
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 100 
 

Milli Məclisin iclas salonu. 

30 sentyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 112 deputatı iştirak etmişdir. 
 

Qeydiyyat (saat 11.03 dəq.) 

İştirak edir 110 

Yetərsay 83 

 

 İclasa dəvət olunmuşlar: 

 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

Elnur Abbasov, Azərbaycan Respublikası Əmək və 

Əhalinin Sosial Müdafiəsi Nazirliyinin Sosial sığorta və 

pensiya siyasəti şöbəsinin müdiri. 

 

İclasın gündəliyinə aşağıdakı məsələlər daxil idi: 

 

1. Azərbaycan xalqının Vətən müharibəsinin başlan-

masının ildönümü ilə əlaqədar Azərbaycan Respublikası 

Milli Məclisinin Bəyanatı. 

2. Azərbaycan Respublikası Milli Məclisinin 2022-ci il 

payız sessiyasının qanunvericilik işləri planı haqqında 

Azərbaycan Respublikası Milli Məclisinin qərarının 

layihəsi. 

3. “Normativ hüquqi aktlar haqqında” Azərbaycan Res-

publikasının Konstitusiya Qanununda dəyişiklik edilməsi 

barədə Konstitusiya Qanunu (ikinci səsvermə). 

4. “Mülki və ya ticarət işləri üzrə məhkəmə və qeyri-

məhkəmə sənədlərinin xaricdə təqdim edilməsi haqqında” 

Konvensiyanın təsdiq edilməsi barədə Azərbaycan Res-

publikası qanununun layihəsi. 

5. “Uşaqlara görə alimentin tutulması və ailənin saxla-

nılmasının digər formalarının beynəlxalq qaydası haq-

qında” Konvensiyanın təsdiq edilməsi barədə  Azərbaycan 

Respublikası qanununun layihəsi. 

6. “Azərbaycan Respublikası Hökuməti ilə Özbəkistan 

Respublikası Hökuməti arasında bitki karantini və mühafi-

zəsi sahəsində əməkdaşlıq haqqında” Sazişin təsdiq edil-

məsi barədə Azərbaycan Respublikası qanununun layihəsi. 

7. “Azərbaycan Respublikası Hökuməti ilə Özbəkistan 

Respublikası Hökuməti arasında hərbi-texniki əməkdaşlıq 

haqqında” Sazişin təsdiq edilməsi barədə Azərbaycan Res-

publikası qanununun layihəsi. 

8. “Azərbaycan Respublikası Hökuməti ilə Özbəkistan 

Respublikası Hökuməti arasında beynəlxalq avtomobil 

əlaqələri haqqında” Sazişin təsdiq edilməsi barədə Azər-

baycan Respublikası qanununun layihəsi. 

9. “Azərbaycan Respublikası Hökuməti ilə Özbəkistan 

Respublikası Hökuməti arasında sənaye mülkiyyətinin 

mühafizəsi sahəsində əməkdaşlıq haqqında” Sazişin təsdiq 

edilməsi barədə Azərbaycan Respublikası qanununun layi-

həsi. 

10. “Bələdiyyələrin əraziləri və torpaqları haqqında” Azər-

baycan Respublikasının Qanununa Əlavə – “Azərbaycan Res-

publikasında bələdiyyələrin siyahısı”nda dəyişiklik edilməsi 

barədə Azərbaycan Respublikası qanununun layihəsi. 

11. “Şəhid adının əbədiləşdirilməsi və şəhid ailələrinə 

edilən güzəştlər  haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi. 

12. “İnsan alverinə qarşı mübarizə haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

13. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

14. Azərbaycan Respublikasının Cəzaların İcrası Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

15. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

16. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

17. “Dövlət müəssisəsinin səhmdar cəmiyyətinə çevril-

məsinin qaydaları haqqında Əsasnamə”nin təsdiq edilməsi 

haqqında”, “Maliyyə-sənaye qrupları haqqında” və “Tor-

paq icarəsi haqqında” Azərbaycan Respublikasının qanun-

larında dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

18. “Dövlət rüsumu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 



 6 

19. “Gömrük tarifi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

20. Azərbaycan Respublikasının Mülki Məcəlləsində 

dəyişiklik edilməsi haqqında  Azərbaycan Respublikası 

qanununun layihəsi (birinci oxunuş). 

21. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi (bi-

rinci oxunuş). 

22. “Notariat haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

23. “Prokurorluq orqanlarında qulluqda fərqlənməyə 

görə” və “Prokurorluq orqanları ilə səmərəli əməkdaşlığa 

görə” Azərbaycan Respublikası medallarının təsis edilmə-

si ilə əlaqədar “Azərbaycan Respublikasının orden və me-

dallarının təsis edilməsi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

24. “Prokurorluq haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

25. “Prokurorluq orqanlarında qulluq keçmə haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(birinci oxunuş). 

26. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

27. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

28. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

29. Azərbaycan Respublikasının Əmək Məcəlləsində 

dəyişiklik edilməsi haqqında  Azərbaycan Respublikası 

qanununun layihəsi (birinci oxunuş). 

30. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir: Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.07 dəq.) 

Lehinə 110 

Əleyhinə 1 

Bitərəf 0 

Səs vermədi 0 

İştirak edir 111 

Nəticə: Qəbul edildi 

 

1. Azərbaycan xalqının Vətən müharibəsinin başlan-

masının ildönümü ilə əlaqədar Azərbaycan Respubli-

kası Milli Məclisinin Bəyanatı. 

 

Çıxış etmişlər: Sahibə Qafarova, Soltan Məmmədov  

Təklif: Qərar qəbul edilsin 

Səsvermənin nəticələri (saat 11.17 dəq.) 

Lehinə 109 

Əleyhinə 1 

Bitərəf 0 

Səs vermədi 2 

İştirak edir 112 

Nəticə: Qəbul edildi 
 

2. Azərbaycan Respublikası Milli Məclisinin 2022-ci 

il payız sessiyasının qanunvericilik işləri planı haqqın-

da Azərbaycan Respublikası Milli Məclisinin qərarının 

layihəsi. 
 

Çıxış etmişdir: Sahibə Qafarova 
 

Təklif: Qərar qəbul edilsin 

Səsvermənin nəticələri (saat 11.18 dəq.) 

Lehinə 108 

Əleyhinə 2 

Bitərəf 0 

Səs vermədi 1 

İştirak edir 111 

Nəticə: Qəbul edildi 
 

3. “Normativ hüquqi aktlar haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikasının Konstitu-

siya Qanunu (ikinci səsvermə). 
 

Çıxış etmişlər: Sahibə Qafarova, Əli Hüseynli  
 

Təklif: Qanun qəbul edilsin 

Səsvermənin nəticələri (saat 11.20 dəq.) 

Lehinə 109 

Əleyhinə 0 

Bitərəf 0 

Səs vermədi 1 

İştirak edir 110 

Nəticə: Qəbul edildi 
 

4. “Mülki və ya ticarət işləri üzrə məhkəmə və qeyri-

məhkəmə sənədlərinin xaricdə təqdim edilməsi haq-

qında” Konvensiyanın təsdiq edilməsi barədə Azərbay-

can Respublikası qanununun layihəsi. 
 

Çıxış etmişlər: Sahibə Qafarova, Nizami Səfərov, 

Səməd Seyidov 
 

Təklif: Qanun qəbul edilsin 

Səsvermənin nəticələri (saat 11.24 dəq.) 

Lehinə 107 

Əleyhinə 1 

Bitərəf 0 

Səs vermədi 1 

İştirak edir 109 

Nəticə: Qəbul edildi 
 

5. “Uşaqlara görə alimentin tutulması və ailənin 

saxlanılmasının digər formalarının beynəlxalq qaydası 

haqqında” Konvensiyanın təsdiq edilməsi barədə 

Azərbaycan Respublikası qanununun layihəsi. 
 

Çıxış etmişlər: Sahibə Qafarova, Əli Hüseynli, Hicran 

Hüseynova, Səməd Seyidov, Siyavuş Novruzov, Aydın 

Hüseynov 
 

Təklif: Qanun qəbul edilsin 

Səsvermənin nəticələri (saat 11.32 dəq.) 

Lehinə 109 

Əleyhinə 1 

Bitərəf 0 

Səs vermədi 0 

İştirak edir 110 

Nəticə: Qəbul edildi 

 

6. “Azərbaycan Respublikası Hökuməti ilə Özbəkis-

tan Respublikası Hökuməti arasında bitki karantini və 

mühafizəsi sahəsində əməkdaşlıq haqqında” Sazişin 

təsdiq edilməsi barədə Azərbaycan Respublikası qanu-

nunun layihəsi. 

 

Çıxış etmişlər: Sahibə Qafarova, Tahir Rzayev 

 
Təklif: Qanun qəbul edilsin 

Səsvermənin nəticələri (saat 11.43 dəq.) 

Lehinə 107 

Əleyhinə 1 

Bitərəf 0 

Səs vermədi 1 

İştirak edir 109 

Nəticə: Qəbul edildi 

 

7. “Azərbaycan Respublikası Hökuməti ilə Özbəkis-

tan Respublikası Hökuməti arasında hərbi-texniki 

əməkdaşlıq haqqında” Sazişin təsdiq edilməsi barədə 

Azərbaycan Respublikası qanununun layihəsi. 

 

Çıxış etmişlər: Sahibə Qafarova, Ziyafət Əsgərov 

 
Təklif: Qanun qəbul edilsin 

Səsvermənin nəticələri (saat 11.43 dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi 
 

8. “Azərbaycan Respublikası Hökuməti ilə Özbəkis-

tan Respublikası Hökuməti arasında beynəlxalq avto-

mobil əlaqələri haqqında” Sazişin təsdiq edilməsi barə-

də Azərbaycan Respublikası qanununun layihəsi. 
 

Çıxış etmişlər: Sahibə Qafarova, Məzahir Əfəndiyev, 

Səməd Seyidov, Fəzail Ağamalı  
 

Təklif: Qanun qəbul edilsin 

Səsvermənin nəticələri (saat 11.44 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 
 

9. “Azərbaycan Respublikası Hökuməti ilə Özbəkis-

tan Respublikası Hökuməti arasında sənaye mülkiyyə-

tinin mühafizəsi sahəsində əməkdaşlıq haqqında” Sazi-

şin təsdiq edilməsi barədə Azərbaycan Respublikası 

qanununun layihəsi. 
 

Çıxış etmişdir: Sahibə Qafarova 
 

Təklif: Qanun qəbul edilsin 

Səsvermənin nəticələri (saat 11.44 dəq.) 

Lehinə 105 

Əleyhinə 0 

Bitərəf 0 

Səs vermədi 2 

İştirak edir 107 

Nəticə: Qəbul edildi 

 

10. “Bələdiyyələrin əraziləri və torpaqları haqqın-

da” Azərbaycan Respublikasının Qanununa Əlavə – 

“Azərbaycan Respublikasında bələdiyyələrin siyahı-

sı”nda dəyişiklik edilməsi barədə Azərbaycan Respub-

likası qanununun layihəsi. 

 

Çıxış etmişlər: Sahibə Qafarova, Siyavuş Novruzov, 

Razi Nurullayev, Hikmət Məmmədov, Aydın Hüseynov 

 
Təklif: Qanun qəbul edilsin 

Səsvermənin nəticələri (saat 11.55 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

11. “Şəhid adının əbədiləşdirilməsi və şəhid ailələ-

rinə edilən güzəştlər haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi. 

 

Çıxış etmişlər: Sahibə Qafarova, Musa Quliyev, Razi 

Nurullayev, Etibar Əliyev, Sahib Alıyev, Musa Qasımlı, 

Elşad Mirbəşir oğlu, Qənirə Paşayeva, Ceyhun Məm-

mədov, Aqil Abbas, Sabir Rüstəmxanlı, Səməd Seyidov, 

Jalə Əliyeva, Məlahət İbrahimqızı 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.46 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 
 

12. “İnsan alverinə qarşı mübarizə haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layihə-

si (birinci oxunuş). 
 

Çıxış etmişlər: Sahibə Qafarova, Əli Hüseynli, Zahid 

Oruc, Etibar Əliyev, Hicran Hüseynova 
  

Təklif: Layihə birinci oxunuşda qəbul edilsin 

Səsvermənin nəticələri (saat 12.54 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 
 

13. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Kamal Cəfərov, 

Sadiq Qurbanov 

Təklif: Layihə birinci oxunuşda qəbul edilsin 

Səsvermənin nəticələri (saat 12.56 dəq.) 

Lehinə 102 

Əleyhinə 0 

Bitərəf 0 

Səs vermədi 3 

İştirak edir 105 

Nəticə: Qəbul edildi 

 

14. Azərbaycan Respublikasının Cəzaların İcrası 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Nizami Səfərov 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.59 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə: Qəbul edildi 

 

15. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (birinci oxunuş). 

 

Çıxış etmişlər: Sahibə Qafarova, Kamal Cəfərov 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.03 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

16. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 15.03 dəq.) 

Lehinə 91 

Əleyhinə 0 

Bitərəf 0 

Səs vermədi 3 

İştirak edir 94 

Nəticə: Qəbul edildi 
 

17. “Dövlət müəssisəsinin səhmdar cəmiyyətinə çev-

rilməsinin qaydaları haqqında Əsasnamə”nin təsdiq 

edilməsi haqqında”, “Maliyyə-sənaye qrupları haqqın-

da” və “Torpaq icarəsi haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişlər: Sahibə Qafarova, Anar Məmmədov, 

Tahir Rzayev 
 

Təklif: Layihə birinci oxunuşda qəbul edilsin 

Səsvermənin nəticələri (saat 15.07 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

18. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Mahir Abbaszadə, 

Fəzail Ağamalı 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.13 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

19. “Gömrük tarifi haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, 

Etibar Əliyev, Bəxtiyar Əliyev 

  
Təklif: Layihə birinci oxunuşda qəbul edilsin 

Səsvermənin nəticələri (saat 15.25 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

20. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, 

Nurlan Həsənov  

 
Təklif: Layihə birinci oxunuşda qəbul edilsin 

Səsvermənin nəticələri (saat 15.30 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

21. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 15.30 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

22. “Notariat haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 15.31 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

23. “Prokurorluq orqanlarında qulluqda fərqlənmə-

yə görə” və “Prokurorluq orqanları ilə səmərəli əmək-

daşlığa görə” Azərbaycan Respublikası medallarının 

təsis edilməsi ilə əlaqədar “Azərbaycan Respublikası-

nın orden və medallarının təsis edilməsi haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 
 

Çıxış etmişlər: Sahibə Qafarova, Əminə Ağazadə  
 

Təklif: Layihə birinci oxunuşda qəbul edilsin 

Səsvermənin nəticələri (saat 15.33 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

24. “Prokurorluq haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Əminə Ağazadə  

 
Təklif: Layihə birinci oxunuşda qəbul edilsin 

Səsvermənin nəticələri (saat 15.36 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

25. “Prokurorluq orqanlarında qulluq keçmə haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.36 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

26. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Musa Quliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.38 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

27. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Musa Quliyev, Əli 

Hüseynli, Siyavuş Novruzov, Fazil Mustafa 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.55 dəq.) 

Lehinə 100 

Əleyhinə 0 

Bitərəf 1 

Səs vermədi 2 

İştirak edir 103 

Nəticə: Qəbul edildi 

 

28. “Dövlət qulluğu haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.56 dəq.) 

Lehinə 96 

Əleyhinə 1 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

29. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Musa Quliyev, Hic-

ran Hüseynova,  Fazil Mustafa, Vüqar Bayramov, Elşən 

Musayev, Məlahət İbrahimqızı 

 
Təklif: Layihə birinci oxunuşda qəbul edilsin 

Səsvermənin nəticələri (saat 16.09 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

30. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Musa Quliyev, 

Bəhruz Məhərrəmov 

 
Təklif: Layihə birinci oxunuşda qəbul edilsin 

Səsvermənin nəticələri (saat 16.15 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Cari məsələlərin müzakirəsi. 

 

Çıxış etmişlər: Sahibə Qafarova, Əli Hüseynli, Elşən 

Musayev, Hikmət Məmmədov 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

30 sentyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli media nümayəndələri!  

Milli Məclisin payız sessiyasını açıq elan edirəm.  

(Azərbaycan Respublikasının Dövlət Himni səslənir.) 

Hörmətli deputatlar, payız sessiyasının başlanması mü-

nasibəti ilə mən sizin hamınızı təbrik edirəm və sessiyada 

fəaliyyətimizin səmərəli olmasını arzulayıram.   

İndi isə, hörmətli həmkarlar, xahiş edirəm, qeydiyyat-

dan keçək.  

 
Qeydiyyat (saat 11.03 dəq.) 

İştirak edir 110 

Yetərsay 83 

 

Çox sağ olun, yetərsay var. Biz iclasa başlaya bilərik.    

Hörmətli həmkarlar, bildiyiniz kimi, sentyabr ayının 

13-də Ermənistan silahlı qüvvələri dövlət sərhədinin 

Laçın, Kəlbəcər, Daşkəsən, Gədəbəy və Zəngilan istiqa-

mətlərində genişmiqyaslı təxribatlar törətmişlər.  

Azərbaycan Ordusunun bölmələri tərəfindən görülən 

tədbirlər nəticəsində bu təxribatların qarşısı qətiyyətlə 

alınmış, Ermənistan silahlı qüvvələri canlı qüvvə və hərbi 

texnika sarıdan böyük itkilərə məruz qoyulmuş, onların 

həmin bölgədəki əsas hərbi infrastrukturu darmadağın 

edilmişdır.  

Bu da xüsusi qeyd edilməlidir ki, baş vermiş təxribat-

lara və çoxsaylı itkilərə görə bütün məsuliyyət Ermənista-

nın hərbi-siyasi rəhbərliyinin üzərinə düşür. Aydındır ki, 

Ermənistanın bu cür təxribatlarda əsas məqsədi sülh 

prosesini pozmaq, işğaldan azad edilmiş ərazilərdə həyata 

keçirilən bərpa və quruculuq işlərinə mane olmaqdır. 

Hörmətli deputatlar, dövlətimizin ərazi bütövlüyünə və 

suverenliyinə qarşı yönələn silahlı hücumun dəf edilməsi 

zamanı, təəssüf ki, Azərbaycan Ordusunun şəxsi heyəti 

arasında da itkilər olmuşdur.  

Xahiş edirəm, sentyabr ayının 13-də düşmən təxribatla-

rının qarşısının alınması zamanı, eləcə də Birinci və İkinci 

Qarabağ müharibələrində, digər döyüş əməliyyatlarında 

Vətən və xalq yolunda canından keçmiş şəhidlərimizin əziz 

xatirəsini 1 dəqiqəlik sükutla yad edək. (Hamı ayağa qalxır.) 

Allah rəhmət eləsin. Mən qazilərimizə möhkəm can 

sağlığı, yaralı hərbçilərimizə  də şəfa diləyirəm. 

Hörmətli həmkarlar, bildiyiniz kimi, dünən Azərbaycan 

Respublikasının Prezidenti cənab İlham Əliyev 2023-cü 

ilin “Heydər Əliyev İli” elan edilməsi haqqında Sərəncam 

imzalamışdır. Heydər Əliyev Azərbaycan  xalqının yetiş-

dirdiyi ən böyük şəxsiyyətlərdən biridir. Azərbaycanın ən 

yeni tarixinin 35 ilə yaxın dövrü onun yorulmaz fəaliyyəti 

ilə bilavasitə bağlıdır. Məhz Ümummilli Liderimizin sayə-

sində xalqımız əvvəlcə dövlət müstəqilliyinin möhkəm 

təməlini yaratmış, sonra isə bu təməl üzərində qurulan 

müstəqil dövlətini qoruyub saxlaya və ardıcıl inkişaf 

yoluna çıxara bilmişdir.  

Ulu Öndərin başladığı möhtəşəm işlər bu gün onun la-

yiqli siyasi varisi cənab İlham Əliyev   tərəfindən dəyişən 

dövrün tələblərinə uyğun şəkildə yaradıcı surətdə davam 

etdirilir. Heydər Əliyevin vəsiyyəti yerinə yetirilməklə Qa-

rabağın 30 illik işğaldan azad edilməsi də bu dahi şəxsiy-

yətin xatirəsinə ən böyük ehtiramın təcəssümü olmuşdur.    

Hörmətli həmkarlar, 2023-cü ilin “Heydər Əliyev İli” 

elan edilməsi Ulu Öndərin misilsiz xidmətlərinə verilən 

yüksək dəyərin bariz ifadəsi kimi qiymətləndirilməlidir. 

(Alqışlar.) 

Hörmətli həmkarlar, indi isə xahiş edirəm, gündəliyin 

qəbul olunmasına münasibət bildirin. Gündəlik hamıya 

paylanıb. Buyurun. 

 
Səsvermənin nəticələri (saat 11.07 dəq.) 

Lehinə                          110 

Əleyhinə                              1 

Bitərəf                              0 

Səs vermədi                              0 

İştirak edir                          111 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli həmkarlar,  gündəlikdə bizim 30 məsələmiz 

var və ilk iki məsələ də Milli Məclisin qərar layihələridir.  

Gündəliyin 1-ci məsələsi barədə mən bir neçə kəlmə 

söz demək istəyirəm. Vətən müharibəsinin başlanmasının 

ildönümü ilə əlaqədar Milli Məclisin bəyanatı olacaq.   

Hörmətli həmkarlar,  yaxşı bilirsiniz ki, iki il bundan 

əvvəl, 2020-ci il sentyabrın 27-də başlanan 44 günlük Və-

tən müharibəsində Azərbaycan Respublikasının Preziden-

ti, Silahlı Qüvvələrin Ali Baş Komandanı İlham Əliyevin 

rəhbərliyi ilə Azərbaycan Silahlı Qüvvələri qəhrəmanlıq 

tariximizə yeni şanlı səhifələr yazmışlar. Döyüş meydan-

larında şəhidlərin və qazilərin canı və qanı bahasına əldə 

edilən hərbi qələbə xalqımızın bu günü və gələcəyi ilə 

bağlı olan taleyüklü bir məsələnin həllini təmin etmişdir.  

Həm tarixi, həm də hüquqi baxımdan Azərbaycana 

məxsus olan torpaqların 30 illik işğalına son qoyulmuş, 

dünya nizamına və beynəlxalq qaydaya meydan oxuyan, 

regional təhlükəsizlik arxitekturası üçün daimi təhdid 

törədən erməni faşizminə sarsıdıcı zərbə endirilmişdir.   

Böyük Zəfərin Azərbaycan, Ermənistan və Rusiya rəh-

bərlərinin 2020-ci il 10 noyabr tarixli Üçtərəfli Bəyanatı 

ilə siyasi-diplomatik müstəvidə də təsbit  edilməsi Cənubi 

Qafqazda geosiyasi vəziyyəti həmişəlik dəyişdirmişdir. 

Azərbaycan dövlətinin ərazi bütövlüyü təmin edildikdən 

sonra bölgədə sivil dövlətlərarası münasibətlər qurulması 

üçün real imkan yaranmışdır. Artıq münaqişə tarixdə qal-

mışdır və Qafqazın bu bölgəsində müharibədən deyil, 

sülhdən danışmaq zamanıdır. Postmünaqişə dövrünün tə-

ləblərini düzgün qiymətləndirən Azərbaycan Ermənistanla 

sülh müqaviləsinin imzalanması üçün,  bildiyiniz kimi, 5 

məlum prinsipi təklif etmişdir.  

Təəssüf ki, Ermənistan tərəfinin havadarlarına güvə-

nərək sərgilədiyi məntiqsiz davranış və hərəkətlər onun 

Vətən müharibəsində aldığı dərsdən lazımi nəticələr çıxar-

madığını, bölgədə sülh prosesinə hazır olmadığını, hələ də 

qisasçılıq niyyəti ilə yaşadığını göstərir. Lakin hamı 

bilməlidir ki, pozuculuq fəaliyyəti, vaxt uzatmaq taktikası 

Ermənistanın özü üçün ağır nəticələr törədəcəkdir.    

Bununla əlaqədar mən Azərbaycan Respublikasının 

Prezidenti cənab İlham Əliyevin sözlərini xatırlatmaq is-

tərdim. Dövlət başçısı sentyabrın 21-də Laçın şəhərində 

Azərbaycan Bayrağını ucaldarkən demişdir: “Bu gün Er-

mənistan yaxşı fikirləşməlidir. Bizimlə heç kim ultimatum 

dili ilə danışa bilməz.  

Mən bir daha demək istəyirəm ki, bizi heç kim və heç 

nə dayandıra bilməz. Biz haqqın, ədalətin, beynəlxalq hü-

ququn tərəfdarıyıq və öz ərazi bütövlüyümüzü qoruyuruq, 

qorumuşuq, bərpa etmişik.  

Bütün dünya bilir  və bütün dünyaya göstərə bilmişik 

ki, nəyə qadirik, torpaqlarımızı güc yolu ilə azad etmişik 

və bununla fəxr edirik”. (Alqışlar.) 

Hörmətli həmkarlar, indi Milli Məclisin bəyanat layi-

həsinin mətnini oxumaq üçün mən həmkarımız hörmətli 

Soltan Məmmədova söz vermək istəyirəm. Soltan müəl-

lim, buyurun.   

S.Məmmədov. Azərbaycan xalqının Vətən müharibəsi-

nin başlanmasının ildönümü ilə əlaqədar Azərbaycan 

Respublikası Milli Məclisinin Bəyanatı  

Azərbaycanın əzəli tarixi torpaqlarını qəsb etməyi şovi-

nist milli ideologiyasının əsas hədəflərindən birinə çevir-

miş erməni faşizminin ağır məğlubiyyəti ilə nəticələnən 

Vətən müharibəsinin başlanmasının iki ili tamam olmuş-

dur. Azərbaycan Respublikasının Prezidenti, Silahlı Qüv-

vələrin Ali Baş Komandanı İlham Əliyevin rəhbərliyi ilə 

44 günlük Vətən müharibəsində əldə edilən möhtəşəm 

Zəfər Azərbaycan Respublikasının ərazi bütövlüyünün 

bərpasını təmin etmiş, son iki yüz ilə yaxın dövrdə xalqı-

mızın məruz qaldığı torpaq itkiləri və etnik təmizləmələr 

silsiləsinə son qoymuş, tarixi düşmənə qarşı çoxəsrlik 

mübarizədə məğlubiyyət sindromunu aradan qaldırmışdır. 

Qarabağın və Şərqi Zəngəzurun 30 illik işğaldan azad 

edilməsi Azərbaycanın müstəqillik tarixində yeni dövr 

açmışdır.     

Azərbaycan dövləti BMT Təhlükəsizlik Şurasının 

1993-cü ildə qəbul etdiyi 822, 853, 874 və 884 nömrəli 

qətnamələrin, eləcə də BMT Baş Məclisinin 2008-ci ildə 

qəbul etdiyi 62/243 nömrəli qətnamənin,  bir sıra digər 

nüfuzlu beynəlxalq təşkilatların aktlarının icrasını öz gücü 

ilə təmin etmişdir. Vətən müharibəsi nəticəsində yaranan 

yeni reallıq Azərbaycan, Ermənistan və Rusiya liderlərinin 

2020-ci il noyabrın 10-da imzaladıqları Üçtərəfli Bəyanat-

da təsbit olunmuşdur.  

Ermənistan üçün faktiki kapitulyasiya aktı olan bu 

beynəlxalq sənədlə tərəflər üzərlərinə müəyyən öhdəliklər 

götürmüşlər. Müharibədən sonrakı dövrdə bu öhdəliklərin 

bir qismi yerinə yetirilsə də, erməni silahlı qüvvələrinin 

Qarabağdan tamamilə çıxarılması, bölgədə bütün iqtisadi 

və nəqliyyat əlaqələrinin bərpa edilməsi, Azərbaycanın 

qərb rayonları ilə Naxçıvan Muxtar Respublikası arasında 

nəqliyyat əlaqəsinin təhlükəsizliyinə zəmanət verilməsi və 

yeni nəqliyyat kommunikasiyalarının inşası ilə bağlı 

öhdəliklər Ermənistanın təqsiri ucbatından indiyədək 

yerinə yetirilməmişdir.  

Bütün bunlara baxmayaraq, Azərbaycan tərəfi postmü-

naqişə dövrünün reallıqlarını, bölgədə uzunmüddətli və 

dayanıqlı sülh və sabitlik yaradılması zərurətini nəzərə 

alaraq, Ermənistan Respublikası ilə münasibətlərin nor-

mallaşması və sülh sazişinin hazırlanması üçün 5 təməl 

prinsip təklif etmişdir. Ermənistan tərəfi bu prinsipləri 

sözdə qəbul etsə də, aparılan danışıqlarda əldə edilən ra-

zılaşmaları pozmaq üçün müxtəlif əməllərə əl atmışdır.  

Bu il sentyabr ayının 13-də Ermənistan silahlı qüvvələri 

dövlət sərhədinin delimitasiya və demarkasiya olunmama-

sından istifadə edərək Azərbaycanın Laçın, Kəlbəcər, Daş-

kəsən, Gədəbəy və Zəngilan rayonları istiqamətində geniş 

miqyaslı silahlı təxribat törətmişlər. Azərbaycan Ordusunun 

bölmələri tərəfindən görülən tədbirlər nəticəsində bu təxriba-

tın qarşısı qətiyyətlə alınmış, Ermənistan silahlı qüvvələrinə 

növbəti ağır zərbə endirilmişdir.  Aydın məsələdir ki, Er-

mənistanın revanşizm niyyətindən irəli gələn bu hərəkəti iki 

dövlət arasında sivil münasibətlər qurulması üçün göstərilən 

səyləri pozmağa, azad edilmiş ərazilərdə aparılan bərpa və 

quruculuq işlərinə maneçilik törətməyə yönəlmişdir.  

Ermənistanın törətdiyi təxribat barəsində bəzi yüksək 

səviyyəli xarici dövlət rəsmilərinin obyektivlikdən uzaq, 

qərəzli, hətta təhrikedici fikirlər səsləndirməsi təəssüf do-

ğurur. Belə açıqlamaların erməni təbliğatının təsiri altında 

və ya siyasi dividendlər əldə etmək niyyəti ilə verildiyinə 

şübhə yoxdur.  

Bu gün Azərbaycanın 30 illik işğal dövründə vandalca-

sına viran qoyulmuş torpaqlarında yaşayış məntəqələrinin 

bərpası layihələri həyata keçirilir, infrastruktur obyektləri 

qurulur, hava limanları, yollar, körpülər, tunellər, digər 

obyektlər inşa olunur, elektrik, su xətləri çəkilir. Məcburi 

köçkünlərin mümkün qədər tez müddətdə doğma yurdları-

na qayıtması üçün şərait yaradılır.  Artıq onların bir his-

səsinin yurd həsrətinə son qoyulmuşdur.  

Təəssüf ki, Ermənistan tərəfinin işğal dövründə və 

müharibədən sonra Azərbaycan ərazilərində basdırdığı 

yüz minlərcə tank və piyada əleyhinə minalar bərpa və 

quruculuq işlərinin sürətlə aparılmasına imkan vermir. 

Hərbi əməliyyatların başa çatmasından sonrakı dövrdə 200 

nəfərdən çox mülki şəxs və hərbçi minaların partlaması 

nəticəsində həlak olmuş və ya yaralanmışlar.  

Lakin heç kəsin şübhəsi olmasın ki, törədilən bütün 

maneələrə baxmayaraq, Azərbaycan xalqı ərazi bütövlü-

yünün keşiyində ayıq-sayıq dayanmışdır, şəhidlərinin 

həyatı bahasına işğaldan azad edilmiş ərazilərin yenidən 

qurulmasına, yerlə bir edilmiş şəhər və kəndlərin tam 

bərpasına nail olacaq, Qarabağı və Şərqi Zəngəzuru çiçək-

lənən diyarlara çevirəcəkdir.  

Azərbaycan Respublikasının Milli Məclisi ümid etdi-

yini bildirir ki, Ermənistan Respublikası öz məsuliyyətini 

dərk edərək, XXI əsrə yaraşmayan davranış və hərəkət-

lərdən əl çəkəcək, Azərbaycanla sivil dövlətlərarası mü-

nasibətlər qurulması, bölgə xalqlarının əmin-amanlığa 

qovuşdurulması üçün yaranmış tarixi imkanı bir daha 

nəzərdən  keçirəcəkdir. Azərbaycan Respublikası Cənubi 

Qafqazın münaqişə və müharibələrdən azad olan, bütün 

xalqların nümayəndələrinin qarşılıqlı iş birliyi şəraitində 

dinamik inkişaf edən bir məkana çevrilməsi üçün özündən 

asılı olan bütün tədbirləri görməyə hazırdır.    

Sədrlik edən. Çox sağ olun, Soltan müəllim.  

Hörmətli həmkarlar,   mən güman edirəm ki, bəyanatın 

hər bir cümləsi hər birimizin ürəyində olan sözləri ifadə 

edir. Əgər etiraz etmirsinizsə, xahiş edirəm, Milli Məclisin 

bəyanatının qəbul olunmasına münasibət bildirək. Buyurun. 
 

Səsvermənin nəticələri (saat 11.17 dəq.) 

Lehinə                          109 

Əleyhinə                              1 

Bitərəf                              0 

Səs vermədi                              2 

İştirak edir                          112 

Nəticə: Qəbul edildi 

Çox sağ olun, bəyanat qəbul edildi.  

Hörmətli həmkarlar,  bildiyiniz kimi, hər sessiyanın 

əvvəlində Milli Məclisin qanunvericilik işləri planı qəbul 

olunur və parlamentin fəaliyyəti də həmin plan əsasında 

qurulur.  Gündəliyin 2-ci məsələsi Milli Məclisin payız 

sessiyasının qanunvericilik işləri planı haqqındadır. Plan 

10 bənddən ibarətdir. Məsələ barəsində kimsə çıxış etmək 

istəyirsə, buyurun. 

Yerdən. (Eşidilmir.)  

Sədrlik edən. Çox sağ olun. Onda xahiş edirəm, müna-

sibət bildirin.  

 
Səsvermənin nəticələri (saat 11.18 dəq.) 

Lehinə                          108 

Əleyhinə                              2 

Bitərəf                              0 

Səs vermədi                              1 

İştirak edir                          111 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, gündəliyin 3-cü məsələsinə ke-

çirik. Bu məsələ “Normativ hüquqi aktlar haqqında” Kons-

titusiya Qanununda dəyişikliklər edilməsi barədə Kons-

titusiya Qanununun layihəsidir. Bildiyiniz kimi, Kons-

titusiya qanunları Milli Məclisdə 2 dəfə səsə qoyulur. Bu 

qanun layihəsinə biz təqribən 6 ay öncə, martın 4-də 

birinci səsvermədə  münasibət bildirmişik. İndi isə biz onu 

ikinci səsvermədə qəbul etməliyik. Məsələyə dair məlumat 

vermək üçün mən Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri 

hörmətli Əli Hüseynliyə söz verirəm. Əli müəllim, buyurun.    

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.   

Çox sağ olun, xanım sədr. Siz də qeyd etdiyiniz kimi, 

təxminən 6 ay bundan əvvəl “Media haqqında” Qanuna 

uyğun olaraq, “Normativ hüquqi aktlar haqqında” Kons-

titusiya Qanununda “Milli Televiziya və Radio” sözləri 

“Azərbaycan Respublikası Audiovizual” sözləri ilə əvəz 

edilmişdir. Bu gün, sadəcə, ikinci səsverməni həyata 

keçirməliyik.  

Sədrlik edən. Əli müəllim, çox sağ olun.  

Kimsə çıxış etmək istəyir? Yox. Onda mən məsələni 

səsə qoyuram. Buyurun, münasibət bildirin.  

 
Səsvermənin nəticələri (saat 11.20 dəq.) 

Lehinə                          109 

Əleyhinə                              0 

Bitərəf                              0 

Səs vermədi                              1 

İştirak edir                          110 

Nəticə: Qəbul edildi 

 

Çox sağ olun, qəbul edildi.   

Hörmətli həmkarlar, gündəliyin növbəti 6 məsələsi, yə-

ni 4-cü məsələdən başlayaraq 9-cu məsələ də daxil ol-

maqla beynəlxalq  sənədlərin təsdiq edilməsi haqqındadır. 

Qeyd edim ki, “Normativ  hüquqi aktlar haqqında” Kons-

titusiya Qanununun tələbinə əsasən bu qanun layihələri bir 

oxunuşda baxılıb qəbul ediləcək. Onu da qeyd edim ki, 

gündəliyin 4-cü və 5-ci məsələləri möhtərəm cənab Pre-

zidentin bir məktubu ilə Milli Məclisə daxil olub.  

Beləliklə, 4-cü məsələyə keçirik. Bu məsələ “Mülki  və 

ya ticarət işləri üzrə məhkəmə  və qeyri-məhkəmə sənəd-

lərinin xaricdə təqdim edilməsi haqqında” Konvensiyanın 

təsdiq edilməsi barədə qanun layihəsidir.   Məsələyə dair 

məlumat vermək üçün Hüquq siyasəti və dövlət quru-

culuğu komitəsinin üzvü hörmətli Nizami Səfərova söz 

verilir. Nizami müəllim, buyurun.  

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları, dəyərli media nümayəndələri. Azərbaycan Respubli-

kasının Prezidenti tərəfindən  “Mülki  və ya ticarət işləri 

üzrə məhkəmə  və qeyri-məhkəmə sənədlərinin xaricdə 

təqdim edilməsi haqqında” Konvensiyaya qoşulmaq ba-

rədə məsələ Milli Məclisin baxışına təqdim edilmişdir. Bu 

beynəlxalq hüquqi akt Haaqa şəhərində 1965-ci il no-

yabrın 14-də qəbul edilmişdir və 1969-cu il fevralın 10-da 

qüvvəyə minmişdir. Hazırda konvensiyanın 79 iştirakçısı 

vardır və xaricdə məhkəmə və qeyri-məhkəmə sənədləri-

nin təqdim edilməsi üzrə səmərəli hüquqi mexanizmi nə-

zərdə tutan beynəlxalq mülki  proses sahəsində ən əhəmiy-

yətli hüquqi sənəddir. Baxmayaraq ki, onun qəbul edil-

məsindən 50 ildən çox bir müddət keçmişdir.  Birmənalı 

olaraq vurğulanmalıdır ki, konvensiya beynəlxalq hüquq 

əməkdaşlığı sahəsində mühüm rol oynayır.  

Konvensiyanın əsas qayəsi xaricdə təqdim edilməli 

olan sənədlərin ötürülməsi prosedurlarının sadələşdiril-

məsi və sürətləndirilməsi, habelə mülki və ya ticarət işləri 

üzrə cavabdehlərin müvafiq sənədlər barədə məlumatlan-

dırılması və onlara iddia üzrə etirazlarını bildirmək üçün 

zəruri imkanlar yaradılması vasitəsi ilə həmin subyektlərin 

maraqlarının təmin edilməsidir. 

Dövlətimiz müzakirə edilən sənədin müvafiq maddə-

lərinə, beynəlxalq hüquqi təcrübəsinə və 1969-cu il tarixli 

beynəlxalq “Müqavilələr Hüququ haqqında Vyana Kon-

vensiyası”na əsaslanaraq qoşulma zamanı 10 bəyanatla 

çıxış etmişdir. Bunlardan 9-u texniki xarakter, biri isə 

substansional məna daşıyır. Həmin bəyanata əsasən kon-

vensiyanın müddəaları münaqişənin nəticələri tamamilə 

aradan qaldırılanadək və Ermənistan Respublikası ilə 

Azərbaycan Respublikası arasında münasibətlər normalla-

şana qədər Azərbaycan Respublikası tərəfindən Ermənis-

tan Respublikasına münasibətdə təqdim edilməyəcəkdir.  

Azərbaycan Respublikasının “Mülki və ya ticarət işləri 

üzrə məhkəmə  və qeyri-məhkəmə sənədlərinin xaricdə 

təqdim edilməsi haqqında” Konvensiyaya qoşulması haq-

qında qanun layihəsinin qəbul edilməsinə səs verməyinizi 

xahiş edirəm.  

Sədrlik edən. Nizami müəllim, çox sağ olun.  

Bu qanun layihəsinə Beynəlxalq münasibətlər və 

parlamentlərarası əlaqələr komitəsində də baxılıb. Mən 

sözü hörmətli Səməd Seyidova vermək istəyirəm. Səməd 

müəllim, buyurun, komitənin rəyini bildirin.  

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri. 

Çox sağ olun, hörmətli xanım sədr. Həddindən artıq 

vacib olan bir qanun layihəsidir. Nəzərə alsaq ki, bu gün 

xüsusi ilə bizim sənədlərimizin həm beynəlxalq, həm 

dövlət, həm də şəxsi səviyyədə təqdim olunması prosesi 

gedir. Ona görə komitə yekdilliklə bunun lehinə səs ver-

mişdir. Mən həmkarlardan bunun lehinə səs verməyi xahiş 

edirəm. Diqqətinizə görə sağ olun.  

Sədrlik edən. Çox sağ olun, Səməd müəllim. Görürəm 

ki, qanun layihəsi barədə heç kim çıxış etmək istəmir. Ona 

görə də mən məsələni səsə qoyuram. Buyurun, münasibət 

bildirin. 

Səsvermənin nəticələri (saat 11.24 dəq.) 

Lehinə                          107 

Əleyhinə                              1 

Bitərəf                              0 

Səs vermədi                              1 

İştirak edir                          109 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, gündəliyin 5-ci məsələsi “Uşaqlara 

görə alimentin tutulması və ailənin saxlanılmasının digər 

formalarının beynəlxalq qaydası haqqında” Konvensiya-

nın təsdiq edilməsi barədə qanun layihəsidir. Qanun layi-

həsini təqdim etmək üçün, Əli müəllim, mən yenə də Sizə 

söz vermək istəyirəm. Buyurun.  

Ə.Hüseynli. Çox sağ olun, xanım sədr. Bu konvensi-

yanın bağlanmasının məqsədi xaricdə uşaqlara görə 

alimentin tutulması və ailənin saxlanılmasının beynəlxalq 

qaydalarının müəyyən edilməsidir. Bu konvensiyaya da 

biz bəyanatlar verdik, qeyd-şərtlə qoşuluruq. Bəyanatların 

mahiyyəti artıq torpaqlarımız işğaldan azad olunduqdan 

sonra parlamentdə təqdim olunan, bu gün Nizami müəl-

limin də söylədiyi, eyni tərkibdə oxşar bəyanatdır. Qeyd-

şərtlər də var, qeyd-şərtlərdən biri dilin istifadəsi ilə bağlı-

dır. Qeyd olunur ki, Azərbaycan tərəfi fransız dilindən 

istifadədən imtina edir, amma bunun heç bir siyasi mənası 

yoxdur. Konvensiya özü imkan verir ki, ingilis, ya fransız 

dili. Azərbaycan tərəfi ingilis dilinə üstünlük verir. Bu ba-

xımdan bəyanatlar və qeyd-şərtlər də Azərbaycan dövləti-

nin maraqlarına tam uyğundur. Ona görə konvensiyaya 

müsbət səs verməyinizi xahiş edirəm.  

Sədrlik edən. Əli müəllim, çox sağ olun.  

Bu qanun layihəsinə 2 komitədə də baxılıb – Ailə, qa-

dın və uşaq məsələləri komitəsində və Beynəlxalq münasi-

bətlər və parlamentlərarası əlaqələr komitəsində.  

Hörmətli Hicran xanım Hüseynova. Hicran xanım, bu-

yurun.  

H.Hüseynova, Milli Məclisin Ailə, qadın və uşaq 

məsələləri komitəsinin sədri. 

Hörmətli həmkarlar, media nümayəndələri. Bildiyiniz 

kimi, ölkədə uşaq hüquqlarının müdafiəsi sahəsində çox 

güclü qanunvericilik bazası var. Beynəlxalq konvensiyala-

ra qoşulmaq və uşaq hüquqlarının qorunması mexanizmi-

nin daha da təkmilləşdirilməsi, əlbəttə, öz müsbət təsirini 

göstərir.  

“Uşaqlara görə alimentin tutulması və ailənin saxlanıl-

masının digər formalarının beynəlxalq qaydası haqqında” 

Konvensiyanın təsdiq edilməsi barədə Azərbaycan Res-

publikasının qanun layihəsi ilə bağlı artıq Əli müəllim mə-

lumat verdi. Mən əlavə olaraq qeyd etmək istərdim ki, 

Milli Məclisin, Ailə, qadın və uşaq məsələləri komitəsinin 

sentyabrın 21-də keçirilən iclasında Azərbaycan Respubli-

kasının Ailə Məcəlləsində dəyişiklik edilməsi haqqında 

Azərbaycan Respublikasının qanun layihəsinə komitə 

tərəfindən də baxılmışdir və Milli Məclisin plenar iclasına 

tövsiyə edilmişdir. Mən deputat həmkarlarımı da həmin 

dəyişikliyə səs verməyə dəvət edirəm.  Çox sağ olun.  

Sədrlik edən. Çox sağ olun, Hicran xanım.  

Səməd müəllim, xahiş edirəm, sizin komitənin rəyini 

bildirin.  

S.Seyidov. Xanım sədr, bu elə bir gözəl, elə bir vacib mə-

sələdir ki, komitə yekdilliklə buna müsbət rəy bildirib. Həm-

karlardan müsbət rəy bildirmələrini biz xahiş edirik. Sağ olun.  

Sədrlik edən. Çox sağ olun, Səməd müəllim.  

Çıxış etmək istəyənlər var. Hörmətli həmkarlar,  mən 

təklif edirəm, bu gün 30 məsələmiz var, çıxışlar 5 də-

qiqəyə qədər olar.  

Yerdən. (Eşidilmir.)  

Sədrlik edən.Çox sağ olun. İndi isə Siyavuş Novruzov. 

Siyavuş müəllim, buyurun.  

S.Novruzov. Təşəkkür edirəm. Hörmətli sədr, mən də 

sessiyanın başlanması münasibəti ilə başda Siz olmaqla 

bütün deputatlarımızı təbrik edirəm, uğurlar arzulayıram.  

Arzu edirəm ki, həmişə olduğu kimi, bu sessiyada da 

Azərbaycan Respublikasının müxtəlif qanunlarının qəbul 

olunması, ölkəmizin, iqtisadiyyatımızın inkişafı, dövlət 

başçımızın apardığı daxili, xarici siyasətin daha da 

möhkəmlənməsi, daha da inkişafı üçün lazım olan qa-

nunları qəbul edək. Hamıya uğurlar arzulayıram. 

Qeyd olunan məsələyə mən razılığımı bildirirəm və səs 

verəcəyəm. Vacib məsələdir ki, belə bir konvensiyaya 

qoşuluruq. Hörmətli xanım sədr, demək olar, deputatların 

da bir çoxuna daxil olan müraciətlərin 20 faizi aliment-

lərin verilməməsi ilə bağlıdır. Hər bir deputata, hesab edi-

rəm ki, ümumi müraciətlər daxil olur. Burada bizdə ciddi 

problem var. Hansısa beynəlxalq konvensiyadan biz 

istifadə edib öz qanunvericiliyimizdə dəyişikliklər etməli-

yik. Yaxud hansısa bir aliment fondu yaratmalıyıq ki, bu 

fond vasitəsi ilə vətəndaşlara alimenti verməyən şəxsin 

uşaqlarına dövlət tərəfindən aliment verilsin və həmin 

şəxs tapılsın, o vəsait həmin şəxsdən alınsın, dövlət hesa-

bına keçsin. Çünki burada dövlət tərəf olanda ondan al-

maq daha asan olacaqdır. Mən hesab edirəm ki, belə bir 

fondu biz yarada bilsək, bu, bilavasitə ailənin və uşaqların 

gələcəyi üçün olan bir məsələdir.  

Regionlarımızda da, rayonlarımızda da, elə Bakı şəhə-

rinin özündə də kifayət qədər bu cür müraciətlər daxil 

olur, var. Mən aidiyyəti komitələrimizdən xahiş edirəm ki, 

bu konvensiyaya biz qoşulduqdan sonra bizim qanunveri-

ciliyimizdə ciddi şəkildə vətəndaşın aliment hüququnun 

tam şəkildə özünə çatmasına diqqət göstərsinlər və məh-

kəmələrdə bu işlərin həll olunmasının yüngülləşdirilməsi-

nə kömək olsunlar. Çünki alimentdən ötrü gedib hələ vəkil 

də tutmalıdır. Ondan sonra müəyyən addımlar atmalıdır. 

Bu adamın imkanı olsaydı heç aliment istəməzdi. Bu, 

aliment istəyirsə, hələ digər xərcləri də çəkir və elə bir 

vəziyyətə gəlib çıxır ki, doğrudan da, onun üçün problem 

yaradır. O baxımdan mən qanun layihəsinə səs verəcəyəm 

və xahiş edirəm ki, həmkarlarım da buna səs versinlər.  

Sədrlik edən. Çox sağ olun, Siyavuş müəllim.  

Aydın Hüseynov. Aydın müəllim, buyurun.  

A.Hüseynov. Təşəkkür edirəm, hörmətli xanım sədr. 

Qanun layihəsi hörmətli komitə sədrləri tərəfindən təqdim 

olundu və qanun layihəsinə səs verəcəyəm.  

Mən konkret bir məsələ üzrə sual ünvanlamaq istərdim. 

Konkret məsələ nədir? Qaradağ rayon sakinidir, xanımdır, 

2 uşaq anasıdır. Bunun həyat yoldaşı isə Gürcüstan vətən-

daşıdır. Artıq 4 ildir ki, alimentin alınması ilə bağlı ən 

yüksək instansiyalara, həm məhkəməyə, həm də beynəl-

xalq təşkilatlara müraciət edir. Yoldaşı, qeyd etdiyim 

kimi, Gürcüstan vətəndaşıdır. Həmin bu konvensiyaya qo-

şulmağımız bu kimi məsələlərin həllinə imkan yara-

dacaqmı? Bu sualı vermək istəyirdim. Bütövlükdə isə qa-

nun layihəsinə səs verəcəyəm. Sağ olun.  

Sədrlik edən. Sağ olun, Aydın müəllim.  

Əli müəllim, sual səsləndi. Xahiş edirəm,  əgər imkan 

varsa. 

Ə.Hüseynli. Hörmətli xanım sədr, onu qeyd edim ki, 

alimentlərin ödənilməsi ilə bağlı məsələ bir neçə il bundan 

əvvəl də parlamentdə qalxmışdı. Məhz parlamentin təşəb-

büsü ilə alimentin ödənilməməsinə görə cinayət məsuliy-

yəti nəzərdə tutulur. Məhkəmə praktikasında da bu tətbiq 

olunur.  

Aydın müəllimin sualına gəldikdə isə, Aydın müəllim, 

qaldırdığınız o sualın həlli məhz bu konvensiyadadır, bəli. 

Valideynin biri xaricdədir, ödəmir və bu zaman dövlətin 

üzərinə düşən vəzifədir. Bu konvensiyaya qoşulmağımız 

məhz Sizin qaldırdığınız problemlərin həllinə birbaşa 

yönəlir.  

Sədrlik edən. Çox sağ olun, Əli müəllim.  

Çıxış etmək istəyən yoxdur. Hörmətli həmkarlar, ona 

görə də mən məsələni səsə qoyuram. Buyurun, münasibət 

bildirin. 

 
Səsvermənin nəticələri (saat 11.32 dəq.) 

Lehinə                          109 

Əleyhinə                              1 

Bitərəf                              0 

Səs vermədi                              0 

İştirak edir                          110 

Nəticə: Qəbul edildi 

 

Çox sağ olun, qəbul olundu. 

Hörmətli həmkarlar, növbəti məsələlərə keçirik. Gün-

dəliyin növbəti 4 məsələsi, yəni 6-cı, 7-ci, 8-ci və 9-cu 

məsələlər Azərbaycanla Özbəkistan  arasında hökumət-

lərarası sazişlərin təsdiq edilməsi ilə bağlıdır. Gündəliyin 

6-cı məsələsi “Azərbaycan Respublikası Hökuməti ilə Öz-

bəkistan Respublikası Hökuməti arasında bitki karantini 

və mühafizəsi sahəsində əməkdaşlıq haqqında” Sazişin, 

gündəliyin 7-ci məsələsi “Azərbaycan Respublikası Höku-

məti ilə Özbəkistan Respublikası Hökuməti arasında 

hərbi-texniki əməkdaşlıq haqqında” Sazişin, gündəliyin 8-ci 

məsələsi “Azərbaycan Respublikası Hökuməti ilə Özbə-

kistan Respublikası Hökuməti arasında  beynəlxalq avto-

mobil əlaqələri haqqında” Sazişin və gündəliyin 9-cu 

məsələsi “Azərbaycan Respublikası Hökuməti ilə Özbə-

kistan Respublikası Hökuməti arasında sənaye mülkiy-

yətinin mühafizəsi sahəsində əməkdaşlıq haqqında” Sazi-

şin təsdiq edilməsi barədə qanun layihələridir.  

Hörmətli həmkarlar, təklif edirəm, bu qanun layihələri-

nin təqdimatları müxtəlif olsa da, müzakirəsi birgə aparıl-

sın, səsvermə isə, həmişə olduğu kimi, ayrılıqda keçirilsin.   

Gündəliyin 6-cı məsələsinə dair məlumat vermək üçün 

Aqrar siyasət komitəsinin sədri hörmətli Tahir Rzayevə 

söz vermək istəyirəm. Tahir müəllim, buyurun.  

T.Rzayev, Milli Məclisin  Aqrar siyasət komitəsinin 

sədri.  

Çox sağ olun, hörmətli sədr. Hörmətli deputat  həmkar-

lar, media nümayəndələri. Azərbaycan Respublikası Hö-

kuməti ilə Özbəkistan Respublikası arasında dostluq və 

əməkdaşlıq münasibətləri ildən-ilə möhkəmlənir. Azər-

baycan Respublikasının Prezidenti cənab İlham Əliyevin 

Özbəkistana və Özbəkistan Prezidentinin Azərbaycana sə-

fərləri zamanı imzalanmış sənədlər, hörmətli sədr, Sizin 

qardaş respublikada keçirdiyiniz son görüşlər, dövlətlərin 

və xalqların bir-birinə daha da yaxınlaşması sahəsində 

həyata keçirilən  tədbirlər bunun əyani  nümunəsidir. 

İki ölkənin hökumətləri arasında imzalanmış bitki ka-

rantini və mühafizəsi sahəsində əməkdaşlıq haqqında saziş 

də qarşılıqlı münasibətlərə əsaslanır və dövlətlərin ərazi-

lərini tənzimlənən zərərli orqanizmlərin daxil olunmasın-

dan qorumaq, məhsul dövriyyəsini artırmağa dəstək məq-

sədi ilə 2022-ci il iyunun 21-də Daşkənd şəhərində imza-

lanmışdır. 5 il müddətinə imzalanmış  sazişin məsul səla-

hiyyətli qurumları – Azərbaycan Respublikasının Qida 

Təhlükəsizliyi Agentliyi və Özbəkistan Respublikasının  

Bitki Karantini və Mühafizəsi üzrə Agentliyidir.  

Saziş 16 maddədən ibarətdir. Hökumətlərin mövqelə-

rinə uyğundur.  Deputat həmkarlarım tərəfindən dəstək-

lənməsini xahiş edirəm. Çox sağ olun.  

Sədrlik edən. Tahir müəllim, çox sağ olun.  

7-ci məsələ barədə məlumat vermək üçün Müdafiə, 

təhlükəsizlik və korrupsiya ilə mübarizə komitəsinin sədri 

hörmətli Ziyafət Əsgərova söz vermək istəyirəm. Ziyafət 

müəllim, buyurun, 7-ci məsələ ilə bağlı.   

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun, hörmətli xanım sədr. Hörmətli həm-

karlar,  sizin müzakirənizə təqdim olunmuş bu saziş, bildi-

yiniz kimi, 2022-ci ilin iyun ayının 21-də möhtərəm 

Prezidentimiz cənab İlham Əliyevin Özbəkistana dövlət 

səfəri zamanı imzalanmışdır. Saziş preambula və 13 

maddədən ibarətdir. Sazişin müddəalarına uyğun olaraq, 

tərəflər silah, hərbi texnika, iş, xidmət, hərbi-texniki sa-

hədə informasiya, tərəf dövlətin milli qanunvericiliyinə 

uyğun olaraq, hərbi təyinatlı məhsulun qarşılıqlı surətdə 

tədarükünün həyata keçirilməsi, hərbi-texniki kadrların 

təlimi, hazırlanması, elmi-texniki sənədlərlə qarşılıqlı tə-

minat və sair sahələrdə əməkdaşlığın həyata keçirilməsini 

nəzərdə tuturlar.   

Sazişin imzlanmasında əsas məqsəd hərbi-texniki sa-

hədə qarşılıqlı faydalı əməkdaşlığın həyata keçirilməsi, 

dərinləşdirilməsi, silah və hərbi texnika nümunələrinin 

təchiz olunma sisteminin təkmilləşdirilməsi, hərbi təyi-

natlı məhsulların yaradılması, istehsalı, təmiri, modernləş-

dirilməsi sahəsində dəstək, tərəf dövlətlərin müdafiə qa-

biliyyətinin gücləndirilməsidir.  

Sazişin həyata keçirilməsi üzrə səlahiyyətli orqanlar – 

Azərbaycan Respublikasının Müdafiə Nazirliyi və Özbə-

kistan Respublikasının Müdafiə  Sənayesi üzrə Dövlət 

Komitəsidir. Saziş 5 il müddətinə imzalanır və tərəflərdən 

biri  dövrün bitməsinə 6 ay qalmış müraciət etməzsə, saziş 

növbəti 5 ilə qədər uzadılır.  

Hörmətli xanım sədr, hörmətli deputatlar, hesab edirəm 

ki, saziş Azərbaycanın milli maraqlarına tamamilə uyğun-

dur və qanun layihəsini dəstəkləməyinizi xahiş edirəm. 

Təşəkkür edirəm.   

Sədrlik edən. Çox sağ olun, Ziyafət müəllim.  

8-ci və 9-cu məsələlər barəsində İqtisadi siyasət, sənaye 

və sahibkarlıq komitəsinin üzvü hörmətli Məzahir Əfən-

diyev məlumat verəcək. Məzahir müəllim, buyurun.  

M.Əfəndiyev, Milli Məclisin İqtisadi siyasət, sənaye və 

sahibkarlıq komitəsinin üzvü. 

Hörmətli xanım sədr, hörmətli millət vəkilləri. Bildiyi-

niz kimi, bu il iyunun 21-də Azərbaycan Respublikasının 

Prezidenti İlham Əliyevin qardaş Özbəkistan Respublika-

sına səfəri çərçivəsində ölkələr arasında ikitərəfli münasi-

bətlərin geniş spektri və xarici siyasətlə bağlı gündəlikdə 

duran mühüm məsələlər müzakirə edilərək, cənab Prezi-

dentimizin də vurğuladığı kimi, qlobal xarakter daşıyan 

Azərbaycan Respublikası ilə Özbəkistan Respublikası ara-

sında strateji tərəfdaşlığın genişləndirilməsi haqqında Bə-

yannamə imzalandı. Bu bəyannamənin əsas məqsədi bü-

tün sahələrdə Azərbaycan və Özbəkistan münasibətlərini 

daha da dərinləşdirmək və xalqlarımızın tarixi, mədəni, si-

yasi, iqtisadi əlaqələrini gücləndirməkdir.  

Həmçinin səfər çərçivəsində  iyunun 21-də “Azərbay-

can Respublikası Hökuməti ilə Özbəkistan Respublikası 

Hökuməti arasında beynəlxalq avtomobil əlaqələri 

haqqında” Daşkənd şəhərində Saziş imzalanmışdır. Sazi-

şin müddəalarına uyğun olaraq, tərəflər dövlət sərhədinin 

müəyyən olunmuş buraxılış məntəqələrində beynəlxalq 

avtomobil əlaqələri üçün açıq olan yollarla sərnişin və 

avtomobil yük daşımalarını tranzitlə və 3-cü ölkəyə, ya-

xud ölkədən keçirilən yük daşımalarını tənzimləyəcəklər. 

Sazişin müddəalarının həyata keçirilməsi üzrə səlahiyyətli 

orqanlar – Azərbaycan Respublikasının Rəqəmsal İnkişaf 

və Nəqliyyat Nazirliyi və Özbəkistan Respublikasının 

Nəqliyyat Nazirliyidir. Saziş qeyri-müəyyən müddətə bağ-

lanmışdır və tərəflərdən birinin sazişin qüvvəsinin dayan-

dırılması ilə bağlı yazılı bildiriş göndərdiyi gündən 6  ay 

keçənədək qüvvədə qalır. Saziş beynəlxalq standartlara 

uyğun hazırlanmışdır.  

Hörmətli millət vəkillərinə xatırlatmaq istəyirəm ki, bu 

xarakterli sazişlər Milli Məclisin plenar iclaslarında dəfə-

lərlə müzakirə olunmuşdur. Qanun layihəsinə İqtisadi si-

yasət, sənaye və sahibkarlıq komitəsi tərəfindən müsbət 

rəy verilmişdir. Dəyərli millət vəkillərindən layihəyə mü-

nasibət bildirmələrini və dəstəkləmələrini xahiş edirəm.  

Sədrlik edən. Çox sağ olun, Məzahir müəllim.  

Hörmətli həmkarlar, bu dörd qanun layihəsinə Beynəlxalq 

münasibətlər və parlamentlərarası əlaqələr komitəsində də ba-

xılıb. Mən indi hörmətli Səməd müəllimdən xahiş edəcəyəm. 

Səməd müəllim, Siz ümumi bir rəy bildirin. Buyurun.  

S.Seyidov. Hörmətli xanım sədr, hörmətli həmkarlar. 

Bu 4 saziş Azərbaycan–Özbəkistan münasibətlərini yeni 

bir mərhələyə yüksəldir. Mərkəzi Asiyada ən aparıcı döv-

lətlərdən biri olan Özbəkistan  Azərbaycana qarşı münasi-

bətlərində həmişə ən yüksək ali prinsipləri rəhbər tutub. 

Biz bilirik ki, bu münasibətlərin geniş şəkildə inkişaf 

etdirilməsi Azərbaycanın, o cümlədən təbii, Özbəkistanın 

milli maraqlarına tam şəkildə uyğundur.  

Bu gün diqqətinizə təqdim olunmuş 4 saziş müxtəlif 

sahələri, müxtəlif səviyyədə əlaqələri inkişaf etdirir. 

Bundan sonra da olacaq. Ancaq bax, bunlar əsasdır. Ona 

görə ki, burada yollar, ekoloji, hərbi və digər məsələlər 

gündəmdədir. Ona görə, təbii, Beynəlxalq münasibətlər və 

parlamentlərarası əlaqələr komitəsi hər bir sazişə, bu 4 

sazişə öz müsbət rəyini bildirib. Mən komitəm kimi 

Azərbaycan–Özbəkistan əlaqələrinin ən yüksək səviyyədə 

inkişaf etdirilməsinə xidmət edən bu sazişlərin qəbul 

olunmasının tərəfdarıyam və sizdən də bunu xahiş edirəm. 

Sağ olun.  

Sədrlik edən. Çox sağ olun, Səməd müəllim.  

Çıxış etmək istəyən var. Fəzail Ağamalı. Fəzail müəl-

lim, buyurun.  

F.Ağamalı. Mən təşəkkür edirəm. Hörmətli xanım 

sədr, hörmətli millət vəkilləri. Payız sessiyasının başlan-

ması münasibəti ilə hamınızı təbrik edirəm, fəaliyyəti-

mizdə uğurlar diləyirəm. Əminəm ki, digər sessiyalarda 

olduğu kimi, payız sessiyasında da vətənimiz və dövləti-

miz qarşısında duran vəzifələrin yerinə yetirilməsinə töhfə 

vermək üçün əlimizdən gələni əsirgəməyəcəyik.  

Hörmətli xanım sədr, bildiyiniz kimi, avqust ayının 25-də 

möhtərəm cənab Prezident məni anadan olmağımın 75 

illiyi ilə bağlı 2-ci dərəcəli “Vətənə xidmətə görə” ordeni 

ilə təltif etdi. Bu təltif mənim dövlətimiz, vətənimiz 

qarşısında kiçik xidmətimə verilmiş olan ən böyük dəyər, 

qiymət idi. Buna görə cənab Prezidentə öz dərin minnətdar-

lığımı və təşəkkürümü həm öz adımdan, həm ailəm adım-

dan, həm də partiyanın bütün üzvləri adından, bir daha təkrar 

edirəm, təşəkkürümü, minnətdarlığımı bildirirəm. Cənab 

Prezidenti əmin etmək istəyirəm ki, bundan sonra olan 

ömrümü də vətənimiz və dövlətimiz üçün sərf edəcəm və 

qarşıda duran vəzifələrin yerinə yetirilməsində bir vətəndaş 

mövqeyini ortaya qoymaqda fəaliyyətimi davam etdirəcə-

yəm. Bundan mən böyük qürur, şərəf duyacağam.  

Hörmətli xanım sədr, eyni zamanda, Sizə mənim ünva-

nıma söyləmiş olduğunuz son dərəcə xoş sözlərə, vermiş 

olduğunuz təqdimata, etdiyiniz təbrikə görə böyük təşək-

kürümü bildirirəm. Dəyərli həmkarlarım içərisində məni 

təbrik edənlər oldu, onlara öz dərin təşəkkürümü bildiri-

rəm. Media təmsilçilərinə təşəkkürümü bildirirəm. Çox-

saylı vətəndaşlarımızın mənə ünvanlanan xoş sözlərinə 

görə hər birinə dərin təşəkkür edirəm və doğrudan da, fəxr 

edirəm ki, mən bu gün bir millət vəkili, bir vətəndaş kimi 

müstəqil Azərbaycan dövlətinə xidmət edirəm. Çox 

təşəkkür edirəm, sağ olun.  

Sədrlik edən. Çox sağ olun, Fəzail müəllim, biz Sizə 

can sağlığı, uğurlar arzulayırıq.  

Hörmətli həmkarlar, çıxış etmək istəyən yoxdur və mən 

qanun layihələrini ardıcıl səsə qoymaq istəyirəm. Belə-

liklə, biz gündəliyin 6-cı məsələsinə münasibət bildirmə-

liyik. Buyurun, münasibət bildirin.  

 
Səsvermənin nəticələri (saat 11.43 dəq.) 

Lehinə                          107 

Əleyhinə                              1 

Bitərəf                              0 

Səs vermədi                              1 

İştirak edir                          109 

Nəticə: Qəbul edildi 

 

Çox sağ olun, 6-cı məsələ qəbul edildi.  

İndi isə 7-ci məsələni səsə qoyuram, buyurun.  

 
Səsvermənin nəticələri (saat 11.43 dəq.) 

Lehinə                          106 

Əleyhinə                              1 

Bitərəf                              0 

Səs vermədi                              0 

İştirak edir                          107 

Nəticə: Qəbul edildi 

 

Çox sağ olun, bu qanun layihəsi də qəbul edildi.  

8-ci məsələyə, xahiş edirəm, münasibət bildirək. 

 
Səsvermənin nəticələri (saat 11.44 dəq.) 

Lehinə                          107 

Əleyhinə                              0 

Bitərəf                              0 

Səs vermədi                              0 

İştirak edir                          107 

Nəticə: Qəbul edildi 

 

Çox sağ olun, bu da qəbul edildi.  

İndi isə 9-cu məsələyə, xahiş edirəm, münasibət bildirək. 

 
Səsvermənin nəticələri (saat 11.44 dəq.) 

Lehinə                          105 

Əleyhinə                              0 

Bitərəf                              0 

Səs vermədi                              2 

İştirak edir                          107 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, növbəti məsələlərə keçirik. Gün-

dəliyin 10-cu məsələsi “Bələdiyyələrin əraziləri və torpaq-

ları haqqında” Azərbaycan Respublikasının Qanununa 

Əlavə – “Azərbaycan Respublikasında bələdiyyələrin 

siyahısı”nda dəyişiklik edilməsi barədə qanun layihəsidir. 

Qeyd edim ki, qanun layihəsi dəqiqləşdirmə xarakteri 

daşıdığına görə, qanunvericiliyin tələbinə əsasən bir oxu-

nuşda qəbul ediləcək. Məsələyə dair məlumat vermək 

üçün Regional məsələlər komitəsinin sədri hörmətli Si-

yavuş Novruzova söz vermək istəyirəm. Siyavuş müəllim, 

buyurun.  

S.Novruzov, Milli Məclisin Regional məsələlər komitə-

sinin sədri. 

Təşəkkür edirəm. Hörmətli sədr, hörmətli deputatlar, 

bilirsiniz ki, bu məsələ yaz sessiyasında “Gəncə şəhərinin 

inzibati ərazi bölgüsündə qismən dəyişiklik edilməsi haq-

qında” Azərbaycan Respublikasının Qanununda etdiyimiz 

dəyişikliklə əlaqədar uyğunlaşdırmadır. Yəni Gəncə şəhə-

rində Kəpəz və Nizami rayonlarının ləğv olunması və orada 

olan bələdiyyələrin Gəncə şəhəri inzibati ərazi bölgüsünə 

daxil olunması ilə əlaqədardır. Məsələ nə ilə əlaqədardır?  

Hörmətli xanım sədr, burada çox doğru qeyd etdiniz, 

sadəcə, nömrə dəyişilir. Yəni Kəpəz bələdiyyəsi Cavad-

xan, Məhsəti, Natəvan, Sadıllı və Şıxzamanlı qəsəbələri, 

Gəncə şəhərinin 1 və 2 nömrəli sahə inzibati ərazi dairələ-

rinin ərazisini təşkil edən hissəsi, Nizami bələdiyyəsi isə 

Gəncə şəhərinin 3 və 4 nömrəli sahə inzibati ərazi dairə-

lərinin ərazisini təşkil edən hissəsində, bunlarda nömrə-

lərdə yerdəyişmə olur. Yəni Kəpəz bələdiyyəsi Cavadxan, 

Məhsəti, Natəvan, Sadıllı və Şıxzamanlı qəsəbələri, Gəncə 

şəhərinin 3 və 4 nömrəli sahə inzibati ərazi dairələrini təş-

kil edir. Nizami bələdiyyəsi isə Gəncə şəhərinin 1 və 2 

nömrəli sahə inzibati ərazi dairələrinin ərazisini təşkil 

edən hissəsini təşkil edir. Yəni yenə deyirəm ki, bu, sırf o 

nömrələrin dəyişməsi ilə əlaqədar olan məsələdir. Bu da 

komitədə müzakirə olunub və Milli Məclisin müzakirəsinə 

təqdim olunub. Həmkarlarımızdan xahiş edirəm, səs 

versinlər.  

Sədrlik edən. Çox sağ olun, Siyavuş müəllim. 

Yazılanlar var, görürəm. Razi Nurullayev. Razi müəl-

lim, buyurun. 

R.Nurullayev. Hörmətli xanım sədr, hörmətli depu-

tatlar, mən də hər birinizi yeni sessiyanın açılması münasi-

bəti ilə təbrik edirəm.  

Bələdiyyələrin 2006–2007-ci illər arasında verdiyi 

torpaq və mülk sənədlərinin taleyinin həll edilməsi barədə 

məsələnin və problemin kökündən həll edilməsinin də 

müzakirə edilməsini istərdim. Bələdiyyələr bu illər ərzin-

də iş adamlarına və vətəndaşlara torpaq alğı-satqısı və ica-

rəsi haqqında sənəd və ödəniş qəbzi verib. İndi o qəbzlər 

Əmlak Məsələləri Dövlət Xidməti tərəfindən qəbul 

edilmir ki, o vəsait gərək bələdiyyələrin öz büdcəsinə yox, 

Əmlak Məsələləri Dövlət Xidmətinin xəzinədarlığına 

ödənərdi. Nə iş adamı, nə də vətəndaş bələdiyyə sənədi və 

qəbzləri ilə hüququnu bərpa edə bilmir. Bələdiyyə sənəd-

ləri tanınmır, deyilir ki, yəni bunlar, sadəcə, kağız parçası-

dır. Çoxları məhkəmələrə də baş vurub, hüquq firmalarına 

müraciət edib və məsələ yenə də həll edilə bilmir.  

Əgər bələdiyyənin verdiyi sənəd, qəbz tanınmırsa, o 

sənəd və qəbzlərlə bağlı ləğv qərarı verilsin, vətəndaş və iş 

adamlarına da kompensasiya ödənilsin. Ya da bələdiyyə-

nin verdiyi sənədləri tanımırıqsa, belə çıxır ki, onda 

bələdiyyələri də ləğv etmək vacibiyyəti yaranır. Çox ciddi 

və minlərcə insanı gecə-gündüz narahat edən məsələdir.  

Hörmətli xanım sədr, təklif edirəm ki, bu məsələnin 

araşdırılması ilə bağlı göstəriş verilsin və addımlar atılsın. 

Müvafiq qanunlarda dəyişikliklər edək və məsələ kökün-

dən həll edilsin. Həqiqətən də, çox vacib və gündəmdə olan 

məsələdir. Əslində, mən bunu ikinci məsələdə demək is-

təyirdim, imkan olmadı. Təşəkkür edirəm Sizə, xanım sədr.  

Sədrlik edən. Sağ olun.  

Hikmət Məmmədov. Hikmət müəllim, buyurun.  

H.Məmmədov. Hörmətli xanım sədr, hörmətli millət 

vəkilləri, hörmətli media nümayəndələri. Hamınızı yeni 

qanunvericilik işləri planı münasibəti ilə təbrik edirəm, 

fəaliyyətinizdə uğurlar arzulayıram.  

Mən çox qısa danışacağam. Bu, nə ilə əlaqədardır? Biz 

həmişə bələdiyyələrin fəaliyyəti haqqında qanun qəbul 

edirik, onlara düzəliş edirik. Bunların hamısının məqsədi 

ondan ibarətdir ki, nəhayət, bələdiyyələrin fəaliyyətində 

bir dönüş yaransın. Ancaq çox təəssüf ki, bələdiyyələrin 

ərazilərində olan turist obyektlərində və bütün yay boyu 

getdiyimiz rayonlarımızda, kəndlərimizdə çox böyük çirk-

lilik əmələ gəlir və bələdiyyələr onun təmizlənməsi, eko-

loji təmizliyin təmin olunması, ətraf mühitin qorunması ilə 

bağlı öz ərazilərində heç bir tədbir həyata keçirmirlər. Nə-

ticədə yolboyu getdiyimiz bütün ərazilərimizdə bəzən 

çirkli ekoloji mühiti müşahidə edirik və bu bizim də xoşu-

muza gəlmir, xaricdən gələn turistlərin də xoşuna gəlmir.  

Azərbaycanda turizmin inkişafı ilə bağlı çox ciddi 

səylər həyata keçirilir, çox gözəl obyektlər yaradılır, çox 

təəssüf ki, bax, bu ekoloji mühitin korlanması, xüsusən 

bələdiyyə ərazilərində buna diqqət yetirilməməsi böyük 

bir problem kimi qalır. Ona görə də mən düşünürəm ki, bir 

şəkildə bələdiyyələr öz fəaliyyətlərində dönüş yaratmalı-

dırlar. Əgər bunun üçün hər hansı bir qanunvericilik dəyişik-

liyinə yenə ehtiyac varsa, mən əminəm, hər birimiz buna səs 

verməyə hazırıq. Bax, bu, bir çağırış olsun ki, bələdiyyə-

lərimiz bu sahəyə diqqət yetirsinlər. Təşəkkür edirəm.  

Sədrlik edən. Sağ olun.  

Aydın Hüseynov. Buyurun, Aydın müəllim. 

A.Hüseynov. Hörmətli xanım sədr. Çıxışlarda da qeyd 

olunduğu kimi, bizim hər birimizin istəyi odur ki, bələdiy-

yə institutu daha da formalaşsın. Bu gün bir özünüidarə-

etmə sistemi olaraq daha da yaxşı şəkildə vətəndaşların 

xidmətində ola bilsinlər.  

Həmkarım Razi müəllim də bu sualı qaldırdı. Mən onu 

fərqli formada diqqətə çatdırmaq istərdim. Əlbəttə, vaxtı 

ilə bələdiyyə torpaqları verilib, burada bir nizam-intizamın 

olması mütləq lazımdır. Deyək ki, bu  özəlləşmə prosesi-

nin qarşısının alınması müəyyən arqumentlərə söykənir, 

bunu  müvafiq qurum çox güman ki, arqumentləşmiş şə-

kildə həyata keçirir. Ancaq mən hesab edirəm ki, istənilən 

proseslərdə mütləq istisna hallar nəzərə alınmalıdır. Yəni 

bütün proseslərə eyni bir nəzər, eyni bir yanaşma olma-

malıdır. Elə sahələr var ki, dediyim kimi, əgər vətəndaşla 

bağlıdırsa, müəyyən bir dairəni əhatə edirsə, orada 

spesifiklik və ya xüsusi yanaşma mütləq lazımdır. Burada 

nəyi nəzərdə tuturam?  

Məlumdur ki, bələdiyyə sərəncamı ilə torpaq alan və-

təndaşlarımız var və o vətəndaşlar mülkiyyətini özəlləşdi-

rə bilmir. Yəni burada fikir vermək lazımdır ki, sosial tə-

bəqəyə aid olan vətəndaşlarımız var. Mən xüsusi ilə Bakı 

şəhərinin ətraf qəsəbələrindən söhbət açmaq istəyirəm. Elə 

xüsusi ilə Qaradağ rayonundan. Yəni orada, qeyd etdiyim 

kimi, gənc ailələr var və yaxud artıq ailələrin tərkibi artıb-

dır. Onlar bələdiyyə torpaqlarını alıb və deyək ki, ev tikə 

bilmirlər. Mən hesab edirəm ki, bu kateqoriyaya xüsusi 

yanaşmaq lazımdır. Çünki özəlləşdirə bilmir deyə, ev tikə 

bilmirlər. Mən hesab edirəm ki, bax, bu məsələyə müvafiq 

qurum həssas yanaşa bilər və deyək ki, oradakı digər 

proseslərdə bu məsələni ayıra bilər. Təşəkkür edirəm.  

Sədrlik edən. Aydın müəllim, sağ olun.  

Mən indi Siyavuş müəllimə söz verəcəyəm. Siyavuş 

müəllim, bax, bu çıxışların, əslində, bu qanun layihəsinə 

heç bir aidiyyəti yoxdur. Sadəcə, mən indi heç kimin 

sözünü kəsmədim, birinci iclasdır. Ümumiyyətlə, bələdiy-

yələrin problemlərinə aid olan məsələlərdir. Siz indi nə isə 

demək istəyirsinizsə, buyurun. Ya qanun layihəsi ilə bağlı 

deyin, ya da burada çıxış edənlərlə bəlkə sonra işçi qay-

dada danışasınız. Buyurun.  

S.Novruzov. Hörmətli xanım sədr, bununla bağlı, bilir-

siniz ki, hər il Ədliyyə Nazirliyi ilə bir yerdə bələdiy-

yələrin hesabatı Milli Məclisə təqdim olunur. Orada 

göstərilir ki, nə qədər qeyri-qanuni torpaq verilibdir, geri 

qaytarılıbdır, qeyri-qanuni sərəncam verənlər məsuliyyətə 

cəlb olunubdur. Nə qədər məhkəmə işi var. Burada görür-

sünüz ki, bəzən müəyyən mülkiyyət növlərini qarışdırırlar. 

Mülkiyyətin 3 növü var, dövlət mülkiyyəti, özəl mülkiy-

yət, bələdiyyə mülkiyyəti. Harada görünüb bələdiyyə 

mülkiyyətinin satışından əldə olunan vəsaiti aparıb əmlak 

komitəsinə keçirsinlər. Bilirsiniz, hər halda bu dövlət 

mülkiyyətinə aid nə isə satılırsa, əmlaka keçirilə bilər. Bu 

bələdiyyə mülkiyyətində olan nə isə bələdiyyənin idarə 

heyətinin qərarı ilə satışa çıxarılırsa, həmin vəsait bələdiy-

yə ərazisinin abadlığına, onun inkişafına və müəyyən 

müəssisələrin açılmasına və sairə sərf olunur.  

O ki qaldı Hikmət müəllimin qaldırdığı məsələ. Bunun-

la əlaqədar deyim ki, o sahələr bələdiyyələrə verilməyib-

dir. Nazirlər Kabinetində təxminən bir xeyli sayda siyahı 

var ki, o səlahiyyətlər bələdiyyələrə verilməlidir. Bu günə 

qədər o məsələ bələdiyyənin səlahiyyəti çərçivəsində de-

yil. Elə yerlər var ki, heç bələdiyyə torpaqlarının xəritəsini 

də bələdiyyələrə təqdim etməyiblər. O baxımdan da bura-

da problem yaranır və gələcəkdə biz hazırıq ki, bunların 

hər biri ilə bağlı fərdi qaydada da söhbət edib həllini 

tapaq. Təşəkkür edirəm. 

Sədrlik edən. Siyavuş müəllim, çox sağ olun. Ancaq 

yenə də görürsünüz, problemlər var və hörmətli həmkar-

ların da ixtiyarı var, bu məsələləri qaldırsınlar. Sadəcə, bu 

məqamda lazım biliblər. Mən isə Sizə tövsiyə edirəm ki, 

belə məsələlər, problemlər, suallar olanda, xahiş edirəm, 

dəvət edin komitənizə və dediyim kimi, işçi qaydada bəzi 

məsələlərə də aydınlıq gətirmək lazımdır.  

Daha çıxış etmək istəyən yoxdur. Ona görə də mən mə-

sələni səsə qoyuram. Xahiş edirəm, məsələyə münasibət 

bildirin, buyurun.  

 
Səsvermənin nəticələri (saat 11.55 dəq.) 

Lehinə                          104 

Əleyhinə                              0 

Bitərəf                              0 

Səs vermədi                              0 

İştirak edir                          104 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, bizim 20 məsələmiz qalır və bu 

məsələlərin hamısı da birinci oxunuşda olan qanun layi-

hələridir. Odur ki, xahiş edirəm, müzakirə zamanı çıxış-

larda birinci oxunuşun tələblərini nəzərə alasınız.  

İndi biz gündəliyin 11-ci məsələsinə keçirik və bu 

məsələ “Şəhid adının əbədiləşdirilməsi və şəhid ailələrinə 

edilən güzəştlər haqqında” Qanunda dəyişiklik edilməsi 

barədə qanun layihəsidir. Layihəni Əmək və sosial siyasət 

komitəsinin sədri hörmətli Musa Quliyev təqdim edəcək. 

Musa müəllim, buyurun.  

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun. Hörmətli xanım sədr, hörmətli millət 

vəkilləri. Hörmətli xanım sədr, Sizi və bütün millət vəkili 

həmkarlarımı mən də payız sessiyasının başlanması mü-

nasibəti ilə təbrik edirəm, parlamentimizin işinə uğurlar 

arzulayıram.  

Hörmətli həmkarlar, “Şəhid adının əbədiləşdirilməsi və 

şəhid ailələrinə edilən güzəştlər haqqında” Qanunun 6-cı 

maddəsinə iki dəyişiklik təklif olunur. Bu dəyişikliklər 

dəqiqləşdirmə, konkretləşdirmə xarakteri daşıyır, şəhid 

ailələrinə göstərilən yardımların, xərclərin vəsaitinin 

mənbələrinin dairəsi genişlənir. Belə ki, indiyə qədər 

şəhid ailələrinə göstərilən yardımların, edilən köməklərin 

mənbələri sırasına həm də dövlət icbari şəxsi sığorta və-

saiti də əlavə olunur.  

Digər bir dəyişiklik isə dürüstləşdirmə xarakteri daşıyır. 

Qanunun 6-cı maddəsində “Azərbaycan Respublikasının 

büdcəsindən” sözləri “Azərbaycan Respublikasının dövlət 

büdcəsindən” sözləri ilə əvəz olunur və fikir daha da 

konkretləşir. Bu qanun layihəsi Azərbaycan Respublikası 

Prezidentinin “Dövlət icbari şəxsi sığortası sahəsində 

idarəetmənin təkmilləşdirilməsi ilə bağlı bəzi tədbirlər 

haqqında” Fərmanının icrasının təmin olunması məqsədi 

ilə hazırlanmışdır. Bu layihəni dəstəkləməyinizi sizdən 

xahiş edirəm. Sağ olun.  

Sədrlik edən. Musa müəllim, çox sağ olun.  

Çıxış etmək istəyənlər var. Mən xatırladım, xahiş edi-

rəm ki, qanun layihəsi haqqında çıxışlar birinci oxunuşun 

tələblərinə uyğun və 5 dəqiqəyə qədər olsun. Buyurun.  

Razi Nurullayev. Razi müəllim, buyurun. 

R.Nurullayev. Təşəkkür edirəm, xanım sədr. “Şəhid 

adının əbədiləşdirilməsi və şəhid ailələrinə edilən güzəşt-

lər haqqında” Qanunda bu dəyişikliyi təklif edirəm. Nazir-

lər Kabinetinin 1999-cu il 25 avqust tarixli qərarından 

sonra şəhid adının əbədiləşdirilməsinə müəyyən məh-

dudiyyətlər tətbiq edilib. Başa düşürəm ki, ağrılı və çətin 

məsələdir. Amma şəhid ana və atalarının ən çox qaldırdığı 

və narazı qaldığı məsələdir. Hər bir rayonda, şəhərdə və 

kənddə xeyli adsız və adı məna kəsb etməyən küçələr var. 

Amma yerli icra orqanları bunu edə bilmir. Səbəb Nazirlər 

Kabinetinin dediyim qərarıdır. Məsələnin həlli üçün 

Nazirlər Kabinetinin 1999-cu il 25 avqust tarixli qərarına 

və “Yerli icra hakimiyyətləri haqqında Əsasnamə”yə 

dəyişiklik etmək gərəkir.  

Qərarın ordenlə bağlı hissəsi isə böyük küçələrə, mey-

danlara, gəmilərə və digər vacib subyektlərə aid olaraq 

qala bilər. Nazirlər Kabinetinin 1994-cü il 15 yanvar ta-

rixli 10 saylı Qərarı ilə təsdiq edilmiş “Şəhid adının əbədi-

ləşdirilməsi və şəhid ailələrinə edilən güzəştlərin tətbiqi 

qaydaları”nın 3.1.2-ci bəndinə edilən düzəlişlə yalnız 

ordenlə təltif olunan şəhid adları əbədiləşdirilir. 1999-cu il 

25 avqust tarixli 139 nömrəli Qərarda bu düzəliş 3.1.1-ci 

və 3.1.2-ci bəndlərdə yeni redaksiyada verilib. Mən bu 

düzəlişlərin yenidən yeni redaksiyada verilməsini və 

səlahiyyətlərin də yerli icra hakimiyyətlərinə və bələdiy-

yələrə ötürülməsi təklifini irəli sürürəm.  

İkincisi, “Yerli icra hakimiyyətləri haqqında Əsasna-

mə”nin 4.11.17-ci bəndinin yeni redaksiyada verilməsini 

təklif edirəm. Yeni redaksiya yaşayış məntəqələrində küçə 

və meydanlara ad vermək, onların adlarını dəyişdirmək, o 

cümlədən şəhid adlarının əbədiləşdirilməsinə şamil edilə 

bilər. İcra hakimiyyətlərini hər bir məsələdə bu qədər mər-

kəzə tabe etmək fayda vermir. Qoy, özləri qərar versin. 

Onlara sərbəstlik, azadlıq və qərar vermə imkanı tanımaq 

mərkəzi hakimiyyətin yükünü də xeyli azaltmış olar. 

Təşəkkür edirəm, xanım sədr. 

Sədrlik edən. Sağ olun.  

Etibar Əliyev. Etibar müəllim, buyurun. 

E.Əliyev. Təşəkkür edirəm, hörmətli Sahibə xanım. 

Mən də payız sessiyasının başlanması münasibəti ilə baş-

da hörmətli Sahibə xanım olmaqla, deputat həmkarlarımı 

təbrik edirəm.  

“Şəhid adının əbədiləşdirilməsi və şəhid ailələrinə edilən 

güzəştlər haqqında” Azərbaycan Respublikasının Qanunun-

da edilən dəyişiklik vacibdir. Dövlət başçısı cənab İlham 

Əliyev və Birinci vitse-prezident Mehriban xanım Əliyeva 

şəhidlərimizin əziz xatirəsinin  əbədiləşdirilməsi istiqamətin-

də misilsiz işlər görüblər. Məhz onların tapşırığı və göstərişi 

ilə şəhid ailələri və qazilərimiz yüksək qayğı ilə əhatə olu-

nub. Biz deputatlar da bu işdə əlimizdən gələni əsirgəmirik. 

Bu bizim mənəvi borcumuzdur. Ancaq müşahidələrimiz 

göstərir ki, şəhid ailələrinin mənəvi  qayğıya daha böyük 

ehtiyacı vardır. Bütün rayonlarda onların əziz xatirəsini 

əbədiləşdirmək məqsədi ilə bulaq kompleksləri açılır. Lakin 

onların adlarının məktəblərə və küçələrə verilməsi, 

düşünürəm ki, intensivləşdirilməlidir.   

Seçildiyim Suraxanı rayonunda 60 şəhidimiz var və 35 

məktəbin 10-u heç kimin adına deyil. Həmçinin 36 uşaq 

bağçasının 16-sı heç kimin adını daşımır. Yaxşı olar ki, 

həmin məktəb və bağçalara şəhidlərimizin adı verilsin. 8 

mədəniyyət evi və sarayının 2-si heç kimin adını daşımır. 

29 parkın əksəriyyəti adsızdır. Qaraçuxur qəsəbəsində 

küçələrin adlarına diqqət edin. Şərq yaşayış sahəsi, döngə 

16, Məktəbli küçəsi, Kommunal küçəsi, Vağzal küçəsi. 

Yeni Günəşli yaylası, döngə 6, Mədən küçəsi, 1-ci, 2-ci 

Mədən küçələri, Şimal yaşayış sahəsi. Bu küçələri şə-

hidlərimizin adına vermək məgər çətindirmi? Bir də şə-

hidlərimizin adlarını əbədiləşdirəndə hərbi rütbə faktoru 

götürülməlidir. Bu mənim şəxsi fikrimdir. Şəhidlik zirvəsi 

bütün rütbələrdən üstündür. Təşəkkür edirəm, sağ olun. 

Sədrlik edən. Sağ olun, Etibar müəllim.  

Sahib Alıyev. Sahib müəllim, buyurun. 

S.Alıyev. Təşəkkür edirəm. Hörmətli xanım sədr, 

dəyərli həmkarlar. Hörmətli Musa müəllim Quliyev ətraflı 

təqdimat verdi. Mən də “Şəhid adının əbədiləşdirilməsi və 

şəhid ailələrinə edilən güzəştlər haqqında” Qanunda  

edilən düzəlişləri dəstəkləyirəm və bu yüksək kürsüdən 

bütün məsuliyyəti ilə bildirirəm ki, Azərbaycan dövlətinin 

iqtisadi potensialını, işğaldan azad edilən torpaqlarda 

apardığı quruculuq işlərini və ordu quruculuğuna, təhlükə-

sizlik məsələlərinə daha böyük vəsaitlərin yönləndiril-

məsini də nəzərə almaqla, demək olar ki, bizim dövlətimiz 

qədər öz şəhidinə, şəhid ailəsinə, qazisinə hörmət və 

ehtiram göstərən dövlət tapmaq çətindir. Burada da, heç 

şübhəsiz ki, müzəffər Ali Baş Komandanımız cənab İlham 

Əliyevin, Birinci vitse-prezidentimiz hörmətli Mehriban 

xanım Əliyevanın şəhid ailələrinə, qazilərimizə yanaşması 

əsas rol oynayır. Hörmətli Birinci vitse-prezidentimiz 

bizim qazilərimizi “siz mənim qardaşımsınız” deyərək 

dəyərləndirir.  

Bununla bərabər, biz görürük ki, ayrı-ayrı qurumlarda 

şəhid ailələri ilə, qazilərlə ünsiyyətdə kommunikasiya, 

həssaslığın azlığı, yetkinlik səviyyəsinin arzulanan halda 

olmaması kimi problemlər meydana çıxır və bundan da 

Azərbaycanın İkinci Qarabağ savaşında qazandığı qələ-

bədən narahat olanların sosial şəbəkələrdəki trol sürüləri 

ictimai rəyi tamamilə, bütün bu ümumi proseslərdən kənar 

bir yöndə hazırlamağa çalışırlar, cəhd edirlər. Bunun da 

nədən qaynaqlandığı  aydındır. Çünki biz İkinci Qarabağ 

savaşında təkcə hayların məğlubedilməzliyi, ordularının, 

istehkamlarının keçilməzliyi, hay diasporunun gücü 

haqqında mifləri darmadağın etmədik, həm də böyük 

güclərin iradələrindən kənar bizim kimi dövlətlərin hər 

hansı bir addım ata bilməyəcəkləri haqda ehkamlar tama-

milə puç oldu. Bu reallıqla barışmırlar, bu, istər-istəməz 

hiss olunur.  Sosial şəbəkədə Azərbaycan ictimai rəyinin 

hazırlanması yönündə də açıq-aydın  özünü göstərir.  

Bununla bağlı, ümumiyyətlə, hörmətli həmkarlarım da  

dedilər, bilirsiniz, biz, deputatlar, doğrudan da, şəhid vali-

deynlərinin tez-tez bu yöndə olan, övladlarının adlarının 

əbədiləşdirilməsi haqqında çağırışları ilə üzləşirik və 

onları anlayırıq. Anım Günündə Tərtərdə şəhid Xəyal 

Aslanovun anası da dedi, Milli Məclisdə səsləndirin ki, 

mən oğlumun adına küçə verilməsini istəyirəm. Əslində, 

1990-ların əvvəllərində sovet təcrübəsindən faydalanaraq 

bu yöndə addımlar atılıb. Səriştəsiz addımlar atılıb, düşü-

nülməmiş addımlar atılıb. İndi həmin addımların təsirləri-

ni müəyyən dərəcədə biz deputatlar da öz üzərimizdə hiss 

edirik. Əlbəttə, Nazirlər Kabinetinin qərarı nədən irəli gəlir, 

detallara varmasaq da, bunu biz hamımız çox yaxşı bilirik.  

Buna görə  mən təklif edərdim ki, birincisi, bu, tək mə-

nim deyil, həm də hörmətli həmkarım Rasim Musabəyo-

vun təklifidir. İşğaldan azad olunmuş ərazilərdə, o tor-

paqlarda öz canlarından keçənlərin adlarının əbədiləş-

dirilməsi məsələsinə baxılsın. Bu, nisbətən daha yüngül 

olar. Ümumiyyətlə, hər bir rayonda, hər küçədə, yaxud 

parkda girişdə böyük lövhələr asmaq olar, – şəhid adına 

küçə və yaxud park, – sonra şəhidlərin hamısının adı 

sadalana bilər. Hamı da bilər ki, bu, şəhid küçəsidir, şəhid 

parkıdır. Bununla da bu məsələnin həllində müəyyən 

addımlar atıla bilər. Mənə elə gəlir, yəni istənilən halda 

bu, son dərəcə həssas məsələdir. Mən hörmətli həm-

karlarımın nə üçün bu məsələni qaldırdığını anlayıram və 

ümid edirəm ki, biz bu yöndə ortaq məxrəcə gələ 

biləcəyik. Diqqətinizə görə təşəkkür edirəm. 

Sədrlik edən. Çox sağ olun,  Sahib müəllim.  

Musa Qasımlı. Musa müəllim, buyurun. 

M.Qasımlı. Çox hörmətli xanım sədr, hörmətli həm-

karlar. İlk  növbədə xanım sədr, mən Sizi, hörmətli həm-

karlarımızı payız sessiyasının öz işinə başlaması münasi-

bəti ilə təbrik edirəm və uğurlar arzulayıram.  

“Şəhid adının əbədiləşdirilməsi və şəhid ailələrinə 

edilən güzəştlər haqqında” Qanunda edilən dəyişikliklərə 

səs verəcəyəm. Çox yaxşı bir haldır ki, buraya dövlət 

büdcəsi, fondlarla yanaşı, dövlət icbari şəxsi sığorta 

vəsaiti də daxil edilir və dövlətin qayğısı, əhatə edilən 

sahə daha da genişləndirilir.  

Biz dünya ölkələrinin təcrübəsinə baxsaq, bəlkə də heç 

bir ölkədə Azərbaycandakı kimi şəhid ailəsinə və qazilərə 

qayğıya rast gəlmərik. Bu da birbaşa cənab Prezidentimiz 

İlham Əliyevin və Birinci vitse-prezidentimiz Mehriban 

xanım Əliyevanın qayğısı ilə bağlıdır. Biz hər birimiz, de-

putat yoldaşlarımız tez-tez şəhid ailələri ilə, qazilərlə gö-

rüşürük və onlara söz veririk ki, sizin istəklərinizi Milli 

Məclis kürsüsündən müvafiq qurumların diqqətinə çatdıra-

cağıq. Mən də bəzi istəkləri buradan çatdırmaq istəyirəm.  

Birinci, görüşdüyüm bütün şəhid ataları xahiş edirlər ki, 

onların övladlarının adları əbədiləşdirilsin. Onlarca şəhid 

atası deyir ki, bu gün də Ali Baş Komandanımız İlham 

Əliyev əmr eləsə, biz vətənin müdafiəsinə qalxarıq, canı-

mız da vətənimizə qurbandır. Amma bunun əbədiləşdi-

rilməsi  yollarını müvafiq qurumlar düşünsə, necə olar? 

Bir kənddə bir məktəb, bir klub, bir kitabxana var. Amma 

bir neçə şəhid var. Burada çoxlu suallar yaranır. Deməli, 

bundan biz bir optimal çıxış yolu tapmalıyıq. Bu, nə ola 

bilər? Çox dəyərli millət vəkilimiz Sahib müəllim Alıyev 

söylədi. Hər bir rayonda bəlli bir küçəyə, bəlli bir 

məhəlləyə, parka şəhidlərin adı verilər. Onlar daim təmir 

olunar, diqqətdə saxlanılar, ağac əkilər, bulaq tikilər, su 

çəkilər. Bu məsələ necə olardı?  

İkinci bir məsələ. Hörmətli xanım sədr, mənim dü-

şüncəmə görə bu da bizim üçün çox vacibdir. Bəzən bəzi 

məmurlar qazilərimizə diqqət yetirmirlər. İnsanları din-

ləmək lazımdır və onları dinləməyəndə dövlətimizin siya-

sətinə kölgə salmaq istəyən qüvvələr istər ölkə daxilində, 

istərsə də xaricdə sui-istifadə edirlər. Təbiidir ki, onlar heç 

bir zaman dövlət siyasətinə kölgə sala bilməzlər. Amma 

bütün cəmiyyət yekcins deyil. Mən hesab edirəm ki, 

dövlətimizin şəhid ailələrinə, qazilərə diqqəti, qayğısı 

xüsusi təbliğ olunmalıdır. Televiziyalarımızda xüsusi 

proqramlar olmalıdır. Diqqətinizə görə təşəkkür edirəm. 

Qanun layihəsinə səs verəcəyəm. 

Sədrlik edən. Çox sağ olun, Musa müəllim.  

Elşad Mirbəşir oğlu, buyurun. 



 60 

Yerdən. (Eşidilmir.)  

Sədrlik edən. Yazılıblar, necə səsə qoyum? Özü də çox 

həssas, mühüm  məsələdir. Hərənin də deməyə sözü var. 

Səsə qoymaqla deyil. Buyurun. 

E.Mirbəşir oğlu. Hörmətli xanım sədr, hörmətli de-

putatlar. Qanun layihəsinə təklif olunan dəyişikliyi çox 

vacib hesab edirəm. Birincisi, bu dəyişiklik, təbii ki, qeyd 

olunduğu kimi, şəhid ailələrinə xərclənən vəsaitlərin 

mənbələrini genişləndirməyə xidmət edir. İkincisi isə, 

icbari sığorta sisteminin ölkədə daha da oturuşmasına, 

inkişaf etməsinə, təbii ki, imkan verməkdədir.  

Hörmətli xanım sədr, komitə iclasında da mən bu mə-

sələni qaldırmışam və bu mövqeyim mənə edilən çoxsaylı 

müraciətlər əsasında formalaşıbdır. “Şəhid adının əbədi-

ləşdirilməsi və şəhid ailələrinə edilən güzəştlər haqqında” 

Azərbaycan Respublikasının Qanununun 1-ci maddəsində 

qeyd olunur ki, “şəhid Azərbaycan Respublikasının azad-

lığı, suverenliyi və ərazi bütövlüyü uğrunda həlak olan, 

hərbi əməliyyatlarla əlaqədar itkin düşən və qanunve-

riciliklə müəyyənləşdirilmiş qaydada ölmüş hesab edilən 

şəxsdir”.  

Amma bildiyimiz kimi, Vətən müharibəsi dövründə 

hərbi tapşırığı yerinə yetirən zaman, hərbi vəzifəsini icra 

edən zaman hər hansı bir bədbəxt hadisə nəticəsində 

həyatını itirən əsgərlərimiz, döyüşçülərimiz də olub və bu 

gün onlara şəhid adının verilməsi üçün qanunvericilikdə 

hüquqi əsas mövcud deyil. Mən təklif edərdim ki, 

qanunun 1-ci maddəsinə həm də hərbi vəzifəsini icra edən 

zaman, hərbi tapşırıqları yerinə yetirən zaman hər hansı, – 

söhbət Vətən müharibəsindən gedir, – bir bədbəxt hadisə 

nəticəsində həyatını itirən şəxslərə də şəhid adı verilsin.  

Birincisi, bu, şəhid ailələri, şəhid anaları üçün çox bö-

yük təsəlli olar. İkincisi isə, Vətən müharibəsinin tarixi 

yaddaşının əlavə bir elementini formalaşdırmış olar. Xahiş 

edirəm ki, bu məsələyə həssas yanaşaq. Diqqətinizə görə 

təşəkkür edirəm. Sağ olun. 

Sədrlik edən. Sağ olun. Qənirə Paşayeva. Buyurun, 

Qənirə xanım. 

Q.Paşayeva. Çox hörmətli xanım sədr, hörmətli həm-

karlar. Mən də payız sessiyasının başlanması münasibəti ilə 

hər birinizi, hər birimizi təbrik edirəm, uğurlar diləyirəm. 

Qanun layihəsini dəstəkləyirik. Təbii ki, şəhid ailələri-

mizə qayğını, dəstəyi özündə ehtiva edən bütün sənədləri 

biz hamımız dəstəkləyirik. Çünki cənab Prezidentin rəh-

bərliyi altında, hörmətli Mehriban xanımın diqqəti, dəstəyi 

ilə bu sahədə görülən işlər hamımız üçün bir örnəkdir, 

hamımız üçün çox önəmli bir mesajdır. Şəhid ailələri ilə 

bütün yay dövründə, yay aylarında da çox sıx-sıx görüş-

dük. Onların müraciətlərini də dinlədik. Biz hər zaman 

gördük ki, onlar dövlətimizdən, dövlətimizin qayğısından, 

cənab Prezidentin diqqətindən, qayğısından çox razıdırlar. 

Sadəcə, bəzi məsələlər var ki, o məsələlər, əslində, böl-

gələrdə, yerlərdə həll oluna bilər. Sadəcə, bunun üçün bəzi 

qaydalarda dəyişikliklərə ehtiyac var.  

Ən vacib məsələlərdən biri burada həmkarlarımız 

söylədi. Özəlliklə şəhid ana və atalarının ən çox qaldırdığı 

məsələ ayrı-ayrılıqda övladlarının – şəhidlərimizin adının 

əbədiləşdirilməsi ilə bağlı məsələdir. Çünki hamısının 

dediyi söz bu olurdu. Biz bu gün dünyada varıq, sabah 

yoxuq, istəyirik ki, övladımızın adı bir küçədə, bir parkda, 

bir meydanda, bir keçiddə yaşasın. Əslində, bölgələrimiz-

də, rayonlarımızda, elə mənim millət vəkili olduğum To-

vuz rayonunda, – ən çox şəhid verən rayonlarımızdan biri 

də Tovuz rayonudur, – kəndlərimizə baxdığımız zaman 

görürük ki, kifayət qədər küçələr, parklar var. Rayonları-

mızda kifayət qədər keçidindən, meydanından tutmuş 

imkanlar var və bu addımlar atıla bilər.  

Sadəcə, biz də Nazirlər Kabinetinə buradan hər zaman 

məktublar yazırıq, müraciətlər edirik. Amma buradan bu 

fikri də səsləndirmək istəyirik ki, bunun bir yolu tapılıb. 

Məsələn, kəndlərdə küçələrə, meydanlara, parklara, ra-

yonda keçidlərə şəhid adının verilməsinin yerli icra 

qurumlarına həvalə edilməsi daha çevik qərar ola bilərdi. 

Təbii ki, biz məktəb adları, mədəniyyət evləri ilə bağlı 

məsələni başa düşürük. Məktəblər Elm və Təhsil 

Nazirliyinə, mədəniyyət evləri Mədəniyyət Nazirliyinə 

tabedir. Bu qurumlar da buna fəal şəkildə baxa bilərlər. 

Amma şəhid adlarının küçələrə, meydanlara, parklara, 

keçidlərə verilməsi, bunu elə yerli icra qurumları yerlərdə 

həll edə bilərlər. Əgər o ailələr də görsələr ki, orada, 

küçənin başlanğıcında bir nişanə qoyulub, bu küçə şəhid 

filankəsin adını daşıyır, məsələn, bu küçənin başlanğıcın-

da, sonunda o işarələri görsələr, o parkda, o keçiddə, o 

meydanda görsələr, təbii, bu məsələlər də, bu müraciətlər 

də azalar və ən önəmli məsələ, şəhid ailələrimizin içərisin-

dəki o duyğu, o hiss ki mənim müraciətim də öz müsbət 

həllini tapdı, buna baxılar. Ona görə bütün qurumla-

rımızdan, elə təhsil, mədəniyyət qurumlarımızdan da çox 

xahiş edirik ki, bu məsələyə daha həssas olsunlar. Amma 

ümumilikdə, bölgədə olan küçə, meydan, park, keçidlərə 

şəhid adlarının verilməsi səlahiyyətinin yerli qurumlara ve-

rilməsi bu prosesin sürətlə irəliləməsində daha faydalı olardı.  

İkinci məsələ. Çox hörmətli Əli müəllim, bizim Hüquq 

siyasəti və dövlət quruculuğu komitəmizin rəhbəri də 

buradadır. Bir problem çıxıb ortaya. Bizim bəzi şəhid-

lərimiz var ki, evləniblər, ailə qurublar, amma rəsmi ni-

kahda olmayıblar. Yəni toyları olub, yaxşı toy məclisləri 

olub, dünyaya övladları gəlib, amma rəsmi nikaha 

girməyiblər. Mənim yanıma belə bir şəhid xanımı gəl-

mişdi və dedi ki, mən tək deyiləm. Qənirə xanım, mənim 

kimi bir neçə belə müraciət də var. Bizim övladımıza 

şəhid övladı statusu  tanınıb. Amma mənim özümə rəsmi 

nikahda olmadığım üçün bu status tanınmır. Buna mütləq 

baxmaq lazımdır. Əgər şəhidin övladı şəhid övladı 

statusunu daşıyırsa, demək, ya qanunvericilikləmi, ya da 

hansısa bir prosedurlamı bu məsələni də həll eləmək 

lazımdır ki, onun yoldaşı da bu statusu daşısın. Çünki o, 

körpə övladı ilə sabah ev növbəsinə durmalıdır. Onda bu 

status onun üçün çox önəmli bir məsələdir. Ona görə mən 

çox xahiş edirəm, Əli müəllim, bu, qanunvericilikləmi, ya 

qaydalarlamı olmalıdır, amma bu insanlar bu məsələlərə 

baxılmasının... 

Sədrlik edən. Sağ olun, Qənirə xanım.  

Ceyhun Məmmədov. Buyurun, Ceyhun müəllim. 

C. Məmmədov. Hörmətli Sahibə xanım, hörmətli həm-

karlar. Mən də sizi payız sessiyasının başlanması münasi-

bəti ilə təbrik edirəm və uğurlar arzulayıram.  

Bu məsələ ilə bağlı mən də bir neçə məsələni qeyd 

etmək istəyirəm. Qanunda ediləcək dəyişikliyi dəstəklə-

yirəm. Amma şəhid ailələri ilə bağlı bir neçə məqamın 

üzərində xüsusi durmaq istəyirəm. Bu, şübhəsizdir, mən-

dən də əvvəl həmkarlarımız qeyd etdilər. Ölkə rəhbərliyi-

nin, cənab Prezidentin, Mehriban xanımın şəhid ailələrinə, 

qazilərə diqqəti ən yüksək səviyyədədir. Bu, birmənalıdır. 

Evlər verilir, avtomobillər verilir, tam əminliklə demək 

olar ki, dünyanın heç bir yerində şəhid ailələrinə, qazilərə 

bu diqqət və qayğı yoxdur. Amma burada diqqəti çəkən 

məqamlardan biri ondan ibarətdir ki, bu gün bir sıra 

qüvvələr, qruplar həm şəhid ailələri, həm də qazilərlə 

bağlı manipulyasiya etmək istəyirlər. Əlbəttə, şəhid ailə-

ləri, qazilər dövlətin yanındadır. Mütləq əksəriyyəti dövlə-

tin siyasətini dəstəkləyirlər. Amma bu faktlar da var.  

Bir də digər bir mühüm məsələ ondan ibarətdir ki, bu 

gün biz bir sıra qrupların, xüsusi ilə də dini qrupların şəhid 

ailələrini ətrafına toplamağa cəhd etdiklərinin, onları müx-

təlif bölgələrə apardıqlarının, ziyarətlər təşkil etdiklərinin 

şahidi oluruq. Biz son şəhid mərasimlərində, dəfnlərində 

də gördük ki, bu mərasimləri onlar sırf dini tədbirlərə çe-

virməyə cəhd etdilər. Bununla bağlı çox ciddi addımların 

atılmasına ehtiyac var. Hiss olunur, onlar qarşılarına məq-

səd qoyublar ki, gələcəkdə bu vasitə ilə dövlətə hansı isə 

təzyiqlər etsinlər. Bu mümkünsüzdür, amma bu cəhdlər 

var. Dövlətimiz, dövlət qurumları bu məsələni xüsusi 

diqqətdə saxlamalıdırlar.  

Digər bir məqamı mən qeyd etmək istəyirəm. İşğaldan 

azad olunmuş rayonlarla bağlı belə bir məsələ  var. Bütün 

şəhid ailələri bizə müraciət edirlər, biz aidiyyəti qurumlara 

müraciət edirik. Bizə deyilir ki, bu insanlara evlər rayonda 

bərpa işləri həyata keçirildikdən sonra veriləcək. Bəziləri 

qeydiyyatdan çıxır, Bakı qeydiyyatına düşür, sonradan 

təkrar qeydiyyata qayıtmaq istəyir. Belə problemlər var və 

mən təklif edirəm ki, bu insanlara müvəqqəti olaraq bu 

yerlər verilsin. İndi biz bir neçə ilə qayıtmağı planlaş-

dırırıq. Orada inşa olunduqdan sonra bu insanlara həmin 

evlər təqdim edilər.  

Digər bir məsələ qazilərlə bağlıdır. Bilirsiniz ki, burada 

da yenə ictimai rəydən manipulyasiya cəhdləri həddindən 

artıq çoxdur. Sanki bəziləri yarışa giriblər, intihar edən 

qazilərin sayını artırmaqla, şişirtməklə müxtəlif rəqəmlər 

səsləndirirlər və ictimai rəyi çaşdırmağa çalışırlar. Burada 

da mən hesab edirəm ki, bu faktların... İndi biz baxırıq, 

araşdırırıq, iki gün bundan əvvəl mənim təmsil etdiyim 

bölgədə də bir nəfər intihar etdi. Onun intihar etmə səbə-

bini biz bilirik. Amma bəzən cəmiyyətə bu fərqli təqdim 

olunur. Mən o təkliflə çıxış etmək istəyirəm ki, burada, 

bax, zaman-zaman müxtəlif rəqəmlər səsləndirilir. Onların 

hər biri dəqiq araşdırılsın. Yəni mən bilirəm ki, onun 

arxasında əsas səbəb dövlətin diqqətsizliyi və qayğısızlığı 

deyil. Amma bu məsələni fərqli formada təqdim etmək 

istəyənlər var. Dəqiq məlumatlar geniş formada verilsin və 

aydınlaşdırılsın, ictimaiyyətdə bu məsələ yanlış anlaşıl-

masın və kimlərsə bundan istifadə etməsinlər. Yəni bu, 

reallıqdır və bir də burada, ümumən götürəndə, dövlət qu-

rumları həssas yanaşır. Amma mən də hesab edirəm ki, 

şəhid ailələri ilə, qazilərlə bağlı məsələdə kommunikasiya 

daha da gücləndirilməlidir. Bölgədən, dövlət qurumların-

dan asılı olaraq bu proses dəyişir. Amma biz onlara qarşı 

daha həssas mövqeyimizi bir daha qorumalıyıq. Sağ olun.  

Sədrlik edən. Sağ olun.  

Aqil Abbas. Aqil müəllim, buyurun.  

A.Abbas. Sağ olun, hörmətli sədr. Mən də Siz başda 

olmaqla bütün deputat yoldaşlarımızı payız sessiyasının 

başlaması münasibəti ilə təbrik edirəm, uğurlar arzula-

yıram.  

Mən bircə məsələyə toxunacağam. Deməli, şəhid 

ailələri məsələsinə. Səbuhi Əhmədov adında bir şəhidimiz 

var, uşaq evində böyüyüb və şəhid olub. Ailələrində də bir 

qardaşı var və deyirlər ki, sənə şəhid ailəsi statusu düşmür. 

Bunun var-yox bir qardaşı var. Bəs şəhid ailəsi statusu 

kimə düşür? Ata yox, ana yox, əmi yox, dayı yox. Nə 

qanundur bu? Necə yəni şəhidin var-yox bir qardaşı var, 

deyirlər ki, qanun yol vermir. Bir söz var, “bir nəfər üçün 

qanunun böyründən keçmək də olar”. Bu hamıya aid deyil 

axı. İkinci də, ona ev təklif ediblər, bir otaq. Ailəli, filan, 

uşağı və o da bir otaqdan imtina edib. Deyirlər ki, qanun 

yol vermir sənə iki otaq verməyə. Niyə yol vermir qanun? 

Nə böyük işdir bu boyda dövlət üçün bir şəhid qardaşına, 

– əslində, onun yeganə varisidir, – iki otaq vermək? 

Böyük bir işdirmi?  

Mən belə demişəm, hansı isə mətbuat yazır ki, mən 

demişəm ki, dövlətin gücü buna çatır, bir otaq verir. Yəni 

deputatları söydürmək üçün, trol sürüsü düşür üstümüzə. 

Sözüm onda yox, amma hər halda parlamentdir, Sizdən 

xahiş edirəm, parlamentin sədri kimi müraciət edin, o 

ailəyə diqqəti artırsınlar, o oğlana iki otaq versinlər və ona 

şəhid ailəsi statusu versinlər. Bunun uşağı yox, heç nəyi 

qalmayıb. Var-yox bir qardaşı var, o qardaşın uşaqları 

qalıb. Mənim sözüm bu qədər. Xahiş edirəm, bu məsələyə 

diqqəti artırsınlar. 

Qaldı bir məsələ, manipulyasiya edirlər, amma məni 

qazilərlə bağlı bir şey də maraqlandırır. Dediniz, bir qazi 

iki ildən sonra gedib Əmək və Əhalinin Sosial Müdafiəsi 

Nazirliyinin şüşəsini qırdı, qapısını qırdı, səhəri gün onun 

məsələsi həll olundu. Ola bilməzdimi ki, qapını qırmadan 

həll oluna idi və bu başqaları üçün bir nümunə olmayaydı 

ki, gedib mən də qırım, yaxud gedim intihar edim, onda 

mənim də məsələmi həll etsinlər. Yəni belə məsələlər də 

var. Onlar bu məsələdə diqqətli olmalıdırlar. Hansı isə 

qazi getsin... 

Üçüncü bir məsələ də var, deyəsən, çox danışdım. 

Üçüncü məsələ nədir? Bütün qazilər də, şəhid ailələri də 

birinci, icra başçılarına müraciət edirlər, yönləndirilirlər 

icra başçılarının üstünə. İcra başçılarının belə bir fondu 

yoxdur kömək etməyə və ya nəyə isə. Qurum var, icra 



 67 

başçısı ancaq müraciət edə bilər. Hamı da düşmən olur, 

deputatlardan da sonra icra başçıları söyülür ki, ailəni 

qəbul etmədi, yaxud da dediyini etmədi, qaziyə kömək 

etmədi. Belə.  

O gün Gəncədən gəlirəm, yol boyu 2 kilometr şəhid 

şəkilləridir, Tovuzda da elə, Tovuza da getmişəm, şəhid 

dəfninə getmişdim, Qazaxa da getmişdim. Həmişə Qa-

rabağa gedirdim, dedim, bu dəfə Qərb zonasına gedim, 

onların dərdinə şərik olum. Yəni hamı bulaq çəkdirib, 

yolun qırağında şəhid şəkilləri, heç olmasa, bulaq qoyulur. 

Hindarxda 44 şəhid var, onun 3 məktəbi var, amma sağ 

olsunlar, şəhidlərin adını küçəyə qoyublar, – Qənirə xanım 

dedi, – lövhə vurublar. Hər kəs bunu edə bilər, bu, 

rayonlarda icra başçılarının səlahiyyətindədir. Yəni ondan 

ötrü heç yana müraciət etmək lazım deyil, rayonun için-

dəki küçələrə ad qoymaq da icra başçısının səlahiy-

yətindədir. Amma mədəniyyət evi, filan, dedim, 44 şəhidi 

olan, 3 məktəbi olan, onun hamısının adını məktəbə qoy-

maq mümkün deyil, amma adlarını küçələrə vermək müm-

kündür. Bağışlayın, sağ olun.  

Sədrlik edən. Sağ olun.  

Hörmətli həmkarlar, biz müzakirəyə başlayanda so-

nuncu çıxışçı Məlahət xanım idi. Mən indi baxıram, ondan 

sonra da yazılıblar. Mən sizdən çox xahiş edirəm, 3 nəfər 

yazılıb. Hörmətli Fəzail müəllim, hörmətli Elşən müəllim, 

hörmətli Nəsib müəllim, xahiş edirəm, siz çıxın. Çı-

xışlarınızı yazılı surətdə verərsiniz. Mən baxıram ki, elə 

siyahı çoxala-çoxala gedir.  

Sabir Rüstəmxanlı. Sabir müəllim, buyurun.  

S.Rüstəmxanlı. Hörmətli xanım sədr və hörmətli 

Məclis. Mən də payız sessiyasının başlanması münasibəti 

ilə bütün həmkarlarımı təbrik edirəm və bu sessiyada 

hamıya, bütün Məclisə uğurlar arzulayıram.  

Burada deyildi artıq. Şəhid və qazi məsələsi son dərəcə-

də həssas məsələdir və cəmiyyəti ciddi şəkildə düşündü-

rən, narahat edən bir məsələdir. Biz millət vəkillərinin də, 

əslində, vaxtımızın, gücümüzün çoxu elə bu məsələlərlə 

bağlı sərf olunur. Gələn ərizələr, şikayətlər, onların evləri-

nə baş çəkmək, valideynləri ilə görüşmək. Bu, çox zərif-

liklə, kövrəkliklə yanaşılmalı bir məsələdir. Doğrudan da, 

etiraf etməliyik ki, Azərbaycanda şəhidlərin adının əbədi-

ləşdirilməsi, şəhid ailələrinin qayğılarına yanaşma sahə-

sində çox ciddi işlər görülüb. Bunu hamı etiraf etməlidir.  

Mənim toxunmaq istədiyim bir-iki məsələ var. Onlar-

dan biri odur ki, şəhidlərin adının əbədiləşdirilməsi işi 

gedir. Amma qazilər var ki, onların hər biri, əslində, o 

savaşda şəhid ola bilərdi. Amma şəhid olmayıb, Allah 

onları qoruyub saxlayıb və çoxlu da problemləri var. 

Rayonlarda bu qazilərə xüsusən onları qəbul edən adamlar 

bir az diqqətlə yanaşmalıdırlar. Məndə görüntülər var, 

videolar var. İcra başçısı ilə görüşür qazi, ya onun ailəsi. 

Deyir ki, mənim şəhidim var, mən qaziyəm. Deyir ki, nə 

olsun, mən də şəhid ailəsiyəm. Bu cür danışmaq olmaz. 

İndi hansı rayondur, mən bunu demək istəmirəm. Amma 

bunlar hər halda bir az bu məsələdə dövlətin mənafeyini 

düşünməlidirlər. Yəqin müəyyən prinsiplər işlənib hazır-

lanmalıdır, məktəb adı, küçə adı. Milli qəhrəman var, 

şəhid var. Bu bölgülər necə aparılmalıdır ki, heç kim 

narazı qalmasın. Doğrudan da, bir kənddə neçə şəhid var, 

amma bir məktəb var, ya bir küçə var. Belə hallar da var, 

bunlar dəqiqləşdirilməlidir. Bir ailənin imkanı var, şəhid 

övladı üçün muzey yaradır, o birinin imkanı yoxdur, o 

birisinin heç evi yoxdur. Ona görə, məncə, şəhid ailələ-

rinin, xüsusən evsiz, eşiksiz şəhid ailələrinin ilk növbədə 

evlə təmin olunması məsələsinə baxılmalıdır. Ola bilsin 

ki, milli qəhrəmanlar üçün, ya kim üçün, başqa şəhidlər 

üçün muzey də yaradıla bilər. Amma o da ola bilər ki, 

kəndin ümumi bir muzeyi olsun.  

Sonra, doğrudan da, burada deyildi, müəyyən fondlar 

yaradılmalıdır. Məsələn, mənim deputat seçildiyim ra-

yonda 45-dən artıq şəhid var və bunların qayğıları var, qa-

zilər var. Hansı fonddan maliyyələşib, amma eyni zaman-

da, gündəlik işlər var. Görünür, yerli hakimiyyət orqan-

larının yanında rayon səviyyəsində müəyyən fondların 

yaradılmasına ehtiyac var.  

Mən hesab edirəm ki, qazilərin işlə təmin olunması çox 

ciddi və vacib işdir. Yəni ən çox giley-güzar işsizlikdən-

dir, bir də deyir, yəni müharibə qurtarıb, bunun işi olma-

lıdır ki, ailəsini dolandırsın. Bir də bu təqaüd məsələsi, 

ölkədə təqaüd prinsiplərinin pozulması çox böyük 

narazılıq yaradır. Dəfələrlə bu barədə danışılıb. Mən hesab 

edirəm, ilk növbədə qazilərin və onların ailələrinin təqaüd 

məsələsi nizama salınmalıdır ki, narazılıq olmasın. Mən 

hesab edirəm, Azərbaycanda xüsusən bu son savaş göstər-

di ki, nə qədər əks-təbliğat aparılır-aparılsın, Azərbaycan 

milləti, xalqı vətəni müdafiə duyğusunu heç vaxt itirmir, 

heç vaxt bunun  korşalmasına imkan vermir. Mən bizim o 

şəhidlərimizin, əsgərlərimizin savaşa necə getdiklərini, 

yolda maşını saxlatdırır, rəqs edə-edə, düşmən səngəri ilə 

üzbəüzdə  toy-bayram kimi... Bu duyğunu heç nə ilə məhv 

etmək olmaz. Amma biz də bu duyğuya hörmət etməliyik 

və elə etməliyik ki, doğrudan da, millət üçün, dövlət üçün, 

öz amalı üçün şəhid olmaq hər bir gəncin... Mənə 

məktublar gəlir. Deyir ki: “Mən hərbi məktəbə girmək 

istəyirəm, kömək edin”. “Niyə ora getmək istəyirsən?” 

“Çünki şəhid olmaq istəyirəm”. Bu duyğu ilə...  

Sədrlik edən. Sağ olun.  

Səməd Seyidov. Buyurun, Səməd müəllim.  

S.Seyidov. Hörmətli Sahibə xanım, belə vacib məsə-

ləyə həssaslıqla yanaşdığınıza, hər kəsə çıxış etmək im-

kanı yaratdığınıza görə mən Sizə dərin minnətdarlığımı 

bildirirəm. Bu, doğrudan da, bəlkə də ən vacib məsələ-

lərdən biridir. Ona görə ki, yaddan çıxarmaq lazım deyil. 

Cənab Prezident həmişə deyib: “Qarabağı azad edənlər 

Qarabağı görməyiblər”. Onlar, o gənclər məktəblərdə, 

bağçalarda Heydər Əliyev ideyalarından, İlham Əliyev 

fəlsəfəsindən formalaşıb, Qarabağın azad olunması 

istiqamətində canlarından, qanlarından keçiblər. Ona görə 

bu məsələ həddindən artıq vacibdir. Mənim yadımdadır, 

müharibəyə qədər Qazaxda  sığınacaqlar qazılırdı. Mən 

dünən Qazaxdan gəlmişəm, biz o sığınacaqların içərisinə 

girirdik, baxırdıq ki, bu sığınacaq kifayət edəcək, yoxsa 

etməyəcək. Lazım olmadı o sığınacaq, o yerin altı lazım 

olmadı. Niyə? Ona görə ki, o yerin altına şəhidlərimiz 

girdilər. Ancaq yerin altına girərək yüksəldilər. Ona görə 

bunu heç vaxt yaddan çıxarmaq lazım deyil.  

Mən qeyd etmək istəyirəm ki, bizim rayonda – Qazax 

rayonunda 51 şəhidimiz var. Hər birinə xüsusi bir qayğı və 

diqqət var. Hər şeyi dövlət edib, hər şeyi. Gündəlik qayğı 

da var. Cənab Prezidentin və Mehriban xanımın elə Fü-

zulidə birinci şəhidimiz olan əsgərin məhz yeri, məkanını 

qeyd edib Anım Gününü orada keçirmələri bir nümunədir, 

bir dərsdir, bir tərbiyədir. Bu belədirsə, deməli, şəhidlərin 

adlarının əbədiləşdirilməsi və bu adların verilməsi daha 

asan şəkildə, daha münasib şəkildə, burada qeyd olundu, 

daha sistemli şəkildə getməlidir. Bağçalar, məktəblər, 

küçələr. Axı, şəhid ailələri bizə də müraciət edir. Ona 

görə, hesab edirəm ki, bu çox ciddi bir məsələdir. Bunun 

üzərində düşünmək lazımdır, fikirləşmək lazımdır. Cənab 

Prezident tərəfindən təşkil olunmuş və artıq sistem kimi 

işləyən məsələni rayonlarda, regionlarda sistem şəklinə 

salmaq lazımdır. Pərakəndə şəkildə yox, sistem şəklində 

müraciətlərə dərhal baxılmalıdır və dərhal baxılsın deyə, 

bu sistem daha çevik işləməlidir. Adların verilməsi sistemi 

daha tez həll olunmasını tələb edir. Buna hansısa ən yük-

sək səviyyədə qərarın verilməsinə bəlkə ehtiyac da yox-

dur. Ona görə ki, bunlar millət tərəfindən, xalq tərəfindən 

qəbul olunan şəxslərdir. Bu bizim qanımızdır, bu bizim 

canımızdır. Bu bizim gələcəyimizdir. Bəli, biz torpaqları-

mızı işğaldan azad etmişik. Ancaq təhlükə var, təhlükə 

var. Bu təhlükəni aradan qaldırmaq üçün gəncləri forma-

laşdırmalıyıq.  

Mən sizə bir misal çəkim, çox maraqlı bir misal çəkim. 

Qazaxda bu yaxınlarda bu hadisə baş verib, bir müəllimə 

şəhid balasını lövhəyə çıxararaq, sadəcə, deyəndə ki, bu, 

şəhid ailəsidir, balaca uşaqlar, 6-7 yaşlı uşaqlar qucaqlayıb 

onu öpürdülər. O məktəbə niyə şəhid adı verilməsin? Niyə 

verilməsin? Onsuz da tərbiyəmiz, təhsilimiz bu istiqamət-

də gedir, bu müqəddəs yolun yolçusuyuq biz. Ona görə 

mən təklif edirəm, qanun layihəsinə hansısa müddəalar 

daxil olunsun ki, bu proses, – burada hörmətli həmkarlar 

tərəfindən qeyd olundu, – mütəşəkkil və millətimizin gə-

ləcəkdə də bu məsələni daha səmərəli şəkildə həll etməsi 

istiqamətində öz həllini tapsın. Diqqətinizə görə sağ olun. 

Sədrlik edən. Sağ olun, Səməd müəllim. Jalə Əliyeva, 

buyurun.  

J.Əliyeva. Təşəkkür edirəm. Hörmətli Sahibə xanım, 

hörmətli həmkarlar! Mən də payız sessiyasının başlanması 

münasibəti ilə hörmətli Sahibə xanım, başda Siz olmaqla 

bütün həmkarlarımı təbrik edir və parlamentin fəaliyyətinə 

uğurlar arzu edirəm. 

 Ölkəmizdə şəhid adı çox müqəddəsdir və onlar əbədi ola-

raq bizim müasirimizdirlər və baş tacımızdırlar. Azərbaycan 

dövləti, şəxsən cənab Prezident İlham Əliyev və Birinci 

vitse-prezident xanım Mehriban Əliyeva bütün şəhid 

ailələrimizi böyük diqqətlə, qayğıyla əhatə edib.  

Biz davamlı olaraq şəhid ailələri ilə görüşürük, onların 

yanındayıq. Onlar bu diqqət, bu qayğı üçün dövlətimizə 

çox minnətdardırlar. Yəqin ki, dünyanın heç bir ölkəsində 

dövlət şəhidinə, onun ailə üzvlərinə bu qədər diqqət 

göstərmir, bu qədər yanında olmur. Məndən əvvəl çıxış 

edən həmkarlarımın da əksəriyyəti  bu məsələyə toxundu. 

Mən də şəhid adının əbədiləşdirilməsi mövzusu ilə bağlı 

olaraq səsləndirilən məsələlərə qoşularaq şəhidlərimizin 

adının əbədiləşdirilməsi prosesinin asanlaşdırılmasını və 

eyni zamanda, sistemləşdirilərək təkmilləşdirilməsini 

təklif edirəm.  

Şəhidlərimizi qruplara bölməməliyik. Şəhid adı özü ən 

böyük addır. Orden, Milli Qəhrəman adı ilə təltif edilən-

lərin adının əbədiləşdirilməsi, digərlərinə isə bu qaydanın 

şamil edilməməsi, bizcə, bir o qədər məqsədəuyğun səs-

lənmir. Onların doğmaları, yaxınları, bütün el-oba bu 

qərarı gözləyir.  

Bizim də bu məsələ ilə bağlı dəfələrlə əlaqədar qurum-

lara etdiyimiz müraciətlər hələlik cavabsız qalır. Ona görə 

də elə buradan əlaqədar qurumlara müraciət edərək, bu 

məsələ ilə bağlı müraciət və təkliflərimizin nəzərə alın-

masını, şəhidlərimizin adının əbədiləşdirilməsi üçün kon-

kret, vacib addımlar atılmasını xahiş edirəm.  

Bir digər məsələ də şəhid adlarının verildiyi küçələrdə 

tanıdıcı lövhələrlə bağlıdır. Məlumumuzdur ki, Birinci 

Qarabağ müharibəsi şəhidlərinin də adları əbədiləşdirilib 

və onların adları həm Bakı şəhərində, həm də ölkənin 

digər şəhərlərində müxtəlif küçələrə verilib. Lakin tanıtım 

lövhələrində onların, sadəcə, adı və soyadı qeyd edilir. 

Zaman sürətlə keçir, nəsillər dəyişir. Elə indinin özündə 

də bəzən bu ad, soyadın məhz kimə aid olduğu bilinmir. 

Ona görə də həmin adların qarşısına “şəhid” kəlməsinin 

yazılması, düşünürük ki, vacibdir. İnanırıq ki, hörmətli 

Sahibə xanım, Sizin də söylədiyiniz kimi, hazırda müza-

kirə etdiyimiz bu həssas mövzuya əlaqədar qurumlarımız 

və əlaqədar şəxslər  həssaslıqla yanaşacaq və məsələ 

tezliklə həllini tapacaqdır. Diqqətinizə görə təşəkkür 

edirəm.  

Sədrlik edən. Sağ olun, Jalə xanım.  

Məlahət İbrahimqızı. Məlahət xanım, buyurun.  

M.İbrahimqızı. Çox sağ olun, xanım sədr. Mən də 

məndən öncə çıxış edən həmkarlarımın təbriklərinə qoşu-

luram ki, payız sessiyası xalqımıza, millətimizə, parla-

mentimizə – hər birimizə xeyirli olsun.  

Şəhid məsələsi gələndə hamımızın səsimiz kəsilir, 

qısılır və bir hüzn gəlir. Həqiqətən də, 2 il bundan qabaq 

biz bu günləri o qədər həyəcanla yaşayırdıq. Bir tərəfdən, 

tükənməz bir sevincin, necə deyərlər, xoşbəxtliyini 

yaşayırdıq, gündə bizə bir müjdə verilirdi, digər tərəfdən, 

biz şəhid məclislərində iştirak edirdik. Ona görə bu 

günlərdə bu məsələyə toxunmaqla, Siz də, Sahibə xanım, 

çox sağ olun, belə bir şərait yaratdığınıza görə, öz 

adımdan və seçicilərim adından hədsiz dərəcədə təşəkkür 

edirəm. Mətbuatda artıq bu müzakirə gedir, şəhid ailələri 

mesaj yazır ki, təşəkkür edirik. Hətta bir seçici, hörmətli 

Sahibə xanım, Sizin xidmətinizi də qeyd edərək yazır ki, 

Sahibə xanım şəhid ailəsini, qaziləri işə götürübdür. Çox 

sağ olun. Bunu çatdırmağı özümə borc bilirəm. 

Həqiqətən də, hər şey necə möhtəşəmdir, gözəldir, o, 

müqayisədə bilinir. Bu gün bizim ölkəmizdə möhtərəm 

Prezidentimizin, eləcə də möhtərəm Birinci vitse-prezi-

dentimizin şəhid ailələrinə, qazilərə, müharibə veteran-

larına göstərdiyi qayğı dünyada misilsizdir. Bizim coğrafi-

yamızda, yəni dünyada bir çox yerlərdə müharibə gedir. 

Amma heç bir ölkədə bu qədər qayğı, diqqət yoxdur. Eyni 

zamanda, bizim xalqımız da qəhrəman xalqdır. Bu 

coğrafiyada, müharibə gedən coğrafiyalarda analar övlad-

larının müharibədə iştirakına etiraz edirlər. Övladları 

fərari kimi qaçırlar. Amma burada, bilmirəm, kimsə 

səsləndirdi, bizim analarımız, bizim xalqımız Ali Baş 

Komandanın “İrəli” əmri ətrafında monolit birlik göstərdi. 

Bu gün də “Dəmir yumruq” hər kəsin qəlbində əbədi bir 

abidə ucaldır. Ona görə biz bu sevinci, xalqımıza tükən-

məz sevinci bəxş etmiş bizim şəhidlərlə bağlı müəyyən 

güzəştlərin gələcəkdə də tətbiq olunmasına, onların adla-

rının əbədiləşdirilməsinə çalışmalıyıq ki, bu reallaşsın.  

Hörmətli Sahibə xanım, mən təkrarçılığa yol vermək 

istəmirəm. Həqiqətən də, hər şey olunur. Mənim təmsil 

olunduğum Nəsimi rayonunda 26 şəhidin 3-ü “Qarabağ” 

ordeninə və “Azərbaycan Bayrağı” ordeninə layiq görü-

lüb. Yüksək ordenlərə layiq görülüblər. Bunların adının 

əbədiləşdirilməsi, Nəsimi rayonunda 4 küçəyə adları 

verilibdir. Amma il yarımdır, 2 ilə yaxındır mən dəfələrlə 

Müdafiə Nazirliyində Elçin müəllim var, generaldır, 

onunla da danışmışam. O da bu məsələdə acizdir. Bu günə 

qədər o küçələrə, – bugün-sabah bayram gəlir, bizim möh-

təşəm Zəfərin bayramını qeyd edəcəyik, – nə  barelyef vu-

rulub, nə də ad yazılıbdır. Bu səlahiyyət Əmlak Məsələləri 

Dövlət Xidmətindədir. Şəxsən bizim rayonun icra başçısı 

da, mən özüm də danışmışam ki,  analar tələb edir, bun-

ların övladları bu qədər yüksək mərtəbələr qazanıb. Amma 

deyirlər ki, yox, bunu ancaq biz özümüz etməliyik. Adi bir 

şeydir, hədsiz dərəcədə adi bir şeydir. Təsadüfən elədir ki, 

bu 3 şəhidin 3-ü də tək övladdır. İkisinin hətta həyat 

yoldaşı da yoxdur. Ona görə, Siz çox sağ olun ki, belə 

həssas məsələyə şərait yaratdınız. Hesab edirəm ki, əla-

qədar təşkilatlar bu səslənən fikirləri maksimum dərəcədə 

dəyərləndirəcəklər. 

Nəhayət, son olaraq nə demək istəyirəm? Bu yaxın-

larda, may ayında mənim təmsil olunduğum Nəsimi rayo-

nunda Azərbaycan Dövlət Neft və Sənaye Universitetində 

hörmətli rektor Mustafa müəllim iki auditoriyaya  Türki-

yənin 15 iyul şəhidinin adını verdi. İki professor,  İlhan 

Varank, Erol Olçok, Türkiyənin sənaye və texnologiya 

naziri gəlib o auditoriyanın açılışında iştirak etdilər. Yəni 

küçə olmasa da olar. Auditoriyalar var, salonlar var, 

konfrans zalları var. Yəni əsas odur ki, əbədiləşdirilsin, 

valideynlər də demirlər ki, adları məhz küçəyə verilsin, 

binaya verilsin. Bir yerdə haradasa görək ki, bizim oğlu-

muzun da adı verilib. İnanırıq, hər kəs, seçicilər də inanır 

ki, hörmətli Sahibə xanım, Siz öz nüfuzunuzla bu səslənən 

fikirlərin reallaşmasına nail olacaqsınız. Çox sağ olun.  

Sədrlik edən. Çox sağ olun, Məlahət xanım.  

Çıxış etmək istəyənlərin hamısına söz verildi. Mən 3 

nəfərdən, hörmətli Fəzail müəllim, Elşən müəllim və Nə-

sib müəllimdən xahiş edəcəyəm, çıxışlarını yazılı surətdə 

təqdim etsinlər və düşünürəm ki, məni də başa düşdünüz. 

Çünki siyahıya təzədən yazılmaq olmur. Bütün beynəlxalq 

praktikada belə bir qayda var ki, müzakirəyə kim əvvəlcə 

yazılır, ondan sonra o siyahı artıq bağlanır.  

Hörmətli həmkarlar, xahiş edirəm, qanun layihəsinə 

münasibət bildirin. Buyurun.  

Səsvermənin nəticələri (saat 12.46 dəq.) 

Lehinə                          105 

Əleyhinə                              0 

Bitərəf                              0 

Səs vermədi                              0 

İştirak edir                          105 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin 12-ci məsələsinə 

keçirik. Bu, “İnsan alverinə qarşı  mübarizə haqqında”  

Qanunda dəyişiklik edilməsi barədə qanun layihəsidir. Qa-

nun layihəsinə dair məlumat vermək üçün, Əli müəllim, 

mən yenə də Sizdən xahiş edəcəyəm, buyurun, məlumat 

verin.  

Ə.Hüseynli. Çox sağ olun, xanım sədr. Bildiyiniz kimi, 

ölkədə insan alverinə qarşı mübarizə uğurla həyata 

keçirilir və sentyabrın əvvəlində bizim komitə və İnsan 

hüquqları komitəsi, Zahid müəllimlə birlikdə Avropa 

Şurasının GRETA təşkilatı ilə görüş keçirdik və onlar da 

bunu bir daha vurğuladılar. Çox təqdirəlayiq haldır ki, bu 

mübarizə digər dövlət orqanlarını, milli qeyri-hökumət 

təşkilatlarını və beynəlxalq təşkilatları da bu prosesə cəlb 

etməklə  həyata keçirilir. Qanunda təklif olunan bu əlavə 

belə bir tövsiyədən irəli gəlir ki, əlaqələndirmə işini Milli 

Koordinator həyata keçirir, amma bu prosesdə qeyri-höku-

mət təşkilatları, beynəlxalq təşkilatlar da olmalıdır, o cüm-

lədən digər qurumlar. Bu əlaqələndirmə işini işçi qrupu 

həyata keçirməlidir. İşçi qrupu ictimai əsaslarla çalışır. 

Əgər biz bu əlavəni qəbul etsək, məhz bu niyyət qa-

nunvericilikdə də öz əksini tapmış olacaqdır. Bu əlavə, 

eyni zamanda, milli fəaliyyət planına, dövlət proqramına 

da tam uyğundur. Həmkarlarımdan səs verməyi xahiş 

edirəm.  

Sədrlik edən. Əli müəllim, çox sağ olun.  

Qanun layihəsinə İnsan hüquqları komitəsində də ba-

xılıb. Mən indi Zahid müəllimdən xahiş edəcəyəm, rə-

yinizi, komitənin rəyini bildirin. Buyurun.  

Z.Oruc, Milli Məclisin İnsan hüquqları komitəsinin 

sədri. 

Təşəkkür edirəm, hörmətli sədr. Birinci növbədə Sizi 

və bütün Məclis üzvlərini Vətən müharibəsinin başlanma-

sının ikinci ildönümündə sessiyanın açılması münasibəti 

ilə ürəkdən təbrik etmək istəyirəm.  

Hörmətli Əli müəllimin qeyd etdiyi kimi, bu, kiçik əla-

vədir, amma kifayət qədər mühüm bir əhəmiyyətə malik-

dir. Nə üçün? Siz xatırlayırsınız, İnsan alverinə qarşı mü-

barizə üzrə Milli Koordinatorun məlumatı dinlənilərkən 

əksər Məclis üzvləri onu qeyd edirdilər ki, bu, yalnız bir 

dövlət strukturu, bir hökumət  qurumu vasitəsi ilə aparıla 

bilməz, burada mütləq koordinasiya tələb olunur. Məhz 

ona görə də bu ilin aprel ayının 27-də Nazirlər Kabineti 

tərəfindən milli istiqamətləndirmə mexanizmi qayda-

larında dəyişiklik edilibdir və o işçi qrupunun yaradılması 

ilə bağlı hüquqi zəmin oradan formalaşır. İndi biz bunu 

artıq qanuna daxil edirik.  

Burada qeyd olunduğu kimi, Avropa Şurasında İnsan 

alverinə qarşı mübarizə üzrə yaradılmış GRETA adlı qu-

rum sentyabrın 9-da burada bizimlə də görüşdü, onlar bu-

nu təqdirəlayiq hal kimi qiymətləndirirlər. Çünki həm 

Amerika Dövlət Departamentinin, həm də digər beynəl-

xalq hesabatlarda bu məsələ ilə bağlı Azərbaycan üzərində 

müəyyən öhdəliklər vardır. Bu həm də o baxımdan bizim 

üçün qiymətlidir. Ona görə düşünürəm ki,  bu dəyişiklik 

çox vacibdir.  

Amma arzulayıram, gələcəkdə bu, ictimai əsaslarla ol-

masın, daimi əsaslarla olsun. Hər halda işçi qrupunun 

fəaliyyətinin bəlkə katiblik səviyyəsində təşkili üçün bü-

tün başqa dövlət qurumları, başqa strukturlar ola bilər, am-

ma onların daimi əsasda fəaliyyəti çox önəmlidir. Təşək-

kür edirəm.  

Sədrlik edən. Çox sağ olun, Zahid müəllim.  

Çıxış etmək istəyənlər var. Etibar Əliyev. Etibar 

müəllim, buyurun.  

E.Əliyev. Təşəkkür edirəm, hörmətli Sahibə xanım. 

Əlbəttə ki, bu dəyişiklik çox vacib dəyişiklikdir. Lehinə 

səs verəcəyəm. 

Azərbaycan insan alverinə qarşı mübarizədə artıq xeyli 

önəmli mövqe tutur. ABŞ Dövlət Departamentinin siya-

hısında ikinci qrup dövlətlər sırasında yer almışıq. Bu o 

deməkdir ki, biz təhlükəli qrupdan uzaqlaşmışıq. “Azər-

baycan Respublikasında insan alverinə qarşı mübarizəyə 

dair 2020–2024-cü illər üçün Milli Fəaliyyət Planı” insan 

alveri sahəsində qoyulan məqsədlərə nail olunması üçün 

əsas vəzifələri, onların icra edilməsində müxtəlif qurum-

ların, icra hakimiyyəti orqanlarının, QHT-lərin, beynəl-

xalq tərəfdaşların iştirakını, bu qurumların fəaliyyətinin 

İnsan alverinə qarşı mübarizə üzrə Milli Koordinator tə-

rəfindən əlaqələndirilməsini və insan alverinə qarşı mü-

barizə sahəsində digər tədbirləri nəzərdə tutur.  

Bu dəyişiklik olduqca vacibdir. Mən bunu qeyd etdim. 

Milli Koordinatorun yanında ixtisaslaşmış qeyri-hökumət 

təşkilatları və beynəlxalq təşkilatların nümayəndələrindən 

ibarət tərkibdə işçi qrupun formalaşdırılmasının həyata 

keçirilməsi  irəliyə doğru atılmış daha bir addımdır. Bura-

da vətəndaş cəmiyyətinin nümayəndələrinin necə seçilmə-

si maraq kəsb edəcək. Bizdə beynəlxalq təşkilatlarla real 

əməkdaşlıq edən, bu istiqamətdə fəaliyyət göstərən vətən-

daş cəmiyyətinin nümayəndələri var. İnsan Alverinə Qarşı 

Mübarizə Baş İdarəsi yanında İnsan Alverinə Qarşı QHT 

Koalisiyası da yaradılıb. Lakin bu, formal bir koalisiyadır  

və demək olar ki, fəaliyyəti yoxdur. Daxili İşlər Nazir-

liyinin yanında yaradılan İctimai Şuranın tərkibinə nüfuzlu 

QHT rəhbərləri  daxil edilib. Düşünürəm ki, məhz bu şu-

rada olan QHT rəhbərlərinin prosesə cəlb olunması yaxşı 

səmərə verə bilər. Bu mənim təklifimdir. Sağ olun.  

Sədrlik edən. Çox sağ olun, Etibar müəllim.  

Hicran Hüseynova. Hicran xanım, buyurun.  

H.Hüseynova. Hörmətli xanım sədr, hörmətli həm-

karlar. Gündəlikdə olan 12-ci məsələ – İnsan alverinə qar-

şı mübarizə haqqında qanun layihəsi ilə bağlı qısa fikrimi 

bildirmək istərdim. Əvvəla, qeyd edim ki, Daxili İşlər 

Nazirliyinin, polis işçilərinin dövlətimizin, xalqımızın 

keşiyində göstərdikləri dözümlü və gərgin fəaliyyətləri 

əvəzsizdir. Buna görə, əlbəttə ki, nazirliyin rəhbərliyinə, 

bütün əməkdaşlarına mən dərin təşəkkürümü bildirirəm.  

İnsan hüquq və azadlıqlarının müdafiəsi, bütün zorakı-

lıq, o cümlədən insan alverinin və əməyinin istismarı hal-

larının aradan qaldırılması dövlətin əsas prioritetlərindən 

biridir. Ölkəmizdə bu istiqamətdə qanunvericilik bazası və 

normativ hüquqi aktlar əsasında mühüm işlər görülüb. 

Daxili İşlər Nazirliyi insan alveri cinayətlərinin aşkar 

edilməsi, qurbanların reabilitasiyası və inteqrasiyası ilə 

bağlı sistemli tədbirlər həyata keçirir. İnsan alverinə qarşı 

mübarizə üzrə Milli Koordinator hər il illik məlumatı 

parlament üzvləri qarşısında məruzə edir. Xüsusi ilə onu 

vurğulamaq istəyirəm ki, ölkəmizdə insan alveri cinayət-

lərinə qarşı mübarizənin səmərəli aparılması, qurbanların 

hüquqlarının müdafiəsi, imkanların genişlənməsini təmin 

edən işlək qanunvericilik bazası formalaşmışdır.  

Mən bu gün “İnsan alverinə qarşı mübarizə haqqında” 

Qanunda təklif olunan  dəyişikliyi dəstəkləyirəm və ona 

səs verəcəyəm. Çünki dəyişiklik milli fəaliyyət planının 

işləmə mexanizmini daha da səmərəli edəcək və insan 

alverinə  qarşı mübarizədə koordinasiyanı gücləndirəcək. 

O cümlədən təklif edirəm ki, İnsan alverinə qarşı mü-

barizə üzrə Milli Koordinator yanında yaradılması nəzərdə 

tutulan işçi qrupda parlament üzvlərinin də təmsil olun-

ması ictimai nəzarət baxımından da əhəmiyyətli ola bilər. 

Çox sağ olun.  

Sədrlik edən. Sağ olun, Hicran xanım.  

Çıxış etmək istəyən yoxdur. Mən məsələni səsə qo-

yuram. Buyurun, hörmətli həmkarlar, münasibət bildirin. 

 
Səsvermənin nəticələri (saat 12.54 dəq.) 

Lehinə                          102 

Əleyhinə                              0 

Bitərəf                              0 

Səs vermədi                              1 

İştirak edir                          103 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin 13-cü məsələsinə 

keçirik. Bu məsələ İnzibati Xətalar Məcəlləsində dəyişik-

lik edilməsi haqqında qanun layihəsidir. Layihəni Hüquq 

siyasəti və dövlət quruculuğu komitəsinin üzvü hörmətli 

Kamal Cəfərov təqdim edəcək. Kamal müəllim, buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.   

Çox sağ olun. Hörmətli xanım sədr, əziz həmkarlar. 

İnzibati Xətalar Məcəlləsinin 279-cu – “Qaz, elektrik və 

istilik enerjisi sahəsində qanunvericiliyin tələblərinin po-

zulması” maddəsinin dispozisiyasının təkmilləşdirilməsi 

təklif edilir.  Bu təkmilləşdirmə 2021-ci ildə qəbul edilmiş 

“Enerji resurslarından səmərəli istifadə və enerji effektiv-

liyi haqqında” Qanunun icrası ilə bağlıdır.  Hər hansı yeni 

bir inzibati xəta müəyyən edilmir. Amma qanunun 3 mad-

dəsində təkmilləşdirmələr həyata keçirilir. Çox sağ olun. 

Sədrlik edən. Çox sağ olun, Kamal müəllim.  

Hörmətli həmkarlar, qanun layihəsinə Təbii ehtiyatlar, 

energetika və ekologiya komitəsində də baxılmışdır. Mən 

komitənin sədri hörmətli Sadiq Qurbanovdan xahiş edi-

rəm, Sadiq müəllim, komitənin rəyini bildirin. Buyurun.  

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri. 

Dəyərli Sahibə xanım, dəyərli deputat həmkarlarım. 

Mən də sessiyamızın başlanması münasibəti ilə hər kəsi 

təbrik edirəm.  

Bu məsələdə də bizim komitənin rəyi müsbətdir. Hər 

kəsi dəstəkləməyə çağırıram. Çox sağ olun.  

Sədrlik edən. Sadiq müəllim, çox sağ olun.  

Yerdən. (Eşidilmir.)  

Sədrlik edən. Bəli, səsə qoyacağıq. Çıxış etmək istəyən 

yoxdur. Ona görə də, xahiş edirəm, qanun layihəsinə mü-

nasibət bildirin. 
 

Səsvermənin nəticələri (saat 12.56 dəq.) 

Lehinə                          102 

Əleyhinə                              0 

Bitərəf                              0 

Səs vermədi                              3 

İştirak edir                          105 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul edildi.   

Hörmətli həmkarlar,  bizim fasiləyə qədər 2-3 dəqiqə-

miz var. Mən 14-cü məsələyə keçirəm. Cəzaların İcrası 

Məcəlləsində dəyişiklik edilməsi haqqında  qanun layihə-

sidir. Məsələyə dair məlumat vermək üçün, Nizami müəl-

lim, mən Sizdən xahiş edəcəyəm, buyurun, məlumat verin.  

N.Səfərov. Hörmətli xanım sədr, hörmətli deputatlar. 

Azərbaycan Respublikasının Prezidenti qanunvericilik tə-

şəbbüsü qaydasında Azərbaycan Respublikasının Cəzala-

rın İcrası Məcəlləsində dəyişiklik edilməsi haqqında qa-

nun layihəsini Milli Məclisin müzakirəsinə təqdim etmiş-

dir. Layihə, əsasən, cəzaçəkmə müəssisələrində, intizam 

xarakterli hərbi hissələrdə və ya müvəqqəti olaraq istintaq 

təcridxanalarına keçirilmiş məhkumlarla videogörüşlər ke-

çirmək hüququnun verilməsini, epidemiya əleyhinə rejim, 

sanitariya, gigiyena və karantin rejimləri dövründə görüş-

lərə məhdudiyyət qoyulduğu hallarda məhkumun razılığı 

əsasında uzunmüddətli görüşlərin telefon danışıqları və ya 

videogörüşlərlə əvəz edilməsini nəzərdə tutur.  

Məlum olduğu kimi, Cəzaların İcrası Məcəlləsinin 

69-1.1-ci maddəsinə əsasən “müəyyən müddətdə azadlıq-

dan məhrum etmə və ya ömürlük azadlıqdan məhrum et-

mə növündə cəzalara məhkum olunmuş şəxslər digər şəxs-

lər tərəfindən törədilmiş cinayət işləri üzrə istintaq hərə-

kətlərinin həyata keçirilməsi və ya digər şəxslər tərəfindən 

törədilmiş cinayət işlərinə məhkəmədə baxılması ilə əla-

qədar məhkəmənin qərarına əsasən 2 aydan çox olmayan 

müddətə cəzaçəkmə müəssisəsindən istintaq təcridxana-

larına keçirilə bilərlər. Zəruri hallarda bu müddət məhkə-

mənin qərarı ilə 4 ayadək uzadıla bilər”.  

Qeyd edilən kontingent üçün nəzərdə tutulan ünsiyyət 

imkanları sırasına həmçinin videogörüşlər əlavə olunur. 

Bu cür videogörüşlər karantin və digər rejimlərin tətbiqi 

zamanı, həmçinin məhkumların qohumları, vəkilləri və 

digər şəxslərlə görüşlərə də şamil olunur. Məcəlləyə əlavə 

olunan 84.4-1-ci maddəyə  əsasən videogörüşlərin keçiril-

məsi digər məhkumlardan təcrid olunmuş şəraitdə xüsusi 

otaqda təşkil olunur.  

Təklif edilən dəyişikliklər mütərəqqi xarakter daşıyır və 

məhkumların ünsiyyət vasitələrinin sırasını genişləndirir. 

Layihənin qəbul olunmasına səs verməyinizi xahiş edirəm.  

Sədrlik edən. Çox sağ olun, Nizami müəllim.  

Çıxış etmək istəyən yoxdur. Mən qanun layihəsini səsə 

qoyuram. Buyurun, münasibət bildirin. 
 

Səsvermənin nəticələri (saat 12.59 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              1 

İştirak edir                          104 

Nəticə: Qəbul edildi 
 

Çox sağ olun, qanun layihəsi qəbul edildi.  

Hörmətli həmkarlar,  saat 3-ə qədər fasilə elan olunur.  
 

(FASİLƏDƏN SONRA) 
 

Sədrlik edən. Hörmətli həmkarlar, iclasımıza davam 

edirik. Gündəliyin 15-ci və 16-cı məsələləri cənab Prezi-

dentin bir məktubu ilə Milli Məclisə daxil olub və mahiy-

yətcə də bir-birinə yaxındır. Gündəliyin 15-ci məsələsi 

Cinayət Məcəlləsində dəyişiklik edilməsi haqqında qanun 

layihəsidir, gündəliyin 16-cı məsələsi isə İnzibati Xətalar 

Məcəlləsində dəyişiklik edilməsi haqqında qanun layihə-

sidir. Mən yenə də, Kamal müəllim, Sizdən xahiş edəcəm, 

hər iki layihə haqqında ümumi məlumat verin. Müza-

kirələri biz əgər aparsaq, birgə aparacağıq, səsvermə isə, 

həmişə olduğu kimi, ayrılıqda olacaq. Buyurun, məlumat 

verin. 

K.Cəfərov. Çox sağ olun, hörmətli xanım sədr. Əziz 

həmkarlar, birinci oxunuşda müzakirənizə təqdim edilən 

qanun layihələri Avropa Şurasının Çirkli pulların yuyul-

masına qarşı mübarizə komitəsi MONEYVAL-ın Azər-

baycana verdiyi tövsiyələrin icrası məqsədi ilə hazırla-

nıbdır. Cinayət Məcəlləsində təklif edilən dəyişiklik 

qaçaqmalçılıq maddəsində nəzərdə tutulmuş cinayətlərin 

əlaməti olmadan əvəzləşdirmə və digər qarşılıqlı hesab-

laşma üsulları ilə pul vəsaitlərinin qanunsuz olaraq Azər-

baycan Respublikasından xarici ölkəyə və ya xarici ölkə-

dən Azərbaycan Respublikasına köçürülməsi fəaliyyəti ilə 

bağlıdır. 50 minə qədər inzibati xəta, 50 mindən yuxarı 

miqdarda isə bu tərkibin cinayət tərkibi yaratması təklif 

edilir.  

Eyni zamanda, qeyd edim ki, bir sıra hallarda kütləvi 

informasiya vasitələrində və mediada bu layihə ilə, ümu-

miyyətlə, 50 mindən yuxarı pulların göndərilməsi ilə bağlı 

bir fikir var idi, həmin pulların göndərilməsi qeyri-qanuni 

hesab olunan kimi təqdim edilirdi. Ancaq insanlar, və-

təndaşlarımız nə qədər pul istəyirsə köçürə bilər və Azər-

baycana gətirə bilər. Burada məhz fiziki olaraq yer 

dəyişmədən, yəni mənbə, yer dəyişmədən pulun köçürül-

məsi məsələsidir. Ona görə bu, tamamilə fərqli bir məsə-

lədir. Qeyd edilənləri nəzərə alaraq, hər iki qanun layihə-

sinin lehinə səs verməyə dəvət edirəm. 

Sədrlik edən. Çox sağ olun, Kamal müəllim.  

Görürəm ki, çıxış etmək istəyən yoxdur və mən qanun 

layihələrini bir-bir səsə qoyacam. Xahiş edirəm, indi 15-ci 

məsələyə münasibət bildirin. Buyurun.  

 
Səsvermənin nəticələri (saat 15.03 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sag olun, qanun layihəsi birinci oxunuşda qəbul 

edildi.  

İndi isə 16-cı məsələyə münasibət bildirin. Buyurun. 

 
Səsvermənin nəticələri (saat 15.03 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              3 

İştirak edir                            94 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

olundu.  

İndi isə, hörmətli həmkarlar, biz 17-ci məsələyə keçirik. 

Bu məsələ “Dövlət müəssisəsinin səhmdar cəmiyyətinə 

çevrilməsinin qaydaları haqqında Əsasnamə”nin təsdiq 

edilməsi haqqında” Qanunda və digər iki qanunda dəyi-

şiklik edilməsi barədə qanun layihəsidir. Qanun layihəsini 

İqtisadi siyasət, sənaye və sahibkarlıq komitəsinin üzvü 

hörmətli Anar Məmmədov təqdim edəcək. Anar müəllim, 

buyurun. 

A.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü. 

Təşəkkür edirəm. Çox hörmətli sədr, hörmətli həmkarlar, 

hər birinizi salamlayıram. “Dövlət müəssisəsinin səhmdar 

cəmiyyətinə çevrilməsinin qaydaları haqqında Əsasna-

mə”nin təsdiq edilməsi haqqında”, “Maliyyə-sənaye qrup-

ları haqqında”, “Torpaq icarəsi haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi Azərbaycan 

Prezidentinin müvafiq fərmanı ilə Vergilər Nazirliyinin, 

Əmlak Məsələləri Dövlət Komitəsinin və Antiinhisar və 

İstehlak Bazarına Nəzarət Dövlət Agentliyinin İqtisadiy-

yat Nazirliyinin strukturuna daxil edilməsi ilə bağlı qa-

nunvericiliyə uyğunlaşdırılması məqsədi ilə hazırlanıb.  

“Dövlət müəssisəsinin səhmdar cəmiyyətinə çevrilmə-

sinin qaydaları haqqında Əsasnamə”nin 7.2-ci maddəsinin 

1-ci cümləsində müəyyən edilir ki, “müvafiq icra hakimiy-

yəti orqanı müəssisənin özəlləşdirmə planına uyğun ola-

raq, səhmdar cəmiyyətini təsis edir” və qüvvədə olan qa-

nunvericiliyə əsasən təsis sənədlərini dövlət qeydiyyatını 

aparan Dövlət Vergi Xidmətinə  təqdim edir. Əsasnaməyə 

görə  Dövlət Vergi Xidməti kommersiya hüquqi şəxslərin, 

publik hüquqi şəxslərin, xarici kommersiya hüquqi 

şəxslərin filial və nümayəndəliklərinin dövlət qeydiyyatını 

həyata keçirir. Həmçinin maliyyə-sənaye qruplarının 

yaradılmasına dair müqavilələrə, həmin müqavilələrin 

şərtlərində və ya qrup iştirakçılarının tərkibində edilən 

dəyişikliklərlə bağlı müraciətlərə antiinhisar qanunvericili-

yinin tələblərinə uyğun rəy vermək Antiinhisar və İstehlak 

Bazarına Nəzarət Dövlət Xidmətinin vəzifələrindən biri 

olduğu üçün “Maliyyə-sənaye qrupları haqqında” Qa-

nunda da dəyişikliklər təklif olunur.  

Layihədəki “Torpaq icarəsi haqqında” Qanunda dəyi-

şiklik, qanunun 5-ci maddəsində “dövlət müəssisəsi, idarə 

və təşkilatlarının yerləşdiyi” ifadəsinin daha geniş əhatəyə 

malik “dövlətə məxsus olan hüquqi şəxslərin istifadəsində 

olan” ifadəsi ilə əvəzlənməsi təklif olunur.  

Hörmətli həmkarlarımızdan qanun layihəsinə səs 

verməyi, dəstəkləməyi xahiş edirik.  

Sədrlik edən. Çox sağ olun, Anar müəllim.  

Hörmətli həmkarlar, bu qanun layihəsinə Aqrar siyasət 

komitəsində də baxılıb və mən, Tahir müəllim, xahiş 

edirəm, Siz də komitənin rəyini bildirin. Buyurun. 

T.Rzayev. Hörmətli sədr, komitədə də baxılıb, rəy 

müsbətdir, səsə qoyulmasını  xahiş edirəm. 

 Sədrlik edən. Tahir müəllim, çox sağ olun. Qanun 

layihəsi ilə bağlı, görürəm, çıxış etmək istəyən yoxdur və 

biz səsverməyə keçək. Xahiş edirəm, qanun layihəsinə 

münasibət bildirin. Buyurun. 

 
Səsvermənin nəticələri (saat 15.07 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              1 

İştirak edir                            98 

Nəticə: Qəbul edildi 

 

Sədrlik edən. Çox sağ olun, qanun layihəsi birinci 

oxunuşda qəbul edildi. 

Növbəti məsələyə keçirik. 18-ci məsələdəyik və bu 

məsələ “Dövlət rüsumu haqqında” Qanunda dəyişiklik 

edilməsi barədə qanun layihəsidir. Məsələ haqqında İqti-

sadi siyasət, sənaye və sahibkarlıq komitəsinin üzvü hör-

mətli  Mahir Abbaszadə məlumat verəcək. Mahir müəllim, 

buyurun. 

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

Çox sağ olun, Sahibə xanım. Sahibə xanım, mən də 

həmkarlarıma qoşularaq başda Siz olmaqla, həmkarları-

mızı payız sessiyasının başlanması münasibəti ilə təbrik 

edirəm və parlamentin fəaliyyətində uğurlar arzulayıram.  

Hörmətli xanım sədr, “Dövlət rüsumu haqqında” Qa-

nunda dəyişiklik məqsədəmüvafiq hesab edilməlidir, çün-

ki qanunun 20-ci maddəsində əlavə edilərək, bundan sonra 

tütün məmulatlarını istehsal və idxal edənlərin Dövlət 

Vergi Xidmətinin informasiya sisteminə qoşulması barədə 

həmin xidmətin göndərdiyi bildirişi aldığı tarixdən bir ay 

müddətində həmin məmulatların tətbiq edilməsi üçün 

alınmış məcburi nişanlanmaya görə dövlət rüsumundan 

azad olunması nəzərdə tutulur. Qanun layihəsində həm-

çinin Dövlət Vergi Xidməti tərəfindən yuxarıda qeyd olu-

nan müddətin  hər dəfə 1 aydan çox olmamaq şərti ilə 5 

dəfə uzadılması halı da nəzərdə tutulmuşdur. Şübhəsiz ki, 

dəyişiklik sahibkarlara göstərilən dövlət dəstəyinin bariz 

nümunəsi kimi qiymətləndirilməlidir. Layihə İqtisadi 

siyasət, sənaye və sahibkarlıq komitəsində müzakirə olun-

muşdur. Layihənin dəstəklənməsini və səsə qoyulmasını 

təklif edirəm. Çox sağ olun. 

Sədrlik edən. Mahir müəllim, çox sağ olun.  

Mən görürəm, çıxış etmək istəyən var. Fəzail Ağamalı. 

Fəzail müəllim, buyurun. 

F.Ağamalı. Təşəkkür edirəm. Hörmətli xanım sədr, 

hörmətli həmkarlar. Mən, təbii ki, təqdim edilmiş qanun 

layihəsinə müsbət yanaşıram, ona səs verəcəm, lakin 

bununla bağlı, hörmətli xanım sədr, mənim təklifim var.  

Bəlli olduğu kimi, dünyada indi ərzaq məhsullarının 

qiyməti durmadan artır. Xüsusi olaraq, Rusiya–Ukrayna 

müharibəsi və digər hadisələr, ondan öncə pandemiyanın 

yaratmış olduğu böyük çətinliklər və məhdudiyyətlər, 

ayrı-ayrı dövlətlər arasında iqtisadi-ticari əlaqələrin və 

bağlantıların pozulması, qırılması dünyada bu baxımdan 

ciddi kataklizmlər yaratmaqdadır. Təbii olaraq, Azərbay-

can da dünyanın bir parçası kimi bu proseslərdən, çox 

təəssüflər olsun ki, kənarda qalmaq imkanına malik deyil. 

Baxmayaraq ki, ölkə səviyyəsində hökumətimiz tərəfindən 

ölkə Prezidenti cənab İlham Əliyevin tapşırığı ilə müvafiq 

addımlar atılır və ərzaq məhsullarının qiymətinin artma-

sına imkan verməmək üçün qanunvericilik səviyyəsində 

lazımi tədbirlər həyata keçirilir. Lakin, əlbəttə, bunlar 

kifayət deyil. Biz baş vermiş konyunkturanı nəzərə alaraq, 

düşünürəm ki, bəzi tədbirlər həyata keçirsək, xalqımızın 

ərzaq məhsullarında baş vermiş olan qiymət artımında 

müəyyən dərəcədə çətinliklərini sığortalaya, onun  qarşı-

sını ala bilərik. Bu nədir? 

Birincisi, bəlli olduğu kimi, pərakəndə satış müəs-

sisələrində digər məhsullar kimi, ərzaq məhsullarına da 18 

faiz əlavə dəyər vergisi tətbiq  olunur. Mən düşünürəm ki, 

qiymət artımının olduğu indiki zaman kəsiyində ərzaq 

məhsullarına olan bu əlavə dəyər vergisinin həcmini 

endirmək xalqımızın maraqlarına uyğun olardı və ərzaq 

məhsullarının alınması hər kəs üçün əlçatan olardı. İndi 

burada müxtəlif variantlar ola bilər. Mətbuatda da bu 

məsələlərin ətrafında müzakirələr oldu, mən də o 

müzakirələrdə iştirak etdim. Bu təklifi mətbuatda da ver-

dim. Digər millət vəkilləri də bununla bağlı elə bu baxım-

dan fikirlərini söylədilər. Müxtəlif variantlar ola bilər. 2 

faiz, 3 faiz, 4 faiz, müxtəlif faizlər ola bilər. Ancaq indiki 

halda, mənə elə gəlir ki, pərakəndə satış mərkəzlərində 

ərzaq məhsullarına tətbiq edilən 18 faiz əlavə dəyər 

vergisi çoxdur və bunun üzərində düşünmək olar.  

İkincisi, rüsumlarla bağlıdır. Təbii ki, Azərbaycanda 

kənd təsərrüfatı məhsullarının istehsalı ilə bərabər, Azər-

baycana həm də kənardan ərzaq, qida məhsulları gəlir. 

Məhz bu baxımdan, yəni Azərbaycanda istehsal olunma-

yan, xaricdən məcbur olaraq gətirdiyimiz həmin qida məh-

sullarının rüsumunu ya aşağı salmaq və ya tamamilə ləğv 

etmək mümkündür. Düşünürəm ki, bu, ölkəmizdə qida 

məhsullarının qiymət artımında olan çətinlikləri qarşılaya, 

bu və ya digər sosial gərginlikləri aradan qaldıra bilər. Tə-

şəkkür edirəm. 

Sədrlik edən. Sağ olun, Fəzail müəllim. Təkliflərinizi ko-

mitə üzvləri də, sədri də eşitdi, sonra daxili nəzarətə alarsınız.  

Hörmətli həmkarlar, daha çıxış eləyən yoxdur. Ona 

görə də mən qanun layihəsini səsə qoyuram, buyurun. 

 
Səsvermənin nəticələri (saat 15.13 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Sədrlik edən. Çox sağ olun, qanun layihəsi birinci 

oxunuşda qəbul olundu.  

Hörmətli həmkarlar, biz gündəliyin 19-cu məsələsinə 

keçirik. Bu məsələ “Gömrük tarifi haqqında” Qanunda 

dəyişiklik edilməsi barədə qanun layihəsidir. Bu məsələyə 

dair məlumatı İqtisadi siyasət, sənaye və sahibkarlıq 

komitəsinin sədri hörmətli Tahir Mirkişili verəcək. Tahir 

müəllim, buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun. Hörmətli xanım sədr, hörmətli həm-

karlar. İcazə verin, mən də fürsətdən istifadə edərək, Sizi 

və həmkarlarımı payız sessiyasının başlanması münasibəti 

ilə təbrik edim və hər birimizə işlərimizdə uğurlar 

arzulayıram. 

Hörmətli həmkarlar, qanun layihəsi Azərbaycanda 

ümumtəhsil məktəblərinin maddi-texniki bazasının möh-

kəmləndirilməsi və ayrılan büdcənin daha səmərəli şəkildə 

istifadə edilməsi məqsədi ilə hazırlanılıb. Xatırladım ki, 

Azərbaycanda 4500 ümumtəhsil məktəbi var və bu təhsil 

məktəbləri tərəfindən 1 il ərzində bu məqsədlə təxminən 

20 milyon dollarlıq məhsul idxal olunur və yaxud alınır. 

Bu məhsullara görə bu məktəblər tərəfindən idxal zamanı 

ödənilən gömrük rüsumunun həcmi təxminən 3 milyon 

dollara yaxındır. Qanun layihəsində əsas məqsəd məhz 

ümumtəhsil məktəbləri tərəfindən idxal olunan bu ləva-

zimatların gömrük rüsumundan azad olunması ilə bağlıdır.  

Hörmətli sədr, biz bu layihəni komitədə müzakirə 

etdiyimiz zaman həmkarlarımız tərəfindən 2 təklif olunub. 

İstəyirəm ki, onu da səsləndirim. Çünki bu təkliflər hazır-

da qanunvericilik təşəbbüsü subyekti ilə müzakirə olunub. 

Təkliflərdən biri bundan ibarət idi ki, bu dəyişiklik yalnız 

dövlət ümumtəhsil məktəbinə deyil, eyni zamanda, özəl 

ümumtəhsil məktəblərinə aid edilsin. Çünki ümumtəhsil 

məktəbləri  Azərbaycanda həm də özəl sektor tərəfindən 

də təşkil olunub.  

İkinci təklif bundan ibarətdir idi ki, “ümumtəhsil mək-

təbləri tərəfindən idxal” cümləsi “ümumtəhsil məktəbləri 

üçün idxal” cümləsi ilə əvəz olunsun. Çünki düşünürük ki, 

hər iki təklif qəbul olunduğu təqdirdə mahiyyəti dəyişmə-

mək etibarı ilə kifayət qədər mühüm bir dəyişiklikdir. 

Amma bunun tətbiqi və icrasında daha intizamlı bir icraya 

məlumat baxımdan çox ciddi şəkildə xeyri ola bilər. 

Xatırladım ki, bu siyahı müvafiq qurumun təsdiqedici sə-

nədi əsasında olacaq. Yəni Elm və Təhsil Nazirliyi tərəfin-

dən təsdiqedici sənəd əsasında idxal gömrük orqanında 

göstərilməklə, gömrük rüsumlarından, – bu rüsumlar  5 

faizdən 15 faizə qədərdir, – iki il müddətində azad olun-

ması layihədə əksini tapıb. Bizim komitənin rəyi müs-

bətdir və həmkarlarımdan bu layihəni dəstəkləməyi xahiş 

edirəm. Çox sağ olun. 

Sədrlik edən. Çox sağ olun, Tahir müəllim.  

Çıxış etmək istəyənlər var. Etibar Əliyev. Etibar 

müəllim, buyurun. 

E.Əliyev. Hörmətli xanım sədr, hörmətli deputat  həm-

karlarım. “Gömrük tarifi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsini mən də dəstəkləyirəm. 

Əslində, bura, 20-ci maddəyə 20.0.22-ci bənd əlavə olu-

nub və göstərilir ki, “siyahısı müvafiq icra hakimiyyəti 

orqanının müəyyən etdiyi orqan (qurum) tərəfindən təsdiq 

olunmuş avadanlıq, cihaz, qurğu və təhsil fəaliyyəti 

məqsədi ilə digər vəsaitlərin müvafiq icra hakimiyyəti 

orqanının müəyyən etdiyi orqanın (qurumun) təsdiqedici 

sənədi əsasında dövlət ümumtəhsil müəssisələri tərəfindən 

idxalı – 2023-cü il yanvarın 1-dən 2 il müddətinə gömrük 

rüsumundan azad edilir”.  

Mən  orta məktəblərlə çox yaxından tanışam. Həqiqə-

tən, məktəb laboratoriyalarının təchizatı çox bərbad vəziy-

yətdədir. Bakının Pirallahı rayonunun məktəblərindəki 

vəziyyətlə Bakı Avropa Liseyindəki vəziyyət oxşardır. 

Mən Bakı Avropa Liseyində olanda öz iradımı həmin 

liseyin rəhbərliyinə də bildirmişəm. Kitabxanası da çox 

zəif olan, sinif laboratoriyası, fənn laboratoriyası olmayan 

bir liseydir. Amma deyilənlərə görə reytinqdə öndə gedən 

məktəblərdən, liseylərdən biridir.  

Ali məktəblərdə də vəziyyət bununla eynidir. Ali 

məktəblərdə laboratoriyalar ötən əsrin 70-80-ci illərindən 

qalma laboratoriyalardır. Mən ali məktəblərin birində 

monitorinqdə iştirak etmişdim. “Qaz-51” maşınının mü-

hərrikini tədris edirdilər, bu, həqiqətən də, çox yaxşı və-

ziyyət deyil. Bu gün ali məktəblərə cihaz, qurğu, ava-

danlıqların idxalı orta təhsil qədər vacibdir.  

Cənab Prezidentin fərmanı ilə Elm və Təhsil Nazirliyi 

yaradılıb. Bu cür təchizat elə yeni yaradılmış nazirliyin 

fəlsəfəsindən doğur. Elm və təhsilin vəhdəti, əslində, 

sözdə olmur. Tətbiqi və fundamental elmlər yaxşı təchiz 

olunan laboratoriyasız ötüşə bilməz. Buna görə də dəyişik-

lik ali məktəblərə, peşə məktəblərinə də aid edilməli və 

onlara da 5 il müddət qoyulmalıdır. 2 il müddət avadanlıq, 

cihaz və qurğuların idxalı üçün çox az vaxtdır.  

Hörmətli Tahir müəllim bayaq çıxışında qeyd etdi ki, 

özəl məktəblər də bu siyahıya daxil edilsin. Əslində, mən 

bunun əleyhinəyəm. Çünki əgər şagirdin təhsil haqqı 10-15 

min manatdırsa, özəl məktəb əziyyət çəksin, həmin o 

cihazı, qurğunu, avadanlığı da alsın. 10-15 min təhsil haq-

qı müqabilində onlar cihaz da, avadanlıq da və qurğular da 

ala bilərlər. Mən düşünürəm ki, bu dəyişiklik yalnız dövlət 

ümumtəhsil  orta məktəblərinə aid edilməlidir və bura ali 

təhsil və peşə təhsili məktəblərini də aid etsək, əlbəttə, 

həm o laboratoriya işlərinin keyfiyyətli aparılmasında, 

həm də elmi işlərin, belə deyək, daha səmərəli aparılma-

sında müəyyən əhəmiyyəti ola bilər. Sağ olun. 

Sədrlik edən. Etibar müəllim, sağ olun. Ancaq bir 

sualım var. Siz Bakı Avropa Liseyində sonuncu dəfə nə 

zaman olmusunuz? Yeni bir bina tikilib, keçən il isti-

fadəyə verilib. Cənab Prezident tərəfindən açılışı da oldu.  

Yerdən. (Eşidilmir.)  

Sədrlik edən. Bəli? 

E.Əliyev. Orada 1 ay bundan öncə olmuşam. Təhsil 

Nazirliyinin İctimai Şurasının üzvü kimi, orada gənc 

müəllimlərini konfransı keçirilərkən mən dəvət olunmu-

şam və Zülfiyyə xanımdan özüm xahiş eləmişəm ki, bizim 

İctimai Şuranın üzvlərini məktəbin laboratoriyaları və 

STEAM laboratoriyası və kitabxana ilə tanış etsin. Mənim 

baza təhsilim fizikadır. Mənim qənaətim bundan ibarət 

oldu ki, elə Pirallahıda yerləşən məktəbin laboratoriyası 

necədir, orada da laboratoriyalar o formadadır. Yəni bir 

neçə elmin qovşağında STEAM deyilən sinergetik bir 

paradiqmadır. Çindən iki dənə oyuncaq alıblar, dala-

qabağa aparıb gətirirlər. Əslində, manipulyasiyadır, imi-

tasiyadır. Hörmətli Sahibə xanım, ona görə də mən iradımı 

da bildirdim. 

Kitabxanalarında belə kitab yoxdur. Mən soruşdum ki, 

bu kitabxanada hamısı bədii ədəbiyyatdır, bəs burada niyə 

təbiət elmlərindən, texniki elmlərdən ədəbiyyat yoxdur? 

Dedilər, bizim pulumuz çatmır, kitab ala bilmirik. İndi 

kitab ala bilmirlər, qurğu ala bilmirlərsə, orada necə key-

fiyyətli təhsil qururlar, mən o barədə heç nə deyə bilmə-

rəm. Yalnız və yalnız təəccüblənə bilərəm. Sağ olun. 

Sədrlik edən. Sağ olun.  

Bəxtiyar Əliyev. Buyurun, Bəxtiyar müəllim. 

B.Əliyev. Təşəkkür edirəm, xanım sədr. Mən də “Göm-

rük tarifi haqqında” Qanunda edilən dəyişikliyi müsbət 

qiymətləndirirəm. Əlbəttə ki, təhsilimizin inkişafı ilə bağlı 

dövlət tərəfindən çox genişmiqyaslı işlər görülür, layihələr 

həyata keçirilir. Bu il də yeni dərs ilinin açılması ilə bağlı 

ölkəmizdə ən müasir tələblərə cavab verən yeni təhsil 

ocaqları açıldı. Həm orta məktəblər, həm peşə təhsili ilə 

bağlı kompleks məktəblər, həm də ali məktəblərin yeni 

korpusları və ən yüksək təchizat. 

Burada bizi narahat edən bəzi məsələlərə Etibar müəl-

lim toxundu. İki məsələni biz ayırd etməliyik. Birincisi, 

ümumiyyətlə, təhsil sistemində cihazların alınması və 

yaradıcı şəxsiyyətin, yaradıcı, tənqidi təfəkkürün inkişafı-

na dəstəyin verilməsi. Bu, kəsilən bir proses deyil. Bu, 

təkcə ümumtəhsil məktəblərini əhatə etmir və bunun 

davamı var və ali məktəblərdə də bu məsələlər diqqətdən 

keçirilməlidir. Çünki istər bakalavrlar, istər magistrlər, 

istərsə də doktorantlar elmi araşdırmalar aparmaları üçün 

müasir tələblərə cavab verən laboratoriyalarla təchiz 

edilməlidirlər. Cənab Prezident tərəfindən təsdiq edilmiş 

Azərbaycanda ali məktəblərin rəqabət qabiliyyətinin 

artırılması ilə bağlı dövlət proqramında da bu, əsas hədəf 

kimi qarşıya qoyulubdur. Amma çox təəssüflər olsun ki, 

dünyada gedən proseslər nəticəsində qiymətlər xeyli artıb, 

cihazların da qiyməti artıbdır. Ölkəyə daxil olan və daxil 

olmayan bu cihazların gömrük rüsumları da artdığına görə 

və o pullar ödənilə bilmədikdə, gömrükdə saxlanıldıqda 

əlavə cərimələr də üstünə gəlir. Amma Gömrük Komitə-

sinin gücü çatan odur ki, həmin cihazları təhsil müəs-

sisələrinə təhvil verir ki, özlərində saxlasınlar, saxlanılma 



 96 

xərci ödənilməsin. Bununla bağlı bizə, komitəyə də mü-

raciət olunub. Biz Nazirlər Kabinetinə qədər araşdırmışıq, 

amma son nəticədə belə məlum olub, qanundan çıxış edə-

rək qəbul edilmiş qaydalar ki var, müvafiq icra hakimiy-

yəti orqanları tərəfindən o qaydalar qanunun normal şəkil-

də işləməsinə, çox təəssüflər olsun, maneçilik törədir. Bi-

rinci, bu məsələ. 

İkincisi, işğaldan azad edilmiş torpaqlarımızda cənab 

Prezidentin özünün iştirakı ilə çox müasir tələblərə cavab 

verən məktəblərin təməli qoyulubdur. O məktəblər tikilir 

və eyni zamanda, Qarabağ Universiteti də tikiləcəkdir. 

Hesab edirəm ki, burada bu güzəştlərin iki il müddətinə 

nəzərdə tutulması az bir müddətdir. Yaxud gələcəkdə biz 

yenidən bu məsələyə qayıtmalıyıq ki, azad edilmiş torpaq-

larımızda tikiləcək təhsil müəssisələrinə də, bax, bu 

güzəştlərin şamil edilməsi ilə bağlı hər hansı təklifləri də 

nəzərə almalıyıq. Bu gün ali məktəblərin yüksək ixtisaslı 

rəqabətqabiliyyətli mütəxəssislər hazırlaması və eyni 

zamanda, yüksək texnologiyalar və innovasiyaların yara-

dılması üçün, həqiqətən də, yüksək, müasir tələblərə cavab 

verən cihazlarla təmin edilməsi vacib məsələlərdən biridir. 

Bunsuz biz, əlbəttə ki, qarşıya qoyulmuş vəzifələri tam 

həcmdə həll edə bilmərik. Bu baxımdan təklif edərdim ki, 

biz bu qanunu qəbul edirik, amma gələcəkdə bizim bu 

səsləndirdiyimiz təkliflər də nəzərə alınaraq, yenidən bu 

məsələyə qayıdılsın. Diqqətinizə görə təşəkkür edirəm.  

Sədrlik edən. Sağ olun, Bəxtiyar müəllim.  

Hörmətli həmkarlar, mən məsələni səsə qoyuram, 

buyurun, münasibət bildirin. 

 
Səsvermənin nəticələri (saat 15.25 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, gündəliyin növbəti 3 məsələsi, 

yəni 20-ci, 21-ci və 22-ci məsələləri cənab Prezidentin bir 

məktubu ilə Milli Məclisə daxil olub və mahiyyətcə də 

bir-birinə bağlıdır. Gündəliyin 20-ci məsələsi Mülki Mə-

cəllədə, 21-ci məsələsi “Daşınmaz əmlakın dövlət reyestri 

haqqında” Qanunda, 22-ci məsələsi isə “Notariat haqqın-

da” Qanunda dəyişiklik edilməsi barədə qanun layihələ-

ridir. Odur ki, təklif edirəm, bu qanun layihələri barədə 

bizə ümumi məlumat verilsin, onların müzakirəsi də 

birlikdə aparılsın, səsvermələr isə ayrılıqda keçirilsin.  

Qanun layihələrinə İqtisadi siyasət, sənaye və sahib-

karlıq komitəsində, eləcə də Hüquq siyasəti və dövlət qu-

ruculuğu komitəsində baxılmışdır. Tahir müəllim, mən 

xahiş edirəm, Siz məlumat verin, buyurun. 

T.Mirkişili. Hörmətli sədr, Siz də qeyd etdiyiniz kimi, 

qanun layihələrinin hər üçü bir yerdə cənab Prezident 

tərəfindən Milli Məclisə daxil olmuşdur. Ümumiyyətlə, 

qanun layihəsinin fəlsəfəsində Azərbaycanda tamamilə 

yeni davranış qaydalarının əsasının qoyulması durur. Bu 

davranış qaydalarının fəlsəfəsi bundan ibarətdir ki, vətən-

daş və yaxud hüquqi şəxslər dövlətdə olan informasiyanı 

bir orqandan o biri orqana aparmasınlar. Bu, ümumiyyətlə, 

dünyada dövlət–vətəndaş, dövlət–sahibkar münasibətində 

ən müasir yanaşmadır və bunun da əsas məqsədi bundan 

ibarətdir ki, əgər bu informasiya ehtiyatları, bu arayışlar, 

bu sənədlər bir dövlət orqanında varsa, onda onu vətən-

daşdan istəməsin. Onu informasiya ehtiyatları və sistem-

ləri vasitəsi ilə digər dövlət orqanından əldə etsin. Bu, bu 

istiqamətdə bürokratiyanı minimuma endirmək, vətənda-

şın əziyyət çəkməməsinə nail olmaq, biznes mühitini daha 

da yaxşılaşdırmaq, vətəndaşın buna vaxt və məsrəf sərf 

etməməsinə nail olmaq baxımından kifayət qədər 

mütərəqqi bir qanun layihəsidir.  

Ümumiyyətlə, qeyd edim ki, bu gün biznes mühitinin 

yaxşılaşması Azərbaycanda dövlət başçısı tərəfindən 

aparılan iqtisadi siyasətin ana xəttidir. Biz sizinlə son bir 

neçə ildə onlarca belə qanun layihələrini qəbul edirik, tək 

məqsədimiz var ki, vətəndaş–subyekt münasibətlərində 

bürokratiya minimuma ensin. Hüquqi şəxslər buna daha az 

vəsait sərf etsinlər. Ona görə bu qanun layihəsi də bu tipli 

qanunlardan biridir. Təcrübə göstərir ki, bu gün vətəndaş–

dövlət və sahibkar–dövlət münasibətlərində ən çox təmas-

da olan münasibətlərdən biri daşınmaz əmlak ilə bağlıdır. 

Məhz daşınmaz əmlak haqqında hüquqların qeydə alın-

ması, bu hüquqların məhdudlaşdırılması, hüquqların birin-

dən digərinə keçməsi bu gün vətəndaşlar və hüquqi şəxslər 

tərəfindən ən çox istifadə olunan hüquqlardan və münasi-

bətlərdən biridir. 

Bu qanun layihəsində edilən iki mühüm dəyişikliyi 

qısaca diqqətinizə çatdırmaq istəyərdim. Qanun layihə-

sində bir pəncərə prinsipi tətbiq olunur və bir pəncərə 

prinsipində bütün hüquqlar notariata verilir və əsas məq-

səd də bundan ibarətdir ki, hər bir vətəndaş və yaxud hü-

quqi şəxs daşınmaz əmlakla bağlı hüquqlarını birindən 

digərinə keçirdikdə, yenidən qeydə aldıqda, məhdudlaşdır-

dıqda notariat vətəndaş, yaxud sahibkar tərəfindən lazım 

olan bütün sənədləri informasiya ehtiyatları vasitəsi ilə 

əldə edir. Əgər belə bir informasiya dövlətdə yoxdursa, 

yalnız o zaman notariat vətəndaşdan bu sənədlərin əslini, 

yaxud surətini istəyə bilər.  

İkinci mühüm dəyişiklik bundan ibarətdir ki, qanunda 

beh anlayışının yenidən tərifi verilir. Əsas məqsəd bundan 

ibarətdir ki, bundan sonra istifadə olunan beh əmlakın 

üzərində hüquqlarla bağlı olarsa, onda həmin beh 

müqaviləsi hökmən notariat tərəfindən təsdiq olunmalıdır. 

Məhz bununla təsdiq olunmayan beh hər hansı bir hüquqi 

nəticə yaratmayacaqdır.  

Biz komitədə hər 3 məsələni çox geniş şəkildə müza-

kirə etmişik və düşünürük ki, bütövlükdə, bu cür davranış 

qaydalarının əsasının Azərbaycanda qoyulması gələcəkdə 

vətəndaş məmnunluğunun daha çox artırılmasına, biznes 

mühitinin təkmilləşməsinə doğru irəliyə atılmış çox 

mühüm bir addım olacaqdır. Düşünürəm, bu qanunlardan 

başqa bizim növbəti iclaslarımızda bu tipli və buna oxşar 

qanun layihələri qəbul ediləcək ki, bu da Azərbaycanda 

yeni davranış, etik normalarının yaranmasına imkan 

verəcəkdir. Həmkarlarımdan qanun layihələrinin hər 

üçünü dəstəkləməyi xahiş edirəm. Çox sağ olun. 

Sədrlik edən. Çox sağ olun, Tahir müəllim.  

İndi isə Hüquq siyasəti və dövlət quruculuğu komitə-

sinin üzvü hörmətli Nurlan Həsənovu dinləyək. Nurlan 

müəllim, buyurun, məlumat verin. 

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü. 

Çox sağ olun, hörmətli Sahibə xanım. Hüquq siyasəti 

və dövlət quruculuğu komitəsində bu məsələyə baxıl-

mışdır. Komitənin rəyi müsbətdir. Deputat həmkarlarım-

dan dəstəkləmələrini xahiş edirəm.  

Sədrlik edən. Çox sağ olun, Nurlan müəllim.  

Qanun layihələri ilə bağlı, görürəm, heç kim çıxış 

etmək istəmir. Ona görə də mən qanun layihələrini bir-bir 

səsə qoyacağam. 20-ci məsələyə, xahiş edirəm, münasibət 

bildirin, buyurun.  

 
Səsvermənin nəticələri (saat 15.30 dəq.) 

Lehinə                          102 

Əleyhinə                              0 

Bitərəf                              0 

Səs vermədi                              0 

İştirak edir                          102 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi.  

İndi isə mən 21-ci məsələni səsə qoyuram. Buyurun, 

münasibət bildirin.  

 
Səsvermənin nəticələri (saat 15.30 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              1 

İştirak edir                          100 

Nəticə: Qəbul edildi 

  

Çox sağ olun, bu qanun layihəsi də qəbul edildi.  

Nəhayət, 22-ci məsələyə münasibət bildirməyinizi 

xahiş edirəm, buyurun. 

 
Səsvermənin nəticələri (saat 15.31 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

Hörmətli həmkarlar, növbəti məsələmiz 23-cü məsə-

lədir. Bu, “Prokurorluq orqanlarında qulluqda fərqlənmə-

yə görə” və “Prokurorluq orqanları ilə səmərəli əməkdaş-

lığa görə” medalların təsis edilməsi ilə əlaqədar “Azərbay-

can Respublikasının orden və medallarının təsis edilməsi 

haqqında” Qanunda dəyişiklik edilməsi barədə qanun 

layihəsidir. Layihəni Hüquq siyasəti və dövlət quruculuğu 

komitəsinin üzvü hörmətli Əminə xanım Ağazadə təqdim 

edəcək. Əminə xanım, buyurun.  

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü. 

Hörmətli sədr, hörmətli deputatlar. Bildiyimiz kimi, 

Milli Məclis tərəfindən ayrı-ayrı vaxtlarda dövlət qullu-

ğunda fərqlənməyə görə, miqrasiya və vergi orqanlarında, 

diplomatik xidmətdə fərqlənməyə görə medalların təsis 

edilməsi haqqında qanunlar qəbul edilmişdir. Eyni zaman-

da, bildirmək istəyirəm ki, “Azərbaycan Respublikasının 

orden və medallarının təsis edilməsi haqqında” Azərbay-

can Respublikasının Qanununda müdafiə sənayesi sahə-

sində əməkdaşlığa görə, vergi orqanları, gömrük orqanları, 

miqrasiya ilə səmərəli əməkdaşlığa görə də medallar 

müəyyən edilmişdir.  

Bu gün Azərbaycan Respublikası Prezidenti tərəfindən 

qanunvericilik təşəbbüsü hüququ qaydasında təqdim edi-

lən qanun layihəsi ilə “Prokurorluq orqanlarında qulluqda 

fərqlənməyə görə” və “Prokurorluq orqanları ilə səmərəli 

əməkdaşlığa görə” Azərbaycan Respublikasının medalları-

nın təsis edilməsi təklif edilir. Qanun layihəsinə əsasən 

“Prokurorluq orqanları ilə səmərəli əməkdaşlığa görə” 

Azərbaycan Respublikasının medalı ilə prokurorluq sahə-

sində mühüm layihələrin hazırlanmasında və həyata ke-

çirilməsində fəal iştiraka və səmərəli əməkdaşlığa görə 

Azərbaycan Respublikasının və xarici ölkələrin dövlət və 

digər qurumlarının, beynəlxalq təşkilatların nümayəndə-

ləri təltif ediləcəkdir. Həmçinin “Prokurorluq orqanlarında 

qulluqda fərqlənməyə görə” medalı ilə prokurorluq orqan-

larında qulluqda xüsusi fərqlənən, prokurorluq orqan-

larının inkişafında göstərdikləri xüsusi xidmətlərə görə 

prokurorluq işçiləri təltif ediləcəkdir. Həmkarlarımdan 

qanun layihəsinin qəbul edilməsinə səs vermələrini xahiş 

edirəm. Təşəkkür edirəm.  

Sədrlik edən. Çox sağ olun, Əminə xanım.  

Çıxış etmək istəyən yoxdur və mən məsələni səsə 

qoyuram. Buyurun, münasibət bildirin.  

 
Səsvermənin nəticələri (saat 15.33 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, gündəliyin 24-cü və 25-ci məsə-

lələri cənab Prezidentin bir məktubu ilə daxil olmuşdur və 

mahiyyətcə bir-birinə yaxındır. Gündəliyin 24-cü məsələsi 

“Prokurorluq haqqında” Qanunda dəyişiklik edilməsi ba-

rədə, 25-ci məsələsi isə “Prokurorluq orqanlarında qulluq 

keçmə haqqında” Qanunda dəyişiklik edilməsi barədə 

qanun layihələridir. Əminə xanım, mən yenə də Sizdən 

xahiş edirəm, buyurun, məlumat verin. Sizin komitədə 

buna baxılıb, buyurun.  

Ə.Ağazadə. Hörmətli Sahibə xanım, hörmətli deputat-

lar, bildiyimiz kimi, Milli Məclisin yaz sessiyasında vahid 

əmək haqqı sisteminin tətbiqi ilə əlaqədar “Məhkəmələr 

və hakimlər haqqında”, “Azərbaycan Respublikası Milli 

Məclisi deputatının statusu haqqında” qanunlarda, “Azər-

baycan Respublikasının İnsan hüquqları üzrə müvəkkili 

(ombudsman) haqqında” Konstitusiya Qanununda mü-

vafiq dəyişikliklər qəbul edildi. Həmin qanunlarda əmək 

haqqına əlavələr və müavinətlər ləğv edildi, eyni zaman-

da, vəzifə maaşına artımlar tətbiq olundu.  

Həmçinin bildirmək istəyirəm ki, “Korrupsiyaya qarşı 

mübarizənin gücləndirilməsinə dair 2022–2026-cı illər 

üçün Milli Fəaliyyət Planı”nda nəzərdə tutulmuş tədbir-

lərin həyata keçirilməsi məqsədlərindən biri kimi də döv-

lət orqanlarında çalışan işçilərin, o cümlədən hüquq müha-

fizə orqanlarının əməkdaşlarının, Korrupsiyaya qarşı mü-

barizə üzrə Komissiyanın katibliyinin işçilərinin, habelə 

hakimlərin sosial təminatının yaxşılaşdırılması və korrup-

siya hüquqpozmalarının qarşısının alınması fəaliyyətinin 

gücləndirilməsi məqsədi ilə həmin şəxslərin əmək haqla-

rının mərhələli artırılması nəzərdə tutulmuşdur.  

Bu gün “Prokurorluq haqqında” və “Prokurorluq orqan-

larında qulluq keçmə haqqında” qanunlarda təqdim edilən 

müvafiq dəyişikliklər də qeyd edilən məqsədlərə uyğun 

olaraq, prokurorluq işçilərinin sosial müdafiəsinin güclən-

dirilməsini, onların maddi təminatının yaxşılaşdırılmasını 

və vahid əmək haqqı sisteminin tətbiq edilməsini nəzərdə 

tutur. Habelə dəyişikliklərdə prokurorluq işçilərinin, o 

cümlədən onların ailə üzvlərinin tibbi təminatının həyata 

keçirilməsinin “Tibbi sığorta haqqında” Azərbaycan Res-

publikasının Qanununa uyğunlaşdırılması təklif olunur. 

Diqqətiniz üçün çox sağ olun.  

Sədrlik edən. Sağ olun, Əminə xanım.  

Çıxış etmək istəyən yoxdur və mən məsələləri səsə qo-

yuram. Xahiş edirəm, 24-cü məsələyə münasibət bildirin, 

buyurun.  
 

Səsvermənin nəticələri (saat 15.36 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

İndi isə mən 25-ci məsələni səsə qoyuram, buyurun, 

münasibət bildirin. 
 

Səsvermənin nəticələri (saat 15.36 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

Qanun layihəsi birinci oxunuşda qəbul edildi, çox sağ 

olun.  

Hörmətli həmkarlar, biz gündəliyin 26-cı məsələsinə 

keçirik və bu məsələ Əmək Məcəlləsində dəyişiklik edil-

məsi haqqında qanun layihəsidir. Layihəni təqdim etmək 

üçün, Musa müəllim, mən Sizə söz verirəm, buyurun.  

M.Quliyev. Çox sağ olun. Hörmətli xanım sədr, hör-

mətli millət vəkilləri. Əmək Məcəlləsində təklif edilən də-

yişikliklər əmək bazarında rəqabətə davamlı kadrların ha-

zırlanması, işçilərin peşə hazırlığının yüksəldilməsi, yeni 

ixtisasa yiyələnməsi və ixtisasının artırılması istiqamətin-

də hüquqi bazanın genişlənməsini nəzərdə tutur. Layihəyə 

təklif olunan dəyişikliklər, eyni zamanda, işçilərin təlimə 

və təhsilə cəlb edilməsi üçün işəgötürən tərəfindən şərait 

yaradılması, peşə-ixtisas səviyyəsinin yüksəldilməsi, ha-

belə ixtisasın artırılmasının hüquqi tənzimlənməsini özün-

də ehtiva edir.  

Eyni zamanda, bu layihədə vacib dəyişikliklərdən biri 

də ondan ibarətdir ki, işçilərin ixtisarı zamanı onların 

əlavə peşə-ixtisas təhsilinə cəlb olunması, sertifikasiya və 

attestasiya imtahanlarının nəticələri üstünlük kimi nəzərə 

alınır. Layihənin maliyyə yükü yoxdur, layihəni dəstəklə-

məyinizi xahiş edirəm. Təşəkkür edirəm.  

Sədrlik edən. Musa müəllim, çox sağ olun. Çıxış et-

mək istəyən yoxdur və mən qanun layihəsini birinci oxu-

nuşda səsə qoyuram. Buyurun, münasibət bildirin, xahiş 

edirəm.  

 
Səsvermənin nəticələri (saat 15.38 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              0 

İştirak edir                          103 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, onu da deyim ki, bu gün bizim 

qonaqlarımız var. Anar Kərimov, Azərbaycan Respubli-

kası əmək və əhalinin sosial müdafiəsi nazirinin müavini. 

Xoş gəlmisiniz, Anar müəllim. Elnur Abbasov, Azərbay-

can Respublikası Əmək və Əhalinin Sosial Müdafiəsi 

Nazirliyinin Sosial sığorta və pensiya siyasəti şöbəsinin 

müdiri. Siz də xoş gəlmisiniz.  

Biz gündəliyin növbəti məsələlərinə keçirik. Bu mə-

sələlər, 27-ci və 28-ci məsələlər cənab Prezidentin bir 

məktubu ilə daxil olub və mahiyyətcə də bir-birinə ya-

xındır. Beləliklə, gündəliyin 27-ci məsələsi “Əmək pensi-

yaları haqqında” Qanunda dəyişiklik edilməsi barədə, 28-ci 

məsələsi isə “Dövlət qulluğu haqqında” Qanunda də-

yişiklik edilməsi barədə qanun layihələridir. Odur ki, 

təklif edirəm, layihələrin təqdimatları müxtəlif olsa da, 

müzakirəsi birgə aparılsın, səsvermələr də, həmişə olduğu 

kimi, ayrılıqda keçirilsin. Musa müəllim, xahiş edirəm, 

Siz 27-ci məsələyə dair məlumat verin, buyurun.  

M.Quliyev. Çox sağ olun. Hörmətli xanım sədr, 

hörmətli millət vəkilləri. Müzakirənizə təqdim olunan 

qanun layihəsi Azərbaycan Respublikası Prezidentinin 

“Əmək pensiyaçılarının sosial müdafiəsi sahəsində əlavə 

tədbirlər haqqında” 2022-ci il 8 fevral tarixli Sərəncamın-

dan irəli gələn məsələlərin həlli məqsədi ilə hazırlanmış-

dır. Qanunun 7 maddəsində təklif olunan 42 dəyişikliyi 

mahiyyət etibarı ilə iki istiqamətə ayırmaq olar. Pensiya 

artımlarının vahid indeksasiya metodunun tətbiq edilməsi 

və müvafiq icra hakimiyyəti orqanı tərəfindən əmək pensi-

yaçılarına edilən maddi yardımın pensiyaya əlavə edilmə-

sinin hüquqi bazasının yaradılması. İzahat üçün diqqəti-

nizə çatdırmaq istəyirəm ki, pensiya artımlarında vahid 

indeksasiyanın tətbiq edilməsi pensiyaların inflyasiya 

təsirindən qorunmasını təmin edən, dünyada geniş tətbiq 

edilən mexanizmlərdən biridir.  

“Əmək pensiyaları haqqında” Qanunun 29.1-ci maddə-

sinə əsasən ümumi əsaslarla, yəni sığorta prinsipi əsasında 

təyin edilmiş pensiyalar hər ilin əvvəlində nominal əmək 

haqqının artım tempinə uyğun olaraq, indeksləşdirilərək 

artırılır. Beləliklə, həmin pensiyaların real dəyəri qorun-

muş olur. Başqa sözlə, hazırda 1 milyon 159 min 252 

nəfər pensiyaçının 93 faizinin, yaxud 1 milyon 73 min 67 

nəfərin pensiyası hər il indeksləşdirilərək artırılır. Lakin 

qulluq stajına görə pensiyasına əlavə alan 86 min 185 

nəfərin və ya ölkə üzrə əmək pensiyaçılarının 7 faizinin 

pensiyası illik indeksasiyadan kənarda qaldığına görə 

inflyasiyanın mənfi təsirlərindən qoruna bilmir.  

Belə ki, qanunun hazırda qüvvədə olan 29.2-ci mad-

dəsinə əsasən qulluq stajına görə pensiyasına əlavə alan 

şəxslərin pensiyası həmin şəxslərin əvvəllər tutmuş 

olduqları vəzifələr üzrə aylıq əmək haqqı artırıldıqda qul-

luq stajına görə əmək pensiyasına əlavələr yenidən hesab-

lanır və artırılır. Bildiyimiz kimi, ölkəmizdə bu kateqori-

yadan olan şəxslərin əmək haqları, eləcə də pensiyaları 

mövcud qanuna görə 3-5 ildən bir artırılır ki, nəticədə 

qulluq əlavəsi alan şəxslərin pensiyasını inflyasiyanın 

mənfi təsirlərindən qorumaq mümkün olmur. Aparılan 

təhlillər göstərir ki, son 10 ildə indeksasiyaya görə ümumi 

əsaslarla pensiya alanların pensiyası 98 faiz artdığı halda, 

pensiya artımı xüsusi rütbəli şəxslərdə 81 faiz, MSK 

üzvlərində 71 faiz, hakimlərdə 25 faiz, prokurorluq əmək-

daşlarında 13 faiz, hərbçilərdə 59 faiz, dövlət qulluqçu-

larında isə 69 faiz təşkil etmişdir. Göründüyü kimi, pensi-

yaların real dəyərinin qorunması ilə bağlı qanunun hazırda 

tətbiq edilən müddəaları xüsusi şərtlərlə pensiya alan 

vətəndaşlarımızın pensiyalarını dəyər itkisindən qorumağa 

imkan vermir. Daha çox dəyər itkisinə məruz qalan ən 

böyük kontingent isə bizim qəhrəman hərbçilərimizdir.  

Pensiyaların illik artımı sahəsində qeyd olunan uyğun-

suzluğun və çatışmazlığın aradan qaldırılması və pensiya 

artımının vahid indeksasiya mexanizminin tətbiqinə nail 

olmaq üçün “Əmək pensiyaları haqqında” Qanunun 1-ci, 

6-cı, 20-ci, 26-cı, 29-cu və 45-ci maddələrində müvafiq 

dəyişikliklər edilməsi təklif olunur. Layihədə təklif edilən 

vahid indeksasiya metoduna keçidlə bağlı dəyişikliklər 

aşağıdakı nəticələrin əldə edilməsinə imkan verəcəkdir.  

Bütün növ əmək pensiyalarının məbləği hər il vahid 

qaydada indeksləşdirilərək artırılacaqdır. Qulluq stajına 

görə əlavə almaq hüququ olan şəxslərin pensiyası hər il 

indeksasiya ediləcək, əvvəlki metoda nisbətən indi daha 

çox artırılacaq. Beləliklə, onların sosial rifahı  yaxşılaşmış 

olacaqdır. Pensiyaların indeksləşdirilərək artırılmasının 

tamamilə elektronlaşması mümkün olacaqdır. Pensiyaçılar 

və onların xidmət keçdiyi qurumların hər hansı məlumat 

təqdim etmək öhdəliyi aradan qalxacaqdır.  

Hörmətli millət vəkilləri, “Əmək pensiyaları haqqında” 

Qanunda təklif edilən digər dəyişiklik cənab Prezidentin 

sərəncamı ilə 2022-ci ildə əmək pensiyaçılarına ödənilən 

maddi yardımın 200 manat və ya pensiyanın 10 faizi məb-

ləğində 2023-cü ilin yanvarın 1-dən etibarən pensiyaların 

tərkibinə daxil edilməsinə, hüquqi bazanın yaradılmasına 

xidmət edir. Yəqin yadınızda olar ki, bu ilin fevral ayında 

cənab Prezidentin bu məsələ ilə bağlı müvafiq sərəncamı 

oldu. Ümumi əsaslarla, yəni sığorta prinsipi əsasında pen-

siyaçıların pensiyasının illik 200 manat, xüsusi şərtlərlə 

pensiya alanların pensiyasının isə onların pensiyasının 10 

faizi qədər artırılması təmin edildi.  

Pensiyaçılara onların sosial müdafiəsini gücləndirmək 

məqsədi ilə ödənilən maddi yardımın pensiyaların tərki-

binə daxil edilməsi və ümumi məbləğin gələn ilin 1 yan-

var tarixindən indeksləşdirilməsi pensiyaların daha çox ar-

tımını təmin edəcəkdir. Bu müddəa qanunun 6-cı mad-

dəsində təklif edilən dəyişikliklərdə öz əksini tapmışdır.  

Beləliklə, layihə hazırda pensiya alan bütün şəxsləri 

əhatə edəcəkdir. Çünki maddi yardım 2022-ci ildə həm 

ümumi əsaslarla, həm də xüsusi şərtlərlə təyin edilmiş 

şəxslərə ödənilmişdir. Bu baxımdan həmin maddi yardımın 

pensiyaların tərkibinə daxil edilməsi bütün kateqoriyadan 

olan pensiyaçıların sosial rifahını yaxşılaşdıracaqdır.  

Hörmətli xanım sədr, bu məsələnin mətbuatın və 

ictimaiyyətin diqqətini cəlb etdiyini, eləcə də deputat 

həmkarlarımın bəzilərinin sualları olduğunu nəzərə alaraq, 

indeksasiya artımını əyani şəkildə iki misal ilə izah etmək 

istəyirəm. Birinci hal. Nəzərə alsaq ki, bu il üçün yaşa 

görə orta aylıq pensiya 400 manat təşkil edir, onda gələn il 

üçün pensiya artımı belə hesablanacaqdır. 400 manat 

üstəgəl 200 manatlıq maddi yardımın bir aya düşən 

məbləği, yəni 16,6 manat vurulsun bu il üçün gözlənilən 

orta aylıq əmək haqqının 15 faizlik artımı, bərabər olacaq 

478,4 manata, başqa sözlə, bu il 400 manat alan əmək 

pensiyaçısının pensiyası gələn il 78,4 manat artacaqdır.  

İkinci misal, xüsusi şərtlərlə. Xüsusi şərtlərlə pensiya-

nın orta aylıq məbləği bu il üçün 726 manat təşkil etmiş-

dir. Gələn ilə pensiya hesablanması belə olacaqdır. 726 

manat üstəgəl 10 faizlik aylıq əlavə vurulsun 15 faizə, 

bərabər olacaq 918,4 manata. Deməli, bu il xüsusi şərtlərlə 

726 manat alan pensiyaçı bu indeksasiyalar tətbiq olu-

nandan sonra gələn il 918,4 manat alacaqdır. Başqa sözlə, 

onun pensiyası 192,4 manat artacaqdır. Bunu istənilən 

kateqoriya xüsusi şərtlərlə pensiya alanların pensiyalarına 

şamil edərək hesablamaq olar ki, nə qədər ciddi artımlar 

olacaqdır.  

Hörmətli millət vəkilləri, müzakirənizə təqdim edilən 

qanun layihəsi cənab Prezidentin qanunvericilik təşəbbüsü 

ilə Milli Məclisə göndərilmişdir. Əmək və sosial siyasət 

komitəsində ətraflı müzakirə edilərək parlamentin plenar 

iclasına tövsiyə olunmuşdur. Qanun layihəsinə birinci 

oxunuşun tələblərinə uyğun olaraq, konseptual baxımdan 

dəstək verməyinizi sizdən xahiş edirəm. Diqqətinizə görə 

təşəkkür edirəm.  

Sədrlik edən. Çox sağ olun, Musa müəllim. Çox ətraflı 

məlumat verdiniz. İndi isə  mən hörmətli Əli müəllimdən 

xahiş edəcəyəm, 28-ci məsələ haqqında məlumat versin. 

Buyurun.  

Ə.Hüseynli. Çox sağ olun, hörmətli xanım sədr. Bu 

məsələ bizim komitəmizdə də müzakirə olunub. Rəyimiz 

müsbətdir, çünki bu layihənin qısaca izahatı ondan ibarət-

dir ki, əmək haqqının artımından asılı olmayaraq, elə bir 

metoda keçirilir, pensiyalar artacaq. Yəni, təbii ki, biz bu 

məsələyə müsbət münasibət bildirmişik. İşçi qaydasında 

bir sıra kateqoriya dövlət orqanları ilə bağlı və bir sıra 

suallar meydana çıxmışdır. Bizim Aparatın və eyni za-

manda, müvafiq komitənin köməkliyi ilə bütün o məsə-

lələrə də izahat verilmişdir. Çox sağ olun. 

Sədrlik edən. Əli müəllim, çox sağ olun.  

İndi isə çıxış edənlər var. Mən görürəm ki, birinci, 

Siyavuş müəllim. Siyavuş Novruzov, deyəsən, Sizin sualı-

nız, ya təklifiniz var? 

Yerdən. (Eşidilmir.)  

Sədrlik edən. Buyurun. 

S.Novruzov. Təşəkkür edirəm, hörmətli xanım sədr. 

Biz dinlədik. Musa müəllim Milli Məclisin üzvlərinə, 

ümumiyyətlə, ictimaiyyət, mətbuat üçün bu məsələni çox 

ətraflı şəkildə təqdim etdi. Burada görünən ondan ibarətdir 

ki, həmişə olduğu kimi, dövlətimiz, cənab Prezident insan-

ların sosial problemlərinin həll olunması, rifah halının 

yaxşılaşması üçün ardıcıl olaraq addımlar atır, sosial 

sahəyə xüsusi diqqət yetirir. Burada verilən şərhlərdə, iza-

hatda da mən belə bir şey başa düşdüm, hamı bunun tərəf-

darıdır ki, bütün kateqoriyadan olan pensiyaçıların pensi-

yaları indeksasiya olunur və növbəti ildə artım gözlənilir. 

Həm hərbçilərin, həm adi vətəndaşların, həm dövlət qul-

luqçularının, həm də qeyri-dövlət qulluqçularının. O ba-

xımdan mənim təklifim ondan ibarətdir ki, burada yazılıb-

lar, yazılanlar çox sağ olsunlar. Amma əgər deputat həm-

karlarım tərəfdardırlarsa, səsə qoyaq, qəbul edək, növbəti 

oxunuşlarda kiminsə nəsə təklifi olsa, təqdim edə bilər. 

Sədrlik edən. Siyavuş müəllim, çox sağ olun. Ya-

zılanlardan təkid edən yoxdursa, səsə qoyaq.  

Yerdən. (Eşidilmir.)  

Sədrlik edən. Kim? Fazil Mustafa? Fazil müəllim, 

buyurun.  

F.Mustafa. Təşəkkür edirəm, hörmətli xanım sədr. 

Əslində, bu qanun layihəsi ilə mən də razıyam və qanun 

layihəsinə hər hansı bir şəkildə bir iradım yoxdur. Amma 

bununla yanaşı, bir vacib məsələyə diqqət yetirmək istə-

yirəm. Nə ilə bağlı təklifim var? Biz bu “Əmək pensiyaları 

haqqında” Qanunu daxili müzakirəyə çıxaranda və təklif-

lər verəndə bir dəfə də bu məsələni qaldırmışdıq. Mühari-

bə şəraitində olduğumuzdan bəzən real şərtlər bizə göstə-

rir ki, istənilən vaxt bu döyüş əməliyyatları genişlənə bilər 

və bu problemlər qalmaqdadır. Ona görə də mən çox istər-

dim ki, bizim “Əmək pensiyaları haqqında” Qanundan 

əlavə, o qanundan ayrıca bir qanun çıxarılsın və hərbi qul-

luqçuların pensiya təminatı qanunda əks olunsun. Çünki 

bu gün Azərbaycan üçün əlahiddə bir kateqoriyada xidmət 

göstərən insanlar hərbçilərdir. Başqa sahələrdə də 

əhəmiyyətli işlər görən insanlar var. Amma “Əmək 

pensiyaları haqqında” Qanun, əslində, əmək fəaliyyəti ilə 

məşğul olan vətəndaşlara aiddir. Hərbi qulluqçular isə 

əmək fəaliyyəti ilə məşğul deyillər. Onlar dövlətin ən 

ciddi bir funksiyasını döyüş bölgəsində həyata keçirirlər.  

Burada da çox hörmətli Musa müəllim qeyd etdi. 

Hərbçilərimiz 59 faiz dəyər itkisinə məruz qalırlar. Bu 

kateqoriyadan olan insanlar üçün aydın bir pensiya sistemi 

müəyyən olunmalıdır. Bildiyiniz kimi, biz “Əmək 

pensiyaları haqqında” Qanunda son illərdə 200-dən artıq 

əlavə və dəyişikliklər etmişik, çox mürəkkəbləşibdir. Ona 

görə də onların bu məsələsinin həlli vacibdir. Çünki biz 

hərbi sistemə bir qədər qapalı sistemdir deyə, diqqət 

yetirmirik. Amma son zamanlar hamımız diqqət edirik ki, 

bu qapalı sistemdə bəlkə də Azərbaycanda başqa sistem-

lərdən çox fərqli olan cinayətlər baş verir. Həm də bu 

cinayətlər Müdafiə Nazirliyinin rəhbərliyi tərəfindən 

aşkarlanmır. Dövlət Təhlükəsizliyi Xidməti tərəfindən 

sonuncu aşkarlanan cinayətdə Təlim və Tədris Mərkəzinin 

Maliyyə xidmətinin rəisi Məlikzadə Rəşad tərəfindən 8 

milyon 355 min 486 manatlıq mənimsəmədən söhbət 

gedir. Bu mənimsənən vəsait şəhidin qan puludur, bu 

mənimsənən vəsait o Tərtərdə işgəncə altında olan zabitin, 

əsgərin qan puludur. Bu mənimsənən vəsait birinci deyil, 

keçən dəfə də 50 milyon, 70 milyon. Bu, necə ola bilər? 

Biz axı, Müdafiə Nazirliyində bu məsələlərlə bağlı ən 

ciddi xəyanətkarları, ictimai rəydə hamının narahatlıqla 

izlədiyi şəxsləri oradan uzaqlaşdırdıq. Necə oldu, uzaqla-

şandan sonra da yenə bu yeyinti davam edir. Ona görə də 

bu qanun məsələsi olduqca vacibdir.  

Biz hərbi qulluqçularla bağlı bütün məsələləri əlahiddə 

bir məsələ kimi müzakirə etməliyik. Onlara ayrıca qanun-

vericilik tətbiqi məsələsi barədə düşünməliyik. Əvvəllər 

bizdə bu olubdur. Biləsiniz, hərbi qulluqçuların, bəzi baş-

qa qulluqçuların pensiya təminatı ayrıca qanun kimi olub, 

sonradan birləşdirildi. Mən təklif edirəm, biz bunu ayıraq.  

Burada Əmək və Əhalinin Sosial Müdafiəsi Nazirliyi-

nin təmsilçiləri, rəhbərliyi var. Bu məsələyə bir də bax-

sınlar. Sabah dinc dövr olar, müharibə şərtləri ortadan 

qalxar, sərhədlərimizin təhlükəsizliyi tam təmin olunar, 

onda birləşdirərik. Amma burada deyək ki, bir hərbçi 

narahat olursa, onun pensiyası, aldığı adi müavinət, əmək 

haqqı ilə bağlı hansı isə bir narahatlığı varsa, o, hərbi 

xidmətini orada rahat yerinə yetirə bilməz. Son hadisələr 

də onu göstərdi ki, risk altında olan əsas təbəqə bunlardır. 

Yəni biz, ola bilsin, burada hamımız xoş sözlər deyə 

bilərik, onların xatirəsini ana bilərik. Amma onların həya-

tı, gördüyü işlər elə işlərdir ki, onların yoxluğunu, şəhadə-

tini, yaxud iztirablarını heç nə əvəz edə bilməz. O ba-

xımdan da mən düşünürəm ki, biz bu məsələlərə baxarkən 

paralel olaraq o məsələni də gündəmə gətirməliyik.  

Mən təklif edirəm ki, növbəti dəfə bu məsələ müzakirə 

olunsun. Əgər komitə səviyyəsində, başqa səviyyələrdə 

mümkündürsə, bunu biz vaxtlı-vaxtında edək ki, hərbiçi-

lərin pensiyası məsələsi ayrıca bir məsələ kimi sadə, rahat, 

hamının anladığı formada və hərbçinin də bundan istifadə 

edə biləcəyi, artıq sual doğurmayan şəkildə istifadə edə 

biləcəyi formada yeni qanun layihəsi təqdim olunsun, onu 

qəbul edək. Diqqətinizə görə sağ olun.  

Sədrlik edən. Sağ olun.  

Hörmətli həmkarlar, mən qanun layihələrini səsə qo-

yuram. Xahiş edirəm, indi 27-ci məsələyə münasibət bil-

dirin.  

 
Səsvermənin nəticələri (saat 15.55 dəq.) 

Lehinə                          100 

Əleyhinə                              0 

Bitərəf                              1 

Səs vermədi                              2 

İştirak edir                          103 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi.  

İndi isə 28-ci məsələni səsə qoyuram. Buyurun.  

 
Səsvermənin nəticələri (saat 15.56 dəq.) 

Lehinə                            96 

Əleyhinə                              1 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, bu qanun  layihəsi də birinci oxunuşda 

qəbul edildi.  

Hörmətli həmkarlar, biz gündəliyin 29-cu məsələsinə 

keçirik. Bu məsələ Əmək Məcəlləsində dəyişiklik 

edilməsi haqqında qanun layihəsidir. Musa müəllim, mən 

yenə də Sizdən xahiş edirəm, buyurun, məlumat verin. 

M.Quliyev. Çox sağ olun, hörmətli Sahibə xanım. 

Hörmətli millət vəkilləri, Azərbaycan gender bərabərliyi 

siyasətini uğurla həyata keçirən ölkələrdən biridir. Bu 

sahədə BMT-nin konvensiyaları da daxil olmaqla bir çox 

beynəlxalq sənədləri ratifikasiya etmiş, milli qanun-

vericiliyimizdə müvafiq qanunlar qəbul etmişik. Eləcə də 

milli fəaliyyət planı qəbul olunub və icra olunmaqdadır. 

Qadınların məşğulluq imkanlarının genişləndirilməsi, kişi 

və qadın əmək haqlarındakı disproporsiyanın yumşaldıl-

ması, qadınların daha çox əmək haqqı ödənilən sahələrə 

çıxışına olan məhdudiyyətlərin azaldılması dəyişdirilmiş 

Avropa Sosial Xartiyasının və Beynəlxalq Əmək Təşkila-

tının qarşıya qoyduğu məsələlərdən biridir. Mövcud 

qanunvericilik qadınların 674 peşə və vəzifələrdə işləmə-

sini qadağan edir. Bu normativləri əsas götürən siyahı 

Sovet hakimiyyəti illərində həmin dövrün istehsalat mü-

hitinə uyğun hazırlanmış, qəbul edilmiş, sonuncu dəfə isə 

Nazirlər Kabinetinin 1999-cu il 20 oktyabr tarixli qərarı 

ilə təsdiq edilmişdir.  

Məhz bu məhdudiyyətlər səbəbindən qadınların əmək 

haqqı yüksək olan bir sıra peşə və vəzifələrə çıxış 

imkanları yoxdur. Hazırda ölkə üzrə qadınların orta əmək 

haqqı kişilərin əmək haqqının 63 faizini təşkil edir. Dünya 

üzrə bu göstərici 80 faiz, inkişaf etmiş ölkələrdə isə 87 

faizdir. Əmək Məcəlləsinin 211-ci, 240-cı, 241-ci və 243-cü 

maddələrinə təklif olunan dəyişikliklər bu məhdudiyyət-

ləri aradan qaldırır. Məhdudiyyət tətbiq olunan iş yerləri-

nin sayını azaldır və məhdudiyyətlərin bütün qadın işçilərə 

deyil, yalnız hamilə və bir yaşınadək uşağı olan qadınlara 

şamil edilməsinə hüquqi əsaslar yaradır.  

Təklif edilən qanun layihəsi qəbul edilərsə, mövcud 

qanunvericilikdə qadınların əməyi qadağan olunmuş 674 

peşə, vəzifə və iş yeri sayı azaldılaraq 204 müəyyən edilə-

cəkdir. Eyni zamanda, qadağan edilən bu peşə, vəzifə və iş 

yerləri bütün qadınlara deyil, yalnız yuxarıda söylədiyim 

kimi, hamilə və bir yaşadək uşağı olan qadınlara tətbiq 

ediləcəkdir. Nəticədə respublikada əmək münasibətlərinin 

və məşğulluq imkanlarının gender bərabərliyi prinsipi 

əsasında qurulmasında, kişi və qadınlara bərabər məşğul-

luq imkanlarının yaradılmasında əsaslı dönüş yaranacaq, 

ölkə üzrə qadınların orta əmək haqlarının kişilərin orta 

əmək haqqına daha yüksək templə yaxınlaşacağı təmin 

ediləcəkdir. Qanun layihəsini dəstəkləməyinizi və birinci 

oxunuşda səs verməyinizi sizdən xahiş edirəm. Diqqəti-

nizə görə təşəkkür edirəm. 

Sədrlik edən. Çox sağ olun, Musa müəllim.  

Bu qanun layihəsinə Ailə, qadın və uşaq məsələləri 

komitəsində də baxılmışdır. Hörmətli Hicran xanım, xahiş 

edirəm, münasibətinizi bildirin.  

H.Hüseynova. Musa müəllim bu barədə çox ətraflı 

dedi, çox vacib dəyişikliklərdir. Onu da qeyd edim, uzun 

müddətdir, beynəlxalq təşkilatlar tərəfindən bizə bu, irad 

kimi tutulurdu ki, niyə sizdə bu dəyişikliklər olmur. 

Əlbəttə, biz bunu dəstəkləyirik və bizim komitədə də buna 

baxılıb. Əlbəttə ki, bunu müsbət qarşılayırıq və xahiş 

edirik, səsə qoyulsun. Çox sağ olun.  

Sədrlik edən. Çox sağ olun, Hicran xanım.  

Çıxış etmək istəyənlər var. Fazil Mustafa buyursun.  

F.Mustafa. Təşəkkür edirəm, hörmətli xanım sədr. 

Mən də bu dəyişiklikləri dəstəkləyirəm. Amma əlavə bəzi 

təkliflərim var.  

Doğrudan da, Musa müəllim çox haqlı olaraq qeyd etdi 

ki, sovet dövründə bəlli standartlar var idi, 674 peşə və 

vəzifədə qadınların işləməsi nəzərdə tutulmurdu. Birinci 

növbədə bu bir yaş məsələsinin üzərinə gəlmək istəyirəm. 

Tutaq ki, hamilə qadınlar anlaşıldı, bir yaşı olan uşaqlar 

məsələsi, məncə, artırılmalıdır, bu, iki yaş, üç yaş 

səviyyəsinə qaldırılmalıdır. Çünki biryaşlı uşaqla ikiyaşlı 

uşağın elə bir əhəmiyyətli fərqi yoxdur, yəni söhbət onun 

evdə tək qalmasından, hansısa bir şəkildə problem yaşa-

mamasından gedirsə. Mən bu yaş müddətinin artırılmasını 

təklif edirəm. Biz əgər dəyişiklik ediriksə, ən azı iki yaş 

nəzərdə tuta bilərik ki, bu, qadınların işini daha da 

yüngülləşdirmiş olsun.  

Bir də bir vacib məsələyə toxunmaq istəyirəm. Bu 

tıxaclarla bağlı Azərbaycanda, xüsusən də Bakı şəhərində 

ciddi problem var. Hər gün hansısa dövlət və özəl sektorda 

işləyən insanların xeyli hissəsi işə gecikirlər. İşə gecikmək 

də Əmək Məcəlləsinin pozulması deməkdir. Elə insan var 

ki, hətta bir saat gecikir. Elə insan var ki, təsəvvür edin, 

işə gələndə iki saat tez, erkən qalxıb yola düşməlidir və 

işdən çıxandan sonra da iki saat sonra evinə çatır. Avtobus 

və ictimai nəqliyyat sektoru alternativsiz olduğuna görə 

problemlər yaşayırlar. Xüsusi ilə qadınlar əziyyət çəkir. 

Dəfələrlə biz hamımız maşınla yolu keçəndə görürük, 

avtobus dayanacağında durmuş qadınlar avtobus dolu 

gəlirsə, böyük əksəriyyəti avtobusa daxil ola bilmir və 

daxil olmaq da istəmir, məcbur olur, geciksin. Ona görə də 

biz Əmək Məcəlləsində bu məsələləri nəzərdə tutmalıyıq.  

Məsələn, xüsusi ilə də məktəb dönəmində, çünki biz 

məktəblərdə də bu problemi həll etməmişik. Məktəblərin 

infrastrukturu elə şəkildə qurulub ki, uşağı məktəbə daşı-

yan avtobuslar və başqa nəqliyyat vasitələri təmin edə bil-

mədiyimizə görə, – hər valideyn, bəzən də əksəriyyəti də sü-

rücü tutaraq avtomobillə uşaqları məktəbə gətirir, – bu da 

əlavə tıxacın yaranmasının əsas səbəblərindən birinə çevrilir.  

Ona görə də mən təklif edirəm ki, Əmək Məcəlləsində 

biz tıxaclarla bağlı, işə gecikən insanların problemi barədə 

də ən azı orada istisnalar daxil edək. Çünki bu nə vaxtsa... 

Qanun nəyə deyilir? Qanun real ictimai münasibətləri 

tənzimləyir. Real ictimai münasibət odur ki, Bakı şəhə-

rində artıq 5 ildir, 10 ildir tıxac böyük bir problemə çev-

rilibdir. Həqiqətən də, ola bilsin ki, avtomobillə hərəkət 

edən insanlar bunu hiss etmirlər. Amma avtobusla, metro 

ilə hərəkət edən insanlar bunun kifayət qədər sıxıntısını 

çəkirlər. Xüsusi ilə də Bakının ətraf bölgələrindən gələn-

lər. Məsələn, deyək ki, Sabunçu rayonundan, Əzizbəyov 

rayonundan gələnlər, – indi Əzizbəyov dəyişib, – Xəzər 

rayonundan gələnlər bunu daha çox hiss edirlər. O 

baxımdan da mən təklif edirəm ki, tıxaca görə bir saat 

gecikmə məsələsi qanunvericilik səviyyəsində olmasa 

belə, Nazirlər Kabinetinin qərarında hansısa bir formada 

əks olunsun, bu maddə, işə gecikmə maddəsi ilə hər hansı 

bir vətəndaşa sıxıntı, – istər özəl, istərsə də digər müəs-

sisələr olsun, – yaranmasın. Xüsusi ilə də ən azı qadınlara 

yönəlik bunun tətbiq edilməsi lazımdır ki, onlara bu 

problemlər yaranmasın. Diqqətinizə görə sağ olun.  

Sədrlik edən. Sağ olun, Fazil müəllim.  

Vüqar Bayramov, sualınız, təklifiniz var. Buyurun. 

V.Bayramov. Çox təşəkkür edirəm, hörmətli xanım 

sədr. Mən çox qısa olaraq Musa müəllimdən, eləcə də 

Əmək və Əhalinin Sosial Müdafiəsi Nazirliyinin əmək-

daşlarından 3 suala aydınlıq gətirilməsini xahiş edərdim.  

Birincisi, əlavə olunan birinci bənd, 18 yaşla bağlı 

minimum müəyyənləşdirilir, bunlar yalnız xanımlara, 

yoxsa bütövlükdə vətəndaşlara aiddir? O məsələyə ay-

dınlıq gətirilməsini xahiş edərdim.  

İkinci sualım, bu qadağalar aradan qaldırıldıqdan sonra, 

211-ci maddəyə yeni dəyişikliklərdən sonra qadınlar üçün 

qadağan olunan iş yerlərinin sayı necə dəyişiləcək? Belə 

bir statistika varmı? Son olaraq, hörmətli Fazil müəllim də 

qeyd etdi, bir yaş ilə bağlı meyar necə müəyyənləşib? Bu, 

beynəlxalq praktikada varmı, yoxsa, sadəcə, bizim 

qanunvericilikdə təklif olunan yaş limitidir? Çox sağ olun.  

Sədrlik edən. Sağ olun, Vüqar müəllim.  

Musa müəllim, elə bu suallara Siz cavab verərsiniz. 

Yerdən. (Eşidilmir.)  

Sədrlik edən. Buyurun. 

M.Quliyev. Çox sağ olun. Elə mən də bu suallara 

cavab verməkdən ötrü yazılmışdım. Düzü, Vüqar müəl-

limin sual verəcəyini gözləmirdim. Bizim komitənin ən 

fəal üzvlərindən biridir. Vüqar müəllim, əslində, burada 

suallara cavab verməlidir, sual verməli deyil. Amma 

cavab verəcəyəm, Vüqar müəllim, narahat olmayın.  

Fazil müəllimin qaldırdığı məsələ, bir yaşa qədər 

uşaqların iki yaşına çatdırılması. Biz yalnız qadağanı bir 

yaşa qədər qoyuruq, bir yaşdan sonra üç yaşına qədər işə 

çıxıb, çıxmamaq qadının öz hüququdur, istəyərsə, qalar 

evdə, uşağına baxar, istəyərsə də bir yaşından sonra çıxıb 

işinə gedər. Burada hamilə və bir yaşına qədər uşağı olan 

qadınlara ağır istehsalat şəraiti olan 204 iş yerinin qadağan 

edilməsi, əslində, həm ananın, həm də körpənin mühafizə-

sini nəzərdə tutur. Bir yaşına qədər ona görə qadağa 

qoyulur ki, bəzi kimyəvi, ekoloji çirklənmiş şəraitlərdə 

işləyən qadınlar uşağını südlə əmizdirirsə, ola bilsin ki, 

uşağın özünün də xəstələnmə ehtimalı var. Bir yaş 

məsələsi buna görə qoyulubdur. Bir yaşdan sonra isə 

adətən, qadınlar ola bilər ki, kimsə istəyər iki yaşına qədər 

uşağını əmizdirər, kimsə istəyər 3 yaşına kimi qalar evdə, 

müavinətini alar və sair. Yəni o hüquq qadının öz 

ixtiyarına buraxılır və beynəlxalq praktikada da, Vüqar 

müəllim də bu sualı verdi, bu cürdür.  

Fazil müəllimin söylədiyi avtomobil, tıxac məsələsi 

Əmək Məcəlləsinin problemi, onun predmeti deyil. İşə 

gecikmə, hərə bir bəhanə ilə işə gecikəcək, Əmək 

Məcəlləsində dəyişiklik etmək qeyri-ciddi olan məsələdir. 

Yaxşı olar ki, – əlbəttə, tıxaclar hər birimizi narahat edir, 

hər bir vətəndaşımızı narahat edir, – o sahədə ya qanun-

vericiliyi, ya qaydaları, ya da işgüzar qaydada müzakirə 

edərək işin təşkilini yaxşılaşdırmaq üzərində təkliflərimizi 

verməliyik.  

Vüqar müəllim, Sizin bir sualınız, 18 yaşa qədər isə 

həm kişi, həm də qadın cinsindən olan hər kəsə aiddir, 

çünki hələ orqanizm tam möhkəmlənməyibdir. Reproduk-

tiv sahədə, ola bilsin, müəyyən dəyişikliklər də ola bilər. 

Belə ağır  şəraitdə işləmək, qadağalar onunla bağlıdır. 

Təşəkkür edirəm, bir daha səs verməyinizi xahiş edirəm.  

Sədrlik edən. Musa müəllim, çox sağ olun.  

Mən görürəm, yenə də yazılıblar. Elşən Musayev. Elşən 

müəllim, sualınız var, yoxsa təklifiniz? Buyurun. 

E.Musayev. Hər kəsi salamlayıram. Sahibə xanım, 

mənim bir xahişim olacaqdır. Nə sualdır, nə də təklifdir. 

Gündəlikdəki məsələlər bitəndən sonra əgər mümkünsə, 

çox xahiş edirəm ki, olduqca əhəmiyyətli bir məsələ ilə 

bağlı mənə qısa çıxış imkanı yaradasınız. 

Sədrlik edən. Yaxşı, söz verərik.  

Məlahət İbrahimqızı. Məlahət xanım, buyurun. 

M.İbrahimqızı. Çox sağ olun, hörmətli Sahibə xanım. 

Mən Fazil müəllimin qaldırdığı bir yaş məsələsi ilə bağlı, 

uşaq həkimiyəm, ona görə bunu deməyi özümə borc 

bilirəm. Ümumiyyətlə, pediatriya elmində, YUNİSEF-in 

və Ümumdünya Səhiyyə Təşkilatının bütün sənədlərində 

uşağın yaş dövrləri var və uşağın yaş dövrlərində iş, əmək 

fəaliyyəti ilə bağlı bir yaşa qədər südəmər dövrü götü-

rülür. Ona görə bu yaş dövründə, yəni bir yaşına qədər 

olan dövrdə zərərli iş sahələri həmişə ciddi nəzərə alınır. 

Ona görə də hörmətli Musa müəllimin qeyd etdiyi məsələ 

də tamamilə doğrudur. Yəni bir yaşa qədər də olmalıdır. 

Çox təşəkkür edirəm, sağ olun. 

Sədrlik edən. Çox sağ olun, Məlahət xanım.  

Hörmətli həmkarlar, mən qanun layihəsini səsə 

qoyuram, buyurun, münasibət bildirin.  

 
Səsvermənin nəticələri (saat 16.09 dəq.) 

Lehinə                          100 

Əleyhinə                              0 

Bitərəf                              0 

Səs vermədi                              1 

İştirak edir                          101 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin sonuncu məsələsinə 

çatdıq. Bu, 30-cu məsələdir. “Əmək pensiyaları haqqında” 

Qanunda dəyişiklik edilməsi barədə qanun layihəsidir. 

Məsələyə dair məlumat vermək üçün, Musa müəllim, mən 

yenə də Sizə söz verirəm, buyurun. 

M.Quliyev. Çox sağ olun. Hörmətli xanım sədr, hör-

mətli millət vəkilləri. Qanunun 39-cu maddəsində dəyişik-

lik təklif olunur. Bu maddə artıq ödənilmiş əmək pensiya-

sının və əmək pensiyasına əlavənin məbləğinin tutulması 

ilə bağlıdır. Mövcud qanunvericiliyə görə qeyd-şərtsiz, 

bütün hallarda artıq ödənilmiş əmək pensiyası və yaxud 

əmək pensiyasına əlavə sonradan hesablananda vətəndaş-

dan tutulur. İndi təklif olunan layihədə isə diferensial 

yanaşma təklif olunur ki, vətəndaşın günahı olduğu halda, 

yəni hədə-qorxu, rüşvət, aldatma, saxta sənəd təqdim 

etdiyi hallar olarsa, belə hallarda, deməli, artıq ödənilmiş 

pensiya vətəndaşdan tutulacaq. Qalan hallarda isə, əgər 

hər hansı bir dövlət məmurunun, bu sahədə çalışan 

mütəxəssisin kobud səhvindən və yaxud həmin vəzifəli 

şəxsin bilərəkdən etdiyi hər hansı bir əməl nəticəsində 

artıq ödənilmə olarsa, həmin vəzifəli şəxsdən tutulacaqdır. 

Əgər özü könüllü qaydada vəsaiti qaytarmasa, bu, məh-

kəmə qaydasında öz həllini tapacaqdır. Bu layihə də 

vətəndaşlarımızın, pensiyaçıların sosial hüquqlarının 

genişlənməsinə xidmət edən layihədir.  

Bunu da mən hörmətli Məclisin diqqətinə çatdırmaq 

istəyirəm ki, bu barədə Əmək və Əhalinin Sosial Mü-

dafiəsi Nazirliyinin mövqeyi ilə bizim mövqe üst-üstə 

düşmür. Bunu həm də nazir müavini və müvafiq şöbənin 

müdiri ilə biz müzakirə etmişik. Arqumentlərini ikinci 

oxunuşda bizə təqdim etsinlər və həmin arqumentlər 

əsasında biz ikinci oxunuşda komitədə öz fikrimizi 

bildirərik. Birinci oxunuş üçün konseptual baxımdan, 

hesab edirəm ki, qanun layihəsini qəbul etmək olar. Siz-

dən xahiş edirəm ki, dəstək verəsiniz. Təşəkkür edirəm.  

Sədrlik edən. Musa müəllim, çox sağ olun.  

Mən indi söz verirəm Bəhruz Məhərrəmova. Bəhruz 

müəllim, buyurun.  

B.Məhərrəmov. Çox təşəkkür edirəm, hörmətli Sahibə 

xanım. İndi mən baxıram son bu sosial paketə, biz kifayət 

qədər çevik reaksiya imkanlarına malik qanunlar qəbul 

edirik, mütərəqqi qanunlar qəbul edirik.  

Amma bu gün nəzarətdən çıxmış sosial media faktiki 

olaraq başqa bir məsələni servis edir. Bunu da məqsədli 

formada edir. Hesab edirəm, bu tendensiyaya son qoyul-

malıdır və eyni zamanda, hesab edirəm ki, bu, açıq şəkildə 

milli xəyanət adlanmalıdır. Çünki xalqı dövlətdən narazı 

salmağın başqa bır adı yoxdur. Yəni qanun layihəsini 

başqa cür servis etməyin başqa bir adı yoxdur.  

Bax, indi başqa bir məsələni deyim, Sahibə xanım. Bax, 

indi biz buradayıq. Hazırda Milli Məclisin qarşısında 

uğursuz aksiya cəhdləri edirlər. Sahibə xanım, mən çox 

vaxtınızı almayacağam. İlk növbədə hər kəs bilsin ki, bu 

tip aksiyalar, bütövlükdə, konstitusion təsbit olan sərbəst 

toplaşmaq hüququnun realizəsi yox, destruktiv, dağıdıcı 

niyyətin göstəricisidir. Əgər bunların fikri Siyasi partiya-

lar haqqında yeni qanun layihəsinə münasibət bildirmək-

dirsə, bunu sivil yolla, şəhərin mərkəzində yolları iflic 

etmədən, ictimai asayişə təhdid törətmədən, insanlara 

narahatlıq yaratmadan etmək olar.  

“Normativ hüquqi aktlar haqqında” Konstitusiya Qa-

nununa müvafiq olaraq, aşkarlığın təmini məqsədi ilə, 

Sahibə xanım, Sizin göstərişinizlə qanun layihəsi parla-

mentin saytında yerləşdirilib, ictimai peşəkar müzakirəyə 

çıxarılan layihənin mətni də, konsepsiyası da bütün 

ağlabatan, səmərəli təkliflərə açıqdır. İndi bu, dayaqlarını 

itirmiş dərnək tipli qruplaşmaların etməyə təklifləri, danış-

mağa sözləri, ümumiyyətlə, sağlam müzakirəyə səviy-

yələri yoxdursa, bu onlara hüquq vermir ki, gəlib burada, 

parlamentin qabağında pozucu fəaliyyətlə məşğul olsun-

lar. Bu adamların başında hələ də mitinqlərlə, təzyiqlərlə 

küçədə qərar qəbul olunduğu, o parlamentin binasının gül-

ləbaran edildiyi dövrün, o 1990-cı illərin anarxiyasının ha-

vası qalıb. Amma mən açıq deyirəm, Əli Kərimli, keçdi o 

dövrlər. Mitinq arzulayanların hamısı yaxşı bilir ki, onlar 

artıq tarixin zibilliyindədirlər və eyni zamanda, yeni qa-

nunun qəbulundan sonra da bütün daşlar yerinə oturacaq.  

İndi qanun layihəsini mürtəce adlandırırlar. Əslində, ən 

böyük mürtəce elə Əli Kərimli özüdür. Neçə illərdir ki, 

açıq məğlubiyyətin qorxusundan seçkilərə getmir, yüzlər-

cə insanın konstitusion qaydada müəyyənləşmiş seçki hü-

quqlarına, o cümlədən cəmiyyətin və dövlətin siyasi həya-

tında iştirak hüquqlarına şəxsən təcavüz edir. Bax, budur 

mürtəcelik.  

Kərimli başa düşməlidir ki, real həyat virtual aləmdən, 

“Facebook” səhifələrindən daha fərqlidir. İndi hər çıxı-

şında 1500-2000 nəfər adam əgər bunu bəyəndiyini göstə-

rirsə, bu, xalqın sevgisinin göstərişi deyil. “Like”a qalsa, 

Qusarlı bizim Əzizə xalanın hər videosuna 25 milyon, 30 

milyon adam baxış edir. Yəni bu mənada özünə məftun 

olub insanları küçəyə çıxarıb yazıq etməsin.  

Bu gün Azərbaycanda hər kəs birmənalı olaraq cənab 

İlham Əliyevin arxasındadır, xalqın real dəstəyi İlham 

Əliyevədir və cənab İlham Əliyevin Milli Məclisin ilk icla-

sında da ifadə etdiyi kimi, biz siyasi sistemin təkmilləşdiril-

məsinə nail olacağıq və hansısa dərnək tipli radikal qruplaş-

ma buna mane ola bilməyəcək. Əli Kərimlinin və dəstəsinin 

ağlı o əvvəlki dövrün pərdəarxası oyunlarına getməsin. Bu 

gün siyasi səhnədə İlham Əliyev yolunda canını qurban ver-

məyə hazır olan adamlar var. Əgər Kərimli başının dəstəsi 

dağıdıcı fəaliyyətə əl atacaqsa, peşman olacaqlar.  

Sahibə xanım, şərait yaratdığınız üçün çox təşəkkür 

edirəm, çox sağ olun. 

Sədrlik edən. Çox sağ olun.  

Hörmətli həmkarlar... Siyavuş müəllim, qanun layihəsi 

ilə bağlı danışmaq istəyirsiniz? 

Yerdən. (Eşidilmir.)  

Sədrlik edən. Mən qanun layihəsini səsə qoymaq istə-

yirəm. Xahiş edirəm, qanun layihəsinin birinci oxunuşda 

qəbul edilməsinə münasibət bildirin, buyurun.  

 
Səsvermənin nəticələri (saat 16.15 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Mən Elşən müəllimə söz vermişdim ki, ona söz 

verəcəyəm. Elşən müəllim, çıxış etmək istəyiniz varsa, 

buyurun.  

E.Musayev. Təşəkkür edirəm, Sahibə xanım. Əslində, 

mənim toxunmaq istədiyim məsələyə çox hörmətli və 

dəyərli həmkarım Bəhruz müəllim artıq toxundu.  

Hazırda Milli Məclisin qarşısında təxribata cəhd var. 

Bu cəhdi kimlər edir, onu da bilirik. Bu təxribat necə 

düzənlənib, necə planlanılıb, onu da bilirik. İcraçılar, 

məsləhət verənlər, stimul vericilər də  kimdir, onu da 

bilirik. Bunlar həmin ünsürlərdir ki, elə sonuncu erməni 

təxribatı vaxtı ermənidən daha betər erməni olmağı bacar-

dılar və erməninin gününə ermənidən daha çox ağlamağı 

bacardılar. Erməninin qeydinə erməninin özündən daha 

çox qalmağı bacardılar.  

Hörmətli həmkarlar, hörmətli Sahibə xanım, bu gün 

siyasi qütb çox aydındır. Həmin qütbün bir tərəfində Əli 

Kərimli kimi, Gültəkin Hacıbəyli kimi, Cəmil Həsənli 

kimi vətən xainləri var. Digər bir tərəfində isə həmin 

vətəni sevənlər var. Həmin vətən xainləri bir tək milli 

məsələlərdə erməni əlinə oynamırlar, onlar həm də bizim 

müzakirə və qəbul etdiyimiz qanunları kontekstdən çıxa-

raraq, cəmiyyətə yanlış bir formada təqdim edirlər. Bu-

günkü məqsədləri guya Siyasi partiyalar haqqında qanun-

dur. Halbuki bu insanlar heç vaxt o qanunun müzakirəsinə 

meyilli olmayıblar.  

Mən indi qısa müddət o canlı yayımdan onların o 

təxribatına tamaşa etdim, bir dənə kişi yoxdur, qadınları 

veriblər qabağa. Bu, Əli Kərimlinin elə həmişəki xisləti-

dir. Çünki biz nə vaxt debata çağırmışıq gəlməyib, nə vaxt 

müzakirəyə çağırmışıq gəlməyib. Hətta bir dəfə mən “Mü-

savat TV” üzərindən ona müraciət etdim ki: “Bir qram 

ləyaqətin varsa, səni öz meydanında gözləyirəm. Ya 

“Azadlıq radiosu”nda, ya “Azadlıq” qəzetində, ya “Mey-

dan TV”-də, onun kişiliyi çatıb gəlmədi. Bu gün də həmin 

o kişilik onun üçün yaddır, ona görə qadınları qabağa 

verib.  

Nəhayət, Azərbaycan Cinayət Məcəlləsində Vətənə 

xəyanət maddəsi var. Mən hesab edirəm ki, bu maddə 

vətən xainləri üzərində öz tətbiqini çox gözləməməlidir. 

Bu gün bu təxribata cavabdeh olan insanlara, bu təxribatı 

icra edən insanlara hüquq mühafizə orqanları heç bir 

güzəşt etməməlidir. Buradan Azərbaycan hüquq mühafizə 

orqanlarına müraciət edirəm. Sizdən çox xahiş edirəm, 

kimin cəzası nədirsə, tam layiqli bir şəkildə həmin cəza 

verilsin. Bunlara daha belə bir təxribat imkanı yaradıl-

masın. Sahibə xanım, söz verdiyiniz üçün Sizə çox min-

nətdaram.  

Sədrlik edən. Sağ olun.  

Hikmət Məmmədov. Buyurun, Hikmət müəllim.  

H.Məmmədov. Hörmətli Sahibə xanım, imkan yarat-

dığınıza görə təşəkkür edirəm. Mən də Yeni Azərbaycan 

Partiyasının əlaqələndiricisi kimi bu məsələ ilə bağlı 

fikirlərimi bildirmək istəyirəm. Məsələ ondadır ki, bir gün 

əvvəl, yəni dünən biz internet televiziyalarının birində bu 

məsələni müzakirə etdik və aydın oldu ki, etiraz ediləsi bir 

predmet yoxdur. Yəni bunlar nəyə etiraz edirlər, bu, bəlli 

deyil. Qanun layihəsi təqdim olunubdur. Ancaq sonradan 

təkliflər gəldiyinə görə bu qanun layihəsi götürülübdür. 

Yəni qanun layihəsi tam deyil, təkmilləşmələr aparılacaq-

dır. Yəni ortada etiraz ediləcək bir mətn də yoxdur.  

Sədrlik edən. Hikmət müəllim, qanun layihəsi götürül-

məyib, çox üzr istəyirəm. Bəli.  

H.Məmmədov. Qanun layihəsi götürülməyib, yəni əla-

vələr olunması məqsədi ilə müzakirələrdən müvəqqəti ola-

raq çıxarılıbdır demək istəyirdim, Sahibə xanım. Ona görə 

də yəni bu müxalifətin etirazı, göründüyü kimi, əsassızdır, 

yersizdir və predmetsizdir. Nəyə etiraz olunacaq, bəlli 

deyil. Nəzərə almaq lazımdır ki, Siyasi partiyalar haqqın-

da qanun layihəsi təşəbbüsü ilə parlament müxalifəti çıxış 

edibdir və Siz də sədr kimi, təşəkkür edirəm, bununla 

bağlı bütün partiyalara müraciət etmisiniz ki, təkliflərini 

versinlər. Təkliflər natamam olduğu halda və bu prosesdə 

heç bir təklif verməyən Azərbaycan Xalq Cəbhəsi 

Partiyasının da mənəvi hüququ yoxdur ki, bununla bağlı 

etiraz təşkil etsin,  ümumiyyətlə, dövlətin xüsusi, strateji 

obyekti kimi qorunan Milli Məclisin qarşısında icazə 

olmadan piket təşkil etmək hüququ yoxdur. Demokratiya 

hər şeydən öncə hüququn aliliyidir. Ona görə də biz də bu 

cür hərəkətləri qətiyyətlə pisləyirik və şübhəsiz ki, 

Azərbaycanın hüquq mühafizə orqanları bu cür addımlarla 

bağlı qətiyyətli addımlar atacaqlar. Azərbaycan xalqı da, 

parlament çoxluğu da bax, bu mövqeyi müdafiə edəcəkdir. 

Sağ olun. 

Sədrlik edən. Çox sağ olun. 

Yerdən. (Eşidilmir.)  

Sədrlik edən. Buyurun.  

Ə.Hüseynli. Çox sağ olun, hörmətli xanım sədr. 

Mənim burada həm siyasi həmfikirlərim, həm partiya 

sədri, həm də bitərəflər öz mövqelərini bildirdilər. Məncə, 

bu baş verən hadisəni ancaq bir cümlə ilə belə xarakterizə 

etmək olar. Bəlkə də vaxtı ilə hansı isə bir üsulla Xalq 

Cəbhəsi Partiyası kimi qeydə alınmış bir siyasi partiyanın 

əsl adı “Xalq Əleyhinə Cəbhə” partiyasıdır. Çox sağ olun. 

(Alqışlar.)   

Sədrlik edən. Çox sağ olun, Əli müəllim. Əslində, Əli 

müəllim elə bizim hamımızın fikrini ifadə etdi.  

Hörmətli həmkarlar, bununla da bizim iclasımız başa 

çatdı və hamıya təşəkkür edirəm. Növbəti iclasın vaxtı 

haqqında sizə deyiləcək.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 101 
 

Milli Məclisin iclas salonu. 

11 oktyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 98 deputatı iştirak etmişdir. 
 

Qeydiyyat (saat 11.01 dəq.) 

İştirak edir 88 

Yetərsay 83 
 

İclasa dəvət olunmuşdur: 
 

Natiq Həsənov, Kiçik və Orta Biznesin İnkişafı 

Agentliyinin İdarə Heyəti sədrinin birinci müavini. 
 

İclasın gündəliyinə aşağıdakı məsələlər daxil idi: 
 

1. “Ekstradisiya haqqında” Avropa Konvensiyasına 

Dördüncü Əlavə Protokolun təsdiq edilməsi barədə Azər-

baycan Respublikası qanununun layihəsi. 

2. “İnvestisiya və İxrac Kreditlərinin Sığortası üzrə İs-

lam Korporasiyasının (ICIEC) Təsis Müqaviləsi”nin təs-

diq edilməsi barədə Azərbaycan Respublikası qanununun 

layihəsi. 

3. “İslam Ölkələrinin Standartlar və Metrologiya İnsti-

tutunun (SMIC) Əsasnaməsi”nin təsdiq edilməsi haqqında 

Azərbaycan Respublikası qanununun layihəsi. 

4. “Azərbaycan Respublikası Hökuməti ilə İslam Dün-

yası Təhsil, Elm və Mədəniyyət Təşkilatı–ICESCO arasın-

da ICESCO-nun Regional Ofisinin yerləşməsi haqqında” 

Sazişin təsdiq edilməsi barədə Azərbaycan Respublikası 

qanununun layihəsi. 

5. “Azərbaycan Respublikası Hökuməti ilə İsrail Döv-

ləti Hökuməti arasında hava əlaqəsi haqqında” Sazişin təs-

diq edilməsi barədə Azərbaycan Respublikası qanununun 

layihəsi. 

6. “Azərbaycan Respublikası Hökuməti ilə İsveçrə Fe-

deral Şurası arasında diplomatik nümayəndəliklərin, kon-

sulluqların və daimi nümayəndəliklərin üzvlərini müşayiət 

edən şəxslər tərəfindən haqqı ödənilən əmək fəaliyyətinin 

həyata keçirilməsi haqqında Saziş”in təsdiq edilməsi 

barədə Azərbaycan Respublikası qanununun layihəsi. 

7. “Azərbaycan Respublikası Hökuməti ilə Kamboca 

Krallığı Hökuməti arasında diplomatik pasportlara malik 

şəxslərin viza tələbindən azad edilməsi haqqında” Sazişin 

təsdiq edilməsi barədə Azərbaycan Respublikası qanunu-

nun layihəsi. 

8. “Azərbaycan Respublikası Qida Təhlükəsizliyi 

Agentliyi ilə Latviya Respublikasının Qida və Baytarlıq 

Xidməti arasında qida təhlükəsizliyi sahəsində əməkdaşlıq 

haqqında” Anlaşma Memorandumunun təsdiq edilməsi 

barədə Azərbaycan Respublikası qanununun layihəsi. 

9. “Vergitutma bazasının aşınması və mənfəətin köçü-

rülməsi (BEPS) layihəsində assosiativ üzv qismində İnk-

lüziv Çərçivə”yə qoşulmaq barədə  Azərbaycan Respub-

likası ilə İqtisadi Əməkdaşlıq və İnkişaf Təşkilatı arasında 

məktublar mübadiləsi formasında bağlanmış Razılaşmanın 

təsdiq edilməsi haqqında Azərbaycan Respublikası qanu-

nunun layihəsi. 

10. “Avropa Sosial Xartiyasının təsdiq edilməsi barə-

də”, “Əlillərin hüquqları haqqında” Konvensiyaya qoşul-

maq barəsində”, “Əlillərin hüquqları haqqında” Konvensi-

yanın Fakültativ Protokoluna qoşulmaq barəsində”, “Dərc 

olunmuş əsərlərin kor, görmə qüsurlu və ya çap məhsul-

larını oxumaqla bağlı başqa əlilliyi olan şəxslər üçün 

əlçatanlığını asanlaşdırmağa dair Mərakeş Müqaviləsi”nə 

qoşulmaq haqqında” Azərbaycan Respublikasının qanun-

larında dəyişiklik edilməsi barədə Azərbaycan Respubli-

kası qanununun layihəsi. 

11. “Dövlət rüsumu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi. 

12. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

13. Azərbaycan Respublikasının Cinayət-Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

14. Azərbaycan Respublikasının 1995-ci il 10 yanvar 

tarixli 947 nömrəli Qanunu ilə təsdiq edilmiş “Hərbi qulluq-

çuların dövlətə vurduqları ziyana görə maddi məsuliyyəti 

haqqında Əsasnamə”də dəyişiklik edilməsi barədə Azər-

baycan Respublikası qanununun layihəsi (birinci oxunuş). 

15. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

16. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

17. Azərbaycan Respublikasının Torpaq Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

18. “Daşınmaz əmlakın dövlət reyestri haqqında” Azərbay-

can Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci oxunuş). 

19. “Dövlət torpaq kadastrı, torpaqların monitorinqi və 

yerquruluşu haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

20. “Qrant haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

21. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

22. Mikro, kiçik və orta sahibkarlığın inkişafı haqqında 

Azərbaycan Respublikası qanununun layihəsi (birinci 

oxunuş). 

23. “Sahibkarlıq fəaliyyəti haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

24. Azərbaycan Respublikasının Vergi Məcəlləsində, 

“Sosial sığorta haqqında”, “Bələdiyyələrin maliyyəsinin 

əsasları haqqında”, “Tibbi sığorta haqqında” və “Daşınar 

əmlakın yüklülüyü haqqında” Azərbaycan Respublika-

sının qanunlarında dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

25. “Büdcə sistemi haqqında”, “İşsizlikdən sığorta 

haqqında” və “Hesablama Palatası haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

26. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

27. “Baytarlıq haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

28. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

29. “İcbari sığortalar haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

30. “Yol hərəkəti haqqında”, “Notariat haqqında” və “Da-

şınmaz əmlakın dövlət reyestri haqqında” Azərbaycan Res-

publikasının qanunlarında dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Soltan Məmmədov, 

Sevil Mikayılova, Musa Quliyev, Sahib Alıyev, Qənirə 

Paşayeva, Aydın Mirzəzadə, Zahid Oruc, İltizam Yusifov, 

İlham Məmmədov, Aqil Abbas 

 
Təklif: Gündəlik qəbul edilsin 

Səsvermənin nəticələri (saat 11.06 dəq.) 

Lehinə 94 

Əleyhinə 0 

Bitərəf 0 

Səs vermədi 2 

İştirak edir 96 

Nəticə: Qəbul edildi 

 

1. “Ekstradisiya haqqında” Avropa Konvensiyasına 

Dördüncü Əlavə Protokolun təsdiq edilməsi barədə 

Azərbaycan Respublikası qanununun layihəsi. 

 

Çıxış etmişlər: Sahibə Qafarova, Nizami Səfərov, 

Zahid Oruc, Elman Nəsirov, Siyavuş Novruzov, Azay 

Quliyev, Cavid Osmanov, Məlahət İbrahimqızı 

 
Təklif: Qanun qəbul edilsin 

Səsvermənin nəticələri (saat 11.59 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 
 

2. “İnvestisiya və İxrac Kreditlərinin Sığortası üzrə 

İslam Korporasiyasının (ICIEC) Təsis Müqaviləsi”nin 

təsdiq edilməsi barədə Azərbaycan Respublikası qa-

nununun layihəsi. 
 

Çıxış etmişlər: Sahibə Qafarova, Məzahir Əfəndiyev, 

Elman Nəsirov, Ceyhun Məmmədov 
 

Təklif: Qanun qəbul edilsin 

Səsvermənin nəticələri (saat 12.04 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

3. “İslam Ölkələrinin Standartlar və Metrologiya 

İnstitutunun (SMIC) Əsasnaməsi”nin təsdiq edilməsi 

haqqında Azərbaycan Respublikası qanununun layihəsi. 

 

Çıxış etmişlər:  Sahibə Qafarova, Məzahir Əfəndiyev, 

Elman Nəsirov 
 

Təklif: Qanun qəbul edilsin 

Səsvermənin nəticələri (saat 12.07 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 
 

4. “Azərbaycan Respublikası Hökuməti ilə İslam 

Dünyası Təhsil, Elm və Mədəniyyət Təşkilatı–ICESCO 

arasında ICESCO-nun Regional Ofisinin yerləşməsi 

haqqında” Sazişin təsdiq edilməsi barədə Azərbaycan 

Respublikası qanununun layihəsi. 
 

Çıxış etmişlər: Sahibə Qafarova, Qənirə Paşayeva, 

Elman Nəsirov, Etibar Əliyev 
 

Təklif: Qanun qəbul edilsin 

Səsvermənin nəticələri (saat 12.16 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

5. “Azərbaycan Respublikası Hökuməti ilə İsrail 

Dövləti Hökuməti arasında hava əlaqəsi haqqında” Sa-

zişin təsdiq edilməsi barədə Azərbaycan Respublikası 

qanununun layihəsi. 

 

Çıxış etmişlər: Sahibə Qafarova,Tahir Mirkişili, Elman 

Nəsirov  

 
Təklif: Qanun qəbul edilsin 

Səsvermənin nəticələri (saat 12.20 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

 

6. “Azərbaycan Respublikası Hökuməti ilə İsveçrə 

Federal Şurası arasında diplomatik nümayəndəliklə-

rin, konsulluqların və daimi nümayəndəliklərin üzvlə-

rini müşayiət edən şəxslər tərəfindən haqqı ödənilən 

əmək fəaliyyətinin həyata keçirilməsi haqqında Sa-

ziş”in təsdiq edilməsi barədə Azərbaycan Respublikası 

qanununun layihəsi. 

 

Çıxış etmişlər:  Sahibə Qafarova, Elman Nəsirov  

Təklif: Qanun qəbul edilsin 

Səsvermənin nəticələri (saat 12.23 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

7. “Azərbaycan Respublikası Hökuməti ilə Kambo-

ca Krallığı Hökuməti arasında diplomatik pasportlara 

malik şəxslərin viza tələbindən azad edilməsi haq-

qında” Sazişin təsdiq edilməsi barədə Azərbaycan Res-

publikası qanununun layihəsi. 

 

Çıxış etmişlər:  Sahibə Qafarova, Elman Nəsirov  

 
Təklif: Qanun qəbul edilsin 

Səsvermənin nəticələri (saat 12.26 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

8. “Azərbaycan Respublikası Qida Təhlükəsizliyi 

Agentliyi ilə Latviya Respublikasının Qida və Bay-

tarlıq Xidməti arasında qida təhlükəsizliyi sahəsində 

əməkdaşlıq haqqında” Anlaşma Memorandumunun 

təsdiq edilməsi barədə Azərbaycan Respublikası qanu-

nunun layihəsi. 

Çıxış etmişlər:  Sahibə Qafarova, Tahir Rzayev, Elman 

Nəsirov  

 
Təklif: Qanun qəbul edilsin 

Səsvermənin nəticələri (saat 12.28 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 
 

9. “Vergitutma bazasının aşınması və mənfəətin 

köçürülməsi (BEPS) layihəsində assosiativ üzv qis-

mində İnklüziv Çərçivə”yə qoşulmaq barədə  Azərbay-

can Respublikası ilə İqtisadi Əməkdaşlıq və İnkişaf 

Təşkilatı arasında məktublar mübadiləsi formasında 

bağlanmış Razılaşmanın təsdiq edilməsi haqqında 

Azərbaycan Respublikası qanununun layihəsi. 
 

Çıxış etmişlər:  Sahibə Qafarova, Tahir Mirkişili, 

Elman Nəsirov  
 

Təklif: Qanun qəbul edilsin 

Səsvermənin nəticələri (saat 12.32 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

10. “Avropa Sosial Xartiyasının təsdiq edilməsi ba-

rədə”, “Əlillərin hüquqları haqqında” Konvensiyaya 

qoşulmaq barəsində”, “Əlillərin hüquqları haqqında” 

Konvensiyanın Fakültativ Protokoluna qoşulmaq ba-

rəsində”, “Dərc olunmuş əsərlərin kor, görmə qüsurlu 

və ya çap məhsullarını oxumaqla bağlı başqa əlilliyi 

olan şəxslər üçün əlçatanlığını asanlaşdırmağa dair 

Mərakeş Müqaviləsi”nə qoşulmaq haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun la-

yihəsi. 

 

Çıxış etmişlər: Sahibə Qafarova, Soltan Məmmədov, 

Elman Nəsirov  

 
Təklif: Qanun qəbul edilsin 

Səsvermənin nəticələri (saat 12.35 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

11. “Dövlət rüsumu haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi. 

 

Çıxış etmişlər: Sahibə Qafarova, Anar Məmmədov  

 
Təklif: Qanun qəbul edilsin 

Səsvermənin nəticələri (saat 12.37 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

12. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (birinci oxunuş). 
 

Çıxış etmişlər: Sahibə Qafarova, Əli Hüseynli, Qüdrət 

Həsənquliyev, Siyavuş Novruzov 
 

Təklif: Layihə birinci oxunuşda qəbul edilsin 

Səsvermənin nəticələri (saat 12.45 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 
 

13. Azərbaycan Respublikasının Cinayət-Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişdir:  Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 12.46 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

14. Azərbaycan Respublikasının 1995-ci il 10 yanvar 

tarixli 947 nömrəli Qanunu ilə təsdiq edilmiş “Hərbi 

qulluqçuların dövlətə vurduqları ziyana görə maddi 

məsuliyyəti haqqında Əsasnamə”də dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişlər:  Sahibə Qafarova, Ziyafət Əsgərov  
 

Təklif: Layihə birinci oxunuşda qəbul edilsin 

Səsvermənin nəticələri (saat 12.55 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

15. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər:  Sahibə Qafarova, Aydın Hüseynov  

 
Təklif: Layihə birinci oxunuşda qəbul edilsin 

Səsvermənin nəticələri (saat 15.06 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

16. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (birinci oxunuş). 

 

Çıxış etmişlər:  Sahibə Qafarova, Nurlan Həsənov  

 
Təklif: Layihə birinci oxunuşda qəbul edilsin 

Səsvermənin nəticələri (saat 15.07 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

17. Azərbaycan Respublikasının Torpaq Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Rzayev, Arzu 

Nağıyev  

 
Təklif: Layihə birinci oxunuşda qəbul edilsin 

Səsvermənin nəticələri (saat 15.13 dəq.) 

Lehinə 88 

Əleyhinə 1 

Bitərəf 0 

Səs vermədi 1 

İştirak edir 90 

Nəticə: Qəbul edildi 

18. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, 

Vüqar Bayramov  

 
Təklif: Layihə birinci oxunuşda qəbul edilsin 

Səsvermənin nəticələri (saat 15.13 dəq.) 

Lehinə 87 

Əleyhinə 1 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

19. “Dövlət torpaq kadastrı, torpaqların monitorin-

qi və yerquruluşu haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.14 dəq.) 

Lehinə 89 

Əleyhinə 1 

Bitərəf 0 

Səs vermədi 0 

İştirak edir 90 

Nəticə: Qəbul edildi 

20. “Qrant haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Tahir Mirkişili, 

Etibar Əliyev, Şahin İsmayılov, Ziyafət Əsgərov 
 

Təklif: Layihə birinci oxunuşda qəbul edilsin 

Səsvermənin nəticələri (saat 15.24 dəq.) 

Lehinə 90 

Əleyhinə 1 

Bitərəf 0 

Səs vermədi 1 

İştirak edir 92 

Nəticə: Qəbul edildi 
 

21. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 
 

Çıxış etmişlər:  Sahibə Qafarova, Mahir Abbaszadə  
 

Təklif: Layihə birinci oxunuşda qəbul edilsin 

Səsvermənin nəticələri (saat 15.27 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 
 

22. Mikro, kiçik və orta sahibkarlığın inkişafı haq-

qında Azərbaycan Respublikası qanununun layihəsi 

(birinci oxunuş). 

Çıxış etmişlər: Sahibə Qafarova, Tahir Mirkişili, 

Vüqar Bayramov, Elşad Mirbəşir oğlu, Emin Hacıyev, 

Fəzail Ağamalı, Qüdrət Həsənquliyev, Sahib Alıyev, 

Müşfiq Cəfərov  

 
Təklif: Layihə birinci oxunuşda qəbul edilsin 

Səsvermənin nəticələri (saat 16.07 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

23. “Sahibkarlıq fəaliyyəti haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 

 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 16.07 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

24. Azərbaycan Respublikasının Vergi Məcəlləsində, 

“Sosial sığorta haqqında”, “Bələdiyyələrin maliyyəsi-

nin əsasları haqqında”, “Tibbi sığorta haqqında” və 

“Daşınar əmlakın yüklülüyü haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 
 

Çıxış etmişlər: Sahibə Qafarova, Mahir Abbaszadə, 

Musa Quliyev, Siyavuş Novruzov, Əhliman Əmiraslanov  
 

Təklif: Layihə birinci oxunuşda qəbul edilsin 

Səsvermənin nəticələri (saat 16.14 dəq.) 

Lehinə 87 

Əleyhinə 1 

Bitərəf 0 

Səs vermədi 1 

İştirak edir 89 

Nəticə: Qəbul edildi 
 

25. “Büdcə sistemi haqqında”, “İşsizlikdən sığorta 

haqqında” və “Hesablama Palatası haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun 

layihəsi (birinci oxunuş). 
 

Çıxış etmişlər: Sahibə Qafarova, Tahir Mirkişili, Musa 

Quliyev, Etibar Əliyev, Əli Məsimli  
 

Təklif: Layihə birinci oxunuşda qəbul edilsin 

Səsvermənin nəticələri (saat 16.21 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

26. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Məşhur Məmmədov, 

Tahir Rzayev 

 
Təklif: Layihə birinci oxunuşda qəbul edilsin 

Səsvermənin nəticələri (saat 16.26 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

27. “Baytarlıq haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişlər:  Sahibə Qafarova, Tahir Rzayev, Naqif 

Həmzəyev  
 

Təklif: Layihə birinci oxunuşda qəbul edilsin 

Səsvermənin nəticələri (saat 16.27 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 
 

28. “Dövlət qulluğu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişlər:  Sahibə Qafarova, Əli Hüseynli  
 

Təklif: Layihə birinci oxunuşda qəbul edilsin 

Səsvermənin nəticələri (saat 16.28 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 
 

29. “İcbari sığortalar haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 
 

Çıxış etmişlər:  Sahibə Qafarova, Əli Məsimli, Razi 

Nurullayev, Rüfət Quliyev 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 16.31 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 16.49 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 16.49 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 16.50 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 
 

30. “Yol hərəkəti haqqında”, “Notariat haqqında” 

və “Daşınmaz əmlakın dövlət reyestri haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 
 

Çıxış etmişlər: Sahibə Qafarova, Nurlan Həsənov, Əli 

Məsimli, Razi Nurullayev, İltizam Yusifov,  Rəşad 

Mahmudov  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 16.32 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 16.50 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 16.51 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 16.51 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 16.51 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

11 oktyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli deputatlar, hörmət-

li media nümayəndələri. Hörmətli həmkarlar, xahiş edi-

rəm, qeydiyyatdan keçək.  

 
Qeydiyyat (saat 11.01 dəq.) 

İştirak edir 88 

Yetərsay 83 

 

Çox sağ olun, iclasa başlaya bilərik, yetərsay var.  

Hörmətli həmkarlar, gündəliyə keçməzdən əvvəl mən 

bir məsələ haqqında sizə məlumat vermək istəyərdim. Bil-

diyiniz kimi, 5-7 oktyabr tarixlərində İndoneziyanın pay-

taxtı Cakarta şəhərində “Böyük iyirmilik – G20” adlı qu-

rumun ölkələrinin parlament sədrlərinin 8-ci sammiti ke-

çirilmişdir. Mən Milli Məclisin sədri və Qoşulmama Hərə-

katı Parlament Şəbəkəsinin sədri kimi həmin tədbirdə xü-

susi qonaq qismində iştirak etməyə dəvət olunmuşdum.  

Onu da qeyd edim ki, Azərbaycan “Böyük iyirmiliyin” 

parlament ölçüsündə keçirilən tədbirində ilk dəfə təmsil 

olunurdu. Bu, Azərbaycana və Qoşulmama Hərəkatının 

yeni yaradılmış parlament qurumuna göstərilən diqqət və 

marağın ifadəsi kimi qiymətləndirilməlidir.  

Hörmətli həmkarlar,  mən sammit çərçivəsində  keçiri-

lən tədbirlərdə etdiyim iki çıxışda, o cümlədən əsas məru-

zəçi kimi çıxışımda müasir dövrün  çağırışları barədə fi-

kirlərimi bölüşdüm və bu sahədə parlament əməkdaşlığı 

platformalarının oynaya biləcəyi mühüm rolu qeyd etdim.  

Azərbaycan Respublikasının Prezidenti cənab İlham 

Əliyevin Qoşulmama Hərəkatının sədri kimi irəli sürdüyü 

təşəbbüs əsasında yaradılmış Qoşulmama Hərəkatının Par-

lament Şəbəkəsi haqqında geniş məlumat verdim. Sonra  

ərzaq və enerji təhlükəsizliyi mövzusuna həsr olunmuş 

sessiyada mən ərzaq təhlükəsizliyinin gücləndirilməsi isti-

qamətində Azərbaycanın əldə etdiyi nailiyyətlərdən danış-

dım. Həmçinin Azərbaycanın öz tərəfdaşlarının enerji təh-

lükəsizliyinin təmin olunmasında oynadığı rolu, ölkəmiz-

də alternativ enerji mənbələrinin inkişaf etdirilməsi çərçi-

vəsində görülən işləri qeyd etdim. İşğaldan azad edilmiş 

ərazilərimizin ərzaq və enerji təhlükəsizliyi məsələləri 

baxımından əhəmiyyətini vurğuladım. 

Daha sonra tədbirdə beynəlxalq miqyaslı problemlərin 

həllinə mane olan amillər, o cümlədən ikili standartlar və 

selektiv yanaşmalar barəsində danışdım. Xatırlatdım ki, 

Azərbaycan bu reallığı öz təcrübəsində yaşamışdır. Bildir-

dim ki, Azərbaycan BMT Təhlükəsizlik Şurasının qətna-

mələrini, beynəlxalq hüququn norma və prinsiplərini öz 

gücü hesabına icra edərək torpaqlarının Ermənistan tərə-

findən 30 illik işğalına son qoymuş, ərazi bütövlüyünü və 

tarixi ədaləti bərpa etmişdir. 44 günlük müharibə başa 

çatdıqdan sonra postmünaqişə dövründə regionda uzun-

müddətli sülh və sabitliyin təmin edilməsi istiqamətində 

Azərbaycanın göstərdiyi səylər barəsində məlumat verdim. 

Ermənistanın sülh prosesinə maneçilik törətmək cəhdləri, 

xüsusən 13 sentyabr təxribatı haqqında ətraflı danışdım. 

Hörmətli həmkarlar, onu da qeyd edim ki, sammit çər-

çivəsində 7 rəsmi görüş keçirildi. İndoneziya Nümayən-

dələr Palatasının sədri Puan Maharani, Türkiyə Böyük 

Millət Məclisinin sədri Mustafa Şentop,  Birləşmiş Krallıq 

Parlamentinin İcmalar Palatasının sədri Lindsi Hoyl, 

Birləşmiş Ərəb Əmirlikləri Federal Milli Şurasının sədri 

Saqr Qobaş, Namibiya Milli Şurasının sədri Lukas Sinim-

bo Muha, Cənubi Afrika Respublikası Milli Assamble-

yasının sədri Nosivive Mapisa-Nqakula, Ukrayna Ali Ra-

dası sədrinin müavini Olena Kondratiuk ilə rəsmi görüş-

lərdə dövlətlərarası münasibətlərin parlament ölçüsünün 

inkişaf yolları və qarşılıqlı maraq doğuran digər məsələlər 

müzakirə edildi.   

Qoşulmama Hərəkatının üzvü olan ölkələrin parlament 

təmsilçiləri ilə danışıqlarda həmin ölkələrin parlament 

üzvləri arasında qarşılıqlı əlaqə və əməkdaşlığın dərinləş-

dirilməsi, yeni yaradılmış parlament şəbəkəsinin fəaliy-

yəti, təşkilatın qarşısında duran vəzifələr haqqında fikir 

mübadiləsi aparıldı.   

Bundan başqa, 7 qeyri-rəsmi görüş keçirildi. Onu da 

qeyd edim ki, bütün görüşlərdə 44 günlük Vətən mühari-

bəsindən sonra Cənubi Qafqaz bölgəsində yaranmış vəziy-

yət, işğaldan azad edilmiş bölgədə aparılan bərpa və quru-

culuq işləri, uzunmüddətli sülh və sabitliyin təmin edilmə-

si naminə Azərbaycanın göstərdiyi səylər, beynəlxalq va-

sitəçilərin köməyi ilə aparılan danışıqlarda Ermənistanın 

destruktiv mövqe tutması, müharibədən sonra da minaları 



 155 

yerləşdirməkdə davam etməsi, hərbi təxribatlar törətməsi 

barədə həmsöhbətlərimizə geniş məlumat verildi. 

Hörmətli həmkarlar, dünən, oktyabrın 10-da Milli Məc-

lisdə Moldova Respublikasının Baş naziri Natalya 

Qavrilitsa ilə mənim görüşüm olmuşdur. Söhbət zamanı 

Azərbaycanla Moldova arasında münasibətlərin səviyyə-

sindən məmnunluq ifadə edilmiş, iki ölkə arasında dostluq 

və tərəfdaşlıq əlaqələrinin inkişafında parlamentlərin oy-

nadığı rolun əhəmiyyəti vurğulanmışdır.   

Hörmətli həmkarlar, mənim məlumatım bu qədər. Diq-

qətinizə görə təşəkkür edirəm.  

İndi isə xahiş edirəm, gündəliyin qəbul olunmasına mü-

nasibət bildirin. Gündəlik hamıya paylanıb. Buyurun.   

 
Səsvermənin nəticələri (saat 11.06 dəq.) 

Lehinə 94 

Əleyhinə 0 

Bitərəf 0 

Səs vermədi 2 

İştirak edir 96 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli həmkarlar, 30 dəqiqəmiz var, 10 nəfər çıxış 

edə bilər. Buyurun, yazılın. Bu 30 dəqiqədə Aqil müəllim 

axırıncı çıxışçı olacaq. Xahiş edirəm, nəzərə alın.  

Birinci çıxış edən Soltan Məmmədov. Soltan müəllim, 

buyurun.  

S.Məmmədov. Təşəkkür edirəm, Sahibə xanım. Hör-

mətli xanım sədr, hörmətli həmkarlar, dəyərli media nü-

mayəndələri. Azərbaycan, Fransa, Ermənistan və Avropa 

İttifaqı Şurasının  rəhbərləri arasında oktyabrın 6-da Pra-

qada keçirilən görüş Azərbaycanın növbəti diplomatik 

uğuru olmaqla bərabər, Cənubi Qafqazda yeni bir dövrün 

başlanmasına xidmət edən məqamlarla yadda qaldı. 

Təəssüf ki, bəzi qüvvələr prosesi ləngitməyə və regionda 

gərginliyi artırmağa xidmət edən təşəbbüslərlə çıxış 

etməkdədir. Fransanın Avropa və xarici işlər naziri Katrin  

Kolonanın bir neçə gün öncə Milli Assambleyanın er-

mənipərəst üzvünün Azərbaycana qarşı əsassız ittiham-

larla dolu sualını cavablandırarkən söylədiyi fikirlər də bu 

qəbildəndir. Cavabın ümumi məzmunu tamamilə qərəzli 

mülahizələrə əsaslanır. Bu, xüsusən Fransanın bölgədə 

sülhün təmin olunması prosesində fəal iştirak etməyə 

çalışması indiki dövrün ruhuna uyğun deyil. Çünki biz son 

dövrdə Fransa Prezidentinin Azərbaycanla Ermənistan 

arasında münasibətlərin normallaşması prosesinə töhfə 

vermək təşəbbüslərinin şahidiyik.  

Təəssüf ki, Fransada bizim regionumuzla bağlı hadi-

sələrə münasibətdə birtərəfli mövqe tutan hökumət və par-

lament üzvləri var. Bu il sentyabrın 13-ü və 14-də Er-

mənistanın Azərbaycanla dövlət sərhədində törətdiyi hərbi 

təxribatın birtərəfli şəkildə təqdim edilməsi də onların 

şəxsi mülahizələrini parlamentə və dövlətlərarası münasi-

bətlərə daşımaq cəhdlərinin göstəricisidir. Halbuki Azərbay-

can sadəcə BMT Nizamnaməsinin 51-ci maddəsinə əsas-

lanaraq öz suverenliyini və ərazi bütövlüyünü müdafiə edib.  

Fransa  indiyə qədər Azərbaycan xalqına qarşı törədil-

miş çoxsaylı cinayətlərlə bağlı heç bir konkret münasibət 

ortaya qoymayıb. Ermənistanın basdırdığı minaların part-

laması nəticəsində 250-dən çox Azərbaycan vətəndaşının 

həlak olması və yaralanması, 4 minə yaxın azərbaycanlı-

nın itkin düşməsi, yüzlərcə həmvətənimizin qətlə yetirilə-

rək kütləvi məzarlıqlarda dəfn olunması faktları ilə bağlı 

mövqe bildirilməyib. Əlbəttə ki, Fransada Azərbaycanın 

Avropa üçün strateji əhəmiyyətini düzgün qiymətləndirən, 

regionda baş verən proseslər haqqında obyektiv təsəvvürü 

olan, Cənubi Qafqazda sülhün və sabitliyin tərəfdarı kimi 

çıxış edən siyasətçilər də var. Onlar yaxşı bilirlər ki, böl-

gəmizdə əməkdaşlıq, sabitlik və rifah dövrünün başlan-

ması üçün unikal fürsət yaranıb. Biz regionun tarixində 

yeni bir səhifə açmışıq. Ona görə də Azərbaycan-Fransa 

parlamentlərarası işçi qrupu adından fransalı parlamentari-

lərə, siyasətçilərə müraciət edərək onları belə bir tarixi 

mərhələdə Cənubi Qafqazda vəziyyəti gərginləşdirməyə 

xidmət edən təşəbbüslərdən çəkinməyə çağırıram. Diqqə-

tinizə görə təşəkkür edirəm.   

Sədrlik edən.  Çox sağ olun.  

Sevil Mikayılova. Buyurun, Sevil xanım.  

S.Mikayılova. Sağ olun, Sahibə xanım.  Hörmətli xa-

nım sədr, dəyərli həmkarlar, media nümayəndələri. Mə-

nim çıxışım da son zamanlar Avropa məkanında Azərbay-

cana qarşı qərəzli münasibətin  formalaşması və bir sıra 

parlamentlərin də bununla bağlı qəbul olunmuş bəyanat-

ları ilə bağlıdır.  

Qeyd etmək istəyirəm ki,  İspaniya Krallığı Deputatları 

Konqresinin oktyabrın 6-da qəbul etdiyi Azərbaycana 

qarşı qərəz dolu “İnstitusional deklarasiya” adlı sənəd hid-

dət doğurur. Belə ki, təktərəfli və qərəzli bəyanat erməni 

maraqlarını müdafiə etməklə bütün diplomatik norma və 

qaydaları pozur, son zamanlar Azərbaycan və Ermənistan 

arasında irəliyə aparan normallaşma prosesini də zərbə 

altına qoyur. Xatırlatmaq istərdik ki, İspaniyanın da daxil 

olduğu Avropa İttifaqı Şurasının Prezidenti Şarl Mişel  

müharibədən sonrakı dönəmdə Azərbaycan və Ermənistan 

arasında münasibətlərin normallaşması üçün xüsusi səylər 

göstərir. Məhz Prezident Mişelin vasitəçiliyi ilə aparılan 

danışıqlarda tərəflər, nəhayət, sülhə doğru praktik ad-

dımların atılmasına nail olub. Prosesin dinamikliyi Azər-

baycanda böyük ümidlər yaradıb. Xüsusən Praqa görüşü 

və qəbul olunmuş sənədlər Azərbaycanda böyük məm-

nuniyyətlə qarşılanmışdır. Təəssüf ki, bu cür təktərəfli 

erməni lobbisinin maraqlarına xidmət edən bəyanat nəticə-

də bütün səyləri zədələyir. Bu isə birbaşa Avropa Birli-

yinin məsələ ilə bağlı siyasətinə qarşı yönəlmiş demarşdır.  

Xüsusən qeyd etmək istəyirəm ki, sənədin 3-cü maddə-

sində ermənilərə  həmrəylik, dəstək ifadə olunur və bu 

sənəd erməni icmasına yönəlikdir. Erməni icmasına xitam 

edilən bəyanatın müəllifləri, əslində, İspaniya parla-

mentarilərinin obyektivlikdən uzaq olduğunu sərgiləməklə 

yanaşı, bu gün dünyanın mübarizə apardığı işğal siyasə-

tinə də dəstəkçi kimi çıxış edirlər. İspanyalı həmkarları-

mıza xatırlatmaq istərdik ki, Ermənistan işğalçı ölkədir, 30 

il aqressiv siyasət apararaq Azərbaycanın BMT tərəfindən 

tanınan ərazilərinin 20 faizini işğal altında saxlayıb. Lakin 

təcavüzkar Ermənistanın beynəlxalq hüququ tapdalayan 

əməllərinin qarşısını almaq və 30 il davam edən qanlı 

münaqişənin həlli üçün İspaniya parlamenti heç zaman 

səsini qaldırmayıb. Sadəcə səssiz qalıb. Artıq münaqişə 

bitib. Azərbaycan BMT Təhlükəsizlik Şurasının qətnamə-

lərini öz gücünə icra edib. Ədalət yerini tutduqdan sonra 

işğalçıya haqq qazandırmaq heç bir məntiqə sığmır.  

İspaniya parlamentində bu  sənədə imza atanlar beynəl-

xalq hüququ, ədaləti dəstəkləmək əvəzinə işğalçı, terrorçu, 

uşaq  qatili bir dövlətə dəstək olurlar. Bununla ispaniyalı 

deputatlar  Cənubi Qafqazda davamlı  sülhün yaranması 

naminə aparılan danışıqlarla qazanılmış bütün nailiyyətləri 

şübhə altına alır, separatizmi dəstəkləyir, revanşizmi alov-

landırırlar. Əslində, belə bir sənədin qəbul olunması Azər-

baycanın haqq işinə heç bir təsir göstərmək iqtidarında 

deyil. Lakin bütün bu faktları görməzdən gələn İspaniya 

parlamenti hansı əsaslarla belə bir bəyanat qəbul edir, 

anlaşılmazdır. Bu sənəd qəbuledilməzdir. İspaniya və 

Azərbaycan arasında olan dost və işgüzar münasibətlərə 

ciddi xələl gətirir. Buna görə də Azərbaycan-İspaniya par-

lamentlərarası münasibətlərə diqqət yetirmələrini xahiş 

edirəm. Diqqətinizə görə çox sağ olun.  

Sədrlik edən. Çox sağ olun.  

Musa Quliyev. Musa müəllim, buyurun. 

M.Quliyev. Çox sağ olun. Hörmətli xanım sədr, hör-

mətli millət vəkilləri. Məndən öncə çıxış edən hər iki mil-

lət vəkili həmkarımın dediklərinə dəstək verirəm, qoşu-

luram və hesab edirəm ki, son günlərdə Avropadakı bəzi 

siyasətbazlar, – mən onlara siyasətçi demirəm, çünki onlar 

haqqı, həqiqəti və reallığı əks etdirən sözlər danışmırlar, 

bəyanatlar vermirlər, – yalnız ermənipərəst mövqe tutur-

lar, öz düşüncələrini, arzularını Azərbaycana şər yıxmaq-

la, böhtan atmaqla həyata keçirirlər.  Reallıqdan, tarixi hə-

qiqətlərdən kənar çıxışlar Azərbaycan üçün yeni bir şey 

deyil və biz bunları görmüşük. Tarixi reallıq isə ondan 

ibarətdir ki, bu il 11 oktyabr terrorçu Ermənistanın Gəncə-

nin dinc əhalisinə qarşı törətdiyi növbəti raket terrorunun 

ikinci ildönümü və məhz 2020-ci il 4-17 oktyabır tarix-

lərində erməni terrorçuları tərəfindən Gəncə şəhərinə 5 

dəfə raket hücumu olub, 13 raket atılıb. Bu terror nəticə-

sində 6-sı uşaq olmaqla 26 dinc şəhər sakini həlak olub, 

29-u uşaq olmaqla 130 şəxs yaralanmışdır. 3 ailədən olan 

4 uşaq isə hər iki valideynini itirmişdir. Avropadakı o si-

yasətbazlar bunları görsünlər, eşitsinlər, dilə gətirsinlər. 

Ondan sonra erməni terrorçularının yanında durub-dur-

madıqlarını da dünya bir daha görsün.  

Əlbəttə, biz bütün terroru, xüsusən erməni terrorunu 

qətiyyətlə pisləyirik. Hesab edirik ki, bu, təkcə Azərbay-

canın dinc əhalisinə qarşı deyil, bəşəriyyətə qarşı beynəl-

xalq bir cinayətdir və biz bu cinayətkarların gec-tez tutu-

lub haqq-ədalət divanına gələcəyinə də inanırıq. Biz bunu 

özümüz edəcəyik. Görünür ki, Avropadakı o siyasətbazlar 

da bu günü gözləyirlər və o gün də yaxındadır. Onlar bunu 

bilsinlər. 

Xocalı soyqırımı, Edilli faciəsi, Tərtər, Bərdə şəhərlə-

rinin, Ağcabədinin, Ağdamın... Yenə də deyirəm, 2020-ci 

ildə Gəncənin dinc sakinlərinin raket atəşinə tutulması 

terror deyilsə, nədir? Ermənilər daha nə etməlidirlər ki, 

Avropada terrorçu dövlət kimi tanınsınlar?  

Mən hesab edirəm ki, dünən bizim hörmətli millət 

vəkili həmkarımız Zahid Orucun rəhbərliyi ilə keçirilən 

Sosial Tədqiqatlar Mərkəzinin  çox əhəmiyyətli tədbirini 

biz xarici dillərə də tərcümə edib verməliydik. Görməliy-

dilər ki, terrorçular kimdir və Azərbaycan da terrora qarşı 

mübarizə... 

Sədrlik edən. Sağ olun, Musa müəllim. Sahib Alıyev.  

S.Alıyev. Təşəkkür edirəm. Hörmətli xanım sədr, 

dəyərli həmkarlar. Bu gün Gəncəyə atılan skad raketi 

nəticəsində 10 nəfər mülki şəxsin şəhid olması, 40 

nəfərin yaralanması ilə nəticələnən terror aktından düz 2 

il keçir. Amma dünən Ukrayna şəhərlərinin bomba-

lamasına görə Rusiyanı tənqid, hədə növbəsində duran-

lardan, demək olar ki, heç biri Azərbaycanın dinc yaşayış 

məskənlərinə raket, artilleriya zərbəsi  endirilərkən 

səslərini çıxarmırdılar. Hələ doğruluğu tam təsdiqlən-

məmiş videolara dayanaraq əsgərlərimizin əsir götürdük-

ləri və məhv etdikləri zinvorlara qarşı amansızcasına 

davranışına görə guya şoka düşdüklərini deyənlərin, 

bunu dövlətimizin ayağına yazmağa cəhd edənlərin o 

zaman niyə susduqlarını soruşmağı artıq sayıram. Çünki 

ayrı-seçkiliyə yol verdikləri, bizə qarşı  edilən vəhşilik-

ləri görməzdən gəldikləri birinci dəfə deyil. Biz yaxşı 

bilirik ki, onların bu davranışlarının arxasında Azərbay-

canın müstəqil siyasət yeritməsi, ancaq öz milli maraq-

larından çıxış etməsi durur.  

Son zamanlar isə onlar Azərbaycan Müdafiə Nazirliyi-

nin  mövqelərimizin atəşə tutulması ilə bağlı ardıcıl xəbər-

lərini görüncə hərəkətə keçərək zənglər edir, dayanıqlı 

sülh gündəliyindən dəm vurmağa başlayırlar. Əslində isə 

məqsəd sülh deyil, regionda gərginliyin qalması və bunu 

yaradan geo-siyasi alətin – işğalçı Ermənistanın qorun-

masıdır. Həmin çevrələr  kimi onların diktəsi ilə  muzd 

qarşılığında qəhrəman oğullarımızı, əsgərlərimizi oğru 

pişik, torpaqlarımız üzərində  suverenliyimizin tam təmini 

yolunda atılan addımları “təcavüz” adlandıran “azərbay-

canlı”lara da  deyəcək heç bir sözüm yoxdur. Onsuz da, 

düzələn deyillər.  

Bununla yanaşı, biz görürük ki, cəmiyyətimizdə Milli 

Şuranın başında duran və ətrafında fırlanan o cür ünsür-

lərin sosial şəbəkələrdə dövlətimiz əleyhinə yönələn pay-

laşımlarını bəyənənlər də var. Onların heç də hamısı bot, 

nə etdiyinin fərqində olmayan küt deyil. Bir hissəsi öz 

uğursuzluqlarının səbəbini başqasının uğrunda görən, 

bəlkə də məmur özbaşınalığı ilə üzləşib narazılıqlarını bu 

yolla sərgiləyənlərdir. O “azərbaycanlı”lardan fərqli ola-

raq hələ düzəlmə ehtimalı qaldığından əmin adamlara 

səslənirəm: Sizə elə gəlmirmi ki, etdikləriniz üzləşdiyiniz-

dən daha böyük rəzillikdir? Çünki sizin etdiyiniz informa-

siya savaşında düşmənlə eyni səngərdə vuruşan vətən 

xainlərinin sərsəmləmələrini bəyənməniz onlara patron 

vermək kimi bir şeydir. Bir də yaxşı düşünün, bəlkə 

həyatda niyə uğur qazana bilməməyinizin cavabı həm də 

bu hərəkətinizdədir. Diqqətinizə görə təşəkkür edirəm.  

Sədrlik edən. Sağ olun. Qənirə Paşayeva.  Qənirə xa-

nım, buyurun. 

Q.Paşayeva. Çox hörmətli xanım sədr,  hörmətli həm-

karlar,  mətbuat və media nümayəndələri. Xanım sədr, biz 

də Sizi və rəhbərlik etdiyiniz nümayəndə heyətini İndone-

ziyaya uğurlu səfər münasibəti ilə  təbrik edir, uğurlar di-

ləyirik.  

Mən bu gün Mədəniyyət komitəsi adından tarix və mə-

dəniyyətimiz baxımından çox önəmli bir abidə – Sul-

tanbud kurqanı ətrafında yaranmış narahatlıqlar barədə da-

nışmaq, müxtəlif ziyalıların və təşkilatların çağırışlarını 

səsləndirmək istəyirəm. Qeyd edim ki, Ağdamın tanınmış 

ziyalılarından Vüqar Tofiqli komitəmizə müraciət edərək 

Azərbaycanın ən qədim abidələrindən biri Sultanbud kur-

qanı ətrafında narahatlıqlarla bağlı Mədəniyyət komitəsi 

olaraq bizim də bu məsələdə dəstək göstərməyimizi xahiş 

etmişdir. Bunun əsasında Milli Elmlər Akademiyasına 

yazdığımız müraciətə akademiyanın prezidenti vəzifəsini 

icra edən hörmətli akademik Arif Həşimovdan gələn 

cavabı ilk öncə təqdim etmək istəyirəm. Cavabda deyilir: 

“Sizin Ağdam rayonu ərazisində yerləşən qədim tari-

ximizin maddi-mədəni irs nümunələrimizin daşıyıcısı olan 

Sultanbud kurqanı ətrafında gedən tikinti işləri ilə əla-

qədar müraciət məktubunuza Azərbaycan Milli Elmlər 

Akademiyasında müvafiq qaydada baxılmışdır. Sultanbud 

kurqanı ilə bağlı həyəcan təbilinizi haqlı hesab edir və hər 

bir vətəndaşın vəzifəsindən, məqamından asılı olmayaraq 

tarixi, maddi-mədəni irsimizin qorunması istiqamətində 

bir olmağa səsləyirik”.  

Məlumat üçün bildiririk ki, Sultanbud kurqanına 

AMEA-nın Arxeologiya, Etnoqrafiya və Antropologiya 

İnstitutunun baş direktoru, tarix elmləri doktoru Abbas 

Seyidov və institutun Tunc dövrü arxeologiyası şöbəsinin 

müdiri, Qarabağ arxeoloji ekspedisiyasının rəhbəri, tarix 

elmləri doktoru, professor Hidayət Cəfərov tərəfindən 

ilkin baxış keçirilmişdir və bununla bağlı arayışı sizə təq-

dim edirəm. Arayışda isə deyilir ki, Ağdam rayonu İman-

qulubəyli kəndi ərazisində yerləşən Sultanbud kurqanının 

indiki durumu ilə bağlı araşdırmalar aparılır. Ekspedisiya-

nın rəisi olaraq bunları bildirirəm. Respublika deyil, dünya 

əhəmiyyətli, dağıntıya məruz qalana qədər Cənubi Qaf-

qazın analoqu olmayan ən möhtəşəm Sultanbud Kurqa-

nının hündürlüyü 40 metr, diametri 200 metrə qədər ol-

muşdur. Çox güman ki, kurqanda Qarabağın ilkin sinifli 

cəmiyyəti dövrünün eramızdan əvvəl ikinci minillik 

hökmdarı dəfn edilmişdir. Çox təəssüf ki, bizim dəfələrlə 

etirazlarımıza baxmayaraq, yerli təşkilatlar tərəfindən kur-

qanın səthində və ətəklərində müxtəlif xarakterli tikinti iş-

ləri aparılmışdır. Bu haqda geniş şəkildə məlumatlar veril-

miş, etirazlar səsləndirilmişdir. Qeyd edim ki... Xanım sədr, 

əgər mümkündürsə, xahiş edirəm, 1 dəqiqə vaxt artırılsın. 

Sədrlik edən. Buyurun. 

Q.Paşayeva. Bildirim ki, Elmlər Akademiyası ilə bağlı 

Mədəniyyət Nazirliyi, Mədəniyyət Nazirliyinin Mədəni 

irsin qorunması, inkişafı və bərpası üzrə dövlət xidmətinin 

də mövqeyi eynidir, burada yerli təşkilatlar tərəfindən  

aparılan bütün işlər dayandırılmalıdır və böyük araşdır-

malar aparılmalıdır. Çünki bu, Cənubi Qafqazın ən önəmli 

tarixi abidələrindən biri olmaqla bərabər, Azərbaycan 

tarixi baxımından ən önəmli abidələrdən biridir. Ona görə 

biz buradan bütün qurumların, Mədəniyyət komitəsinin, 

AMEA-nın, nazirliyin müraciətlərini səsləndirərək yerli 

qurumlara bu işləri dayandırmağı, – bu araşdırmalar üçün 

vəsait ayrılıb, – hökumətimizdən isə dünya tarixi üçün də, 

Azərbaycan tarixi üçün də bu önəmli abidə ilə bağlı işlərin 

sürətləndirilməsini xahiş edirik. Vaxt ayırdığınız üçün çox 

təşəkkür edirəm. 

Sədrlik edən. Sağ olun.  

Aydın Mirzəzadə. Buyurun, Aydın müəllim. 

A.Mirzəzadə. Çox sağ olun, hörmətli xanım sədr. İlk 

növbədə, Sahibə xanım, Sizin rəhbərlik etdiyiniz nüma-

yəndə heyətinin İndoneziyadakı mühüm beynəlxalq təd-

birdə uğurlu iştirakına görə təbrik edirəm. Eyni zamanda, 

Azərbaycan həqiqətlərini dünyaya çatdırdığınıza, çoxtə-

rəfli və ikitərəfli görüşlərdə Azərbaycanla məlumatları bir 

daha dünyaya yaydığınıza görə Sizə təşəkkür edirəm. Belə 

tədbirlərdə iştirak, Azərbaycanla bağlı həqiqətlərin 

müxtəlif tribunalardan səsləndirilməsi olduqca vacibdir. 

Parlament Sizin fəaliyyətinizlə bu sahədə öz üzərinə düşən 

vəzifəni yerinə yetirməyə çalışır.  

Toxunmaq istədiyim məsələ bu günlərdə Çexiyanın 

paytaxtı Praqa şəhərində “Avropa siyasi birliyi” deyilən 

tədbirin keçirilməsi ilə bağlıdır. Olduqca mühüm bir tədbir 

idi. Bütün Avropa buna ciddi yanaşırdı. Ancaq hesab edi-

rəm ki, tədbirin əsas hadisəsi Azərbaycan, Ermənistan və 

Türkiyə rəhbərlərinin görüşü oldu. Avropanın iki mühüm 

siyasi fiqurunun – Fransa Prezidentinin və Avropa İttifaqı 

Şurasının sədri Şarl Mişelin bu görüşlərdə iştirakı göstərdi 

ki, bu gün regionda Azərbaycan–Ermənistan məsələsi 

dünya üçün, Avropa üçün olduqca mühüm məsələdir.  

Əlbəttə, Fransa rəhbərinin bu tədbirlərdə vasitəçilik 

etmək missiyasını Azərbaycan normal qarşılayır və hesab 

edirəm ki, dünyanın aparıcı dövlətləri bu problemin sona-

dək həll edilməsində maraqlı olmalıdır. Amma başa-

düşülən deyil ki, bir tərəfdən Fransa Prezidenti iki dövlət 

arasında münasibətlərin normallaşdırılmasına səy göstərir. 

Amma bir müddət sonra onun hökumət üzvü, xarici işlər 

naziri Fransa parlamentində çıxış edərək Azərbaycana 

böhtanlar yağdırır. Başa düşmək olmur, ölkə Prezidentinin 

mövqeyi hara, həmin ölkənin xarici işlər naziri hara.  

Hesab edirəm, Fransa rəhbərliyi bu məsələyə ilk növ-

bədə öz daxilində aydınlıq gətirməlidir, belə ki, hökumət 

üzvünün Azərbaycan və Ermənistan arasında münasibət-

lərin normallaşdırılmasına getdiyi bir vaxtda Azərbaycana 

qarşı böhtanlar yağdırması nə diplomatiyaya, nə də əxlaqa 

sığan bir məsələ deyil. Həmin tədbirdə bir daha Azərbay-

canın prinsipial, milli maraqlarımıza uyğun aparılan 

siyasəti növbəti bir qələbə qazandı. Ermənistanın Azər-

baycanın ərazi bütövlüyünü tanıması barədə bəyanata 

imza atması Azərbaycanın növbəti tarixi diplomatik bəya-

natıdır. Bu, Azərbaycan tərəfdən Ermənistanla münasibət-

lərin bərpa edilməsinə dair beş prinsipdən birinin artıq 

yerinə yetirilməsidir. Digərlərinin yerinə yetirilməsi üçün 

Ermənistandan növbəti addımlar gözlənilir. Onların həyata 

keçirilməsi Ermənistanın maraqlarına uyğundur. Azərbay-

can tərəfindən növbəti dəfə mesajlar verildi. Ən böyük 

mesaj ondan ibarət idi ki, Azərbaycanın Qarabağ bölgə-

sində yaşayan erməni icmasının nümayəndələri Azərbay-

can vətəndaşlarıdır və onlarla nə vaxt danışılacağını 

Azərbaycan özü həll edəcək. Bunu digər ölkələr... 

Sədrlik edən. Sağ olun.  

Naqif müəllim, məndə məlumat var ki, deyəsən, Siz 

növbənizi Zahid müəllimə vermisiniz. Zahid Oruc, bu-

yurun. 

Z.Oruc. Hörmətli sədr, bir ildən çoxdur ki, Fransa döv-

ləti Azərbaycanın sərhədinə xarici hərbi müşahidəçiləri 

gətirməyə çalışır və bu məqsədlə dövlətimizə hər cür 

təzyiq eləyir. Son Praqa görüşündə yalnız mülki mis-

siyanın, özü də bizim ərazilərə deyil, Ermənistana göndə-

riləcəyi ilə bağlı qərar verildi. Bu onu göstərir ki, Pre-

zident İlham Əliyev hərbi qələbəmizi beynəlxalq diplo-

matiya səngərində də qətiyyətlə qoruyur. Bəs avropalı 

müfəttişlər regiona niyə gəlir? Çünki qəfil başlayan Vətən 

müharibəsi Qərbin və ayrıca Fransanın uzun illər bölgəni 

iqtisadi və siyasi təsir altında saxlamasına zərbə vurdu. 

Noyabrın 10-da Qarabağa ordu yeridə bilməyən qüvvələr 

indi başqa örtük altında sərhədə can atırlar. Dövlətimizin 

bu plana etirazı ikinci cəbhənin açılmasına, sərhədi sən-

gərə, döyüş zolağına çevirməsinə qarşı  mövqeyi ilə bağlı-

dır. Ona görə də Prezident İlham Əliyev Şarl Mişelin lə-

yaqətli, əsl Avropa lideri kimi davranışları ilə müqayisədə 

Emanuel Makronun apardığı oyunu pozur.  

Yaxın günlərdə Fransa və digər dövlətlərin parlament-

lərində Azərbaycan əleyhinə qəbul ediləcək qətnamə və 

qərarların səbəbi Qərb hərbi kontingentinin regiona 

gəlişinə ölkəmizin sərt müqaviməti ilə bağlıdır. Hələ bir 

ay əvvəl ölkəmizi hərbi təcavüzdə günahlandıran Fransa-

nın müdafiə naziri Sebastyan Lekornü sərhədə gələn he-

yətin məhz ordu qüvvələri  olacağını açıq deyib. Yəni 

neytral qüvvələr deyil, Ağ Ev və Yeliseydən verilən hərbi-

çilər gəlib iki xalqın sərhədini çözəcəklər. Buna Ermə-

nistanın da iştirak etdiyi Kollektiv Təhlükəsizlik Mü-

qaviləsi Təşkilatı da etiraz edib. Çünki formal da olsa, bu 

hərbi blokun üzvü olan dövlət Fransa və Amerika hərbi 

kontingentini gətirib, sərhədini qoruyan Rusiya ordusu ilə 

bir bayraq altına necə yığacaq?  

Şübhə yoxdur ki, indi regiona sülh gətirmək istəyənlər 

2005–2011-ci illərdə Bakının tələbi ilə işğal olunmuş əra-

zilərə gedən ATƏT-in faktaraşdırıcı missiyasının “bala-

larıdır”. O vaxt 7 rayonun yer üzündən silindiyini görmə-

yən, Zəngilana, Qubadlıya gözübağlı gələnlər indi tor-

pağımıza durbinlə baxan hərbi generallarını gətirib Göyçə 

dağlarına düzmək istəyirlər. Biz Yunanıstan cəbhəsində 

Türkiyə əleyhinə F-16 təyyarələrini və müasir raketləri 

düzənlərin Qafqaz bölgəsində neytral və ədalətli olacaq-

larına inanmırıq. İstənilən sərhəd təxribatında dövlətimizi 

suçlayıb regionu beynəlmiləl toqquşma meydanına dön-

dərəcəklər. Onların sülhpərvərliyi Rusiya hərbi qüvvə-

lərini Gümrüdən və Xankəndindən çıxarana qədər sürə-

cək. Sonra Əfqanıstana daxil olduqları sürətlə İran və Ru-

siya arasında mövqe tutacaqlar. Ardınca NATO qoşunları 

Ermənistan sərhədinə gələcək. Sonra Qarabağa yol 

tapmağa çalışacaqlar. Bax, plan budur. Sabah ordumuzu 

İrəvana hücumda günahlandırıb, ardınca BMT-də əleyhi-

mizə qərar verərək erməni səngərində yer alacaqlar. Hal-

buki Ermənistan Qarabağı Azərbaycanın tərkibində tanı-

mağa hazırdır. Lakin deyir ki, bizi Qərb qoşunları qoru-

sun. Çünki... 

Sədrlik edən. Sağ olun.  

İltizam Yusifov. Buyurun, İltizam müəllim. 

İ.Yusifov. Sağ olun, hörmətli Sahibə xanım. Hörmətli 

deputat həmkarlarım, hörmətli media nümayəndələri. Mən 

seçiciləri narahat edən Şirvan şəhəri ilə bağlı bir məsələyə 

toxunacam. Belə ki, 2009-cu ildə “Azərbaycan Respubli-

kasının Hacıqabul, Sabirabad, Salyan rayonlarının və Şir-

van şəhərinin sərhədlərinin dəyişdirilməsi haqqında” Qa-

nun qəbul olunub. Bu haqda cənab Prezident İlham Əliyev 

sərəncam imzalamışdır. Bundan sonra Şirvan şəhərinin 

mövcud sərhədləri böyümüş və şəhərin gələcək inkişafı 

üçün münbit şərait təmin edilmişdir. Lakin əfsuslar olsun 

ki, qonşu rayonlara verilmiş kənd təsərrüfatı təyinatlı 

torpaqların təyinatı bu günə qədər dəyişdirilməmişdir və 

müvafiq mərkəzi icra hakimiyyəti orqanının normativ 

hüquqi aktlarının həmin qanuna uyğunlaşdırılması təmin 

edilməmişdir.  

Bilirsiniz ki, indiki Şirvan şəhəri Azərbaycanın beş iri 

sənaye şəhərindən biridir. Sual olunur: Necə ola bilər ki, 

heç bir kəndi olmayan bir şəhərin torpaqları kənd təsər-

rüfatı təyinatlı olsun? Bu gün Şirvan şəhəri bələdiyyəsinin 

hüdudları daxilində yerləşən bələdiyyə mülkiyyətinə aid 

yaşayış massivlərində təyinatı dəyişdirilməmiş torpaqların 

həcmi 480 hektardan artıqdır. Nəticədə isə insanlarımız öz 

mülkiyyətini sənədləşdirə bilmir və bu, şəhərin inkişafına 

böyük maneə törədir. Bu gün bu məsələnin həlli üçün bü-

tün hüquqi baza vardır. Belə ki, bu gün də müzakirə edə-

cəyimiz Torpaq Məcəlləsinin 18.1-ci maddəsində deyilir: 

“Şəhər və qəsəbə hüdudları daxilindəki bütün torpaqlar 

yaşayış məntəqələri torpaqları hesab edilir”.  

İkincisi. Nazirlər Kabinetinin müvafiq qərarlarına görə, 

kənd təsərrüfatı təyinatlı torpaqlar Şirvan şəhəri ərazisinin 

hüdudlarından kənarda yerləşir.  

Üçüncüsü, 2017-ci ildə Azərbaycan Respublikası Na-

zirlər Kabinetinin qərarı ilə Şirvan şəhərinin 2030-cu ilə 

qədərki dövrdə inkişafına dair Şirvan şəhərinin baş planı 

təsdiq edilmişdir. Bütün müvafiq qurumlarla razılaşdı-

rılaraq təsdiq edilmiş Şirvan şəhərinin baş planında kənd 

təsərrüfatı təyinatlı torpaq cəmi ümumi torpaq həcminin 1 

faizi olduğu halda, sonradan daşınmaz əmlakın kadastrın-

da, bir neçə müddət sonra ünvan reyestri xidmətində Şir-

van bələdiyyəsinin mülkiyyətinə məxsus torpaqlarının 

elektron daşıyıcısında dəyişiklik edərək kənd təsərrüfatı  

torpaqların həcmi dəfələrlə artırılmışdır. Bundan sonra 

Şirvan şəhərində sözügedən problem yaranmış və dəfə-

lərlə müraciət olunmasına baxmayaraq, bu məsələ indiyə 

qədər həllini tapmamışdır. Mən aidiyyəti qurumlardan 

xahiş edirəm ki, Şirvan şəhəri ilə bağlı dövlət başçısı cə-

nab İlham Əliyevin müvafiq sərəncamından, Nazirlər 

Kabinetinin qərarlarından və Şirvan şəhərinin baş planına 

uyğun olaraq, məsələləri həll edərək...  

Sədrlik edən. Sağ olun. İlham Məmmədov. Buyurun, 

İlham müəllim. 

İ.Məmmədov. Çox sağ olun, xanım sədr. Hörmətli 

millət vəkilləri, 44 günlük Vətən müharibəsi Azərbaycan 

tarixini tamamilə yenidən yazdı. Bu şərəfli tarixi yazan 

məhz möhtərəm Prezidentimiz cənab İlham Əliyevdir. Za-

man dəyişir, dövrlər, reallıqlar bir-birini əvəz edir, amma 

xalqların, dövlətlərin necə inkişaf edəcəyini, hansı yolla 

gedəcəyini ağıllı rəhbər, lider müəyyən edir, dövlətini, 

xalqını güclü edir. Biz də bu gün Azərbaycan xalqı olaraq 

fəxr edirik və qürurla qeyd edirik ki, Azərbaycanda onu 

yenidən qurub yaratmış, onun gələcəyini müəyyən edən 

Ümummilli Lider Heydər Əliyev olub və bu yolu uğurla 

davam etdirən dahi lider İlham Əliyev var. Bu gün Azər-

baycan dünya miqyasında ən sürətlə inkişaf edən ölkələr 

sırasında öncül yerlərdən birindədir. Bu inkişafın əsasında 

uğurla, uzaqgörənliklə reallaşdırılan daxili və xarici siya-

sət kursu dayanır. Müxtəlif inkişaf modellərinin uğurla və 

qətiyyətlə davam etdirilməsi məhz indiki milli inkişafın 

fundamental əsaslarını təşkil edir. Bu gün ölkəmiz dünya-

nın özünə belə inkişafın, tərəqqinin Azərbaycan modelini 

təqdim edir.  

Mən, xüsusən də son 10 gün ərzində cənab Prezi-

dentimizin ölkəmizi və Azərbaycan reallıqlarını tam 

olaraq bir daha bütün dünyaya, beynəlxalq ictimaiyyətə 

necə təqdim etməsi haqda fikirlərimi bildirmək istəyirəm. 

Cənab Prezidentimizin son günlərdəki səfərləri, görüşləri 

hər bir azərbaycanlıda qürur hissi, fəxr hissi yaratdı. İn-

sanlarımız, səmimi deyək ki, televiziyalarda, sosial şə-

bəkələrdə dövlət başçımızın qalib və məğrur fəaliyyətini 

diqqətlə izləyirlər.  

Oktyabrın 1-də Bolqarıstanda Yunanıstan–Bolqarıstan 

Qaz İnterkonnektorunun açılış mərasimində Avropa ölkə-

ləri liderlərinin ölkəmiz haqqında, möhtərəm Prezidenti-

miz haqqında dediklərinə qısaca nəzər salmaq lazımdır. 

Hesab edirəm ki, bu, həmçinin Avropanın özünün maliy-

yələşdirdiyi o qurumlar tərəfindən Azərbaycana uzadılmış, 

belə deyək, əllərinə, dillərinə qarşı tutarlı bir cavabdır. 

Diqqət yetirək, Serbiya Prezidenti Aleksandar Vuçiç qeyd 

edir ki, dostumuz İlham Əliyev olmasaydı, biz qaz və 

elektrik təchizatını şaxələndirməyi ümid edə bilməzdik. 

Sonra da qeyd edir: “Əziz dostumuz, Siz Avropada çox 

məşhursunuz, bunun sirrini mən də bilmək istəyirəm”. 

Yaxud Şimali  Makedoniya Prezidentinin cənab Prezident 

haqqında dediyi fikirləri hər birimiz eşitdik.  

Son günlərdə Qafqazda yaranmış yeni reallıqlar fo-

nunda sülh müqaviləsinin bağlanması üçün geosiyasi və-

ziyyəti reallaşdıran ən mühüm layihələrin də müəllifi 

cənab Prezidentimiz olmalıdır. Heç də təsadüfi deyil ki, 

Praqada möhtərəm cənab Prezidentimiz yeni formatda 

olan müqavilənin məhz Azərbaycanın milli maraqları zə-

minində müdafiə olunmasını bir daha göstərdi, dövlət 

başçımızın siyasətinin əsasında Azərbaycanın milli maraq-

larının durduğu xalqımıza bir daha aydın oldu.  

Sədrlik edən. Çox sağ olun, İlham müəllim.  

Bu, sonuncu çıxışdır. Aqil Abbas. Aqil müəllim, bu-

yurun.  

A.Abbas. Təşəkkür edirəm, xanım sədr. Mən bir mə-

sələyə toxunmaq istəyirəm. Dünya çox böyükdür, onun 

haqqında danışa bilməyəcəm. Amma Ağcabədi haqqında 

danışa bilərəm. Ağcabədidə 115 ədəd artezian batıb, işlə-

mir. Su Təsərrüfatı və Meliorasiya Nazirliyi cəmi 11 arte-

zianın bərpasına pul ayırıb. Komitədir, nazirlikdir, bilmi-

rəm. Camaat hamısı zəng edir, məktub yazır, kəndə ge-

dəndə hamı deputatdan da, icra başçısından da artezian tə-

ləb edir. Mən inandıra bilmirəm ki, artezian qura bilmirəm 

və artezian qurdurmağa da pulum çatmaz. Bir artezian, nə 

bilim, 50 min manatdır. Necə olur ki, Əhmədzadənin 

vaxtında bu işlər normal gedirdi, ondan sonra isə pozulub?  

Rayonlarda su çatışmazlığı var. Şəmkirdə də camaatın 

əkini-biçini, hamısı yanıb gedir. Heç bir məhsul götürə 

bilmirlər. Nəticədə nə olur? Agcabədi, Şəmkir və ya başqa 

rayon olsun, həmin kəndçi Bakıya qaçıb gələcək. Çünki o, 

kənddə ailəsi üçün çörək pulunu çıxara bilmirsə...  

Ölkədə su qıtlığı var. Düzdür, bizim bir nümayəndə he-

yəti Sərsəngə getdi, guya ermənilərlə də görüşdülər. Orta-

da da hələ bir şey yoxdur. Sərsəng su anbarı, hələ ki, bizdə 

deyil, bilirik. Yəni bu məsələni bir yoluna qoysunlar.  

İçməli su məsələsinə Azərsu baxır. İçməli su artezian-

ları da bərbad vəziyyətdədir. Qabaq Yaponiya sağ olsun, 

gedib Ağcabədidə 1-2 artezian vurmuşdu. İndi bilmirəm 

niyə vurmur? Mən yaponlara müraciət eləmək istəyirəm. 

Çünki başçıları dəfələrlə bura, Nazirlər Kabinetinə də mü-

raciət edib. İlin sonudur, hələ 11 artezian da vurulmayıb, 

bərpası başa çatmayıb. 1-2 aydan sonra sona çatır. İndi 

gərək Yaponiya səfirinə müraciət edib xahiş edim ki, 

Ağcabədinin Taynaq kəndində artezian vurulsun, camaat 

susuz qalıb, kənddən köçməsin. Diqqətinizə görə təşəkkür 

edirəm. Deyəsən, təzə kadrlardan bəziləri özlərini doğrult-

murlar, sağ olsunlar.  

Sədrlik edən. Sağ olun. Şəmkiri mənə görə vur-

ğuladınız? Bütün kəndlərdə, bütün rayonlarda bu dəqiqə  

problemlər var. Çox sağ olun.  

Hörmətli həmkarlar, hamınıza təşəkkür edirəm. Biz 

gündəliyin məsələlərinə keçirik. Bu gün biz 30 məsələni 

müzakirə edəcəyik. Gündəliyin ilk 10 məsələsi beynəlxalq 

sənədlər ilə bağlı qanun layihələridir. Bildiyiniz kimi, 

“Normativ hüquqi aktlar haqqında” Konstitusiya Qanu-

nuna əsasən bu qanun layihələri bir oxunuşda baxılıb qə-

bul ediləcək. Beləliklə, biz 1-ci məsələyə keçirik. Bu mə-

sələ “Ekstradisiya haqqında” Avropa Konvensiyasına 

Dördüncü Əlavə Protokolun təsdiq edilməsi barədə qanun 

layihəsidir. Məsələyə dair məlumat vermək üçün mən 

Hüquq siyasəti və dövlət quruculuğu komitəsinin üzvü 

hörmətli Nizami Səfərova söz verirəm. Nizami müəllim, 

buyurun. 

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli deputatlar. Azərbaycan 

Respublikasının Prezidenti tərəfindən “Ekstradisiya haq-

qında” Avropa Konvensiyasına Dördüncü Əlavə Protoko-

lun təsdiq edilməsi haqqında qanun layihəsi Milli Məclisin 

müzakirəsinə təqdim olunmuşdur. Qeyd edilən Konvensi-

ya 1957-ci il dekabrın 13-də qəbul edilərək 1960-cı il 

aprelin 18-də qüvvəyə minmişdir. Konvensiya Avropa 

Şurası çərçivəsində qəbul edilən çoxtərəfli beynəlxalq hü-

quqi aktdır və onun əsas məqsədi iştirakçı dövlətlər üçün 

cinayətkarlıqla mübarizədə səmərəli mexanizmlər for-

malaşdıraraq cinayət törətmiş şəxslərin ittiham edilən və 

ya barəsində məhkəmə hökmü çıxarılmış şəxslərin sorğu 

edən dövlətə razılaşdırılmış qaydalara əsasən verilməsidir. 

Azərbaycan Respublikası Konvensiyaya və onun Birinci 

və İkinci Əlavə Protokollarına 2002-ci il  mayın 17-də, 

Üçüncü Əlavə Protokola isə 2013-cü il sentyabrın 30-da 

qoşulmuşdur. Konvensiyanın 2012-ci il sentyabrın 20-də 

qəbul edilmiş Dördüncü Əlavə Protokolunu Azərbaycan 

Respublikası 2019-cu il oktyabrın 15-də imzalamışdır. 

Sonuncu protokolun qəbul edilməsində əsas məqsəd 

ekstradisiyanın başlıca prinsipi olan konkretlik prinsipinin 

hüquqi tənzimlənməsinin təkmilləşdirilməsi, tranzit məsə-

lələrini əhatə edən konvensiyanın 20-ci maddəsində nə-

zərdə tutulan qaydaların dəqiqləşdirilməsi, kommunikasi-

ya kanallarının yeni formatda müəyyən edilməsidir.  

Dövlətimiz müzakirə edilən sənədin 13-cü maddəsində 

beynəlxalq hüquqi təcrübəsinə və 1969-cu il tarixli bey-

nəlxalq müqavilələr haqqında Vyana Konvensiyasının 19-cu 

maddəsinə əsasən imzalanma zamanı iki qeyd-şərtlə və iki 

bəyanatla çıxış etmişdir. Mahiyyətcə ən mühüm bəyanat 

nəzərdə tutulur ki, Dördüncü Əlavə Protokolun müd-

dəaları münaqişənin nəticələri tamamilə aradan qaldırıla-

nadək, Ermənistan Respublikası ilə Azərbaycan Respubli-

kası arasında münasibətlər normallaşana qədər Azərbay-

can Respublikası tərəfindən Ermənistan Respublikasına 

münasibətdə tətbiq edilməyəcəkdir. Azərbaycan Respubli-

kasının “Ekstradisiya haqqında” Avropa Konvensiyasına 

Dördüncü Əlavə Protokolunun təsdiq olunması haqqında 

qanun layihəsinin qəbul edilməsinə səs verməyinizi xahiş 

edirəm.  

Sədrlik edən. Sağ olun, Nizami müəllim.  

Qanun layihəsinə İnsan hüquqları və Beynəlxalq mü-

nasibətlər və parlamentlərarası əlaqələr komitələrində də 

baxılıb.  

Zahid müəllim, komitənin rəyini bildirin, buyurun.  

Z.Oruc, Milli Məclisin İnsan hüquqları komitəsinin 

sədri. 

Təşəkkür edirəm, hörmətli sədr. Mən çox qısa olaraq 

vurğulamaq istəyərdim ki, birinci növbədə, biz ötən 10 

illər ərzində qanunvericilik sistemimizdə işğalın necə bir 

miras qoyduğunu qeyd edirdik. Əksər hallarda Qarabağa 

yönəlik işğal olunmuş ərazilər və ətraf bölgələr müddəası 

şərti olaraq ora daxil olunurdu. İndi, gerçəkdən də, Vətən 

müharibəsində qələbəmizin nəticəsi qanunvericilik siste-

mində də öz əksini tapır. Artıq qeydlər Ermənistanla mü-

nasibətdə işlədilir. Bu, çox böyük təkamüldür. Birinci, bu-

nu qabartmaq istəyirəm.  

İkincisi, respublikanın Baş prokuroru hörmətli Kamran 

Əliyev bir neçə gün öncə Azərbaycana qarşı müharibə 

cinayətləri ilə bağlı keçirilən mühüm tədbirdə çox mühüm 

açıqlamalar verdi. Onlardan biri belə idi: Azərbaycanı bu 

konvensiyalardan irəli gələn məsələləri həll etmək istəyən, 

buna görə bizə müxtəlif sorğular və bir sıra hallarda siyasi 

basqılar edən qüvvələr, dairələr, dövlətlər özləri nəinki 

müharibə cinayəti törətmiş şəxslərin, – indi Azərbaycan–

Ermənistan arasında hüquqi diplomaik münasibətlər yox-

dur, bəllidir, – amma digər xarakterli cinayət törədənlərin 

də ölkəmizə verilməməsi yönündə addımlar atırlar. Mən 

düşünürəm ki, qarşıdakı dövrdə bizim ən mühüm işimiz 

odur ki, – indi beynəlxalq hüququn durumu hamıya aydın-

dır, söz yoxdur, – bundan sonrakı dönəmdə bu konvensi-

yanı ratifikasiya etmiş dövlətlərin, onun protokoluna qo-

şulmuş dövlətlərin öz öhdəliklərini yerinə yetirməsini tə-

ləb etməliyik. Çünki onlar bir sıra hallarda cinayət törət-

miş şəxslərdən Azərbaycana qarşı müharibə silahı kimi 

istifadə edirlər. Bu layihəyə bizim komitədə münasibət 

müsbətdir. Sağ olun.  

Sədrlik edən. Sağ olun.  

Elman Nəsirov, Elman müəllim, buyurun, komitənizin 

rəyini bildirin.  

E.Nəsirov, Milli Məclisin Beynəlxalq münasibətlər və 

parlamentlərarası əlaqələr komitəsinin üzvü.  

Hörmətli xanım sədr, “Ekstradisiya haqqında” Avropa 

Konvensiyasına Dördüncü Əlavə Protokolun təsdiq edil-

məsi barədə Azərbaycan Respublikası qanununun layihəsi 

Beynəlxalq münasibətlər və parlamentlərarası əlaqələr 

komitəsində geniş müzakirə olunub və rəyimiz müsbətdir. 

Sağ olun.  

Sədrlik edən. Çox sağ olun, Elman müəllim.  

3 nəfər yazılıb. Mən ümidvaram, qanun layihəsi ilə 

bağlı çıxışlar olacaq. Siyavuş Novruzov. Siyavuş müəllim, 

buyurun. 

S.Novruzov. Təşəkkür edirəm, hörmətli xanım sədr. 

Hörmətli deputatlar, mən bu konvensiyaya qoşulmağın 

tərəfdarıyam, qoşulaq. Biz bir sıra konvensiyalara qoşu-

luruq. Bu konvensiyalar beynəlxalq konvensiyalardır. Biz 

xüsusən Avropada olan konvensiyalara tərəfdar çıxırıq, 

qoşuluruq və addımlar atırıq. Bu konvensiyaya qoşul-

maqla Azərbaycan öz üzərinə düşən bütün öhdəlikləri ye-

rinə yetirir. Cənab Prezidentin dediyi kimi: “Bizim sözü-

müz də imzamız kimi özünü təsdiq edir”. Amma əfsuslar 

olsun ki, digər ölkələr bu öhdəlikləri yerinə yetirmirlər. 

Necə ki BMT üzərinə götürdüyü 4 qətnaməni 30 il yerinə 

yetirmədi, lakin İraqla, Əfqanıstanla, Yuqoslaviya ilə 

bağlı öhdəlikləri mürəkkəbi qurumamış yerinə yetirdi. 

Azərbaycanla bağlı olanda beynəlxalq hüquq, qoşuldu-

ğumuz konvensiyalar yaddan çıxır, digər məsələləri irəli 

sürməyə başlayırlar. O cümlədən Azərbaycanın nə vaxt isə 

öhdəlik götürdüyü onların yadına düşür. Amma bu döv-

lətlərin özlərinin hansı öhdəlikləri üzərlərinə götürdükləri 

yadlarına düşmür.  

Bu gün Avropa ölkələrinin ərazisində anti-Azərbaycan 

mövqeyində olan kifayət qədər insan var. Fəaliyyətləri ilə, 

deyək ki, Azərbaycanın daxili qanunları ilə, o cümlədən 

beynəlxalq hüquqla insanları təhqir edirlər, şərəf və lə-

yaqətlərini aşağılayırlar. Bu addımlar bütün insanlara qarşı 

atılır. Sənət adamından tutmuş deputata, din xadiminə, 

dövlət nümayəndəsinə, dövlət başçısına qədər bu addımlar 

atılır. Onlar haqqında məsələ qaldıranda biri məsuliyyətə 

cəlb olunan kimi Fransa İtaliyaya ekstradisiya edir. Hal-

buki bu adam Azərbaycana ekstradisiya edilməlidir. Ya-

xud da, məsələn, İtaliya Almaniyaya ekstradisiya edir, hal-

buki bunun Almaniyaya heç bir aidiyyəti yoxdur. O baxım-

dan da biz bu konvensiyaya, təbii ki, xüsusi bir şərt qoy-

muşuq. Bəyannamə imzalanıb ki, Ermənistanla bağlı olan 

məsələlərlə... Amma digərləri ilə də bağlı bu addımlar 

atılmalıdır. Necə olur ki, özlərinə çatanda onlar etiraz 

edirlər, bizə çatanda deyirlər, dözümlülük göstərin.  

Mən xatırlayıram, bu parlamentdə Xocalı soyqırımı ilə 

əlaqədar məsələ müzakirə olunurdu. Rəhmətlik Şamil 

Qurbanov bir kəlmə söz işlətdi. Burada iştirak edən sə-

firlər etiraz əlaməti olaraq zalı tərk etdilər. Yaxşı, bunlar 

bir kəlmə söz ilə, Şamil Qurbanovun, Milli Məclisin de-

putatının, professorun dediyi söz ilə Məclisi tərk edib öz 

etirazlarını bildirirlər. Axşama kimi öz ölkələrində oturub 

və erməni lobbisinin maliyyəsi ilə, erməni pulu ilə qızış-

dırılanlar və Azərbaycanın daxilində Milli Şura kimi anti-

qüvvələrin və bunların nümayəndələrinin verdiyi saxta 

sənədlər əsasında heç bir siyasi partiya, heç bir siyasi 

fəaliyyətlə, heç bir jurnalist fəaliyyəti ilə məşğul olma-

yanlara sığınacaq verənlər niyə buna qarşı etirazını bil-

dirmir və buna qarşı addımlar atmır? Mən hesab edirəm, 

biz gələcəkdə belə konvensiyalara qoşulanda bu şərtləri-

mizi də artıq ortaya qoymalıyıq və bildirməliyik ki, bu 

şərtlər hamı üçün bərabər olmalıdır. Yoxsa buna lazımdır-

sa, istifadə edək, digərinə lazım deyilsə, istifadə etməyək.  

Burada İspaniya ilə bağlı məsələ qaldırdıq. İspaniyada 

öz müqəddəratını təyin etmək məsələsi qalxanda bildir-

dilər ki, ərazi bütövlüyü əsas şərtlərdən biridir, vəssalam. 

Azərbaycan indiyə qədər bunu mütəmadi olaraq qaldırırdı 

ki, hamı öz müqəddəratını təyin edib də. İspaniyada olma-

yana qədər bu məsələ yada düşmürdü. İspaniyada olan 

kimi dərhal məsələ qaldırdılar ki, ərazi bütövlüyü əsas 

şərtdir və əsas bu şərt götürülməlidir. Ona görə də beynəl-

xalq konvensiyalar bunların özlərinə çatanda deyil, hamı 

üçün bərabər olmalıdır. Təşəkkür edirəm. 

Sədrlik edən. Sağ olun. Azay Quliyev. Azay müəllim, 

buyurun. 

A.Quliyev. Təşəkkür edirəm, hörmətli xanım sədr. 

Hörmətli həmkarlar, həqiqətən də, bu gün biz çox mühüm 

bir beynəlxalq konvensiyanın protokolunun təsdiq olun-

ması ilə bağlı məsələ müzakirə edirik. Dördüncü Protokol 

çox mühüm yeniliklərlə zəngindir. Xüsusən burada hör-

mətli Nizami müəllimin qeyd etdiyi kimi, bir neçə 

maddənin yeni redaksiyada verilməsi, təkmilləşdirilməsi... 

Mən, xüsusən 12-ci maddənin sorğu və əlavə sənədlərə 

dair hissəsini, 15-ci maddənin üçüncü dövlətə verməyə 

dair hissəsini mühüm yenilik hesab edirəm. Düşünürəm, 

bu bizə də imkan verəcək ki, bu maddələrdən istifadə edə-

rək və konvensiyanın tam hüquqlu üzvü olaraq Azərbay-

canda törədilmiş bir çox cinayətləri həyata keçirən və 

konkret təqsirli bilinən şəxslərin ölkəmizə ekstradisiyasına 

nail olaq. Əlbəttə, burada iki bəyanatı və iki qeyd-şərti də 

mən doğru hesab edirəm. Xüsusən Ermənistana münasi-

bətdə bu müddəaların tətbiq edilməyəcəyi ilə bağlı birmə-

nalı fikir, düşünürəm, kifayət qədər legitim, doğru yanaş-

madır. Ümid edək ki, münasibətlər normallaşandan, 

ikitərəfli diplomatik əlaqələr qurulandan sonra Ermənista-

na münasibətdə də bu müddəaların tətbiqi ilə bağlı müəy-

yən sorğular, yaxud da müəyyən tədbirlər görüləcək.  

Bu gün fakt ondan ibarətdir ki, Azərbaycan bu konven-

siyanın verdiyi imkanlardan fəal şəkildə istifadə etməlidir. 

Dünən mən Azərbaycan Respublikasının Baş Prokuror-

luğuna bir sorğu göndərdim və xahiş etdim ki, son iki ildə, 

yəni Vətən müharibəsi dövründə və sonra ölkəmizə, və-

təndaşlarımıza qarşı törədilən müxtəlif cinayətlərlə bağlı 

bir məlumat verilsin. Prokurorluqdan daxil olan məlu-

matdan belə anlaşılır ki, son iki ildə, xüsusən 44 günlük 

müharibə zamanı və sonrakı dövrdə 87 cinayət işi açılmış-

dır. Baş Prokurorluq ibtidai istintaq işini həyata keçirir. 

Bu 87 cinayət işindən 9 cinayət işi üzrə 35 nəfər təqsir-

ləndirilən şəxs qismində cəlb edilməklə barələrində axtarış 

elan edilmişdir. Biz bu şəxslərin vətəndaşları ilə bağlı sta-

tistikaya baxsaq, çox maraqlı bir mənzərənin şahidi olarıq. 

Təqsirləndirilən 35 şəxsin 12-si Rusiya Federasiyasının, 

17-si Ermənistan Respublikasının, 5-i Fransa Respublika-

sının və 1-i isə Gürcüstan Respublikasının vətəndaşıdır.  

Əlbəttə, Ermənistan ilə bağlı məsələ aydındır. Bildi-

yiniz kimi, Ermənistanla bu məsələləri hələ müzakirə edə 

bilmirik. Heç Ermənistan özü də maraqlı deyil ki, müxtəlif 

hərbi soyqırım cinayəti, insanlıq əleyhinə cinayət törətmiş 

şəxslər haqqında müəyyən ölçü götürülsün. Amma biz 

Rusiya, Gürcüstan, Fransa ilə bağlı məsələləri, hesab 

edirəm, kifayət qədər aktiv şəkildə qaldırmalıyıq. Çünki 

təəssüflər olsun ki, bəzən biz hətta İnterpol vasitəsi ilə 

beynəlxalq axtarışa verdiyimiz şəxsləri belə ekstradisiya 

etməyi, yaxud da saxlanılmasını təmin edə bilmirik. Bir 

çox hallarda İnterpol hətta “qırmızı bülleten”lə axtarışa 

verilən şəxsləri siyasi motivlərlə azad edir.  

Hesab edirəm, bunlar hamısı ikili standartlardır. Amma 

bütövlükdə mən düşünürəm, bu gün bizim ratifikasiya 

edəcəyimiz Dördüncü Protokol, əlbəttə ki, bu məsələlərdə 

bizə yeni imkanlar verəcək. Ümid edirəm ki, aidiyyəti qu-

rumlar maksimum dərəcədə həmin şəxslərin tapılıb Azər-

baycana ekstradisiya olunmasına və onların layiqli şəkildə 

cəzalandırılmasına nail olacaqlar. Təşəkkür edirəm. 

Sədrlik edən. Sağ olun, Azay müəllim. Cavid Osmanov, 

buyurun.  

C.Osmanov. Təşəkkür edirəm. Hörmətli xanım sədr, 

hörmətli millət vəkilləri! Əlbəttə, mən də qanun layihəsinə 

səs verəcəyəm. Azərbaycan hər zaman ləyaqətli ölkə kimi 

üzərinə götürdüyü bütün beynəlxalq öhdəliklərə, imzalan-

mış bütün sənədlərə, beynəlxalq hüquq və normalara öz 

sadiqliyini nümayiş etdirmişdir. Çox təəssüflər olsun ki, 

ölkəmizlə bağlı beynəlxalq hüquqdan söhbət gedəndə biz 

çox zaman ikili standartlara məruz qalan ölkələrdən biri 

olmuşuq. Artıq burada səslənildi, BMT-nin Təhlükəsizlik 

Şurasının 4 qətnaməsi ilə bağlı, ondan sonrakı mərhələdə 

bir çox məsələlərdə ikili standartlara məruz qalmışıq. Bu 

gün artıq burada səslənildi, hörmətli həmkarımız Zahid 

müəllim də, Siyavuş müəllim də dedilər. Hələ ki, Er-

mənistanla münasibətlər normallaşmayana qədər bu 

məsələ Ermənistana münasibətdə həyata keçirilmir. Eyni 

zamanda da, biz 44 günlük Vətən müharibəsindən sonra 

bir çox erməni əsilli terrorçuların digər ölkələrdən gəlib 

Azərbaycan xalqına qarşı hərbi cinayətlər törətdiklərini öz 

dillərindən eşitmişik.  

Nümunə üçün deyim ki, Fransada erməni əsilli iki 

qardaş, Fransa vətəndaşları 44 günlük Vətən müharibəsin-

də Azərbaycan xalqına qarşı müharibə cinayətləri törədib-

lər. Onlardan biri Azərbaycan Silahlı Qüvvələri tərəfindən 

zərərsizləşdirilib. Digəri isə Fransaya qaça bilmişdir. 

Burada səsləndi ki, bir sıra hallarda xaricdə oturub Azər-

baycana qarşı və xarici ölkələrə üz tutmamışdan qabaq da 

müxtəlif cinayətlərdə bulunan bəzi insanlar var, onlar bu 

gün təkcə Azərbaycana qarşı təhdid kampaniyasında işti-

rak etmirlər, bizim dövlətçiliyimizə qarşı da çox ciddi 

addımlar atırlar. Onlar erməni lobbisinin təsiri altında 

fəaliyyət göstərirlər.  

Misal üçün, elə sonuncu Praqa görüşündə Azərbaycan 

Prezidenti cənab İlham Əliyev öz qətiyyəti, diplomatik 

məharəti nəticəsində Fransa Prezidentinin də iştirak etdiyi 

bir yerdə Ermənistanın Baş nazirini məcbur etdi ki, 

Azərbaycanın ərazi bütövlüyünü, Azərbaycanın suveren-

liyini tanısın. Dərhal nə oldu? Ölkəmizə qənim kəsilmiş 

qüvvələr, xaricdə oturan xəyanətkarlar şurasının üzvləri 

erməni lobbisindən təlimat aldılar və çalışdılar ki, daxildə 

qanunsuz bir aksiya keçirsinlər.  

Bütün bunlar, əlbəttə ki, bizim dövlətçiliyimizə, müstəqil-

liyimizə, milli həmrəyliyimizə, ölkəmizin durmadan artan 

nüfuzuna istiqamətlənmiş bir xəyanətdir və bu xəyanəti 

törədənlərin mütləq əksəriyyəti cinayətkarlardır. Bu baxım-

dan mən də razıyam ki, digər ölkələr də bu beynəlxalq kon-

vensiyalara imza atdıqda üzərlərinə götürdükləri beynəlxalq 

öhdəlikləri yerinə yetirsinlər və beynəlxalq hüquq hər kəsə 

münasibətdə bərabər olsun. Təşəkkür edirəm. 

Sədrlik edən. Sağ olun.  

Sonuncu çıxış edən Məlahət İbrahimqızı. Buyurun, 

Məlahət xanım. 

M.İbrahimqızı. Çox sağ olun, xanım sədr. Mən də, 

sözsüz ki, “Ekstradisiya haqqında” Avropa Konvensiya-

sına Dördüncü Əlavə Protokolun təsdiq edilməsi barədə 

qanun layihəsinə səs verəcəyəm. Əminəm ki, bu protokolu 

təsdiq edən və qəbul etmiş, ratifikasiya olunmuş ölkələrlə 

bizim gələcəkdə əməkdaşlığımız daha da inkişaf edəcəkdir.  

Hörmətli Sahibə xanım, mən elə bu mövzuya aid oldu-

ğuna görə bu məsələni qaldırmağı özümə borc bilirəm. 

Mən əminəm ki, bizim millət vəkillərinə də müraciətlər 

olubdur. Qarabağ qazisi Rusiya vətəndaşı azərbaycanlı 

həmyerlimiz Misir Qasımlı 44 günlük Vətən mühari-

bəsində dəfələrlə yaralanmasına baxmayaraq, yenə də bir 

balaca sağalan kimi cəbhəyə yollanmışdır. Qazandığımız 

möhtəşəm zəfərdən sonra o, Ali Baş Komandan tərəfindən 

bir neçə medalla təltif olunmuşdur. O, yenidən öz işi ilə 

bağlı qayıtmışdır. İctimaiyyət də çox gözəl bilir ki, Ukray-

nada erməni əsilli ispan vətəndaşı onu şərləyib. Artıq il 

yarımdır, heç bir sübut olmadan həbsxanadadır. Hər dəfə 

məhkəmənin iclasları qəsdən gecikdirilir. Mənim xahişim 

ondan ibarətdir ki, bu məsələyə bizim Azərbaycan-

Ukrayna parlamentlərarası dostluq qrupu da öz diqqətini 

versin. Çox təəssüf ki, bizim Ukraynada olan səfirimiz bu 

məsələyə bir az laqeyd yanaşır. Bir neçə dəfə Azərbaycan 

diasporundan mətbuata verilmişdir ki, guya bu məsələ 

diqqətdədir. Amma il yarımdan artıqdır, hər dəfə məhkə-

mə olur, sübut olmadıqdan sonra iş yenidən növbəti dəfə-

yə saxlanılır. Onun vəkili də bu haqda məlumat vermişdir 

ki, bu günə qədər heç bir dəlil tapılmayıbdır.  

Bir daha bildirmək istəyirəm ki, Misir Qasımlı 1988-ci 

ildə Qərbi Azərbaycandan hədsiz dərəcədə ağır, acınacaqlı 

vəziyyətdə deportasiya olunub. O zaman da ailə üzvlərin-

dən itiribdir, çox işgəncələr görübdür. Azərbaycan xalqı 

heç vaxt müzəffər Ali Baş Komandanımızın, möhtərəm 

Prezidentimizin vətənpərvərliyini, Azərbaycan xalqına 

olan sevgisini unutmayacaq. Ruslan Səfərli ilə bağlı Ma-

carıstanda olan hadisədən sonra erməni lobbisinin, böyük 

erməni diasporunun təzyiqinə baxmayaraq, möhtərəm Pre-

zidentimiz onu Bakıya gətirtdi. Mən bir daha Azərbaycan-

Ukrayna parlamentlərarası dostluq qrupundan xahiş edər-

dim ki, Ukrayna Radasına müraciət etsinlər və bu məsə-

lənin tezliklə bitməsi tələbində bulunsunlar. Çox sağ olun.  

Sədrlik edən. Məlahət xanım, bu məsələnin qanun 

layihəsinə nə aidiyyəti var?  

Daha çıxış edən yoxdur. Biz məsələni səsə qoya bilərik. 

Hörmətli həmkarlar, xahiş edirəm, qanun layihəsinin qə-

bul olunmasına münasibət bildirin, buyurun.  

 
Səsvermənin nəticələri (saat 11.59 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörməti həmkarlar, gündəliyinin 2-ci məsələsinə ke-

çirik. Bu, “İnvestisiya və İxrac Kreditlərinin Sığortası üzrə 

İslam Korporasiyasının Təsis Müqaviləsi”nin təsdiq edil-

məsi barədə qanun layihəsidir. Qanun layihəsini təqdim 

etmək üçün mən İqtisadi siyasət, sənaye və sahibkarlıq 

komitəsinin üzvü hörmətli Məzahir Əfəndiyevə söz 

verirəm. Məzahir müəllim, buyurun.  

M.Əfəndiyev, Milli Məclisin İqtisadi siyasət, sənaye və 

sahibkarlıq komitəsinin üzvü.  

Hörmətli Sahibə xanım, hörmətli millət vəkilləri, bildi-

yimiz kimi, son 19 ildə Prezident İlham Əliyevin rəhbər-

liyi ilə milli iqtisadiyyatın şaxələndirilməsi, davamlı inki-

şafın, makroiqtisadi sabitliyin təyin olunması istiqamətin-

də vacib əhəmiyyət kəsb edən işlər görülmüş, həmçinin 

Azərbaycanda akreditə olunmuş bir sıra beynəlxalq maliy-

yə institutları ilə Azərbaycan Hökuməti arasında etimada 

və qarşılıqlı hörmətə əsaslanan iş münasibətləri formalaş-

dırılmışdır. Ölkəmiz, sadəcə, öz sərhədləri daxilində iqti-

sadi islahatları həyata keçirməklə kifayətlənmir, eyni za-

manda, beynəlxalq platformada, o cümlədən İslam Əmək-

daşlıq Təşkilatına üzv dövlətlərlə səmərəli münasibət qur-

maqla öz üzərinə düşən öhdəlikləri layiqincə yerinə yetirir.   

İslam Əməkdaşlığı Təşkilatı, əvvəllər isə İslam Kon-

fransı Təşkilatı 1969-cu ildə təsis edilmiş və 57 üzv döv-

lətdən ibarət hökumətlərarası təşkilatdır. İslam Əməkdaş-

lıq Təşkilatına üzv dövlətlər arasında iqtisadi münasibət-

lərin İslam prinsipləri və ideyaları əsasında möhkəmlən-

dirilməsi, kapital axınına və ticarət əlaqələrinin genişlən-

dirilməsinə yardımçı olmaq məqsədi ilə 1992-ci il fevralın 

19-da “İnvestisiya və İxrac Kreditlərinin Sığortası üzrə  

İslam  Korporasiyasının Təsis müqaviləsi” qəbul edilmiş-

dir. Bu müqavilənin müddəalarına uyğun olaraq, İslam 

İnkişaf Bankının İnvestisiya və İxrac Kreditləri üzrə İslam 

Korporasiyası adlı törəmə korporasiya təsis edilmişdir.   

Təsis müqaviləsi 8 fəsil, 64 maddədən ibarətdir. Həmin 

müqavilə İslam Əməkdaşlığı Təşkilatına üzv dövlətlər 

arasında investisiyanın təşviqi, qorunması və təminatına 

dair məsələləri tənzimləyir. Hörmətli millət vəkillərindən 

bu qanun layihəsinə səs verməyi və münasibət bildirməyi 

xahiş edirəm.  

Sədrlik edən. Sağ olun.  

Qanun layihəsinə Beynəlxalq münasibətlər və parla-

mentlərarası əlaqələr komitəsində də baxılıb.  

Elman müəllim, bu gün komitəni burada Siz təmsil 

edirsiniz. Buyurun, komitənin rəyini bildirin,  

E.Nəsirov. Hörmətli xanım sədr, hörmətli həmkarlar.  

Bəli, qeyd olunan qanun layihəsi Beynəlxalq münasibətlər 

və parlamentlərarası əlaqələr komitəsində də müzakirə 

olundu və rəyimiz, mövqeyimiz müsbətdir. Sağ olun.  

Sədrlik edən. Çox sağ olun, Elman müəllim.  

Çıxış etmək istəyən var. Ceyhun Məmmədov. Ceyhun 

müəllim, buyurun.  

C.Məmmədov. Təşəkkür edirəm. Hörmətli xanım sədr, 

hörmətli həmkarlar, qanun layihəsinə, sənədə səs verə-

cəyəm. Bir məsələni qeyd etmək istəyirəm. Bu gün bir çox 

müsəlman ölkələrində İslam qanunları ilə fəaliyyət gös-

tərən investisiya şirkətləri var. Eyni zamanda, İslam  bank-

çılığı sürətlə inkişaf edir. Biz burada Malayziya nümu-

nəsini qeyd edə bilərik. Türkiyənin özündə bir neçə belə 

bank fəaliyyət göstərir. Azərbaycanda müxtəlif qanunlar 

qəbul edilsə də, biz də bir sıra beynəlxalq sənədlərə 

qoşulsaq da, bu gün Azərbaycanda bu istiqamətdə işlərin o 

qədər də sürətlə getmədiyini görürük.  

Yəni söhbət ondan gedir ki, bu gün Azərbaycanda 

dindar şəxslər faiz məsələsinə görə banklara o qədər meyil 

göstərmirlər. Bir sıra hallarda onlar öz maliyyə vəsaitlərini 

ayrı-ayrı müsəlman ölkələrindəki banklara yatırırlar. Bu 

da istər-istəməz bizim ölkəmizdə olan investisiyanın başqa 

ölkələrə getməsinə səbəb olur. Düzdür, bir neçə il bundan 

əvvəl bizim bəzi banklarımız bu istiqamətdə müəyyən 

layihələrə başladılar. Amma hazırda bu layihələr o qədər 

də sürətlə icra olunmur. O baxımdan bu istiqamətdə, yəni 

İslam qaydaları ilə fəaliyyət göstərən investisiya şirkətləri-

nin olması xüsusi önəm daşıyır.  

Digər bir məsələ. Biz nəzərə alsaq ki, bu gün Azərbay-

canda da getdikcə dinə meyil artır və dindar insanların sa-

yı artır, o baxımdan belə investisiya şirkətlərinin yaradıl-

ması və İslam maliyyə institutlarının formalaşdırılması 

xüsusi əhəmiyyət daşıyır. Təşəkkür edirəm.  

Sədrlik edən. Sağ olun.  

Hörmətli həmkarlar,  mən qanun layihəsini səsə qo-

yuram. Buyurun, münasibət bildirin.  

 
Səsvermənin nəticələri (saat 12.04 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi qəbul edildi.  

Növbəti məsələyə keçirik. 3-cü məsələ “İslam Ölkələri-

nin Standartlar və Metrologiya İnstitutunun (SMİC) Əsas-

naməsi”nin təsdiq edilməsi haqqında qanun layihəsidir.  

Məzahir müəllim, mən yenə də Sizə söz verirəm. Buyu-

run, təqdim edin.  

M.Əfəndiyev. Çox sağ olun, hörmətli xanım sədr. Hör-

mətli millət vəkilləri, bundan öncə qanun layihəsini təq-

dim edərkən qeyd etdim ki, Azərbaycan 1991-ci ilin de-

kabrında öz müstəqilliyini bərpa etdikdən sonra  İslam 

Əməkdaşlığı Təşkilatına üzv olmuşdur. İslam Əməkdaş-

lığı Təşkilatının üzvləri üzv dövlətlər arasında iqtisadi, 

texniki və ticarət əməkdaşlığına dair razılaşmanın müddə-

alarına uyğun olaraq,  hökumətlərarası standartların hor-

molizasiyası və standartların hazırlanması üçün etibarlı 

mexanizm olaraq İslam Ölkələrinin Standartlar və Metro-

logiya İnstitutunun yaradılması məqsədi ilə Əsasnamə təq-

dim etmişdir. Bu institutun əsas məqsədlərindən biri üzv 

dövlətlərin standartlarının həyata keçirilməsinə səy gös-

tərmək və standartlaşmada əhatə olunan məhsullar, proses 

və sistemlərlə əlaqədar yarana biləcək maneələri aradan 

qaldırmaqdadır. Həmçinin bu əsasnamə standartlaşma və 

metrologiya sahəsində üzv dövlətlərin personalı üçün 

toplanmış informasiya və təcrübə mübadiləsi məqsədi ilə 

imkanlar yaradacaqdır.  

Əsasnaməyə görə, institutun strukturu Baş assambleya, 

İdarə heyəti və Baş katiblikdən ibarətdir. İnstitutun baş 

ofisi növbəti qərar verilənədək İstanbul şəhərində yerləşə-

cəkdir. İnstitut üzv dövlətlər arasında hüquqi şəxs kimi 

fəaliyyət göstərir. “İslam Ölkələrinin Standartlar və Met-

rologiya İnstitutunun Əsasnaməsi” İslam Əməkdaşlığı 

Təşkilatının 10 üzv dövləti tərəfindən İslam Əməkdaşlığı 

Təşkilatının Baş katibinə ratifikasiya  haqqında bildiriş 

göndərildikdən sona qüvvəyə minəcəkdir. 

Hörmətli həmkarlar, bu qanun layihəsi İqtisadi siyasət, 

sənaye və sahibkarlıq komitəsinin bütün üzvləri tərəfindən 

plenar iclasa tövsiyə olunmuşdur. Bu qanun layihəsini 

dəstəkləməyinizi xahiş edirəm.   

Sədrlik edən. Çox sağ olun, bu qanun layihəsinə Bey-

nəlxalq münasibətlər və parlamentlərarası əlaqələr komi-

təsində də baxılıb.  

Elman müəllim, buyurun, komitənin rəyini bildirin.  

E.Nəsirov. Hörmətli xanım sədr, “İslam Ölkələrinin 

Standartlar və Metrologiya İnstitutunun Əsasnaməsi”nin 

təsdiq edilməsi haqqında Azərbaycan Respublikasının 

qanun layihəsi bizim komitəmizdə də baxılıb. Bütün ko-

mitənin üzvləri bu layihənin lehinə səs veriblər.  

Sədrlik edən. Çox sağ olun, Elman müəllim.  

Görürəm ki, qanun layihəsi barədə heç kim çıxış etmək 

istəmir. Mən qanun layihəsini səsə qoyuram. Buyurun, səs 

verin, münasibət bildirin. 

 
Səsvermənin nəticələri (saat 12.04 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, biz gündəliyin 4-cü məsələsinə ke-

çirik. “Azərbaycan Respublikası Hökuməti ilə İslam Dünya-

sı Təhsil, Elm və Mədəniyyət Təşkilatı – ICESCO arasında 

ICESCO-nun Regional Ofisinin yerləşməsi haqqında” Sazi-

şin təsdiq edilməsi barədə qanun layihəsi müzakirəyə təqdim 

olunur. Qanun layihəsinə dair məlumat vermək üçün mən 

Mədəniyyət komitəsinin sədri hörmətli Qənirə xanım Paşa-

yevaya söz verirəm. Qənirə xanım, buyurun.  

Q.Paşayeva, Milli Məclisin Mədəniyyət komitəsinin sədri.  

Çox sağ olun. Hörmətli xanım sədr, hörmətli həmkar-

lar. Azərbaycan Respublikası 1991-ci ildən ICESCO-nun 

üzvüdür. Azərbaycan Respublikası müstəqillik qazandığı 

ilk vaxtlardan xarici ölkələrlə və nüfuzlu beynəlxalq 

təşkilatlarla əlaqələr qurmağa başlayıb. Ümummilli Lider 

Heydər Əliyevin rəhbərliyi ilə həyata keçirilən xarici 

siyasət kursunda dünya dövlətləri ilə ikitərəfli münasi-

bətlərlə yanaşı,  nüfuzlu regional və beynəlxalq qurumlar-

la əlaqələrə də mühüm önəm verilib.  

Ümummilli Liderin əsasını qoyduğu bu siyasətin Pre-

zident İlham Əliyev tərəfindən davam etdirilməsi nəti-

cəsində yeni uğurlar əldə edilib. Bu kontekstdə İslam 

Dünyası Təhsil, Elm və Mədəniyyət Təşkilatı – ICESCO 

ilə ölkəmiz arasında münasibətlər son illər daha da inten-

sivləşib. Ümumiyyətlə, İslam dünyasında elm, təhsil və 

mədəniyyətin inkişafında xidmətləri böyük olan ICESCO 

ilə əlaqələrə yüksək dəyər verən ölkəmiz bu təşkilatla sıx 

əməkdaşlıq edir. Azərbaycanla bu qurum arasında əlaqələr 

Prezident İlham Əliyevin və Birinci vitse-prezident, 

ICESCO-nun xoşməramlı səfiri Mehriban xanım Əliye-

vanın səyləri nəticəsində davamlı olaraq inkişaf edib.  

İslam aləmində görülən işlərdə böyük dəstəyinə Mehriban 

xanım Əliyeva 2006-cı il noyabrın 23-də “ICESCO-nun 

xoşməramlı səfiri” adına layiq görülüb. Həmçinin Azər-

baycanın Birinci xanımı, Heydər Əliyev Fondunun 

prezidenti Mehriban xanım Əliyevaya humanitar sahədəki 

fəaliyyətinə görə “İslam Konfransı Təşkilatının humanitar 

məsələlər üzrə xüsusi elçisi” statusuna dair diplom təqdim 

edilmişdir. Əlamətdar haldır ki, İslam ölkələrinin daxil 

olduğu təşkilatın bu yüksək adlarına layiq görülən ilk 

qadın Azərbaycanın Birinci xanımıdır.   

Bu gün ICESCO İslam dünyasını birləşdirmək istiqa-

mətində çox uğurlu addımlar atır. ICESCO-nun əsas vəzi-

fəsi İslam aləmində elmin, təhsilin inkişafıdır, İslam alə-

minin zəngin mədəni irsinin qorunmasıdır.  Bu gün dünya 

miqyasında beynəlxalq təşkilatlar arasında ICESCO-nun 

öz yeri var. Azərbaycan–ICESCO münasibətləri isə ildən-

ilə  genişlənməkdədir. 

“Azərbaycan Respublikası Hökuməti ilə İslam Dünyası 

Təhsil, Elm və Mədəniyyət Təşkilatı – ICESCO arasında 

ICESCO-nun Regional ofisinin yerləşməsi haqqında” 

Saziş 2022-ci il mayın 20-də Bakı şəhərində imzalan-

mışdır. ICESCO-nun Regional ofisinin Bakı şəhərində 

yerləşdirilməsi ICESCO və ona üzv dövlətlər arasındakı 

münasibətlərin gücləndirilməsinə və əməkdaşlıq əlaqə-

lərinin möhkəmləndirilməsinə xidmət edəcəkdir. Sazişin 

məqsədi ICESCO-nun Regional ofisinin Azərbaycan Res-

publikasında yerləşməsi ilə bağlı şərtlərin və qaydaların 

müəyyən edilməsindən ibarətdir. Sazişə əsasən ofis Bakı 

şəhərində yerləşəcək və hüquqi şəxs statusuna malik ola-

caq. Ofis ICESCO-nun müvafiq normativ hüquqi aktları-

na, sənədlərinə, həmçinin təsdiq olunması təklif olunan sa-

zişə uyğun olaraq fəaliyyət göstərəcək. Sazişdə ICESCO-

nun Bakı ofisinin immunitet və imtiyazları, onun rəsmi-

lərinin statusu, hüquq və öhdəlikləri nəzərdə tutulub. Öl-

kəmiz üçün ölkəmizlə bu nüfuzlu beynəlxalq təşkilatın 

arasında əlaqələrin inkişafı istiqamətində çox önəmli olan 

bu layihəyə həmkarlarımı səs verməyə çağırıram.  

Sədrlik edən. Sağ olun, Qənirə xanım.  

Elman müəllim, qanun layihəsinə Beynəlxalq münasi-

bətlər və parlamentlərarası əlaqələr komitəsində baxılıb. 

Buyurun, rəyinizi bildirin.   

E.Nəsirov. Hörmətli xanım sədr, hörmətli Qənirə xanı-

mın təqdim etdiyi qanun layihəsi Beynəlxalq münasibətlər 

və parlamentlərarası əlaqələr komitəsində də  çox geniş 

müzakirə olundu, çoxlu çıxışlar oldu. Yekdil mövqe 

ondan ibarətdir ki, bizim komitənin bütün üzvləri bu 

qanun layihəsinin lehinə səs verdilər. Sağ olun.  

Sədrlik edən. Çox sağ olun, Elman müəllim. Lakonik 

və qısa rəy bildirdiniz. Çox sağ olun.  

Etibar Əliyev. Etibar müəllim, buyurun, çıxış etmək 

istəyirsiniz.  

E.Əliyev. Təşəkkür edirəm, Sahibə xanım. Hörmətli 

deputat həmkarlarım, “Azərbaycan Respublikası Höku-

məti ilə İslam Dünyası Təhsil, Elm və Mədəniyyət Təşki-

latı – ICESCO arasında ICESCO-nun Regional Ofisinin 

yerləşməsi haqqında” Sazişin təsdiq edilməsi barədə 

qanun layihəsinin təsdiq olunması olduqca vacibdir. Əla-

qələrin xronologiyasına diqqət yetirsək, bunu aydın şə-

kildə görərik. İslam mədəniyyətini birləşdirmək və İslam 

təfəkkürünün müstəqilliyinin  mənfi təhrifi eybəcərləş-

dirmədən, hər cür müdaxilədən müdafiə etmək, İslam 

sivilizasiyasının xüsusiyyətlərini qorumaq təşkilatın əsas 

məqsədlərindəndir.  

2006-cı il noyabrın 24-də münaqişələrin qarşısının alın-

masında, sivilizasiyalararası dialoqun aparılmasında xid-

mətlərinə, qayğıya ehtiyacı olan uşaqlara diqqətinə, on-

ların yaşayış şəraitinin yaxşılaşmasına, təhsilə, həmçinin 

İslam aləmində görülən işlərə böyük dəstəyinə görə Hey-

dər Əliyev Fondunun prezidenti Mehriban xanım Əliye-

vaya “ICESCO-nun xoşməramlı səfiri” adı verilmişdir. Bu 

genişmiqyaslı nəcib işləri Mehriban xanım Əliyeva təkcə 

İslam dünyası üçün  etmir. Düşünürəm ki, bu fəaliyyətlərə 

görə Mehriban xanım Əliyevaya sülh üzrə Nobel mükafatı 

da düşür.  

Azərbaycan Respublikası Prezidentinin 2016-cı il 14 

yanvar tarixli Sərəncamı əsasında ICESCO ilə əməkdaş-

lığı səmərəli şəkildə əlaqələndirmək məqsədi ilə ICESCO 

üzrə Azərbaycan Respublikasının Milli komissiyası yara-

dılmışdır. Ölkəmizin bəzi mühüm təcrübələri İslam 

dünyasında nümunə  kimi  götürülür. Məsələn,  2017-ci il 

9-10 noyabr  tarixlərində Azərbaycan Respublikası Prezi-

denti yanında Vətəndaşlara Xidmət və Sosial İnnovasi-

yalar üzrə Dövlət Agentliyinin nümayəndə heyətinin 

Mərakeş Krallığına səfəri zamanı “ASAN xidmət” mo-

delinin ICESCO-ya üzv dövlətlərində tətbiq məsələləri ilə 

bağlı “ASAN xidmət” və ICESCO arasında Anlaşma Me-

morandumu  imzalanmışdır.  

2019-cu il yanvarın 31-də ICESCO tərəfindən Ermənis-

tanın işğal etdiyi Azərbaycan ərazilərində Sərsəng Su An-

barından yeni su kanalının çəkilməsi cəhdlərini beynəlxalq 

hüququn kobud şəkildə pozulması kimi qiymətləndirən 

bəyanat verilmişdir.  

2019-cu il 2-3 dekabr tarixlərində ICESCO-nun Baş 

Qərargahında keçirilmiş İslam Dünyası İrsi Komitəsinin 

növbədənkənar toplantısında Azərbaycan Respublikasının 

aşağıdakı mədəni irs nümunələri İslam Dünyası İrsi 

siyahısına daxil edilmişdir: Bakının İçəri Şəhər, Qız 

Qalası və Şirvanşahlar Saray Kompleksi, Xan Sarayı ilə 

birgə Şəkinin tarixi mərkəzi,  Qobustan Qaya Sənəti 

Mədəni Landşaftı.  

2020-ci il 29-30 yanvar tarixlərində Abu-Dabidə keçiri-

lən İslam Təhsil, Elm və Mədəniyyət Təşkilatının İcraiyyə 

Şurasının 40-cı sessiyası zamanı təşkilatın rəsmi adının 

“İslam Dünyası Təhsil, Elm və Mədəniyyət Təşkilatı” 

kimi  dəyişdirilməsinə dair qərar qəbul edilmişdir. Əlbəttə 

ki, bu, çox mühüm qərardır.  

2020-ci il sentyabrın 29-da İslam Dünyası Təhsil, Elm 

və Mədəniyyət Təşkilatı  irs, mədəniyyət və təhsillə əla-

qəli bir qurum olaraq Azərbaycan və Ermənistan arasın-

dakı Dağlıq Qarabağ münaqişəsi ətrafında cərəyan edən 

son hadisələrdən əhəmiyyətli, sivil dəyərə malik arxeoloji 



 192 

və tarixi məkanların, o cümlədən bir sıra məscidlərin və 

müqəddəs tarixi yerlərə qarşı dağıntıların törədilməsindən 

narahatlığını bildirən  bəyanatla çıxış etmişdir.  

Düşünürəm ki, ofisin yerləşməsi təhsil və elm sahə-

sində də əməkdaşlığın genişlənməsinə töhfələr verəcəkdir. 

Bununla yanaşı, ICESCO-ya üzv olan dövlətlərin İslam 

dəyərlərinə qarşı edilən fitnəkarlıqda həmrəy olmaları ol-

duqca vacibdir. Bir misal çəkim. 2001-ci ildə Trinidad 

yazıçısı Vidiadhar Suracprasad Naypol ədəbiyyat üzrə 

Nobel mükafatına layiq görüldükdən sonra İslama müna-

sibətinə görə Təhsil, Elm və Mədəniyyət üzrə İslam Təş-

kilatı Nobel komitəsinə məktub göndərərək ona verilən 

mükafatın geri alınmasını xahiş etmişdir. Məktubda qeyd 

edilirdi ki, Naypola belə bir nüfuzlu mükafatın verilməsi 

İslama qarşı fitnəkarlıqdır. Təşkilat üzvləri o zaman 

səslərini qaldırmışdılar ki, artıq Naypola Nobel mükafatı 

verilmişdi. Belə bir ofisin yerləşməsi həm də üzv ölkələr 

arasında koordinasiya işini gücləndirəcək, İslam dəyər-

lərinə yönələn təhdidlərə qarşı birgə mübarizə aparmağa 

xidmət edəcək. Təşəkkür edirəm, sağ olun. 

Sədrlik edən. Sağ olun, Etibar müəllim.  

Mən qanun layihəsini səsə qoyuram. Xahiş edirəm, mü-

nasibət bildirin.  

 
Səsvermənin nəticələri (saat 12.07 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

Çox sağ olun, qanun layihəsi qəbul edildi.  

İndi isə 5-ci məsələyə keçirik. Bu, “Azərbaycan Res-

publikası Hökuməti ilə İsrail Dövləti Hökuməti arasında 

hava əlaqəsi haqqında” Sazişin təsdiq edilməsi barədə qa-

nun layihəsidir. Qanun layihəsini İqtisadi siyasət, sənaye 

və sahibkarlıq komitəsinin sədri  hörmətli Tahir Mirkişili 

təqdim edəcək. Tahir müəllim, buyurun.   

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun. Hörmətli xanım sədr, hörmətli həmkar-

lar, Azərbaycan Respublikası Hökuməti ilə İsrail Dövləti 

arasında iqtisadi münasibətlər kifayət qədər dinamik 

inkişaf edir. Təkcə 2021-ci ildə Azərbaycanla İsrail ara-

sında xarici ticarət dövriyyəsi 2 dəfə, bu ilin 8 ayında isə 

2,5 dəfə artmışdır. Bütün bunlara görə xarici ticarət döv-

riyyəsində İsrailin hazırda Azərbaycanda payı 6-cı yer-

dədir ki, bu da kifayət qədər yüksək yer sayılmalıdır.  

Eyni zamanda, Azərbaycanın 44 günlük Vətən mühari-

bəsi zamanı ədalətli mövqeyinin və ərazi bütövlüyümüzün 

təmin olunması uğrunda apardığı mübarizədə ölkəmizi 

dəstəkləyən dövlətlər arasında ilk sırada məhz İsrail dur-

muşdur. Məhz keçən qısa dövr ərzində İsrail şirkətlərinin 

işğaldan azad olmuş ərazilərdə bərpa prosesində iştirak 

etmək üçün şərait yaradılmış və Zəngilanda, bildiyiniz 

kimi, ilk İsrail investisiyalı bir fəaliyyət fermer təsər-

rüfatında fəaliyyətə başlamışdır.  

Eyni zamanda, ötən il ölkəmizdə İsrailin ilk ticarət və 

turizm nümayəndəliyi açılmışdır. Məhz bu nümayəndəlik 

vasitəsi ilə  texnologiya, energetika, su təchizatı, kənd 

təsərrüfatı, elm, tibb və qarşılıqlı investisiyalar sayəsində 

Azərbaycan və İsrail şirkətləri üçün tamamilə yeni bir 

platforma yaradılmışdır.  



 194 

Hörmətli həmkarlar,  adıçəkilən saziş 2022-ci il iyulun 

2-də Tel Əviv  şəhərində  imzalanmışdır. Saziş 25 mad-

dədən və 1 əlavədən ibarətdir.  Bu saziş iki ölkə arasında 

hava əlaqəsinin tənzimlənməsi məqsədi ilə imzalanmışdır. 

Sazişin müddəaları Çikaqo Konvensiyasının beynəlxalq 

hava əlaqələrinə tətbiq edilən müddəalarla şərtləndiril-

mişdir. Sazişə əsasən hər bir tərəf digər tərəfə iki hüquq 

verir. Birinci hüquq – yerə enmədən öz ərazisi üzərindən 

uçmaq, yəni tranzit, ikincisi isə qeyri-kommersiya məq-

sədləri ilə öz ərazisində dayanmaq. Sazişə əsasən tərəflər 

bir-birinə müəyyən edilmiş marşrutlar üzrə razılaşdırılmış 

xidmətləri göstərmək üçün bir və ya bir neçə aeroşirkəti 

yazılı şəkildə təyin edəcəklər. Sazişdə aviasiya təhlü-

kəsizliyi qaydaları, sərnişinlərin tranzit keçid qaydaları,  

təyyarənin ehtiyat hissələrinin və hava gəmisində olan 

qida məhsullarının gömrük təmizləmə qaydaları öz əksini 

tapmışdır.  

Saziş komitəmizdə müzakirə olunmuş və qəbul olun-

ması üçün plenar iclasa tövsiyə edilmişdir. Komitənin rəyi 

müsbətdir. Həmkarlarımdan da bu layihəni dəstəkləməyi 

xahiş edirəm. Çox sağ olun.  

Sədrlik edən. Tahir müəllim, ətraflı təqdimata görə çox 

sağ olun.  

Elman müəllim, məsələyə Beynəlxalq münasibətlər və 

parlamentlərarası əlaqələr komitəsində də baxılıb. Xahiş 

edirəm, rəyinizi bildirin.  

E.Nəsirov. Hörmətli xanım sədr, qeyd olunan qanun 

layihəsi bizim komitədə hörmətli Səməd müəllim Seyi-

dovun rəhbərliyi altında çox ciddi müzakirə edildi. Yekdil  

rəy bundan ibarətdir ki, Azərbaycan və İsrail dövlətləri 

strateji tərəfdaşdırlar və fundamental məsələlərdə bizim 

mövqelərimiz üst-üstə düşür. Bütün bunları nəzərə alıb 

komitə iclasında bu qanun layihəsinin lehinə səs veril-

mişdir. Sağ olun.  

Sədrlik edən. Çox sağ olun, Elman müəllim.  

Hörmətli həmkarlar, biz 1 saat 20 dəqiqədir, işləyirik, an-

caq cəmi 4 məsələyə baxmışıq. Bizim 30 məsələmiz var. 

Çox mühüm məsələlərdir və düşünürəm ki, hörmətli həm-

karımız Tahir Mirkişili çox ətraflı məlumat verdi. Etiraz 

etmirsinizsə, səsverməyə keçək. Etiraz edən yoxdur ki? 

Yerdən. (Eşidilmir.)  

Sədrlik edən. Xahiş edirəm, sazişə münasibət bildirin.  

 
Səsvermənin nəticələri (saat 12.20 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, gündəliyin 6-cı məsələsi “Azər-

baycan Respublikası Hökuməti ilə İsveçrə Federal Şurası 

arasında diplomatik nümayəndəliklərin, konsulluqların və 

daimi nümayəndəliklərin üzvlərini müşayiət edən şəxslər 

tərəfindən haqqı ödənilən əmək fəaliyyətinin həyata ke-

çirilməsi haqqında Saziş”in təsdiq edilməsi barədə qanun 

layihəsidir.  

Elman müəllim, birinci sizin komitədir, xahiş edirəm, 

məsələyə dair məlumat verin. Buyurun.   

E.Nəsirov. Təşəkkür edirəm. Hörmətli sədr, hörmətli 

həmkarlarım. Çox hörmətli Sahibə xanım, mənim ixtisa-

sım beynəlxalq münasibətlərdir deyə bir-iki cümlə səviy-

yəsində Sizin İndoneziyaya olan bu səfərinizlə bağlı 

qısaca bir fikrimi səsləndirmək istərdim.  

Sədrlik edən. Elman müəllim, çatmayacağıq. Sizdən 

çox xahiş edirəm. Buyurun, qanun layihəsi ilə bağlı.  

E.Nəsirov. “Azərbaycan Respublikası Hökuməti ilə İs-

veçrə Federal Şurası arasında diplomatik nümayəndəlik-

lərin, konsulluqların və daimi nümayəndəliklərin üzvlərini 

müşayiət edən şəxslər tərəfindən haqqı ödənilən əmək 

fəaliyyətinin həyata keçirilməsi haqqında Saziş” 2022-ci il 

iyunun 3-də Bern şəhərində imzalanmışdır, 10 maddədən 

ibarətdir. Qeyd olunan saziş diplomatik nümayəndəlik-

lərin, konsulluqların və daimi nümayəndəliklərin üzvləri-

nin yaşayış şəraitini yaxşılaşdırmaq məqsədi ilə onları 

müşahidə edən şəxslərin əmək bazarına girişinə şərait 

yaratmaq üçün imzalanmışdır. Sazişə əsasən tərəflərin 

diplomatik nümayəndəliklərinin, konsulluqlarının və 

beynəlxalq təşkilatların yanında daimi nümayəndəlikləri-

nin üzvlərini müşahidə edən şəxslərə qarşılıqlı şəkildə 

qəbul edən dövlətdə haqqı ödənilən əmək fəaliyyəti ilə 

məşğul olmaq üçün icazə verilir. Sazişdə “diplomatik nü-

mayəndəliklərin üzvləri”, “konsulluqların üzvləri”, “bey-

nəlxalq təşkilatlardakı daimi  nümayəndəliklərinin üzv-

ləri”, “müşayiət edən şəxslər” dedikdə kimlərin nəzərdə 

tutulduğu qeyd olunur. Belə ki, diplomatik nümayən-

dəliyin, konsulluğun və daimi nümayəndəliyin üzvünün 

həyat yoldaşı və 25 yaşına çatmamış subay uşaqları mü-

şayiət edən şəxslər hesab olunurlar. Sazişdə, həmçinin 

müşayiət edən şəxslər tərəfindən əmək fəaliyyəti ilə məş-

ğul olmaq üçün icazənin alınması proseduru, icazəyə xi-

tam verilməsi halları və digər məsələlər əks olunmuşdur. 

Bütün bu məsələlər bizim komitənin iclasında geniş 

müzakirə edildi və plenar iclasa təqdim edilir. Mövqe-

yimiz də müsbətdir. Sağ olun.  

Sədrlik edən. Çox sağ olun, Elman müəllim.  

Çıxış etmək istəyən yoxdur. Mən qanun layihəsini səsə 

qoyuram. Buyurun, münasibət bildirin.  

 
Səsvermənin nəticələri (saat 12.23 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qanun layihəsi qəbul edildi.  

Gündəliyin 7-ci məsələsinə keçirik. Məsələyə dair mə-

lumat vermək üçün, Elman müəllim, yenə də söz Sizindir. 

Buyurun.  

E.Nəsirov. Növbəti təqdim edəcəyimiz məsələ “Azər-

baycan Respublikası Hökuməti ilə Kamboca Krallığı 

Hökuməti arasında diplomatik pasportlara malik şəxslərin 

viza tələbindən azad edilməsi haqqında” Sazişdir. Bu saziş 

2022-ci il iyunun 1-də Bakı şəhərində imzalanıb. Sazişə 

əsasən etibarlı diplomatik pasportlara malik olan Azərbay-

can Respublikasının və Kamboca Krallığının vətəndaşları 

digər tərəfin dövlətinin ərazisinə vizasız daxil ola, oranı 

tərk edə, oradan tranzit keçə və digər girişdən 90 gündən 

artıq olmayan müddətdə orada vizasız qala bilər. Həmin 

tərəflərin vətəndaşları iki dövlətin səlahiyyətli  orqanları-

nın  icazəsindən asılı olaraq müraciət edərək ölkənin əra-

zisində müvəqqəti olma müddətini uzada da bilərlər.  

Tərəflər bu saziş imzalandıqdan 30 gün sonra onun 

şamil edildiyi pasportun nümunələrini mübadilə edirlər. 

Bu saziş qeyri-müəyyən müddətə bağlanır. Sonuncu yazılı 

bildiriş diplomatik kanallar vasitəsi ilə alındığı vaxtdan 30 

gün sonra qüvvəyə minir. Saziş istənilən vaxt tərəflərin di-

gər tərəfə yazılı bildirişi əsasında ləğv edilə bilər. Komitə-

mizin də müzakirə prosesində yekdil mövqeyi bu layihə-

nin lehinə oldu. Sizi də bu layihəni dəstəkləməyə çağırı-

ram.  Təşəkkür edirəm. 

Sədrlik edən. Çox sağ olun.  

Heç kimin sözü yoxdur. Qanun layihəsini səsə qoyu-

ram. Buyurun, münasibət bildirin.  
 

Səsvermənin nəticələri (saat 12.26 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 
 

Çox sağ olun, qanun layihəsi qəbul edildi. 

Hörmətli həmkarlar, gündəliyin 8-ci məsələsi “Azər-

baycan Respublikası Qida Təhlükəsizliyi Agentliyi ilə 

Latviya Respublikasının Qida və Baytarlıq Xidməti ara-

sında qida təhlükəsizliyi sahəsində əməkdaşlıq haqqında” 

Anlaşma Memorandumunun təsdiq edilməsi barədə qanun 

layihəsidir. Qanun layihəsini təqdim etmək üçün mən 

Aqrar siyasət komitəsinin sədri hörmətli Tahir Rzayevə 

söz verirəm. Tahir müəllim, buyurun. 

T.Rzayev, Milli Məclisin Aqrar siyasət komitəsinin sədri.  

Hörmətli xanım sədr, “Azərbaycan Respublikası Qida 

Təhlükəsizliyi Agentliyi ilə Latviya Respublikasının Qida 

və Baytarlıq Xidməti arasında qida təhlükəsizliyi sahə-

sində əməkdaşlıq haqqında” Anlaşma Memorandumu 

2022-ci il mayın 20-də Riqa şəhərində imzalanmışdır.  Bu 

sənəd 9 maddədən ibarətdir. Məqsəd qida təhlükəsizliyi 

sahəsində əməkdaşlığı  həyata keçirmək və inkişaf etdir-

məkdir. Anlaşma Memorandumuna əsasən tərəflər öz sə-

lahiyyətləri çərçivəsində qida məhsullarının ölkəyə idxalı, 

ölkələrdən ixracı və təkrar ixracına dövlət nəzarətini ərazi-

lərində qüvvədə olan milli qanunvericilik aktları və bey-

nəlxalq prinsiplər nəzər alınmaqla həyata keçirərək qarşı-

lıqlı ticarətə dəstək verirlər. Səs verməyinizi xahiş edirəm. 

Çox sağ olun.  

Sədrlik edən. Çox sağ olun. Elman müəllim, sizin ko-

mitənizdə baxılıb. Buyurun. 

E.Nəsirov. Hörmətli xanım sədr, sözügedən qanun 

layihəsi bizim komitəmizdə də müzakirə edildi və mövqe-

yimiz müsbətdir, qanun layihəsinin lehinə səs vermişik.  

Sədrlik edən. Sağ olun. Mən qanun layihəsini səsə qo-

yuram. Buyurun, münasibət bildirin.  

 
Səsvermənin nəticələri (saat 12.28 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, gündəliyin 9-cu məsələsinə keçi-

rik. Bu məsələ “Vergitutma bazasının aşınması və mənfə-

ətin köçürülməsi layihəsində assosiativ üzv qismində İn-

klüziv Çərçivə”yə qoşulmaq barədə  Azərbaycan Respub-

likası ilə İqtisadi Əməkdaşlıq və İnkişaf Təşkilatı arasında 

məktublar mübadiləsi formasında bağlanmış Razılaşmanın 

təsdiq edilməsi haqqında qanun layihəsidir.  

Tahir müəllim, Sizdən xahiş edəcəyəm. Buyurun, 

təqdim edin.  

T.Mirkişili. Çox sağ olun, xanım sədr. Hörmətli həm-

karlar, layihə kifayət qədər maraqlı olduğu üçün, icazəniz-

lə, bir az ətraflı məlumat vermək istərdim. Bildiyiniz kimi, 

iqtisadiyyatın rəqəmsallaşmasından sonra dünyada vergi-

dən yayınan qlobal şirkətlərin sayı durmadan artmaqdadır. 

Xüsusən də “Facebook”, “YouTube” və bu cür iri “IT” 

şirkətlərinin daha çox “IT” alətlərdən istifadə etməsi on-

ların vergiyə cəlb edilməsində ciddi problem yaratmaq-

dadır. Məsələn, təxmini hesablamalara görə, bu cür 

şirkətlərin fəaliyyəti nəticəsində qlobal miqyasda dünya 

ölkələrinin büdcələri 1 il ərzində 240 milyard dollara ya-

xın vəsait itirmişlər. Bütün bunların qarşısını almaq üçün 

2015-ci ildə G20 İqtisadi Əməkdaşlıq və İnkişaf Təşkilatı 

tərəfindən 60-dan çox ölkənin qoşulduğu  “BEPS” deyilən 

bir layihə yaranmışdır. Azərbaycan dilində vergitutma 

bazasının aşınması və mənfəətin köçürülməsi deməkdir. 

Layihənin yaranmasında əsas məqsəd vergidən qaçmanın 

qarşısının alınması, beynəlxalq vergi qaydalarının təkmil-

ləşdirilməsi və vergi mühitinin daha da şəffaflaşmasıdır. 

“Vergitutma bazasının aşınması” deyəndə biz vergitutma 

bazasının azaldılması təcrübəsini nəzərdə tuturuq. Yəni 

bu, qəsdən və ya bilməyərəkdən ola bilər. “Mənfəətin 

köçürülməsi” deyəndə isə biz vergitutma üçün mənfəətin 

yüksək dərəcəli ölkədən daha aşağı dərəcəli olan ölkəyə 

köçürülməsi təcrübəsini nəzərdə tuturuq ki, biz bəzən 

bunu  ofşor zona formasında görə bilirik. Məhz vergitutma 

bazasının aşınması ilə mənfəətin vergisi olmayan daha az 

ölkələrə köçürülməsi nəticəsində hazırda qarşıda duran ən 

böyük çağırış ölkələrin bu işlə birgə mübarizəsi və birgə 

əməkdaşlıq etməsidir.  

Bildiyiniz kimi, Azərbaycan nə İqtisadi Əməkdaşlıq 

Təşkilatının, nə də G20-nin üzvü deyil. Məhz belə bir 

halda layihəyə qoşulmaq üçün üzv ölkələr tərəfindən yeni 

bir çərçivə yaranmışdır ki, bunun da adı 2018–2020-ci 

illərdən etibarən inklüziv çərçivədir. İnklüziv çərçivənin 

yaranmasının əsas məqsədi G20-nin və İqtisadi Əmək-

daşlıq Təşkilatının üzvü olmayan ölkələrin də bu layihədə 

iştirakına zəmin yaratmaqdır. Hazırda inklüziv çərçivədə  

iştirak edən dövlətlərin sayı 139-a yaxındır. İnklüziv çərçi-

vəyə qoşulmaq üçün ölkələrdən “minimum standart” deyi-

lən 4 fəaliyyət növü tələb olunur. Onlardan biri zərərli ver-

gi vərdişləri ilə mübarizə, ikinci, vergi  sazişlərindən sui-

istifadənin qarşısının alınması, üçüncü, transfer qiymətləri 

üzrə sənədləşmənin başa çatması  və dördüncü, mübahisə-

lərin həll edilməsidir. 

Keçən dövr ərzində Azərbaycanda aparılan iqtisadi isla-

hatlar, Vergi Məcəlləsinə sizinlə bir yerdə etdiyimiz də-

yişikliklər vergi inzibatçılığında yaranan müsbət zəminə 

məhz Azərbaycanın bu 4 minimum şərtə cavab verməsinə 

imkan yaratmışdır. Eyni zamanda, inklüziv çərçivəyə qo-

şulmaqla Azərbaycan aşağıdakı bir neçə öhdəliyi də öz 

üzərinə götürür ki, onlardan ən vacibi vergi sisteminin 

beynəlxalq standartlara uyğunluğunun təmin edilməsi isti-

qamətində qanunvericilik və inzibatçılıq bazasının təkmil-

ləşməsidir, bunun da bir hissəsi bizə və Milli Məclisə 

aiddir.  

Beləliklə, ölkəmizin layihəyə qoşulması üçün bunun 

İqtisadi Əməkdaşlıq və İnkişaf Təşkilatı ilə razılaşdırıl-

ması 2022-ci il  iyunun 1-də baş vermişdir. Razılaşmanın 

təsdiq edilməsi barədə qanun layihəsi də  cənab Prezident 

tərəfindən Milli Məclisə daxil olmuşdur. Komitəmizin 

rəyi müsbətdir və sizdən də bu layihəni dəstəkləməyinizi 

xahiş etmək istərdim.   Çox sağ olun.  

Sədrlik edən. Çox sağ olun, Tahir müəllim.  

Elman müəllim, beynəlxalq münasibətlər və parla-

mentlərarası əlaqələr komitəsində baxılıb. Xahiş edirəm, 

komitənin rəyini bildirin.  

E.Nəsirov. Təşəkkür edirəm. Hörmətli Tahir müəllim 

Mirkişili geniş, ətraflı məlumat verdi. Bizim komitədə də 

bu qanun layihəsinə baxılıb. Komitə üzvləri bu qanun 

layihəsinin lehinə səs veriblər. Təşəkkür edirəm.  

Sədrlik edən. Çox sağ olun.  

Çıxış etmək istəyən yoxdur. Mən məsələni səsə qoyu-

ram. Buyurun. 

 
Səsvermənin nəticələri (saat 12.32 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, gündəliyin 10-cu məsələsinə ke-

çirik. Bu qanun layihəsini Əmək və sosial siyasət komi-

təsinin üzvü hörmətli Soltan Məmmədov təqdim edəcək. 

Soltan müəllim, buyurun.  

S.Məmmədov, Milli Məclisin Əmək və sosial siyasət 

komitəsinin üzvü.  

Təşəkkür edirəm, xanım sədr. Hörmətli həmkarlar, 

Azərbaycan sosial sahədə uğurlu islahatlar aparan ölkə-

lərdən biridir. Ötən müddətdə əhalinin sosial müdafiəsi ilə 

bağlı qanunvericilik işlərinin təkmilləşməsi istiqamətində 

çox böyük işlər görülüb. 2018-ci ildə qəbul edilmiş 

“Əlilliyi olan şəxslərin hüquqları haqqında” Azərbaycan 

Respublikasının Qanununun da əsas məqsədi məhz 

insanların sosial müdafiəsinin gücləndirilməsi üçün daha 

səmərəli mexanizmlər yaratmaqdan ibarət idi. Məlum 

olduğu kimi, Əlilliyi olan şəxslərin hüquqları haqqında 

qanun layihəsi hazırlanarkən  beynəlxalq təcrübə nəzərə 

alınmaqla yanaşı, “əlil” ifadəsi “əlilliyi olan şəxs”, “əlillik 

qrupu” ifadəsi “əlillik dərəcəsi”, “qüsur” ifadəsi “po-

zuntu” sözü ilə əvəz olunmuşdur. Burada əsas məqsəd-

lərdən biri terminlərin dəqiqləşdirilməsi idisə, digəri də 

əlillik əlamətinə görə ayrı-seçkiliyin bütün formalarının 

aradan qaldırılması idi. Eyni zamanda, əlbəttə ki, bu 

kateqoriyadan olan şəxslərin onların şərəf və ləyaqətinin  

müdafiəsi prinsipindən çıxış etmişdik. Həmin qanuna 

uyğun olaraq, biz bir sıra qanunlara da uyğunlaşdırma 

xarakterli dəyişikliklər etmişik. 

Təqdim olunan layihədə Avropa Sosial Xartiyasının 

təsdiq edilməsi barədə, “Əlilərin hüquqları haqqında” 

Konvensiyaya qoşulmaq barədə”, “Əlillərin hüquqları 

haqqında” Konvensiyanın Fakültativ Protokoluna qoşul-

maq barədə”, “Dərc olunmuş əsərlərin  kor, görmə qüsurlu 

və ya çap məhsullarını oxumaqla bağlı başqa əlilliyi olan 

şəxslər üçün əlçatanlığını asanlaşdırmağa dair Mərakeş 

Müqaviləsi”nə qoşulmaq haqqında” qanunlara təklif olu-

nan dəyişikliklər də eyni məqsədə xidmət edir.  

Müzakirəyə təqdim olunan layihə texniki və terminoloji 

baxımdan uyğunlaşdırma xarakterli düzəlişləri əhatə edir. 

Layihənin əsas məğzi bundan ibarətdir ki, bəzi ifadələr 

dəqiqləşdirilib, qanunların müddəalarının daha aydın, 

anlaşılan olması üçün müəyyən redaktələr aparılıb. Diq-

qətinizə çatdırmaq istərdim ki, layihə Əmək və sosial si-

yasət komitəsinin iclasında da müzakirə olunub. Hər bi-

rinizi təklif olunan layihəyə səs verməyə çağırıram. Diq-

qətinizə görə təşəkkür edirəm.  

Sədrlik edən. Çox sağ olun, Soltan müəllim.  

Elman müəllim, sizin komitədə baxılıb. Buyurun, ko-

mitənin rəyini bildirin. 

E.Nəsirov. Çox sağ olun, xanım sədr. Bəli, bizim ko-

mitəmizdə bu məsələyə baxılıb. Mövqeyimiz müsbətdir, 

qanun layihəsinin lehinə səs vermişik. Sağ olun. 

Sədrlik edən. Çox sağ olun.  

Çıxış etmək istəyən yoxdur. Mən qanun layihəsini səsə 

qoyuram. Buyurun.  

 
Səsvermənin nəticələri (saat 12.35 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar,  bununla da bizim gündəlikdə olan 

beynəlxalq sənədlərlə bağlı məsələlər başa çatdı. Biz 

növbəti məsələlərə keçirik.  

Gündəliyin 11-ci məsələsi “Dövlət rüsumu haqqında” 

Qanunda dəyişiklik edilməsi barədə qanun layihəsidir. 

Qeyd edim ki, qanun layihəsi uyğunlaşdırma xarakteri da-

şıyır. Ona görə də qanunvericiliyin tələbinə görə, bir oxu-

nuşda qəbul ediləcək. Məsələyə dair məlumat vermək 

üçün mən İqtisadi siyasət, sənaye və sahibkarlıq komitə-

sinin üzvü hörmətli Anar Məmmədova söz verirəm. Anar 

müəllim, buyurun.  

A.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü.  

Təşəkkür edirəm, çox hörmətli sədr. Hörmətli həm-

karlar,  qeyd etmək istərdim ki, “Media haqqında” Azər-

baycan Respublikası Qanununun 2021-ci il dekabrın 30-da 

Milli Məclisin plenar iclasında qəbul olunub. 2022-ci il 

fevralın 8-də isə bu qanunun tətbiqi və bundan irəli gələn 

bir sıra məsələlərin tənzimlənməsi barədə Fərman imza-

lanıb. Qanun layihəsi cənab Prezidentin adıçəkilən fərma-

nını təmin etmək məqsədi ilə hazırlanmışdır.  

Beləliklə, uyğunlaşma xarakteri daşıyan və təqdim 

etdiyim “Dövlət rüsumu haqqında” Qanunun 23-cü mad-

dəsində  “televiziya yayımı  və regional radio yayımı” 

“yerüstü televiziya yayımçısı və regional yerüstü radio 

yayımçısı” ifadəsi ilə əvəzlənməsi təklif olunur. Hörmətli 

həmkarlarımızdan layihəyə müsbət münasibət bildirmə-

lərini xahiş edirəm. Diqqətinizə görə sağ olun. 

Sədrlik edən. Çox sağ olun, Anar müəllim.  

Qanun layihəsi barədə çıxış etmək istəyən yoxdur.  

Mən məsələni səsə qoyuram. Buyurun.  

 
Səsvermənin nəticələri (saat 12.37 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

Çox sağ olun, qanun layihəsi qəbul edildi.  

Hörmətli həmkarlar,  bizim 19 məsələmiz qalır və növ-

bəti 17 məsələ birinci oxunuşda olan qanun layihələridir. 

Güman edirəm ki, birinci oxunuşun tələblərini hamınız 

yaxşı bilirsiniz. Onu da qeyd edim ki, gündəliyin 12-ci və 

13-cü məsələləri cənab Prezidentin bir məktubu ilə daxil 

olub və bunlar mahiyyətcə bir-birinə yaxın olan qanun 

layihələridir. Belə ki, gündəliyin 12-ci məsələsi Cinayət 

Məcəlləsində dəyişiklik edilməsi haqqında, 13-cü məsələsi 

isə Cinayət-Prosessual Məcəllədə dəyişiklik edilməsi haq-

qında qanun layihələridir. Odur ki, təklif edirəm, Milli 

Məclis sədrinin birinci müavini, Hüquq siyasəti və dövlət 

quruculuğu komitəsinin sədri hörmətli Əli Hüseynli hər 

iki layihə haqqında ümumi məlumat versin. Biz müza-

kirəni birgə aparaq, səsverməni həmişə olduğu kimi 

ayrılıqda keçirək. Əli müəllim, buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Bu iki qanun 

layihəsinin meydana çıxmasının səbəbi bizim 2017-ci ildə 

ratifikasiya etdiyimiz Avropa Şurasının  Konvensiyasıdır. 

Cinayət fəaliyyətindən əldə edilən gəlirlərin leqallaşdırıl-

ması və terrorçuluğun maliyyələşdirilməsinə dair konven-

siya. Təbii ki, konvensiyaya qoşulmuşuq, bizim qanun-

vericiliyin ayrılmaz hissəsidir. Amma konvensiya ölkə-

lərin üzərinə müsadirə məsələlərini müstəqil həll etmək 

imkanı verir. Məhz buna görə də həm Cinayət Məcəlləsin-

də, həm də Cinayət-Prosessual Məcəllədə 2 məsələ öz həl-

lini tapmış olur: cinayətdən zərər çəkmiş şəxslərə kom-

pensasiyanın ödənilməsi və ikinci, əmlakın qanuni sahib-

lərinə qaytarılması prosedurları.  

Beləliklə, konvensiyanın bizə verdiyi o imkanlardan 

istifadə edirik və milli qanunvericiliyimizdə də bu məsə-

lələr həllini tapmış olur. Təşəkkür edirəm. 

Sədrlik edən. Çox sağ olun, Əli müəllim.  

Müzakirəyə keçirik.  

Qüdrət Həsənquliyev. Qüdrət müəllim, buyurun.  

Q.Həsənquliyev. Təşəkkür edirəm. Hörmətli sədr, hör-

mətli həmkarlar, media nümayəndələri. İlk öncə, Sahibə 

xanım, Sizə Azərbaycan adına gördüyünüz işlərə görə tə-

şəkkür edirəm. 

Müzakirə olunan məsələ ilə əlaqədar olaraq demək 

istəyirəm ki, Cinayət Məcəlləsinə “Hüquqi şəxsin əvvəllər 

barəsində cinayət-hüquqi tədbir tətbiq olunmamış hesab 

edilməsi üçün tələb olunan müddət” adlı 99-10-cu maddə 

əlavə edilir. Bu o deməkdir ki, hüquqi şəxs barəsində 

əvvəllər cinayət-hüquqi tədbir tətbiq olunubsa, müəyyən 

müddət keçəndən sonra, yəni o cinayətin ağırlığından asılı 

olaraq artıq onun barəsində cinayət-hüquqi tədbir tətbiq 

olunmamış sayılır. Çox təəssüf ki, hüquqi şəxslərə mü-

nasibətdə biz bu normanı çox aydın formada yazırıq. Am-

ma məhkumluğun ödənilməsi, götürülməsi ilə bağlı fiziki 

şəxslərə münasibətdə, biz bilirik ki, fiziki şəxslərə də 

cinayət törədəndən sonra, məhkum olunandan sonra onun 

üzərindən ya məhkumluq götürülə bilər, ya da məhkumluq 

müəyyən müddətin keçməsi ilə əlaqədar olaraq ödənilə 

bilər. Bundan sonra şəxs məhkum olunmamış sayılır. Am-

ma biz komitəmizin sonuncu iclasındakı müzakirələrdə də 

bu məsələnin üzərinə gəldik. “Ombudsman haqqında” Qa-

nuna əlavə və dəyişiklik edilərkən ora da belə bir müddəa 

daxil edirik ki, əvvəllər məhkum olunmuş şəxs hansı isə 

vəzifə tuta bilməz. Yəni bu, bizim hüquq fəlsəfəmizə ta-

mamilə ziddir, bizim dünyagörüşümüzə qarşıdır.  

Əgər dövlət vətəndaşa, hüquqi şəxsə, fiziki şəxsə imkan 

verirsə ki, müəyyən müddətdən sonra o, artıq məhkum 

olunmamış sayılsın, o zaman onun əvvəl törətdiyi hüquq 

pozuntusuna görə heç hüquqi nəticə olmamalıdır. Amma 

buna baxmayaraq, biz yenə də “Media haqqında” Qanun-

da da bunu yazdıq, indi başqa qanunlarımıza da bunu daxil 

edirik ki, əvvəllər məhkum olunmuş şəxs filan vəzifələri 

tuta bilməz, filan fəaliyyətlə məşğul ola bilməz və sair.  

Mən, əslində, burada bu məsələni qaldırmaqla Prezi-

dent Administrasiyasına da müraciət edirəm, əsas qanun-

vericilik təşəbbüsü ilə onlar çıxış edirlər. Orada da mü-

vafiq şəxslər bu məsələ üzərində düşünsünlər. Biz, doğru-

dan da, hüquq sistemimizdə nizam-intizam yaradaq. Çox 

sağ olun. 

Sədrlik edən. Çox sağ olun, Qüdrət müəllim.  

Siyavuş Novruzov. Buyurun.  

S.Novruzov. Təşəkkür edirəm. Hər iki qanun layihəsi 

vacibdir. Bu gün zərurət bunların qəbul olunmasını tələb 

edir. Sadəcə olaraq, dəymiş ziyanın ödənilməsi ilə bağlı 

mən öz fikirlərimi bildirmək istəyərdim. Dəymiş ziyanla 

bağlı bizim vətəndaşlarımız, doğrudan da, çox əziyyət 

çəkirlər. Onlara qaytarılan vəsait, demək olar ki, heç axıra 

qədər qaytarılmır. Yaxud da elə rəqəm müəyyənləşdirilib 

ki, o, gərək 100 il fəaliyyət göstərsin ki, həmin məbləğ 

ortaya çıxsın. Biz bunu son vaxtlar Azərbaycanda bina 

tikintilərində də görürük. Binanı kimin isə adına yazırlar 

və tikinti aparan şəxs kənarda qalır. Bir insana 3 mənzil 

satılır. Nəticə etibarı ilə məsələ qaldırılanda vətəndaşın 

vəsaitinin ödənilməsi üçün bir nəfəri tuturlar, onun adında 

da heç bir əmlak yoxdur. O da işləyib, guya ki, aldatdığı 

vətəndaşların vəsaitini qaytarmalıdır. Buna da 200 il vaxt 

lazımdır ki, bu pulları qaytarsın. Ona görə də biz bu 

müddəaları qəbul etdikdə, konvensiyalara qoşulduqda və 

konvensiyadan irəli gələn qanunu qəbul etdikdə mütləq o 

məsələlər nəzərə alınmalıdır, bunun əsl səbəbkarı tapıl-

malıdır, göstərilməlidir.  

Avropa İttifaqına daxil olan ölkələrdə belə bir müddəa 

var ki, cinayət prosesində, kimsə yüngül qəza və ya 

yüngül bir cinayət törədibsə, vətəndaşa ziyan vurubsa, o, 

həftənin 5 gününü işləyir, şənbə və bazar günləri isə həbs-

xanada yatır. O, işlədiyi 5 gün ərzində qazandığı vəsaiti 

vətəndaşın qazancına ödəyir. Biz həbs qətimkan tədbiri 

seçməklə həm onun ailəsini dolandırmaq imkanını əlindən 

alırıq, həm də vətəndaşa dəymiş ziyanın hər hansı bir yolla 

ödənilməsi yollarını bağlayırıq. Keçmişdə islah əmək 

düşərgələrində müəyyən iş yerləri var idi. İndi onlar hansı 

vəziyyətdədir, bilmirəm. Orada işləyirdilər, heç olmasa, 

pul qazanırdılar və dəymiş ziyanı ödəyirdirlər. Bu hansı 

vəziyyətdir bilinmir. Ona görə də burada ən çox əziyyət 

çəkən bizim vətəndaşlarımız olur. O baxımdan da gələcək-

də, Əli müəllim, xahiş edirəm, belə şey olanda vətəndaşın 

maraqları daha önə keçsin ki, vətəndaşa dəymiş ziyan, heç 

olmasa, müəyyən dərəcədə ödənilsin. Təşəkkür edirəm. 

Sədrlik edən. Sağ olun, Siyavuş müəllim.  

Əli müəllim, mən düşünürəm ki, Qüdrət müəllimin 

qaldırdığı məsələyə komitənizin ikinci iclasında ikinci 

oxunuş zamanı baxacaqsınız.  

İndi isə, hörmətli həmkarlar, mən qanun layihələrini 

bir-bir səsə qoyacağam. Xahiş edirəm, 12-ci məsələyə mü-

nasibət bildirin, buyurun. 

 
Səsvermənin nəticələri (saat 12.45 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə mən 13-cü məsələni səsə qoyuram. Münasibət 

bildirin, buyurun.  

 
Səsvermənin nəticələri (saat 12.46 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

Hörmətli həmkarlar, biz gündəliyin 14-cü məsələsinə 

keçirik. Bu məsələ “Hərbi qulluqçuların dövlətə vurduq-

ları ziyana görə maddi məsuliyyəti haqqında Əsasnamə”də 

dəyişiklik edilməsi barədə qanun layihəsidir. Məsələyə 

dair məlumat vermək üçün  mən Müdafiə, təhlükəsizlik və 

korrupsiya ilə mübarizə komitəsinin sədri hörmətli Ziyafət 

Əsgərova söz verirəm. Ziyafət müəllim, buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri.  

Çox sağ olun, hörmətli xanım sədr. Hörmətli həm-

karlar, hörmətli media nümayəndələri! Bildiyiniz kimi, 

Azərbaycan Respublikasının Prezidenti, Silahlı Qüvvə-

lərin Ali Baş Komandanı cənab İlham Əliyevin rəhbərliyi 

altında ordu quruculuğu prosesi dayanıqlı xarakter almış 

və geniş vüsətlə davam etməkdədir. Bu proses çərçi-

vəsində həyata keçirilən Silahlı Qüvvələrimzin maddi-

texniki bazasının gücləndirilməsi və döyüş hazırlığının 

yüksək səviyyədə saxlanılması kimi önəmli məsələlər 

dövlətin müdafiə sahəsindəki siyasətinin əsas prioritet-

lərindəndir. Azərbaycan Ordusu və başqa silahlı birləş-

mələr müasir silah və hərbi texnika ilə mütəmadi təchiz 

olunur. Bu isə öz növbəsində hərbi qulluqçular və top-

lanışa çağırılmış hərbi vəzifəlilər tərəfindən həmin silah 

və texnikadan, eləcə də hərbi əmlakdan səmərəli və tə-

yinatı üzrə istifadə olunmasını zəruri edir, istənilən hərbi 

əmlakın düzgün istismarı və saxlanılması, dövlətə maddi 

ziyanın vurulmasının qarşısının alınması məqsədinə 

xidmət edir. Bu baxımdan qanunvericilikdə sözügedən 

sahə ilə bağlı hüquqi məsuliyyətin dairəsinin daha da 

dəqiqləşdirilməsi, daha da nizamlanması böyük əhəmiyyət 

kəsb edir. Bununla əlaqədar olaraq qeyd etdiyim hüquq 

münasibətlərinin normativ tənzimlənməsinin təkmilləşdi-

rilməsi məqsədi ilə “Hərbi qulluqçuların dövlətə vur-

duqları ziyana görə maddi məsuliyyəti haqqında Əsas-

namə”də dəyişikliklərin edilməsini nəzərdə tutan qanun 

layihəsi hazırlanmışdır. Ümumilikdə, 12 maddədə də-

yişikliklərin edilməsini özündə ehtiva edən bu layihədə 

mövcud qanunvericilik aktlarına uyğunlaşdırma və tək-

milləşdirmə xarakterli müddəalar öz əksini tapmışdır.  

1. 2016-cı il sentyabrın 26-da keçirilmiş ümumxalq səs-

verməsinin nəticələrinə əsasən Azərbaycan Respublikası-

nın Konstitusiyasına bir sıra dəyişikliklər edilmişdir. Belə 

ki, əsas qanunumuzun 9-cu maddəsinin  birinci hissəsi ye-

ni redaksiyada verilərək Azərbaycan Respublikası Silahlı 

Qüvvələrinin tərkibi müəyyən edilmiş, onların Azərbay-

can Respublikası Ordusundan və başqa silahlı birləş-

mələrdən ibarət olması təsbit edilmişdir. Məlumat üçün 

bildirim ki, hörmətli həmkarlarım, 2016-cı il noyabrın 26-a 

qədər bizim Konstitusiyamızın 9-cu maddəsində Silahlı 

Qüvvələr anlayışı başqa cür verilmişdir. Burada Azərbay-

can Respublikasının Silahlı Qüvvələri dedikdə Azərbay-

can Respublikasının Ordusu, digər silahlı birləşmələr ha-

mısı nəzərdə tutulurdu. Amma indi isə daha da konkret-

ləşib və söhbət ordu və digər silahlı birləşmələrin cəmin-

dən gedir. Bu səbəbdən “Hərbi qulluqçuların dövlətə vur-

duqları ziyana görə maddi məsuliyyəti haqqında Əsasna-

mə”nin 1-ci və 8-ci maddələrinə dəyişiklik edilməsi nəzər-

də tutulur.  

2. Azərbaycan Respublikasının İnzibati Xətalar Məcəl-

ləsinə “Hərbi xidmət əleyhinə olan inzibati xətalar” adlı 

XLI fəslin daxil edilməsi ilə əlaqədar olaraq əsasnamənin 

3-cü və 7-ci maddəsində hərbi qulluqçular və toplanışa 

çağırılmış hərbi vəzifəlilər tərəfindən dövlətə vurulmuş 

maddi ziyana görə qanunvericilikdə nəzərdə tutulmuş inti-

zam və cinayət məsuliyyətindən başqa, həmçinin inzibati 

məsuliyyətin müəyyən edilməsi öz əksini tapmışdır.  

Hörmətli həmkarlar, burada da bir balaca arayış vermək 

istəyirəm. Sizin yadınızdadır, 2019-cu il aprelin 3-də 

cənab Prezidentin çox məşhur bir fərmanı oldu. Bu, inzi-

bati qanunvericiliyimizin, cinayət qanunvericiliyimizin, 

İnzibati Prosessual, Cinayət-Prosessual məcəllələrin hu-

manistləşdirilməsi ilə bağlı idi. Bax, bu humanistləş-

dirmənin tərkib hissəsi olaraq bu qanunvericiliyə də  bu 

dəyişiklik edilir. Çünki bəzi hallarda inzibati məsuliyyət 

olmadığına görə birbaşa intizam məsuliyyətindən sonra 

cinayət məsuliyyəti yaranır. Ona görə də hərbi qulluqçula-

rın statusunu müəyyən qədər yüngülləşdirmək məqsədi ilə 

belə bir məsuliyyətin müəyyən  edilməsi nəzərdə tutulub.  

3. Əsasnamənin 6-cı maddəsində hərbi qulluqçular və 

toplanışa çağırılmış hərbi vəzifəlilər tərəfindən dövlətə 

vurulmuş maddi ziyana görə məsuliyyətin miqdarı qeyd 

olunur. Bu miqdarların artırılması həmin kateqoriyadan 

olan şəxslərin, xüsusən hərbi əmlakın qorunması və sax-

lanılmasına cavabdeh olan aidiyyəti şəxslərin öz xidməti 

vəzifələrinin icrasına daha da məsuliyyətli yanaşmalarının 

təmin olunmasına yönəlmişdir. Belə ki, əsasnamədə və 

Azərbaycan Respublikasının qanunvericiliyində maddi 

məsuliyyətin başqa hüdudlarını nəzərdə tutan hallardan 

başqa digər hallarda müddətli hərbi xidmətdə olan hərbi 

qulluqçuların və kursantların, – söhbət əsgər və kursant-

lardan gedir, – 3 aylıq məbləğinə, qalan hərbi qulluqçula-

rın maddi-məsuliyyət miqdarı isə, – burada söhbət artıq 

gizir və zabitlərdən gedir, – pul təminatının aylıq məblə-

ğindən 2 aylıq məbləğinə qaldırılması nəzərdə tutulur.  

Yeri gəlmişkən, deyim ki, deməli, bizim İnzibati 

Xətalar Məcəlləsinin 614-cü maddəsinə görə, hərbi əmlakı 

itirmə, məhv etmə və zədələmə hallarında edilən bu xəta-

lara görə, əlbəttə, xətanın dərəcəsindən asılı olaraq, onlar 

üçün 2 ayadək inzibati həbs tətbiq olunur. Amma indi işin 

vəziyyətindən asılı olaraq, məsuliyyəti bir az yüngülləş-

dirmək üçün 2 ay inzibati həbsdən əvvəl araşdırma apa-

rılır. Ona xidməti araşdırma deyilir, yeri gəlmişkən, o 

xidməti araşdırma da buradakı dəyişikliklərdən biridir. 

Yəni bu cəzanı tətbiq edən ya hakim, ya hissə komandiri 

olsun, fərq etməz. Əgər əməl, doğrudan da, nisbətən ciddi 

xarakter daşıyırsa, 2 aylıq, yaxud ondan da az inzibati 

həbs nəzərdə tutulur. Əgər nisbətən aşağıdırsa, bu məsələ 

cərimə ilə həll olunur.  

4. Əsasnamənin 8-ci maddəsində hərbi xidmət nəzərdə 

tutulmuş digər dövlət orqanları, – dövlət orqanlarının 

strukturuna daxil olan qurumlardan söhbət gedir, – belə ki, 

Azərbaycan Respublikası Prezidentinin 2019-cu il 25 iyun 

tarixli 752 nömrəli Fərmanı ilə Azərbaycan Respublikası-

nın Silahlı Qüvvələrindən əlavə hərbi xidmət nəzərdə tut-

muş digər dövlət orqanlarının, dövlət orqanlarının struk-

turuna daxil olan qurumların siyahısı təsdiq edilmişdir. 

Söhbət nədən gedir, hörmətli həmkarlarım? Silahlı Qüv-

vələrdə xidmət edən hərbi qulluqçular aydındır. Amma elə 

orqanlar var ki, onlar Azərbaycan Respublikasının Silahlı 

Qüvvələrinə daxil deyil, amma orada hərbi qulluqçular 

xidmət edirlər. Məsələn, Azərbaycan Respublikasının 

Təhlükəsizlik Şurası katibinin xidmətində hərbi qulluq-

çular fəaliyyət göstərirlər. Azərbaycan Respublikasının 

Hərbi Prokurorluğu, sözsüz ki, Azərbaycan Respublika-

sının Silahlı Qüvvələrinə daxil deyil, amma orada da hərbi 

qulluqçular fəaliyyət göstərirlər. Ədliyyə Nazirliyinin 

Penitensiar Xidmətində olan mühafizə alayı və konvoy, 

onlar da Silahlı Qüvvələrə daxil deyil, amma orada da 

bizim hərbiçilər fəaliyyət göstərirlər.  

5. Əsasnamənin 14-cü və 15-ci maddələrindəki “inzi-

bati təhqiqat termini xidməti” “xidməti araşdırma” termini 

ilə əvəz olunur.  

Yeri gəlmişkən, bu “inzibati təhqiqat” Sovet dövründən 

qalma bir anlayışdır. Bizim digər qanunvericilik aktlarında 

da bu anlayış “xidməti araşdırma” anlayışı ilə əvəz olun-

duğuna görə təklif olunur ki, bu Əsasnamədə də bu də-

yişiklik nəzərdə tutulsun.  

Dəyişikliklər bu qədərdir. Əgər sual varsa, böyük 

məmnuniyyətlə cavab verə bilərəm. Diqqətinizə görə sağ 

olun. Sizi bu qanun layihəsinə səs verməyə dəvət edirəm. 

Bir daha çox təşəkkür edirəm. 

Sədrlik edən. Çox sağ olun, Ziyafət müəllim.  

Çıxış etmək istəyən var?  

Yerdən. (Eşidilmir.)  

Sədrlik edən. Yoxdur. Mən qanun layihəsini səsə qo-

yuram. Buyurun, münasibət bildirin.  
 

Səsvermənin nəticələri (saat 12.55 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, saat 3-ə kimi fasilə elan edilir. Sağ 

olun.  
 

(FASİLƏDƏN SONRA) 
 

Sədrlik edən. Hörmətli həmkarlar, gündəliyin 15-ci və 

16-cı məsələləri cənab Prezidentin bir məktubu ilə Milli 

Məclisə daxil olub və mahiyyətcə bir-birinə yaxın olan qa-

nun layihələridir. Beləliklə, gündəliyin 15-ci məsələsinə ke-

çirik. Bu, Vergi Məcəlləsində dəyişiklik edilməsi haqqında 

qanun layihəsidir. 16-cı məsələ isə “Hüquqi şəxslərin dövlət 

qeydiyyatı və dövlət reyestri haqqında” Qanunda dəyişiklik 

edilməsi barədə qanun layihəsidir. Etiraz etmirsinizsə, 

layihələrin təqdimatları ayrılıqda edilsə də, müzakirəni birgə 

aparaq. Səsverməni isə həmişə olduğu kimi ayrı aparacağıq. 

15-ci məsələyə dair məlumat vermək üçün mən İqtisadi 

siyasət, sənaye və sahibkarlıq komitəsinin üzvü hörmətli 

Aydın Hüseynova söz verirəm. Aydın müəllim, buyurun.  

A.Hüseynov, Milli Məclisin İqtisadi siyasət, sənaye və 

sahibkarlıq komitəsinin üzvü.  

Hörmətli xanım sədr, hörmətli deputatlar. Məlumdur ki, 

Vergi Məcəlləsinə zəruriyyət yarandığı hallarda əhəmiy-

yətli dəyişikliklər  edilir və biz real iqtisadiyyatda bu 

müsbət dəyişikliklərin nəticələrini görürük. Növbəti də-

yişiklik kommersiya və vergi sirri hesab edilən məlumat-

lara çıxışı olan subyektlərin və həmin subyektlərin əldə 

edə biləcəyi məlumatların dairəsi ilə bağlıdır. Belə ki, 

“Antiinhisar fəaliyyəti haqqında” Qanuna əsasən antiinhi-

sar fəaliyyətini həyata keçirən dövlət orqanı, eləcə də 

sosial sığorta, icbari tibbi sığorta və işsizlikdən sığorta 

haqqında qanunvericiliyin tələblərinə görə, kommersiya 

və vergi sirri hesab edilən məlumatların müvafiq orqana 

ötürülməsinə dair Vergi Məcəlləsinə müvafiq müddəaların 

əlavə edilməsi nəzərdə tutulmuşdur. Məlumat üçün qeyd 

edim ki, mövcud normativ hüquqi aktlara əsasən öz funk-

siyalarının icrası ilə əlaqədar lazımi məlumatların əldə 

edilməsi barədə həmin dövlət orqanlarına belə bir sə-

lahiyyət verilsə də, bu səlahiyyətlər Vergi Məcəlləsinə, 

yəni kommersiya sirlərinin qorunması ilə bağlı müddəala-

ra əsaslanaraq müəyyən edilir. Buna görə də müddəalar 

arasındakı uyğunluğun aparılması üçün Vergi Məcəlləsi-

nin 30-cu maddəsinə müvafiq dəyişikliklərin edilməsi 

zərurəti yaranır. Yəni təklif olunan qanun layihəsinin 

30.6.5-ci maddəsi yeni redaksiyada verilir və yeni 

30.6.15-ci maddə isə əlavə olunur. Yəni “Antiinhisar 

fəaliyyəti haqqında” Qanuna görə, antiinhisar fəaliyyətini 

həyata keçirən orqanın öz vəzifə və funksiyalarını yerinə 

yetirməsi üçün dövlət orqanlarından, təsərrüfat subyekt-

lərindən, vəzifəli şəxslərdən zəruri olan hər bir məlumat, o 

cümlədən antiinhisar qanunvericiliyinin pozulması ilə bağlı 

yazılı və ya şifahi izahatlar almaq hüququ təsvir edilmişdir.  

Vergi Məcəlləsinə müvafiq dəyişikliklər təklif olunur. 

Qısaca mahiyyətini deyim ki, Vergi Məcəlləsinə görə 

kommersiya sirri hesab olunan məlumatlar indiki məcəl-

lədə bir çox dövlət orqanlarına, o cümlədən istintaq orqan-

ları, məhkəmə orqanları, gömrük, pensiya fondu və bu 

kimi orqanlara, eyni zamanda, Azərbaycanın qoşulduğu 

beynəlxalq konvensiyalara görə, digər dövlətlərin müvafiq 

orqanlarına bu məlumatlar verilə bilər. Bura isə həm 

antiinhisar fəaliyyət ilə məşğul olan qurumun fəaliyyəti, 

eləcə də, tibbi sığorta, işsizlikdən sığorta əlavə olunur. 

Deməli, bu kimi fəaliyyətlə məşğul olan qurumların da 

fəaliyyəti üçün bu məlumatların verilməsi zəruriyyətinə 

görə də Vergi Məcəlləsində dəyişiklik aparılır. Qanunun 

mahiyyəti bundan ibarətdir.  

İqtisadi siyasət, sənaye və sahibkarlıq komitəsində 

İqtisadiyyat Nazirliyinin məsul şəxslərinin iştirakı ilə 

geniş müzakirə aparıldı. Plenar iclasda səs verilməsi üçün 

tövsiyə olundu. İndi mən də deputat həmkarlarımdan xahiş 

edirəm,  müvafiq qanun layihəsindəki dəyişikliyə səs ver-

sinlər. Sağ olun.  

Sədrlik edən. Sag olun, Aydın müəllim.  

15-ci məsələ haqqında məlumat verildi. 16-cı məsələ 

barəsində isə Hüquq siyasəti və dövlət quruculuğu komi-

təsinin üzvü hörmətli Nurlan Həsənov məlumat verəcək. 

Nurlan müəllim, buyurun. 

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sag olun, Sahibə xanım. Təqdim olunan layihə, 

əslində, dəqiqləşdirmə xarakteri daşıyır. Hüquqi şəxslərin 

“Hüquqi şəxslərin dövlət qeydiyyatı və dövlət reyestri 

haqqında” Qanunun 15-ci maddəsinə edilən dəyişikliklər 



 218 

kommersiya hüquqlu şəxslərin təsisçiləri və nizamnamə 

kapitalındakı payları barədə məlumatlara artıq antiinhisar 

fəaliyyətini həyata keçirən orqanların çıxış imkanı olacaq. 

Deputat həmkarlarımdan qanun layihəsinə səs vermələrini 

xahiş edirəm. 

Sədrlik edən. Çox sağ olun, Nurlan müəllim.  

Hörmətli həmkarlar, çıxışa heç kim yazılmayıb. Ona görə 

də mən qanun layihələrini bir-bir səsə qoyacam. Xahiş 

edirəm, indi 15-ci məsələyə münasibət bildirək. Buyurun.  

 
Səsvermənin nəticələri (saat 15.06 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

16-cı məsələni səsə qoyuram. Buyurun.  

 
Səsvermənin nəticələri (saat 15.07 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

Hörmətli həmkarlar, gündəliyin növbəti üç məsələsi, 

yəni 17-ci, 18-ci və 19-cu məsələlər cənab Prezidentin bir 

məktubu ilə Milli Məclisə daxil olub, mahiyyətcə də bir-

birinə yaxındırlar. 17-ci məsələ Torpaq Məcəlləsinə də-

yişiklik edilməsi haqqında, 18-ci məsələ “Daşınmaz əm-

lakın dövlət reyestri haqqında” Qanunda dəyişiklik edil-

məsi barədə, 19-cu məsələ isə “Dövlət torpaq kadastrı, tor-

paqların monitorinqi və yerquruluşu haqqında” Qanunda 

dəyişiklik edilməsi barədə qanun layihələridir. Təklif edi-

rəm, bu layihələrin də təqdimatları ayrılıqda edilsin, mü-

zakirələri isə birgə aparılsın.  

İndi isə Tahir Rzayev. Xahiş edirəm, Siz 17-ci və 19-cu 

məsələlər barəsində məlumat verin. Məsələ sizə aiddir. 

Buyurun. 

T.Rzayev. Çox sağ olun. Hörmətli sədr, hörmətli millət 

vəkilləri. Azərbaycan Respublikasının Torpaq Məcəlləsin-

də dəyişiklik edilməsi haqqında təqdim edilmiş qanun 

layihəsi torpaq sahələrinin döngə nöqtələrinin koordinat-

larının müəyyən edilməsi, torpaq sahəsinin planı və ölçü-

sünün hazırlanması ilə bağlı xidmətlərə görə haqların 

tutulmasının hüquqi əsaslarını müəyyən edir. Göstərilən 

xidmətlərə görə müvafiq icra hakimiyyəti orqanının müəy-

yən etdiyi orqanın müəyyən etdiyi məbləğdə xidmət haq-

ları ödəniləcəkdir. Xahiş edirəm, qanuna öz təkliflərinizi 

bildirəsiniz.  

19-cu məsələ. “Dövlət torpaq kadastrı, torpaqların mo-

nitorinqi və yerquruluşu haqqında” Azərbaycan Respubli-

kasının Qanununda edilmiş dəyişiklik dövlət sifarişi əsa-

sında aparılan işlər istisna olmaqla, dövlət qurumlarının, 

bələdiyyələrinin hüquqi və fiziki şəxslərin sifarişi ilə 

həyata keçirilən torpaq kadastrı, torpaqların monitorinqi, 

yerquruluşu işləri, texniki kadastr və yerquruluşu sənəd-

lərinin tərtibi, eləcə də maddədə göstərilən digər xidmət-

lərə görə haqların tutulmasının hüquqi əsaslarını müəyyən 

edir.  Belə ki, müvafiq icra hakimiyyəti orqanının müəy-

yən etdiyi məbləğdə xidmət xərcləri tutulur. Çox sağ olun, 

minnətdaram. 

Sədrlik edən. Çox sağ olun, Tahir müəllim.  

18-ci məsələ barəsində mən Tahir Mirkişilidən xahiş 

edəcəm. Tahir müəllim, buyurun.  

T.Mirkişili. Çox sağ olun. Hörmətli xanım sədr, hör-

mətli həmkarlar. Xanım sədr, əslində, eyni mahiyyətli 

dəyişikliklərdir. Hörmətli Tahir müəllimin qeyd etdiyi 

dəyişikliklər “Daşınmaz əmlakın dövlət reyestri haqqında” 

Qanuna da əlavə olunur. Yəni beş xidmət növünün birbaşa 

adı göstərilməklə onların ödənişli olacağı qanunda öz 

əksini tapır.  

Son zamanlar tərəfimizdən aparılan monitorinq gös-

tərir ki, bəzən mətbuatda təqdim olunur, guya  bu məsələ 

ilə bağlı bəzi orqanlarda yeni tariflər, yeni pullu xid-

mətlər yaranır. Amma mən qeyd etmək istəyirdim ki,  bu 

xidmətlər həmişə olub. Bu tarifləri Tarif Şurası müəyyən 

edir. Sadəcə, yeni qanunvericilik praktikasına görə, əlavə 

xidmətlər yaranmasın deyə, biz hazırda xidmətlərin 

özlərinin birbaşa qanunda göstərilməsi praktikasından 

istifadə edirik. Burada da əsas məqsədimiz daha çox və-

təndaşların qorunmasında yeni qanunvericilik praktika-

sından istifadə etməkdir. Həmkarlarımdan dəstəkləmə-

lərini  xahiş edirəm. 

Sədrlik edən. Çox sağ olun, Tahir müəllim.  

Sual var, deyəsən. Vüqar Bayramov. Vüqar müəllim, 

buyurun. Sualdır, təklifdir, buyurun. 

V.Bayramov. Çox təşəkkür edirəm, hörmətli xanım 

sədr. Mənim 19-cu məsələ ilə bağlı çox qısa bir sualım 

var. Hörmətli Tahir müəllimin qeyd etdiyi kimi, 19-cu 

məsələdə xidmət haqqının tutulmasının hüquqi əsasları 

müəyyənləşdirilir. Orada istiqamətlərdən biri məlumatla-

rın verilməsinə görə xidmət haqqının tutulması ilə bağlı-

dır. Nəzərə alsaq ki, bu məlumatlar elektronlaşıb və elek-

tron hökumət portalına inteqrasiya olunub, praktik olaraq 

məlumatların götürülməsi və təqdim olunması xüsusi bir 

xərc tələb etmir. O baxımdan mənim sualım ondan ibarət-

dir ki, məlumatların təqdim edilməsi ilə bağlı xidmət haq-

qının tutulması hansı bazaya əsaslanır? Ümumiyyətlə, bu 

məlumatların təqdim edilməsinə görə xidmət haqqının 

müəyyənləşdirilməsi hüquqi baxımdan doğrudurmu? Tə-

şəkkür edirəm.  

Sədrlik edən. Çox sağ olun, Vüqar müəllim.  

Arzu müəllimə də qulaq asaq, sonra söz verəcəm. Arzu 

müəllim, buyurun. 

A.Nağıyev. Təşəkkür edirəm, xanım sədr. Mənim 

sualım 17-ci məsələ ilə bağlıdır. Tahir müəllim, burada 

əvvəlki redaksiyada göstərilir ki, torpaq əldə edən şəxsin 

hesabına həyata keçirilir. Ancaq burada elə qarışıq yazıb-

lar ki. “Müvafiq icra hakimiyyəti orqanının müəyyən etdi-

yi orqan, qurum tərəfindən göstərilən xidmətlərə görə mü-

vafiq icra hakimiyyəti orqanının müəyyən etdiyi orqanın, 

qurumun müəyyən etdiyi məbləğdə xidmət haqları ödə-

nilir”. Məncə, buna bir az aydınlıq gətirilsə... Yəni bu, bə-

lədiyyə tərəfindən verilir, alan verir, satan verir? Bu haq-

da, mən düşünürəm ki, fikirləşməyə dəyər. Çox sağ olun. 

Sədrlik edən. Sag olun, Arzu müəllim.  

Tahir müəllim, hər iki sual sizin komitəyə aiddir. 

Buyurun, zəhmət olmasa. 

T.Rzayev.  Hər iki sual eyni mahiyyətdədir. Çünki əgər 

müvafiq orqan bu qiymətləri müəyyən edəcəksə, o, həmin 

digər orqana bununla əlaqədar öz tapşırıqlarını verəcək. 

Tutaq ki, Nazirlər Kabinetinin bu haqda qərarı olsa, onun 

icrası ilə əlaqədar müvafiq orqanlar bunu yerinə yetir-

məlidir, bu məbləği təmin eləməlidirlər.  

Sədrlik edən. Çox sağ olun. Qane elədi?  

Yerdən. (Eşidilmir.)  

Sədrlik edən. Hörmətli həmkarlar, mən qanun layi-

hələrini səsə qoyuram. Xahiş edirəm, 17-ci  məsələyə mü-

nasibət bildirin. Buyurun.  

 
Səsvermənin nəticələri (saat 15.13 dəq.) 

Lehinə 88 

Əleyhinə 1 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə mən 18-ci məsələni səsə qoyuram. Buyurun, 

münasibət bildirin.  

 
Səsvermənin nəticələri (saat 15.13 dəq.) 

Lehinə 87 

Əleyhinə 1 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə 19-cu məsələyə münasibət bildirək, buyurun.  

Səsvermənin nəticələri (saat 15.14 dəq.) 

Lehinə 89 

Əleyhinə 1 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

İndi isə, hörmətli həmkarlar, biz 20-ci məsələyə keçirik. 

Bu, “Qrant haqqında” Qanunda dəyişiklik edilməsi barədə 

qanun layihəsidir. Məsələyə dair məlumat vermək üçün 

Tahir Mirkişiliyə, Tahir müəllim, mən Sizə söz vermək 

istəyirəm. Buyurun. 

T.Mirkişili. Çox sağ olun, hörmətli xanım sədr. Hör-

mətli həmkarlar, bildiyiniz kimi, Azərbaycanda qrantların 

alınmasında şəffaflığın təmin edilməsi, bu sahədə müasir 

tələblərə cavab verən sistemin formalaşması və qrantlar 

haqqında zəruri məlumatları əldə etmək üçün hazırda 

fəaliyyət göstərən reyestr sistemi mövcuddur. Bu reyestrin 

yaradılmasında əsas məqsəd bu sahədə daha çox şəffaflıq 

və eyni zamanda, bu sahənin daha dolğun idarə edilməsinə 

nail olmaqdır.  

Qanuna edilən dəyişiklikdə indidən sonra dövlət orqan-

ları tərəfindən də alınan qrantlar üçün eyni qayda və for-

mada reyestrin yaradılmasından söhbət gedir. Birinci 

uğurlu təcrübə, düşünürəm ki, istifadə etmək, ikinci istiqa-

mətdə də reyestrin yaradılması  bu sahədə daha çox infor-

masiya və onun idarə edilməsinə, şəffaflığına köməklik 

edəcəkdir. Həmkarlarımdan dəstəkləməyi xahiş edirəm. 

Çox sağ olun. 

Sədrlik edən. Çox sağ olun, Tahir müəllim.  

İki nəfər çıxışa yazılıb.  

Etibar Əliyev. Etibar müəllim, buyurun. 

E.Əliyev. Hörmətli xanım sədr, hörmətli deputat həm-

karlarım. Ümumilikdə, belə bir trend var ki, qanunlar qə-

bul olunarkən müəyyənlik prinsipinə söykənilsin. “Nor-

mativ hüquqi aktlar haqqında” Konstitusiya Qanununun 

25-ci maddəsi “Normativ hüquqi aktın tərtib edilməsi 

üslubu” adlanır. Həmin 25.2-ci maddədə normativ hüquqi 

aktın normaları ifadə edilərkən həm həddindən artıq 

ümumiləşdirilmiş, həm də həddindən artıq təfərrüatlı ifa-

dələrə, eləcə də eyni məsələ ilə bağlı normativ göstəriş-

lərin təkrarlanmasına və onların çoxluğuna yol verilmə-

məlidir. Bir sıra qanunlarda bu normalara əməl olunmur. Qa-

nunlar yazılarkən cümlələrin qramatik əsaslarına da riayət 

edilməlidir. “Qrant haqqında” Azərbaycan Respublikasının 

Qanununda edilən dəyişikliyi oxuyuram. 2.2-ci maddə: 

 “Müvafiq icra hakimiyyəti orqanının müəyyən etdiyi 

orqanın (qurumun) Azərbaycan Respublikasının adından 

və ya müvafiq icra hakimiyyəti orqanının müəyyən etdiyi 

orqanın (qurumun) adından aldığı qrantların reyestri mü-

vafiq icra hakimiyyəti orqanının müəyyən etdiyi orqanın 

(qurumun) müəyyən etdiyi qaydada aparılır”. Üç yerdə 

“müvafiq icra hakimiyyəti orqanı” ifadəsi işlənilir. Cümlə 

Azərbaycan dilinin strukturuna yaddır. Cümlənin ifadə 

etdiyi fikir anlaşılmır. Qanunvericilik aktlarının mətnində 

göstərilən mənalar aydın olmalıdır.  Bu cümləyə diqqət 

edərkən söz birləşmələrinin mənanı aydınlaşdırmadan süni 

şəkildə təkrarlanmasını görürük. Bu ifadə ilə vətəndaşların 

qanunun dilini anlaması mümkün deyil. Təklif edirəm ki, 

belə yazılsın: “Azərbaycan Respublikasının adından və 

müvafiq icra hakimiyyəti orqanlarının aldıqları qrantların 

müvafiq icra hakimiyyətinin müəyyənləşdirdiyi qaydalara 

uyğun reyestr aparılır”. Burada ciddi bir tələb olmalıdır. 

Bu reyestr açıq olmalıdır. Əgər belə olmasa, bu, qeyri-

şəffaflığa gətirib çıxaracaq. İndiki yazılışda isə tərəflər 

məsuliyyəti bir-birinin üzərinə atacaq və bu da reyestrdə 

qeyri-müəyyənliyin yaranmasına gətirib çıxaracaqdır. 

Təşəkkür edirəm, sağ olun. 

Sədrlik edən. Etibar müəllim, sağ olun. Ancaq bu gün 

birinci oxunuşdur. Sizin dediklərinizin hamısı ikinci oxu-

nuşa aiddir.  

Tahir müəllim, Etibar müəllim çıxış elədi. Mən dü-

şünürəm ki, nəzərə alarsınız. Şahin İsmayılov buyursun. 

Şahin müəllim, buyurun 

Ş.İsmayılov. Çox sağ olun, hörmətli xanım sədr. Hör-

mətli sədr, əziz həmkarlar! Təbii ki, birinci oxunuşun ma-

hiyyətinə uyğun olaraq, mən də çalışacağam, fikirlərimi 

qısa şəkildə ifadə edəm. Təklif olunan dəyişiklik məq-

sədəuyğundur. Amma nəzərə almaq lazımdır ki, Azərbay-

canda kifayət qədər qeydiyyatsız, dövlət nəzarəti olmadan 

və ya çoxlarımızın xəbəri olmadan maliyyələşən bir çox 

qeyri-hökumət təşkilatları, dərnəklər, siyasi qurumlar var. 

Obrazlı şəkildə desək, bu qurumlar qrant monopolistlərinə 

çevriliblər. Sözügedən təşkilatların maliyyələşməsi, əsa-

sən, üçüncü dövlətlər vasitəsi ilə həyata keçirilir. Burada 

Gürcüstan Respublikası xüsusi bir önəm daşıyır. Yəni 

Gürcüstanda operator təşkilatlar yaradılır. Bizim  bəzi yer-

li QHT nümayəndələri və siyasi birliklər Gürcüstandan 

pulu nağd şəkildə Azərbaycana keçirirlər və müxtəlif 

məqsədlər üçün istifadə edirlər. Bu məqsəd üçün 

xərclənən vəsaitin xeyli hissəsi Azərbaycandan kənarda 

nağdlaşdırılır, Azərbaycana gətirilməklə və ya gətirilmə-

məklə xüsusi məqsədlərin həyata keçirilməsinə sərf 

olunur. Digər hissə isə ölkə daxilində fəaliyyət göstərən 

müxtəlif şəbəkələrin fəallarının qonorarlarına və gizli 

fəaliyyətlərinə xərclənir. Bu xərclərin əsas istiqamətləri 

aşağıdakılardır: siyasi məhbus siyahılarının tərtibi, bu 

siyahıların müxtəlif dillərə tərcüməsi, beynəlxalq təşkilat-

lara təqdim olunması və bu ad altında kampaniyaların 

təşkili; Azərbaycanda fəaliyyət göstərən  və başqa ölkələ-

rin müvafiq qurumlarının təsiri altında olan kütləvi infor-

masiya vasitələrinin maliyyələşməsi; anti-Azərbaycan 

fəaliyyəti göstərən şəbəkələrin, qərargahların saxlanması; 

anti-Azərbaycan xarakterli və qərəzli hesabatların hazır-

lanması və yayılması, hökumətlə konstruktiv əməkdaşlıq 

edən ictimai fəalların siyasi qüvvə rəhbərlərini gözdən sal-

ma kampaniyalarına, o cümlədən bu məqsədlər üçün trol 

fəaliyyətlərinə sərf olunması; şayiələrin hazırlanması və 

yayılması, o cümlədən kütləvi informasiya vasitələrində, 

sosial şəbəkələrdə şayiələrin  yayılmasının işinin təşkili, 

dövlət orqanlarının nüfuzunun aşağı salınmasına yönələn 

tədbirlər...  

Bu siyahını uzatmaq olar. Bunlar hər birimizə aydın 

istiqamətlərdir. Hörmətli xanım sədr, nəzarətsiz olan 

qrantlarla bağlı bir məsələni xüsusən diqqətinizə çatdır-

maq istəyirəm. Məsələn, “NED” deyilən təşkilat var, bu 

təşkilatın fəaliyyəti hər birimizə məlumdur. NED 2021-ci 

ildə Azərbaycan QHT-lərinə təxminən 1 milyon 200 min 

dollar vəsait ayırıbdır. Maliyyələşmə  gizli olduğu üçün 

təşkilatların adları açıqlanmır, həmçinin  layihələrin adları 

da şərti göstərilir. Hazırda NED Azərbaycanda və Azər-

baycanın hüdudlarından kənarda fəaliyyət göstərən təşki-

latların və fəalların, Gəncə işi, Tərtər işi, Nardaran işi, si-

yasi məhbuslar, din azadlığı, sosial problemlərin qabardıl-

ması və sair həssas mövzulara aid layihələri maliyyələş-

dirir. Layihələr, əsasən, sosial media üzərindən qrant, in-

ternet, TV-lərin maliyyələşməsi, fundamental hüquqların 

vəziyyəti ilə bağlı hesabatların hazırlanması, məlumatların 

toplanaraq ümumiləşdirilməsi, siyasi fəallığın artırılması 

kimi mövzuları əhatə edir. 

Bunun həll yolu nədir? Təbii ki, burada bizim donor 

təşkilatlarımız da var. Düşünürəm ki, növbəti büdcə hesa-

batında biz donor təşkilatlarımıza yardımı nisbətən artır-

malıyıq ki, həmin təşkilatlar yerli və normal, QHT fəlsə-

fəsinə uyğun fəaliyyət göstərən qeyri-hökumət təşkilatları-

mıza müvafiq vəsaitlər artıra bilsinlər.  

İkincisi, təbii ki, özünütənqid məsələsi də olmalıdır. Əf-

suslar olsun ki, son zamanlar bizim yerli fəaliyyət göstə-

rən qeyri-hökumət təşkilatlarının aktivliyini o dərəcədə 

hiss etmirik. Bunu xüsusən gənclər təşkilatlarına aid et-

mək olar. Düşünürəm ki, növbəti ildə gənclər təşkilatları-

mız xüsusən öz fəaliyyətlərini artırmalı və peşəkarlıqlarını 

ortaya qoymalıdırlar.  

Tahir müəllim Azərbaycanda artıq reyestr aparılması, 

ayrılan qrantlarla bağlı məsələni qeyd etdi. Bu məsələdə 

də daha irəli gedərək şəffaflığın artırılmasına yönələn təd-

birləri gücləndirməliyik. Diqqətinizə görə çox sağ olun.   

Sədrlik edən. Sağ olun, Şahin müəllim.  

Tahir müəllim, mən təklif edirəm, Ziyafət müəllim 

çıxış etsin, sonra Siz komitənin sədri kimi çıxış edin.  

Ziyafət müəllim, buyurun, söz Sizindir.  

Z.Əsgərov. Çox təşəkkür edirəm, hörmətli xanım sədr. 

Hörmətli həmkarlar, burada Etibar müəllim müvafiq icra 

hakimiyyəti orqanları ilə bağlı bir məsələ qaldırdı. Mən 

aydınlıq gətirmək istəyirəm. 

Etibar müəllim, iş burasındadır ki, bizim Konstitusi-

yamızın 93-cü maddəsinə görə, Azərbaycan Respublikası 

Milli Məclisinin qəbul etdiyi qərar və qanunlarda icra və 

məhkəmə orqanlarına konkret tapşırıqlar nəzərdə tutula 

bilməz. Bu nə deməkdir? Bu o deməkdir ki, konkret orqa-

nın, yəni nazirlik, komitə, agentlik olsun, adını biz burada 

göstərə bilmərik. Ona görə də bu qanunun qəbulundan 

sonra cənab Prezidentin xüsusi fərmanı olacaq. Həmin fər-

manda artıq Konstitusiyanın 109-cu maddəsinə müvafiq 

olaraq, yəni Azərbaycan Respublikası Prezidentinin səla-

hiyyətlərinin hansı orqana veriləcəyini, Azərbaycan Res-

publikasının Konstitusiyasına görə, Azərbaycan Respubli-

kasının Prezidenti müəyyən edir. Yəni bu, nazirlik də, 

komitə də, yaxud agentlik də ola bilər. Ona görə də bu, 

oturuşmuş ifadədir. Biz buna alışmalıyıq. Artıq neçə 

illərdir, Konstitusiya qəbul olunandan biz qanunları bu 

formada qəbul edirik. Ondan sonra isə açıqlaması ölkə 

Prezidentinin fərmanında göstərilir. Ona görə xahiş 

edirəm, nəzərə alasınız. Təşəkkür edirəm, sağ olun.  

Sədrlik edən. Çox sağ olun, Ziyafət müəllim.  

Mən elə başa düşdüm ki, Tahir müəllim də bunu demək 

istəyirdi, ona görə də siyahıdan çıxdı.  

Daha çıxış etmək istəyən yoxdur. Mən qanun layihəsini 

səsə qoyuram. Hörmətli həmkarlar, xahiş edirəm, 20-ci 

məsələyə münasibət bildirin.   

  
Səsvermənin nəticələri (saat 15.24 dəq.) 

Lehinə 90 

Əleyhinə 1 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 Çox sağ olun,  qanun layihəsi birinci oxunuşda qəbul 

edildi.  

Hörmətli həmkarlar, növbəti məsələyə keçirik. Bu, 21-ci 

məsələdir. Vergi Məcəlləsində dəyişiklik edilməsi haqqın-

da qanun layihəsi müzakirəyə təqdim edilir. Məsələyə dair 

məlumat vermək üçün mən İqtisadi siyasət, sənaye və 

sahibkarlıq komitəsinin üzvü hörmətli Mahir Abbaszadəyə 

söz verirəm. Mahir müəllim, buyurun.   

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü.  

Çox sağ olun, Sahibə xanım. Hörmətli xanım sədr, hör-

mətli həmkarlar. Təqdim olunan qanun layihəsi aksizli və 

məcburi nişanlanma ilə nişanlanmalı olan malların dövriy-

yəsinin tənzimlənməsi, bu malların  idxalı, istehsalı, satışı 

və dövriyyəsinin vergi nəzarətinin təmin edilməsi məqsədi 

ilə hazırlanmışdır. Bu qanun layihəsinin olması ilə isteh-

saldan və idxaldan son istehlakçıya qədər olan bütün zəru-

ri dəyər zəncirləri üzrə aksizli və məcburi nişanlanmalar 

ilə nişanlanmalı olan malların dövriyyəsinə nəzarətin hə-

yata keçirilməsinə imkan verən vergi vahid dövlət avto-

matlaşdırılmış məlumat sisteminin yaradılması nəzərdə 

tutulur. Eyni zamanda, qanuna təklif edilən digər dəyişik-

liklərlə Azərbaycan Respublikasında istehsal edilən, ya-

xud ölkəyə idxal olunan aksiz markaları ilə markalanmalı 

olan malların siyahısı Azərbaycan Respublikasının ərazi-

sində dövriyyəsinin tənzimlənməsi, aksiz markaların ha-

zırlanması üçün sifarişlərin verilməsi, onların tətbiqi, satışı 

və uçotunun aparılması qaydası müvafiq icra hakimiyyəti 

orqanının müəyyən etdiyi orqan tərəfindən müəyyən-

ləşdiriləcəkdir. Belə aksizli malları markasız idxal etmək, 

saxlamaq və satmaq qadağan olunacaqdır. Bu qaydaların 

tələblərinin pozulması isə Vergi Məcəlləsi, İnzibati Xə-

talar Məcəlləsi və Cinayət Məcəlləsində nəzərdə tutulmuş 

hallarda məsuliyyət daşıyacaqdır.  

Məcəlləyə təklif etdiyimiz dəyişiklik, şübhəsiz ki, 

ölkəmizdə kölgə iqtisadiyyatının aradan qalxmasına, aksiz 

markaların və aksiz markaların saxtalaşdırılmasının qarşı-

sının alınmasına və son nəticədə isə istehlakçıların hüquq-

larının qorunmasına müsbət təsir göstərəcəkdir. Qanun 

layihəsi İqtisadi siyasət, sənaye və sahibkarlıq komitəsin-

də müzakirə edilmiş, komitə üzvləri tərəfindən müsbət 

qarşılanmışdır. Hörmətli həmkarlarımızı qanuna müsbət 

səs verməyə dəvət edirəm. Çox sağ olun, diqqətinizə görə 

minnətdaram. 

Sədrlik edən. Mahir müəllim, çox sağ olun.  

Qanun layihəsi barədə heç kim çıxış etmək istəmir. Ona 

görə də qanun layihəsini səsə qoyuram. Buyurun.  
 

Səsvermənin nəticələri (saat 15.27 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, 22-ci və 23-cü məsələlər cənab 

Prezidentin bir məktubu ilə Milli Məclisə daxil olub. Bu 

qanun layihələri də mahiyyətcə bir-birinə yaxındır. 22-ci 

məsələ Mikro, kiçik və orta sahibkarlığın inkişafı haqqın-

da qanun layihəsidir, 23-cü məsələ isə “Sahibkarlıq fəaliy-

yəti haqqında” Qanunda dəyişiklik edilməsi barədə qanun 

layihəsidir. Onu da deyim ki, 22-ci məsələ ilə bağlı bu gün 

bizim iclasımızda Natiq Həsənov, Azərbaycan Respubli-

kasının Kiçik və Orta Biznes İnkişaf Agentliyinin İdarə 

Heyəti sədrinin birinci müavini iştirak edir.  

Tahir müəllim, Siz hər iki layihə haqqında ümumi 

məlumat verin. Müzakirəni bir yerdə aparaq, səsverməni 

ayrıca keçirəcəyik. Tahir müəllim, buyurun.  

T.Mirkişili. Çox sağ olun. Hörmətli xanım sədr,  

hörmətli həmkarlar. Sizin də qeyd etdiyiniz kimi, qanun 

layihəsi cənab Prezident tərəfindən Milli Məclisə daxil 

olub və sahənin tənzimlənməsi baxımından kifayət qədər 

önəmli və vacib bir qanun layihəsidir.   

Hazırda Azərbaycanda 1 milyon 300 mindən çox sahib-

kar var. Bu sahibkarların 87,5 faizi fərdi sahibkar, 12,5 

faizi isə hüquqi şəxslərdən ibarətdir. Bütün hüquqi şəxs-

lərin 89,2 faizi mikro, kiçik və orta sahibkarlıq subyekt-

ləridir ki, bunun da sayı təxminən 150 mindən çoxdur. 

Bunları deməkdə məqsədim qanun layihəsinin hansı sayda 

böyük sahibkarları əhatə etməsini hörmətli həmkarların 

diqqətinə çatdırmaqdır. 

“Azərbaycan Respublikasının 2022–2026-cı illərdə 

sosial-iqtisadi inkişaf Strategiyası”nda mikro, kiçik və orta 

biznes subyektləri üçün 2 mühüm hədəf müəyyən edilmiş-

dir. Birinci hədəf  qeyri-neft-qaz  ümumi daxili məhsulun-

da KOB-ların payını 35 faizə çatdırmaqdır. Xatırladım ki, 

bu rəqəm hazırda 25 faizə yaxındır, inkişaf etmiş ölkə-

lərdə 60 faizin üstündədir. İkinci mühüm hədəf isə qeyri-

neft-qaz ümumi daxili məhsulunda KOB-ların payını 60 

faizə çatdırmaqdır ki, hazırda bu rəqəm 53 faizə yaxındır. 

Qeyd edim ki, bu hədəflərin 2026-cı ilə qədər yerinə 

yetirilməsi strategiyada öz əksini tapmışdır. Kifayət qədər 

iddialı hədəflərdir. Amma düşünürük ki, hədəfləri yerinə 

yetirmək baxımından bütövlükdə daha çox işlərin görül-

məsinə və belə bir qanunun qəbul edilməsinə mühüm ehti-

yac yaranmışdır.  

Qeyd edim ki, bu ilin 8 ayında sahibkarlara verilən 72,1 

milyon manat güzəştli kreditlərin 74 faizi 1725 sayda ki-

çik və orta biznes subyektlərinə verilmişdir, bu da dövlətin 

bu istiqamətdə maliyyə rıçaqlarından geniş istifadə etdi-

yini deməyə əsas verir. 

Təqdim olunmuş qanun layihəsi 5 fəsil və 15 maddədən 

ibarətdir. Layihənin hazırlanmasında beynəlxalq təcrübə-

dən, xüsusən də Asiya İnkişaf Bankı, Beynəlxalq Maliyyə 

Korporasiyası, İqtisadi Əməkdaşlıq və İnkişaf Təşkilatı, 

Avropa Yenidənqurma və İnkişaf Bankı, Türkiyə, Rusiya, 

Qazaxıstan, Ukrayna və Latviya kimi ölkələrin təcrübə-

lərindən istifadə edilmişdir. Yeni qanunun hazırlanmasın-

da əsas məqsəd bunlardan ibarətdir:  

1. Əlverişli ekosistemin  yaradılması;  

2. İnvestisiya və innovasiyaların stimullaşdırılması;  

3. Bazarlara çıxışa dəstək;  

4. ÜDM-də məşğulluq, qeyri-neft sektorunda KOB-ların 

payının daha da artırılması.  

Təqdim olunmuş qanun layihəsinin əsas istiqamətləri 

aşağıdakılardan ibarətdir: 

1. KOB-lara yerində xidmət;  

2. Satınalmalarda iştirakın stimullaşdırılması;  

3. Optimal vergi siyasəti;  

4. Prosedurların daha da sadələşdirilməsi;  

5. Bilik və bacarıqların artırılması; 

6. Maliyyə resurslarına çıxışın asanlaşdırılması.   

Qanun layihəsində əsas yeniliklər nədən ibarətdir? 

Birinci, səlahiyyətli qurumun yanında daim fəaliyyət gös-

tərən koordinasiya qrupunun yaradılması nəzərdə tutulub. 

İkinci, KOB sahəsində ümumi əlaqələndirmə işlərini 

həyata keçirən qurumun müəyyən olunması; üçüncü, KOB 

subyeklərinin vahid reyestrinin yaradılması; dördüncü, 

dövlət orqanları və özəl təşkilatlar tərəfindən KOB-lara 

göstərilən xidmətlərin səmərəliliyinin qiymətləndirilməsi 

və nəhayət, sonuncu, KOB-ların inkişafı sahəsində dövlət 

tərəfindən prioritet sahələrin müəyyən edilməsidir.  

Qanun layihəsinin qəbul olunmasında gözləntilər nədən 

ibarətdir? Birinci, KOB-ların dəstəklənməsində vahid 

yanaşma tətbiq olunacaq; ikinci, ünvanlılıq və səmərəlilik 

təmin olunacaq, yəni vahid reyestr yaradılacaq; üçüncü, 

koordinasiya və əlaqələndirmə təmin olunacaq; dördüncü, 

KOB-ların sağlam mühitdə inkişafına zəmin yaranacaq və 

nəhayət, sonuncu, dəstək tədbirləri KOB-lara daha çox 

yarana biləcəklər.   

Qanun layihəsi qəbul edildikdən sonra Azərbaycan 

Respublikası Prezidentinin fərmanları ilə vahid reyestrin 

əsasnaməsi, dəstək infrastrukturunun qiymətləndirilməsi 

qaydaları, səlahiyyətli orqanın müəyyən edilməsi, Nazirlər 

Kabinetinin qərarları və koordinasiya qrupu haqqında 

əsasnamə, əlavə dəstək göstəriləcək prioritet sahələrin si-

yahısı təsdiq ediləcəkdir. Eyni zamanda, qanun layihəsi 

qəbul edildikdən sonra   1999-cu il iyunun 4-də qəbul edil-

miş “Kiçik sahibkarlığa dövlət köməyi haqqında” Qa-

nunun da ləğv ediləcəyi planlaşdırılır.  

Hörmətli xanım sədr, 23-cü məsələdə, yəni “Sahib-

karlıq haqqında” Qanuna edilən dəyişiklikdə sahibkarlıq 

subyektlərini tənzimləyən qanunların siyahısına həm də 

“Mikro, kiçik və orta sahibkarlıq inkişafı haqqında” Qa-

nunun da əlavə edilməsi bu layihədə öz əksini tapmışdır.  

Layihə  komitədə geniş müzakirə olunub. Layihənin  

müzakirəsində  Kiçik və Orta Biznes Agentliyi və İqti-

sadiyyat Nazirliyinin nümayəndələri də iştirak ediblər. 

Deputat həmkarlarımızın suallarının bir hissəsinə birinci 

oxunuşda cavab verilib, digər hissəsinə isə ikinci oxunuşa 

qədər yazılı formada cavab verilməsini gözləyirik. Düşü-

nürəm ki, bütün müzakirə şəraitində qanunun vacibliyi hər-

tərəfli qəbul olunmuşdur. Həmkarlarımdan qanunu birinci 

oxunuşda dəstəkləmələrini xahiş edirəm. Çox sağ olun.  

Sədrlik edən. Tahir müəllim, çox sağ olun. Deyirsiniz, 

geniş müzakirə olunub, amma burada yenə sizin komi-

tənin üzvləri yazılıblar.  

Hörmətli həmkarlar, 8 nəfər çıxış edəcək. Mən təklif 

edirəm, 5 dəqiqəyə qədər olsun. Ancaq xatırladım ki, bu, 

birinci oxunuşdur, ikinci oxunuşun tələblərinə uyğun çıxış 

etməyin.  

Vüqar Bayramov, komitənin üzvü, buyurun.  

V.Bayramov. Çox təşəkkür edirəm, xanım sədr. Xanım 

sədr, bu, sadəcə, qanun layihəsi olduğuna görə mən yazıl-

maq qərarına gəldim. Komitədə müzakirə edilən zaman, 

əgər qanuna dəyişiklikdirsə, təbii ki, biz yazılmırıq, digər 

komitə üzvlərinə bu imkanı yaratmağa çalışırıq. Amma 

yeni və kifayət qədər fundamental, əhəmiyyətli qanun ol-

duğuna görə fikirlərimi bölüşmək qərarına gəldim. 

Hörmətli xanım sədr, hörmətli millət vəkilləri. Hörmətli 

Tahir müəllimin qeyd etdiyi kimi, təqdim olunan qanun 

layihəsi kifayət qədər fundamental və Azərbaycan iqtisa-

diyyatı, xüsusən qeyri-neft sektorunun inkişafı baxımın-

dan əhəmiyyətli bir qanun layihəsidir. Nəzərə alsaq ki, in-

kişaf etmiş ölkələrdə kiçik və orta sahibkarlıq bütövlükdə 

ümumi daxili məhsulda, həm də məşğulluqda xüsusi paya 

malikdir. Məsələn, Avropa İttifaqında bu, 64 faizdir. Mən 

birinci oxunuşun tələblərinə uyğun olaraq, qanun layihəsi ilə 

bağlı bir sıra konseptual məsələləri qeyd etmək istərdim.  

Əvvəla, qanun layihəsi, qeyd olunduğu kimi, məhz bey-

nəlxalq maliyyə qurumlarının, eləcə də bir sıra təşkilat-

ların tövsiyələri əsasında təkmilləşdirilib və parlamentə 

təqdim olunub. Qanunun fəlsəfəsinin qanun layihəsinin 

giriş hissəsində xüsusi qeyd olunması məqsədəuyğun 

olardı. Nəzərə alsaq ki, bir sıra ölkələrdə, o cümlədən Av-

ropa İttifaqında mikro, kiçik və orta sahibkarlıqla bağlı ay-

rıca qanun yoxdur. Burada, sadəcə, qaydalar var və kiçik 

və orta sahibkarlığın fəaliyyəti xüsusi qaydalarla tənzim-

lənir. Bəzi ölkələrdə, o cümlədən Çin Xalq Respublikasın-

da və bir sıra inkişaf etmiş ölkələrdə ayrıca qanunlar var. 

Bu qanunlar da daha çox kiçik və orta sahibkarlığın dəs-

təklənməsi ilə bağlıdır. O baxımdan xüsusən inkişaf etmiş 

ölkələrin, eləcə də bir sıra MDB ölkələrinin təcrübəsini 

nəzərə alaraq daha məqsədəuyğun olardı ki, bu, mikro, ki-

çik və orta sahibkarlığın inkişafı deyil, mikro, kiçik və or-

ta sahibkarlığın inkişafı və dəstəklənməsi haqqında qanun 

olsun. Çünki bizim  təhlillər də göstərir ki,  bütün MDB 

ölkələrində məhz qanun kiçik və orta sahibkarlığın dəstək-

lənməsini nəzərdə tutan qanundur və oxşar praktikadan 

bizim qanunvericilikdə istifadə olunması daha məqsədə-

uyğun olardı. 

Digər konseptual məsələlərdən biri qanunun həm də  

məhz startapları əhatə etməsi və startaplarla bağlı ayrıca 

istiqamətin nəzərdə tutulması ola bilər. Çünki nəzərə alsaq 

ki, hazırda xüsusən inkişaf etmiş ölkələrdə kiçik və orta 

sahibkarlığın inkişafı daha çox startapların dəstəklənmə-

sindən keçir. Böyük yeddilik ölkələrdə startapların yarat-

dığı dəyər 600 milyard dollardan çoxdur. Bütövlükdə, son 

illər dünyada startaplar 3 trilyon dollarlıq bir dəyər for-

malaşdırıblar. Ona görə qanun layihəsində də startaplarla 

bağlı ayrı istiqamətin nəzərdə tutulması, startapların təs-

nifatının verilməsi... Xüsusən nəzərə alsaq ki, KOBİA 

tərəfindən startaplarla bağlı sertifikatlar təqdim olunur, 

ona görə bu qanunun da yalnız mikro, kiçik və orta sahib-

karları deyil, eyni zamanda, startapları əhatə etməsi daha 

məqsədəuyğun olardı. Nəzərə alsaq ki, startaplarla bağlı 

Azərbaycan qanunvericiliyində xüsusi güzəştlər də nəzər-

də tutulub, bu baxımdan təklif edərdim, konseptual olaraq 

mikro, kiçik və orta sahibkarlarla bağlı startapların qanun 

çərçivəsində tənzimlənməsi və dəstəklənməsi nəzərdə 

tutulsun. 

Digər mühüm məqam konseptual olaraq qanunda 

xüsusən maliyyə təminatı ilə bağlı istiqamətlərin ayrıca və 

daha ünvanlı göstərilməsidir. Həm MDB, həm də inkişaf 

etmiş ölkələrdə  qanun birbaşa kiçik və orta sahibkarların 

dəstəklənməsini nəzərdə tutub. O baxımdan daha məqsə-

dəuyğun olardı ki, məhz burada kiçik və orta sahibkarlığın 

maliyyə təminatı məsələləri ayrıca verilsin, onun dəstək-

lənməsi, xüsusən də maliyyə resurslarına çıxış imkanları-

nın artırılması baxımından qeyd olunsun. Bununla bağlı 

ayrıca maddə olsa... Amma ünvanlı şəkildə, daha təminatlı 

istiqamətlərin müəyyənləşdirilməsi qanunda öz əksini 

tapmayıb.  Təbii ki, təqdim olunan qanun layihəsini  dəs-

təkləyirəm və düşünürəm, konseptual olaraq bir sıra mə-

qamların müzakirə olunması və nəzərə alınması məqsə-

dəuyğun olardı. Bütövlükdə qanun kiçik və orta sahibkar-

lığın inkişafına xüsusi töhfə verəcəkdir. Bir daha təşəkkür 

edirəm.  

Sədrlik edən. Çox sağ olun, Vüqar müəllim. Elşad 

Mirbəşir oğlu. Buyurun.  

E.Mirbəşir oğlu. Təşəkkür edirəm. Hörmətli xanım 

sədr, hörmətli həmkarlar. Öncə qeyd etmək istəyirəm ki, 

qanun layihəsi kifayət qədər təkmil hazırlanıbdır. Demək 

olar ki, mikro, kiçik və orta sahibkarlığın inkişafı üçün 

bütün məqamlar nəzərə alınıbdır. Hörmətli Tahir 

müəllimin də qeyd etdiyi kimi, hiss olunur ki, həqiqətən 

də, beynəlxalq qabaqcıl təcrübədən yaxından istifadə 

olunub. Məlumat üçün qeyd etmək istəyirəm ki, əgər 

dünya ölçülərindən çıxış etmiş olsaq, hazırda mövcud olan 

müəssisələrin təxminən 90 faizə qədəri mikro, kiçik və 

orta sahibkarlıq  müəssisələridir. Müvafiq olaraq da dünya 

üzrə iş yerlərinin 70 faizi məhz sözügedən sahibkarlıq 

subyektləri tərəfindən formalaşdırılmaqdadır. Maraqlı 

məqam həm də ondan ibarətdir ki, dünya üzrə adambaşına 

düşən gəlirlərin təxminən 50 faizi də mikro, kiçik və orta 

sahibkarlıq müəssisələri tərəfindən təmin olunmaqdadır. 

Bunları qeyd etməkdə məqsədim ondan ibarətdir ki, 

sözügedən qanun layihəsi milli iqtisadi inkişafın əlavə 

drayveri rolunda çıxış edəcəkdir. Hesab edirəm ki, bu öz 

nəticəsini çox yaxın zamanda göstərəcəkdir.  

Bir təklifim vardır. Düzdür, qanun layihəsinin 6-cı və 

7-ci maddələrində mikro, kiçik və orta sahibkarlığın döv-

lət tərəfindən dəstəklənməsi formaları və istiqamətləri 

göstərilibdir. Amma nəzərə almaq lazımdır ki, Azərbay-

canda kiçik və orta sahibkarlığın dəstəklənməsi istiqamə-

tində dövlət tərəfindən çoxsaylı layihələr həyata keçirilir, 

addımlar atılır, bu da öz nəticəsini göstərir. Amma hesab 

edirəm ki, mövcud təcrübə də təkcə Azərbaycanla bağlı 

deyil, dünya üzrə təcrübə göstərir ki, əsasən, ixracın döv-

lət tərəfindən dəstəklənməsi çox zəruridir və bir çox 

hallarda sahibkarlıq fəaliyyətinə başlanılır, dövlət bu 

istiqamətdə dəstək olur. Amma istehsal ilə məşğul olan 

sahibkarlıq müəssisələri öz istehsal etdikləri məhsulları 

xaricə çıxara bilmirlər. Bununla da milli iqtisadiyyat 

itirmiş olur. Bu baxımdan mən təklif edərdim ki, ayrıca 

maddə ilə gələcəkdə mikro, kiçik və orta sahibkarlığın 

inkişafına dövlət dəstəyi istiqamətlərindən biri kimi, həm-

çinin bu sahibkarlıq müəssisələrinin ixrac potensialının 

artırılması məsələsi də diqqət mərkəzində olsun, ixracın da 

dövlət tərəfindən ayrıca xətt üzrə dəstəklənməsi nəzərə 

alınsın. Təşəkkür edirəm. 

Sədrlik edən. Çox sağ olun. Emin Hacıyev. Emin 

müəllim, buyurun. 

E.Hacıyev. Çox sağ olun, hörmətli xanım sədr. Hör-

mətli deputatlar, mən də hesab edirəm ki, Mikro, kiçik və 

orta sahibkarlığın inkişafı haqqında qanun layihəsinin qə-

buluna ciddi zərurət var. Bildiyiniz kimi, ölkədə ümumi 

sahibkarlıq subyektlərinin 89 faizindən çoxu mikro, kiçik 

və orta sahibkarlıq subyektlərini əhatə edir. Əlbəttə ki, 

KOB subyektlərinin ölkə iqtisadiyyatında rolunun və 

rəqabət qabiliyyətinin artırılması, bu sahədə idarəçilik 

sisteminin müasir tələblərə uyğunlaşdırılması üçün xüsusi 

çərçivə qanununun qəbulu vacibdir. Qeyd edim ki, hazırda 

qüvvədə olan “Kiçik sahibkarlığa dövlət köməyi haqqın-

da” Qanunun tənzimləmə sferası məhduddur, KOB sub-

yektlərini tam əhatə etmir, inkişaf tələblərinə əsasən 

köhnəlib. Bu baxımdan müzakirəyə çıxarılan qanun layi-

həsinin qəbulu biznes mühitinin inkişafını daha da güc-

ləndirməklə investisiya cəlbediciliyinin və ən əsası gələ-

cəkdə məşğulluğun daha da artırılmasına dəstək verəcək.  

Layihə dövlət orqanları arasında KOB subyektlərinin 

inkişafı siyasətinin əlaqələndirilməsi, dövlət siyasətinin 

hazırlanması və həyata keçirilməsində KOB subyektləri-

nin iştirakı baxımından önəmlidir. Qanuna əsasən dövlət 

qurumlarının iştirak etdiyi vahid koordinasiya qrupunun 

olması nəticəsində kiçik və orta biznes subyektlərinin 

problemlərinin dövlət orqanları tərəfindən operativ həllinə 

nail olunacaq. Bunlarla yanaşı, birinci oxunuşun tələbləri 

nəzərə alınmaqla qanun layihəsi ilə bağlı bəzi qeydlərimi 

də bildirmək istəyirəm. Qanun layihəsi sahibkarlığın 

inkişafı baxımından aydın məqsəd və prinsipləri nəzərdə 

tutsa da, bəzi hallarda konkret tənzimləyici normaların 

azlığı diqqəti cəlb edir. Əlbəttə, bu, anlaşılandır ki, konkret 

dəstək mexanizmləri daha çox digər qanunların, yəni 

vergi, gömrük, investisiya fəaliyyəti, lisenziyalar və ica-

zələr, antiinhisar və digər qanunların predmetidir. Amma 

təklif edirəm, burada elə bir çərçivə müəyyən olunsun ki, 

onlar da başqa qanunlar üçün mütləq olsun.  

Qanunun 3.2.1-ci maddəsini çox önəmli hesab edirəm. 

Həmin maddəyə görə, sahibkarlıq fəaliyyətinin tənzimlən-

məsinə dair normativ hüquqi aktların layihələrinin mikro, 

kiçik və orta sahibkarlıq subyektlərinin sahibkarlıq fəaliy-

yətinə mümkün təsirinin qiymətləndirilməsi bir prinsip 

olaraq hədəflənir. Amma biz burada mexanizm nəzərdə 

tutmasaq, bu maddənin işləməsində problem olacaq. Tək-

lif edirəm, biz bu qanuna əlavə edək ki, bu cür normativ 

hüquqi aktların layihələrinin mikro, kiçik və orta sahib-

karlıq subyektlərinin fəaliyyətinə mümkün təsirinin qiy-

mətləndirilməsi səlahiyyətli qurum tərəfindən həyata 

keçirilsin. Belə olduqda gələcəkdə bu qanunun müddəaları-

nın normativ hüquqi aktlarla təsbiti daha çevik və dəqiq olar, 

onun müddəalarının məhdudlaşdırılmasına yol verilməz.  

Digər konseptual məsələ ondan ibarətdir ki, bu qanun 

layihəsində mikro, kiçik və orta sahibkarlıq subyektlərinə 

sanki eyni hüquqi rejim tətbiq olunur. Qanun layihəsinin 

elə maddəsi yoxdur ki, o maddə ayrıca olaraq ya mikro 

sahibkarlığa, ya kiçik sahibkarlığa, yaxud da orta sahib-

karlığa aid olsun. Yəni hər üç sahibkarlıq subyekti eyni 

formada sadalanır. Fikrimcə, bunlar arasında da fərq 

qoyulmalıdır, çünki sahibkarlıq ilk öncə kiçik və mikrodan 

başlayaraq inkişaf edib orta sahibkarlığa keçə bilər. Bu 

baxımdan biz Vergi Məcəlləsinə diqqət yetirsək, görərik 

ki, bir sıra güzəştlər yalnız mikrosahibkarlıq subyektlə-

rinə, bəzi güzəştlər mikro və kiçik, digərləri isə bütün-

lükdə mikro, kiçik və orta sahibkarlıq subyektlərinə şamil 

edilir. Bu baxımdan da qanun layihəsində zərurət olduğu 

halda, bu subyektlərin differensiallaşmasına ehtiyac var.  

Bütün bunlarla yanaşı, qeyd edim ki, qanun layihəsində 

nəzərdə tutulan bir çox mexanizmlərin işə düşməsi, mikro, 

kiçik və orta sahibkarlıq sahəsində reyestrin, bu sahədə 

koordinasiya qrupunun, regionlarda informasiya və məs-

ləhət mərkəzləri şəbəkəsinin yaradılması qısa zamanda 

sahibkarlığın inkişafına dəstək verəcəkdir. Onu da 

vurğulayım ki, qısa müddətdə Kiçik və Orta Biznesin 

İnkişafı Agentliyi yarandı. Ölkədə kiçik və orta biznesin 

inkişafının dəstəklənməsi, bu sahədə dövlət orqanlarının 

fəaliyyətinin əlaqələndirilməsi baxımından bir çox işlər 

görülüb. Xüsusən KOB evlərinin yaradılmasını qeyd 

etmək istərdim. KOB evlərində sahibkarlıq subyektlərinə 

dövlət və özəl qurumlar tərəfindən vahid məkanda və 

əlaqələndirilmiş formada xidmətlərin göstərilməsi olduqca 

təqdirəlayiqdir. Bu, sanki  sahibkarlıq subyektləri üçün 

“ASAN xidmət”in bir modelidir. Hesab edirəm ki, mü-

zakirədə olan qanun layihəsinin qəbulu bu sahədə 

KOBİA-nın fəaliyyətinin səmərəliliyini daha da artıracaq, 

onun səlahiyyətlərinin və öhdəliklərinin dairəsini təkmil-

ləşdirəcək. Diqqətinizə görə təşəkkür edirəm.  

Sədrlik edən. Sağ olun. Fəzail Ağamalı. Buyurun, 

Fəzail müəllim.  

F.Ağamalı. Təşəkkür edirəm. Hörmətli xanım sədr, 

hörmətli həmkarlar! Ölkəmizdə sahibkarlığın inkişafında 

mikro, kiçik və orta sahibkarlıq xüsusi önəm daşıyır və 

ciddi əhəmiyyətə malikdir. Ölkə Prezidentinin iqtisadi 

siyasətinin ən vacib şərtlərindən və istiqamətlərindən biri 

məhz bu sahənin inkişafına nail olmaqdır. Əlbəttə, bu, 

konkret arqumentə və məntiqə söykənir. İlk növbədə 

mikro, kiçik və orta sahibkarlığın inkişafı ölkəmizdə məş-

ğulluğu təmin edən ən vacib əməllərdən biridir. Digər tə-

rəfdən mikro, kiçik və orta sahibkarlıq ölkədə iri sahibkar-

lığın yaradılmasını reallaşdıran, onu həyata keçirən ciddi 

bir funksiyanı yerinə yetirir. Dünya təcrübəsində də hər 

kəsə aydındır ki, iri sahibkarlar da, iri şirkətlər də, 

transmilli şirkətlər də məhz öz fəaliyyətini ilk olaraq kiçik 

və orta sahibkarlıqdan başlayırlar. Digər bir tərəfdən bu, 

həm də qeyri-neft sektorunun inkişafına təsir göstərən va-

cib şərtlərdən biridir. Bütün bu amillərlə yanaşı, həm də 

hörmətli həmkarım Tahir müəllimin əsaslandırdığı və bizə 

təqdim etdiyi müddəaları üstün tutaraq, onunla razılaşaraq 

digər məsələlər üzərində dayanmaq istəmirəm. Düşünü-

rəm ki, o, kifayət qədər ətraflı, əsaslandırılmış şəkildə la-

yihənin vacibliyini təqdim etdi.  

İndiyə qədər kiçik və orta sahibkarlığın funksiyasını ye-

rinə yetirən Kiçik və Orta Sahibkarlığın İnkişafı Agentli-

yidir. Həqiqət naminə, ədalət naminə demək lazımdır ki, 

bu agentlik, həqiqətən, öz üzərinə düşən vəzifəni çox 

uğurla yerinə yetirməkdədir. Baxmayaraq ki, bu agentliyin 

harada isə buna bənzər və buna uyğun bir təcrübə keçə 

biləcək imkanları yox idi. Bu qurum yarandıqdan sonra, 

həqiqətən, orada çalışan hər bir kəs bu agentliyin üzərinə 

düşən vəzifəni yerinə yetirmək üçün böyük fədakarlıq 

göstərməkdədir. İndi onların fəaliyyətini daha da geniş-

ləndirmək, daha yüksək səviyyədə qurmaq üçün, əlbəttə, 

belə bir qanun layihəsinin işlənib, hazırlanıb, təqdim 

olunub qəbul edilməsinə çox ciddi bir ehtiyac var. Kon-

septual baxımdan bu qanun layihəsi birinci oxunuşun bü-

tün tələblərinə cavab verir. Onun strukturu, müəyyən 

olunan fəsillər, fəsillərdə ifadə olunan maddələr, bütövlük-

də, bu qanunun yüksək səviyyədə peşəkarlıqla hazırlandı-

ğını ortaya qoyur. Mən güman etmirəm ki, bəzi həmkar-

larımın söylədiyi kimi, ola bilsin, burada təkliflər, müəy-

yən sıralamalar olsun. Ancaq qanun layihəsi, doğrudan da, 

bitkindir. Mən bunu tam məsuliyyətlə demək istəyirəm.  

Birinci oxunuşun tələblərinə cavab verdiyi üçün biz, 

hörmətli xanım sədr, bunu səsə qoyub qəbul edə bilərik, 

ikinci oxunuşa təqdim etmək olar. Bununla bərabər, mən 

düşünürəm ki, kiçik və orta sahibkarlığın inkişafını təmin 

edən digər qanunvericilik aktlarına baxmalıyıq. Bu, ilk 

növbədə mikro, kiçik və orta sahibkarlığa maliyyə dəstə-

yinin verilməsidir. Sahibkarlığa yardım fondu var. Onun 

özündə təqdim edilmiş layihələrə baxıldıqdan sonra onlar 

müvəkkil banklara təqdim olunub. Müvəkkil banklar 50 

min maliyyə tutumuna 150 minlik girov istəyir. Kiçik və 

orta sahibkarlığın 150 mini olsa, elə 150 minlik mülkünü 

satar, 50 minindən həmin kiçik, orta sahibkar kimi istifadə 

edər və beləliklə, ən azı müəyyən prosedurlar üçün vaxtı 

itməz, başqa bir tərəfdən banka da faiz verməz və sair. 

Ona görə də mənə belə gəlir, ayrıca bir bank təsis etməyə 

ehtiyac var ki, bu, ancaq mikro, kiçik və orta sahibkarlığa 

güzəştli şərtlərlə, hətta deyərdim, bütün cüzi çətinlikləri 

belə ortadan qaldırmaq şərti ilə onlara maliyyə dəstəyi 

versin. Bu olmasa, mən əminəm ki, indiki şərtlərlə istədi-

yimiz inkişafı bunlardan ala bilməyəcəyik.  

İkincisi...  

Sədrlik edən. Mikrofonu verin. Xahiş edirəm, bir az 

qısa, Fəzail müəllim.  

F.Ağamalı. Çox sağ olun, çox təşəkkür edirəm. Vergi 

yükü də azaldılmalıdır. Vergi yükü kifayət qədər çox 

olduğuna görə... Məsələn, hər bir sahibkar maksimum 10 

faiz gəlir görür. Bu 10 faizin 7 faizini kreditə verir, onun 3 

faizi işıq, əmək haqqı... Bəs ona nə qalır? Ona görə düşü-

nürəm ki, vergilərin də azaldılması, güzəştli olması kiçik 

və orta sahibkarlığın inkişafına mühüm təsir göstərərdi. 

Mənə elə gəlir ki, bunu səsə qoya bilərik, Sahibə xanım. 

Əgər təkid edən yoxdursa, qəbul edə bilərik, çox sağ olun.  

Sədrlik edən. Çox sağ olun, Fəzail müəllim. Ancaq 3 

nəfər yazılıb. Siz çıxışınızdan əvvəl təklif etsəydiniz, daha 

məntiqli olardı. Ona görə mən 3 nəfərə də söz verəcəyəm. 

Fəzail müəllim, təklifinizə görə çox sağ olun.  

Qüdrət Həsənquliyev. Buyurun, Qüdrət müəllim.  

Q.Həsənquliyev. Hörmətli sədr, şərait yaratdığınız 

üçün çox sağ olun. Mən digər həmkarlarım kimi Kiçik və 

Orta Biznesin İnkişafı Agentliyinin gördüyü işləri qiymət-

ləndirirəm. Biz onların səylərini də görürük. Həqiqətən, 

istəyirlər ki, bu, kiçik və orta biznesin inkişafına kömək 

olsun. Amma hörmətli Tahir müəllim qeyd etdi, Azərbay-

canda təqribən 150 minə qədər, – kiçik və orta sahibkar-

dan söhbət gedirsə, – yəni bu qədər sahibkara məsləhətlər 

vermək, onlara təlimlər keçmək, kömək etmək faktiki 

surətdə bir dövlət orqanının gücü çatacağı bir iş deyil. 

Burada Tahir müəllim qeyd etdi ki, hansı istiqamətdə 

fəaliyyət göstəriləcək, yəni onların kiçik və orta biznesə 

əlverişli kreditlərə çıxışı təmin ediləcək, dövlət satınalma-

larında onların iştirakına şərait yaradılacaq və sair. Mən, 

əlbəttə, bu məsləhət mərkəzlərinin yaradılmasını çox yük-

sək qiymətləndirirəm. Kimlər maraq göstərəcəksə, orada 

müəyyən məsləhətlər alsınlar. Amma qalan digər məsələ-

lərlə bağlı qeyd etmək istəyirəm ki, bizim qanunlar dek-

larativ xarakter daşımamalıdır, yəni mexanizmlər nəzərdə 

tutulmalıdır. Burada məndən öncə həmkarım Emin müəl-

lim də çıxış etdi, bir məsələ ilə bağlı fikrini bildirdi. Doğ-

rudan da, mexanizmlər işlənib hazırlanmalıdır. Bax, biz 

mətbuatda oxuyuruq ki, korrupsiyaya qarşı bu qədər insan 

məsuliyyətə cəlb olunur. Niyə korrupsiya cinayətlərinin 

sayı azalmır? Ona görə ki, korrupsiyanı doğuran şəraiti 

aradan qaldıran mexanizmlər işlənib hazırlanmır. Ona 

görə də onların azalması mümkün deyil.  

Burada dövlət satınalmalarında kiçik biznesin iştirakına 

şərait yaradılması qeyd olunur. Hamımız Azərbaycan 

reallığında yaşayırıq və bilirik ki, o tenderlərin hamısı 

formal xarakter daşıyır. Əvvəlcədən razılaşdırılır, sonra da 

tenderi kim udacaqsa, ona deyilir ki, get, əlavə iki dənə də 

şirkətin adını yaz, iştirak etsin, bu tender baş tutmuş 

sayılsın. Tenderdə iştirak etmək üçün sahibkar pul 

ödəməlidir. Onlar da dedilər ki, get, pul ödə, filan tenderə 

qatıl. Axı, o, onsuz da, orada uda bilməyəcək. Bu, kiçik 

sahibkarlığa kömək olmaq deyil, əslində, onları bir az da 

ziyana salmaq oldu. Deməli, tenderlərin keçirilməsi üçün 

qanunvericilikdə daha şəffaf mexanizmlər işlənib 

hazırlanmalıdır. Yaxud elə qeyd olunmalıdır ki, məsələn, 

500 minə qədər məbləğdə dövlət satınalmaları həmin bu 

Kiçik və Orta Biznesin İnkişafına Dəstək Dövlət Agentliyi 

ilə birlikdə təşkil olunur, yəni müvafiq dövlət orqanı o 

tenderləri bu agentliklə birlikdə keçirir. Mən bunu bir 

misal kimi çəkdim ki, yəni bu cür mexanizmlər işlənib  

hazırlanmalıdır. Yoxsa bu cür mexanizmlər işlənib hazır-

lanmasa, agentlik kiçik sahibkarın ucuz kreditə çıxışını 

necə təmin edəcək? Özəl kommersiya, burada Fəzail 

müəllim də dedi, kommersiya banklarıdır. Necə deyəcək 

ki, sən götür, ucuz, yaxud girovsuz kredit ver? Bunun 

üçün qanunda bu istiqamətdə konkret işlər görülməlidir.  

Hörmətli sədr, sonda bir məsələni də həmkarlarımın 

diqqətinə çatdırmaq istəyirəm. Mən özümü ayırmıram, biz 

bir çox hallarda qanunlar müzakirə olunanda daha çox 

inkişaf etmiş Qərb standartlarına, Qərb təcrübəsinə istinad 

edirik. Amma nəzərə almırıq ki, Azəbaycandakı ictimai 

münasibətlər sistemi, Azərbaycanın sosial inkişaf indeksi 

Qərb reallıqlarına, standartlarına cavab vermir. Bizim 

Konstitusiyanın özündə də insanlara bir çox deklarativ 

xarakter daşıyan hüquqlar verilib. Amma müvafiq icra 

hakimiyyəti orqanları məqsədəuyğun hesab etməyəndə 

həmin konstitusion normaları belə görməzdən gəlirlər, 

yaxud onları nəzərə almırlar. Ona görə də o pis qanun 

daha yaxşıdır, nəinki icra olunmayan yaxşı qanun. Və-

təndaşlar görəndə ki, dövlət orqanları, rəsmi şəxslər 

qanunlara, Konstitusiyaya əməl etmirlər, bu, çox pis 

presedent yaradır, bunun ölkədə qanunun aliliyi ilə, hüquq 

düşüncəsinin formalaşması ilə, hüquq mədəniyyəti ilə 

bağlı çox əks təsiri olur. Ona görə düşünürəm ki, biz bun-

dan sonra qanunlar qəbul edəndə daha çox mövcud real-

lıqlar və ölkəmizdəki ictimai münasibətlər sistemini nəzə-

rə almalıyıq. Diqqətinizə görə çox sağ olun.  

Sədrlik edən. Sağ olun. Ancaq Siz bu tenderlərlə bağlı 

çox kəskin və qəti bir mövqe bildirdiniz. Tenderlərlə bağlı 

qanun, qayda var. Tenderlər də qanun, qayda ilə keçirilir. 

Onu da yaddan çıxarmayaq.  

Sahib Alıyev. Buyurun, Sahib müəllim.  

S.Alıyev. Təşəkkür edirəm. Hörmətli xanım sədr, də-

yərli həmkarlar. Öncə demək istəyirəm ki, hazırda mü-

zakirə etdiyimiz qanun layihəsi çox yığcam, anlaşılan bir 

dildə yazılıb. Hörmətli komitə sədri Tahir Mirkişili bu qa-

nun layihəsində nələrin nəzərdə tutulduğunu, hansı istiqa-

mətlərin əhatə edildiyini və onun tətbiqindən sonra mikro, 

kiçik və orta biznesi nələr gözlədiyi haqda yığcam, ancaq 

hərtərəfli danışdı. Ona görə mən onlara toxunmayacağam. 

Sadəcə, bir reallığı diqqətə çatdırmaq istəyirəm. Biz bunu 

arzulasaq da, arzulamasaq da, qlobal iqtisadi konyunktura 

elə qoyulub, elə qurulub ki, Azərbaycan kimi dövlətlərin 

əsas iqtisadi artımı ilk növbədə kiçik və orta bizneslə 

bağlıdır. Amma əslində, o qlobal oyunçuların özlərinin 

iqtisadiyyatına baxanda belə... Az öncə hörmətli Emin 

müəllim açıqladı, dedi ki, Azərbaycanda kiçik və orta 

sahibkarlıq müəssisələrinin sayı 89 faizdən çoxdur. 

Aparıcı dövlətlərdə, Amerika Birləşmiş Ştatlarında, Av-

ropa Birliyi ölkələrində, Yaponiyada bu göstərici 99 faizin 

üzərindədir, iqtisadiyyatlarında ümumi daxili məhsulda 

onların payı 60, 70, hətta 80 faizin üzərindədir. Baxma-

yaraq ki, biz hansı böyük transmilli şirklətlərin, böyük 

istehsal nəhənglərinin həmin ölkələrdə olduğunu gözəl 

bilirik. Çox maraqlıdır ki, həmin ölkələrdə kiçik biznesə 

olan güvən böyük sahibkarlıq subyektinə olan güvəndən 

daha yüksəkdir. Məsələn, Amerika Birləşmiş Ştatlarında 

kiçik sahibkarlıq subyektlərinə güvən 67 faiz, böyük 

sahibkarlıq subyektlərinə güvən isə cəmi 21 faizdir. Bu 

göstərir ki, bizim iqtisadiyyat istər-istəməz bütün diqqəti 

bu sahəyə yönəltməlidir. Hətta hörmətli Tahir müəllimin 

iddialı dediyi göstəricilər belə, mənə elə gəlir ki, azdır. Biz 

potensialımızı nəzərə alaraq daha yüksək göstəricilər 

üzərində düşünməyə çalışmalıyıq. Amma artıq o sovet-

dənqalma düşüncədən azad olmaq lazımdır.  

Mən bu qanun layihəsinin başqa müsbət bir tərəfini de-

mək istəyirəm. Bu, insanlarda artıq əmək intizamının 

artmasında, zəhmətə yanaşmanın dəyişməsində müsbət rol 

oynaya bilər. Amma burada bir şeyi unutmalı deyilik. 

Kiçik sahibkarlıq subyektləri adətən uzunömürlü olmur. 

Hətta iqtisadi azadlığın ən yüksək səviyyədə olduğu Ame-

rika Birləşmiş Ştatlarında belə ilk ildə kiçik sahibkarlıq 

subyektlərinin 20 faizi artıq öz fəaliyyətinə son verir. Ona 

görə burada maarifləndirməyə yüksək ehtiyac var. İnsan-

lar hər hansı kiçik bir müəssisə, yaxud da öncə başlasaq, 

mikro müəssisələr yaradanda ruhdan düşməməlidirlər.  

Bir reallığı da unutmaq lazım deyil ki, biz artıq tama-

milə yeni təhsil və istehsal standartlarına keçirik. Onsuz 

da, gələcəkdə müəssisələr, özəlliklə də istehsal üzrə ixti-

saslaşanlar tez-tez sahələrini dəyişəcəklər. Bunu nəzərə al-

malıyıq.  

Mən bu qanun layihəsini, həmçinin məhz azad olunmuş 

torpaqlarımıza yanaşma baxımından qiymətləndirirəm. 

Bu, son dərəcə önəmlidir. Çünki bu qanun layihəsi, sadə-

cə, orada iqtisadiyyatın artması baxımından deyil, Azər-

baycanın öz torpaqları üzərində suverenliyinin tam bərpası 

baxımından da bizə əl verir. Mən bu qanun layihəsinə səs 

verəcəyəm. Diqqətinizə görə təşəkkür edirəm. 

Sədrlik edən. Sahib müəllim, çox sağ olun. Müşfiq 

Cəfərov, buyurun.  

M.Cəfərov. Hörmətli xanım sədr, hörmətli millət vəkil-

ləri. Mən də bu qanun layihəsinin lehinə səs verəcəyəm. 

Qanun layihəsi zamanında hazırlanmış bir layihədir. Qa-

nun layihəsi ilə bağlı fikirlərimi və təkliflərimi bölüşməz-

dən öncə həmkarlarıma qoşuluram. Belə ki, bu gün Gəncə 

terror aktından artıq iki il ötür və qeyd olunduğu kimi, bu 

gün 9 nəfər mülki şəxs, onlardan 4 nəfəri qadın, 1 nəfər 

uşaq, demək olar ki, 4 ailə, ümumiyyətlə, ailə üzvlərindən 

heç kəs qalmamışdır, yəni şəhid olmuşlar. Allah bütün 

şəhidlərimizə rəhmət etsin! Həmin zaman o ərazidə yaşa-

yış obyektləri ilə yanaşı, çox sayda qeyri-yaşayış ob-

yektləri də var idi. Həmin obyektlərə külli-miqdarda ziyan 

dəymişdi. Mən elə fürsətdən istifadə edərək KOBİA-nın 

rəhbərliyinə, onun kollektivinə təşəkkürümü bildirirəm ki, 

həmin anda məhz onlar Gəncə şəhərində oldular, bütün 

obyektləri fərdi şəkildə qiymətləndirdilər, dəyərləndirdi-

lər. Gəncə şəhərini 4 nəfər millət vəkili təmsil edir. Biz 

deputatlara sahibkarlardan, demək olar ki, heç bir mü-

raciət daxil olmadı. Çünki hər biri o dəyərləndirməni za-

manında aparmışdı və KOBİA tərəfindən lazımi kömək 

göstərilmişdi. Mən bunu xüsusən vurğulamaq istərdim.  

Qeyd etdiyim kimi, qanun layihəsində, demək olar, bü-

tün məsələlər öz əksini tapmışdır. İstər dövlət dəstəyi, istər 

maliyyələşdirmə, istərsə də startaplar, biznes inkubatorlar, 

yəni burada əsas məqamlara toxunulmuşdur. Bəzi təkliflə-

rim var. Hesab edirəm ki, qanun layihəsini gücləndirmək 

üçün bu məqamlara da fikir versək, daha yaxşı olar. Bi-

rinci oxunuşdur və mən də birinci oxunuşun tələblərinə 

uyğun şəkildə öz fikirlərimi bölüşmək istərdim. Maliy-

yələşdirmə proqramlarının hazırlanması məsələsi. Elə 

Fəzail müəllim də bayaq qeyd etdi. Hesab edirəm ki, çox 

düzgün vurğuladı. Banklarda belə bir məsələ var, onlar 

adətən ya yaşayış obyektini, ya da qeyri-yaşayış obyektini 

girov götürür və bunu yalnız Gəncə və ya Bakı şəhərindən 

götürə bilirlər. Yəni başqa heç bir rayondan girov qəbul 

edilmir. Bu baxımdan mən xüsusən vurğulamaq istərdim 

ki, bu mikrobiznesin inkişafı elə KOBİA-nın da nizamna-

məsinə uyğundur. Çünki KOBİA-nın nizamnaməsində 

əks olunub ki, onların kredit vermək imkanı ola bilər. 

Qeyri-bank təşkilatının yaradılması qanunda da əksini tap-

sa, hesab edirəm ki, məqsədəuyğun olar, yəni qeyri-bank 

təşkilatı yaradaraq mikrobiznesə girovsuz kreditvermə im-

kanı əldə etmiş olacaqlar. Bu, təbii ki, mikrobiznesin inki-

şafına təkan vermiş olar.  

Digər bir məsələ rəqəmsal mikro, kiçik və orta biznesin 

dəstəklənməsi məsələsidir. Ticarətin rəqəmsal genişlən-

dirilməsi və e-kommersin genişləndirilməsi məsələləri bu 

qanunda öz əksini tapsa, hesab edirəm ki, məqsədəuyğun 

olar. Bununla bərabər, elektron ticarət bacarıqlarının ar-

tırılması kimi məsələlər, düşünürəm ki, günün tələbidir.  

KOBİA-da həmçinin belə bir təcrübə var. Birgə MMC. 

Artıq iki ilə yaxındır, KOBİA birgə MMC təcrübəsini 

istifadə edir. Bu nədir? Hər hansı bir biznes ideyasını real 

biznes halına salırlar, yəni təklif hansı isə sahibkardan 

gəlir, o sahibkarla birgə həyata keçirmiş olurlar. Bu, təbii 

ki, sahibkar üçün həm də böyük bir imkandır, dəstəkdir. 

Çünki adından da göründüyü kimi, bunlar bu işə birlikdə 

başlayırlar. Sonradan həmin biznes müəyyən bir vəziyyətə 

gəlib çatdıqda KOBİA onu tərk edir və sahibkar biznesini 

özü davam etdirir. Düşünürəm ki, bu, xarici investorlarla 

bağlı çox məqsədəuyğun olar. Yəni bu qanun layihəsində 

biz bunu əks etdirsək, yaxşı olardı. Çünki xarici investor 

üçün, əslində, dövlət dəstəyini görmək və bu, qanunda öz 

əksini tapsa, daha cəlbedici olar. Yəni xarici investor artıq, 

belə desək, birgə MMC şəklində ola bilər və yalnız 

xaricdən olan investisiyalara qoşula bilər. Sonradan, təbii 

ki, razılaşmadan asılı şəkildə tərk də edə bilər, yaxud da 

qala bilər. Yəni bu da...  

Sədrlik edən. Çox sağ olun, Müşfiq müəllim.  

Müzakirələr başa çatdı, hörmətli həmkarlar. Mən qanun 

layihələrini bir-bir səsə qoyacağam. İndi isə xahiş edirəm, 

22-ci məsələyə münasibət bildirək. Buyurun.  

 
Səsvermənin nəticələri (saat 16.07 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Qanun layihəsi birinci oxunuşda qəbul edildi.  

23-cü məsələyə münasibət bildirin. Buyurun.  

 
Səsvermənin nəticələri (saat 16.07 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

Hörmətli həmkarlar, biz gündəliyin 24-cü məsələsinə 

keçirik. Bu məsələ Vergi Məcəlləsində, “Sosial sığorta 

haqqında” Qanunda və digər 3 qanunda dəyişiklik edil-

məsi barədə qanun layihəsidir.  

Məsələyə dair məlumat vermək üçün, Mahir müəllim, 

mən  yenə Sizə söz verirəm. Buyurun.  

M.Abbaszadə. Çox sağ olun,  Sahibə xanım. Hörmətli 

sədr, hörmətli millət vəkilləri, Vergi Məcəlləsində, “Sosial 

sığorta haqqında”, “Bələdiyyələrin maliyyəsinin əsasları 

haqqında”, “Tibbi sığorta haqqında” və “Daşınar əmlakın 

yüklülüyü haqqında” qanunlarda dəyişiklik edilməsi ba-

rədə qanun layihəsi Vergi Məcəlləsinə dəyişiklik edilməsi 

haqqında 2021-ci il 3 dekabr tarixli Qanuna uyğun olaraq 

hazırlanmışdır.  

Hörmətli həmkarlar, göründüyü kimi, layihə bir neçə 

qanuna aiddir. Ona görə də onların hər biri ilə bağlı qısaca 

məlumat vermək istərdim. Layihədə Vergi Məcəlləsinin 

220.10-cu və 218.4.1-ci maddələrində nəzərdə tutulan 

fəaliyyət növləri üzrə fərdi qaydada məşğul olan fiziki 

şəxslərin icbari tibbi sığorta ilə əhatə olunması nəzərdə 

tutulmuşdur. Sənədin qəbulu ilə bu kateqoriyadan olan 

fiziki şəxslər minimum əmək haqqının 4 faizi miqdarında 

məbləğ ödəməklə icbari tibbi sığortanın xidmətlərindən 

yararlana biləcəklər. Həmin vergi ödəyiciləri üçün digər 

məcburi ödənişlərin də vahid ödəmə qəbzi tətbiq etməklə 

ödənilməsi nəzərdə tutulduğundan “sadələşdirilmiş vergi 

üzrə sabit məbləğin ödənilməsi haqqında qəbz” ifadəsinin 

“sadələşdirilmiş vergi üzrə sabit məbləğin məcburi dövlət 

sosial sığorta və icbari tibbi sığorta haqqının ödənilməsi 

haqqında qəbz” adlandırılması ilə əlaqədar “Sosial sığorta 

haqqında” Qanuna müvafiq dəyişikliklər edilməsi təklif 

olunur.  

Həmçinin Azərbaycan Respublikası ərazisində fərdi qay-

dada avtomobil nəqliyyat vasitələri ilə sərnişin və yük-

daşımaları həyata keçirən Azərbaycan Respublikası Vergi 

Məcəlləsinin 218.4.1-ci maddəsində nəzərdə tutulan fiziki 

şəxslərin və yaxud həmin daşınmaları müqavilə əsasında 

digər şəxslər vasitəsi ilə həyata keçirən şəxslər tərəfindən 

icbari tibbi sığorta haqqı fərqlənmə nişanı alarkən ödənilir.  

Hörmətli həmkarlar, məlum olduğu kimi, 2022-ci il 

yanvarın 1-də sizlərin də dəstəyi ilə fiziki şəxslərin bir sıra 

əmlaklarına görə sahibkarlıq fəaliyyəti həyata keçirən 

fiziki şəxslərin daşınmaz əmlakları istisna olmaqla, digər 

əsas vəsaitlərə görə əmlak vergisi dövlət vergilərinə aid 

edilmişdir və vergi orqanları tərəfindən yığılmasının tə-

mini səlahiyyətli vergi orqanlarına verilmişdir. Bundan 

irəli gələrək “Bələdiyyələrin maliyyələşməsinin əsasları 

haqqında” Qanunda da dəyişiklik edilmişdir. Artıq bə-

lədiyyələrin maliyyə mənbəyi olan gəlirlərin siyahısından 

çıxarılması ilə bağlı uyğunlaşdırma xarakterli dəyişikliklər 

qanunda əhatə olunmuşdur.  

“Daşınar əmlakın yüklülüyü haqqında” Qanuna də-

yişiklik də ötən ilin vergi qanunvericiliyində edilən də-

yişiklikdən irəli gəlir. Ötən il sahibkarların hüquqlarının 

genişləndirilməsi, xüsusən də borclu vergi ödəyicilərinin 

borclarının möhlət hüququ ilə daha uzun müddətə ödənil-

məsinin təxirə salınmasına dair qanunvericilikdə kifayət 

qədər mütərəqqi dəyişikliklər edilmişdir. Həmin dəyişik-

liklərdən biri də bu müddət ərzində sahibkarlara borcu 

ödəməyə möhlət verildiyi halda, sahibkar tərəfindən əmla-

ka girov qoyulmasını həyata keçirmək vəzifəsi qoyulmuş-

dur. Əmlakın bu növü girovun daşınmaz əmlakın yüklü-

lüyü haqqında qanunvericiliyin tələblərinə əsasən daşınar 

əmlakın yüklü edilməsi anlayışı ilə əhatə olunduğuna görə 

həmin qanunda da məhz Vergi Məcəlləsinin müvafiq 

müddəalarından irəli gələn yüklülük növünün mövcudlu-

ğuna dair normalar daxil edilmişdir.  

Qanun layihəsi İqtisadi siyasət, sənaye və sahibkarlıq 

komitəsinin sentyabrın 23-də keçirilən iclasında baxılaraq 

Milli Məclisin müzakirəsinə tövsiyə edilmişdir. Hörmətli 

millət vəkillərindən qanun layihəsini dəstəkləməyə çağırı-

ram. Çox sağ olun, minnətdaram.  

Sədrlik edən. Çox sağ olun, Mahir müəllim.  

Hörmətli həmkarlar, bu qanun layihəsinə daha 3 ko-

mitədə – Musa müəllimin, Əhliman müəllimin, Siyavuş 

müəllimin komitəsində baxılıb.  

İndi isə mən Əmək və sosial siyasət komitəsinin rəyini 

bilmək üçün  Musa müəllim, Sizə söz verirəm, buyurun.  

M.Quliyev, Milli Məclisin  Əmək və sosial siyasət 

komitəsinin sədri.  

Çox sağ olun, hörmətli xanım sədr. Hörmətli həmkarı-

mız Mahir müəllim olduqca ətraflı məlumat verdi. Bu mə-

sələ bizim komitədə də müzakirə olunub. Mahir müəllimin 

söylədiklərini biz də dəstəkləyirik. Komitənin rəyi müs-

bətdir. Millət vəkillərini qanunu dəstəkləməyə dəvət edi-

rəm. Sağ olun. 

Sədrlik edən. Çox sağ olun, Musa müəllim.  

Regional məsələlər komitəsinin rəyini bildirmək üçün, 

Siyavuş müəllim, buyurun.  

S.Novruzov, Milli Məclisin Regional məsələlər komitə-

sinin sədri.  

Təşəkkür edirəm, hörmətli xanım sədr. Bizim də komi-

təmizdə bu məsələ müzakirə olunub. Burada “Bələdiyyələrin 

maliyyəsinin əsasları haqqında” Qanunun 7-ci maddəsinə iki 

düzəliş edilir. Bir düzəlişlə bağlı, bəllidir ki, biz bunu qəbul 

etmişik. Bir il bundan öncə biz yerli əhəmiyyətli tikinti 

materialları üzrə mədən vergisini bələdiyyələrdən çıxartdıq. 

Artıq bu vergilər vergi orqanları tərəfindən tutulacaqdır. Ona 

görə də həmin maddə buradan çıxarılır.  

İkinci düzəliş isə fiziki şəxslərdən əmlak vergisinin tu-

tulmasıdır ki, bu da Vergi Məcəlləsinin 198.1-ci maddə-

sinə uyğunlaşdırılır. Müzakirə olunub və təqdim olunub-

dur. Səs verməyinizi xahiş edirəm.  

Sədrlik edən. Çox sağ olun, Siyavuş müəllim.  

Əhliman müəllim, xahiş edirəm, Siz də Səhiyyə komi-

təsinin rəyini bildirin.  

Ə.Əmiraslanov, Milli Məclisin Səhiyyə komitəsinin 

sədri.  

Hörmətli Sahibə xanım, hörmətli həmkarlar, Səhiyyə 

komitəsi də qanun layihəsini dəstəkləyir. Səsə qoymağı 

təklif edirəm. Təşəkkür edirəm.  

Sədrlik edən. Çox sağ olun, Əhliman müəllim.  

İndi isə, hörmətli həmkarlar, qanun layihəsinə münasi-

bət bildirin. Buyurun.  

 
Səsvermənin nəticələri (saat 16.14 dəq.) 

Lehinə 87 

Əleyhinə 1 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

25-ci məsələyə keçirik. Bu, “Büdcə sistemi haqqında”, 

“İşsizlikdən sığorta haqqında” və “Hesablama Palatası 

haqqında” qanunlarda dəyişiklik edilməsi barədə qanun la-

yihəsidir.  

Qanun layihəsini təqdim etmək üçün, Tahir müəllim, 

buyurun, mən sözü Sizə verirəm. Təqdim edin.  

T.Mirkişili. Çox sağ olun, hörməti xanım sədr. Xanım 

sədr, Sizin də qeyd etdiyiniz kimi, qanun layihəsi də-

yişiklik xarakteri daşıyır. Bu qanun layihəsi 2021-ci il 24 

dekabr tarixli “Büdcə sistemi haqqında” Qanunda də-

yişikliklərin edilməsi haqqında qəbul olunmuş qanun la-

yihəsindən irəli gələn dəyişikliklərin hazırda bir neçə qa-

nunda öz əksini tapması mənasını daşıyır. Belə ki, ke-

çənilki dəyişikliklərə əsasən dövlət büdcəsinin layihəsi ilə 

birlikdə hazırlanan və Milli Məclisdə təqdim edilən sə-

nədlər siyahısında ölkə üzrə toplu maliyyə balansı maliyyə 

arayışı ilə əvəz edilmişdir. Məhz buna görə də qanundan 

artıq “toplu maliyyə” anlayışı çıxarılmışdır.  

Digər mühüm dəyişikliklərdən biri ondan ibarətdir ki, 

dövlət büdcəsinin icrası barədə təqdim olunan hesabatda 

Dövlət Sosial Müdafiə Fondu və İşsizlikdən sığorta fon-

dunun maliyyə hesabatlarının təqdim edilməsi istisna edi-

lir. Çünki bildiyiniz kimi, hər iki büdcədənkənar fond 

dövlət büdcəsinə daxil olmadığı üçün, yəni icmal 

büdcənin tərkib hissəsi sayıldığına görə hesabatların 

təqdim edilməsi qanunda istisna olunur.  

Üçüncü mühüm istiqamət. Hesablama Palatası haq-

qında edilən dəyişikliklərə görə, Palatanın “Büdcə sistemi 

haqqında” Qanununun 1.1.31-1-ci maddəsində nəzərdə 

tutulan büdcədənkənar fondların büdcələrinin layihələrinə 

və icrasına rəy verilməsi müəyyən edilir. Bütövlükdə, 

digər dəyişikliklər texniki xarakter daşıyır. Komitədə bu 

məsələlər müzakirə olunub. Biz birinci oxunuş üçün 

qəbulunu məqbul sayırıq. Həmkarlarımın dəstəkləmələrini 

istəyirəm.  

Son olaraq, xanım sədr, bir məsələ də deyim. Çünki bir 

çox müzakirələrdə fikirlər mənə məlum olduğu üçün qeyd 

edim ki, hazırda Azərbaycanda büdcə məcəlləsinin hazır-

lanması ilə bağlı iş gedir. Nazirlər Kabinetində və Hesab-

lama Palata tərəfindən də müəyyən rəylər artıq formalaş-

maq üzrədir. Deputat həmkarlarım tərəfindən bundan öncə 

söylənilən bir çox fikirlərin həmin məcəllədə öz əksini 

tapması ilə bağlı geniş müzakirələr olacaq. İndiki də-

yişikliklər isə sırf bundan öncə qəbul etdiyimiz qanunların 

digər qanunlara uyğunlaşdırılması məqsədi daşıyır. Diqqə-

tinizə görə çox sağ olun. 

Sədrlik edən. Çox sağ olun, Tahir müəllim.  

Hörmətli həmkarlar, bu qanun layihəsinə Əmək və so-

sial siyasət komitəsində də baxılıb.  Musa müəllim, buyu-

run, komitənin rəyini bildirin.  

M.Quliyev. Çox sağ olun, hörmətli xanım sədr. Hör-

mətli Tahir müəllimin söylədiyi kimi, qanun layihəsinə 

edilən dəyişiklik uyğunlaşdırma xarakteri daşıyır. Komi-

təmizdə müzakirə olunub, müsbət rəy verilib. Deputat 

həmkarlarımdan qanun layihəsini dəstəkləməyi xahiş edi-

rəm. Sağ olun.  

Sədrlik edən. Çox sağ olun, Musa müəllim.  

Çıxış etmək istəyənlər var. Əli Məsimli. Əli müəllim, 

buyurun.  

Ə.Məsimli. Çox sağ olun, hörmətli sədr. Qeyd edildiyi 

kimi, dəyişikliklər uyğunlaşdırma xarakteri daşıyır. Amma 

bu uyğunlaşmanın mənbəyi 2021-ci il 24 dekabr tarixli 

dəyişikliklərdə öz əksini tapan zaman bizim buna xüsusi 

bir münasibətimiz olmuşdur. Ona görə də həmin münasi-

bəti bir daha səsləndirməyi vacib hesab edirik. Dövlət 

fondlarının vəsaitləri sürətlə artır və buna sübut olaraq son 

vaxtlar İcbari Tibbi Sığorta Fondunun da yaradılması 

mənim dediklərimə yaxşı bir sübutdur ki, vəsaitlər artır. 

Vəsaitlər artdıqca həmin vəsaitlərdən istifadənin sə-

mərəliliyinin artırılması üçün onun nəzarət mexanizminin 

təkmilləşdirilməsinə ehtiyac var.  

Ona görə də mən hesab edirəm ki, bu gün parlamentin 

nəzarət mexanizmindən çıxarılmasına yönəlmiş Dövlət 

Sosial Müdafiə Fondu, İşsizlikdən sığorta fondu, eləcə də 

yeni yaranmış İcbari Tibbi Sığorta Fondunun vəsaitləri 

artdığına görə, əksinə, burada parlament nəzarəti, ictimai 

nəzarət gücləndirilməlidir, şəffaflıq, hesabatlılıq artmalı-

dır. Hörmətli sədr, təkcə bir rəqəm deyim. Demək, Dövlət 

Sosial Müdafiə Fondunun vəsaiti 5,6 milyard manatdan 

çoxdur. Hansı məntiqə sığır ki, bu, parlament nəzarətindən 

kənarda olsun? Ona görə də mən hesab edirəm ki, belə bir 



 257 

şəraitdə ən yaxşı yol hörmətli Tahir müəllimin çıxışındakı 

sonuncu yanaşmadır. Bunun da mahiyyəti ondan ibarətdir 

ki, bu, təbii, uyğunlaşdırma xarakteri daşıyan bir dəyişik-

likdir, qəbul olunacaq. Amma mən hesab edirəm ki, gələ-

cəkdə büdcə məcəlləsinin işlənib hazırlanması sürətlən-

dirilməlidir və büdcə məcəlləsində birmənalı şəkildə 

Dövlət Sosial Müdafiə Fondunun, İşsizlikdən sığorta fon-

dunun, o cümlədən İcbari Tibbi Sığorta Fondunun da ic-

mal büdcənin müzakirəsi zamanı parlament nəzarətində 

saxlanılması, parlament müzakirəsindən keçməsi çox va-

cibdir. Bu, dövlət vəsaitinin, Azərbaycan büdcəsinin şəf-

faflığının və hesabatlılığın artırılmasının ən etibarlı yolu-

dur. Aidiyyəti orqanları büdcə məcəlləsi qəbul edilən za-

man mənim bu fikirlərimi nəzərə almağa çağırıram. Diq-

qətinizə görə təşəkkür edirəm.  

Sədrlik edən. Sağ olun, Əli müəllim.  

Etibar Əliyev. Etibar müəllim, buyurun. Deyəsən, 

sualınız var.  

E.Əliyev. Çox sağ olun, Sahibə xanım. Əli bəy mənim 

sualımın yarısına cavab verdi. Mənim sualım Tahir 

Mirkişiliyədir. Bu İcbari Tibbi Sığorta Fondu İşsizlikdən 

Sığorta Fondu və Sosial Müdafiə Fondu kimi bir ictimai 

fonddur. Niyə bu dəyişiklik İcbari Tibbi Sığorta Fonduna 

aid edilmir? Düşünürəm ki, bu qurumun gəlir və xərcləri 

də ayrıca bir sənəd kimi büdcə zərfinə daxil edilməli və 

deputatların müzakirəsinə verilməlidir. Məsələyə münasi-

bətinizi bilmək istərdim.  

Sədrlik edən. Çox sağ olun, təklif verdiniz, həm də 

sualdır.  

Buyurun, Tahir müəllim, Etibar müəllimin sualına ca-

vab verin.  

T.Mirkişili. Sağ olun. İcazənizlə, cavab verim. Çünki 

Dövlət Sosial Müdafiə Fondu və İşsizlikdən sığorta fondu 

keçən il bizim etdiyimiz dəyişikliyə görə,  hüquqi şəxs 

yaratmadan büdcədənkənar fond sayılır. Amma eyni sta-

tus, hələ ki, İcbari Tibbi Sığorta Fondunda yoxdur. O, yal-

nız dövlət büdcəsində bir hesabdır. Onun forması nə za-

man dəyişərsə, yeni qanunvericiliyə ehtiyac olarsa, dəyi-

şiklik olacaq. Çox sağ olun.  

Sədrlik edən. Çox sağ olun, Tahir müəllim.  

Daha çıxış etmək istəyən yoxdur. Ona görə də mən 

qanun layihəsini səsə qoyuram. Hörmətli həmkarlar, xahiş 

edirəm, münasibət bildirək.  

 
Səsvermənin nəticələri (saat 16.21 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, gündəliyin 26-cı və 27-ci məsə-

lələri cənab Prezidentin bir məktubu ilə Milli Məclisə da-

xil olub və mahiyyətcə bir-biri ilə bağlıdırlar. 26-cı məsələ 

“Dövlət rüsumu haqqında” Qanunda dəyişiklik edilməsi 

barədə, 27-ci məsələ isə “Baytarlıq haqqında” Qanunda 

dəyişiklik edilməsi barədə qanun layihələridir. Ona görə 

təklif edirəm, layihələrin təqdimatları ayrılıqda edilsin, 

müzakirəsini isə birgə aparacağıq. 26-cı məsələyə dair mə-

lumat vermək üçün mən İqtisadi siyasət, sənaye və sahib-

karlıq komitəsinin üzvü hörmətli Məşhur Məmmədova söz 

verirəm. Məşhur müəllim, buyurun.   

M.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü.  

Hörmətli xanım sədr, hörmətli həmkarlar,  hörmətli me-

dia nümayəndələri. “Dövlət rüsumu haqqında” Azərbay-

can Respublikasının Qanununda dəyişiklik edilməsi barə-

də Azərbaycan Respublikasının qanun layihəsinin 18-ci 

maddəsində baytarlıq arayışının verilməsi üçün dövlət 

rüsumunun ləğvi nəzərdə tutulur. Qeyd edildiyi kimi, 

qanun layihəsi sahibkarlığa dövlət dəstəyinin artırılması, 

istehsalçıların hüquqlarının qorunması, heyvan mənşəli 

məhsulların qiymət artımının qarşısının alınması məqsədi 

ilə hazırlanmışdır. Bunları nəzərə alaraq qanun layihəsini 

dəstəkləməyinizi xahiş edirəm. Çox sağ olun.   

Sədrlik edən. Çox sağ olun, Məşhur müəllim.  

Qanun layihəsinə Aqrar siyasət komitəsində də baxılıb. 

Tahir müəllim, xahiş edirəm, 26-cı məsələ ilə bağlı, – 27-ci 

məsələni sonra təqdim edərsiniz, – hələlik, 26-cı məsələ 

ilə bağlı buyurun. 

T.Rzayev. Komitədə müzakirə olunub. Komitənin rəyi 

müsbətdir. Ona görə səsə qoyulmasını xahiş edirəm.  

Sədrlik edən. Tahir müəllim, indi isə xahiş edirəm, 27-ci 

məsələ haqqında məlumat verin.  

T.Rzayev. Hörmətli sədr, hörmətli Məşhur müəllim 

dedi, elə mahiyyət eynidir. O dəyişikliyə əsasən baytarlıq 

işi üçün tələb olunan baytarlıq arayışının alınmasına görə 

dövlət rüsumu ləğv olunur. Əlbəttə ki, bu, müsbət haldır. 

Deyildiyi kimi, sahibkarlığın inkişafına xidmət edən 

amildir. Ona görə səsə qoyulmasını xahiş edirəm.  

Sədrlik edən. Tahir müəllim, çox sağ olun.  

Çıxış etmək istəyən var. Naqif Həmzəyev. Naqif müəl-

lim, buyurun.  

N.Həmzəyev. Hörmətli xanım sədr, əziz həmkarlar. 

Hər birinizə təşəkkür edirəm. Təbii ki, mən də bu dəyi-

şiklikləri dəstəkləyirəm. Çoxsaylı müraciətləri nəzərə ala-

raq birbaşa aidiyyəti olmasa da, bunu burada səsləndirmək 

istəyirəm. 

Azərbaycan Dövlət Aqrar Universitetinin Baytar təba-

bəti mühəndislik fakültəsinin  əczaçılıq  ixtisası üzrə mə-

zunların çox ciddi bir problemi var. Çox təəssüflər olsun 

ki, onlar dövlət qulluğunda faktiki olaraq vəzifə tuta bil-

mirlər. Onların sertifikatları nə aqrar sahə üzrə olan va-

kansiyalarda, nə də Səhiyyə Nazirliyi üzrə olan vakansi-

yalarda qəbul edilmir. Ən acınacaqlı vəziyyət isə ondan 

ibarətdir ki, 1il bundan öncəyə qədər onlar ümumi əczaxa-

nalarda, apteklərdə işləyə bilirdilərsə, hazırda Tibb Uni-

versitetinin məzunlarının məşğulluq problemini həll etmək 

üçün onlar artıq yalnız baytar əczaxanalarında işləyə bilir-

lər. Ancaq gəlin, etiraf edək ki, Azərbaycanda çox az say-

da baytar-əcza xidməti göstərən müəssisələr var. Bu mə-

zunlar faktiki olaraq diplomlarını yararsız hesab edirlər.  

Mən də aidiyyəti qurumlara dəfələrlə müraciət etmi-

şəm. Təəssüf olsun ki, heç kim kömək etmək istəmir. Ən 

pis tərəfi isə ondan ibarətdir ki, dövlətin bu ixtisas tələ-

bələrinə xərclədiyi vəsait hədər yerə getmiş hesab olunur. 

Ya bunun sayı azaldılsın, ya ixtisasa bir dəyişiklik olun-

sun, yaxud da aidiyyəti qurumlar, çox xahiş edirəm, bu 

məzunların problemlərini həll etsinlər. Çünki bu gənclər 

bu ixtisasda boş yerə oxumayıblar. Üstəgəl, qida təhlü-

kəsizliyinin vacib olduğu bir dönəmdə bu ixtisas üzrə 

təhsili bitirmiş tələbələri, bu məzunları işsiz qoymaq, 

məncə, günah olardı. Diqqətinizə görə təşəkkür edirəm.  

Sədrlik edən. Sağ olun. Hörmətli həmkarlar, mən mə-

sələləri səsə qoyuram. Xahiş edirəm, 26-cı məsələyə mü-

nasibət bildirək.  

 
Səsvermənin nəticələri (saat 16.26 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə 27-ci məsələni səsə qoyuram. Xahiş edirəm, 

münasibət bildirin.  

 
Səsvermənin nəticələri (saat 16.27 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, biz gündəliyin 28-ci məsələsinə 

keçirik. Bu məsələ “Dövlət qulluğu haqqında” Qanunda 

dəyişiklik edilməsi barədə qanun layihəsidir.  

Əli müəllim, mən Sizdən xahiş edirəm, qanun layihə-

sinə dair məlumat verin. Buyurun.  

Ə.Hüseynli. Çox sağ olun, xanım sədr. Bu qanun la-

yihəsi iki istiqamətdə dövlət qulluqçularının təsnifatını 

müəyyən edir. Vahid icra hakimiyyəti orqanının yanında 

yaradılan qurumlardakı aparat rəhbərləri və onların müavin-

ləri 4-cü təsnifat, köməkçilər və müşavirlər isə 5-ci 

təsnifatdır. Təşəkkür edirəm, səsə qoyulmasını xahiş edirəm.  

Sədrlik edən. Çox sağ olun, Əli müəllim.  

Çıxış etmək istəyən yoxdur. Mən qanun layihəsini səsə 

qoyacağam. Buyurun.  

 
Səsvermənin nəticələri (saat 16.28 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, bununla da bizim birinci oxunuşda 

olan qanun layihələri başa çatdı. İki məsələmiz qalır. On-

ların hər ikisi də ikinci oxunuşda olan qanun layihələridir. 

Onu da qeyd edim ki, qanun layihələri cənab Prezidentin 

bir məktubu ilə Milli Məclisə daxil olub və mahiyyətcə də 

bir-birinə bağlıdırlar. Beləliklə, gündəliyin 29-cu məsələsi 

“İcbari sığortalar haqqında” Qanunda dəyişiklik edilməsi 

barədə qanun layihəsi, 30-cu məsələsi isə “Yol hərəkəti 

haqqında” Qanunda və digər 2 qanunda dəyişiklik edil-

məsi barədə qanun layihəsidir. Odur ki, təklif edirəm, bu 

layihələrin də təqdimatları ayrılıqda edilsin, müzakirəsi 

birgə aparılsın. 29-cu məsələyə dair məlumat vermək üçün 

mən İqtisadi siyasət, sənaye və sahibkarlıq komitəsinin 

sədr müavini hörmətli Əli Məsimliyə söz verirəm.  

Əli müəllim, buyurun.   



 263 

Ə.Məsimli, Milli Məclisin İqtisadi siyasət, sənaye və 

sahibkarlıq komitəsi sədrinin müavini.  

Çox sağ olun, hörmətli sədr. “İcbari sığortalar haq-

qında”  Qanunda dəyişiklik edilməsi barədə qanun layihə-

si birinci oxunuş zamanı 8 iyul tarixli plenar iclasda geniş 

müzakirə olunmuşdur. Həmin dövrdən 3 aydan artıq vaxt 

keçdiyinə görə əsas məqamları bir daha xatırlatmaq istə-

yirəm. Qanun layihəsində icbari sığortalanma  prosesinin 

sadələşdirilməsi və sığorta risklərinin düzgün qiymətlən-

dirilməsi məqsədi ilə icbari sığorta bürosunun elektron 

informasiya sistemi ilə müvafiq dövlət orqanlarının  elek-

tron informasiya sisteminin inteqrasiyası, bütün icbari sı-

ğorta müqavilələrinin bağlanmasının və sığorta hadisəsini 

təsdiq edən sənədlərin elektron formada təmin edilməsi 

kimi dəyişikliklər nəzərdə tutulmuşdur.  

Hörmətli sədr, göründüyü kimi, bu dəyişikliklər həm 

yenilik, həm də novator xarakteri daşıyır. Faydalı dəyişik-

liklərdir. Birinci oxunuşdan sonra bizim komitəyə bu sə-

nədlə bağlı heç bir təklif daxil olmadığına görə səsə qo-

yulmasını xahiş edirəm.  

Sədrlik edən. Əli müəllim, çox sağ olun.  

30-cu məsələni təqdim etmək üçün mən Nurlan Hə-

sənova söz vermək istəyirəm. Nurlan müəllim, sizin komi-

tədə də baxılıb. Buyurun.  

N.Həsənov. Hörmətli Sahibə xanım, birinci oxunuş za-

manı qanun layihəsi ilə bağlı ətraflı məlumat verilmişdir. 

Qısaca olaraq bir daha xatırladım ki, qanun layihəsi icbari 

sığorta informasiya  sistemləri ilə bir sıra dövlət orqan-

larının informasiya sistemlərinin inteqrasiyasını nəzərdə 

tutur. Deputat həmkarlarımdan ikinci oxunuşda səs vermə-

lərini xahiş edirəm.  

Sədrlik edən. Çox sağ olun, Nurlan müəllim.  

Əli müəllim, bu qanun layihəsinə sizin komitədə ba-

xılıb və Siz də, xahiş edirəm, 30-cu məsələ ilə bağlı komi-

tənin rəyini bildirin.  

Ə.Məsimli. Bu məsələyə İqtisadi siyasət, sənaye və 

sahibkarlıq komitəsində də baxılıb, bəyənilib və heç bir 

iradımız yoxdur. Səsə qoyulmasını xahiş edirəm.  

Sədrlik edən. Çox sağ olun, Əli müəllim.  

Hörmətli həmkarlar, bu, ikinci oxunuşdur. Xatırladım 

ki, ikinci oxunuş olduğuna görə biz qanun layihələrini əv-

vəlcə əsas kimi qəbul etməliyik. Ona görə də xahiş edi-

rəm, 29-cu məsələnin əsas kimi qəbul edilməsinə münasi-

bət bildirin. Buyurun.   

 
Səsvermənin nəticələri (saat 16.31 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Çox sağ olun, bu qanun layihəsi əsas kimi qəbul edildi.  

İndi isə mən 30-cu məsələni əsas kimi səsə qoyuram. 

Xahiş edirəm, münasibət bildirin.  

 
Səsvermənin nəticələri (saat 16.32 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

Çox sağ olun, bu qanun layihəsi də əsas kimi qəbul 

edildi.  

Yazılanlar var. Müzakirəyə başlayırıq. Buyursun Razi 

Nurullayev. Razi müəllim, buyurun.  

R.Nurullayev. Hörmətli xanım sədr, hörmətli depu-

tatlar. İcbari sığorta sahəsində elektron informasiya sis-

temlərinin inteqrasiya olunması irəliyə addımdır. İstər 

avtonəqliyyat, istərsə də daşınmaz əmlak və digər sığorta 

növlərində göstərilən xidmətlərdən narazılıq çoxdur. Sı-

ğorta sisteminin dəqiq və şəffaf işləməsi həm də dövlətin 

yükünün azaldılması deməkdir. Bu gün onlarca şirkət 

tərəfindən müxtəlif sığorta xidmətləri göstərilsə də, vətən-

daşlar hələ də onlara etibar etmir.  Bu etibarsızlığın bir 

neçə səbəbi var. Ona görə də 8-ci maddəyə – icbari sığorta 

müqaviləsinə, o cümlədən 22-ci maddəyə – sığortalının 

hüquq və vəzifələrinə dəyişikliklər edilməsini, konkret 

olaraq yüngülləşdirici və sadələşdirici müddəaların salın-

masını istəyirəm. İstər avtonəqliyyat, istərsə də daşınmaz 

əmlak sığorta hadisəsi yarananda sığortaçı əlindən gələn 

və ağlından keçən bütün əyri yolları işlədir ki, ya  sığorta 

ödəməsin, ya da az ödəsin.   

Mən insanlar tanıyıram ki, başına açılan oyunlardan 

bezərək sığorta pulundan imtina ediblər. Bir neçə il bun-

dan qabaq mən özüm  “Atəşkəs” sığorta ilə bağlı bir hadi-

sə yaşamışdım. Mən müxtəlif üsullardan istifadə edib rəh-

bərliyə, ən azından bir şöbə müdirinə çıxmaq istədim, 

amma mümkün olmadı. Qaynar xəttə zəng etməli olursan, 

bir xanımla danışırsan, o da eyni sözləri təkrar edir. Bil-

mirsən, canlıdır, yoxsa robotdur. “Facebook”-da bir pay-

laşım etdim, – söhbət bir neçə il bundan qabaqdan gedir, – 

şərhlər bölümündə 500-dən çox şərhləri oxusaydıq, 

görərdik ki, sığorta bazarı hansı vəziyyətdə idi.  

Digər bir məsələ isə sığorta olunanın həftələrlə, aylarla 

qapılar döyməsidir. Qanunu daha da sadələşdirək, mə-

murun əyri manevr etməsi üçün yolları bağlayaq. Bəzən 

kiçik avtonəqliyyat hadisəsində belə vətəndaş həftələrlə 

incidilir. Olmaz, axı, belə.  Avtoqəza olub, zərərçəkən də 

avtonəqliyyat vasitəsidir. Sürücü və sərnişinlərin heç bur-

nu da qanamayıb. Sürücülər neçə məmur qapısı döyməli 

olurlar. İş polisə verilir ki, araşdırılsın. Sonra sürücü 

polisdən kağız gətirib sığorta şirkətinə verməlidir. Buna 

nə ehtiyac var? Sığorta şirkəti belə məqamlarda 

bəhanələr gəzir ki, kaş sürücünün bir problemi yaransın, 

şirkət sığorta ödəməsin. Belə olan halda, sığorta siste-

minə hansı etibardan danışmaq olar? Amma hazırda 

dövlətin yükünü azaltmaq üçün də sığorta sisteminin 

ölkəmizdə inkişafına ehtiyac var. Hesab edirəm ki, bu 

qanun layihəsi də bunun daha da inkişafına kömək edə 

bilər.  

Hörmətli xanım sədr, mənim 30-cu məsələ ilə də bağlı 

çıxışım var. Onunla bağlı nə məsləhət bilirsiniz?  

Sədrlik edən. Bəli, buyurun, müzakirəni bir yerdə 

keçiririk.  

R.Nurullayev. Təşəkkür edirəm, xanım sədr. Bu çı-

xışım heç bir halda daxili işlər naziri hörmətli Vilayət 

Eyvazovun daxili işlər orqanlarında apardığı islahatlara və 

gördüyü işlərə kölgə salmaq deyil, görülən işlərin daha da 

təkmilləşdirilməsi və məmnunluğun artırılması üçündür. 

Xüsusən daxili işlər nazirinin deputatlarla qurduğu iş me-

xanizmindən məmnunluğumu ifadə edir və cənab nazirə 

təşəkkürümü bildirmək istəyirəm. Ayrıca olaraq göndər-

diyimiz hər bir müraciətə, zəngə həssaslıq və qayğı ilə ya-

naşdığına görə də cənab nazirə təşəkkür edirəm. 

Bəzi yol polislərinin yerli-yersiz avtomobilləri saxla-

ması, avtonəqliyyat vasitələrinin arxasınca düşüb qovması 

haqlı narazılıq yaradır. Son zamanlar yol gedərkən də bu 

mənfi hallara şahidlik edirəm. Ən qəbuledilməz hal avto-

nəqliyyat  vasitəsini qovmaq və arxasınca  düşüb saxlat-

dırmaqdır. Bu sahədə mənə xeyli şikayətlər daxil olub. 

Mən hələ də bu məsələləri xeyli yumşaldıb dilə gətirirəm. 

Qeyd edim ki, yol polisləri millət vəkillərinə hörmətlə ya-

naşırlar və narazılığımız yoxdur. Sadəcə, bu məsələləri 

çoxsaylı sürücülərin müraciəti ilə və maraqları üçün de-

yirəm.  

Birincisi, avtomobili qovmaq təhlükəlidir və insan 

tələfatına gətirib çıxara bilər. Mənim məntiqimə görə, şüb-

həli şəxsi, cinayətkarı qovmaq və həbs etməyə çalışmaq 

olar. Amma bir sürücü tabe olmadısa, digər hərəkət işti-

rakçılarına da təhlükə yaradaraq onu qovmağa ehtiyac 

yoxdur. Bütün Azərbaycan kameralarla əhatə olunub. 

Asanlıqla yol hərəkətini pozan avtomobili müəyyən edib 

aidiyyəti üzrə dəvət etmək olar, cərimələmək də müm-

kündür.  

Ayrıca olaraq avtomobil yollarında daxili yol – DİP 

postlarının missiyasına əlavə xidmətlərin də əlavə edilmə-

sini təklif edirəm. Bu postların avtonəqliyyat sahiblərini 

saxlamaq və cərimələmək üçün saxlanılmasının vacibliyi 

radarlara görə get-gedə azalır. Çünki əslində, onların 

gördüyü işi radarlar tam yerinə yetirə bilir. Buna görə də 

bu postlarda ana və uşaq otağının, əsas dərman preparatla-

rının satıldığı və ya verildiyi bir guşənin, vəziyyəti ağırlaş-

dıqda nəqliyyat sahiblərinin müvəqqəti  dincələ biləcəyi 

bir otağın təşkil edilməsi, icbari sığorta xidmətinin və di-

gər təklif edilə biləcək xidmətlərin göstərilməsini istərdim. 

Posta yaxınlaşan sürücü qayda pozuntusu ilə bağlı yalnız 

narahatlıq hissi deyil, həm də bunları görüb xoş hisslər 

keçirsin. Bu, həm də polislə vətəndaş arasında daha böyük 

dostluq körpüsünün yaradılmasına yardımçı olar. Yol 

polisləri arasında çoxlu dostlarım var və heç bir halda bu 

çıxışım onların qızmar günəş altında, soyuq havada, toz-

torpaqlı yollarda göstərdikləri xidmətə kölgə sala bilməz. 

Onların bu xidmətini yüksək qiymətləndirir və təşəkkür 

edirəm. 

Ümumilikdə, polis orqanlarının sosial rifahının artırıl-

ması barədə məsələlər gündəmə gələndə müdafiə etmişəm 

və edəcəyəm. Çünki məhz onların sayəsində gecə saat 2-də, 

3-də küçədə, çöldə təhlükəsiz gəzə bilir, ailəmizdən, uşa-

ğımızdan narahat olmuruq. Sadəcə olaraq, mənim dedik-

lərim bu sistemin təkmilləşdirilməsi və məmnunluğun ar-

tırılması üçündür. Təşəkkür edirəm, xanım sədr.  

Sədrlik edən. Çox sağ olun, Razi müəllim.  

İndi isə Rüfət Quliyev. Rüfət müəllim, buyurun. 

R.Quliyev. Çox hörmətli xanım sədr, hörmətli millət 

vəkilləri, hörmətli jurnalistlər. “İcbari sığorta haqqında”  

Qanuna birmənalı səs verəcəyəm. 

İkinci, onu qeyd etmək istəyirəm ki, Razi bəy icbari sı-

ğorta ilə əlaqədar müəyyən fikirlər söylədi. Yadınızda-

dırsa, il yarım bundan qabaq bu orqanı birinci tənqid edən 

elə mən olmuşam. Amma həqiqət odur ki, böyük islahatlar 

keçirilib. İcbari sığortada, həqiqətən, inkişaf gedibdir. İn-

sanların 80-90 faizə qədəri razıdır, bu da çox yaxşı haldır.  

Mənim qeyd etmək istədiyim başqa məsələdir. İclas 

başlayandan mənə bir neçə həkim məlumat göndərib. Çox 

problemli bir məsələdir. İcbari sığortaya deyil, səhiyyə 

orqanlarına, TƏBİB-ə aiddir. Bu gün 1 aydan çoxdur ki, 

“adrenalin” adlı dərman yoxdur. Onlarca cərrahiyyə əmə-

liyyatı dayandırılıb. Bir dərmanın ki manat yarım qiyməti 

var, işbazlar, alverçilər, – adını nə qoyaq, bilmirəm, – onu 

150-200 manata satırlar. Bu gün mənə zəng vurub dedilər 

ki, cərrahiyyə əməliyyatları apara bilmirlər.  

İkinci. Fizioloji məhlul 0,9 faiz natrium-xlor çox çətin 

tapılan dərmandır. Üçüncü, qlükoza. Bunların üçü də 

Ukraynadan gəlir. Ukraynada müharibədir, hər şeyi başa 

düşürük. Mən tənəffüsdə bir balaca bu problemin kökünə 

getdim. Deməli, bunu gətirmək üçün böyük bir prosedur 

qaydaları keçmək lazımdır. Xanım sədr, hörmətli millət 

vəkilləri, mən başa düşmək istəmirəm və başa düşə də 

bilmirəm. Əgər Türkiyədə bu satılırsa, deməli, bizim 

fikirlərimiz var idi ki, Türkiyədə satılan dərmanlardan 

Azərbaycanda rahat istifadə edə bilərdik. Mən düşünürəm 

ki, bu problemi təcili həll eləmək lazımdır. Elə gün olur 

ki, onlarca əməliyyat keçirilir. Adrenalin, fizioloji məhlul, 

yaxud qlükoza nədir ki, bunlar yoxdur. Xahiş edirəm, bu 

gün bu məsələ müvafiq orqanlara çatdırılsın ki, tezləş-

dirsinlər, bu proseduru aylarla aparmaq lazım deyil. Xahiş 

olunur, bunları təcili gətirtsinlər. Təşəkkür edirəm, qanuna 

da səs verəcəm. 

Sədrlik edən. Sağ olun. İltizam Yusifov. İltizam müəl-

lim, buyurun. 

İ.Yusifov. Çox sağ olun, hörmətli Sahibə xanım. 

Hörmətli deputat həmkarlarım və media təmsilçiləri. Mən 

30-cu məsələ, “Yol hərəkəti haqqında” Qanuna edilən 

dəyişikliklərə qısaca münasibət bildirəcəm. Məlumat üçün 

deyim ki, keçən payız sessiyasında vətəndaşların ölümü 

ilə nəticələnən avtobus qəzaları ilə bağlı, o cümlədən 

sərnişindaşımada, icbari qaydada tələb olunan sərnişinlə-

rin fərdi qəza sığortasının işləməməsi barədə çıxışım ol-

muşdur. Əslində, müzakirəyə təqdim olunan qanunun köh-

nə redaksiyasında da avtomobillərin texniki baxışı zamanı 

sərnişinlərin fərdi qəza sığortasını təsdiq edən icbari 

sığorta şəhadətnaməsi də tələb olunurdu. Lakin qanunun 

bu tələbi hansısa səbəbdən işləmirdi. Bu gün qanuna 

edilən dəyişikliklərə görə, sərnişindaşıma xidmətini həyata 

keçirən avtonəqliyyat vasitələrinə münasibətdə sərnişin-

lərin fərdi qəza sığortasını təsdiq edən  icbari sığorta şə-

hadətnaməsinin mövcudluğunun artıq elektron infor-

masiya sistemi vasitəsi ilə yoxlanılması tələbi qoyulur. Bu 

dəyişikliyi məqbul sayıram. Amma hesab edirəm ki, 

qanunda bəzi məqamlar yenə də açıq qalır. Sual olunur: 

Texniki baxış zamanı müvafiq icra orqanı texniki baxış-

dan keçən avtobusun şəhərdaxili və ya şəhərlərarası 

sərnişindaşıma fəaliyyətini necə müəyyən edəcəkdir? 

Birində sığorta tələb olunur, digərində isə sığorta tələb 

olunmur. Misal üçün, təsəvvür edin. Fərdi qəza sığortası 

tələb olunmayan, şəhər daxilində  işləyən bir avtobus gün-

lərin birində bir şəhərdən digər şəhərə sərnişin daşıyacaq 

və qəza törədəcək. Onda nə olacaq? Necə ki bu gün bu 

hallar baş verir.  

Bilirsiniz ki, sərnişindaşıma ilə, əsasən, fiziki şəxslər 

məşğul olurlar. Bu, yaxşı haldır. Belə də olmalıdır. Dövlət 

bu sahə ilə məşğul olmamalıdır. Bu fəaliyyət növü lisenzi-

yalaşdırılmır. Sadəcə, çox asan prosedur ilə fərqlənmə 

nişanı almaq tələb olunur. Bəli, dövlətimiz sahibkarlara, 

fiziki şəxslərə münbit şərait yaradıb ki, bu fəaliyyət növü 

ilə məşğul olsunlar. Amma kiminsə pul qazanması, ailə-

sini dolandırması hansısa bir ailənin başsız qalması hesa-

bına olmamalıdır. Mən hesab edirəm ki, burada əsas mə-

qam sərnişinlərin və vətəndaşların təhlükəsizliyidir. Müt-

ləq mənada, icbari qaydada sərnişinlərin fərdi  qəza sığor-

tası işləməlidir. Buna görə də təklif edirəm, avtobusların 

texniki baxışa təqdim olunan sənədləri içərisində əlavə 

olaraq bir sənəd də, yəni fərqlənmə nişanı da təqdim olun-

malıdır ki, bilinsin, hansı xidmət göstərir. Çünki bu gün 

fəaliyyət növünü müəyyənləşdirən, yəni fərqlənmə nişanı 

verən və texniki baxış aparan qurumlar ayrı-ayrı icra or-

qanlarıdır və onların vahid elektron informasiya bazası 

yoxdur.  

İkincisi, artıq bu məlumatlar elektron informasiya siste-

mində olduğu üçün təklif edirəm ki, avtobuslar magistral 

yollarda hərəkət edəndə, fəaliyyət növündən asılı olma-

yaraq yollarda quraşdırılan elektron qurğular, sərnişinlərin 

fərdi qəza sığortasının olub-olmaması dərhal və mütləq 

qaydada qeydə alınmalıdır. Mən insan həyatı ilə bağlı ol-

duğu üçün bu məsələyə bir az diqqət çəkməyi vacib hesab 

elədim. Hesab edirəm ki, təkliflər də nəzərə alınarsa, bu 

qanun qəbul olunduqdan sonra artıq müntəzəm sərnişin-

daşımada qayda-qanun yaratmaq məcburi hesab edilən 

sərnişinlərin fərdi qəza sığortasının işləməsi mümkün olar 

və vətəndaşlarımız xoşagəlməz hallardan və qəzalardan 

sığortalanmış olar. Qanun layihələrini dəstəkləyirəm, 

lehinə səs verəcəm. Sağ olun, təşəkkür edirəm.  

Sədrlik edən.  Sağ olun, İltizam müəllim.  

İndi isə Rəşad Mahmudov. Sonuncu çıxış. Buyurun, 

Rəşad müəllim. 

R.Mahmudov. Çox hörmətli Sahibə xanım, mən üzr 

istəyirəm, qısa da olsa, hörmətli həmkarım Rüfət müəl-

limin dediyi məsələyə aydınlıq gətirmək istəyirəm. Çünki 

bu, həssas və cəmiyyəti, eləcə də səhiyyə işçilərini narahat 

edən bir mövzudur. Bəli, xüsusən son zamanlar Rusiya ilə 

Ukrayna arasındakı müharibə fonunda dünyada yaranmış 

bir çox problemlər kimi, dərman preparatlarının təminatı 

ilə əlaqədar problemlərlə də üzləşirik. Unutmaq lazım 

deyil ki, postsovet məkanında dərman istehsalçıları içəri-

sində ən çox, geniş istehsal yükünü üzərinə götürən ölkə-

lərdən biri Ukrayna, ikincisi Rusiya olduğuna görə son 

vaxtlar bu problemlər nəinki bizim ölkədə, bir çox ölkə-

lərdə də çox hiss olunur. Amma bir məqamı da dilə gətir-

mək istəyirəm ki, biz Səhiyyə komitəsində bu mövzu ilə 

əlaqədar dəfələrlə müzakirələr aparmışıq. Bu gün ölkədə, 

əfsuslar olsun, bu problemin yaranmasına zəmin yaradan 

səbəb budur ki, Rüfət müəllimin də bir az əvvəl dediyi 

kimi, dərman preparatları qısa müddətdə, bir ay ərzində 

Rusiyadan, Ukraynadan gəlmirsə, Türkiyədən gətirilmə 

məsələsi o qədər də asan deyil.  

Xarici dərman preparatlarının sənədləşdirilməsi və 

onların lisenziyadan keçirilməsi prosesi, əfsuslar olsun ki, 

daha əvvəl də deyildiyi kimi, mürəkkəbliyini hələ də qo-

ruyur. Düşünürəm ki, bu dönəm içərisində yaxın keçmişdə 

bizim komitə iclasında da hörmətli akademik Əhliman 

müəllimin də təklifi üzərinə yenidən farmaseptik təşkilat-

larla, eləcə də aidiyyəti qurumlarla, Səhiyyə Nazirliyi, 

TƏBİB başda olmaqla birlikdə toplantı keçirərək bu 

problemin həlli istiqamətində asanlaşdırıcı, bürokratik 

əngəlləri azaldıcı və belə təcili vəziyyətlərdə problemlərin 

həlli istiqamətlərində aidiyyəti qurumlar üçün rahatladıcı 

addımların və qanunların ortaya qoyulmasına ehtiyac var. 

Mən inanıram ki, cənab Prezident tərəfindən ortaya qoyul-

muş, bu gün həyata keçirilən səhiyyə siyasətinin daha 

yüksək səviyyədə həyata keçirilməsi və xalqın tibbi 

xidmətə əlçatanlığının daha da artırılması üçün atılan 

addımlar sayəsində görülən işlərə kölgə salacaq belə kiçik 

hadisələrin qarşısı ən qısa zamanda alınacaqdır.  

Mən qanun təkliflərinə də səs verəcəyimi bildirirəm və 

bütün millət vəkillərini də bu qanunlara səs verməyə dəvət 

edirəm. Çox sağ olun. 

Sədrlik edən. Çox sağ olun, Rəşad müəllim.  

Hörmətli həmkarlar, müzakirələr bitdi. Mən indi ikinci 

oxunuşda olan qanunları səsə qoyacam. Ancaq xatırladım 

ki, biz ikinci oxunuşda qanun layihələrini əvvəl maddələr 

üzrə, sonra isə bütövlükdə səsə qoyuruq. 29-cu məsələdə 2 

maddə var. Xahiş edirəm, 1-ci maddəyə münasibət bildi-

rək. Buyurun.  

 
Səsvermənin nəticələri (saat 16.49 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, 1-ci maddə qəbul edildi.  

İndi isə mən 2-ci maddəni səsə qoyuram. Münasibət 

bildirin, buyurun.  

 
Səsvermənin nəticələri (saat 16.49 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Bu maddə də qəbul edildi, çox sağ olun.  

İndi isə, hörmətli həmkarlar, xahiş edirəm, qanun layi-

həsinə bütövlükdə münasibət bildirək, buyurun.  

 
Səsvermənin nəticələri (saat 16.50 dəq.) 

Lehinə 87 



 274 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

İndi isə, hörmətli həmkarlar, 30-cu məsələnin səsver-

məsinə keçirik. Bu qanun layihəsində 3 maddə var. Xahiş 

edirəm, 1-ci maddəyə münasibət bildirək.  

 
Səsvermənin nəticələri (saat 16.50 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, 1-ci maddə qəbul edildi.  

2-ci maddəni səsə qoyuram, buyurun.  

 
Səsvermənin nəticələri (saat 16.51 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

2-ci  maddə də qəbul edildi.  

3-cü maddəyə, xahiş edirəm, münasibət bildirin.   

Səsvermənin nəticələri (saat 16.51 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

3-cü maddə də qəbul edildi.  

İndi isə, hörmətli həmkarlar, mən qanun layihəsini ikin-

ci oxunuşda bütövlükdə səsə qoyuram. Münasibət bildirin, 

buyurun.  

 
Səsvermənin nəticələri (saat 16.51 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, bununla da iclasımız başa çatdı, 

hamıya təşəkkür edirəm. Növbəti iclasın vaxtı haqqında 

sizə əlavə məlumat veriləcək. Sağ olun. 

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 102 
 

Milli Məclisin iclas salonu. 

14 oktyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 103 deputatı iştirak etmişdir. 
 

Qeydiyyat (saat 11.00 dəq.) 

İştirak edir 93 

Yetərsay 83 

 

İclasın gündəliyinə aşağıdakı məsələlər daxil idi: 

 

1. “İnsan alverinə qarşı mübarizə haqqında” Azərbay-

can Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (ikinci 

oxunuş). 

2. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (ikinci oxunuş). 

3. Azərbaycan Respublikasının Cəzaların İcrası Məcəl-

ləsində dəyişiklik edilməsi haqqında  Azərbaycan Respub-

likası qanununun layihəsi (ikinci oxunuş). 

4. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

5. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (ikinci oxunuş). 

6. “Dövlət müəssisəsinin səhmdar cəmiyyətinə çevril-

məsinin qaydaları haqqında Əsasnamə”nin təsdiq edilməsi 

haqqında”, “Maliyyə-sənaye qrupları haqqında” və “Tor-

paq icarəsi haqqında” Azərbaycan Respublikasının qanun-

larında dəyişiklik edilməsi barədə Azərbaycan Respubli-

kası qanununun layihəsi (ikinci oxunuş). 

7. “Dövlət rüsumu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

8. Azərbaycan Respublikasının Mülki Məcəlləsində 

dəyişiklik edilməsi haqqında  Azərbaycan Respublikası 

qanununun layihəsi (ikinci oxunuş). 

9. “Daşınmaz əmlakın dövlət reyestri haqqında” Azərbay-

can Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci oxunuş). 

10. “Notariat haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

11. “Prokurorluq orqanlarında qulluqda fərqlənməyə 

görə” və “Prokurorluq orqanları ilə səmərəli əməkdaşlığa 

görə” Azərbaycan Respublikası medallarının təsis edil-

məsi ilə əlaqədar “Azərbaycan Respublikasının orden və 

medallarının təsis edilməsi haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

12. “Prokurorluq haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

13. “Prokurorluq orqanlarında qulluq keçmə haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(ikinci oxunuş). 

14. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

15. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

16. “Dövlət qulluğu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

17. Azərbaycan Respublikasının Əmək Məcəlləsində 

dəyişiklik edilməsi haqqında  Azərbaycan Respublikası 

qanununun layihəsi (ikinci oxunuş). 

18. “Şəhid adının əbədiləşdirilməsi və şəhid ailələrinə 

edilən güzəştlər  haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

19. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

20. “İcra haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

21. Azərbaycan Respublikasının Mülki Prosessual Mə-

cəlləsində, Azərbaycan Respublikasının Ailə Məcəllə-

sində, Azərbaycan Respublikasının 1994-cü il 8 fevral 

tarixli 782 nömrəli Qanunu ilə təsdiq edilmiş “Azərbaycan 

Respublikasının Konsul Nizamnaməsi”ndə və “Dövlət 

rüsumu haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

22. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 
 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişlər: Sahibə Qafarova, Qüdrət Həsənquliyev, 

Vahid Əhmədov, Siyavuş Novruzov, Sahib Alıyev, Musa 

Qasımlı, Razi Nurullayev, Müşfiq Cəfərov, Aqil Məm-

mədov, Fəzail Ağamalı, Elşad Mirbəşir oğlu  
 

Təklif: Gündəlik qəbul edilsin 

Səsvermənin nəticələri (saat 11.00 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

1. “İnsan alverinə qarşı mübarizə haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layihə-

si (ikinci oxunuş). 
 

Çıxış etmişlər: Sahibə Qafarova, Əli Hüseynli, Zahid 

Oruc  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.31 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: Layihə qəbul edilsin 

Səsvermənin nəticələri (saat 11.31 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 11.32 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

2. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 
 

Çıxış etmişlər:  Sahibə Qafarova, Əli Hüseynli, Sadiq 

Qurbanov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.33 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 11.34 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 11.34 dəq.) 

Lehinə 96 

Əleyhinə 0 

Bitərəf 0 

Səs vermədi 2 

İştirak edir 98 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 11.34 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 11.35 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

3. Azərbaycan Respublikasının Cəzaların İcrası Mə-

cəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Nizami Səfərov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.36 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Təklif: 1–2-ci maddələr qəbul edilsin 

Səsvermənin nəticələri (saat 11.36 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

Təklif: 3–4-cü maddələr qəbul edilsin 

Səsvermənin nəticələri (saat 11.37 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 5–6-cı maddələr qəbul edilsin 

Səsvermənin nəticələri (saat 11.37 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Təklif: 7–8-ci maddələr qəbul edilsin 

Səsvermənin nəticələri (saat 11.38 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.38 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

4. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (ikinci oxunuş). 

 

Çıxış etmişlər:  Sahibə Qafarova, Əli Hüseynli, Vahid 

Əhmədov, Siyavuş Novruzov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.40 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 11.49 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 11.49 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

Təklif: 3-cü maddə qəbul edilsin 

Səsvermənin nəticələri (saat 11.49 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 11.50 dəq.) 

Lehinə 100 

Əleyhinə 1 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

5. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 
 

Çıxış etmişdir:  Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.40 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 11.50 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 11.51 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 11.51 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.52 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə: Qəbul edildi 

6. “Dövlət müəssisəsinin səhmdar cəmiyyətinə çev-

rilməsinin qaydaları haqqında Əsasnamə”nin təsdiq 

edilməsi haqqında”, “Maliyyə-sənaye qrupları haqqın-

da” və “Torpaq icarəsi haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər:  Sahibə Qafarova, Anar Məmmədov, 

Tahir Rzayev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.54 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 11.55 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 11.55 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.55 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

7. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Mahir Abbaszadə  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.57 dəq.) 

Lehinə 93 

Əleyhinə 0 

Bitərəf 1 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 11.57 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.58 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi 

 

8. Azərbaycan Respublikasının Mülki Məcəlləsində 

dəyişiklik edilməsi haqqında  Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Tahir Mirkişili, 

Nurlan Həsənov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.01 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Təklif: 1–2-ci maddələr qəbul edilsin 

Səsvermənin nəticələri (saat 12.02 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: 3–5-ci maddələr qəbul edilsin 

Səsvermənin nəticələri (saat 12.03 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.03 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

9. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.01 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Təklif: 1–3-cü maddələr qəbul edilsin 

Səsvermənin nəticələri (saat 12.04 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 4–6-cı maddələr qəbul edilsin 

Səsvermənin nəticələri (saat 12.04 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.04 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

10. “Notariat haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 
 

Çıxış etmişdir:  Sahibə Qafarova 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.01 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.05 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.05 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 12.06 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 12.06 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

11. “Prokurorluq orqanlarında qulluqda fərqlənmə-

yə görə” və “Prokurorluq orqanları ilə səmərəli əmək-

daşlığa görə” Azərbaycan Respublikası medallarının 

təsis edilməsi ilə əlaqədar “Azərbaycan Respublikası-

nın orden və medallarının təsis edilməsi haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Əminə Ağazadə, 

Fəzail Ağamalı 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.07 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 1–2-ci maddələr qəbul edilsin 

Səsvermənin nəticələri (saat 12.09 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 3–5-ci maddələr qəbul edilsin 

Səsvermənin nəticələri (saat 12.10 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.10 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

12. “Prokurorluq haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Əminə Ağazadə 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.12 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.13 dəq.) 

Lehinə 93 

Əleyhinə 1 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.13 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.14 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

13. “Prokurorluq orqanlarında qulluq keçmə haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (ikinci oxunuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.12 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.14 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.15 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.15 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

14. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Musa Quliyev, 

Siyavuş Novruzov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.17 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Təklif: 1–2-ci maddələr qəbul edilsin 

Səsvermənin nəticələri (saat 12.22 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 3–5-ci maddələr qəbul edilsin 

Səsvermənin nəticələri (saat 12.23 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.23 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

15. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Musa Quliyev, Vüqar 

Bayramov, Etibar Əliyev, Arzu Nağıyev 

  
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.27 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.37 dəq.) 



 299 

Lehinə 95 

Əleyhinə 0 

Bitərəf 2 

Səs vermədi 2 

İştirak edir 99 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.38 dəq.) 

Lehinə 95 

Əleyhinə 0 

Bitərəf 2 

Səs vermədi 1 

İştirak edir 98 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 12.38 dəq.) 

Lehinə 94 

Əleyhinə 0 

Bitərəf 2 

Səs vermədi 1 

İştirak edir 97 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.38 dəq.) 

Lehinə 97 

Əleyhinə 0 

Bitərəf 2 

Səs vermədi 0 

İştirak edir 99 

Nəticə: Qəbul edildi 

16. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Əli Hüseynli  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.27 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.39 dəq.) 

Lehinə 98 

Əleyhinə 0 

Bitərəf 1 

Səs vermədi 0 

İştirak edir 99 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.39 dəq.) 

Lehinə 95 

Əleyhinə 0 

Bitərəf 1 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.40 dəq.) 

Lehinə 99 

Əleyhinə 0 

Bitərəf 1 

Səs vermədi 0 

İştirak edir 100 

Nəticə: Qəbul edildi 
 

17. Azərbaycan Respublikasının Əmək Məcəlləsində 

dəyişiklik edilməsi haqqında  Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Musa Quliyev, Hicran 

Hüseynova  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.41 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə: Qəbul edildi 

 

Təklif: 1–2-ci maddələr qəbul edilsin 

Səsvermənin nəticələri (saat 12.42 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Təklif: 3–4-cü maddələr qəbul edilsin 

Səsvermənin nəticələri (saat 12.42 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.43 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

18. “Şəhid adının əbədiləşdirilməsi və şəhid ailələ-

rinə edilən güzəştlər  haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.48 dəq.) 

Lehinə 96 

Əleyhinə 0 

Bitərəf 0 

Səs vermədi 2 

İştirak edir 98 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.49 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.49 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

19. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Nizami Səfərov, 

Aydın Hüseynov  
 

Təklif: Layihə birinci oxunuşda qəbul edilsin 

Səsvermənin nəticələri (saat 12.57 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

20. “İcra haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.57 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

21. Azərbaycan Respublikasının Mülki Prosessual 

Məcəlləsində, Azərbaycan Respublikasının Ailə Mə-

cəlləsində, Azərbaycan Respublikasının 1994-cü il 8 

fevral tarixli 782 nömrəli Qanunu ilə təsdiq edilmiş 

“Azərbaycan Respublikasının Konsul Nizamnamə-

si”ndə və “Dövlət rüsumu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Bəhruz Məhərrəmov, 

Hicran Hüseynova, Elman Nəsirov, Tahir Mirkişili  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.01 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

22. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Bəhruz Məhərrəmov  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.03 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

14 oktyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli media nümayəndələri. Hörmətli həmkarlar, xahiş 

edirəm, qeydiyyatdan keçək. Buyurun. 

 
Qeydiyyat   (saat 11.00 dəq.) 

İştirak edir 93 

Yetərsay 83 

                                     

Çox sağ olun, yetərsay var, iclasa başlaya bilərik.  

Xahiş edirəm, gündəliyə də münasibət bildirin. 

Gündəlik hamınızda var.  

 
Səsvermənin nəticələri (saat 11.00 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli həmkarlar, 30 dəqiqəmiz var, gündəlik, ya da 

gündəmdə  olan məsələlərlə bağlı 10 nəfər danışa bilər. 

Buyurun. Kim yazılmaq istəyirsə, yazılsın.  

Tural Gəncəliyev, yox, sonuncu Elşad Mirbəşir oğlu 

olacaq.  

Qüdrət Həsənquliyev. Qüdrət müəllim, buyurun. 

Q.Həsənquliyev. Çox təşəkkür edirəm. Hörmətli sədr, 

hörmətli həmkarlar, media nümayəndələri. Mətbuatda bu 

günlərdə Qərb siyasətçilərinin ikiüzlü kimi tanıdığı Fransa 

Prezidentinin açıqlaması ilə tanış oldum. Makron həmin 

açıqlamasında deyir ki, onu heç kim neftlə, qazla ələ ala 

bilməz. Mən isə deyirəm ki, vicdanlı, ədalətli, satılmayan 

adam işğalçı Ermənistanın vuvuzelasına, Azərbaycan 

türkcəsində desək, şeypuruna, yaxud tütəyinə çevrilməz. 

Satılmayan şəxslər ali dəyərləri mənimsəmiş və həmin 

dəyərlərə sadiq insanlardır.  

Bir milyon müsəlman azərbaycanlı az qala 34 ildir 

məşəqqətli, məhrumiyyətlərlə dolu acı qaçqın və köçkün 

həyatı yaşayır. Azərbaycan dövlətinin ərazisinin 20 faizi 

30 il Ermənistan tərəfindən işğal olunanda Ermənistana 

deyilmədi ki, 1991-ci il sərhədlərinə qayıtmalısan. Bunu 

etməsən, sənə sanksiyalar tətbiq olunacaq.  

Birinci Qarabağ savaşında Yeltsin Rusiyası Ermənistan 

tərəfindən açıqdan-açığa münaqişəyə cəlb olunsa da, o 

zaman yenə deyilmədi ki, Rusiya Ermənistan tərəfindən 

münaqişəyə cəlb olunub və Rusiya ordusunun 366-cı alayı 

Xocalı soyqırımının törədilməsində birbaşa iştirak edib. 

İndi Putin Rusiyası neytrallığını qismən də olsa qoruyub 

saxlamağa çalışır. Bu, Makronu qane etmir. Utanmadan, 

abır-həya etmədən deyir ki, Rusiya Azərbaycanın əlinə 

oynayır. Amma Rusiya erməni tərəfdən vuruşsaydı, ara-

larındakı bütün ziddiyyətlərə baxmayaraq, Makron Putinə 

təşəkkür edəcəkdi. 2020-ci il 10 noyabr tarixli üçtərəfli 

sazişin imzalanmasından iki ilə qədər vaxt keçir. Əgər 

Fransa tərəf olmayıb,  Ermənistanı vaxtında başa salsaydı 

ki, beynəlxalq hüquq var, Azərbaycanın ərazi bütövlüyünü 

tanımalısan, sülh sazişi imzalanmalı, birgə bəyanatın bü-

tün müddəalarını yerinə yetirməlisən, heç 13-14 sentyabr 

sərhəd toqquşması da olmaz, hər iki tərəfdən yüzlərcə 

gənc həyatını itirməzdi. Buna görə həm 44 günlük sa-

vaşda, həm də sonrakı dövrlərdə tökülən qanlara vicdansız 

vasitəçiliyinə görə Fransa birbaşa məsuliyyət daşıyır.  

Fransa Senatı  noyabrın 15-də Azərbaycan əleyhinə 

qətnamə qəbul etməyə hazırlaşır. Belə bir qərar qəbul 

olunsa, biz Fransa ilə münasibətlərə yenidən baxmalı, 

bütün diplomatik əlaqələr kəsilməli, səfir dərhal geri 

çağırılmalıdır. Azərbaycan 10 noyabr Bəyanatının icrasını 

vasitəçi ölkə olan Rusiyadan tələb etməlidir. Rusiya bil-

məlidir ki, Azərbaycana yönəlmiş təzyiqlər həm də onun 

Rusiya ilə olan dostluq əlaqələrinə sadiq qalmasına gö-

rədir. Rusiya Azərbaycanın tezliklə Qarabağ üzərində su-

veren hüquqlarının bərpasına mane olmamalıdır. Diq-

qətinizə görə  çox sağ olun. 

Sədrlik edən. Sağ olun.  

Vahid Əhmədov. Vahid müəllim, buyurun.  

V.Əhmədov. Çox sağ olun. Hörmətli xanım sədr, hör-

mətli millət vəkilləri, hörmətli mətbuat. Mən dünən rayon-

da qəbul aparırdım, Qubadan, Xaçmazdan, Şabrandan 

yüzdən çox adamı qəbul etmişəm.  Milli Məclisdə keçən 

sessiyada bir dəfə mən məsələ qaldırdım ki, şəhid ailələri 

və qazilərlə əlaqədar həddən artıq çox məsələ, problem 

olduğu üçün gəlin, Milli Məclisdə xüsusi bir iclas, 

dinləmə keçirək. Çox təəssüf ki, bu dinləmələri təşkil 

etmədiniz və indi də xahiş edirəm, o dinləmələri keçirmək 

lazımdır. Sizə dünənki qəbuldan bir neçə faktı deyəcəyəm.  

Deməli, dünən iki nəfər qazi yanımda olub. Onlar 

İkinci Qarabağ müharibəsinin qaziləridir. Deməli, nə vete-

ran vəsiqəsi ala, nə də öz əlilliklərini bərpa edə bilirlər. 

İkisi də faktiki olaraq əsa ilə gəzir. Bellərində güllə 

yaraları, soyundular, mən onlara baxdım. Getmədikləri yer 

yoxdur, amma məsələni həll edə bilmirlər. Başqa bir 

xanım yanımda oldu. Oğlu şəhid olub, sülhməramlıların 

tərkibində Əfqanıstanda və İraqda vuruşub. 2008-ci il 

iyunun 26-da İraqda şəhid olub. 14 ildir onun anasının 

gəzmədiyi qapı qalmayıb. Mənə məktub verib, məktubu 

da buradadır. Milli Məclisdə də, Nazirlər Kabinetində də 

olub. Sonra Xarici İşlər Nazirliyində, Əmək və Əhalinin 

Sosial Müdafiəsi Nazirliyində olub. Axırıncı dəfə 2022-ci 

ildə, 3 ay bundan qabaq, deməli, Prezidentin köməkçisi 

hörmətli Məhərrəm Əliyevin yanında olub. Məhərrəm 

müəllim çox yüksək səviyyədə onu qəbul edib və başa 

salıb ki, qanunda bu yoxdur. Amma biz qanunda əlavə və 

dəyişiklik eləməliyik. Yalnız ondan sonra sizin oğlunuza 

şəhid statusu vermək olar. Yəni İraqda 14 ildir şəhid olub, 

biz bu günə kimi ona şəhid statusu verə bilmirik. Ona görə 

də mən artıq dərəcədə xahiş edirəm, bu məsələyə aydınlıq 

gətirilsin.  

Ümumiyyətlə, qanunda bu, niyə yoxdur? Bizim onsuz 

da sülhməramlılar gedib İraqda, Əfqanıstanda vuruşurlar, 

yəni bunlar şəhid olurlarsa, bunlara şəhidlik statusu veril-

məlidir. Bir də Sahibə xanım, Sizdən artıq dərəcədə xahiş 

edirəm, ümumiyyətlə, qazi və şəhid ailələri ilə əlaqədar 

Milli Məclisdə xüsusi iclas keçirək. Bizim öz fikirlərimiz, 

təkliflərimiz var. Əmək və Əhalinin Sosial Müdafiəsi 

Nazirliyi də qoy öz təkliflərini, fikirlərini bizə bildirsin. 

Diqqətinizə görə sağ olun.    

Sədrlik edən. Sağ olun, Vahid müəllim.  

Siyavuş Novruzov. Siyavuş müəllim, buyurun. 

S.Novruzov. Təşəkkür edirəm. Hörmətli  sədr, hörmətli 

deputatlar. Azərbaycan Prezidentinin apardığı uğurlu siya-

sət günü-gündən həm regionda, həm də dünyada Azərbay-

canın nüfuzunu getdikcə genişləndirir və təbii, bu da bi-

zim düşmənlərimizi, düşmən olan dövlətləri narahat edir. 

Mən Azərbaycandan doğru siyasət aparan ikinci ölkə tanı-

mıram, çox düzgün şəkildə, bütün məsələlərə vaxtında, 

zamanında qiymətini verir.  

Həmkarım Qüdrət Həsənquliyevin toxunduğu məsələ 

ilə əlaqədar mən də qeyd etmək istəyirəm ki, bu gün elə 

bir zaman gəlib, hər birimiz öz torpağımızı, vətənimizi, 

dövlətimizi, dövlətçiliyimizi qorumaq üçün bir müsəlləh 

əsgər olmalıyıq. Azərbaycana uzanan əlləri kəsməliyik, 

Azərbaycana deyilən o sözlərin qarşısını almalıyıq. Hərə 

tutduğu mövqeyində, yerində, öz sahəsində. Bilirsiniz, son 

vaxtlar mən baxıram, bir qrup prezidentlər var, bunlar 

tamamilə bilmirlər ki, prezident seçiliblər, yoxsa hər hansı 

bir tayfa başçısıdırlar. O cümlədən də Makron. Harada 

danışdığını bilmir, elə bilir ki, bir yerdə danışdığını başqa 

yerdə eşitmirlər. Bir həftə bundan qabaq Praqada mollalıq 

eləyirdi. Praqadan 1 həftə sonra “France 2”yə tamam alt-

üst bir müsahibə verib, tamam başqa şeylər danışıb. Bir 

həftə bundan qabaq Azərbaycanın beş şərtini dəstəklə-

diyini bəyan elədilər, bəyanat verdilər. Onun dalınca baş-

layır Azərbaycanı işğalçı adlandırmağa. Bu cür adamdan 

nə gözləyəsən, bu cür adamdan dünya, bəşəriyyət nə 

gözləməlidir, hansı sülhü gözləməlidir? Burada ancaq 

maraq var, maraq da aydındır və maraqlı tərəfsənsə, get, 

dur tərəfinin yanında.  

Bitdi bu məsələ, sizdən həmsədr ola bilməz. Sizdən 

münaqişənin həllini aparan dövlət ola bilməz. Əvvəlcədən 

də Ümummilli Lider bunu demişdi. Hələ 1993-cü ildə 

demişdi ki, Fransadan həmsədr ölkə olmaz, çünki Fransa 

erməniləri müdafiə edir. Aydın məsələdir. 30 il keçdi, hər 

birimiz bunun şahidi olduq. O baxımdan, mən hesab 

edirəm ki, bu gündən elə başlamalıyıq, Fransa Senatına 

bəyanatlar göndərməliyik, hər kəs öz mövqeyini qoy-

malıdır. Ümumiyyətlə, lazımdırsa, iqtisadi, diplomatik 

əlaqələr kəsilməlidir.  

Başqa bir məsələ, BMT-də Azərbaycan  çox düzgün 

mövqe sərgilədi. Bu gün Avropada erməni çörəyi ye-

yənlər, Amerikada oturanlar Azərbaycanı başqa yerə təh-

rik eləmək istəyir. Azərbaycanın mövqeyi tam düzgündür. 

Mən xatırlayıram ki, Azərbaycanın ərazi bütövlüyü məsə-

ləsi orada, BMT-də birinci dəfə çıxarılanda, Azərbaycana 

14 dövlət səs vermişdi. Bu gün də Azərbaycan düzgün 

mövqedədir. Təşəkkür edirəm. 

Sədrlik edən. Sağ olun.  

Sahib Alıyev. Sahib müəllim, buyurun. 

S.Alıyev. Təşəkkür edirəm. Hörmətli xanım sədr, 

dəyərli həmkarlar. Mən ötən iki gündə baş verən, biri elə 

də xoş olmayan, digəri isə qürurverici iki olayla bağlı 

danışmaq istəyirəm. Xoş olmayan, deyək ki, Fransanın 

prezidenti Makronun adekvatlıqdan uzaq açıqlamalarını 

nəzərdə tuturam. Xatırladıram ki, müsyö Makron iki il 

bundan öncə Paşinyanı “inadekuat”, yəni adekvatlıqdan 

uzaq, yerində olmayan adlandırmışdı. Ancaq açıqlama-

larından görünür, özü Paşinyandan elə də çox fərqlənmir 

və elə fərqlənməməyinin nəticəsidir ki, Fransa kimi qüd-

rətli bir dövlət hər addımda rəzil vəziyyətdə qoyulur.  

Dünən Astanada Azərbaycan Prezidenti cənab İlham 

Əliyev hay faşizminin, belə demək mümkünsə, anatomi-

yasını açıb göstərdi. Makron isə özgəsinin torpağına 1 

milyondan çox mina basdıran, azərbaycanlılara qarşı soy-

qırımı və etnik təmizləmə siyasəti həyata keçirən, abidə-

lərimizi, o sıradan məscidlərimizi dağıdan Njde kimi fa-

şistləri, Monte Melkonyan kimi terrorçuları fetişləşdirən 

bir ölkənin guya sülh və tolerantlıq uğrunda çarpışdığını 

bildirir. Qarabağın Ermənistanın ürəyində, yəni mərkə-

zində yerləşdiyini deyir. Əgər bu, dırnaqarası yeni coğrafi 

kəşf yox, obrazlı yanaşmadırsa, yaxşı, onda Marsel Ermə-

nistanın harasında yerləşir və yaxud nəyidir? Əlbəttə, bu 

cür çıldırıcı açıqlamaların nədən irəli gəldiyi kimsəyə sirr 

deyil, “böyük bacı” diplomatiya müstəvisində “kiçik bacı” 

adlandırdıqları Ermənistanın cəbhədə üzləşdiyi reallıqla 

üzləşib. Praqa görüşündə ona yeri və həddi göstərilib. Ona 

görə belə sərsəmləmələrə yol verilir.  

Ancaq Makron kimilərin bu regionda istəklərinin 

keçməyəcəyini Praqa görüşü kimi, dövlət başçımızın 

mərkəzi Asiyaya bu həftədəki səfərləri də bir daha göz 

önünə sərdi. Prezidentimizin mərkəzi Asiyaya bu səfəri, 

Qırğızıstanda iki məktəbə Ulu Öndər Heydər Əliyev və 

böyük mütəfəkkir Nizami Gəncəvinin adlarının verilməsi, 

Qazaxıstanın paytaxtında əvvəlkindən daha geniş küçənin 

çağdaş Azərbaycanın qurucusunun adını daşıyacağının 

bildirilməsi, əlbəttə, qürurvericidir. Makron kimilərinin 

cəhdlərinə rəğmən, Prezident Tokayevin  təbirincə desək, 

bu, Azərbaycanın təkcə öz regionunda deyil, həm də daha 

geniş coğrafiyada böyük rol oynayan dövlətə çevrildi-

yinin, böyük strateq Zbiqnev Bjezinskinin Mərkəzi Asiya 

dövlətlərinin müstəqilliyinin Azərbaycanın müstəqilliyinə 

bağlılığı haqqında fikirlərinin hər ötən il daha çox hiss 

edildiyinin və ona uyğun siyasət yeridildiyinin göstəricisi-

dir. Diqqətinizə görə təşəkkür edirəm. 

Sədrlik edən. Sağ olun. 

Musa Qasımlı. Buyurun, Musa müəllim. 

M.Qasımlı. Hörmətli xanım sədr, hörmətli millət vəkil-

ləri. Bir məsələyə münasibət bildirmək istəyirəm, o da son 

günlər Fransa prezidenti Makronun siyasi və diplomatik 

etikaya, dövlətlərarası münasibətlər çərçivəsinə sığmayan 

çıxışı ilə bağlıdır. Bu çıxışın səbəbi nədir? Bircə səbəbi 

var, Azərbaycan müstəqil xarici siyasət yeridir, heç kim-

sənin yanında deyil. Cənab Prezidentimiz Azərbaycan 

milləti və dövlətinin milli maraqlarının yanındadır. Müs-

təqil xarici siyasət yürütmək  bu şəxslərin, bu çevrələrin 

maraqlarına cavab vermir və gələcəkdə də belə çıxışların 

olacağını gözləməliyik. Amma belə çıxışların heç bir 

nəticəsi olmayacaq.  

Mən Fransa ictimai dairələrinə tarixdən iki nümunə 

gətirmək istəyirəm. Düşünürəm ki, ondan ibrət ala bilərlər. 

Birinci, XX əsrin əvvəllərində, 20-ci illərində Fransanın 

baş naziri Jorj Klemansonun bir sözü var, o, parlamentdə 

çıxış edəndə dedi ki, əgər biz Bakını, Azərbaycanı itirsək, 

bütün Qafqazı və Yaxın Orta Şərqi itirəcəyik. Bu gün də 

əgər Makron həmin iddialarla çıxış edəcəksə, o, bütün 

Qafqazı itirməli olacaq və təbiidir ki, bu cəhdlərin qar-

şısında onun bu regiona burnunu soxması dayanır.  

İkinci, Lozan konfransında Lord Kerzon erməni 

məsələsini müzakirə eləmək istədi. O zaman İsmət İnönü 

oteldən çıxanda Lord Kerzona xəbər elədilər ki, bəs İsmət 

İnönü otaqdan çıxdı, konfrans zalına gəlir. İsmət İnönü 

şəhəri gəzməyə getdi və dedi ki, bizim üçün bu məsələ 

yoxdur. Əgər Makron və digər Qərb siyasətçiləri ölmüş 

Dağlıq Qarabağ məsələsini yenidən gündəliyə gətirmək 

istəyirlərsə, tarixdən bu iki nümunəni özlərinə ibrət 

almalıdırlar.  

Bizdən nə tələb olunur? Bizim bir millət kimi bütün 

inkişafımızın təməlində sabitlik, güclü dövlət və qüdrətli 

dövlət rəhbəri amili dayanır. Biz əgər bundan sonra da 

hədəflərimizə çatmaq istəyiriksə, hər bir vətəndaş 

dövlətimizin yanında olmalıdır, bu təhdidlərə və təzyiqlərə 

vaxtında cavab verilməlidir. Azərbaycan heç kəsə boyun 

əyən bir dövlət deyil, Azərbaycan öz məsələlərini özü həll 

eləyən, öz hökmünü verən bir dövlətdir. Sizə təşəkkür 

edirəm. Sağ olun. 

Sədrlik edən. Sağ olun.  

Razi Nurullayev. Buyurun, Razi müəllim. 

R.Nurullayev. Hörmətli xanım sədr, mən də hörmətli 

həmkarım Qüdrət Həsənquliyevin Fransa ilə bağlı səslən-

dirdiyi fikirlərə qoşuluram və rəhbərlik etdiyim Milli 

Cəbhə Partiyası da bu gün bununla bağlı bir neçə dildə öz 

bəyanatını yayacaqdır.  

Hörmətli xanım sədr, hər gün sosial şəbəkələrdə xəstə 

yaxınlarının paylaşdığı şəkilləri, videoları izləyirik. Həyat-

da qalmaq üçün yardım istəyirlər. Onu da bilirik ki, bu 

məsələ lotereya kimidir. Kimdə alınır, kimdə yox. Top-

lanan pullar bəzən fırıldaqçıların da əlinə keçir. Yüzlərcə 

vətəndaş müraciət edir ki, onları televiziyalarda gedən 

verilişlərə çıxaraq. Televiziyalarda yayımlanan populyar 

verilişlərə çıxmaq da tanışlıqladır.  

Təklif edirəm ki, “ASAN xidmət”in, digər bir dövlət 

qurumunun, yaxud bir ictimai təşkilatın nəzdində elektron 

ödəmə tətbiqi və internet resursu yaradılsın. Belə təcrü-

bəmiz də var. Məsələn, “YAŞAT” Fondu. Biz 40 milyona 

yaxın millətik. Xalqımız da yardımsevərdir, kömək etmək 

istəyən var. Lakin amması var. İnsanlar bilmək istəyir ki, 

verdikləri vəsait, doğrudan da, konkret xəstəyə xərclənir. 

İnsanlar bilmək istəyir ki, sistem şəffafdır. İnsanlar istəyir 

ki,  asan yollarla, oturduğu yerdə əlində və evində olan 

mümkün vasitələrlə pul köçürsün və nəticəsini izləyə bil-

sin. Buna görə də  vahid ödəniş sistemi olan, vahid mər-

kəzdən idarə olunan internet üzərindən ödəniş sisteminin 

və tətbiqinin yaradılmasını təklif edirəm. Bu tətbiq elə 

hazırlansın ki, hər bir vətəndaş əlində və evində olan 

vasitələrlə asan şəkildə pul köçürə bilsin. Hər kəs 1 manat 

köçürsə, 10 milyonlarca vəsait toplanar və yüzlərcə təkrar-

lanan müraciətləri həll edə bilərik.  

Biz bu tətbiqlə insanlarda 1 manat köçürmək mədə-

niyyəti və o 1 manatın insan həyatını xilas etməsi inamını 

yarada bilərik. Telefon konturundan, telefon nömrəsində 

olan pul vəsaitindən istifadə etməklə hər bir kəsin əlça-

tanlığını təmin etmək də olar. İnanıram ki, tez bir zamanda 

bu xidməti yarada bilsək, ölkədə minlərcə xəstəni xaricdə 

müalicəyə göndərə, həm də dövlətin üzərində  bu sahədə 

olan yükü də azalda bilərik. Təşəkkür edirəm.  

Sədrlik edən. Sağ olun. 

Müşfiq Cəfərov. Buyurun. 

M.Cəfərov. Hörmətli millət vəkilləri, mən də həm-

karım Vahid müəllimin dediklərinə qoşularaq, Əmək və 

Əhalinin Sosial Müdafiəsi Nazirliyi ilə bu görüşün 

keçirilməsini zəruri hesab edirəm. Hər şeydən əvvəl dövlət 

başçısına və şəhid ailələrinin qayğı və ehtiyaclarını ödə-

yən qurum rəhbərlərinə öz təşəkkürümü bildirirəm.  

Mən çıxışımı Gəncə şəhərində 30-a yaxın şəhid 

övladının müraciəti ilə əsaslandırmaq istəyərdim. Belə ki, 

şəhid övladları Azərbaycan Respublikasının qanunverici 

hakimiyyəti olan Milli Məclisdən onların imtiyazlarına 

müəyyən düzəliş edilməsini xahiş edirlər. Bununla bağlı 

biz, Gəncəni təmsil edən millət vəkilləri onların  rəsmi 

müraciətini qəbul etmiş və dəfələrcə görüşlər keçirmişik. 

Görüşlərin birində Əli müəllim Hüseynli də iştirak edib  

və onları dinləyib. Bildiyimiz kimi, şəhid övladları 18 ya-

şına və təhsil vəziyyəti ilə əlaqədar 23 yaşına kimi döv-

lətin himayəsində olurlar. İndi burada vacib olan məqam 

18 yaşından sonra şəhidlərin övladlarının şəhid ailəsi 

statusundan məhrum olmasıdır. Bir halda ki, Azərbaycan 

mentalitetində valideynlər övladlarını yaşından asılı 

olmayaraq, həyatları boyunca həm maddi, həm də mənəvi 

olaraq himayə edirlər, düşünürəm ki, şəhid övladlarının 

himayədarı isə Azərbaycan dövlətidir. Doğrudur, 18 yaşı-

na çatmış şəxslər yetkin hesab olunurlar. Lakin bizə olu-

nan müraciətdə şəhid övladları bildirirlər ki, onlar qurum-

lara müraciət etdikdə artıq şəhid ailəsi statusuna malik 

olmadıqlarını bildirirlər. Həmçinin şəhidin varisi hesab 

olunan həyat yoldaşı və ya anası vəfat etdikdə onun ev 

növbəsi ləğv olunur. Bu vərəsəlik şəhidin nə övladına, nə 

də şəhidin qardaşına və bacısına keçmir. Bunun da öz həl-

lini tapması dövlətimizin şəhidlərin ailələrinə olan diqqət 

və qayğısını daha da möhkəmləndirib təkmilləşdirəcəkdir. 

Bu yaxınlarda Əmək və Əhalinin Sosial Müdafiəsi 

Nazirliyinin şəhid Səbuhinin qardaşına 11 min manat sı-

ğorta pulu ödəməsi də bu sahədə atılacaq addımların baş-

lanğıcı kimi qiymətləndirilə bilər. 

Digər bir məsələ. Əgər şəhidimizin qardaşı, bacısı bir 

nəfərdən ibarət deyilsə, həmçinin şəhidin övladları da bu 

zaman tam bərabərhüquqlu şəkildə təmin olunsun. 18 

yaşından sonra da şəhid övladının şəhid ailəsi kimi ta-

nınması hər şeydən əvvəl mənəvi cəhətdən onlara olan 

borcumuzdur.  

Eləcə də mən şəhid övladlarının, qazilərin və müharibə 

veteranlarının təhsili ilə bağlı  ötən il qəbul olunan xaricdə 

təhsil proqramına cəlb olunub, qurumlarımızın tələbinə 

uyğun olaraq, mütəxəssis kimi yetişdirilib işlə təmin olun-

masının vacibliyini də vurğulamaq istərdim. Ərazi bütövlü-

yümüzün təmin olunmasında iştirak etmiş şəxslərin dövlə-

timizin inkişafında da eyni əzmlə çalışacaqlarına əminəm.  

Sədrlik edən. Aqil Məmmədov. Buyurun, Aqil müəllim.  

A.Məmmədov. Təşəkkür edirəm. Mən də təmsil olun-

duğum Kəlbəcər rayonundan edilən müraciətləri nəzərə 

alaraq, bir məsələni sizlərin və aidiyyəti qurumların diq-

qətinə çatdırmaq istəyirəm. Bu məsələ nədən ibarətdir? 

Məcburi köçkün müraciət edir ki, 30 ilə yaxın bir 

müddətdə müvəqqəti  yaşadığı ərazidən məhkəmə qərarı 

ilə çıxarılması tələbi qoyulub. Xahiş edirlər ki, bu məsələ 

ilə əlaqədar onlara köməklik göstərək.  

Bilirsiniz ki, əvvəllər də məsələyə baxılmışdır. Ulu 

Öndər də, cənab Prezident də bu məsələyə kəskin şəkildə 

öz münasibətlərini bildirmiş və məcburi köçkünün evlə 

təmin edilmədən yaşadığı ərazidən çıxarılmamasını bildir-

mişlər.  

Bu gün torpaqlarımız işğaldan azad edildikdən sonra bu 

məsələlər yenidən gündəmə gəlmiş və məhkəmə qərarları 

vasitəsi ilə məcburi köçkünlərin evlə təmin edilmədən çı-

xarılması məsələləri qoyulmuşdur. Mən bunları nəzərə 

alıb, aidiyyəti qurumlardan, yəni Qaçqınların və Məcburi 

Köçkünlərin İşləri üzrə Dövlət Komitəsindən, Ədliyyə 

Nazirliyindən xahiş edərdim ki, bu məsələlər birlikdə 

müzakirə olunsun. Təbii ki, o mülklər müəyyən şəxslər 

tərəfindən özəlləşdirilib, olsun. Amma məhkəmə qətna-

məsi çıxarılarkən oradan çıxarılacaq insanların taleyi də 

düşünülməlidir ki, onlar kim tərəfindən evlə təmin olun-

malıdır. Bu məsələdə məhkəmə zamanı Qaçqınların və 

Məcburi Köçkünlərin İşləri üzrə Dövlət Komitəsindən nü-

mayəndə dəvət edilsin, o məsələlər köklü şəkildə araşdırıl-

sın. Qətnamədə bir bənd əlavə olunsun ki, bunlara 

müvəqqəti olaraq, köçürülənə qədər müvəqqəti yaşamaq 

hüququ verilsin, yaxud evlə təmin olunsunlar. Bu, kütləvi 

hal alır. Bu məsələ ilə əlaqədar mənə 10 nəfər müraciət 

edib. Əgər bunlar evlə təmin olunmayacaqsa, yaxşı, bunlar 

harada yaşayacaqlar? Bu məsələni də biz düşünməliyik. 

Bu məsələni aidiyyəti qurumların və sizlərin diqqətinə 

çatdırmaq istədim. Diqqətinizə görə təşəkkür edirəm. 

Sədrlik edən. Sağ olun.  

Fəzail Ağamalı. Fəzail müəllim, buyurun.  

F.Ağamalı. Təşəkkür edirəm. Hörmətli xanım sədr, 

hörmətli həmkarlar. Mən də məndən öncə Makronun sər-

səm fikirləri ilə bağlı hörmətli həmkarlarım Qüdrət Həsən-

quliyevin, Siyavuş Novruzovun söyləmiş olduğu fikirlərlə 

tamamilə şərikəm. Onların təkliflərinə qoşuluram və dü-

şünürəm ki, burada səslənən təkliflər  reallaşmalıdır. 

Digər tərəfdən, bəzi fikirlərimi demək istəyirəm. Əslin-

də, dövlət başçısı kimi ağ yalan danışan və durmadan er-

mənilərin xeyrinə  ən müxtəlif, arqumentsiz fikirlər söy-

ləməkdə davam edən, Azərbaycan dövlətinə qarşı düş-

mənçilik mövqeyi sərgiləyən, təhdidlər göstərən Mak-

ronun sərsəm fikirləri yenidən gündəmə gəlib. Bu, birinci 

hal deyil. O heç bir halda, heç bir haqla Azərbaycan–Ermə-

nistan münasibətlərinin  normallaşmasında iştirak etməli 

deyil. Çünki o, birmənalı şəkildə Ermənistanın yanındadır.   

Baxın, bir daha xatırlatmaq istəyirəm, hansı fikirləri 

söyləyir.  Ermənistanı ona görə müdafiə edir ki, o, tole-

rantdır və sülh ölkəsidir.  Ermənistan necə tolerantdır  ki, 

Ermənistanda başqa heç bir etnos yaşamır. Hansı to-

lerantlıqdan danışır ki, Ermənistan cəmiyyəti bu gün türk  

soyuna qarşı düşmənçilik hissləri ilə yaşayır. Hansı to-

lerantlıqdan danışmaq olar ki, faşist Njdenin heykəlini 

qoyub onun qarşısında baş əyirlər. Hansı sülhsevərlikdən 

söhbət gedə bilər ki, Azərbaycan torpaqlarını 30 il işğal 

edib onu viranəyə çevirib, çoxsaylı insanlarımızı  soyqı-

rımla qətlə yetirib, XX əsrin faciəsi olan Xocalı soyqırı-

mını törədib. Hansı sülhdən, hansı tolerantlıqdan söhbət 

gedə bilər? 

Digər tərəfdən, utanmadan söyləyir ki, guya Azərbay-

can Qarabağ torpaqlarını işğal edib. Həqiqət budur ki, 

Qarabağ Azərbaycanın tarixi torpağıdır. Bu adam yalan 

deməkdən xəcalət çəkmir. Sonra deyir ki, dəyərləri və 

prinsipləri neftə və qaza satmaq niyyətində deyil. Makron 

çoxdan Fransa dövlətinin prinsiplərini, dəyərlərini, özünün 

şəxsiyyətini, ləyaqətini də erməni pullarına satıb. Bunu 

anlamalıdır. Ona görə də bizim onlarla bütün münasibət-

lərimiz kəsilməlidir.  

Senat qəbul edir ki, Azərbaycana qarşı sanksiyalar tət-

biq olunsun. Hansı sanksiyalar? Azərbaycan nə edib? Tor-

paqlarını işğaldan azad edib. Ona görə, mənə elə gəlir ki, 

biz Fransa ilə münasibətlərimizə,  diplomatik əlaqələri-

mizə yenidən baxmalıyıq. Biz, əlbəttə ki, Xarici İşlər Nazir-

liyindən də bu məsələ ilə bağlı ciddi mövqenin ortaya 

qoyulmasını gözləyirik. Diqqətinizə görə təşəkkür edirəm.   

Sədrlik edən. Sağ olun.  

Sonuncu çıxış.  Elşad Mirbəşir oğlu. Buyurun. 

E.Mirbəşir oğlu. Təşəkkür edirəm. Hörmətli xanım 

sədr, hörmətli həmkarlar. Deputat həmkarlarım məsələ ilə 

bağlı fikirlərini səsləndirdilər. Vacibliyini nəzərə alaraq, 

mən də münasibət bildirərək  təklif irəli sürmək istərdim. 

Təklif ondan ibarətdir ki, təbii, bundan sonra da ATƏT-in 

Minsk qrupunun fəaliyyəti, keçmiş münaqişə  vəziyyəti ilə 

bağlı tədqiqatlar hazırlanacaq, təhlillər aparılacaq. Mən 

təklif edərdim ki, bundan sonrakı mərhələdə ATƏT-in 

Minsk qrupunun yaradılması motivinin Ermənistan–Azər-

baycan münaqişəsinin tənzimlənməsindən deyil, məhz 

münaqişənin idarə olunmasından ibarət olduğunu səslən-

dirək. Çünki ATƏT-in Minsk qrupunun  fəaliyyəti  döv-

ründə münaqişənin idarə olunması təcrübəsinin bütün 

elementləri aşkar müşahidə olunubdur. Münaqişənin idarə 

olunması da vasitəçilərin maraqlarına uyğun bu və ya 

digər istiqamətdə yönləndirməkdən ibarətdir. Bu maraqda 

görünən reallıq ondan ibarətdir ki, Ermənistanın işğalçılıq 

siyasətinə leqallıq donu geyindirsin. 

Fransa prezidentinin müsahibəsi aşkar şəkildə göstərdi 

ki, biz preventiv addımlar atmalıyıq. Çünki birincisi, 

Azərbaycanın qazanmış olduğu tarixi qələbəyə qarşı siyasi 

təxribatlar mövcuddur. Bu, başqa xarakterli də ola bilər. 

Ona görə də düşünürəm ki, qabaqlayıcı addımlar atmaq 

vacibdir.  

İkincisi, Makron öz çıxışı ilə aşkar şəkildə müşahidə 

etdirdi ki, Qərb Rusiya ilə münasibətlərini indi də Cənubi 

Qafqaz regionunda tənzimləmək istəyir. Bu baxımdan, 

düşünürəm ki, sərt şəkildə ictimai qınaq çox vacibdir. 

Təbii ki, siyasi səviyyədə biz bütün dünya ölkələri ilə mü-

nasibətlərimizi normal məcrada inkişaf etdirmək mara-

ğındayıq. Amma ictimaiyyətin də məsələ ilə bağlı, dü-

şünürəm ki, sərt təpkisi olmalıdır. Çox sağ olun.  

Sədrlik edən. Sağ olun.  

Hörmətli həmkarlar, biz gündəliyin məsələlərinə ke-

çirik. Bu gün bizim 22 məsələmiz var. Gündəliyin ilk 18 

məsələsi ikinci oxunuşda olan qanun layihələridir. Belə-

liklə,1-ci məsələ “İnsan alverinə qarşı mübarizə haqqında” 

Qanunda dəyişiklik edilməsi barədə qanun layihəsidir. 

Məsələyə dair məlumat vermək üçün mən Milli Məclis 

sədrinin birinci müavini, Hüquq siyasəti və dövlət 

quruculuğu komitəsinin sədri hörmətli Əli Hüseynliyə söz 

verirəm. Əli müəllim, buyurun.   

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.   

Çox sağ olun, hörmətli xanım sədr. Bilirsiniz ki, biz in-

san alverinə qarşı mübarizə məsələsini həmişə gündəmdə 

saxlayırıq. Milli Koordinatorun illik məruzəsi olur, Hüquq 

siyasəti və dövlət quruculuğu komitəsi,  İnsan hüquqları 

komitəsi ilə birlikdə çox geniş müzakirələr olur və təqdim 

olunmuş qanun layihəsi məsələlərin koordinasiya edilməsi 

məqsədi ilə işçi qrupunun fəaliyyətini tənzimləyir. Həm 

plenar iclasda geniş təqdim olundu, fikir mübadiləsi oldu, 

həm də hər hansı əlavə təkliflər daxil olmayıb. Ona görə 

də ikinci oxunuşda səsə qoyulmasını xahiş edirəm.  

Sədrlik edən. Əli müəllim, çox sağ olun.  

Hörmətli həmkarlar, bu məsələyə İnsan hüquqları ko-

mitəsində də baxılıb. Zahid müəllim, sizin rəyinizi xahiş 

edirəm, bu dəfə də çatdırın.  

Z.Oruc, Milli Məclisin İnsan hüquqları komitəsinin 

sədri. 

Təşəkkür edirəm, hörmətli sədr. Məsələ ilə bağlı ötən 

dəfə plenar iclasda hər hansı əlavə təkliflər olmamışdır. 

Mən rica edirəm ki, bunu səsə qoyaq. Amma imkan 

olarsa, 3 dəqiqəlik vacib sözüm var. İstisna hal kimi onu 

söyləməyə mənə imkan verəsiniz.  

Sədrlik edən. Artıq gündəliyə başlamışıq, Zahid müəl-

lim. Mən presedent yaratmaq istəmirəm.  Xahiş edirəm, 

başa düşün. 

Hörmətli həmkarlar, ikinci oxunuş olduğuna görə, 

bilirsiniz ki, biz qanun layihəsini əvvəlcə əsas kimi qəbul 

etməliyik. Xahiş edirəm, indi isə qanun layihəsinin əsas 

kimi qəbul edilməsinə münasibət bildirin. Buyurun.  

 
Səsvermənin nəticələri (saat 11.31 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir   99 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Ona görə də mən səsver-

məyə keçəcəyəm. Bilirsiniz ki, ikinci oxunuşdur, qanun 

layihəsini biz maddələr üzrə, sonra isə bütövlükdə səsə 

qoyuruq. Bu layihədə 1 maddə var. Xahiş edirəm, bu mad-

dəyə münasibət bildirin. Buyurun.  

 
Səsvermənin nəticələri (saat 11.31 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

Çox sağ olun, maddələr üzrə qanun layihəsi qəbul 

edildi.   

İndi isə xahiş edirəm, qanun layihəsinə bütövlükdə mü-

nasibət bildirin.  

Səsvermənin nəticələri (saat 11.32 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, növbəti məsələyə keçirik. 2-ci məsələ 

İnzibati Xətalar Məcəlləsində dəyişiklik edilməsi haqqında 

qanun layihəsidir. Məsələyə dair məlumat vermək üçün, Əli 

müəllim, mən yenə də Sizdən xahiş edirəm. Buyurun. 

Ə.Hüseynli. Çox sağ olun, hörmətli xanım sədr. 

İnzibati Xətalar Məcəlləsinin müvafiq maddəsində edilən 

dəyişiklik, əslində, uyğunlaşdırma xarakterlidir. Maddənin 

dispozisiyasında müvafiq qanuna istinad olur, sanksi-

yalarda heç bir dəyişiklik yoxdur. Birinci oxunuşda təklif-

lər daxil olmamışdır. İkinci oxunuşda səsə qoyulmasını 

xahiş edirəm.  

Sədrlik edən. Çox sağ olun.  

Qanun layihəsinə Təbii ehtiyatlar, energetika və ekolo-

giya komitəsində də baxılmışdır. Mən komitənin sədri 

hörmətli Sadiq Qurbanovdan xahiş edirəm, Sadiq müəl-

lim, buyurun, komitənin rəyini bildirin.  

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri. 

Təşəkkür edirəm, dəyərli Sahibə xanım. Məsələyə 

komitəmizdə ikinci oxunuş üçün baxılmış və heç bir sual 

yaranmamışdır. Xahiş edirik, olduğu kimi səsə qoyasınız.  

Çox sağ olun. 

Sədrlik edən. Çox sağ olun.  

İndi isə hörmətli həmkarlar, ikinci oxunuşdur, qanun 

layihəsini əsas kimi qəbul etməliyik. Buyurun, bu qanun 

layihəsinə əsas kimi münasibət bildirin.   

 
Səsvermənin nəticələri (saat 11.33 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Çox sağ olun, əsas kimi  qəbul edildi.  

İndi isə görürəm, çıxış etmək istəyən yoxdur, ona görə 

də səsverməyə keçəcəyik. Maddələr üzrə səsverməyə 

keçirik. Bu layihədə 3 maddə var. Ona görə mən onları 

bir-bir səsə qoyacağam. Xahiş edirəm, 1-ci maddəyə 

münasibət bildirin.  
 

Səsvermənin nəticələri (saat 11.34 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

Bu maddə qəbul edildi, çox sağ olun.  

İndi isə 2-ci maddəni səsə qoyuram. Buyurun.  
 

Səsvermənin nəticələri (saat 11.34 dəq.) 

Lehinə 96 

Əleyhinə 0 

Bitərəf 0 

Səs vermədi 2 

İştirak edir 98 

Nəticə:  Qəbul edildi 

 

Çox sağ olun, qəbul edildi. 

3-cü maddəyə, xahiş edirəm, münasibət bildirin.   

 
Səsvermənin nəticələri (saat 11.34 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

3-cü maddə də qəbul edildi. İndi isə qanun layihəsini 

mən bütövlükdə səsə qoyuram. Buyurun.  

 
Səsvermənin nəticələri (saat 11.35 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 

 

Çox sağ olun, bu qanun layihəsi ikinci oxunuşda qəbul 

edildi. 

Növbəti məsələ 3-cü məsələdir. Cəzaların İcrası Məcəl-

ləsində dəyişiklik edilməsi haqqında qanun layihəsi ikinci 

oxunuşda müzakirəyə təqdim olunur. Məsələ barəsində 

Hüquq siyasəti və dövlət quruculuğu komitəsinin üzvü 

hörmətli Nizami Səfərov məlumat verəcək. Nizami müəl-

lim, buyurun.  

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli deputatlar. Azərbaycan 

Respublikasının Cəzaların İcrası Məcəlləsində dəyişiklik 

edilməsi haqqında qanun layihəsi birinci oxunuşda qəbul 

edilmişdir. Layihənin mətnində hər hansı bir dəyişiklik 

edilməməsini nəzərə alaraq, ikinci oxunuşda qəbul edil-

məsinə səs verməyinizi xahiş edirəm.   

Sədrlik edən. Sağ olun, Nizami müəllim.  

Bu qanun layihəsini də biz əvvəlcə əsas kimi qəbul 

etməliyik. Buyurun, əsas kimi münasibət bildirin.   

 
Səsvermənin nəticələri (saat 11.36 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

İndi isə görürəm, çıxış etmək istəyən yoxdur. Biz mad-

dələr üzrə səsverməyə keçəcəyik.  

Hörmətli həmkarlar, bu qanun layihəsində 8 maddə var. 

Mən onları iki-iki səsə qoyacağam. İndi isə xahiş edirəm, 

1-ci və 2-ci maddələrə münasibət bildirin.  

 
Səsvermənin nəticələri (saat 11.36 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə:  Qəbul edildi 

 

Çox sağ olun, bu maddələr qəbul edildi.  

3-cü və 4-cü maddələri səsə qoyuram. Buyurun.  

 
Səsvermənin nəticələri (saat 11.37 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qəbul edildi.  

5-ci və 6-cı maddələri səsə qoyuram. Buyurun.  

 
Səsvermənin nəticələri (saat 11.37 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Çox sağ olun, qəbul edildi.  

Nəhayət, 7-ci və 8-ci maddələri  mən səsə qoyuram. 

Buyurun, münasibət bildirin.  

 
Səsvermənin nəticələri (saat 11.38 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

Çox sağ olun, qəbul edildi.  

İndi isə, hörmətli həmkarlar, qanun layihəsini ikinci 

oxunuşda mən bütövlükdə səsə qoyuram. Buyurun. 

 
Səsvermənin nəticələri (saat 11.38 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, gündəliyin 4-cü və 5-ci məsələləri 

cənab Prezidentin bir məktubu ilə Milli Məclisə daxil olub 

və mahiyyətcə də onlar bir-birinə yaxındırlar. Gündəliyin 

4-cü məsələsi Cinayət Məcəlləsində dəyişiklik edilməsi 

haqqında, gündəliyin 5-ci məsələsi isə İnzibati Xətalar 

Məcəlləsində dəyişiklik edilməsi haqqında qanun layi-

hələridir. Odur ki, Əli müəllim, mən Sizdən xahiş edirəm, 

hər iki layihə haqqında birgə məlumat verin. Müzakirəni 

də bir yerdə, səsverməni ayrı keçirərik. Buyurun.  

Ə.Hüseynli. Çox sağ olun. Hörmətli xanım sədr, Siz də 

qeyd etdiyiniz kimi, bu məsələlər mahiyyət üzrə bir-birinə 

yaxındır. Belə ki, burada söhbət xarici dövlətə qanunsuz  

pul köçürmədən gedir. Amma bu, qanunsuz pul köçür-

mədir, qaçaqmalçılıq əlaməti yoxdur. Qaçaqmalçılıq bizdə 



 329 

ayrı və daha sərt cəzalardır. Ona görə də burada sanksi-

yalar az miqdarda olduqda İnzibati Xətalar Məcəlləsi ilə 

tənzimlənir, daha çox miqdar isə, təbii ki, cinayət məsuliy-

yəti yaradır və adekvatdır. Ona görə cəzalar nəzərdə tutul-

muşdur. İşçi qaydasında bir neçə sual olmuşdur və onlar 

da tərəfimizdən cavablandırılıb. 

Sədrlik edən. Əli müəllim, çox sağ olun.  

İndi isə, hörmətli həmkarlar, müzakirədən əvvəl biz 

qanun layihələrini əsas kimi qəbul etməliyik. Ona görə də 

xahiş edirəm, 4-cü məsələnin əsas kimi qəbul edilməsinə 

münasibət bildirin. Buyurun.  

 
Səsvermənin nəticələri (saat 11.40 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

 

Çox sağ olun, əsas kimi qəbul edildi.  

İndi isə 5-ci məsələni mən əsas kimi səsə qoyuram, 

buyurun.  

 
Səsvermənin nəticələri (saat 11.40 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

Çox sağ olun, bu məsələ də əsas kimi qəbul edildi.  

İndi isə Vahid Əhmədov. Vahid müəllim, buyurun.  

V.Əhmədov. Çox sağ olun, Sahibə xanım. Deməli, bu 

qanun layihəsi ilə əlaqədar, Əli müəllim, mənim fikrim 

müsbətdir, səs verəcəyəm. Amma bir-iki fikrim və tək-

lifim var.  

Birincisi, burada bu anlayışlar var – “xeyli miqdarda”, 

“külli miqdar”, “xüsusi ilə külli miqdar” anlayışları. Yəni 

50 min, 200 min, 500 min manat. Bu anlayışlar artıq 

köhnəlib. Niyə? Çünki 50 min manata əgər sən əvvəl 

haradasa, təxminən 150 minlik məhsul ala bilirdinsə, indi 

o məhsulu heç 200 minə də ala bilməzsən. Yəni artıq bu 

məbləğləri dəyişməyin vaxtıdır. Yəni 50 min, 200 min, 

500 min manat anlayışı, mən deyirəm, gələcəkdə biz 

bunun üstündə işləyək ki, bunu dəyişək. Bu,  bir.  

İkincisi, bu köçürmələr məsələsi, əlbəttə, çox ciddi 

məsələdir və Azərbaycan iqtisadiyyatına... Qeyri-qanuni 

köçürmələr olduğu üçün məhz bu maddəyə əlavə edilir və 

sair. Qeyri-qanuni köçürmələr də kifayət qədər yüksəkdir. 

Mən keçən ilin statistikasına baxmışam və çox təəssüf 

olsun, baxmayaraq ki, dünyada çox ciddi iqtisadi prob-

lemlər gedir, MDB dövlətlərində, o cümlədən Azərbay-

canda qeyri-qanuni köçürmələrin miqdarı kifayət qədər 

yüksəkdir. Hər il də yüksəlir. Bu pullar necə köçürülür? 

Mən baxmışam, Dövlət Sərhəd Xidmətidir, Dövlət 

Təhlükəsizliyi Xidmətidir, bununla əlaqədar çox böyük 

cinayət işləri açırlar, müəyyən insanların qeyri-qanuni 

yollarla pul çıxarmasının qarşısını alırlar. Amma yenə də 

müəyyən yollar tapırlar, Azərbaycandan külli miqdarda 

vəsaiti xaricə aparırlar. Ona görə də mən hesab edirəm ki, 

bu sahədə daha ciddi tədbirlər həyata keçirilməlidir.  

Mən və mənim həmkarım Əli Məsimli bu Məclisdə bir 

neçə dəfə bu məsələni qaldırmışıq. Birincisi, Azərbay-

canda maliyyə amnistiyasının verilməsinin vaxtıdır, Əli 



 331 

müəllim. Maliyyə amnistiyası verilməlidir. Bu 30 ildə ki-

fayət qədər insanlar olub ki, düz yolla, qeyri-qanuni yolla 

vəsait qazanıblar. Mən deyərdim ki, həmin vəsaitin əksər 

hissəsini xaricə çıxarırlar, xarici banklarda yerləşdirirlər, o 

cümlədən xaricdə mülklər alırlar, obyektlər alırlar, xidmət 

sahələri alırlar. Azərbaycana bunun heç bir xeyri yoxdur. 

Amma indi biz maliyyə amnistiyası verib, – digər döv-

lətlərdə, çoxunda belə amnistiyalar qəbul olunub, – həmin 

vəsaitin Azərbaycana gətirilməsi, – onun terrorizmdə, 

qaçaqmalçılıqda, narkotikdə istifadə edilməməsi qanunda 

öz əksini tapmalıdır, – amma tikinti işləri və sair işlərdə 

istifadə edilməsi vacibdir. Bu da müəyyən qədər həmin 

vəsaitin xaricə çıxarılmasının qarşısını ala bilər.   

İkinci bir məsələ. Biz gəlir bəyannaməsi ilə əlaqədar bir 

neçə dəfə danışmışıq. Bu günə qədər biz Azərbaycanda 

gəlir bəyannaməsini tətbiq etməmişik. Nəyə görə, səbəbi 

nədir? Bununla əlaqədar 10 il bundan qabaq qanun qəbul 

olunub. Dövlət başçısının Nazirlər Kabinetinə göstərişi 

var ki, normativ sənəd hazırlansın, verilsin, təsdiq edilsin. 

İndiyə qədər də o normativ sənəd işlənib hazırlanmır. 

Yəni bu iki sənədi biz qəbul etsək, mən belə hesab edirəm 

ki, xaricə külli miqdarda vəsaitin qeyri-qanuni köçürül-

məsinin qarşısı alına bilər. Çox sağ olun.  

Sədrlik edən. Sağ olun.  

Siyavuş Novruzov. Buyurun, Siyavuş müəllim. 

S.Novruzov. Təşəkkür edirəm. Hörmətli xanım sədr, 

hörmətli deputatlar. Qanun layihəsi çox vacib qanun layi-

həsidir, günün tələbi ilə bağlı olan bir məsələdir. Çünki bu 

gün dünyada, o cümlədən regionda baş verən hadisələr 

tələb edir ki, maliyyə məsələlərinə həssas yanaşılsın və bu 

addımlar diqqətlə izlənilsin. İstər qrantlar olsun, istərsə də 

bu cür köçürmələr olsun, onun mahiyyəti, məqsədi, məra-

mı bilinməlidir ki, ondan istifadə qaydaları da düzgün hə-

yata keçirilə bilsin. Biz bəzi hallarda görürük ki, qeyri-

hökumət təşkilatı qrant alır, o qrantı, vəsaiti hansısa siyasi 

partiyaların kütləvi aksiyalarına və yaxud başqa-başqa 

əməllərə xərcləyir. O cümlədən də başqa dövlətlərdə təşki-

lat yaradırlar, ora pul köçürürlər, oradan gedib nağd alırlar, 

gətirirlər. Bu məsələlər, doğrudan da, ciddi məsələlərdir.  

İkinci bir məsələ. Vahid müəllim burada qaldırdı və 

mən hesab edirəm ki, artıq başa düşülməlidir ki, xaricdə 

nə mülkiyyət alınması, nə də banklarda vəsait saxlamağın, 

belə deyək, heç bir qarantı yoxdur. Çünki mülkiyyətin 

gərək qarantiyası olsun, mülkiyyətin qarantiyası olmadığı 

halda da biz görürük ki, dünyada nə baş verir. “Ərəb 

baharı” dövründə xatırlayırsınızsa, bütün ərəb şirkətlərinin 

pullarına Amerika, Avropa dövlətləri embarqo qoydu və 

bu pulları götürdülər, mənimsədilər. Dedilər ki, siz ter-

rorizmi maliyyələşdirirsiz, bir kəlmə ilə. İndi Rusiya–

Ukrayna münaqişəsində Rusiyada işləyən, çalışan firma-

ların, o cümlədən digər biznesmenlərin vəsaitlərini don-

durdu və hamısını mənimsədi. O cümlədən Liviyada, gö-

türsək ki, Liviyanın neft fondunda 240 milyard pulu vardı, 

240 milyard pulu mənimsədi və o pullardan 1 milyard, 1 

milyard yardım ödəməyə başladı. Öz pulu ilə özünə 

yardım edir. Ona görə də kimin o vəsaitləri varsa, artıq 

başa düşməlidir ki, öz vətənində onu qoyub iş yeri aç-

malıdır, vətənində onun mülkiyyətinin qarantiyası var. Və-

tənində o mülkiyyətdən istifadə edəcək, o vəsaiti bura 

qoymaq lazımdır. Hansı ölkəyə qoydusa, bugün-sabah 

artıq dünyada bu etibarlılıq itibdir, dünyada bu etibarlılıq 

yoxdur. O baxımdan da bu qanunu biz daha da sərtləşdir-

məliyik və onun tələblərinə uyğun şəkildə də o vəsaitlər 

Azərbaycana gəlməlidir. Təşəkkür edirəm. 

Sədrlik edən. Sağ olun, Siyavuş müəllim.  

Əli müəllim, buyurun. 

Ə.Hüseynli. Çox sağ olun, əslində, mən təşəkkür edi-

rəm. Vahid müəllim də qanun layihəsini dəstəklədi, çünki, 

həqiqətən də, qanunsuz pul köçürmələrinə qarşı müba-

rizədə ölkəmizin mövqeyi aydındır və belə bir qanunun 

qəbulu zəruridir.  

Vahid müəllim, bu maliyyə amnistiyası məsələsini bi-

lirəm. Siz dəfələrcə qaldırmısınız. Mənim yanaşmam be-

lədir ki, o ölkələr maliyyə amnistiyasını geniş mənada 

elan ediblər ki, orada iqtisadiyyat, həqiqətən, tam kri-

minallaşıb. Müxtəlif dövrlərdə ediblər, MDB məkanında 

olub, digər ölkələrdə. Mən birmənalı əminəm ki, bizim 

iqtisadiyyatımız tam sağlamlaşmağa doğru gedir, xüsusən 

də 2018-ci ildən başlayan islahatların yeni mərhələsində. 

Amma əlbəttə ki, iqtisadi sahədə olan cinayətlərin bir 

hissəsinin dekriminallaşdırılması daha çox səmərə verir. 

Bunu isə biz amnistiya aktında etmişdik və bu məsələ də 

gələcəkdə yenə diqqətimizdə olar.  

O ki qaldı gəlirlərlə bağlı bəyannamə haqqında, həqi-

qətən də, bizim qanunumuzun belə bir müddəası var. O, 

bir neçə ildir icra mərhələsindədir. Amma mən onu demək 

istəyirəm, bir çox ölkələr var ki, onlar gəlirlər haqqında 

bəyannamə verir, amma korrupsiyanın da səviyyəsi çox 

yüksəkdir. O, korrupsiyaya qarşı mübarizənin bir ele-

mentidir. Amma vəziyyət heç də məhz ondan asılı deyil.  

Ona görə, əlbəttə, yəni qanunvericilik baxımından 

burada haqlısınız. Amma yenə demək istəyirəm ki, digər 

üsullar korrupsiyaya qarşı mübarizədə daha çox səmərə 

verir. Amma qanunun müdafiəsinə görə təşəkkür edirəm. 

Hesab edirəm ki, bu qanunu qəbul etməklə, ümumiyyətlə, 

qanunsuz pul köçürmələrinin qarşısını kifayət qədər almış 

olacağıq. Çox sağ olun.  

Sədrlik edən. Çox sağ olun, Əli müəllim.  

Hörmətli həmkarlar, biz qanun layihələrini maddələr 

üzrə və bütövlükdə qəbul etməliyik. Ona görə də 4-cü 

məsələ, yəni Cinayət Məcəlləsində dəyişiklik edilməsi 

haqqında qanun layihəsində, qeyd edim ki, 3 maddə var. 

Mən 1-ci maddəni səsə qoyuram. Buyurun.  

 
Səsvermənin nəticələri (saat 11.49 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, 1-ci maddə qəbul edildi. 

2-ci maddəni mən səsə qoyuram. Buyurun.  

 
Səsvermənin nəticələri (saat 11.49 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə:  Qəbul edildi 

 

Çox sağ olun, bu maddə də qəbul edildi.  

3-cü maddəni mən səsə qoyuram. Buyurun.  

 
Səsvermənin nəticələri (saat 11.49 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 

 

Çox sağ olun, qəbul edildi. 

İndi isə qanun  layihəsini mən bütövlükdə səsə qoyu-

ram. Münasibət bildirin, xahiş edirəm.  
 

Səsvermənin nəticələri (saat 11.50 dəq.) 

Lehinə 100 

Əleyhinə 1 

Bitərəf 0 

Səs vermədi 0 

İştirak edir 101 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

5-ci məsələyə keçirik, yəni İnzibati Xətalar Məcəl-

ləsində dəyişiklik edilməsi haqqında qanun layihəsinə. 

Xatırladım ki, bu qanun layihəsi də 3 maddədən ibarətdir. 

Xahiş edirəm, 1-ci maddəyə münasibət bildirin. Buyurun.  

 
Səsvermənin nəticələri (saat 11.50 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 

 

Çox sağ olun, 1-ci maddə qəbul edildi. 

İndi isə 2-ci maddəni mən səsə qoyuram. Buyurun.  

 
Səsvermənin nəticələri (saat 11.51 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir  97 

Nəticə:  Qəbul edildi 

 

Çox sağ olun, bu maddə də qəbul edildi.  

Nəhayət, 3-cü maddəni mən səsə qoyuram. Buyurun.  

 
Səsvermənin nəticələri (saat 11.51 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

Çox sağ olun, qəbul edildi. 

Qanun layihəsini mən bütövlükdə səsə qoyuram. Xahiş 

edirəm, diqqətli olun. Münasibət bildirin, buyurun.  

 
Səsvermənin nəticələri (saat 11.52 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

Çox sağ olun, qanun layihəsi ikinci oxunuşda qəbul 

edildi.  

Hörmətli deputatlar, gündəliyin 6-cı məsələsinə keçirik. 

Bu məsələ “Dövlət müəssisəsinin səhmdar cəmiyyətinə 

çevrilməsinin qaydaları haqqında Əsasnamə”nin təsdiq 

edilməsi haqqında” Qanunda və digər iki qanunda dəyi-

şiklik edilməsi barədə qanun layihəsidir. Qanun layihəsini 

İqtisadi siyasət, sənaye və sahibkarlıq komitəsinin üzvü 

Anar Məmmədov təqdim edəcək. Anar müəllim, buyurun.  

 A.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü. 

Təşəkkür edirəm. Çox hörmətli sədr, hörmətli həm-

karlar. Bu qanun layihəsi birinci oxunuşda hörmətli həm-

karlarımıza təqdim edilmişdir. Qeyd etmək istərdim ki, 

qanun layihəsində düzəlişlər prosedur xarakteri daşıyır və 

qanunvericiliyə uyğunlaşdırılması məqsədi ilə hazırlan-

mışdır. Xatırlatmaq istərdim ki, təklif olunan dəyişik-

liklərə əsasən müvafiq icra hakimiyyəti orqanı müəs-

sisələrin özəlləşdirilməsi planına uyğun olaraq, səhmdar 

cəmiyyətini təsis edir və təsis sənədlərini qüvvədə olan 

qanunvericiliyə əsasən dövlət qeydiyyatını aparan Dövlət 

Vergi Xidmətinə təqdim edir.  

Layihədəki “Torpaq icarəsi haqqında” Qanunda olan 

dəyişiklik 5-ci maddədə “dövlət müəssisə, idarə və təş-

kilatlarının yerləşdiyi” ifadəsinin daha geniş “dövlətə 

məxsus olan hüquqi şəxslərin istifadəsində olan” ifadəsi 

ilə əvəzlənməsidir.  

Qanun  layihəsi ikinci oxunuşda bizim komitədə müza-

kirə edilmiş, dəyişiklik və tövsiyələr təklif edilməmişdir. 

Hörmətli millət vəkillərini birinci oxunuşda layihənin 

predmeti ilə bağlı hər hansı əlavə rəy və təklif olmadı-

ğından, layihənin lehinə səs verməyə dəvət edirəm. 

Sədrlik edən. Anar müəllim, çox sağ olun.  

Qanun layihəsinə Aqrar siyasət komitəsində də baxılıb 

və mən indi hörmətli Tahir  müəllimdən xahiş edim. Tahir 

müəllim, xahiş edirəm, komitənin rəyini bildirin.  

T.Rzayev, Milli Məclisin  Aqrar siyasət komitəsinin 

sədri.  

Hörmətli sədr, komitənin rəyi müsbətdir, səsə qoyulma-

sını xahiş edirəm.  

Sədrlik edən. Tahir müəllim, çox sağ olun.  

Hörmətli həmkarlar, bu qanun layihəsini də, təbii ki, 

əvvəl əsas kimi qəbul etməliyik. Ona görə də, xahiş 

edirəm, qanun layihəsinə əsas kimi münasibət bildirin. 

Buyurun.  

 
Səsvermənin nəticələri (saat 11.54 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun, əsas kimi qəbul edildi.  

Hörmətli həmkarlar, görürəm ki, qanun layihəsi ilə 

bağlı çıxış etmək istəyən yoxdur və maddələr üzrə səsver-

məyə keçirik. Layihədə 3 maddə var. Xahiş edirəm, 1-ci 

maddəyə münasibət bildirin.  

 
Səsvermənin nəticələri (saat 11.55 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə:  Qəbul edildi 

 

Çox sağ olun, 1-ci maddə qəbul edildi. 

İndi 2-ci və 3-cü maddələri mən səsə qoyuram.  

 
Səsvermənin nəticələri (saat 11.55 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə:  Qəbul edildi 

 

Çox sağ olun, bu maddələr də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 11.55 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, gündəliyin 7-ci məsələsinə keçirik. 

Bu, “Dövlət rüsumu haqqında” Qanunda dəyişiklik edil-

məsi barədə qanun layihəsidir. Məsələ barəsində İqtisadi 

siyasət, sənaye və sahibkarlıq komitəsinin üzvü hörmətli 

Mahir Abbaszadə məlumat verəcək. Mahir müəllim, bu-

yurun.  

 M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

Çox sağ olun, Sahibə xanım. Hörmətli xanım sədr, hör-

mətli həmkarlar. Qanun layihəsi aksiz və məcburi nişan-

lanmalı malların dövriyyəsinin tənzimlənməsi, bu malların 

istehsalı, satışı, dövriyyəsinə vergi nəzarətinin təmin edil-

məsi məqsədi ilə hazırlanmışdır. Məcəllədə təklif edilən 

dəyişiklik, şübhəsiz ki, ölkədə kölgə iqtisadiyyatının 

aradan qalxmasına, aksizli malların və aksiz markalarının 

saxtalaşdırılmasının qarşısının alınmasına və son nəticədə 

istehlakçıların hüquqlarının qorunmasına böyük təsir 

göstərəcəkdir.  

Hörmətli xanım sədr, birinci oxunuşdan sonra hörmətli 

həmkarlarımız tərəfindən qanun layihəsinə hər hansı bir 

dəyişiklik və yaxud təklif verilməmişdir. Buna görə qanun 

layihəsini ikinci oxunuşda səsə qoymağınızı Sizdən xahiş 

edirik. Çox sağ olun.  

Sədrlik edən. Sağ olun,  Mahir müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun, münasibət bildirin.  

 
Səsvermənin nəticələri (saat 11.57 dəq.) 

Lehinə 93 

Əleyhinə 0 

Bitərəf 1 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, əsas kimi qəbul edildi.  

Kimsə çıxış etmək istəyir? Yox. Onda mən qanun la-

yihəsini maddələr üzrə səsə qoyacağam. Bu qanun layihəsi 

1 maddədən ibarətdir. Xahiş edirəm, həmin bu maddəyə 

münasibət bildirin. Buyurun.  
 

Səsvermənin nəticələri (saat 11.57 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 
 

Çox sağ olun, maddə qəbul edildi.  

İndi isə qanun layihəsini mən bütövlükdə səsə qoyu-

ram. Buyurun, münasibət bildirin.  
 

Səsvermənin nəticələri (saat 11.58 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin növbəti 3 məsələsi, 

yəni 8-ci, 9-cu və 10-cu məsələləri cənab Prezidentin bir 

məktubu ilə Milli Məclisə daxil olmuşdur və mahiyyətcə 

bir-birinə bağlıdırlar, yaxındırlar. Gündəliyin 8-ci 

məsələsi Mülki Məcəllədə dəyişiklik edilməsi haqqında, 

9-cu məsələ “Daşınmaz əmlakın dövlət reyestri haqqında” 

Qanunda dəyişiklik edilməsi barədə və 10-cu məsələ isə 

“Notariat haqqında” Qanunda dəyişiklik edilməsi barədə 

qanun layihələridir.  

Yenə də mən təklif edirəm, 3 məsələyə dair birgə 

ümumi məlumat verilsin, müzakirəni və səsverməni də, 

həmişə olduğu kimi, ayrılıqda keçirəcəyik. Qanun layihə-

lərinə  İqtisadi siyasət, sənaye və sahibkarlıq komitəsində, 

eləcə də Hüquq siyasəti və dövlət quruculuğu komitəsində 

baxılıb. Mən ona görə də hörmətli Tahir Mirkişilidən 

xahiş edirəm. Sizə söz verirəm, buyurun, komitənizdə olan 

məsələ ilə bağlı məlumat verin.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun, hörmətli xanım sədr. Hörmətli həm-

karlar, hər 3 qanun layihəsi daşınmaz əmlak hüquqlarının 

dövlət qeydiyyatına alınması, onun məhdudlaşdırılması və 

bu prosesdə notariat orqanlarının fəaliyyətinin elektron 

alətlərdən istifadə olunması ilə bağlı münasibətlərin tən-

zimlənməsini özündə ehtiva edir. Qanun layihələri vahid 

pəncərə prinsipinin yaranması, bu vahid pəncərə prinsipi 

əsasında notariat orqanlarının vətəndaşlardan sənəd istəmə-

məklə, mövcud olan elektron resurslarından istifadə etməklə 

bu hüquqların qeydiyyata alınmasını özündə ehtiva edir.  

Mühüm yeniliklərdən biri “B” anlayışına yeni tərif 

verilir. “B” anlayışının yeni tərifinin məzmunu ondan 

ibarətdir ki, o, notariat orqanlarında qeydiyyata alınmazsa, 

onda onun hər hansı bir hüquqi mənası yoxdur.  

Layihələr barəsində birinci oxunuşda da tərəfimizdən 

kifayət qədər məlumat verilib. Hər hansı bir  dəyişiklik 

bizə daxil olmadığına görə layihələri olduğu kimi səsə 

qoymağınızı Sizdən xahiş edirəm. Çox sağ olun.  

Sədrlik edən. Tahir müəllim, çox sağ olun.  

Bu layihələrə Hüquq siyasəti və dövlət quruculuğu 

komitəsində də baxılıb. Mən hörmətli Nurlan Həsənovu 

dəvət edirəm. Nurlan müəllim, xahiş edirəm, komitənin 



 343 

rəyi haqqında məlumat verin. 

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü. 

Hörmətli Sahibə xanım, Hüquq siyasəti və dövlət 

quruculuğu komitəsində məsələyə baxılmışdır. Komitənin 

rəyi müsbətdir. Səsə qoyulmasını xahiş edirəm.   

Sədrlik edən. Nurlan müəllim, çox sağ olun.  

Hörmətli həmkarlar, qanun layihələrini əsas kimi qəbul 

etməliyik. 8-ci məsələni əsas kimi səsə qoyuram.  

 
Səsvermənin nəticələri (saat 12.01 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

8-ci məsələ əsas kimi qəbul edildi.  

9-cu məsələni mən əsas kimi səsə qoyuram. Buyurun.   

 
Səsvermənin nəticələri (saat 12.01 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə:  Qəbul edildi 

 

Çox sağ olun, qəbul edildi.  

10-cu məsələni əsas kimi səsə qoyuram. Münasibət 

bildirin.  

Səsvermənin nəticələri (saat 12.01 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, qəbul edildi.  

Hörmətli həmkarlar, çıxış etmək istəyən yoxdur. Ona 

görə  səsverməyə keçirik. 8-ci məsələ, yəni Mülki Məcəl-

lədə dəyişiklik edilməsi haqqında qanun layihəsi 5 mad-

dədən ibarətdir. Mən onların ikisini bir, üçünü də bir səsə 

qoyacağam. Xahiş edirəm, 1-ci, 2-ci maddələrə münasibət 

bildirin. Buyurun.   
 

Səsvermənin nəticələri (saat 12.02 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun, bu maddələr qəbul edildi.  

İndi isə 3-cü, 4-cü və 5-ci maddələri mən səsə qoyu-

ram. Buyurun.   

 
Səsvermənin nəticələri (saat 12.03 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, bu maddələr də qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Buyurun.  

 
Səsvermənin nəticələri (saat 12.03 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, 9-cu məsələyə keçirik, yəni “Da-

şınmaz əmlakın dövlət reyestri haqqında” Qanunda dəyi-

şiklik edilməsi barədə qanun layihəsi. Bu  qanun layihə-

sində 6 maddə var və mən onları  üç-üç səsə qoyacağam. 

İndi isə xahiş edirəm,  birinci 3 maddəyə münasibət bildirin.  
 

Səsvermənin nəticələri (saat 12.04 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Çox sağ olun, bu 3 maddə qəbul edildi.  

4-cü, 5-ci və 6-cı maddələri mən səsə qoyuram. Bu-

yurun.  

Səsvermənin nəticələri (saat 12.04 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Çox sağ olun, bunlar da qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Buyurun. 
 

Səsvermənin nəticələri (saat 12.04 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 
 

Çox sağ olun, qanun layihəsi ikinci oxunuşda qəbul 

edildi.  

İndi isə 10-cu məsələnin səsverməsinə keçirik. Xatırla-

dım ki, bu, “Notariat haqqında” Qanunda dəyişiklik edil-

məsi barədə qanun layihəsidir. Bu qanun layihəsində 3 

maddə var. 1-ci maddəyə münasibət bildirin. Buyurun.  
 

Səsvermənin nəticələri (saat 12.05 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

Çox sağ olun, 1-ci maddə qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 12.05 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Çox sağ olun, 2-ci maddə də qəbul edildi.  

Nəhayət, 3-cü maddəni mən səsə qoyuram. Buyurun.  

 
Səsvermənin nəticələri (saat 12.06 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

Çox sağ olun, bu maddə də qəbul edildi.  

İndi isə qanun layihəsini mən bütövlükdə səsə 

qoyuram. Buyurun, münasibət bildirin.  

 
Səsvermənin nəticələri (saat 12.06 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

Hörmətli deputatlar, biz gündəliyin 11-ci məsələsinə 

keçirik. Bu məsələ “Prokurorluq orqanlarında qulluqda 

fərqlənməyə görə” və “Prokurorluq orqanları ilə səmərəli 

əməkdaşlığa görə” Azərbaycan Respublikası medallarının 

təsis edilməsi ilə əlaqədar “Azərbaycan Respublikasının 

orden və medallarının təsis edilməsi haqqında” Qanunda 

dəyişiklik edilməsi barədə  qanun layihəsidir. Məsələyə 

dair məlumat vermək üçün mən Hüquq siyasəti və dövlət 

quruculuğu komitəsinin üzvü hörmətli Əminə xanım 

Ağazadəyə söz verirəm. Əminə xanım, buyurun.  

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü. 

Hörmətli sədr, hörmətli həmkarlar. Qanun layihələri 

barədə birinci oxunuş zamanı məlumat verilmişdir. Hər 

hansı bir təklif daxil olmadığından, olduğu kimi səsə 

qoyulmasını xahiş edirəm.  

Sədrlik edən. Əminə xanım, çox sağ olun.  

Hörmətli həmkarlar, yenə də xatırladım, ikinci oxunuş-

dur, biz qanun layihəsini əsas kimi qəbul etməliyik. Bu-

yurun, münasibət bildirin.  

 
Səsvermənin nəticələri (saat 12.07 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən var. Fəzail Ağamalı. Fəzail müəl-

lim, buyurun.  

F.Ağamalı. Təşəkkür edirəm, hörmətli xanım sədr. 

Əslində, mənim sualım var, çıxışım yox idi. Suala yazıl-

maq istədim, alınmadı. Qanun layihəsinə mən müsbət, 

lehinə səs verəcəyəm.  

Bir məsələ ilə əlaqədar dəqiqləşdirmək istəyirəm. “Pro-

kurorluq orqanları ilə səmərəli əməkdaşlığa görə” medalı 

kimlərə verilir, bunlarla bağlı 1.1-ci maddədə qeyd olunub 

ki, “Azərbaycan Respublikasının və xarici ölkələrin döv-

lət”, bu, aydındır və “digər qurumlarının”. Bir də “habelə 

beynəlxalq təşkilatların”, bu da aydındır. “Digər qurumla-

rının” deyəndə nə, hansı qurumlar nəzərdə tutulur? Təşək-

kür edirəm.  

Sədrlik edən. Çox sağ olun, Fəzail müəllim.  

Əminə xanım, suala cavabınız varsa, buyurun, səsləndirin.  

Ə.Ağazadə. Hörmətli Fəzail müəllim, biz “xarici ölkə-

lərin digər qurumlarının” dedikdə, məsələn, prokurorluq 

orqanlarının beynəlxalq təşkilatlarla, “digər qurumlar” 

dedikdə isə qeyri-hökumət təşkilatları ilə birgə fəaliyyəti 

olur. Bir sıra layihələr həyata keçirirlər. Yəni onların da 

bu əməkdaşlığa görə təltif edilməsi nəzərdə tutulur.   

Sədrlik edən. Əminə xanım, çox sağ olun.  

Fəzail müəllim, Sizi qane elədi də. 

Yerdən. (Eşidilmir.)  

Sədrlik edən. Hörmətli həmkarlar, daha çıxış etmək 

istəyən yoxdur. Ona görə biz qanun layihəsini maddələr 

üzrə qəbul etməliyik. Bu layihədə 5 maddə var. Mən 

onların ikisini bir, üçünü isə bir səsə qoyacağam. İndi isə 

xahiş edirəm, 1-ci və 2-ci maddələrə münasibət bildirin. 

Buyurun.   

Səsvermənin nəticələri (saat 12.09 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, bu maddələr qəbul edildi.  

İndi isə 3-cü, 4-cü və 5-ci maddələri mən səsə qoyu-

ram. Buyurun, bunlara da münasibət bildirin.   

 
Səsvermənin nəticələri (saat 12.10 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

Çox sağ olun, bu 3 maddə də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun.  
 

Səsvermənin nəticələri (saat 12.10 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir  97 

Nəticə: Qəbul edildi 
 

Çox sağ olun, qanun layihəsi ikinci oxunuşda  qəbul 

edildi. 

Hörmətli həmkarlar, növbəti məsələlərə keçirik. Gün-

dəliyin 12-ci və 13-cü məsələləri cənab Prezidentin bir 

məktubu ilə Milli Məclisə daxil olub, mahiyyətcə də bir-

birinə yaxındırlar. Beləliklə, gündəliyin 12-ci məsələsi 

“Prokurorluq haqqında” Qanunda dəyişiklik edilməsi 

barədə, 13-cü məsələ isə “Prokurorluq orqanlarında qulluq 

keçmə haqqında”  Qanunda dəyişiklik edilməsi barədə qa-

nun layihələridir. Əminə xanım, mən yenə də Sizdən xahiş 

edirəm, buyurun, qanun layihələrini təqdim edin.   

Ə.Ağazadə. Hörmətli Sahibə xanım, hörmətli həm-

karlar. Qeyd olunan qanun layihələri barədə birinci oxu-

nuş zamanı ətraflı məlumat verilmişdir. Bir məsələni hör-

mətli həmkarlarımın nəzərinə çatdırmaq istəyirəm, qanun 

layihələrinin komitədə müzakirəsi zamanı  belə bir təklif 

səsləndirilmişdir ki, qanunlar 2023-cü il yanvarın 1-dən 

qüvvəyə minsin. Bu məsələ qanunvericilik təşəbbüsü sub-

yekti ilə razılaşdırılıb. Xahiş edirəm, nəzərə alasınız.  

Sədrlik edən. Çox sağ olun, Əminə xanım.  

Hörmətli həmkarlar, biz indi qanun layihələrini əsas ki-

mi qəbul etməliyik. Ona görə də xahiş edirəm, 12-ci məsə-

lənin əsas kimi qəbul edilməsinə münasibət bildirin. Bu-

yurun. 

 
Səsvermənin nəticələri (saat 12.12 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, bu məsələ əsas kimi qəbul edildi.  

İndi isə 13-cü məsələni mən əsas kimi səsə qoyuram. 

Buyurun.   
 

Səsvermənin nəticələri (saat 12.12 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 
 

Çox sağ olun, bu qanun layihəsi də əsas kimi qəbul 

edildi.  

Çıxış etmək istəyən yoxdursa, icazə verin, biz maddələr 

üzrə səsverməyə keçək. 12-ci məsələ, yəni “Prokurorluq 

haqqında” Qanunda dəyişiklik edilməsi barədə qanun layi-

həsində 2 maddə var. Xahiş edirəm, 1-ci maddəyə münasi-

bət bildirək.  
 

Səsvermənin nəticələri (saat 12.13 dəq.) 

Lehinə 93 

Əleyhinə 1 

Bitərəf 0 

Səs vermədi 1 

İştirak edir 95 

Nəticə:  Qəbul edildi 
 

Çox sağ olun, qəbul edildi.  

2-ci maddəyə münasibət bildirin. Buyurun.  
 

Səsvermənin nəticələri (saat 12.13 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə:  Qəbul edildi 
 

Çox sağ olun, bu maddə də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 12.14 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, qanun layihəsi ikinci oxunuşda  qəbul 

edildi.  

Hörmətli həmkarlar, 13-cü məsələ, “Prokurorluq orqan-

larında qulluq keçmə haqqında” Qanunda dəyişiklik edil-

məsi barədə qanun layihəsi də 2 maddədən ibarətdir. Xa-

hiş edirəm, 1-ci maddəyə münasibət bildirin. Buyurun.  

 
Səsvermənin nəticələri (saat 12.14 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, qəbul edildi.  

2-ci maddəyə münasibət bildirin. Buyurun.  

Səsvermənin nəticələri (saat 12.15 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 
 

Çox sağ olun, bu maddə də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun, münasibət bildirin.  
 

Səsvermənin nəticələri (saat 12.15 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 
 

Çox sağ olun, qanun layihəsi ikinci oxunuşda  qəbul 

edildi.  

Hörmətli deputatlar, biz gündəliyin 14-cü məsələsinə 

keçirik. Bu məsələ Əmək Məcəlləsində dəyişiklik edil-

məsi haqqında qanun layihəsidir. Layihəni təqdim etmək 

üçün mən Əmək və sosial siyasət komitəsinin sədri hör-

mətli Musa Quliyevə söz verirəm. Musa müəllim, buyu-

run, söz Sizindir.  

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun. Hörmətli xanım sədr, hörmətli millət və-

killəri. Əmək Məcəlləsində təklif edilən dəyişikliklər bi-

rinci oxunuşda ətraflı təqdim olundu və birinci oxunuşda 

qəbul olundu. Deputat həmkarlarım tərəfindən heç bir eti-

raz, suallar səslənilmədi. Eyni zamanda, ikinci oxunuşda 

da komitədə müzakirə olunarkən heç bir əlavə təklif ol-

mayıbdır.  

Qısaca olaraq layihənin əsas mahiyyətini bir daha 

həmkarlarıma xatırlatmaq istəyirəm. Layihə işçinin peşə-

ixtisas səviyyəsinin artırılmasına yönələn əlavə təhsil 

almaq, öz səviyyəsini yüksəltmək, imtahan verib sertifikat 

almaq və  yeni ixtisaslara yiyələnmək üçün yeni hüquqi 

baza yaradır, imkanları genişləndirir. Eyni zamanda, bu 

layihə işəgötürənin də üzərinə müəyyən hüquqi məsuliy-

yət qoyur ki, işçinin peşə ixtisasının artırılmasına yardı-

mını göstərsin. Başqa bir mühüm tərəfi isə iş yerlərinin 

ixtisarları zamanı işçinin əlavə aldığı təhsil, ixtisas və 

verdiyi sertifikat imtahanlarının nəticələri də nəzərə alınıb. 

Bu məqsədlə qanun layihəsinin 11-ci, 65-ci, 67-ci, 78-ci 

və 179-cu maddələrində dəyişiklik edilmişdir. Xahiş edi-

rəm, qanun layihəsini ikinci oxunuşda dəstəkləyəsiniz. Tə-

şəkkür edirəm.  

Sədrlik edən. Çox sağ olun, Musa müəllim.  

Hörmətli həmkarlar, müzakirəyə keçməzdən əvvəl biz 

qanun layihəsini əsas kimi qəbul etməliyik. Münasibət 

bildirin, buyurun.   

 
Səsvermənin nəticələri (saat 12.17 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, əsas kimi qəbul edildi.  

İndi isə çıxış etmək istəyənlər var. Siyavuş Novruzov. 

Siyavuş müəllim, buyurun.  

S.Novruzov. Təşəkkür edirəm. Hörmətli xanım sədr, 

hörmətli deputatlar. Bu, yəqin ki, bütün həmkarlarımızı 

narahat edən məsələlərdən biridir. Peşə fəaliyyətinin ar-

tırılması ilə əlaqədar, xüsusi ilə, hörmətli Sahibə xanım, 

bu məsələdə mən müəllimlərlə əlaqədar toxunmaq istə-

yirəm. Çox böyük bir problem var.  

Dövlət ali təhsil müəssisələri var, Elm və Təhsil Nazir-

liyinin tərkibində olan ali təhsil müəssisələrini müəllim 

ixtisası üzrə bitiriblər. Elələri var, qırmızı diplomla bitirib. 

Bitirib qurtardı, gəlib müəllim işləməkdən ötrü buna 

deyirlər ki, yenidən get, attestasiyadan keç, səni müəllim 

götürək. Pedaqoji Universitetin müəllimlik fakültəsini 

bitirib, ədəbiyyat, Azərbaycan dili  müəllimidir. Dövlət 

buna diplom verib, bunun biliyini qiymətləndirib. Altın-

dan qol çəkilib, möhür vurulub. Ondan sonra bunun 4 il, 5 

il, yaxud 6 il orada oxuduğu təhsili biz qoyuruq bir qırağa, 

Elm və Təhsil Nazirliyində Kadrlar idarəsində yaranmış 

bir komissiya var, gedib o komissiyadan da keçməlidir. 

Ondan sonra müəyyən olunur ki, bu, müəllim işləyə bilər, 

işləyə bilməz. İndi nəzərə alsaq ki, ölkəmizdə 200 mindən 

artıq bəlkə də müəllim var. Bu müəllimlərin bir qrupunun 

attestasiyadan keçməsi, onun təyin olunması, getməsi, axı, 

bilirsiniz. Ola bilər, burada mən razıyam, bax, bu Məcəl-

lədə dəyişikliklə əlaqədar ki, ixtisasartırma elə olmalıdır, 

orada gəlib iki ay oxuyub ixtisasını artırmalıdır və ondan 

sonra imtahan götürə bilərlər. Yəni ali məktəbi bitirdikdən 

sonra bu insan 5 il dərs deyir, 5 ildən sonra yeni dərsliklər, 

yeni qanunlar çıxıbdır, yeni ənənələr yaranıbdır, yeni 

sistemə doğru gedirik. Bu, elə həkimlərə də aiddir.  

Müəllimlərin, yaxud da həkimlərin təkmilləşdirilməsi 

institutunda gəlib yenilikləri öyrənirlər, professorlar, alim-

lər bunlara dərs verirlər, ondan sonra imtahan verirlər. 

Əgər imtahandan keçirsə, yenidən öz yerinə qayıdır, keç-

mirsə, qalıb təhsilinə davam edir. Bu ali məktəbi bitirən 

kimi gərək gedib iş tapmaqdan ötrü yenə də testdən 

keçməlidir. Ona görə də burada bir düzgün olmayan... İndi 

başqa sahələr də götürüb bunu özlərində tətbiq edirlər, 

başqa-başqa nazirliklər də bu sistemi tətbiq edirlər.  

Yaxşı, bu dövlətdən diplom alıb. Xaricdə belə olanda, 

məsələn, Harvard Universitetini qurtaran gətirib diplo-

munu verir, qəbul etməyəndə ya gedir “Harvard”ı, ya da 

başqasını məhkəməyə verir ki, sən mənə düzgün dərs 

verməmisən. Əgər nəzərə alsaq ki, bəziləri də pullu 

oxuyubdur, pul ödəyibdir, həmin universitet bundan pul 

alıbdır. Hər il də 2500, 3500, 4500 manat pul ödəyibdir. 

Bunun pulu, demək, havayı yerə gedir ki, buna lazımi dərs 

verməyiblər. Bəs lazımi dərs verməyiblərsə, onda niyə 

buna diplom veriblər? O baxımdan da mən hesab edirəm 

ki, bu məsələ ciddi məsələdir. Bu, müəllimləri də, bütün 

insanları da narahat edir. Hesab edirəm ki, hər yerdə 

müəllimin qədrini orada yaşayan insanlar, şagirdlər, ora-

dakı camaat bilir. Burada oturub, tutalım ki, ya Lerikdə, 

ya Qazaxda, ya da götürək, Naxçıvanda müəllim təyin 

etmək uyğun olan sistem deyil. Bu sistem haradan gəlib 

çıxıb ortaya mən bilmirəm. Ona görə də bu məsələlərlə 

bağlı biz qanunvericiliyimizdə də təkmilləşdirmə aparma-

lıyıq. Aidiyyəti strukturlar da öz fəaliyyətində bu təkmil-

ləşdirməni aparmalıdırlar ki, insanların rahatlığını biz 

təmin edə bilək. Təşəkkür edirəm. 

Sədrlik edən. Siyavuş müəllim, sağ olun. Siyavuş 

müəllim, ikinci oxunuşdur, mətnə hansı isə bir təklifiniz 

varmı? Mətnə. 

 Yerdən. (Eşidilmir.)  

 Sədrlik edən.Yox. Oldu, çox sağ olun.  

Hörmətli həmkarlar, daha çıxış etmək istəyən yoxdur. 

Biz qanun layihəsini maddələr üzrə qəbul etməliyik. Bu 

layihədə 5 maddə var. Mən onların ikisini bir, üçünü də 

bir səsə qoyacağam. Xahiş edirəm, 1-ci və 2-ci maddələrə 

münasibət bildirin.  

 
Səsvermənin nəticələri (saat 12.22 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Qəbul edildi.  

3-cü, 4-cü və 5-ci maddələri səsə qoyuram. Buyurun.  
 

Səsvermənin nəticələri (saat 12.23 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə:  Qəbul edildi 
 

Çox sağ olun, bu 3 maddə də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun.  
 

Səsvermənin nəticələri (saat 12.23 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, növbəti məsələlər, 15-ci və 16-cı 

məsələlər cənab Prezidentin bir məktubu ilə Milli Məclisə 

daxil olub. Bunlar da bir-birinə yaxındırlar. Gündəliyin 

15-ci məsələsi “Əmək pensiyaları haqqında” Qanunda 

dəyişiklik edilməsi barədə, gündəliyin 16-cı məsələsi isə 

“Dövlət qulluğu haqqında” Qanunda dəyişiklik edilməsi 

barədə qanun layihələridir. Yenə də mən təklif edirəm ki, 

təqdimatlar ayrılıqda olsa da, müzakirə birgə aparılsın və 

səsvermələr isə ayrılıqda keçirilsin. Musa müəllim, xahiş 

edirəm, Siz 15-ci məsələyə dair məlumat verin. Bu, Sizin 

məsələnizdir.  

M.Quliyev. Çox sağ olun. Hörmətli xanım sədr, 

hörmətli millət vəkilləri, “Əmək pensiyaları haqqında” 

Qanunda təklif olunan dəyişikliklər Azərbaycanda sığorta 

pensiyası sisteminin təkmilləşdirilməsi barəsində konsep-

siyanın tələblərindən və cənab Prezidentin “Əmək pensi-

yaçılarının sosial müdafiəsi sahəsində əlavə tədbirlər haq-

qında” 2022-ci il 8 fevral tarixli Sərəncamından irəli gələn 

məsələlərin həlli üçün işlənib hazırlanmışdır. Layihə 

barədə birinci oxunuş zamanı tərəfimizdən ətraflı məlumat 

verilmişdir və birinci oxunuşda bütün deputat həmkar-

larım bu layihəni dəstəkləmişlər. Dəstəyə görə hər bir 

deputat həmkarıma təşəkkür edirəm.  

Bir daha qısa olaraq mahiyyətcə bildirmək istəyirəm ki, 

qanunda edilən dəyişikliklər iki istiqaməti özündə ehtiva 

edir. Pensiya artımının vahid indeksasiya metodunun ölkə 

üzrə tətbiq olunması və müvafiq icra hakimiyyəti orqanı 

tərəfindən əmək pensiyalarına edilən maddi yardımın 

pensiyaya əlavə edilməsinin hüquqi bazasının yaradılması. 

Hər iki istiqamət pensiyaçılarımızın sosial müdafiəsini 

gücləndirən istiqamətlərdir. Bu qanunun qəbul edilməsi ilə 

biz Azərbaycanda pensiyaçıların sosial təminatını daha da 

yaxşılaşdırmış olacağıq. Bu məqsədlə qanunun 1-ci, 6-cı, 

20-ci, 26-cı, 29-cu və 45-ci maddələrində dəyişiklik edil-

mişdir. Qanun layihəsini ikinci oxunuşun tələblərinə uy-

ğun müzakirədən sonra dəstəkləməyinizi xahiş edirəm. 

Təşəkkür edirəm.  

Sədrlik edən. Çox sağ olun, Musa müəllim.  

Hörmətli Əli müəllim, 16-cı məsələni Siz təqdim 

edəcəksiniz? Xatırladıram, bu, “Dövlət qulluğu haqqında” 

Qanunda dəyişiklik edilməsi barədə qanun layihəsidir. 

Buyurun, Əli müəllim. 

Ə.Hüseynli. Sağ olun, xanım sədr. Bizim komitənin 

müzakirəsində olan məsələ sırf uyğunlaşdırma xarak-

terlidir. Artıq Musa müəllimin məruzəsindən geniş aydın 

oldu. Ona görə “Dövlət qulluğu haqqında” Qanundan 

“pensiya” sözü çıxarılır, ancaq müavinət qalacaq. Çünki 

bundan sonra bütün o məsələlər “Əmək pensiyaları haq-

qında” Qanunla tənzimlənəcək. Çox sağ olun.  

Sədrlik edən. Çox sağ olun, Əli müəllim.  

Hörmətli həmkarlar, qanun layihələrini əsas kimi qəbul 

etməliyik. 15-ci məsələnin əsas kimi qəbul edilməsinə, 

xahiş edirəm, münasibət bildirin.  

 
Səsvermənin nəticələri (saat 12.27 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, 15-ci məsələ əsas kimi qəbul edildi. 

16-cı məsələni mən indi səsə qoyuram. Buyurun.  

 
Səsvermənin nəticələri (saat 12.27 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Çox sağ olun, bu qanun layihəsi də əsas kimi qəbul 

edildi.  

İndi isə çıxış etmək istəyənlər var. Vüqar Bayramov. 

Vüqar müəllim, buyurun. 

V.Bayramov. Çox təşəkkür edirəm, hörmətli xanım 

sədr. Hörmətli xanım sədr, hörmətli millət vəkilləri, mən 

də ikinci oxunuşun tələblərinə uyğun olaraq, bir sıra 

təkliflərimi sizinlə bölüşmək istərdim.  

Əvvəla, qeyd etmək istərdim ki, bu qanun layihəsi, 

bütövlükdə, sosial təminat sisteminin gücləndirilməsi 

baxımından fundamental bir addımdır. Xüsusən nəzərə 

alsaq ki, bu, ölkəmizdə vahid indeksasiya mexanizminin 

tətbiq edilməsinə imkan verəcək və eyni zamanda, Azər-

baycanda ilk dəfə olaraq yardımların, əmək pensiyalarının 

indeksasiyası zamanı nəzərə alınması və indeksləşdiril-

məsinə imkan verəcək. Təbii ki, bu da əmək pensiyası 

alan vətəndaşlarımızın pensiyasının yalnız öz pensiya 

məbləğlərinin indeksasiyası deyil, həm də yardımların 

indeksasiyası nəticəsində artmasına imkan verəcək. 

Xüsusən nəzərə alsaq, bu ilin ilk 7 ayında Azərbaycanda 

orta aylıq əmək haqqı 14,1 faiz artıb, bu o deməkdir ki, 

artıq gələn ildən etibarən bu qanunda olan dəyişikliklərin 

qəbul edilməsindən sonra ölkədə əmək pensiyaçılarının 

pensiya məbləğləri tam olaraq orta hesabla 14 faiz artacaq. 

Bu da, təbii ki, sosial təminat sisteminin daha da güc-

ləndirilməsi baxımından vacibdir. Praktik olaraq bu qanun 

layihəsi cənab Prezidentin sosial sahəyə diqqətinin və eyni 

zamanda, siyasi iradəsinin bir daha nümayiş etdirilməsi 

anlamına gəlir.  

Konkret olaraq, ikinci oxunuşun tələblərinə uyğun, bir 

neçə maddə üzrə təkliflərimi qeyd etmək istərdim. Əvvəla, 

6.2-ci maddə məhz bu qanun layihəsində ikinci istiqamət, 

yəni yardımların nəzərə alınmasını və indeksasiya edil-

məsini nəzərdə tutur. Amma nəzərə alsaq ki, təklif edilən 

dəyişiklikdə 2022-ci ildə yardımlar nəzərə alınır, daha 

məqsədəuyğun olardı ki, həmin qanunda, bütövlükdə, cari 

il və növbəti illərdə yardımların indeksasiyası məsələsi 

aydın şəkildə qeyd olunsun. Çünki nəzərə alsaq ki, 

möhtərəm cənab Prezident tərəfindən pensiyaçıların sosial 

təminatı ilə bağlı mütəmadi göstərişlər və sərəncamlar 

olur. Ona görə də həmin yardımların növbəti illərdə də 

indeksasiya edilməsi və 6.2-ci maddədə bunun qeyd 

edilməsi məqsədəuyğun olardı. Məhz 20.2-ci və 20.3-cü 

maddələrdə əmək haqqı ilə yanaşı, əlavələrin nəzərə 

alınmasının qeyd edilməsi, düşünürəm ki, vacibdir. Çünki 

nəzərə alsaq ki, məhz həmin maddələrdə əmək haqqı alan 

və gələcəkdə bu maddələr çərçivəsində pensiyası müəy-

yənləşən vətəndaşlarımızın bir qismi əmək haqqı ilə ya-

naşı, eyni zamanda, əlavələr alır və təbii, əlavələrin nəzərə 

alınması həm də onların pensiya məbləğinə pozitiv təsir 

göstərəcək. Baxmayaraq ki, bu, 29-cu maddədə nəzərə 

alınıb, bunun əlaqələndirilməsi və indeksasiya edilməsi 

çox vacibdir.  

Eyni zamanda, 20.7-ci maddədə vahid indeksasiya tət-

biq edilməsi nəzərdə tutulmur. Məncə, bunun da gələ-

cəkdə vahid indeksasiya mexanizminə cəlb edilməsi və 

20.7-ci maddə üzrə əmək haqqı alan və gələcəkdə pensi-

yaya çıxan vətəndaşlarımızın da vahid indeksasiya siste-

mindən istifadəsi imkanlarının yaradılması məqsədəuyğun 

olardı. 26.1-ci maddə,  qeyd  etdiyimiz  kimi, yardım  

məbləğlərinin  aylar   üzrə müəyyənləşdirilməsi və indek-

sasiyaya daxil edilməsini nəzərdə tutur. Amma bunun da 

daha aydın şəkildə qeyd edilməsinə ehtiyac var. Çünki 

burada söhbət yardım məbləğlərinin indeksasiyaya daxil 

edilməsindən gedir. Nəzərə alaq ki, yardımlar illik olur, 

amma bu yardımlar 12-yə bölünərək aylıq yardım məbləği 

müəyyənləşdirildikdən sonra pensiyaya əlavə olunur və 

indeksasiya olunaraq pensiyada artımlarla müşahidə olu-

nur. O baxımdan 26.4-cü maddəyə də baxılması və xü-

susən də aylıq yardım məbləğinin müəyyənləşdirilməsi ilə 

bağlı daha konkret istiqamətlərin müəyyənləşdirilməsi 

məqsədəuyğun olardı. 

Bütövlükdə,  qanun layihəsi həm birinci oxunuş, həm 

də ikinci oxunuşun tələblərinə cavab verir. O baxımdan 

mən də hörmətli həmkarlarımı kifayət qədər vacib olan və 

sosial təminat sisteminin gücləndirilməsinə xidmət edəcək 

qanun layihəsini dəstəkləməyə çağırıram. Çox təşəkkür 

edirəm. 

Sədrlik edən. Çox sağ olun.  

İndi isə Etibar Əliyev. Etibar müəllim, buyurun.  

E.Əliyev. Təşəkkür edirəm, hörmətli xanım sədr. Mən 

bir məsələyə toxunmaq istəyirəm. Əlbəttə, mən bu komi-

tələrin üzvü deyiləm. Bəlkə də mənim qaldırdığım məsələ 

həmin komitələrdə müzakirə olunub. Bu, 16-cı məsələ ilə 

bağlıdır. “Dövlət qulluğu haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi. Bu dəyişiklikdə, 

göründüyü kimi, yalnız bir söz, “pensiya” sözü çıxarılır. 

Amma niyə çıxarılır? Cavabı çox qeyri-müəyyən formada 

arayışda əsaslandırılmağa çalışılır. “Pensiya” sözünün 

çıxarılması vətəndaşlarımıza nə verəcək? Bu, rəqəmlərdə 

izah olunmur. Amma pensiya olan yerdə mütləq rəqəm 

olmalıdır. Suallar yaranır, məsələn, dövlət qulluqçusunun 

vəziyyətinin yaxşılaşması 2023-cü ildə nə qədər və neçə 

faiz olacaq? Büdcə bundan udacaq, yoxsa uduzacaq? Əl-

bəttə, hansı isə rəqəmlər var, amma bu deyilmir. Əgər 

açıqlanmasa, bu, ciddi mübahisə və müzakirələrə gətirər ki, 

onda sosial müdafiə, bu istiqamətə yönələn xərclərin azal-

ması aydın şəkildə görünə bilər. Təşəkkür edirəm, sağ olun. 

Sədrlik edən. Sağ olun. 

Arzu Nağıyev. Arzu müəllim, buyurun.  

A.Nağıyev. Təşəkkür edirəm, xanım sədr. Vüqar müəl-

lim burada o əlavələrlə bağlı dedi. Bu gün cəmiyyətdə 

əsas məsələlərdən biri bu vahid indeksasiya metoduna 

keçilmə xüsusi şərtlərlə pensiya alan şəxslərə də şamil 

olunduğu üçün kiçik bir arayış vermək istəyirəm.  

Komitədə biz bu barədə danışdıq. Yəni xüsusi şərtlərlə 

pensiya alan şəxslərin aylıq pensiyalarına 2022-ci ildə 

ödənilən 10 faiz maddi yardım onların pensiyalarının tər-

kibinə daxil edildikdən sonra pensiya məbləği artırıla-

caqdır. Yəni bu, hərbçilərə aiddir. Məsələn, hərbçi kimi 

1000 manat pensiya alan pensiyaçının pensiyası 2023-cü 

ilin yanvar ayının 1-dən 1100 manatdan hesablanaraq 

artırılacaqdır. Yəni o 10 faiz yardım onun üzərinə gəlir, 

oradan hesablanır. Vahid indeksasiya tətbiq edilərsə, 

xüsusi şərtlərlə pensiyaya çıxan şəxslərin pensiyaları hər il 

mütləq artırılacaqdır. İndeksasiya bütün məbləğə, həm 

qulluq əlavəsinə, həm də sığorta hissəsinə şamil ediləcək. 

Hazırda isə bu mexanizmlə artım yalnız ümumi əsaslarla 

pensiyalarda baş verir. Məsələn, indeksasiya faizi 14 faiz 

olarsa, 2023-cü ilin yanvar ayının 1-dən yuxarıda qeyd 

olunan hərbçinin 1100 manat pensiya məbləği 154 manat 

artırılaraq 1254 manat, yəni 1100 üzərinə gəlinsin 14 faiz 

təşkil edəcək.  

Bundan başqa, qeyd etmək istərəm ki, dövlət qulluq-

çusu, hərbi qulluqçu və sair şəxslər pensiya təyin edildik-

dən sonra 6 il və daha çox işlədikdə və ya işdən çıxdıqda 

topladıqları kapitala əsasən pensiyalarının ümumi məbləği 

yenidən hesablanaraq artırılacaqdır. Belə ki, hazırda bu 

şəxslərin pensiyalarının sığorta hissəsində artım olduqda 

həmin artım qədər qulluq əlavəsi azaldığından pensiyanın 

ümumi məbləği dəyişmir. Bu da pensiya alanların maddi 

vəziyyətinin yaxşılaşmasına səbəb olacaqdır. Layihənin 

qəbul olunmasına səs verməyinizi xahiş edirəm.  

Sədrlik edən. Sağ olun.  

Musa müəllim, buyurun. 

M.Quliyev. Çox sağ olun. Sadəcə, izahat vermək is-

təyirdim. Burada hörmətli Vüqar müəllim, Etibar müəllim, 

Arzu müəllim çıxış etdilər. Hər üçünə təşəkkür edirəm. 

Vüqar müəllim bu məsələləri komitə iclasında da qaldır-

mışdı, biz onu qanun layihəsinin subyektləri ilə də müza-

kirə etmişik. Vüqar müəllim deyən məsələ prinsipial ola-

raq qanun layihəsində öz əksini tapıbdır. Yəni ümumi şə-

kildə öz əksini tapıb. Sadəcə, Vüqar müəllim onu daha da 

detallaşdırmaq və hər birini ayrı-ayrı maddələrə gətirməyi 

təklif edir. Biz bunu da yenə müzakirə edərik və bu məcəl-

lədə gələcək dəyişikliklərdə uyğun olarsa, onu bu qanunda 

dəyişikliklərdə nəzərə alarıq. Vüqar müəllimə də deyərik.  

Vüqar müəllim, dediniz ki, 20.7-ci maddədə indeksasi-

ya nəzərə alınmır. 20-ci maddə, bütövlükdə, xüsusi şərt-

lərlə pensiya alanlara şamil olunur və burada hamısına 

indeksasiya şamil olunacaqdır.  

Etibar müəllim, Siz dediniz, “Dövlət qulluğu haqqında” 

Qanunda niyə “pensiya” sözü çıxarılır. Bu, “Əmək pen-

siyaları haqqında” Qanunda edilən dəyişikliklərlə bağlı bir 

məsələdir və burada da dövlət qulluqçusunun pensiyası 

yenə də indeksasiya olunub artırılacaqdır. Burada heç bir 

problem yoxdur.  

Arzu müəllimə qanunu dəstəklədiyinə görə təşəkkürü-

mü bildirirəm. Xanım sədr, xahiş edirəm, səsə qoyasınız.  

Sədrlik edən. Çox sağ olun, Musa müəllim.  

Daha çıxış etmək istəyən yoxdur. Mən qanun layihə-

lərini əvvəl maddələr üzrə, sonra isə bütövlükdə səsə qo-

yacağam.  

15-ci məsələ, yəni “Əmək pensiyaları haqqında” Qanun-

da dəyişiklik edilməsi barədə qanun layihəsində 3 maddə 

var. Xahiş edirəm, 1-ci maddəyə münasibət bildirək.  

 
Səsvermənin nəticələri (saat 12.37 dəq.) 

Lehinə 95 

Əleyhinə 0 

Bitərəf 2 

Səs vermədi 2 

İştirak edir 99 

Nəticə:  Qəbul edildi 

 

Çox sağ olun, 1-ci maddə qəbul edildi.  

2-ci maddəni mən səsə qoyuram. Buyurun.  

 
Səsvermənin nəticələri (saat 12.38 dəq.) 

Lehinə 95 

Əleyhinə 0 

Bitərəf 2 

Səs vermədi 1 

İştirak edir 98 

Nəticə:  Qəbul edildi 

 

Çox sağ olun, qəbul edildi.  

3-cü maddəni səsə qoyuram.  

 
Səsvermənin nəticələri (saat 12.38 dəq.) 

Lehinə 94 

Əleyhinə 0 

Bitərəf 2 

Səs vermədi 1 

İştirak edir 97 

Nəticə:  Qəbul edildi 

 

Qəbul edildi, çox sağ olun.   

İndi isə, hörmətli həmkarlar, xahiş edirəm, qanun layi-

həsinə bütövlükdə münasibət bildirin. Buyurun.  

 
Səsvermənin nəticələri (saat 12.38 dəq.) 

Lehinə 97 

Əleyhinə 0 

Bitərəf 2 

Səs vermədi 0 

İştirak edir 99 

Nəticə:  Qəbul edildi 

Çox sağ olun, qanun layihəsi ikinci oxunuşda qəbul 

edildi.  

16-cı məsələdə, yəni “Dövlət qulluğu haqqında” Qa-

nunda dəyişiklik edilməsi barədə qanun layihəsində iki 

maddə var. Təbii, bir-bir səsə qoyacağam.  

1-ci maddəyə, xahiş edirəm, münasibət bildirin. Bu-

yurun.  

 
Səsvermənin nəticələri (saat 12.39 dəq.) 

Lehinə 98 

Əleyhinə 0 

Bitərəf 1 

Səs vermədi 0 

İştirak edir 99 

Nəticə:  Qəbul edildi 
 

Qəbul edildi, çox sağ olun.  

2-ci maddəni mən səsə qoyuram. Buyurun.  
 

Səsvermənin nəticələri (saat 12.39 dəq.) 

Lehinə 95 

Əleyhinə 0 

Bitərəf 1 

Səs vermədi 0 

İştirak edir 96 

Nəticə:  Qəbul edildi 
 

Qəbul edildi, çox sağ olun.  

İndi isə qanun layihəsinə bütövlükdə münasibət bildi-

rin. Buyurun.  

 
Səsvermənin nəticələri (saat 12.40 dəq.) 

Lehinə 99 

Əleyhinə 0 

Bitərəf 1 

Səs vermədi 0 

İştirak edir 100 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, növbəti 17-ci məsələyə keçirik. Bu 

məsələ Əmək Məcəlləsində dəyişiklik edilməsi haqqında 

qanun layihəsidir. Məsələyə dair məlumat vermək üçün, 

Musa müəllim, mən Sizdən xahiş edəcəyəm, buyurun, mə-

lumat verin.  

M.Quliyev. Çox sağ olun. Hörmətli xanım sədr, hör-

mətli millət vəkilləri. Əmək Məcəlləsində edilən dəyişik-

liklər barədə birinci oxunuşda ətraflı məlumat vermişik. 

Birinci oxunuşda bütün deputat həmkarlarımız qanun 

layihəsini dəstəkləyiblər. Təşəkkür edirəm. Komitədə də 

müzakirə zamanı əlavə təkliflər daxil olmayıbdır. Xahiş 

edirəm ki, ikinci oxunuşda qanun layihəsini müzakirə edib 

qəbul edəsiniz. Təşəkkür edirəm.  

Sədrlik edən. Çox sağ olun, Musa müəllim.  

Bu qanun layihəsinə Ailə, qadın və uşaq məsələləri ko-

mitəsində də baxılmışdır. Ona görə də mən hörmətli Hic-

ran xanımdan xahiş edirəm, komitənin rəyini bildirin. Bu-

yurun. 

H.Hüseynova, Milli Məclisin Ailə, qadın və uşaq 

məsələləri komitəsinin sədri. 

Hörmətli xanım sədr, hörmətli həmkarlar. Musa müəl-

lim qanunla bağlı ətraflı məlumat verdi. Bizim komi-

təmizdə də bu məsələyə baxılıb və ikinci oxunuşa tövsiyə 

olunmuşdur. Heç bir əlavə yoxdur. Çox sağ olun.  

Sədrlik edən. Çox sağ olun, Hicran xanım.  

Hörmətli həmkarlar,  xahiş edirəm, qanun layihəsinin 

əsas kimi qəbul edilməsinə münasibət bildirin.  

 
Səsvermənin nəticələri (saat 12.41 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə:  Qəbul edildi 

 

Çox sağ olun, əsas kimi qəbul edildi.  

Görürəm ki, çıxış etmək istəyən yoxdur. Ona görə biz 

səsverməyə keçəcəyik. Biz qanun layihəsini maddələr 

üzrə qəbul etməliyik. Burada 4 maddə var. Mən onları iki-

iki səsə qoyacağam. Xahiş edirəm, 1-ci və 2-ci maddələrə 

münasibət bildirin. Buyurun.  

 
Səsvermənin nəticələri (saat 12.42 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə:  Qəbul edildi 

 

Çox sağ olun, bu maddələr qəbul edildi.  

3-cü və 4-cü maddələri indi səsə qoyuram. Buyurun.  

 
Səsvermənin nəticələri (saat 12.42 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, qəbul edildi.  

İndi isə qanun layihəsini ikinci oxunuşda bütövlükdə 

səsə qoyuram. Buyurun.  

 
Səsvermənin nəticələri (saat 12.43 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

18-ci məsələyə keçirik. “Şəhid adının əbədiləşdirilməsi 

və şəhid ailələrinə edilən güzəştlər  haqqında” Qanunda 

dəyişiklik edilməsi barədə qanun layihəsidir. Musa müəl-

lim, yenə də Sizdən xahiş edirəm, buyurun, məsələyə dair 

məlumat verin.  

M.Quliyev. Çox sağ olun. Hörmətli xanım sədr, 

hörmətli millət vəkilləri. “Şəhid adının əbədiləşdirilməsi 

və şəhid ailələrinə edilən güzəştlər  haqqında” Qanun 

birinci oxunuşda müzakirə olunan zaman millət vəkilləri 

bu barədə ətraflı çıxış etdilər.  

Hörmətli xanım sədr, Siz də sağ olun, şərait yaratdınız. 

Hətta birbaşa qanunun predmetinə aid olmayan məsələlər 

də səsləndi. Əlbəttə, bu, həssas məsələdir, hər birimizi 

narahat edən, düşündürən məsələdir. Amma mən istəyirəm 

bir neçə kəlmə ilə bu məsələyə öz mövqeyimi bildirəm. 

Bu gün də iclasın əvvəlində belə çıxışlar səsləndi. 

Əlbəttə, şəhid adının əbədiləşdirilməsi və şəhid ailələ-

rinə edilən güzəştlər barədə dövlətimizin olduqca böyük 

işləri var. Bütün şəhidlərimizin, demək olar ki, adı əbədi-

ləşibdir, istər kollektiv əbədiləşmə, istərsə də fərdi qay-

dada əbədiləşmə. Kollektiv şəkildə, demək olar ki, bütün 

rayonlarda şəhidlər parkı, onların memorial lövhələri var. 

Hər bir şəhidin adı orada əbədiləşdirilib, yazılıbdır. Amma 

xüsusi qəhrəmanlıq    göstərən,   xüsusi   ordenlər    alan,    

“Vətən Müharibəsi Qəhrəmanı”, “Milli Qəhrəman”  adları  

alan   adamların, – dünya   təcrübəsində də belədir, – adı 

fərdi qaydada əbədiləşdirilir.  Bu   mənada,  biz   deməyək 

ki, şəhidlərimizin adı əbədiləşdirilməyibdir. Bütün şəhid-

lərimizin adı əbədiləşdirilibdir.  

O ki qaldı şəhid ailələrinə edilən güzəştlər və imtiyaz-

lara, bizim qanunda 20-yə yaxın güzəşt və imtiyaz nəzərdə 

tutulub. Bunların hamısı da həyata keçirilir.  

Hörmətli həmkarlar, ümumiyyətlə, insanın ən birinci 

sosial ehtiyacı nədir? Sağlamlıq, sağlamlığının bərpası. 

Bütün şəhidlərimizin ailələrinin və qazilərimizin istər sağ-

lamlığının bərpası, istərsə də protezləşdirmə, digər reabili-

tasiya vasitəsi ilə təmin olunması, sanator-kurort müalicəsi-

nə cəlb olunması, xarici ölkələrdə müalicəsinin aparılması 

dövlət səviyyəsində yüksək səviyyədə həyata keçirilir. 

İnsanın ikinci sosial ehtiyacı nədir? Mənzil təminatıdır. 

Mənzil təminatı da yüksək səviyyədə həyata keçirilir. 

Birinci Qarabağ müharibəsi şəhidlərinin ailələrinin, qa-

zilərin də, demək olar ki, – cənab Prezidentin göstərişi var, 

– 2024-cü ilin sonuna qədər hamısının mənzil təminatı 

həyata keçirilib qurtaracaqdır. Artıq 13 mindən çox mənzil 

verilibdir. Bu proses davam edir. İkinci Qarabağ mü-

haribəsi şəhidlərinin də, demək olar ki, ailələrinin əksəriy-

yəti mənzillə təmin olunubdur.    

Digər sosial ehtiyacımız nədir? Təhsillə bağlı. Bütün 

təhsil təminatları da həyata keçirilib və dövlət vəsaiti hesa-

bına şəhid ailələri, üzvləri də, qazilərimiz də və qaziləri-

mizin övladları bu təminatları alırlar. Ona görə, xahiş edi-

rəm, şəhidlərin ailələrinin, qazilərin problemlərindən danı-

şanda ilk növbədə dövlətin gördüyü işləri biz söyləmə-

liyik, insanlarımıza çatdırmalıyıq.  

Hörmətli həmkarlar, biz indi postmüharibə sindromu 

dövründə yaşayırıq. 2020-ci ilin noyabrında müharibə bi-

tibdir, Azərbaycanın  qələbəsi əldə olunubdur. Amma bü-

tün dünya təcrübəsi göstərir ki, müharibələrdən sonra 5 il, 

10 il postmüharibə sindromu yaşanır. Ona görə də həmin 

dövrdə biz həssas olmalıyıq. Çıxışlarımızda bir az ehtiyatlı 

olmalıyıq və görülən işləri də deməliyik. Əlbəttə, burada 

söyləndi, dinləmələr keçirilsin. Dinləmələr keçirilər. Am-

ma mən xahiş edirəm, bir dəfə də demişəm, dinləmələrə 

qədər hər kəs təkliflərini yazılı şəkildə komitəyə versin. 

Oturaq, bir yerdə müzakirə edək. Dar çərçivədə müzakirə 

edək. Ondan sonra ictimailəşdirək, qanunda da lazım olan 

dəyişiklikləri edək.  

Hər dəfə bu məsələləri burada qaldıranda bizə onlarca 

müraciət olur. Bilirsiniz, müharibədə 100 mindən çox 

bizim insanımız iştirak edibdir. Onun cəmisi 1 faizi narazı 

qalanda bu, min adam edir. Hər gün mən, bizim komitə 

üzvləri burada, demək olar ki, 3 nəfər, 5 nəfər şəhid 

ailəsinin üzvünü, Qarabağ qazisini, veteranı qəbul edirik. 

Bəzisinə izah edirik, bəzilərinin, doğrudan da, həll olun-

malı problemləri var. Bəzilərini, doğrudan da, maariflən-

dirməyə ehtiyac var. Mən hesab edirəm, biz işimizi bu 

istiqamətdə qursaq daha yaxşı olar.  

Yoxsa, Məclisdə hər gün belə çıxışlar bəzi spekulyativ 

addımlara da yol açır. Xahiş edirəm, bu məsələdə mənim 

fikirlərimi nəzərə alasınız və bu gün qanunda edilən 

dəyişiklik də, yəqin ki, yalnız ikinci oxunuşun tələbində  

müzakirə ediləcəkdir. Burada mahiyyət ondan ibarətdir ki, 

şəhid ailələrinə göstərilən xərclərin vəsait mənbələri daha 

da genişləndirilir və dövlət icbari şəxsi sığorta vəsaiti də 

bu mənbələrin sırasına daxil edilir. Diqqətinizə görə 

təşəkkür edirəm. Xahiş edirəm, qanun layihəsini ikinci 

oxunuşda dəstəkləyəsiniz.  

Sədrlik edən. Sağ olun.  

Hörmətli həmkarlar, xahiş edirəm, qanun layihəsinin 

əsas kimi qəbul edilməsinə münasibət bildirin. Buyurun. 
 

Səsvermənin nəticələri (saat 12.48 dəq.) 

Lehinə 96 

Əleyhinə 0 

Bitərəf 0 

Səs vermədi 2 

İştirak edir 98 

Nəticə:  Qəbul edildi 
 

Çox sağ olun, əsas kimi qəbul edildi.   

Hörmətli həmkarlar, çıxış etmək istəyən yoxdur. Mən 

qanun layihəsini maddələr üzrə səsə qoyacağam. Layihədə 

1 maddə var. Xahiş edirəm, bu maddəyə münasibət bil-

dirin. Buyurun.  
 

Səsvermənin nəticələri (saat 12.49 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

Çox sağ olun, qəbul edildi.  

İndi isə mən qanun layihəsinə bütövlükdə münasibət 

bildirməyinizi xahiş edəcəyəm. Buyurun.  

 
Səsvermənin nəticələri (saat 12.49 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, qanun layihəsi ikinci oxunuşda  qəbul 

edildi. 

Hörmətli həmkarlar, bununla da bizdə ikinci oxunuşda 

olan qanun layihələri başa çatdı.  

Bizim gündəliyimizdə 4 məsələ var, onların hamısı 

birinci oxunuşda olan qanun layihələridir. Odur ki, xahiş 

edirəm, müzakirə zamanı çıxışlarda birinci oxunuşun tələb-

lərini nəzərə alasınız. Qeyd edim ki, gündəliyin 19-cu və 

20-ci məsələləri cənab Prezidentin bir məktubu ilə Milli 

Məclisə daxil olmuşdur. Lakin bu layihələrdə müxtəlif 

məsələlər tənzimləndiyinə görə  onlar ayrılıqda müzakirə 

ediləcək.  

19-cu məsələyə keçirik. Bu məsələ İnzibati Xətalar 

Məcəlləsində dəyişiklik edilməsi haqqında qanun layi-

həsidir. Məsələyə dair məlumat vermək üçün mən Nizami 

Səfərovdan xahiş edəcəyəm, Nizami müəllim, buyurun, 

təqdim edin.  

N.Səfərov. Hörmətli xanım sədr, hörmətli deputatlar. 

Azərbaycan Respublikasının Prezidenti qanunvericilik tə-

şəbbüsü qaydasında Azərbaycan Respublikasının İnzibati 

Xətalar Məcəlləsində dəyişiklik edilməsi barədə qanun 

layihəsini Milli Məclisin müzakirəsinə təqdim etmişdir. 

Layihənin əhatə etdiyi hüquqi tənzimləmə inzibati məsu-

liyyətə cəlb etmə və inzibati tənbeh tədbirləri ilə bağlı mə-

sələlərin təkmilləşdirilməsini iki istiqamət üzrə nəzərdə 

tutur.  Birincisi,  İnzibati Xətalar Məcəlləsində bir sıra ye-

ni müddəaların əlavə  olunması, ikincisi, mövcud forma-

larda dəyişikliklərin edilməsi. Həmçinin nəzərə almaq 

lazımdır ki, müzakirə etdiyimiz sənəd gündəliyin 20-ci 

məsələsi, “İcra haqqında” Azərbaycan Respublikasının 

Qanununda ediləcək dəyişikliklərlə bağlıdır.  

Məlum olduğu kimi, İnzibati Xətalar Məcəlləsinə əsasən 

inzibati tənbeh inzibati xətanın törədildiyi gündən, bir qayda 

olaraq, 3 ay keçənədək verilə bilər. Lakin təcrübədə müvafiq 

protokollardan, qərarlardan şikayət vermə və müvafiq şika-

yətlərə baxılma ilə əlaqədar bəzi hallarda 3 aylıq müddət 

yetərli olmur və 3 aylıq müddət keçdikdən sonra təqsirkar 

şəxsləri inzibati məsuliyyətə cəlb etmək imkan xaricində olur. 

Bununla əlaqədar layihədə inzibati məsuliyyətə cəlb etmə 

müddətinin 3 aydan 4 aya artırılması təklif olunur. 

“İcra haqqında” Azərbaycan Respublikasının Qanunun-

da dəyişikliklərlə bağlı İnzibati Xətalar Məcəlləsinin 

528.1-ci və 528.3-cü maddələrinın dispozisiyalarında 

dəyişiklik, 528.1-1-ci yeni maddə əlavə edilir. Sahibkarlıq 

sahəsində qanunsuz yoxlamaların qarşısının alınması və 

əmək qanunvericiliyinin tələblərinin qorunması baxımın-

dan sahibkarlıq sahəsində aparılan yoxlamalar və əmək 

qanunvericiliyi sahəsində müvafiq xətalarla bağlı məsuliy-

yətə cəlbetmə müddətinin 3 aydan 1 ilə artırılması, habelə 

sahibkarlıq sahəsində aparılan yoxlamaların vahid məlu-

mat reyestrinin qeydiyyata alınmadan yoxlamaların aparıl-

masına görə inzibati məsuliyyət nəzərdə tutan 602.1-ci 

maddənin sanksiyasında cərimə məbləğinin artırılması 

təklif olunur. Cərimələrin vaxtında ödənilməsi və bu 

sahədə səmərəliliyin artırılması məqsədi ilə məcburi icra 

olunacaq cərimələr üzrə təyin edilən qərarların müvafiq 

qurumlar tərəfindən elektron icra informasiya sisteminə 

göndərilməsi məsələsi yeni 159.13-1-ci maddədə nəzərdə 

tutulur. Birinci oxunuşda bu qanunun qəbul edilməsinə səs 

verməyinizi xahiş edirəm.  

İkinci məsələ 20-ci məsələdir. Bu, “İcra haqqında”  

Qanunda ediləcək dəyişikliklərlə bağlıdır. Layihəyə uyğun 

olaraq, “İcra haqqında” Qanunun 2 maddəsi – 7.1.4-cü və 

84.1-ci maddələrində dəyişikliklər edilməsi nəzərdə tu-

tulur. Birinci halda icra sənədlərində göstərilən məlu-

matlar sırasına tələbkar və borcluya aid məlumatlar əlavə 

edilir, 2-ci maddə üzrə icra məmurunun qəbul etdiyi qərar-

ların icra olunmamasına görə həmin subyekt tərəfindən 

inzibati xəta haqqında protokolun tərtib edilməsi təklif 

olunur. Qanun layihəsinin birinci oxunuşda qəbul edilmə-

sinə səs verməyinizi xahiş edirəm.  

Sədrlik edən. Çox sağ olun, Nizami müəllim.  

Siz 2 qanun layihəsi haqqında məlumat verdiniz. Mən 

baxıram ki, çıxış etmək istəyən var. Aydın Hüseynov.  

Aydın müəllim, buyurun.  

A.Hüseynov. Hörmətli xanım sədr, əlbəttə, müzakirə 

olunan bu qanunların hər biri vacibdir və bütövlükdə, biz 

burada hansı qanunları müzakirə edib qəbul ediriksə, bu, 

həm cəmiyyətdən, həm də proseslərdən irəli gələn mə-

sələlərdir. Bu da həmin qəbildəndir. Sadəcə olaraq, mən 

bir məsələ ilə bağlı istərdim, Nizami müəllimlə fikir-

lərimizi bölüşdürək.  

İnzibati cərimə ödənilmədikdə həmin inzibati cəriməni 

fiziki şəxslər ödəmirsə, həmin fiziki şəxsin əmək haqqın-

dan, təqaüdündən, yaxud pensiyasından tutulması üçün 

qərarın surəti əmək haqqı, təqaüd harada təyin olunur o 

müəssisəyə göndərilir və eləcə də pensiya harada təyin 

olunursa o orqana göndərilir. Mən belə fikirləşirəm ki, bu, 

düzdür, əmək haqqından tutulma məsələsi ola bilər. Sadə-

cə olaraq, əgər bu cərimə dövlətə   vurulan  hər  hansı  bir  

ziyan  müqabilində  deyilsə  və yaxud hər  hansı  bir kon-

kret şəxsə vurulan   ziyan  müqabilində  müəyyən olunmuş     

cərimə deyilsə, digər inzibati cərimələr, tutaq ki, yol ke-

çərkən, hər hansı bir qaydanı pozarkən yaranmış cərimə-

dirsə, pensiyaya, təqaüdə istiqamətlənməsi… Düzdür, bu, 

kütləvi hal ala bilər, sual qalxa bilər, yəni bu, həm həssas 

məsələ olduğu üçün, həm də elə hallar olur, tutaq ki, bu 

aylıq pensiyası ilə öz büdcəsini formalaşdırmış olur. 

Düzdür, onu ödəməyən şəxsin cəriməsindən söhbət gedir, 

yəni o göndərir, cərimənin ödənilməsi təmin olunmursa, 

buradakı cərimə vəzifəli şəxsə yönəlir. Sadəcə olaraq, bu 

vəzifəli şəxsin özü də, deyək, cərimələnməsin deyə o 

prosesi sürətləndirir. Ona görə də mən hesab edirəm, bir 

də fikrimi təkrar edib vaxtınızı almaq istəmirəm, burada 

təqaüd və pensiya ilə bağlı bəndlərə bir az həssas yanaşıl-

ması daha məqbul hesab olunardı. Təşəkkür edirəm.  

Sədrlik edən. Çox sağ olun.  

Nizami müəllim, sözünüz yoxdursa, mən səsverməyə 

keçim. 

Yerdən. (Eşidilmir.)  

Sədrlik edən. Hörmətli həmkarlar, 19-cu məsələyə bi-

rinci oxunuşda münasibətinizi bildirin.  

 
Səsvermənin nəticələri (saat 12.57 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə xahiş edirəm, 20-ci məsələyə münasibət bildi-

rək. Buyurun.  

 
Səsvermənin nəticələri (saat 12.57 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar,  icazə versəniz, bizim 2 məsələmiz 

qalıb, biz iclası fasiləsiz keçirək.  

Yerdən. (Eşidilmir.)  

Sədrlik edən. Çox sağ olun. Beləliklə, hörmətli həm-

karlar, bizim 2 məsələmiz var. Bunlar 21-ci və 22-ci mə-

sələlərdir. Bunlar da cənab Prezidentin bir məktubu ilə 

Milli Məclisə daxil olub. Gündəliyin 21-ci məsələsi Mülki 

Prosessual Məcəllədə, Ailə Məcəlləsində, “Azərbaycan Res-

publikasının Konsul Nizamnaməsi”ndə və “Dövlət rüsumu 

haqqında” Qanunda dəyişiklik edilməsi barədə qanun 

layihəsidir. Layihəni təqdim etmək üçün mən Hüquq siyasəti 

və dövlət quruculuğu komitəsinin üzvü hörmətli Bəhruz 

Məhərrəmova söz verirəm. Bəhruz müəllim, buyurun. 

B.Məhərrəmov, Milli Məclisin Hüquq siyasəti və 

dövlət quruculuğu komitəsinin üzvü. 

Təşəkkür edirəm. Hörmətli sədr, hörmətli həmkarlar. 

“Açıq hökumətin təşviqinə dair 2020–2022-ci illər üzrə 

Milli Fəaliyyət Planı”nda ölkəmizdə idarəetmə mexanizm-

lərinin təkmilləşdirilməsi, əhaliyə göstərilən dövlət xid-

mətlərinin keyfiyyətinin artırılması və şəffaflığın daha 

detallı təmini istiqamətində konkret istiqamətlər qoyulub. 

Bu gün müzakirəmizdə olan Mülki Prosessual Məcəllədə, 

Ailə Məcəlləsində, “Azərbaycan Respublikasının Konsul 

Nizamnaməsi”ndə və “Dövlət rüsumu haqqında”  Qanun-

da uyğunlaşdırma xarakterli dəyişikliyi ehtiva edən bu la-

yihə də məhz milli fəaliyyət planında qeyd etdiyimiz məq-

sədlərə xidmət edir.  

Konseptual niyyət ondan ibarətdir ki, vətəndaşı bəzi 

bürokratik rəsmiyyətlərdən azad edərək, onun işini asan-

laşdırıb vətəndaşın məmnunluğuna nail olaq. Layihənin 

mahiyyəti də ondan ibarətdir ki, ölümün qeydə alınması, 

uşağın övladlığa götürülməsi ilə bağlı dövlət qeydiy-

yatının aparılması üçün vətəndaş daha müxtəlif orqanlara 

qeydiyyat üçün müraciət etməyəcək, ondan arayışlar is-

tənilməyəcək. Vətəndaşlıq vəziyyəti aktı məhkəmə yolu 

ilə qeydə alınacaqsa, bu barədə məhkəmə qətnaməsi 3 gün 

ərzində “Elektron məhkəmə” sistemi vasitəsi ilə Ədliyyə 

Nazirliyinin elektron informasiya sisteminə ötürüləcək, 

vətəndaş da həmin müddətdən sonra gedib, sadəcə, şəhadət-

naməni alacaq. Yəni dövlət orqanları bu məsələləri öz ara-

larında həll edib vətəndaşı əlavə rəsmiyyətdən qurtaracaq.  

Hörmətli deputatlar, yəqin siz də razılaşarsınız ki, bu 

layihə dövlət xidmətlərinin müasir informasiya-kommuni-

kasiya texnologiyalarından və innovativ metodlardan isti-

fadə etməklə elektronlaşması sahəsində əldə edilən nailiy-

yətlərin növbəti mərhələsidir və bu mənada inanıram ki, 

bu qanun layihəsinə hər biriniz dəstəyinizi verəcəksiniz. 

Təşəkkür edirəm.  

Sədrlik edən. Bəhruz müəllim, çox sağ olun.  

Hörmətli həmkarlar, bu qanun layihəsinə üç komitədə 

baxılıb. İndi mən Ailə, qadın və uşaq məsələləri komitə-

sinin sədri hörmətli Hicran xanımdan xahiş edəcəyəm, 

Hicran xanım, buyurun, münasibətinizi bildirin. 

H.Hüseynova. Hörmətli xanım sədr, hörmətli həm-

karlar. Bəhruz müəllim qanun layihəsi haqqında çox ətraf-

lı məlumat verdi. Doğrudan da, çox vacib dəyişikliklərdir 

və bizim də komitəmizdə baxılıb, müsbət rəy verilib. 

Tövsiyə edirik ki, səsə qoyulsun. Çox sağ olun.  

Sədrlik edən. Hicran xanım, çox sağ olun.  

İkinci komitə, Beynəlxalq münasibətlər və parlament-

lərarası əlaqələr komitəsinin rəyini bildirmək üçün, Elman 

müəllim, mən Sizdən xahiş edəcəm. Buyurun, Elman 

Nəsirov. 

E.Nəsirov, Milli Məclisin Beynəlxalq münasibətlər və 

parlamentlərarası əlaqələr komitəsinin üzvü. 

Hörmətli xanım sədr, hörmətli həmkarlar, söhbət 

“Azərbaycan Respublikasının Konsul Nizamnaməsi”nin 

41-ci maddəsinin ikinci hissəsində edilən düzəlişdən ge-

dir. Həm komitə iclasında, həm də birinci oxunuşda bu 

məsələ ilə bağlı heç bir təklif daxil olmayıb. Ona görə də 

dəstəkləməyinizi xahiş edirəm. Sağ olun. 

Sədrlik edən. Çox sağ olun, Elman müəllim.  

Tahir müəllim, sizin komitənizdə də baxılıb. Xahiş 

edirəm, qısa məlumat verin. 

T.Mirkişili. Xanım sədr, bizim komitənin də rəyi 

müsbətdir. Səs verməyinizi xahiş edirəm. Çox sağ olun. 

Sədrlik edən. Çox sağ olun.  

Çıxış etmək istəyən yoxdur və mən qanun layihəsini 

səsə qoyuram. Buyurun, münasibətinizi bildirin, hörmətli 

həmkarlar.  
 

Səsvermənin nəticələri (saat 13.01 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar, biz gündəliyin sonuncu 

məsələsinə keçirik. 22-ci məsələdir və bu məsələ İnzibati 

Xətalar Məcəlləsində dəyişiklik edilməsi barədə qanun 

layihəsidir. Məsələyə dair məlumat vermək üçün, Bəhruz 

müəllim, mən yenə də Sizdən xahiş edirəm. Buyurun, 

məlumat verin. 

B.Məhərrəmov. Təşəkkür edirəm, hörmətli  sədr. Təq-

dim olunan bu qanun layihəsi ölümün qeydə alınması qay-

dalarının pozuntusuna görə inzibati məsuliyyət müəyyən 

eləyir. Məcəlləyə əlavə olunmasını təklif etdiyimiz 562-1-ci 

maddə elə həmin inzibati xətaya görə tənbeh tədbirini və 

sanksiyaları müəyyən eləyir. Qanun layihəsinə əsasən, 

inzibati xətanın subyekti tibb müəssisəsinin və aidiyyəti 

dövlət orqanlarının vəzifəli şəxsləri müəyyən olunur.  

Beləliklə, tibb müəssisəsi tərəfindən ölüm haqqında 

məlumatın müvafiq quruma dərhal göndərilməməsi və 

düzgün olmayan məlumatın ötürülməsinə görə, eyni 

zamanda, həmin orqan tərəfindən isə ölüm haqqında 

məlumatın müvafiq informasiya sisteminə ötürülməməsi 

və ya düzgün olmayan məlumatın ötürülməsinə görə 

vəzifəli şəxslər 150 manatdan 300 manata qədər məbləğdə 

cərimə ediləcək. 

Əziz həmkarlar, bu layihə daha öncə məruzə etdiyimiz 

layihəyə məzmunca bağlıdır və gördüyünüz kimi, dövlət 

xidmətlərinin müasir informasiya-kommunikasiya texno-

logiyalarından istifadə etməklə, həm də pozuntuya yol 

verilmədən təmin olunmasına yönəlib və hər birinizi 

məsələni dəstəkləməyə çağırıram. Sağ olun. 

Sədrlik edən. Çox sağ olun, Bəhruz müəllim.  

Görürəm, çıxış etmək istəyən yoxdur. Ona görə də mən   

qanun layihəsini səsə qoyuram. Buyurun, münasibət bil-

dirin.  

 
Səsvermənin nəticələri (saat 13.03 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, bununla da iclasımız başa çatdı. 

Mən hamıya təşəkkür edirəm. Bizim növbəti iclasımız 

ayın 18-dədir. Sağ olun. 

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 103 
 

Milli Məclisin iclas salonu. 

18 oktyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 104 deputatı iştirak etmişdir. 
 

Qeydiyyat (saat 11.01 dəq.) 

İştirak edir 97 

Yetərsay 83 
 

İclasa dəvət olunmuşlar: 
 

Orxan Məmmədov, Kiçik və Orta Biznesin İnkişafı 

Agentliyi İdarə Heyətinin sədri. 

Natiq Həsənov, Kiçik və Orta Biznesin İnkişafı Agent-

liyi İdarə Heyəti sədrinin birinci müavini. 
 

İclasın gündəliyinə aşağıdakı məsələlər daxil idi: 
 

1. “Azərbaycan Respublikasının İnsan hüquqları üzrə 

müvəkkili (ombudsman) haqqında” Azərbaycan Respub-

likasının Konstitusiya Qanununda dəyişiklik edilməsi ba-

rədə Azərbaycan Respublikası Konstitusiya qanununun la-

yihəsi (birinci oxunuş). 

2. Azərbaycan Respublikasının 2009-cu il 4 dekabr ta-

rixli 930-IIIQ nömrəli Qanunu ilə təsdiq edilmiş “Miq-

rasiya orqanlarında qulluq keçmə haqqında Əsasnamə”də 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

3. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

4. Azərbaycan Respublikasının Cinayət-Prosessual Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

5. Azərbaycan Respublikasının 1995-ci il 10 yanvar ta-

rixli 947 nömrəli Qanunu ilə təsdiq edilmiş “Hərbi qulluq-

çuların dövlətə vurduqları ziyana görə maddi məsuliyyəti 

haqqında Əsasnamə”də dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

6. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi (ikinci oxunuş). 

7. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qanu-

nunun layihəsi (ikinci oxunuş). 

8. Azərbaycan Respublikasının Torpaq Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

9. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

10. “Dövlət torpaq kadastrı, torpaqların monitorinqi və 

yerquruluşu haqqında” Azərbaycan Respublikasının Qa-



 386 

nununda dəyişiklik edilməsi barədə Azərbaycan Respubli-

kası qanununun layihəsi (ikinci oxunuş). 

11. “Qrant haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respubli-

kası qanununun layihəsi (ikinci oxunuş). 

12. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

13. Mikro, kiçik və orta sahibkarlığın inkişafı haqqında 

Azərbaycan Respublikası qanununun layihəsi (ikinci oxunuş). 

14. “Sahibkarlıq fəaliyyəti haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

15. Azərbaycan Respublikasının Vergi Məcəlləsində, 

“Sosial sığorta haqqında”, “Bələdiyyələrin maliyyəsinin 

əsasları haqqında”, “Tibbi sığorta haqqında” və “Daşınar 

əmlakın yüklülüyü haqqında” Azərbaycan Respublika-

sının qanunlarında dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

16. “Büdcə sistemi haqqında”, “İşsizlikdən sığorta haq-

qında” və “Hesablama Palatası haqqında” Azərbaycan Res-

publikasının qanunlarında dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

17. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

18. “Baytarlıq haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

19. “Dövlət qulluğu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

20. “İcbari sığortalar haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

21. “Yol hərəkəti haqqında”, “Notariat haqqında” və 

“Daşınmaz əmlakın dövlət reyestri haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər:  Sahibə Qafarova, Zahid Oruc, Elnur 

Allahverdiyev, Səməd Seyidov, Naqif Həmzəyev, Hicran 

Hüseynova, Rauf Əliyev, Vahid Əhmədov, Sahib Alıyev, 

Musa Qasımlı, Tahir Kərimli, Elman Nəsirov, Aqil Abbas, 

Fəzail İbrahimli 

 
Təklif: Gündəlik qəbul edilsin 

Səsvermənin nəticələri (saat 11.08 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

1. “Azərbaycan Respublikasının İnsan hüquqları 

üzrə müvəkkili (ombudsman) haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikası Konstitusiya 

qanununun layihəsi (birinci oxunuş). 

 

Çıxış etmişlər: Sahibə Qafarova, Əli Hüseynli, Zahid 

Oruc, Etibar Əliyev, Fəzail Ağamalı, Sahib Alıyev, 

Tamam Cəfərova, Qüdrət Həsənquliyev, Bəxtiyar Əliyev, 

Erkin Qədirli 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.29 dəq.) 

Lehinə 103 

Əleyhinə 0 

Bitərəf 1 

Səs vermədi 0 

İştirak edir 104 

Nəticə: Qəbul edildi 

 

2. Azərbaycan Respublikasının 2009-cu il 4 dekabr 

tarixli 930-IIIQ nömrəli Qanunu ilə təsdiq edilmiş 

“Miqrasiya orqanlarında qulluq keçmə haqqında 

Əsasnamə”də dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Kamal Cəfərov  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.30 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

3. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (ikinci oxunuş). 
 

Çıxış etmişlər: Sahibə Qafarova, Əli Hüseynli  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.32 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

Təklif: Layihə qəbul edilsin 

Səsvermənin nəticələri (saat 12.33 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.33 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 
 

4. Azərbaycan Respublikasının Cinayət-Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.32 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.34 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

Təklif: 3-cü və 4-cü maddələr qəbul edilsin 

Səsvermənin nəticələri (saat 12.34 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.35 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

5. Azərbaycan Respublikasının 1995-ci il 10 yanvar 

tarixli 947 nömrəli Qanunu ilə təsdiq edilmiş “Hərbi 

qulluqçuların dövlətə vurduqları ziyana görə maddi 

məsuliyyəti haqqında Əsasnamə”də dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

 

Çıxış etmişlər: Sahibə Qafarova, Ziyafət Əsgərov, 

Siyavuş Novruzov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.36 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 12.40 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

Təklif: 4–6-cı maddələr qəbul edilsin 

Səsvermənin nəticələri (saat 12.40 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: 7–9-cu maddələr qəbul edilsin 

Səsvermənin nəticələri (saat 12.40 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 10–12-ci maddələr qəbul edilsin 

Səsvermənin nəticələri (saat 12.41 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.41 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

6. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Aydın Hüseynov  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.44 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.45 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.46 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.46 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

7. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Nurlan Həsənov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.45 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.47 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.47 dəq.) 

Lehinə 95 

Əleyhinə 0 

Bitərəf 1 

Səs vermədi 1 

İştirak edir 97 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.47 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

8. Azərbaycan Respublikasının Torpaq Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (ikinci oxunuş). 

 

Çıxış etmişlər:  Sahibə Qafarova, Tahir Rzayev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.50 dəq.) 

Lehinə 91 

Əleyhinə 1 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.56 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.56 dəq.) 

Lehinə 92 

Əleyhinə 2 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

9. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Tahir Mirkişili, Qüd-

rət Həsənquliyev  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.51 dəq.) 

Lehinə 90 

Əleyhinə 2 

Bitərəf 1 

Səs vermədi 0 

İştirak edir 93 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.57 dəq.) 

Lehinə 94 

Əleyhinə 2 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.57 dəq.) 

Lehinə 93 

Əleyhinə 2 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.58 dəq.) 

Lehinə 91 

Əleyhinə 2 

Bitərəf 0 

Səs vermədi 3 

İştirak edir 96 

Nəticə: Qəbul edildi 
 

10. “Dövlət torpaq kadastrı, torpaqların monitorin-

qi və yerquruluşu haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 
 

Çıxış etmişdir:  Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.51 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.59 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.59 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

11. “Qrant haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.00 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.01 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.01 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

12. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Mahir Abbaszadə  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.03 dəq.) 

Lehinə 93 

Əleyhinə 0 

Bitərəf 1 

Səs vermədi 0 

İştirak edir 94 

Nəticə: Qəbul edildi 

 

Təklif: 1-ci və 2-ci maddələr qəbul edilsin 

Səsvermənin nəticələri (saat 13.03 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 3–5-ci maddələr qəbul edilsin 

Səsvermənin nəticələri (saat 13.04 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.04 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

13. Mikro, kiçik və orta sahibkarlığın inkişafı haq-

qında Azərbaycan Respublikası qanununun layihəsi 

(ikinci oxunuş). 

Çıxış etmişlər:  Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.09 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: Layihənin adı, preambulası, 1-ci və 2-ci mad-

dələr qəbul edilsin 

Səsvermənin nəticələri (saat 13.10 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: 3–5-ci maddələr qəbul edilsin 

Səsvermənin nəticələri (saat 13.11 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Təklif: 6-cı və 7-ci maddələr qəbul edilsin 

Səsvermənin nəticələri (saat 13.11 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 8–12-ci maddələr qəbul edilsin 

Səsvermənin nəticələri (saat 13.11 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Təklif: 13–15-ci maddələr qəbul edilsin 

Səsvermənin nəticələri (saat 13.11 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

14. “Sahibkarlıq fəaliyyəti haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (ikin-

ci oxunuş). 

 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.09 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

15. Azərbaycan Respublikasının Vergi Məcəlləsində, 

“Sosial sığorta haqqında”, “Bələdiyyələrin maliyyə-

sinin əsasları haqqında”, “Tibbi sığorta haqqında” və 

“Daşınar əmlakın yüklülüyü haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi 

(ikinci oxunuş). 
 

Çıxış etmişlər: Sahibə Qafarova, Mahir Abbaszadə, 

Musa Quliyev, Siyavuş Novruzov, Əhliman Əmiraslanov  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.15 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 
 

Təklif: 1-ci və 2-ci maddələr qəbul edilsin 

Səsvermənin nəticələri (saat 13.16 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Təklif: 3–5-ci maddələr qəbul edilsin 

Səsvermənin nəticələri (saat 13.16 dəq.) 

Lehinə 89 

Əleyhinə 1 

Bitərəf 0 

Səs vermədi 1 

İştirak edir 91 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 
 

16. “Büdcə sistemi haqqında”, “İşsizlikdən sığorta 

haqqında” və “Hesablama Palatası haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun la-

yihəsi (ikinci oxunuş). 
 

Çıxış etmişlər: Sahibə Qafarova, Tahir Mirkişili, Musa 

Quliyev 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.18 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.19 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

Təklif: 2-ci maddə qəbul edilsin 

Səsvermənin nəticələri (saat 13.19 dəq.) 

Lehinə 87 

Əleyhinə 0 

Bitərəf 0 

Səs vermədi 2 

İştirak edir 89 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 13.19 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

17. “Dövlət rüsumu haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxu-

nuş). 

 

Çıxış etmişlər:  Sahibə Qafarova, Məşhur Məmmədov  

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.22 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.23 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.23 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.24 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

18. “Baytarlıq haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Tahir Rzayev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.22 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.24 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.24 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

19. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 
 

Çıxış etmişlər:  Sahibə Qafarova, Əli Hüseynli  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.25 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 
 

Təklif: Layihə qəbul edilsin 

Səsvermənin nəticələri (saat 13.26 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.26 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

20. “İcbari sığortalar haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 
 

Çıxış etmişlər:  Sahibə Qafarova, Əli Məsimli  
 

Təklif: Qanun qəbul edilsin 

Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

21. “Yol hərəkəti haqqında”, “Notariat haqqında” 

və “Daşınmaz əmlakın dövlət reyestri haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun 

layihəsi (üçüncü oxunuş). 
 

Çıxış etmişlər:  Sahibə Qafarova, Nurlan Həsənov, Əli 

Məsimli  
 

Təklif: Qanun qəbul edilsin 

Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 
 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

18 oktyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli deputatlar, hörmət-

li media nümayəndələri. Hörmətli həmkarlar, xahiş edi-

rəm, qeydiyyatdan keçək. 

 
Qeydiyyat (saat 11.01 dəq.) 

İştirak edir 97 

Yetərsay 83 

 

Çox sağ olun, yetərsay var, iclasa başlaya bilərik.  

Hörmətli həmkarlar! Bildiyiniz kimi, həm Birinci, həm 

də İkinci Qarabağ müharibələri dövründə Ermənistan si-

lahlı qüvvələri dinc əhaliyə qarşı çoxsaylı müharibə cina-

yətləri törətmişlər. 2020-ci il oktyabrın 17-də münaqişə 

zonasından kənarda yerləşən Gəncə şəhərinin mərkəzi qa-

dağan olunmuş silahlardan, o cümlədən ballistik raketlər-

dən və kasetli bombalardan istifadə edilməklə növbəti 

dəfə atəşə tutulmuşdur. Bu dövlət terrorizmi aktı nəticə-

sində 15 nəfər dinc sakin həyatını itirmiş, 79 mülki şəxs 

yaralanmışdır.  

Ümumiyyətlə, 44 günlük Vətən müharibəsi dövründə 

Gəncəyə 5 raket hücumu nəticəsində 26 dinc sakin  həlak 

olmuş, 175 adam yaralanmışdır. Onu da deyim ki, Gən-

cəyə qarşı terror aktlarının ildönümü ilə əlaqədar dünən 

Gəncədə anım mərasimləri, beynəlxalq konfrans və digər 

tədbirlər keçirilmişdir. Milli Məclisin deputatları həmin 

tədbirlərdə iştirak etmişlər.  

Biz erməni terroru nəticəsində şəhid olmuş insanları-

mıza Allahdan rəhmət, onların yaxınlarına səbir diləyirik.  

Hörmətli həmkarlar! Bildiyiniz kimi, bu gün Azərbay-

can tarixinin yeni bir dövrünün başlanğıcını qoymuş Müs-

təqilliyin bərpası günüdür. Ötən əsrin əvvəllərində Azər-

baycan Xalq Cümhuriyyətinin elan olunması, təqribən 70 

il sonra, 1991-ci il oktyabrın 18-də isə dövlət müstəqil-

liyinin bərpa edilməsi Azərbaycan xalqının dövlətçilik po-

tensialının yeni şəraitdə real şəkil alması və qəlbində 

yaşatdığı müstəqillik arzusunun gerçəkləşməsi idi. Lakin 

xalqımız əsrin əvvəllərində qurduğu dövlətini cəmi 23 ay 

yaşada bilmişdirsə, əsrin sonlarına yaxın müstəqil döv-

lətini Ulu Öndər, dünya miqyaslı siyasi və dövlət xadimi 

Heydər Əliyevin qüdrətli zəkası və müdrikliyi, yenilməz 

iradəsi və qətiyyəti sayəsində qoruyub saxlaya bilmişdir.  

90-cı illərin əvvəllərini hamımız yaxşı xatırlayırıq. İqti-

dara gəlmiş birillik hakimiyyət ölkəni vətəndaş müharibəsi 

və dağılmaq həddinə gətirib çıxarmışdı. Dövlətin idarə 

edilməsində, daxili və xarici siyasətin həyata keçiril-

məsində kobud səhvlərə yol verilmişdir. Ordu adı ilə yara-

dılan silahlı dəstələrin özbaşınalığı siyasi, iqtisadi, hərbi 

böhranı daha da dərinləşdirirdi. Bütün bunlar Azərbaycan 

ərazilərinin işğalına şərait yaradır, yüz minlərcə soyda-

şımızın yurd-yuvasından didərgin düşməsinə səbəb oldu.  

Biz bu həqiqəti dönə-dönə təkrarlayırıq ki, əgər o 

dövrdə ölkədə baş verən hadisələrə Heydər Əliyevin şəxsi 

müdaxiləsi olmasaydı, bu gün müstəqil Azərbaycan 

dövlətinin varlığından danışmaq mümkün olmazdı.    

Hörmətli həmkarlar! Biz bunu da həmişə xüsusi qeyd 

edirik ki, Ulu Öndərin böyük siyasətə qayıdışı 1993-cü il 

iyunun 15-də onun Azərbaycan Ali Sovetinin sədri seçil-

məsi ilə başlamışdır. Xilaskarlıq missiyasını həyata keçir-

mək yolunda onun ilk addımları məhz bu dövrdə və bu bi-

nada başlamışdır.  

Heydər Əliyevin 4 ay ərzində Azərbaycan parlamenti-

nin sədri vəzifəsində çalışması bütün digər məsələlərlə ya-

naşı, ölkəmizdə qanunvericilik hakimiyyəti orqanının nüfu-

zunu yüksək səviyyəyə qaldırmış və onun peşəkar fəaliyyət 

istiqamətlərini müəyyənləşdirməyə imkan vermişdir. 

Hörmətli həmkarlar! Ulu Öndərin başladığı bütün möh-

təşəm işlər Azərbaycan Respublikasının Prezidenti cənab 

İlham Əliyevin həyata keçirdiyi uzaqgörən siyasət nəticə-

sində real təcəssümünü tapmışdır. Cəmiyyət və dövlət 

həyatının bütün sahələrində əldə edilmiş uğurlar dünyanın 

diqqətini Azərbaycana cəlb etmişdir. Yaradılmış böyük 

siyasi, iqtisadi, hərbi potensial Ümummilli Liderimizin ən 

mühüm vəsiyyətini şərəflə yerinə yetirməyə imkan ver-

mişdir – dövlətimizin taleyüklü problemi həll edilmiş, tor-

paqlarımızın 30 illik işğalına son qoyulmuş, ərazi bütöv-

lüyümüz bərpa olunmuş, Azərbaycana qarşı ərazi iddia-

sına düşənlərin layiqli cavabı verilmişdir.  

Bu gün Azərbaycan Respublikası gələcəyə inamla ba-

xan, Cənubi Qafqaz bölgəsində güc mərkəzi və söz sahibi 

olan qüdrətli dövlətdir.  

İnamla söyləmək olar ki, Azərbaycan Respublikasının 

Prezidenti cənab İlham Əliyevin uzaqgörən siyasəti Azər-

baycan dövlətini və xalqını indiyə qədər olduğu kimi, qar-

şıdakı illərdə də qələbədən-qələbəyə, uğurdan-uğura apa-

racaqdır.  

Hörmətli deputatlar! Mən bu qısa çıxışımı möhtərəm 

Prezidentin sözləri ilə bitirmək istəyirəm. Cənab Prezident 

demişdir: “Azərbaycanın dövlət müstəqilliyi respublika-

mızın hər bir vətəndaşı üçün ən böyük sərvətdir. Bu gün 

müstəqil və azad xalq kimi yaşamağımız ən böyük qürur-

verici amildir. Biz gələcəkdə bu yolla gedəcəyik, müstəqil 

siyasət aparacağıq. Xalqın iradəsi əsasında irəli gedəcəyik. 

Müstəqilliyimiz dönməzdir, əbədidir”. 

Hörmətli həmkarlar! Müstəqilliyin bərpası günü müna-

sibəti ilə sizi təbrik edirəm, hər birinizə möhkəm can sağ-

lığı və uğurlar arzulayıram.  (Alqışlar.) 

Eyni zamanda, təklif edirəm ki, möhtərəm Preziden-

timiz İlham Əliyevə və Birinci vitse-prezident Mehriban 

xanım Əliyevaya Milli Məclis adından təbrik məktubları 

ünvanlayaq. (Alqışlar.) 

Azərbaycan dövlətinin daha da möhkəmlənməsi və inki-

şaf etməsi, xalqımızın rifahının yüksəlməsi naminə dəyərli 

fəaliyyətlərində onlara yeni uğurlar arzulayaq. (Alqışlar.) 

Mən hesab edirəm, bu alqışlar bizim təbrik məktub-

larını dəstəkləyən alqışlardır.     

Hörmətli həmkarlar, gündəlik sizə paylanıb. Xahiş edi-

rəm, gündəliyə münasibət bildirəsiniz. Buyurun.  

 
Səsvermənin nəticələri (saat 11.08 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

Çox sağ olun, gündəlik qəbul edildi.  

Hörmətli həmkarlar,  bizim 30 dəqiqəmiz var. Xahiş 

edirəm, yazılın. 10 nəfər çıxış edə biləcək. Yazılmaq istə-

yən varsa, buyursun. Aqil Abbas. Aqil müəllim axırıncı 

çıxışçı olacaq.  

İndi isə Zahid Oruc. Zahid müəllim, buyurun.  

Z.Oruc. Hörmətli xanım sədr, hörmətli Məclis üzvləri. 

Vətən müharibəsində qələbəmizin 2-ci ildönümündə ölkə-

mizə qarşı beynəlxalq hücumlar daha intensiv, mütəşəkkil 

və sistemli xarakter alıb. Səbəb, əlbəttə, bəllidir. Hərbi 

zəfərimiz yalnız Ermənistan üzərində qazanılsaydı, indiki 

qədər əzəmətli olmazdı. Təkcə dünən İrəvana gələn Av-

ropa Birliyinin 40 nəfərlik mülki formalı hərbi generalı və 

məxfi xidmət təmsilçisi, İsveçrə və Amerika parlamentari-

ləri Azərbaycan əleyhinə aktlar tərtib edirlər. Lakin Pre-

zident İlham Əliyevin sülh savaşı davam edir.  

Son iki əsrdə ilk dəfədir ki, imperiyaların diktəsi olma-

dan Zəfərimizi rəsmiləşdirə bilərik. Amma 12-14 sentyabr 

hərbi toqquşması baş verməsəydi, razılaşma olmayacaqdı. 

Nə üçün 1 ay əvvəlki döyüşləri 44 günlük müqəddəs mü-

haribənin davamı sayırıq? Təkcə ona görə yox ki, Murov-

dan Arazadək 400 kilometrlik zolağa nəzarət qazanılıb. 

Bunlar, əlbəttə, misilsiz nəticələrdir. Lakin 30 ildə bey-

nəlxalq hüququ tanımayan  bir dövlətin, nəhayət, ərazi 

bütövlüyü, suverenlik və toxunulmazlıqdan danışması bö-

yük  tərəqqidir. Ermənilərin qanun və  ədalət çağırışı mü-

hüm hadisədir. 

Azərbaycan əsla Zəfərin ab-havasından, yaxud ərazi id-

dialarına görə qanla sərhəd çəkmək siyasəti  yürütmür. 

Dövlət başçısı tarixi torpaqlara dinc qayıdışı bəyan edib. 

Lakin 2900-dək şəhidimiz  və ordumuz təkcə işğala qarşı 

deyil, ilk növbədə vətənin sərhədlərini müəyyənləşdirmək 

uğrunda savaşıb. Ona görə də millətimizin və Qarabağın 

taleyi indi məhz sərhədlərdə həll olunur.  

Emanuel Makronun ötən həftə Abel Aqanbekyanın  

1987-ci ildə iki xalqın faciəsinə səbəb olan açıqlaması ilə 

eyni mahiyyətli fikirləri, məsələn, Azərbaycanın Naxçı-

vanla hərbi yola birləşmək, daha çox ərazini ələ keçirmək 

planı olsaydı, onda Ermənistanla müharibə 44 gündən də 

az vaxt çəkərdi. 8 saatlıq əməliyyat göstərdi ki, Şuşadan 

fərqli olaraq İrəvana gedən yolda ermənilər son 30 ildə 

köklü müdafiə sipəri qurmayıblar. Lakin dövlətimizin 

özünün əziyyət çəkdiyi işğalçılıq siyasətini kiməsə qarşı 

aparmaq niyyəti yoxdur.  

Azərbaycan müharibəni düşmən  ərazisinə keçirmək, 

orada ikinci Qarabağ münaqişəsi yaratmaq istəmir. Qarşı 

tərəf çalışır ki, bizim rəsmi ərazi iddialarımız olsun, onlar 

da bu mövqedən sülh gündəliyinə və Qarabağa qarşı isti-

fadə etsinlər. Lakin fikrimizcə, gələcək hadisələr 3 şərtdən 

asılı olacaq.   

1. Nə qədər ki erməni hərbi qüvvələri torpaqlarımızda 

qalacaq, onda Azərbaycan Ordusu da gələcəkdə Ermənis-

tan ərazisində mövqelənməyə məcbur olacaq; 

2.  Nə qədər ki Xankəndi ilə İrəvan arasında yeni çəki-

lən 32 kilometrlik yola nəzarəti ordumuz etməyəcək, onda 

Azərbaycanın da Naxçıvanla 42 kilometrlik quru əlaqəsini 

güc yolu ilə açmağa hüququ olacaq; 

3. Nəhayət, nə qədər ki “Qarabağ məsələsi həll olun-

mayıb” deyiləcək, onda dövlətimizin də ikinci Qarabağı 

yaradıb Ermənistanın ərazisinə keçirməklə müharibəni 

düşmən coğrafiyasına ötürməsi qaçılmaz olacaq. Əgər   bu 

ssenariləri istəmirlərsə...  

Sədrlik edən.  Sağ olun.  

Elnur Allahverdiyev. 

E.Allahverdiyev. Təşəkkür edirəm, hörmətli xanım 

sədr. Dəyərli həmkarlar, 30 ilə yaxın müddətdə erməni iş-

ğalı altında qalmış, vəhşicəsinə dağıdılmış, talan edilmiş, 

tanınmaz hala salınmış torpaqlarımızda sürətli, geniş 

quruculuq işləri gedir. Cənab Prezident İlham Əliyev və 

hörmətli Birinci vitse-prezident Mehriban xanım Əliyeva  

xüsusi diqqəti və himayəsi ilə şəhərlərimizi və kəndləri-

mizi bərpa edirlər. Bu, çox böyük zəhmət və maddiyyat 

tələb edən  bir prosesdir.  

Digər tərəfdən işğaldan azad olunmuş ərazilərin mina-

lardan təmizlənməsi həyata keçirilir. Dövlət başçısı bu 

günlərdə qeyd etdi ki, mina təmizləmə işlərinin tam  başa 

çatması üçün milyardlarla dollar vəsait və illər tələb 

olunur. Təbii ki, dövlətimiz qüdrətlidir, vətəndaşlarımız 

normal həyat, rifah üçün hər şeylə təmin olunacaqlar. An-

caq bir məsələ bizi narahat etməkdə davam edir. Biz bu 

problemi mütləq qaldırmalı və haqqımızı tələb etməliyik. 

Problem budur: bütün bu vəhşilikləri törətmiş, insanları-

mızı qətl etmiş Ermənistan ölkəmizə vurduğu iqtisadi zə-

rəri nə vaxt ödəyəcək? Ödəyəcəkmi? Ərazimizin 20 faizi-

ni yerlə yeksan edib, on minlərcə bina, şəxsi ev və təsər-

rüfat, təhsil ocaqları, mədəniyyət   sarayları, iqtisadi in-

frastrukturlar, administrativ binalar yer üzündən silinib, 

tarixi abidələrimiz dağıdılıb, məscidlərimiz təhqir olunub 

və məhv edilib. Bütün bunların danılmaz sübutları var. Bu 

cinayəti törədənlər məlumdur. Ermənistan dövləti və onun 

rəhbərləri xalqımızın qanı üzərində  əyalətdən Yerevana 

köçüb özlərinə hakimiyyət qurmuş, vəzifə sahibi olmuş 

Köçəryan, Sarkisyan, Balasanyan, Babayan, qanlı erməni 

generalları və sair. Onlar törətdikləri faşizm əməllərinə 

görə niyə cavab verməməlidirlər? Nə səbəbdən Ermənis-

tan dövləti buna məcbur edilməməlidir? Bu, dövlət cina-

yətidir. Xocalı qətliamının müəllifləri insanlarımızın 30 

illik həyatına  qəsb ediblər.  

Hörmətli həmkarlar, fikrimcə, biz bu məsələni bütün 

tribunalardan səsləndirməliyik, aktlaşdırmalıyıq, ictimaiy-

yətimizi hazırlamalıyıq. 1 milyona yaxın soydaşımıza 

mənəvi zərbədən əlavə milyardlarla dollarlıq  ziyan dəyib. 

Ermənistan dövləti bu ziyanı ödəməlidir. Hansı yolla 

olursa-olsun, belə hallarda beynəlxalq hüquq nəyi necə 

tələb edirsə, ona da nail olmalıyıq. Bu terrorçu təslim 

olmuş dövlət himayədarlarından cürət alıb bizimlə sülh 

müqaviləsinin ticarətini etmək istəyir. Vurduğu iqtisadi 

ziyanın unudulacağını düşünürlər. Belə bir şey ola bilməz. 

Bunun qarşısını almalıyıq. Beynəlxalq təşkilatların tribu-

nalarından, beynəlxalq məhkəmələr vasitəsi ilə xalqımızın 

haqqını tələb etməliyik. Ermənistan dövlətimizə, xalqımı-

za qarşı törətdiyi cinayətə görə məhkəmə qarşısında cavab 

verməlidir. Bizə dəyən iqtisadi zərər də ödənilməlidir. Əks 

halda cəzasını almalıdırlar. Diqqətinizə görə təşəkkür 

edirəm.  

Sədrlik edən. Sağ olun.  

Hörmətli Səməd müəllim zaldadır. Səməd müəllimin 

nümayəndə heyəti qayıdıb. Mən Sizdən xahiş edərdim, qı-

sa olaraq məlumat verin.  

S.Seyidov. Çox sağ olun, Sahibə xanım, söz verdiyi-

nizə görə təşəkkür edirəm. Bu sessiyada şərait yaradıb 

genişləndirilmiş tərkibdə Strasburqa göndərdiyinizə görə 

də təşəkkür edirəm.  

Sözün əsl mənasında, çox gərgin bir sessiya idi. Çünki 

orada həmkarlar ermənilər və ermənilərin ətrafında topla-

nan qüvvələrin Azərbaycana qarşı elan edilməmiş və bəzi 

hallarda elan edilmiş informasiya müharibəsinə başlayıb-

lar. Onlar Azərbaycana qarşı quraşdırılmış, öncədən plan-

laşdırılmış və bir neçə mərhələdən ibarət hücum planını 

faktiki olaraq fikirləşmişdilər. Bu nədir? Bu, ilk öncə 

sərhədlərdə provokasiyaların törədilməsi, sonra video və 

fotoşantaj, beynəlxalq səviyyədə Azərbaycanın imicinə 

qarşı xüsusi təxribatların törədilməsi, bunun əsasında 

sənədlərin qəbul edilməsi və nəhayət, bunların hamısının 

əsasında danışıqlar prosesində özlərinə hansısa dividentlər 

qazanması. 

Hörmətli həmkarlar, Avropa Şurası sanki belə bir 

məkana çevrilib. Seçilmiş bir məkandır. Ona görə ki, onlar 

Avropa Birliyində uduzurlar. Onlar beynəlxalq səviyyədə 

də öz zəifliklərini başa düşürlər. Hətta ikitərəfli münasi-

bətlərdə də başa düşürlər ki, güc onların tərəfində deyil. 

Düzdür, dəstəkləyənlər var. Burada həmkarlar qeyd etdi-

lər, Makronun ikiüzlülük bəyanatı hamı üçün bir sübutdur, 

sənəddir. Ancaq hər bir halda Avropa Şurasında öz 

sifətlərini, öz mövqelərini açıq şəkildə təqdim etdilər. Bu 

nə idi? Onlar sonuncu hadisələrlə bağlı sənəd qəbul etmə-

yə çalışdılar. Çalışdılar ki, o sənədin adını özlərinə uyğun 

şəkildə tərtib etsinlər. Çalışdılar ki, Avropa Şurası tərə-

findən xüsusi bir məruzəçi təyin olunsun və bu hadisələrlə 

bağlı məruzə yazılsın.   

Nə birinci, nə ikinci, nə də üçüncü məsələ öz həllini 

tapmadı. Çünki artıq Avropada da, dünyada da çox gözəl 

bilirlər ki, bu provokasiyaları kim və nəyə görə törədir. 

Mən bu nöqteyi-nəzərdən, Sahibə xanım, nümayəndə 

heyətinin hər bir üzvünə – müxalifət, iqtidar, müstəqil 

deputatlara çox dərin minnətdarlığımı bildirirəm. Onlar 

Azərbaycanın milli maraqlarını ən yüksək səviyyədə 



 420 

müdafiə edirlər. Ona görə ki, bizim müdafiə etmək üçün 

gücümüz var. O gücü də cənab Prezident yaradır, onun 

siyasəti yaradır, Azərbaycanın milli maraqları yaradır. Biz 

bilməliyik ki, Azərbaycan gücləndikcə, Azərbaycanın 

mövqeyi ən yüksək səviyyədə səsləndikcə onların bu 

təxribatları səngiməyəcək.  

Mən dünən maraqlı bir faktı da sizin diqqətinizə çat-

dırdım, istərdim, millət vəkilləri də bilsinlər. Azərbaycana 

zərbə vurmaq üçün erməni lobbisi Ermənistan dövlətçi-

liyinə, Ermənistanda yaşayan ermənilərə belə zərbə 

vurmağa hazırdır ki, təki zərbə Azərbaycana da dəysin. 

Biz bunu bilməliyik. Azərbaycan Prezidentinin apardığı 

siyasət güclüdür ki, belə bir müqavimət, belə bir təzyiq 

var. Bu siyasət ətrafında da birləşməliyik və siyasətimizi 

davam etdirməliyik. Diqqətinizə görə və verdiyiniz im-

kana görə çox sağ olun.    

Sədrlik edən.  Sağ olun, Səməd müəllim.  

Naqif Həmzəyev. Naqif müəllim, buyurun.  

N.Həmzəyev. Hörmətli xanım sədr, hörmətli həmkar-

lar, hər birinizi salamlayıram. Mən həmkarlarımın fikir-

lərini təkrarlamamaq üçün birbaşa Gəncə ilə bağlı bir neçə 

məsələni səsləndirmək istəyirəm. Həftəsonu biz Gəncə-

dəydik və uzun həsrətdən sonra, nəhayət ki, “Kəpəz” fut-

bol komandası “evdə” oyunlarını keçirməyə başladı. Mən 

bu şəraiti yaratdığına görə əməyi keçən hər kəsə, o cüm-

lədən də AFFA rəhbərinə dərin təşəkkürümü bildirirəm. 

Biz ümid edirik ki, “Kəpəz”ə bu cür dəstək davam edəcəyi 

təqdirdə biz onun əvvəlki imicini və gücünü geri qaytara 

biləcəyini görə biləcəyik. Ancaq etiraf edək ki, Kəpəzə 

ayrılan vəsait elə də çox deyil. Bu baxımdan da mən für-

sətdən istifadə edib, xüsusən gəncəli iş adamlarından “Kə-

pəz” futbol komandasına dəstəklərini əsirgəməməyi xahiş 

edirəm. Həmçinin ümid edirəm ki, yaxın illərdə Gəncədə 

yeni, müasir dövrün tələblərinə cavab verən futbol mey-

dançası da tikiləcəkdir. Çünki belə olmasa, hazırkı stadionda 

uğurlu və lazımi futbol oyunlarını keçirmək mümkün 

olmayacaq. Çünki maksimum 4-5 min tamaşaçını biz orada 

yerləşdirə bilirik. Digər sektorlar isə qəzalı vəziyyətdədir. 

Sahibə xanım, xatırlayırsınız, biz digər deputat həmkar-

larımızla birlikdə dəfələrlə məsələ qaldırmışdıq. Gəncənin 

su-kanalizasiya problemi, təəssüflər olsun ki, yarımçıq qal-

mışdı. Ancaq sağ olsun cənab Prezident, lazımi vəsait ay-

rılıbdır, hazırda bu layihələr uğurla icra edilir. Gəncəlilər də 

cənab Prezidentə təşəkkürlərini bildirirlər ki, şükür Allaha, 

bu işlər həyata keçirilir. Mən ümid edirəm ki, bu layihələrin 

sürətlə davam edəcəyi  təqdirdə biz Gəncənin yollarının da 

ən azı Bakının mərkəzi küçələri kimi olacağını görə biləcə-

yik. Bu da gəncəlilərin ən böyük istəyi və arzusudur.  

Mən düşünürəm ki, bir çox problem var. Ancaq bizim 

problemlərdən danışmağa haqqımız da çatmır. Çünki hazır-

da bizim ən böyük problemimiz Qarabağla bağlıdır. Təəs-

süflər olsun ki, nadinc qonşularımız haqq yoluna gəlmirlər.  

Çox sağ olun, Siz Gəncə terroru ilə bağlı çıxış etdiniz. 

Bizi ən çox narahat edən məsələ ondan ibarətdir ki, 2 il 

keçməsinə baxmayaraq, hələ də Gəncə terroru ilə bağlı 

Ermənistana qarşı heç bir sanksiya tətbiq edilməyibdir. 

Biz Ermənistana qarşı heç bir bəyanatın şahidi olmamışıq. 

Ancaq Ukraynada baş verən hazırkı müharibə cinayətləri 

ilə Gəncədə baş verən müharibə cinayətləri arasında, 

demək olar ki, heç bir fərq yoxdur. Biz ümid edirik ki, 

gec-tez Gəncə terroruna, Bərdə terroruna lazımi qiymət 

veriləcəkdir, Ermənistanın silahlandırılmasının qarşısı alı-

nacaqdır və bu məsələlərə görə cəzalandırılacaqdır. Diq-

qətinizə görə təşəkkür edirəm.  

Sədrlik edən. Sağ olun.  

Hicran Hüseynova. Hicran xanım, bir dəqiqəniz var. 

Buyurun. 

H.Hüseynova. Hörmətli həmkarlar, dünyada gedən 

geosiyasi hadisələr fonunda Azərbaycan qarşısına qoy-

duğu hədəflərə doğru addım-addım gedir. Lakin biz həmi-

şəki kimi ölkəmizə və dövlətimizə qarşı ədalətsiz münasi-

bətin şahidi oluruq. Xanım sədr, Sizin, eləcə də deputat 

həmkarlarımın bu sahədə fəaliyyəti danılmazdır. Siz bu 

həqiqətləri beynəlxalq səviyyədə çatdırırsınız. Lakin biz 

hamımız bir daha səfərbər olmalıyıq, tədbirlərimizi daha 

da genişləndirməliyik və mən düşünürəm, müxtəlif ölkə-

lərin televiziya kanallarında, ictimai-siyasi proqramlarında 

mətbuatda mütləq çıxış etməliyik. Son günlərdə Xan-

kəndidə və onun ətrafında azərbaycanlılara məxsus məzar 

daşlarının, qəbirlərin dağılması bizim hər birimizi narahat 

edir. Bu vandalizm aktı müharibədən sonra dinc dövrdə 

törədilir. Dünya isə bu vəhşiliyə biganədir. Müvafiq 

beynəlxalq təşkilatlar həm... 

Sədrlik edən.  Aydındır. Sağ olun, Hicran xanım.  

Rauf Əliyev. Rauf müəllim, buyurun. 

R.Əliyev. Təşəkkür edirəm. Hörmətli xanım sədr, hör-

mətli millət vəkilləri, media işçiləri. Bir məsələ ilə əlaqə-

dar çıxış eləmək istəyirəm. Son vaxtlar mən seçildiyim 

Xəzər, Pirallahıda məktəbləri gəzirəm və müəllimlərlə 

görüşürəm. Düzdür, məktəblərimiz çox gözəl təmir olu-

nubdur, yeni məktəblər tikilibdir, təchizat gözəldir. Hər 

şey yüksək səviyyədədir. Amma bu məktəblərdə bir qlobal  

problem var. Bu, şagird yerləri ilə əlaqədardır. Məsələn, 

Binədə 1350 yerlik 149 nömrəli məktəbdə 4483 şagird, 

Buzovnada 2300 yerlik 26 nömrəli məktəbdə 4230 şagird 

təhsil alır. Bu siyahını davam etdirmək olar. Təklifim 



 423 

nədən ibarətdir? Bir otaqda 1-ci sinifdən 45-50 nəfər uşaq 

oturursa, o təhsildə keyfiyyətdən danışmaq çox çətindir. 

Ona görə təklif nədən ibarətdir? Mən buradan Nazirlər 

Kabinetinə, Təhsil Nazirliyinə, tikinti komitəsinə müraciət 

etmək istəyirəm ki, – bunlar çox maliyyə yönümlü layi-

hələrdir, təkcə mənim bölgəmdə deyil, yəqin, çox həm-

karlarımın seçildiyi bölgələrdə də belə bir problem var, – 

bir dövlət proqramı tutulsun, gələn ildən də məktəblərdə 

əlavə korpuslar tikilsin. Beləliklə də, şagird yerləri öz 

həllini tapsın. Diqqətinizə görə minnətdaram. 

Sədrlik edən.  Sağ olun.  

Vahid Əhmədov. Vahid müəllim, buyurun. 

V.Əhmədov. Çox sağ olun. Hörmətli Sahibə xanım, 

hörmətli millət vəkilləri, hörmətli mətbuat. Sahibə xanım, 

Siz qeyd elədiniz, bu gün Azərbaycanın müstəqilliyinin 

bərpasının 31-ci ildönümüdür. Bu 31 ildə Azərbaycan çox 

ciddi uğurlara imza atmış, istər siyasi, istər iqtisadi, istərsə 

də digər sahələrdə Azərbaycanın uğurları göz qabağında-

dır. Mən belə hesab edirəm ki, Azərbaycanın bu dövrdə 

əldə etdiyi ən böyük uğur 44 günlük müharibə nəticəsində 

30 il işğalda olmuş torpaqların azad edilməsi olub. Əlbət-

tə, burada cənab Prezidentin siyasi iradəsi, Azərbaycan 

Ordusunun əsgər və zabitlərinin şücaəti, o cümlədən Azər-

baycan millətinin bir yerdə olması, Azərbaycan dövlət 

başçısını bir nəfər kimi müdafiə etməsi bu uğurun əsas sə-

bəblərindən biridir. Görülən bütün işlər ona gətirib çıxardı 

ki, faktiki olaraq 200 ildən sonra Azərbaycan öz torpaqla-

rını, demək olar ki, işğaldan azad elədi. Bu bizim üçün bö-

yük bir uğurdur və bunu həmişə qeyd etmək lazımdır. 

Amma mən hesab edirəm ki, burada ən böyük uğurun sə-

bəbi bütün Azərbaycanın öz dövlət başçısını dəstəkləməsi 

və millətin birliyi oldu. Bu birliyə bu gün də ehtiyac var.  

Burada Səməd müəllim Seyidov da Avropa Parla-

mentində gedən məsələ ilə əlaqədar çıxış etdi. İndiki birlik 

daha çox vacibdir, çünki  dünyada vəziyyət o qədər də 

hamar deyil. Xüsusən bizim qonşularımızda – Rusiya ətra-

fında, İranda baş verən siyasi hadisələr, o cümlədən Türki-

yə dövlətində son vaxtlar milli valyutanın kəskin ucuzlaş-

ması – bunlar hamısı Azərbaycana təsir edən amillərdir. 

Ona görə də mən belə hesab edirəm ki, indiki vaxtda mil-

lətin bir olması, Azərbaycanın dövlət başçısını dəstəklə-

məsi daha çox vacibdir. Ona görə də mən millətimi dövlət 

başçımızı, Azərbaycan dövlətini bu yolda dəstəkləməyə, 

bir yumruq kimi birləşməyə çağırıram. Çox sağ olun. 

Sədrlik edən. Sağ olun, Vahid müəllim.  

Sahib Alıyev. Sahib müəllim, buyurun. 

S.Alıyev. Hörmətli xanım sədr, dəyərli həmkarlar, re-

gionda yenidən gərginlik yaratmağa çalışıldığını görürük. 

Mən bununla bağlı danışmaq istəyirəm. Bu gün  Azərbay-

cana yanaşmada eyni mövqedə dayanan dövlətlərin də 

dəstəyi ilə Ermənistanın hərbi-siyasi rəhbərliyinin yeni 

təxribatlara hazırlaşdığı açıq-aydın hiss edilməkdədir. Bir 

tərəfdən Makronun  müəyyən rol oynadığı missiyanın 

regiona gəlməsindən, digər tərəfdən Fransadan daha bö-

yük dəstək gördükləri və umduqları İranın Azərbaycan 

sərhədləri boyunca keçirdiyi hərbi təlimlərdən ruhlanan 

Ermənistan yenidən bizim əsgərlərin  təhlükəsizliyi üçün  

təhdid yaradır, mövqelərimiz qarşısında ağır artilleriya və 

digər texnika cəmləşdirir.  Bunu hətta özləri də etiraf edirlər.  

Dünən baş nazir “ağaye” Paşinyan guya Naxçıvana 

gedən kommunikasiya xətlərini açmağa hazır olduqlarını 

bildirib, ardınca da Azərbaycanın yenidən başlarını əzmə-

yə hazırlaşdığını vurğulaması məhz o deməkdir ki, qarşı 

tərəf növbəti təxribat planlaşdırır və bu təxribatların da 

cavabsız qalmayacağını bildiyindən qabaqdan gəlmişlik 

edir. Yəqin, ona söz verilib ki, təmas xəttində  hər hansı 

toqquşma olduğu halda, göndərilən missiya Ermənistanın 

mövqeyindən çıxış edəcək, digər tərəfdən isə Azərbayca-

nın güclənməsində özünün zəifləməsini görən başqa bir 

qonşumuzun keçirdiyi təlimdən ruhlanıb yenidən onların 

yardımlarına qaçacağı düşüncəsindədirlər. 

Doğrudan da, qozbeli ancaq qəbir düzəldə bilər. O, baş 

verənlərdən indiyədək hələ də doğru nəticə çıxara bilmə-

yib. O ki qaldı Azərbaycana Ermənistandan da betər ya-

naşanlara, onların əmmaməli generalının İslam torpağında 

İsrailin olmasına yol verməyəcəkləri haqda hədəsinə, 

maraqlıdır, İslam torpağı nədir, onlar, imanı olmayanlar 

hansı haqla din adından danışırlar? Axı,  imanları  vardısa, 

niyə işğal dövründə hayların Azərbaycan torpaqlarında 

məscidlərin başına nə oyun açdığını görmürdülər? Amma 

Azərbaycan–İsrail əməkdaşlığı haqda yalanlar uydururlar. 

Özü  də yaxşı bilirlər ki, bu əməkdaşlıq  qətiyyən İran 

əleyhinə olmayıb, amma  işğal altındakı torpaqlarımızın 

azad edilməsində də az rol oynamayıb. Biz yaxşı bilirik ki, 

əmmaməlilər İsrailə həm də ona görə nifrət edirlər. Bu 

haqda bu qədər.  

İndi isə, hörmətli xanım sədr, izin verin, mən də Sizi və 

dəyərli həmkarlarımızı Müstəqilliyimizin Bərpası və 

Xudafərinin azad olunması günü ilə  bağlı təbrik edim. 

Xudafərinin məhz bu gün azad edilməsində, orada Azər-

baycan bayrağının qaldırılmasında elə bir rəmzilik vardır 

ki, bu mənzərəni birbaşa Arazın o tayından gözüyaşlı seyr 

edən soydaşlarımız qədər kimsə nə duya, nə də yaşaya 

bilərdi. Müstəqilliyin əbədi olsun, bayrağın bütün azərbay-

canlıların arzuladıqları hər yerdə dalğalansın, Azərbaycan!  

Sədrlik edən.  Çox sağ olun, Sahib müəllim.  

Musa Qasımlı. Musa müəllim, buyurun. 

M.Qasımlı. Hörmətli xanım sədr, hörmətli millət vəkil-

ləri. İki məsələyə münasibət bildirmək istəyirəm. Birin-

cisi, müstəqilliyimizin bu gününü qeyd etməyimiz birdən-

birə, göydəndüşmə olmayıb. Çox çətin günlərdən keç-

mişik. Sizin söylədiklərinizin hamısına qoşuluram. Biz 

1991-ci il oktyabrın 18-dən sonra dövlət müstəqilliyimizin 

itirilməsi, ölkəmizin parçalanması təhlükəsindən qurtulub 

güclü bir dövlətə, vahid qüdrətli bir ölkəyə çevrilmişik. 

Biz torpaqlarımızın işğalçı Ermənistanın zülmündən, iş-

ğalından qurtarılmasına nail olmuşuq. Keçdiyimiz yol ən 

azı bir əsrə bərabərdir. Keçdiyimiz yolun yaradıcısı, heç 

şübhəsiz, qüdrətli dövlət rəhbərlərimiz Ulu Öndər Heydər 

Əliyev və cənab Prezidentimiz İlham Əliyevdir. Təbiidir 

ki, mübarizə hələ davam edir. Ona görə də hər birimizdən 

dövlətimizin yanında olmaq tələb olunur.  

Münasibət bildirmək istədiyim ikinci məsələ Ermənis-

tanın işğal dövründə Azərbaycan ərazilərində törətdikləri 

vəhşiliklərlə bağlıdır. Məscidlərimizin dağıdılması, qəbi-

ristanlıqların yerlə yeksan edilməsi, qəbirlərin dağıdılıb 

ölülərin qızıl dişlərinin çıxarılması – bunlar erməni van-

dalizmini göstərir. Bu gün demokratiyadan dəm vuran hər 

hansı bir ölkə Ermənistanın yanındadırsa, həmin ölkə 

terroru, vandalizmi himayə və təşviq edir.  

Bu gün Ermənistanın yanında duran ölkələr, İslam 

adından danışanlar 1 milyondan artıq azərbaycanlı 30 il 

çöllərdə qalanda harada  idilər? Ermənistan məscidlərdə 

donuz saxlayanda harada idilər? Bəs onlar o zaman mü-

səlmanların hüquqlarını niyə müdafiə etmirdilər? Hesab 

edirəm ki, həmin dövlətlərin də gələcəyi Azərbaycanla xoş 

münasibətlər qurmaqdan, dinc, yanaşı yaşamaqdan keçir. 

Diqqətinizə görə təşəkkür edirəm. Sağ olun. 

Sədrlik edən. Sağ olun.  

Tahir Kərimli. Tahir müəllim, buyurun.  

T.Kərimli. Təşəkkür edirəm, hörmətli sədr. Mən də 

Sizi Azərbaycan Dövlət Müstəqilliyinin Bərpası Günü 

münasibəti ilə xalqımızın təbrikinə istiqlal üçün savaşmış, 

bu keçmiş müstəqilliyə səs vermiş bir insan kimi qoşu-

luram. Bununla bağlı bir neçə təklifim var. Azərbaycan 

Xalq Cümhuriyyətinin 100 illiyi münasibəti ilə təklif 

eləmişdim ki, hər bir insana, deməli, 100 manat müqa-

bilində pul verilsin. Mən hesab edirəm ki, bu, mümkün-

dür. Bu gün Azərbaycan Neft Fondunda 55 milyarddan ar-

tıq pul yığılıb. Təxminən 10 milyon 200 min əhalinin 

hərəsinə 100 manat verilsə, bu, 600 milyondan aşağı pul 

edir ki, bu da fondun 1 faizindən bir qədər artıqdır.  

İkinci təklifim gələcək nəsillər üçündür. 2021-ci ildə 

Azərbaycanda 112 min nəfər uşaq doğulub. Hər bir uşağın 

hesabına 2000 dollar, yəni 3400 manat pul keçirilsin, he-

sab açılsın. Bir sıra dövlətlərdə bu, on minlərlədir. Xü-

susən neft-qaz gəliri olan  ölkələrdə bu, mümkündür. Bu 

da cəmi 224 milyon manat edir. Hesab edirəm ki, bu da 

Dövlət Neft Fondunun hətta yarım faizindən də aşağıdır.  

Üçüncü təklifim. Əhali qaz pulunun ödənişi ilə bağlı 

çətinlik çəkir. Neft-qaz gəlirlərindən Dövlət Neft Fon-

dunun büdcəsi artır. Deməli, Azərbaycanda 2 milyon 200 

min ailə var. Hər bir ailənin hesabına 200 dollar, yəni 340 

manat pul qoyulsun. Bu, kasıb əhalinin qaz pulunu ödə-

məsinə böyük kömək olardı. Bunların hamısı 2 faiz yarım-

dan aşağı edir. Hesab edirəm ki, bu, Dövlət Neft Fondu 

üçün böyük məbləğ olmaz. Keçən dəfə bizim bir həm-

karımız dedi ki, hətta bəzi dövlətlərin Qərbə etibarı yox-

dur. Pulun başını bağlayıblar. Hesab edirəm ki, bu pulu da 

xalqımız üçün xərcləmək lazımdır. Bu, heç bir populist 

şüar deyil,  yerinə yetirilməsi mümkün olan bir məsələdir. 

Hökumətimiz xalqın gözündə öz nüfuzunu çox artırmış olar.  

Nəhayət, Finlandiyanın təhsil nazirindən soruşanda ki, 

nəyə görə sizdə təhsil pullu deyil, özəl məktəblər yoxdur, 

deyir, təhsil ticarət deyil. Azərbaycan dövlətinin də özəl 

məktəblərə gücü çatmır, təhsili öz vətəndaşlarına pulla 

satmalı deyil. Təklif edirəm ki, bütün dövlət məktəb-

lərində ödənişlər ləğv olunsun. Əgər bu mümkün deyilsə, 

yenə də Dövlət Neft Fondundan transfer vasitəsi ilə həyata 

keçirilsin.  

Vahid müəllimin, hamının təklifinə qoşularaq mən də 

Azərbaycan Respublikasının bütün vətəndaşlarını, iqti-

darlı, müxalifətli bütün xalqı Ali Baş Komandanın, dövlət 

başçısının ətrafında və qanun ətrafında birləşməyə çağırı-

ram. Təşəkkür edirəm.  

Sədrlik edən. Elman Nəsirov. Elman müəllim, buyurun.  

E.Nəsirov. Hörmətli xanım sədr, hörmətli həmkarlar. 

Mən də fürsətdən istifadə edib Müstəqilliyin Bərpası Gü-

nü münasibəti ilə hər birinizi təbrik edirəm. Bu çıxışımda 

çox vacib məsələlərdən birinə toxunmaq istəyirəm. Heç 

kəsə sirr deyildir ki, qlobal sülhə və təhlükəsizliyə böyük 

töhfələr verən şəxslər, xüsusən də dövlət başçıları bey-

nəlxalq Nobel Sülh Mükafatına layiq görülürlər. Gələn il – 

2023-cü il Türkiyə Cümhuriyyətinin yaranmasının 100 

illiyidir. Bu məntiqə söykənərək hesab edirəm ki, beynəl-

xalq sülhə, təhlükəsizliyə misilsiz xidmətlərinə görə Tür-

kiyə Prezidenti cənab Rəcəb Tayyib Ərdoğan Nobel Sülh 

Mükafatı almağa ən layiqli şəxsdir. Niyə belə hesab edi-

rəm? Ona görə ki, Rusiya ilə Ukrayna arasında müharibə 

nəticə etibarı ilə qlobal ərzaq böhranına gətirib çıxarıb. 

Hətta mən deyərdim ki,  yaxın Şərq və Afrika ölkələrində 

total aclığa səbəb olub. Bu reallıqda məhz cənab Ərdo-

ğanın təşəbbüsü ilə bir-birinə düşmən kəsilmiş Rusiya və 

Ukrayna nümayəndələri İstanbul Sazişini imzaladılar. Bu 

günə qədər olan məlumata görə, 350-dən çox Ukrayna 

gəmisi ilə Ukrayna limanlarından buğda daşınması, ixracı 

baş verib və təxminən 8 milyon tondan çox buğda daşınıb. 

Bu da aclıqla mübarizədə cənab Ərdoğanın müstəsna 

xidmətidir və bu, tarixdə həmişə qalacaq.  

Rusiya ilə Ukrayna arasında əsir mübadiləsi heç cür 

mümkün olmurdu. Heç bir lider bu sahədə çalışmırdı. 

Həmin əsirlərin taleyinin necə olacağı sirr deyildi. Bu 

reallıqda yenə Rəcəb Tayyib Ərdoğan bu məsələyə qarış-

dı. Nəticə etibarı ilə 200 nəfər hərbi əsirin qaytarılması baş 

verdi. Bu da cənab Ərdoğanın, hesab edirəm ki, çox 

mühüm xidmətlərindən biridir.  

İmmiqrasiya məsələsində isə ümumiyyətlə, Türkiyənin 

xidmətləri ölçüyə gəlməzdir. Bu gün dünyada ən çox 

suriyalı qaçqının olduğu bəllidir. Təxminən 4 milyondan 

çox qaçqına Türkiyə qucaq açıb. Onlardan təxminən 3,8 

milyonunu məhz Suriyadan gələn qaçqınlar təşkil edir. 

Bunun müqabilində isə Türkiyəyə Avropa İttifaqı ilə 

razılaşma əsasında 6 milyard avro vəsait ayrılmışdır. Am-

ma son məlumata görə, Türkiyə  qaçqınların saxlanması 

ilə bağlı artıq 30  milyard dollar vəsait xərcləyib. Hesab 

edirəm ki, bu özü də müstəsna xidmətdir. Siz təsəvvür 

edin ki, əgər o qaçqınlar Avropaya üz tutsaydılar, bu gün 

Avropanı nələr gözləyirdi.  

Nəhayət, Cənubi Qafqaza sülhün gəlişində, cənubi 

Qafqazda sülhün təminatında cənab Ərdoğanın xidmətləri 

çox böyükdür, misilsizdir. Bunu xalqımız unutmur. Bu 

günlərdə cənab Ərdoğanın Qarabağa ikinci səfəri baş tu-

tacaq. Zəngilan Beynəlxalq Hava Limanının açılışı olacaq. 

Bunların hamısını nəzərə alıb,  hesab edirəm ki... 

Sədrlik edən. Sağ olun.  

Aqil Abbas. Aqil müəllim, buyurun. 

A.Abbas. Təşəkkür edirəm, xanım sədr. Mən bir məsə-

ləyə toxunmaq istəyirəm. Çox gözəldir ki, parlamentin 

bütün komitələri, demək olar, bir çox iclaslarını Şuşada 

keçirirlər. Sevindirici haldır ki, bunu dünyaya göstəririk.  

Başqa bir məsələyə toxunmaq istəyirəm. Ağdam yeni-

dən qurulur. Elə bu yaxınlarda möhtərəm Prezident Ağ-

damda neçə kəndin, atçılıq zavodunun və bir çox binaların 

təməlini qoydu. Eyni zamanda, Ağdamda, şəhərin özündə 

şəhərsalma, memarlıqla bağlı böyük bir konfrans keçirdi. 

Yəni Ağdam tikilir, iş gedir. Mən Ağalar müəllimə 

təşəkkür edirəm, Quzanlıda böyük bir Muğam Mərkəzi 

tikib, indi Ağdamda da bunu tikməyə başlayır. Yəni istə-

yim odur ki, bu komitə iclaslarını Ağdamda da keçirmək 

olar. Camaat görər, canlanar, gedib tikintinin şahidi olar. 

Orada yollar çəkilib, hamının xəbəri var. Hətta dəmir yolu 

da fəaliyyət göstərməyə başlayıb. Mənim xahişim odur ki, 

belə tədbirlərin, yəni komitə iclaslarının Ağdamda da 

keçirilməsini təşkil edəsiniz. Əvvəlcədən Sizə təşəkkür 

edirəm. Sağ olun. 

Sədrlik edən. Çox sağ olun, Aqil müəllim. Bəli, inşallah, 

Qarabağın hər bir guşəsində, elə Ağdamda da keçirəcəyik.  

Fəzail müəllim, söz istəyirdiniz, buyurun. 

F.İbrahimli. Çox sağ olun, Sahibə xanım. Əziz 

həmkarlar və mətbuat nümayəndələri. Mən bir məsələni 

sizinlə bölüşmək istərdim. Məşhur jurnalistlərdən biri 

deyir: “Mənə bir müqəddəs kitabı verin. Mən o kitabda bir 

cümlə tapım və o cümlə vasitəsi ilə o kitabı elə bir günə 

salım ki, o kitabın oxunmağı qadağan olunsun”. Mən uzun 

müddət bu fikri deyirdim, bu necə ola bilər. Ancaq 

oktyabrın 15-də cənab Prezidentin fəaliyyətinin 19 illiyi 

ilə bağlı “Azərbaycan” qəzetində yazılar dərc olunanda 

mən gördüm ki, o jurnalist, doğrudan da, düz deyirmiş. 

Mən yazını oxuya-oxuya fikirləşirdim ki, görəsən, bu 

“konkret.az” saytının analitik qrupunun belə cəfakeşliyinə 

rəvac verən səbəb nədir? Niyə bunlar narahatdırlar? Əgər 

məsələ Prezidentin fəaliyyətinin işıqlandırılmasıdırsa, niyə 

bunlara qıcıq verməlidir? Əgər dövlətin 19 ildə əldə etdiyi 

nailiyyətlərdirsə, onlar buna sevinməlidir. Əgər Qarabağ-

da əldə etdiyimiz qələbədirsə, bu, hər bir azərbaycanlı 

üçün qürur mənbəyidir. Onda bu təftiş nədən əmələ gəlib? 

Buradakı müəlliflərə qarşı bir səlib yürüşü gedir.  

Nəhayət, cavabını tapdım. Axırda özlərinin də xəbəri 

olmadan bütün məsələnin mahiyyətini ortaya qoyan belə 

bir cümlə yazılıb: “Azərbaycan dövlətinə belə bir qəzet 

lazımdırmı”? Mən o dəqiqə anladım ki, daş atılan bostan 

nədən ibarətdir. “Azərbaycan” qəzeti Azərbaycan parla-

mentinin orqanıdır və burada məsələlərə yanaşma var. Bu-

rada yazısı çıxan hər bir kəs plagiatda təqsirləndirilir. 

Fəzail İbrahimli hədəflərdən biridir. Nədə ittiham olu-

nuram? 2017-ci ildə “Kaspi” qəzetində bir yazı gedib. O 

yazıda Hegeldən sitat gətirilib. Fəzail İbrahimli də tarixi 

şəxsiyyətlərlə bağlı fikirlərini cilalamaq üçün Hegelin bir 

fikrinə söykənib. Demək, 2017-ci ildə kimsə Hegeldən bir 

sitat gətiribsə, artıq Hegeldən yazmaq, danışmaq olmaz. 

Budur plagiat?  

Azərbaycanın dövlət quruculuğu ilə bağlı bütün sta-

tistik məlumatlar hər kəs üçün eynidir. Burada təhlil get-

mir, statistik məlumatlara söykənilir və hər kəs də bundan 

istifadə edir. Bütün vasitələrdən, internet saytlarından və 

sairdən. Bu niyə plagiat olur? Yaxud da Azərbaycanın 

müharibədə qələbəsindən yazan, danışan hər bir kəs ilk 

növbədə bu qələbənin səbəblərini gündəmə gətirir. Səbəb 

də nədir? Prezident, ordu, xalq birliyi. Bu belə formada da 

deyilə bilər: “Prezident + xalq + ordu”. Üçüncü forması var-

mı ki, ifadə edəsən? Bütün bunları deyəndə plagiat olursa, 

sən deməlisən ki, Prezident-ordu-xalq. Budur plagiat?  

Burada fikir verin. Eyni ilə Milli Məclis sədrinin yazısı 

ilə bağlı fikirlər...  

Bu gün əlinə qələm alıb bu yolla çörək qazananlar 

düşünməlidir. Öz elmi fəaliyyəti ilə Azərbaycan elminə 

şan-şöhrət, şərəf gətirən bir xanımın imzasına müdaxilə 

etmək olmaz. Digərləri, Milli Məclisin üzvləri – Eldar 

Quliyev, Səttar Möhbalıyev və “Azərbaycan” qəzeti. Bu 

haradan qaynaqlanır? Niyə bizə qarşı bu münasibət var? 

Bizim qəzetlər niyə susur? Buna cavab verilməlidir, bu, 

dayandırılmalıdır. Burada ziyanlı cəhət nədən ibarətdir? 

Bu qəzetə qarşı qərəzli mövqe, kin-küdurət, nifrət o dərə-

cədədir ki, hətta gözləri ayağın altını görməyib, Azərbay-

canın bütün strukturlarına qarşı bir hücuma keçiblər.  

Əli Əhmədov. Demək, qanunvericilik orqanı ilə işlərini 

bitirdilər, hökumətə keçirlər. Baş nazirin müavinidir. 

YAP-ın sədr müavinidir. Yəqin, o yazını yazanlar da 

YAP-ın üzvləridir. Əli Əhmədov ilə mən, eyni zamanda, 

aspiranturada oxumuşam. İntellekti də hamıya məlumdur. 

Uzun müddət YAP-ın icra katibi işləyib. Bu gün də YAP-

ın sədr müavinidir. Bu nə münasibətdir? Bu nə hikkədir? 

Bunun arxasında duran məsələlər açılmalıdır, səbəblər 

gündəmə gəlməlidir. Sənin “Azərbaycan” qəzeti ilə intri-

qan var, münasibətin pisdir, ona nifrətin var, bu nifrət dal-

ğasını bu formada yaymaq olmaz. Hədəf kim götürülür? 

Cənab Prezidentin 19 illik fəaliyyəti ilə bağlı Azərbay-

canın 19 ildə nailiyyətləri ilə bağlı yazanlar, Ermənistan 

üzərində qələbəmizin əsas mahiyyətini ifadə edən adamlar 

hədəf götürülür. Belə olarmı?  

Yekunlaşdırıram. 1920-ci illərdir, Şura hökuməti gəlib. 

Böyük dahimiz Üzeyir bəy həmişə çox səksəkəli 

yaşayırdı. Bir nəfər ona yaxınlaşıb deyir: “Sizin yazınızı 

oxudum, oradan antisovet iyi gəlir”. Üzeyir bəy cavab 

verdi: “Sən mənim yazıma burnunu niyə soxursan ki, o iyi 

də hiss edəsən?” Burnunuzu belə yazılara soxmayın. 

Azərbaycanda hər kəs bir-birini tanıyır, genetik kodundan 

tutmuş ayaqqabısının ölçüsünə qədər, kim nə məzhəbə 

qulluq edir, həyat tərzi, tərcümeyi-halı, elmi fəaliyyəti, 

düşüncəsi, hamısı göz qabağındadır. Belə olmaz. Hər 

hansı bir saytın Azərbaycanın bütün strukturlarına bu cür 

hücumu haradan isə qaynaqlanır. Bu qaynaqlar dayandırıl-

malıdır. Mən bilmirəm, cənab Prezidentin fəaliyyətini 

işıqlandıran adamların üzərinə gəlmək necə cəsarətdir? 

Bunun arxasında kimlər durur? Bu necə ola bilər?  

Mən güman edirəm ki, Mətbuat Şurası bu işlə məşğul 

olmalıdır. Azərbaycanda qayda-qanun var və biz bu 

çərçivədə hərəkət etməliyik. Təşəkkür edirəm.  

Sədrlik edən. Sağ olun, Fəzail müəllim.  

Hörmətli həmkarlar, biz gündəliyin məsələlərinə ke-

çirik. Bu gün 21 məsələni müzakirə etməliyik. Qeyd edim 

ki, biz gündəliyin ilk 2 məsələsini birinci oxunuşda qəbul 

etməliyik. Gündəliyin 1-ci məsələsi “Azərbaycan Res-

publikasının İnsan hüquqları üzrə müvəkkili (ombudsman) 

haqqında” Konstitusiya Qanununda dəyişiklik edilməsi 

barədə Konstitusiya qanununun layihəsidir. Bildiyiniz 

kimi, Konstitusiya qanunları Milli Məclisdə iki dəfə səsə 

qoyulur, yəni birinci səsvermədən 6 ay sonra ikinci səs-

vermə keçirilir. Bu gün biz layihəni birinci səsvermənin 

birinci oxunuşunda müzakirə edəcəyik. Məsələyə dair 

məlumat vermək üçün mən Milli Məclis sədrinin birinci 

müavini, Hüquq siyasəti və dövlət quruculuğu komitəsinin 

sədri hörmətli Əli Hüseynliyə söz verirəm. Əli müəllim, 

buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Bu Konstitusiya 

qanunu zamanında parlament işçi qrupunda hazırlanmışdır 

və sonra cənab Prezident Ulu Öndər Heydər Əliyev tərə-

findən 2001-ci ildə imzalanmışdır. Bu ötən 20 il ərzində 

Konstitusiya qanununa onu təkmilləşdirmək məqsədi ilə 

bir neçə dəfə əlavə və dəyişikliklərimiz olmuşdur. Reallıq 

ondan ibarətdir ki, konstitusion statusa malik Azərbay-

canın ombudsman təsisatı artıq 20 ildir fəaliyyət göstərir. 

Bu fəaliyyəti dövründə müvəkkil həm ölkədə, həm də 

ölkəmizdən kənarda nüfuz qazanmış, o cümlədən Qarabağ 

həqiqətlərinin dünya ictimaiyyətinə çatdırılmasında öz 

müstəsna töhfəsini vermişdir. Hörmətli xanım sədr, onu da 

qeyd etmək istəyirəm ki, bu illər ərzində parlament ilə 

ombudsman arasında da hər zaman səmərəli əməkdaşlıq 

mühiti mövcud olmuşdur.  

Hörmətli deputat həmkarlar, Konstitusiya qanunu cənab 

Prezident tərəfindən təqdim olunmuş dəyişiklikləri zəruri 

edən iki amildir. Birincisi, bir sıra qanunlarla, o cümlədən 

elə Konstitusiya qanununun özündə də insan hüquqları 

sahəsində ombudsmana verilmiş bir sıra səlahiyyətlərin 

icra mexanizmlərini, yeni icra mexanizmlərini müəyyən 

etmək və təkmilləşdirmək, ikincisi isə, bir sıra beynəlxalq 

hüquqi sənədlərdən və beynəlxalq təşkilatların tövsiyələ-

rindən irəli gələrək Konstitusiya qanununu təkmilləşdir-

mək, həmin müddəaları Konstitusiya qanununa implemen-

tasiya etməkdir. Belə ki, yeni dəyişikliklərlə Konstitusiya 

qanununa “Əlilliyi olan şəxslərin hüquqları haqqında” və 

“Uşaq hüquqları haqqında” konvensiyaların həyata ke-

çirilməsinin, bərabərlik hüququnun təmin edilməsinin və 

ayrı-seçkiliyin qarşısının alınmasının təşviqi və moni-

torinqi üzrə müstəqil mexanizmin funksiyalarının tətbiqini 

nəzərdə tutan müddəalar əlavə edilir.  

Eyni zamanda, ombudsmanın seçilməsi ilə bağlı müd-

dəa, yəni 4.3-cü maddə yeni redaksiyada verilir. Amma 

qeyd etmək istəyirəm ki, bu redaksiya Konstitusiya qanu-

nunun 2009-cu il redaksiyasında mövcud idi. Milli pre-

ventiv qrup haqqında maddə mövcud 18-ci maddədən 13-

2-ci maddəyə keçirilir və yeniləşdirilir. Nə üçün bunu 

vurğulamaq istəyirəm. Çünki təqdim olunmuş arayışda 

belə bir təəssürat yarana bilər ki, milli preventiv qrup və 

müəyyən tələblər tamamilə yenidir, amma əslində, möv-

cud qanunun 18-ci maddəsində var. Hesab edirəm, tama-

milə düzgün olaraq o, funksional fəaliyyətlə bağlı II fəslə 

keçirilir, 13-2-ci maddə təkmilləşdirilmiş və yeni vəziy-

yətdə verilir. Yeri gəlmişkən, bu düzəliş BMT çərçivə-

sində qoyulan tələblərin icrası və ombudsmanın “A” 

statusunun bərpası məqsədi ilə irəli sürülmüşdür. Dəyişik-

liklərlə Ombudsman Aparatında monitorinq qruplarının 

yaradılması və onların hüquqları müəyyən edilir.  

Nəhayət, 20-ci maddə bütövlükdə həm ombudsmanın, 

həm də monitorinq qrupunun milli preventiv fəaliyyətinə 

mane törədilməsinə görə məsuliyyəti müəyyən edir. 

Hörməti xanım sədr, hörmətli deputat həmkarlar, komitə 

müzakirəsində, eyni zamanda, işçi səviyyədə Ombudsman 

Aparatının əməkdaşları ilə qanun layihəsi geniş müzakirə 

olunmuşdur, bir sıra təkliflər olub. Bizim komitənin 

Konstitusiya qanununun mətninin Konstitusiyanın əsas 

mətninə uyğunluğu ilə bağlı bir neçə təkliflərimiz olmuş-

dur. Amma bunlar, təbii ki, daha çox ikinci oxunuşla 

bağlıdır. Biz hazırda məsələlərin qanunvericilik təşəbbüsü 

subyekti ilə də müzakirə mərhələsindəyik və bu barədə 

növbəti oxunuşda məlumat verəcəyəm.  

Bütövlükdə isə Konstitusiya qanununa təklif edilən 

dəyişikliklər, hesab edirik ki, müvəkkilin konstitusion 

səlahiyyətlərinin icrasını daha səmərəli həyata keçirməyə 

xidmət edəcəkdir. Xanım sədr, düşünürəm ki, bu Kons-

titusiya qanununun qəbulu Ombudsman Aparatının 20 

illik yubileyi ərəfəsində parlamentin verəcəyi ən ciddi töh-

fələrdən biri olacaqdır. Diqqətinizə görə sağ olun.  

Sədrlik edən. Əli müəllim, çox sağ olun.  

Hörmətli həmkarlar, İnsan hüquqları komitəsində də bu 

məsələyə baxılmışdır. Zahid müəllim, mən Sizdən xahiş 

edirəm, fikrinizi, komitənin rəyini bildirin. Buyurun.  

Z.Oruc, Milli Məclisin İnsan hüquqları komitəsinin 

sədri. 

Təşəkkür edirəm, hörmətli sədr. Mən qısa olaraq demək 

istəyirəm ki, bizim komitədə bu məsələ geniş müzakirə 

olunmuşdur. İlk növbədə diqqət çəkmək istədiyimiz mə-

qam ondan ibarətdir ki, bu dəyişikliklər, Sizin söylədiyiniz 

kimi, 6 aydan sonra ali qanunumuzun tərkib hissəsinə çev-

riləcəkdir. Bu da öz-özlüyündə o deməkdir ki, ombud-

sman təsisatının fəaliyyəti ilə bağlı müddəalar məhz Kons-

titusiya vasitəsi ilə gerçəkləşdirilir. Əlbəttə ki, qanunları-

mız da əhəmiyyətlidir, amma Konstitusiyanın üst düzəkdə 

yeri var.  

İkincisi, bu, ölkəmizin idarəçilik quruluşuna tamamilə 

uyğun, hüquqi addımlardır.  

Üçüncüsü, şübhəsiz ki, Vətən müharibəsində qələbəmiz 

müəyyən səlahiyyətləri və status dəyişikliklərini mümkün 

edibdir. Hörmətli Əli müəllim haqlı olaraq bu barədə qeyd 

etdi. Mən hüquqi müddəalar ətrafında dayanmaq istəmi-

rəm. Müzakirə zamanı bələdiyyə və digər təsisatların da 

adları çəkilmişdir və müxtəlif paralellər də aparılmışdır. 

Biz o zaman da söylədik ki, gerçəkdən də, qələbəmiz bü-

tün təsisatların, bütün idarəçilik quruluşunun, bütövlükdə, 

dövlətimizin, həmçinin parlamentin də statusunu ali edir. 

Bu şəraitdə ombudsmana müəyyən əlavə səlahiyyət tək-

milləşdirmələrinin edilməsi qanunauyğun haldır. 

Dördüncüsü, beynəlxalq münasibətlər sistemi ombuds-

mandan belə səlahiyyətləri yaxşı mənada tələb edir. Hör-

mətli sədr, mən əminəm ki, biz hər bir məsələdə erməni-

lərlə paralellər aparmağı da doğru saymarıq. Amma Ar-

men Atayanın adını hamı tanıyırdı və bilirdi ki, bu şəxs 

Ermənistan ombudsman təsisatının rəhbəridir. Amma o, 

xarici işlər nazirindən daha çox tanınırdı. Ətrafında məxfi 

sistem var idi, xeyli cəsus şəbəkələri onun üçün işləyirdi. 

Əminəm ki, onun üzərində planlar bu gün də davam edir. 

Baxmayaraq ki, artıq sabiq ombudsmandır. Amma bey-

nəlxalq aləmdə rəsmi dövlət strukturlarından daha çox, 

eyni zamanda, ombudsman təsisatının sözünə mötəbərlik 

verilməsi anlamında onu önə çıxarmışdılar. Dövlətin qoru-

yucu bir zirehinə çevirmişdilər. Bu gün də o istiqamətdə 

fəaliyyət aparırlar. Bu mənada bizim indi atacağımız 

addımlar, gerçəkdən də, Azərbaycanın xarici siyasət 

diplomatiyası üçün hüquqi planda faydalıdır. Burada qeyd 

olunmuşdur ki, bizim Ombudsman Aparatının statusunun 

2018-ci ildə “A”-dan “B”-yə endirilməsi bir sıra platfor-

malarda Azərbaycanın öz mövqeyini daha uğurla, yüksək 

səviyyədə təmsil etməsinə mane olurdu.  

Hörmətli sədr, Sizin giriş nitqinizi bütövlükdə müdafiə 

edirəm. Müharibə cinayətləri ilə bağlı çox vacib bir məsə-

ləyə toxundunuz. İndi yeni bir hadisə özünü göstərmək-

dədir. Əslində, bir qədər də yeni deyil. 1 ilə yaxın 

ermənilərin “əsir” dediyi, bizim isə cinayətkar say-

dığımız, noyabrın 10-dan sonra bizə cinayətkar kimi əsir 

düşmüş şəxslərlə bağlı bütün beynəlxalq platformalarda 

kampaniya aparırdılar. Biz onları azad edəndən sonra 

həmin şəxslərlə bağlı cinayət işi qaldırırlar. Mən 

düşünürəm ki, həm ombudsmanın, həm də diplomat-

larımızın, parlamentin hər zaman qarşısında olacaq 

məsələlərdən biri budur. Dərhal belə sayıla bilər ki, öz 

vətəndaşlarıdır, qoy, cinayət işi qaldırsınlar. Minlərcə 

şəxsə cinayət işi qaldırıblar, həqiqətən də, daxili işləridir. 

Amma bu məsələnin ombudsmanın da, bizim də fəaliy-

yətimizdə, beynəlxalq platformalarda öndə tutulmasının 

yalnız faydası var.  

Düşünürəm ki, bu dəyişikliklər, qeyd etdiyimiz kimi, 

yəni ombudsmanın 20 illik fəaliyyəti qarşısında, onun gə-

ləcəkdə vətəndaş–dövlət münasibətlərində daha fəal işlə-

məsinə kömək edəcək. Sağ olun.  

Sədrlik edən. Zahid müəllim, sağ olun. Hər şey aydın-

dır. Mənə bircə şey aydın olmadı. Siz niyə Ermənistanla 

müqayisə apardınız? Ayrı bir ölkə yox idi?  

Mən burada 5 dəqiqə təklifi eşitdim. Əgər etiraz etmir-

sinizsə, 10 dəqiqədən 5 dəqiqəyə keçək. Çünki məsələmiz 

çoxdur, artıq saat 12-dir.  

Etibar Əliyev. Etibar müəllim, buyurun.  

E.Əliyev. Təşəkkür edirəm, hörmətli xanım sədr. Hör-

mətli deputatlar, hər il Milli Məclisdə Azərbaycan Res-

publikasının İnsan hüquqları üzrə müvəkkilinin (ombuds-

manın) hesabatı dinlənilir. Biz ombudsmanın fəaliyyətini 

hər dəfə yüksək qiymətləndirmişik, tənqidlərimiz də din-

lənilib. Deputatların əksəriyyəti insan hüquqları və azad-

lıqları sahəsində ombudsmanın səlahiyyətlərinin genişlən-

dirilməsi barədə təkliflər verirlər. Düşüncəmə görə, əgər 

bu təkliflər zaman-zaman nəzərə alınsa idi, BMT-nin 

İnsan Hüquqları üzrə Komitəsinin dəstəklədiyi Milli İnsan 

Hüquqları Təsisatlarının Qlobal Alyansı tərəfindən “B” 

qrupuna endirilməzdik. Qanun  layihəsinin hazırlanmasını 

zəruri edən əsas şərtlərdən biri məhz Azərbaycan Res-

publikasının Ombudsman Aparatı statusunun “A”-dan 

“B”-yə endirilməsi olmuşdur. Dəyişiklikdə etiraf olunur 

ki, “A” statusunun yenidən əldə olunması ölkəmizin 

BMT-nin İnsan Hüquqları Şurasının aidiyyəti sessiya-

larına yazılı və şifahi bəyanatlar təqdim etmək hüququnu 

bərpa edəcəkdir. Bu da postmüharibə dövründə dövlət 

maraqları baxımından olduqca əhəmiyyət kəsb edir. Bəli, 

postmüharibə dövründə dünyanın aparıcı təşkilatlarını 

qabaqlamalıyıq. Bunun üçün imkanlarımız da var. Biz 

qalib ölkəyik.  

Ən əsası Konstitusiya qanununa edilən dəyişikliklər 

müvəkkilin konstitusion səlahiyyətlərinin icrasındakı 

mövcud praktiki çətinliklərin aradan qaldırılmasına, po-

zulmuş hüquq və azadlıqların daha operativ və səmərəli 

qaydada bərpa edilməsinə xidmət edir. Ombudsman bir 

uşağın bağçaya qəbul olunması ilə bağlı arayışı hesabata 

daxil etməməlidir. Bunu kənardan da oxuyurlar.  

Bələdiyyələrlə bağlı pozulmuş hüquqların ombuds-

manın fəaliyyət sferasına daxil edilməsi mühüm məsələ-

dir. Azərbaycanda bələdiyyələrin yaranmasından artıq 20 

ildən çox vaxt ötür. Ötən dövrdə yerli özünüidarənin 

fəaliyyəti ilə bağlı çoxsaylı normativ hüquqi aktlar qəbul 

edilib. Avropa Yerli Özünüidarəetmə Xartiyası ratifikasi-

ya olunub. Eyni zamanda, Konstitusiyada bələdiyyələrin 

fəaliyyətinin tənzimlənməsi ilə bağlı ayrıca bölmə yer 

alıb. Bunun fonunda 150-dən çox bələdiyyə sədri həbs 

olunub. Bu, 2020-ci ilin məlumatıdır. Bələdiyyələrin 

maliyyə resurslarını cəlb etmək üçün “rıçaq”ları yoxdur. 

Bakıda bələdiyyə ərazilərinin xəritələri belə yoxdur. Bura 

“Əlilliyi olan şəxslərin hüquqları haqqında” Konvensiya-

nın, “Uşaq hüquqları haqqında” Konvensiyanın həyata 

keçirilməsinin bərabərlik hüququnun təmin edilməsinin, 

ayrı-seçkiliyin qarşısının alınmasının  təşviqi və moni-

torinqi üzrə müstəqil mexanizm funksiyalarını nəzərdə 

tutan müddəalar da var. Bu növ hüquqlar da dünya 

ombudsmanlarının səlahiyyətləri çərçivəsindədir.  

Bir neçə gün əvvəl “İnsan alverinə qarşı mübarizə 

haqqında” Qanunda da mühüm dəyişikliyə səs verdik. 

“Azərbaycan Respublikasında insan alverinə qarşı 

mübarizəyə dair 2020–2024-cü illər üçün Milli Fəaliyyət 

Planı”nın Milli Koordinatorun yanında ixtisaslaşmış 

qeyri-hökumət təşkilatları və beynəlxalq təşkilatların nü-

mayəndələrindən ibarət tərkibdə formalaşdırılması post-

müharibə dövründə dövlət maraqları üçün olduqca əhə-

miyyətlidir. Preventiv və monitorinq qruplarının qanuni 

fəaliyyətinin məhdudlaşdırılmasına müdaxilə olunması 

məsuliyyətinə səbəb olması isə olduqca mühüm dəyişik-

likdir. Dəyişikliklər qəbul olunduqdan sonra bu qruplar da 

sərbəst şəkildə fəaliyyət göstərəcəklər. Qanunun lehinə səs 

verəcəyəm. Təşəkkür edirəm.   

Sədrlik edən. Sağ olun, Etibar müəllim.  

Fəzail Ağamalı. Fəzail müəllim, buyurun.  

F.Ağamalı. Təşəkkür edirəm. Hörmətli xanım sədr, ilk 

növbədə mən tarixi əhəmiyyət kəsb edən Müstəqillik Günü 

münasibəti ilə cənab Prezidenti, Birinci vitse-prezidenti, 

Sahibə xanım, Sizi, ölkənin Baş naziri hörmətli Əli müəllim 

Əsədovu, bütün xalqımızı və millət vəkillərini səmimi 

qəlbdən təbrik edirəm. Bu tarixi nailiyyəti göz bəbəyimiz 

kimi qorumalı olmağımıza əminliyimi ifadə edirəm.  

Təqdim edilmiş Konstitusiya qanunu, sözsüz ki, om-

budsmanın bundan sonrakı fəaliyyətinin təkmilləşməsinə 

xidmət edəcək. Mən buna əminəm. Düşünürəm ki, bütün 

sahələri kifayət qədər özündə ehtiva edən  bu qanun layi-

həsini birinci oxunuşda qəbul edə bilərik. Bu, bütün Azər-

baycan qanunvericiliyinin tələblərinə tamamilə uyğundur.  

Hörmətli xanım sədr, ombudsmanın fəaliyyətində bey-

nəlxalq müstəvidə Azərbaycanın haqq işini, ədalətli işini 

müdafiə etmək ciddi vəzifələrdən biridir və ədalət naminə 

demək lazımdır ki, ombudsmanın bununla bağlı fəaliyyəti 

təqdirəlayiqdir. Əgər təqdim edilmiş Konstitusiya qa-

nununda beynəlxalq münasibətlər sistemində ombuds-

manın fəallığı xüsusi qeyd olunursa və bu, vacib bir 

məsələ kimi önə çəkilirsə, fikirləşirəm ki, ombudsmanımız 

bəzi məqamları bundan sonra xüsusi olaraq qabartmalıdır. 

Bu nə ilə bağlıdır? Bu gün 30 illiyini qeyd etdiyimiz 

Konstitusiya aktında xüsusi olaraq göstərilir ki, 1991-ci 

ildən qəbul edilmiş Konstitusiya aktında Azərbaycanın 

müstəqilliyi, onun bütün fəaliyyəti cümhuriyyətin varisi-

dir. Bu, varis kimi də qanunvericilikdə təsbit olunub. Biz 

onun bayrağından, himnindən, digər atributlarından isti-

fadə edirik, ayrı-ayrı yubiley tədbirlərini yüksək səviyyədə 

keçiririk. Milli Məclis bununla bağlı medallar təsis 

edibdir. Bütün bunların hamısı qəbul edilmiş olan qanu-

nun tələblərinə tamamilə uyğundur.  

Biz bir məsələni unuduruq. 1920-ci ildə Versal sülh 

konfransında, hazırda hər kəsdə fəaliyyəti ilə gülüş doğu-

ran Makronun dövlət başçısı olduğu Fransada Azərbay-

canın  cümhuriyyət xəritəsi təsdiq olunmaqla Azərbayca-

nın müstəqilliyi tanınıb.  

Biz ayrı-ayrı mətbuat səhifələrində müxtəlif fikirlər 

eşidirik ki, Azərbaycanın Ermənistana qarşı ərazi iddiaları 

olmalı deyil. Bunu kimlər deyir? Xüsusən Azərbaycanın 

radikal müxalifəti deyilən kəsin və bu yaxınlarda Azər-

baycan təxribata qarşı ciddi mübarizə aparıb, özünün, 

dövlətinin və vətəndaşlarının təhlükəsizliyini qorumaq 

üçün keçirmiş olduğu tədbirlərə qeyri-adi, çox qeyri-

obyektiv münasibət bəsləyənlərin də səsini eşitdik. Ona 

görə mənə belə gəlir ki, ombudsman da, hər bir kəs də 

birmənalı olaraq cümhuriyyətin varisi kimi Azərbaycanın 

indiki Ermənistan tərəfindən bu və ya digər yollarla ələ 

aldığı, zəbt etdiyi 28 min kvadrat-kilometr bizim tarixi 

ərazimiz kimi gündəliyə gətirilməlidir. Bu, bütün bey-

nəlxalq platformalarda önə çəkilməlidir. Mən çox xahiş 

edirəm ki, hörmətli və dəyərli millət vəkilləri açıqla-

malarına “Azərbaycanın heç bir dövlətin ərazisində gözü 

yoxdur” kimi ifadələrdən çəkinsinlər. Ora bizim tarixi 

ərazimizdir, hüquqi baxımdan da bizim ərazimizdir. Eyni 

zamanda, bu gün bizə əzələ nümayiş etdirən İranın da 

böyük ərazisi tarixi Azərbaycan torpaqlarıdır. Bunu nə 

İran molla rejimi, nə də Makron kimi təlxək prezidentlər, 

siyasətçilər unutmasınlar. Çox sağ olun.  

Sədrlik edən. Sahib Aliyev. Sahib müəllim, buyurun.  

S.Alıyev. Təşəkkür edirəm. Hörmətli xanım sədr, də-

yərli həmkarlar, bu qanuna edilən dəyişikliyi mən bir neçə 

baxımdan müsbət qiymətləndirirəm. Son 2 ildə Ombuds-

man Aparatında əlilliyi olan şəxslərin və uşaq hüquqları-

nın müdafiəsi sektorlarının yaradılması faktlarını da xatır-

latmaqla deyim ki, dəyişikliklərdə bəzi beynəlxalq kon-

vensiyaların implementasiyasının öz əksini tapdığını, qa-

baqcıl ölkələrin təcrübəsi nəzərə alınmaqla bir sıra məsə-

lələrdə dəqiqləşdirici və konkretləşdirici  düzəlişlər edildi-

yini görürük. Ombudsmanın  fəaliyyətini səmərəli edən ən 

önəmli indikator istənilən dövlət və yerli özünüidarəetmə 

qurumundan olunan şikayətlərlə bağlı arzulanan informa-

siyanın alınmasını qanunla təsbit edir ki, burada vaxt çər-

çivəsi də az rol oynamır. Qanuna edilən düzəlişdə bu da var.  

Bundan başqa, hörmətli Əli müəllim Hüseynlinin də qeyd 

etdiyi kimi, burada milli preventiv qrup və müstəqil moni-

torinq mexanizminin yeri dəyişdirilməklə bağlı maddələrdə, 

eyni zamanda, bəzi düzəlişlər də edilib ki, bu da düzəlişlərdə 

o monitorinqi keçirənlərin işini asanlaşdırmaq və fəaliyyətlə-

rinə müdaxilənin qarşısını almaq məqsədi daşıyır.  

Dəyişikliklərin bir hissəsi də bələdiyyələrdə insan hü-

quqları müvəkkilinin səmərəli fəaliyyətinin təmini ilə bağ-

lıdır. Mən bunu da alqışlayıram. Niyə? Çünki oturuşmuş 

bələdiyyə sistemi olan ölkələrin təcrübəsi göstərir ki, 

edilən şikayətlərin dörddə üçü  təqribən yerli özünüida-

rəetmə orqanlarının fəaliyyətində  baş verən nöqsanlar və 

yaxud baş verdiyi iddia edilən nöqsanlarla bağlıdır.  

Ümumiyyətlə, 1966-cı ildə Yerusəlimdə bələdiyyə om-

budsmanı institutu tətbiq ediləndən sonra dünyanın bütün 

aparıcı dövlətləri bu institutu özlərində də tətbiq ediblər. 

Mən belə başa düşürəm ki, indi bizdə bunu Ombudsman 

Aparatının regional mərkəzləri yerinə yetirəcəklər. Amma 

fikirləşirəm ki, cənab Prezident də artıq anonsunu verib. 

İşğaldan azad olunan torpaqlarımızda yeni strukturların iş 

təcrübəsindən sonra müəyyən islahatlar aparılacağı yəqin-

dir. Onda bələdiyyələrin özlərinin fəaliyyəti də artırılacaq 

və yəqin, “Bələdiyyələr haqqında” Qanuna düzəliş edil-

məklə Azərbaycanda da belə bir təsisatın yaradılması 

yönündə addımlar atıla bilər.  

Bir sözlə, ümid edirəm ki, Milli İnsan Hüquqları Tə-

sisatlarının Qlobal Alyansı bu dəyişiklikləri nəzərə alacaq, 

Azərbaycan Respublikasının Ombudsman Aparatının 

statusu yenindən “B”-dən “A”-ya qaldırılacaq.  

Biz Ermənistanın Azərbaycana, özəlliklə də ordumuza 

qarşı apardığı qaralama kampaniyasında həmin ölkənin 

ombudsman təsisatlarının  getdikcə azğın fəaliyyət göstər-

diyini, hörmətli Zahid Orucun da qeyd etdiyi kimi, digər 

institutlardan daha ön plana çəkildiyini görürük. Ombuds-

man Aparatının statusunun qaldırılması beynəlxalq müs-

təvidə onlara daha səmərəli cavab verilməsini təmin etmək 

üçün də, təbii ki, bizə lazımdır. Amma indiki dönəmdə biz 

ombudsman təsisatından ilk növbədə hay nasizminin iç 

üzünün açılmasında beynəlxalq müstəvidə də daha geniş 

istifadə etməliyik və bu, sözügedən qurumun gündəlik 

fəaliyyətinin bir hissəsi olmalıdır. Qarabağın Rusiya hərbi 

kontingentinin müvəqqəti kontrolu altında olan hissəsində 

yaşayanların haqlarından davamlı dəm vurub, həmin 

Qarabağda və Şərqi Zəngəzurda etnik təmizləməyə uğra-

yan 700 milyona yaxın insanın üzləşdiyi vəhşilikləri gör-

məzdən gələn Fransa Prezidenti Makron kimilərin, əslin-

də, guya uğrunda savaşdıqları dəyərləri nə dərəcədə də-

yərsizləşdirdikləri haqqında məsələ də hər halda om-

budsman səviyyəsində qaldırılmalıdır.  

Sonda diqqətə çatdırmaq istəyirəm ki, bir sıra ölkələr-

də, özü də qabaqcıl ölkələrdə informasiya, ətraf mühitin 

qorunması, rəsmi dil,  sosial xidmət, səhiyyə üzrə və hətta 

Amerikadakı kimi, universitetlərin də ombudsmanları var. 

Bizdə isə bütün bu funksiyalar tam olmasa da, İnsan 

hüquqları üzrə müvəkkillik təsisatının üzərindədir. Ona 

görə də mən 2023-cü il büdcəsində  qanuna olunan bu də-

yişikliyi də nəzərə almaqla adı keçən təsisat üçün nəzərdə 

tutulan xərclərin artırılmasını  xahiş edirəm. Diqqətinizə 

görə təşəkkür edirəm. 

Sədrlik edən. Çox sağ olun.  

Tamam Cəfərova. Tamam xanım, buyurun.  

T.Cəfərova. Hörmətli xanım sədr, hörmətli həmkarlar, 

dəyərli media nümayəndələri! Hamınızı salamlayıram və 

fürsətdən istifadə edərək hər birinizi Müstəqilliyin Bərpası 

Günü münasibəti ilə təbrik edirəm, işlərinizdə uğurlar 

arzulayıram.   

Bu gün müzakirəyə çıxarılan “Azərbaycan Respubli-

kasının İnsan hüquqları üzrə müvəkkili (ombudsman) 

haqqında” Azərbaycan Respublikasının Konstitusiya Qa-

nununda dəyişiklik edilməsi barədə qanun layihəsi indiki 

dövrdə xüsusi əhəmiyyət kəsb edir. Təqdim olunan layihə 

insan hüquq və azadlıqları sahəsində Azərbaycan Res-

publikasının dövlət siyasətinin məqsəd və prinsiplərinə 

xidmət etməklə müvəkkilin bu sahədə fəaliyyətinin tək-

milləşdirilməsinə və səmərəliliyinin artırılmasına, beynəl-

xalq hüquqi sənədlərin implementasiyasına, beynəlxalq 

təşkilatların tövsiyələrinin icra edilməsinə və müsbət 

beynəlxalq təcrübənin ölkəmizdə tətbiqinə, bununla da 

həm ölkəmizin, həm də təsisatın beynəlxalq nüfuzunun 

artırılmasına töhfə vermək məqsədi daşıyır. 

İnsan hüquqlarının təmin edilməsi ölkəmizdə gedən 

böyük demokratik proseslərin  və dərin islahatların tərkib 

hissəsi kimi daim dövlətin diqqət mərkəzində olan 

məsələlərdən biridir. Bu hüquqlar gündəlik həyatımızda 

öz real təminatını almaqla yanaşı, həm də hüquqi normativ 

sənədlərdə də öz əksini tapır. Eyni zamanda, insan hüquq 

və azadlıqlarının müdafiəsi üzrə çoxşaxəli fəaliyyətin 

ölkədaxili mühitlə və xarici aləmlə bağlı məqamlarını bir-

ləşdirən amil “insan hüquqlarının müdafiəsi” məfhumu-

nun özünün beynəlxalq təbiətə malik olduğunu təsdiq edir. 

Artıq insan hüquqları ideyası milli sədləri aşaraq beynəl-

xalq status almış və nəinki bir dövlətdə və ya bir cəmiy-

yətdə, bütövlükdə, dünya birliyi çərçivəsində sülhün 

bərqərar olunmasında əvəzedilməz vasitələrdən biri kimi 

çıxış edir. Bu isə “insan hüquqları” anlayışının ayrıca gö-

türülmüş hər hansı dövlətin milli sərvəti kimi deyil, bütöv-

lükdə, insan cəmiyyətinin neməti kimi qəbul edildiyini və  

bəşəri dəyər səviyyəsinə qalxdığını göstərir. 

Qeyd etmək lazımdır ki, 2006-cı il oktyabrın 27-də 

Milli İnsan Hüquqları Təsisatlarının Beynəlxalq Əlaqələn-

dirmə Komitəsi tərəfindən Azərbaycan Ombudsman Apa-

ratına “A” statusu verilmişdir. Həmin komitə bu statusu 

Milli İnsan Hüquqları Təsisatlarının Paris prinsiplərinə 

cavab verib-verməməsinə əsasən müəyyən edir. Bu gün 

“A” statusunun yenidən bərpa edilməsinin Azərbaycan 

üçün çox böyük əhəmiyyəti vardır.  Belə ki, Milli İnsan 

Hüquqları Təsisatlarında  “A” statusuna malik  olmaq 

Avropa Şurası, Avropa İttifaqı, ATƏT kimi beynəlxalq 

təşkilatlarda, BMT-nin İnsan Hüquqları Şurasında, eləcə 

də digər beynəlxalq və regional mexanizmlərdə xüsusi 

iştirakçı hüququ qazandırır. Eyni zamanda, “A” statusu 

BMT, eləcə də digər beynəlxalq və regional təşkilatların 

baş assambleya orqanlarının işlərində iştirak imkanı ya-

radır. Bu da özlüyündə dövlət maraqlarının təmin olunma-

sına dəstək baxımından vacib əhəmiyyət kəsb edir. Xüsu-

sən də Azərbaycan Ordusunun 44 günlük Vətən müharibə-

sində qazandığı qələbə və bu gün Azərbaycana qarşı 

davam edən təxribatlar bütün dövlət orqanları sisteminin, 

eləcə də ombudsmanın fəaliyyətinin genişləndirilməsinə 

zərurət yaradır. Xüsusən hazırda ölkəmizin beynəlxalq 

arenada yürütdüyü xarici siyasətdə erməni faktorunu da 

nəzərdən qaçırmaq olmaz.  

Ölkəmizdə konvensiyanın həyata keçirilməsinin təs-

diqi, müdafiəsi və monitorinqinin Ombudsman Aparatı 

tərəfindən həyata keçirilməsi dövlət səviyyəsində məqsə-

dəuyğun hesab edilmiş və razılaşdırılmışdır.  

Nəzərə almaq lazımdır ki, beynəlxalq aləmdə dövlətin 

rəsmi orqanları ilə yanaşı, ombudsmanın da mövqeyi, yay-

dığı bəyanatlar və rəylər vacib əhəmiyyət kəsb edir. Qeyd 

etməliyik  ki, axırıncı dəfə 12-14 sentyabr toqquşmaların-

dan sonra Azərbaycan əleyhinə müxtəlif ölkələrin nüma-

yəndələrinin böhtan xarakterli çıxışları davam edir. Bu 

baxımdan ölkəmizin mövqeyinin dünyaya çatdırılması 

istiqamətində insan hüquqları üzrə müvəkkilin fəaliyyəti 

vacib əhəmiyyət kəsb edir. Ona görə Ombudsman Apa-

ratının beynəlxalq platformalarda Azərbaycanın müdafiəsi 

baxımından iştirakı vacibdir. “A” statusunun yenidən əldə 

olunması zəruri... 

Sədrlik edən. Sağ olun.  

Qüdrət Həsənquliyev. Qüdrət müəllim, buyurun.  

Q.Həsənquliyev. Çox təşəkkür edirəm. Hörmətli xanım 

sədr, hörmətli həmkarlar. Hörmətli Sahibə xanım, dövlət 

müstəqilliyimizin bərpa olunması ilə əlaqədar mən də 

Sizin təbriklərə qoşuluram.  

Müzakirə olunan məsələ ilə bağlı qeyd etmək istəyirəm 

ki, hörmətli Əli müəllim ətraflı məlumat verdi. Bizim ko-

mitədə layihə geniş müzakirə olunub və hamılıqla plenar 

iclasa  tövsiyə olunub. Əli müəllim qeyd etdi, layihə çox 

mütərəqqidir, mütərəqqi dəyişikliklər nəzərdə tutulub. 

Amma biz komitə iclasında məsələ qaldırdıq. Əli müəllim 

dedi ki, qanunvericilik təşəbbüsü subyekti ilə o məsələləri 

müzakirə edəcək. Burada Konstitusiyaya üçüncü dəyişik-

likdən sonra yaş məhdudiyyətini aradan qaldırmışıq. Am-

ma “Azərbaycan Respublikasının İnsan hüquqları üzrə 

müvəkkili (ombudsman) haqqında” Qanunda hələ də o 

məhdudiyyətlər nəzərdə tutulur ki, ombudsman 30 yaşdan 

yuxarı olmalıdır, 2 dəfə seçilməlidir. Halbuki biz bunu 

Prezidentlə, Baş prokurorla da aradan qaldırmışıq. Ya-

naşma eyni cür olmalıdır. Əgər biz belə hesab ediriksə ki, 

hər hansı bir vəzifəli şəxsi seçən xalqdır, həmin şəxsiy-

yətin hakimiyyətdə, vəzifədə nə qədər qala biləcəyini də 

xalq müəyyən etməlidir. Yaxud onu Prezident, Milli 

Məclis təsdiq edirsə, yenə də Prezident  və Milli Məclis 

müəyyən etməlidir ki, ona neçə müddət etimad göstərmək 

olar. Yəni yanaşma eyni olmalıdır. Ona görə də hesab edi-

rəm ki, hörmətli Əli müəllim bu məsələni müvafiq dövlət 

orqanları qarşısında qaldıracaq. Bu öz həllini tapmalıdır. 

Digər bir məsələ. Hörmətli Sahibə xanım, Sizə təşəkkür 

edirəm, Əli müəllim də sağ olsun ki, bizim təklifimizi 

nəzərə alıb. Xatırlayırsınızsa, mən məhkumluqla əlaqədar 

məsələ qaldırmışdım. Artıq oradan məhkumluq məsələsi 

çıxarılır, yalnız hazırda məhkumluğu olan, yəni ağır, 

xüsusən ağır cinayətlərə görə məhkum olunmuş şəxs milli 

preventiv qrupun üzvü ola bilməz, həm də ombudsman 

seçilə bilməz. Yəni bu müddəa öz əksini tapır. 

Yeri gəlmişkən, qeyd etmək istəyirəm ki, 44 günlük 

savaşda ombudsman, doğrudan da, çox fəal idi. Bizim 

ombudsman özünün beynəlxalq əlaqələrindən istifadə edə-

rək erməni faşistlərinin törətdiyi müharibə cinayətlərinin 

beynəlxalq ictimaiyyətə çatdırılmasında çox ciddi şəkildə 

iştirak etdi. Bunu qeyd etməliyəm.  

Hörmətli həmkarım Etibar bəy qeyd etdi ki, hesabatda 

bir uşağın bağçaya qəbulu məsələsi öz əksini tapmamalı-

dır. Hesabatda kifayət qədər digər pozuntularla da bağlı 

məlumat var. Hesab edirəm ki, müvafiq dövlət orqanları 

həmin pozuntuların aradan qaldırılması istiqamətində cid-

di işlər görməlidir. Amma bir uşağın bağçaya qəbul olun-

ması məsələsinə mənim yanaşmam belədir ki, bu, ən ciddi 

məsələdir. Ona görə ki,  uşaqların təhsili bağçadan başla-

yır. Bəlkə də həmin uşaq gələcəkdə ölkənin Prezidenti, 

nazir, deputat, Azərbaycanı tanıdan bir alim və sair ola-

caq. Hər şey oradan başlamalıdır. Bu mənə bir lətifəni 

xatırlatdı. Bir gün bir zəngin insan məscidə dua etməyə 

gedir və görür ki, kasıb bir adam oturub. Ona qulaq asır, o 

adam Allahdan 100 manat istəyir. Çıxarıb cibindən 100 

manat verir və deyir ki, dur, çıx, get, 100 manata görə 

Allahı narahat etmə. Mən burada milyonların xahişini 

etməyə gəlmişəm. İndi bir uşağın bağçaya düzəlməsi 

kimsə üçün kiçik əhəmiyyətli məsələ ola bilər, amma bu, 

bir ailənin məsələsidir və hər şey oradan başlayır. Ona 

görə də düşünürəm ki, əslində, ombudsman bu cür məsə-

lələrə diqqət yetirməkdə çox haqlıdır. Mən bunu xüsusi 

olaraq qeyd etmək istəyirəm.  

Biz burada qanuna əlavə edirik. Mən komitədə də milli 

preventiv qrupun üzvləri ilə bağlı dedim. Orada da onlar 3 

il müddətinə təyin olunurlar. Hesab edirəm ki, ombuds-

man 7 ilə seçilirsə, onlar da elə 7 il müddətinə seçilməli-

dirlər. Həmçinin onların işinə mane olunmasına görə qa-

nunda birbaşa yazılmalıdır ki, cinayət məsuliyyəti nəzərdə 

tutulur. Çünki onların fəaliyyətinə 5-10 dəqiqə belə mane 

olmaq bəzən böyük bir cinayətin ört-basdır edilməsinə yol 

aça bilər. Ona görə də, hesab edirəm, bu məsələ də qa-

nunda ciddi şəkildə öz əksini tapmalıdır.  

Mən bütün dəyişiklikləri mütərəqqi hesab edirəm. 

Həmkarlarımı da layihəyə səs verməyə çağırıram. Diq-

qətinizə görə çox sağ olun.  

Sədrlik edən. Sağ olun, Qüdrət müəllim.  

Bəxtiyar Əliyev. Bəxtiyar müəllim, buyurun.  

B.Əliyev. Hörmətli Sahibə xanım, hörmətli deputatlar. 

“Azərbaycan Respublikasının İnsan hüquqları üzrə mü-

vəkkili (ombudsman) haqqında” Azərbaycan Respubli-

kasının Konstitusiya Qanununda dəyişiklik edilməsi barə-

də qanun layihəsini dəstəkləyirik. Hesab edirik ki, Azər-

baycan Respublikası ardıcıl surətdə ölkədə siyasi, hüquqi 

islahatları həyata keçirir və hüquqi dövlət quruculuğunu 

davam etdirir. Bu baxımdan da bu qanunun qəbul edilməsi 

Azərbaycan Respublikasının insan hüquqlarının qorunma-

sı istiqamətində siyasi iradəsinin bariz nümunəsi kimi 

qiymətləndirilməlidir. Əlbəttə ki, ombudsman institutunun 

fəaliyyəti bilavasitə ölkədə gedən bu proseslərə bir dəstək-

dir və bu günə qədər ombudsmanın həyata keçirdiyi bütün 

tədbirləri yüksək qiymətləndiririk. Xüsusən digər ölkələrin 

müvafiq təsisatı ilə birlikdə keçirilmiş beynəlxalq tədbirlər 

Azərbaycan həqiqətlərinin dünyaya çatdırılması, Azərbay-

canda insan hüquqlarının qorunması ilə bağlı dövlətin 

ardıcıl həyata keçirdiyi siyasətin təbliği və bu haqda infor-

masiyanın dünya ictimaiyyətinə çatdırılması baxımından 

xüsusən qiymətlidir.  

Elə ombudsmanın keçirdiyi bir tədbiri də qeyd etmək 

istərdim. Vaxtı ilə xarici ölkələrin müvafiq ombudsman 

təsisatları ilə birlikdə Azərbaycanda məcburi köçkünlərin 

və qaçqınların hüquqlarının qorunması ilə bağlı çox böyük 

bir tədbir keçirildi. Azərbaycanda 1 milyondan artıq məc-

buri köçkün və qaçqınların hüquqlarının Ermənistan tərə-

findən kobudcasına pozulması, bir çox beynəlxalq təsisat-

ların isə buna biganə münasibəti haqqında çox geniş məlu-

mat verildi. Eyni zamanda, qeyd edildi ki, bütün bunlara 

baxmayaraq, Azərbaycan öz iqtisadiyyatını qurdu və dün-

yada analoqu olmayan bir yeniliyə də imza atdı. Azər-

baycan öz büdcəsi hesabına məcburi köçkünlər və qaçqın-

lar üçün çox sayda şəhərciklər, evlər tikdi və məcburi 

köçkünlərin və qaçqınların sosial müdafiəsini təmin etmək 

üçün üzərinə düşən öhdəliklərin hamısını pulsuz yerinə 

yetirməklə yanaşı, dünyaya da yaxşı bir nümunə göstərdi.  

Mən hesab edirəm ki, Ermənistan və onun himayədar-

ları tərəfindən azərbaycanlılara qarşı həmişə xoşagəlmə-

yən siyasət həyata keçirilib. Son 200 ildə azərbaycanlıları 

öz dədə-baba torpaqlarından qovmaq, etnik təmizləmə, 

genosid siyasəti həyata keçirmək XXI əsrdə də davam 

edir. Bu istiqamətdə ombudsmanın apardığı işi mən yük-

sək qiymətləndirirəm ki, bu həqiqətlər dünyaya çatdırılır. 

Amma hesab edirəm ki, ombudsman xarici ölkələrin 

müvafiq təsisatları ilə birlikdə yeni bir beynəlxalq kon-

frans təşkil etməlidir. Bunu digər qurumlar da etməlidir.  

1947-ci ilin dekabrında SSRİ hökuməti Ermənistan 

SSR-dən azərbaycanlıların deportasiya edilməsi haqqında 

utancverici bir qərar qəbul etdi. Məcburi surətdə yüz 

minlərcə azərbaycanlı SSRİ hökuməti, yəni o vətəndaşlar 

öz hökuməti tərəfindən öz dədə-baba torpağından məcburi 

şəkildə qovuldular. Həmin o qərar Anastasiy Mikoyan və 

onun dəstəsinin təşəbbüsü və Stalinin imzası ilə həyata 

keçirildi. İki bənddən ibarət idi: azərbaycanlılar məcburi 

şəkildə köçürülür və azərbaycanlıların yerinə xarici ölkə-

lərdə yaşayan ermənilər köçürülsün. Beləliklə də, etnik 

təmizləmənin növbəti bir mərhələsini Sovet hökuməti 

həyata keçirdi. Bu il həmin deportasiya aktından, azərbay-

canlıların Ermənistandan, öz dədə-baba yurdlarından de-

portasiya edilməsindən 75 il keçir. Hesab edirəm ki, belə 

bir tədbirin keçirilməsi Ermənistanın hərbi cinayətlərinə, 

onları müdafiə edənlərə, azərbaycanlılara qarşı son 200 

ildə həyata keçirilmiş soyqırımları və etnik təmizləmə ilə 

bağlı növbəti bir cavab olardı. Dünyaya bir daha göstə-

rərdik ki, azərbaycanlılara qarşı bu hərəkətlər dayandırıl-

malıdır. Diqqətinizə görə təşəkkür edirəm.  

 



 452 

Sədrlik edən. Sağ olun, Bəxtiyar müəllim.  

Sonuncu çıxış Erkin Qədirli. Erkin müəllim, buyurun.  

E.Qədirli. Çox sağ olun, hörmətli sahib xanım. Hör-

mətli həmkarlar, bu layihə komitəmizdə müzakirə olun-

muşdur və plenar iclasda müzakirəyə çıxarılmaq üçün töv-

siyə olunmuşdur. Mən də o iclasda iştirak etmişəm. Təklif 

və iradların əksəriyyəti ikinci oxunuşa aid olduğundan 

mən onları burada səsləndirməyəcəyəm. Yalnız biri kon-

septual xarakter daşıdığına görə diqqətinizi ona cəlb et-

mək istəyirəm. Konstitusiya Qanununun layihəsi təklif 

edir ki, “Azərbaycan Respublikasının İnsan hüquqları üzrə 

müvəkkili (ombudsman) haqqında” Konstitusiya Qanunu-

nun 1.1-ci maddəsinə “Konstitusiya və” sözlərindən sonra 

“qanunlarında” sözü də əlavə edilsin. Mən bunu yanlış sa-

yıram. Məsələ ondadır ki, indiki redaksiyada 1-ci mad-

dənin birinci hissəsinin mətni Konstitusiyaya daha uyğun-

dur. Nəzərə alsaq ki, Konstitusiyamızın 12-ci maddəsi 

“Dövlətin ali məqsədi” adlanır, onun ikinci hissəsində çox 

aydın yazılıb: “Bu Konstitusiyada sadalanan insan və 

vətəndaş hüquq və azadlıqları Azərbaycan Respublikası-

nın tərəfdar çıxdığı beynəlxalq müqavilələrə uyğun tətbiq 

edilir”. Yəni qanunlara deyil, beynəlxalq müqavilələrə 

uyğun tətbiq edilir. Ona görə burada “qanunlarına” sözü-

nün əlavə olunması 12-ci maddəyə uyğun gəlmir. Onu da 

bildirim ki, Konstitusiyamızın 158-ci maddəsi Konsti-

tusiyanın birinci bölməsinə əlavələr təklif etməyi qadağan 

edir. 12-ci maddə isə birinci bölmədədir. Ona görə də 

“qanunların” sözünün əlavə olunması yanlışdır.  

Başqa bir məsələ də var. Nəzərə alsaq ki, ombudsmanın 

nə qanunvericilik təşəbbüsü hüququ, nə də qanunların 

Konstitusiyaya uyğunluğu ilə bağlı Konstitusiya Məh-

kəməsinə sorğu göndərmək hüququ var. Ombudsmanın 

fəaliyyətinin “qanunlarında” sözündən irəli gələ biləcək 

məhdudiyyətləri insan haqlarının ombudsman tərəfindən 

səmərəli müdafiəsini əngəlləyə bilər. Təşəkkür edirəm.  

Sədrlik edən. Sağ olun.  

Hörmətli həmkarlar, daha çıxış etmək istəyən yoxdur. 

Mən səsverməyə keçəcəyəm. Sadəcə, nəzərinizə çatdırım 

və xatırladım ki, Azərbaycan Respublikası Konstitusi-

yasının tələbinə görə, Konstitusiya qanunu Milli Məclisdə 

95 səs çoxluğu ilə qəbul edilməlidir. Ona görə də xahiş 

edirəm, diqqətli olun. Buyurun, qanun layihəsinə mü-

nasibət bildirin. 

 
Səsvermənin nəticələri (saat 12.29 dəq.) 

Lehinə 103 

Əleyhinə 0 

Bitərəf 1 

Səs vermədi 0 

İştirak edir 104 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin 2-ci məsələsinə ke-

çirik. Bu, “Miqrasiya orqanlarında qulluq keçmə haqqında 

Əsasnamə”də dəyişiklik edilməsi barədə qanun layi-

həsidir. Layihəni Hüquq siyasəti və dövlət quruculuğu ko-

mitəsinin üzvü hörmətli Kamal Cəfərov təqdim edəcək.  

Kamal müəllim, buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun, hörmətli xanım sədr. Təklif edilən qanun 

layihəsinin məqsədi miqrasiya orqanlarında çalışan əmək-

daşların sosial müdafiəsinin gücləndirilməsi və vahid 

əməkhaqqı sisteminə keçidi ilə əlaqədardır. Qeyd edilən-

ləri nəzərə alaraq qanun layihəsinin lehinə səs verməyə 

dəvət edirəm. Çox sağ olun.  

Sədrlik edən. Çox sağ olun, Kamal müəllim.  

Çıxış etmək istəyən yoxdur və ona görə mən qanun 

layihəsini səsə qoyuram. Buyurun, münasibət bildirin.  

 
Səsvermənin nəticələri (saat 12.30 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, qeyd edim ki, gündəliyin növbəti 

17 məsələsi ikinci oxunuşda olan qanun layihələridir. Onu 

da deyim ki, gündəliyin 3-cü və 4-cü məsələləri cənab 

Prezidentin bir məktubu ilə daxil olub. Mahiyyətcə bir-

birinə yaxındır. Gündəliyin 3-cü məsələsi Cinayət Məcəl-

ləsində, 4-cü məsələsi isə Cinayət-Prosessual Məcəlləsin-

də dəyişiklik edilməsi haqqında qanun layihələridir.  

Ona görə də, Əli müəllim, mən xahiş edirəm, Siz ümu-

mi bir məlumat verin. Sonra biz müzakirələri bir yerdə, 

səsverməni isə ayrı keçirəcəyik. Buyurun.  

Ə.Hüseynli. Çox sağ olun, hörmətli xanım sədr. Faktiki 

olaraq hər iki məsələ Cinayət və Cinayət-Prosessual mə-

cəllələrinə edilən əlavə və dəyişikliklər “Cinayət fəaliyyə-

tindən əldə edilən gəlirlərin leqallaşdırılmasına, axtarışına, 

həbsinə, müsadirəsinə və terrorçuluğun maliyyələşdirilmə-

sinə dair Avropa Şurası Konvensiyasının 25-ci maddəsinin 

tətbiqi ilə bağlıdır. Bu bizim beynəlxalq hüquqi öhdəliyi-

mizdir. Bu məsələ birinci oxunuşda da dəstəklənmişdir. 

Ona görə, hörmətli sədr, ikinci oxunuşda səsə qoyulmasını 

xahiş edirəm.  

Sədrlik edən. Əli müəllim, çox sağ olun.  

Hörmətli həmkarlar, bu, ikinci oxunuşdur. Ona görə də 

biz qanun layihələrini əvvəlcə əsas kimi qəbul etməliyik. 

Ona görə də xahiş edirəm, 3-cü məsələyə əsas kimi 

münasibət bildirin. Buyurun.  
 

Səsvermənin nəticələri (saat 12.32 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə:  Qəbul edildi 

 

Çox sağ olun, bu məsələ əsas kimi qəbul edildi.  

İndi mən 4-cü məsələni əsas kimi səsə qoyuram. Buyu-

run, münasibət bildirin.  

 
Səsvermənin nəticələri (saat 12.32 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə:  Qəbul edildi 

 

Çox sağ olun, bu qanun layihəsi də əsas kimi qəbul 

edildi.  

Çıxış etmək istəyən yoxdur. Ona görə mən qanun 

layihələrinin səsverməsinə keçirəm. Bildiyiniz kimi, ikinci 

oxunuşdur. Biz əvvəl maddələr üzrə, sonra isə bütövlükdə 

səs verməliyik. Beləliklə, 3-cü məsələ, yəni Cinayət Mə-

cəlləsinə dəyişiklik edilməsi haqqında qanun layihəsi 1 

maddədən ibarətdir. Xahiş edirəm, həmin maddəyə səs 

verin, buyurun.  

 
Səsvermənin nəticələri (saat 12.33 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə:  Qəbul edildi 

 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 12.33 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə:  Qəbul edildi 

 

Çox sağ olun, bu qanun layihəsi ikinci oxunuşda qəbul 

edildi.  

Hörmətli həmkarlar, 4-cü məsələdə, yəni Cinayət-Pro-

sessual Məcəlləsində dəyişiklik edilməsi haqqında qanun 

layihəsində 4 maddə var və mən onları iki-iki səsə qoyaca-

ğam. İndi isə xahiş edirəm, 1-ci və 2-ci maddələrə münasi-

bət bildirin. Buyurun.  
 

Səsvermənin nəticələri (saat 12.34 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi 
 

Çox sağ olun, bu 2 maddə qəbul edildi.  

İndi isə mən 3-cü və 4-cü maddələri səsə qoyuram. Bu-

yurun, münasibət bildirin.  
 

Səsvermənin nəticələri (saat 12.34 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə:  Qəbul edildi 
 

Çox sağ olun, bu maddələr də qəbul edildi.  

İndi isə mən qanun layihəsini bütövlükdə səsə qo-

yuram. Buyurun. 
 

Səsvermənin nəticələri (saat 12.35 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, növbəti məsələyə keçirik. 5-ci 

məsələ “Hərbi qulluqçuların dövlətə vurduqları ziyana 

görə maddi məsuliyyəti haqqında Əsasnamə”də dəyişiklik 

edilməsi barədə qanun layihəsidir. Məsələyə dair məlumat 

vermək üçün mən Müdafiə, təhlükəsizlik və korrupsiya ilə 

mübarizə komitəsinin sədri hörmətli Ziyafət Əsgərova söz 

verirəm.  

Ziyafət müəllim, buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri.  

Çox sağ olun, hörmətli xanım sədr. Hörmətli həm-

karlar, qanun layihəsinin birinci oxunuşu zamanı heç bir 

təklif və irad göstərilməmişdir. Ona görə də xahiş edirəm, 

səsə qoyasınız. Təşəkkür edirəm, sağ olun. 

Sədrlik edən. Ziyafət müəllim, çox sağ olun.  

Hörmətli həmkarlar, biz bu qanun layihəsini əsas kimi 

qəbul etməliyik. Xahiş edirəm, əsas kimi münasibət bildi-

rin. Buyurun.  

 
Səsvermənin nəticələri (saat 12.36 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

Siyavuş müəllim çıxış etmək istəyir. Siyavuş Novru-

zov, buyurun.  

S.Novruzov. Təşəkkür edirəm, hörmətli sədr. Hörmətli 

sədr, mən də dediyinizə qoşularaq bütün həmkarlarımı Siz 

başda olmaqla Müstəqilliyin Bərpası Günü münasibəti ilə 

təbrik edirəm, uğurlar diləyirəm. Baxmayaraq ki, 15 müt-

təfiq respublika arasında ən acınacaqlı müstəqillik Azər-

baycana nəsib oldu və ən gec müstəqilliyini elan edən öl-

kələrdən biri oldu. Lakin Sizin də qeyd etdiyiniz kimi, 

Ümummili Liderin ikinci dəfə hakimiyyətə qayıdışından 

sonra Azərbaycan elə bir yüksək inkişaf xətti götürdü ki, 

bu gün digər ölkələr, həm SSRİ-yə daxil olan ölkələr, həm 

də Şərqi Avropa ölkələri bu gün Azərbaycana həsəd apa-

rır, Azərbaycanda Prezidentimiz tərəfindən həyata keçiri-

lən siyasət, ölkəmizdə aparılan quruculuq-abadlıq işləri, 

iqtisadi inkişaf, beynəlxalq münasibətlərdə yeri buna bariz 

nümunədir. O cümlədən ordu quruculuğunda da Azərbay-

can Ordusu nəinki Cənubi Qafqazın, demək olar, dünya-

nın aparıcı orduları sırasındadır, çünki mütəmadi olaraq 

yeni texnika alınır, o cümlədən ordumuzun keyfiyyət ba-

xımından hazırlıqları, təlimləri NATO standartlarına uy-

ğunlaşdırılır. Bizim bütün texnikamız, demək olar ki, bu 

standartlara uyğundur.  

Bu gün ikinci oxunuşda qəbul etdiyimiz qanun çox 

vacib qanunlardan biridir. Kifayət qədər vəsait ayırıb 

aldığımız  o texnikanın hansı isə, kimin isə vasitəsi ilə xa-

rab olması, yaxud da sıradan çıxması ölkəmizə də, ordu-

muza da böyük ziyan vura bilər. Mən hesab edirəm ki, 

burada iki məsələ nəzərə alınmalıdır. Bunların ehtiyatsız-

lıq üzündən, yaxud da qəsdən sıradan çıxarılması məsələsi 

var. Siz bilirsiniz ki, Azərbaycan Ordusunda artıq ikili sis-

tem əsasında qulluq keçilir. Birinci, əsasən, çağırış əsa-

sında olanlardır, ikinci isə müqavilə əsasında olan işçi-

ləridr. Mən hesab edirəm ki, bu məsələnin əsas yükünü 

müqavilə ilə xidmət göstərənlərin üzərinə qoymaq la-

zımdır. Çünki onlar mütəxəssis kimi dəvət olunurlar və 

dövlətdən əməkhaqqı alırlar. Hesab edirəm ki, çağırışla 

gələnləri əsaslı texnikaların ciddi şəkildə öyrənilməsinə 

cəlb etmək hələ tezdir. Çünki əgər gələcəkdə fəaliyyətini 

bu sahədə davam etdirəcəksə, onda biz onu texnikaların 

öyrənilməsinə, tətbiq və istifadəsinə cəlb edə bilərik ki, o 

texnikalar ziyan çəkməsin. Bu baxımdan da qanun vacib 

qanundur və mən həmkarlarımı səs verməyə çağırıram. 

Təşəkkür edirəm. 

Sədrlik edən. Siyavuş müəllim, sağ olun. Əgər mətnə 

hansı isə əlavəniz olarsa, Ziyafət müəllimdən xahiş edi-

rəm, danışın.  

Hörmətli həmkarlar, daha çıxış etmək istəyən yoxdur. 

Mən qanun layihəsini maddələr üzrə səsə qoyacağam. Bu 

layihədə 12 maddə var. Mən onları qruplaşdırıb üç-üç səsə 

qoyacağam. İndi isə xahiş edirəm, 1-ci, 2-ci və 3-cü mad-

dələrə münasibət bildirəsiniz.  
 

Səsvermənin nəticələri (saat 12.40 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə:  Qəbul edildi 
 

Çox sağ olun, bu 3 maddə qəbul edildi.  

İndi isə  4-cü, 5-ci və 6-cı maddələrə münasibət bil-

dirin. Buyurun. 

 
Səsvermənin nəticələri (saat 12.40 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

Çox sağ olun, qəbul edildi.   

İndi isə 7-ci, 8-ci və 9-cu maddələrə münasibət bildirin. 

Buyurun.  

 
Səsvermənin nəticələri (saat 12.40 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, qəbul edildi.  

Nəhayət, 10-cu, 11-ci və 12-ci maddələri səsə qoyuram. 

Münasibət bildirin, buyurun.  

 
Səsvermənin nəticələri (saat 12.41 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, bu maddələr də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, səs verin.  

Səsvermənin nəticələri (saat 12.41 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul edildi.  

Hörmətli həmkarlar, gündəliyin növbəti məsələlərinə 

keçirik. Gündəliyimizin 6-cı və 7-ci məsələləri cənab 

Prezidentin bir məktubu ilə Milli Məclisə daxil olub və 

mahiyyətcə bir-birinə yaxın olan qanun layihələridir. 

Gündəliyin 6-cı məsələsi Vergi Məcəlləsinə dəyişiklik 

edilməsi haqqında qanun layihəsi, 7-ci  məsələsi isə “Hü-

quqi şəxslərin dövlət qeydiyyatı və dövlət reyestri haq-

qında” Qanunda dəyişiklik edilməsi barədə qanun layihə-

sidir. Ona görə təklif edirəm, layihələrin təqdimatları ayrı-

lıqda edilsin, müzakirəsi birgə aparılsın. Səsvermələri isə, 

həmişə olduğu kimi, biz ayrılıqda keçirəcəyik. 6-cı məsə-

ləyə dair məlumat vermək üçün mən İqtisadi siyasət, səna-

ye və sahibkarlıq komitəsinin üzvü hörmətli Aydın Hüsey-

nova söz verirəm. Aydın müəllim, buyurun, eşidirik Sizi. 

A.Hüseynov, Milli Məclisin İqtisadi siyasət, sənaye və 

sahibkarlıq komitəsinin üzvü.  

Təşəkkür edirəm, hörmətli xanım sədr. Hörmətli xanım 

sədr, hörmətli millət vəkilləri, Vergi Məcəlləsinə edilən 

dəyişikliklə bağlı təqdim olunan qanun layihəsi birinci 

oxunuşda hörmətli həmkarlarımız tərəfindən tam dəs-

təklənmişdir. Qanunun mahiyyəti barədə bir daha qısaca 

xatırlatmaq istəyərdim ki, mövcud Vergi Məcəlləsinə gö-

rə, məxfi məlumatlar sırasında olan vergi ödəyiciləri haq-

qında məlumatlar bir çox orqanlara, o cümlədən istintaq 

orqanlarına, əlbəttə, dövlət istintaq, məhkəmə, vergi, göm-

rük orqanlarına, pensiya fonduna, eyni zamanda, Azərbay-

canın qoşulduğu, tərəf çıxdığı beynəlxalq müqavilələrə 

əsasən digər dövlətlərin müvafiq orqanlarına verilə bilər.  

Əlbəttə, qanunda o da öz əksini tapır ki, verilən bu 

məlumatların məxfiliyi həmin məlumat alan tərəfindən 

qorunur. İndi edəcəyimiz dəyişikliyə görə, bura antiinhi-

sardan əlavə üç sistem – sosial sığorta, icbari tibbi sığorta, 

işsizlikdən sığorta əlavə olunacaq. Bunlar da müvafiq 

dəyişikliyə əsasən əlavə olunur. Komitədə də geniş mü-

zakirə olunmuşdur. Digər əlavə və dəyişikliklər yoxdur. 

Həmkarlarımdan bir daha xahiş edərdim ki, qanun layi-

həsinə səs versinlər. Sağ olun, təşəkkür edirəm.  

Sədrlik edən. Aydın müəllim, çox sağ olun.  

7-ci məsələ barəsində Hüquq siyasəti və dövlət qu-

ruculuğu komitəsinin üzvü hörmətli Nurlan Həsənov mə-

lumat verəcək. Nurlan müəllim, buyurun. 

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli Sahibə xanım, qanun  layihəsi dəqiqləşdirmə 

xarakteri daşıyır. İki oxunuşda geniş məlumat verilmişdir. 

Olduğu kimi səsə qoyulmasını xahiş edirəm. 

Sədrlik edən. Nurlan müəllim, çox sağ olun.  

Hörmətli deputatlar, biz qanun layihələrini əvvəlcə əsas 

kimi qəbul etməliyik. Xahiş edirəm, 6-cı məsələnin əsas 

kimi qəbul edilməsinə münasibət bildirəsiniz. Buyurun.  

 
Səsvermənin nəticələri (saat 12.44 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

Çox sağ olun, bu qanun layihəsi əsas kimi qəbul edildi.  

İndi isə mən 7-ci məsələni əsas kimi səsə qoyuram. Bu-

yurun, münasibət bildirin.  
 

Səsvermənin nəticələri (saat 12.45 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə:  Qəbul edildi 

 

Çox sağ olun, əsas kimi qəbul edildi.  

Çıxış etmək istəyən yoxdur və icazənizlə, biz qanun 

layihələrini maddələr üzrə, sonra isə bütövlükdə səsə qo-

yaq. 6-cı məsələ 2 maddədən ibarətdir. Xahiş edirəm, 1-ci 

maddəyə münasibət bildirin. Buyurun.  

 
Səsvermənin nəticələri (saat 12.45 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, bu maddə qəbul edildi.  

Mən 2-ci maddəni səsə qoyuram. Buyurun.  

Səsvermənin nəticələri (saat 12.46 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, bu maddə də qəbul edildi.  

İndi isə qanun layihəsini bütövlükdə səsə qoyuram. Bu-

yurun.  

 
Səsvermənin nəticələri (saat 12.46 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, 6-cı məsələdə olan qanun layihəsi ikinci 

oxunuşda qəbul edildi.  

Hörmətli deputatlar, mən 7-ci məsələyə qayıdıram. 7-ci 

məsələ də 2 maddədən ibarətdir. 1-ci maddəyə münasibət 

bildirməyinizi xahiş edirəm.  
 

Səsvermənin nəticələri (saat 12.47 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

Çox sağ olun, 1-ci maddə qəbul edildi.   

2-ci maddəni səsə qoyuram. Buyurun.  

 
Səsvermənin nəticələri (saat 12.47 dəq.) 

Lehinə 95 

Əleyhinə 0 

Bitərəf 1 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, 2-ci maddə də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun.  

 
Səsvermənin nəticələri (saat 12.47 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə:  Qəbul edildi 

 

 Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, növbəti məsələyə keçirik. Gündə-

liyin növbəti 3 məsələsi, yəni 8-ci, 9-cu və 10-cu məsələ-

ləri də cənab Prezidentin bir məktubu ilə Milli Məclisə da-

xil olub. Onlar da mahiyyətcə bir-birinə yaxındırlar. Gün-

dəliyin 8-ci məsələsi Torpaq Məcəlləsində dəyişiklik edil-

məsi haqqında qanun layihəsi, 9-cu məsələsi “Daşınmaz 

əmlakın dövlət reyestri haqqında” Qanunda dəyişiklik 

edilməsi barədə qanun layihəsi, 10-cu məsələsi isə “Döv-

lət torpaq kadastrı, torpaqların monitorinqi və yerquruluşu 

haqqında” Qanunda dəyişiklik edilməsi barədə qanun layi-

həsidir. Təklif edirəm, bu layihələrin də təqdimatları ay-

rılıqda edilsin, müzakirəsi isə birgə aparılsın. 8-ci və 10-cu 

məsələlərə dair məlumat vermək üçün mən Aqrar siyasət 

komitəsinin sədri hörmətli Tahir müəllim Rzayevə  söz 

verirəm. Tahir müəllim, buyurun. 

T.Rzayev, Milli Məclisin Aqrar siyasət komitəsinin 

sədri.  

Çox sağ olun, hörmətli sədr. Hörmətli deputat həmkar-

lar, istər 8-ci, istərsə də 10-cu maddələrdə nəzərdə tutul-

muş bu dəyişikliklər eyni mahiyyət daşıyır. Həm Torpaq 

Məcəlləsində, həm də “Dövlət torpaq kadastrı, torpaqların 

monitorinqi və yerquruluşu haqqında” Qanunda edilmiş 

dəyişikliklərin mahiyyəti haqqında birinci oxunuşda deputat 

həmkarlarımıza geniş məlumat verildi. Heç bir irad  bil-

dirilmədi. Ona görə də  mən səsə qoyulmasını təklif edirəm. 

Sədrlik edən. Tahir müəllim, çox sağ olun.  

9-cu məsələ ilə bağlı, mən xahiş edəcəm, hörmətli 

Tahir Mirkişili məlumat versin.  

İqtisadi siyasət, sənaye və sahibkarlıq komitəsinin 

sədri, Tahir müəllim, buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun, hörmətli sədr. Hörmətli həmkarlar, bu 

məsələ “Daşınmaz əmlakın dövlət reyestri haqqında” Qa-

nuna edilən dəyişiklik barədədir. Əsas məqsəd müvafiq 

orqan tərəfindən daşınmaz əmlak hüquqlarının qeydiyyatı 

zamanı beş xidmət növünün siyahısının qanunda yazıl-

masını və buna görə haqq tutulmasını özündə ehtiva edir. 

Xatırladım ki, bu haqlar Tarif Şurası tərəfindən müəyyən 

olunur və indiyə qədər də tutulmuş və göstərilmiş xidmət-

lərdir. Birinci oxunuş zamanı biz konseptual olaraq bunu 

dəstəkləmişik, ikinci oxunuşda da dəstəkləməyinizi  siz-

dən xahiş edirəm. Çox sağ olun. 

Sədrlik edən. Tahir müəllim, çox sağ olun.  

Hörmətli həmkarlar, mən qanun layihələrini əsas kimi 

bir-bir səsə qoyacam. İndi 8-ci məsələnin əsas kimi qəbul 

edilməsinə münasibət bildirin. Buyurun.  

 
Səsvermənin nəticələri (saat 12.50 dəq.) 

Lehinə 91 

Əleyhinə 1 

Bitərəf 0 

Səs vermədi 1 

İştirak edir 93 

Nəticə:  Qəbul edildi 

 

Çox sağ olun, bu məsələdə olan qanun layihəsi əsas 

kimi qəbul edildi.  

İndi isə 9-cu məsələni səsə qoyuram. Buyurun.  

 
Səsvermənin nəticələri (saat 12.51 dəq.) 

Lehinə 90 

Əleyhinə 2 

Bitərəf 1 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, bu qanun layihəsi də əsas kimi qəbul 

edildi.  

10-cu məsələyə dair əsas kimi  münasibət bildirin. 

Buyurun.  

Səsvermənin nəticələri (saat 12.51 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyənlər var. Qüdrət Həsənquliyev. Qüd-

rət müəllim, buyurun. 

Q.Həsənquliyev. Təşəkkür edirəm, hörmətli sədr. Bi-

zim Konstitusiyanın 73-cü maddəsində qeyd olunur ki, qa-

nunda göstərilmiş həcmdən əlavə vergilər və başqa ödə-

nişlər tələb oluna bilməz. Yəni həm verginin həcmi, həm 

də digər ödənişlər qanunla müəyyənləşməlidir. Bu, Kons-

titusiyanın birbaşa tələbidir. Mən bilirəm ki, dövlət orqan-

larının hazırda pula ehtiyacı var. Amma tam əminliklə 

deyirəm ki, vətəndaşlarımızın daha çox ehtiyacı var. Mən 

indi sizə bizim “Dövlət rüsumu haqqında” Qanunun 1.1-ci 

maddəsini oxuyacam. Orada qeyd olunur ki, dövlət rüsu-

mu nədir. “Dövlət orqanları və müvafiq icra hakimiyyəti 

orqanının yaratdığı qurumlar tərəfindən hakimiyyət səla-

hiyyətlərinin icrası zamanı göstərilən və hüquqi nəticələrin 

yaranmasına səbəb olan xidmətlərə və hüquqi hərəkətlərə 

görə (sənədlərin tərtibi, qeydiyyatı, razılıqların verilməsi 

və sair) ödənilən haqdır, ödənişdir”. Yəni bunu niyə söylə-

mək istəyirəm. Biz indi “Daşınmaz əmlakın dövlət reyestri  

haqqında” Qanuna və Torpaq Məcəlləsinə dəyişiklik edi-

rik. Biz müvafiq dövlət orqanına səlahiyyət veririk ki, o 

özü əlavə xidmət haqqı alsın. Halbuki Konstitusiya da bu-

na imkan vermir. Dövlət orqanı göstərdiyi xidmətə görə 

qanunla rüsum ala bilər və o rüsumun həcmini də biz 

“Dövlət rüsumu haqqında” Qanunla müəyyənləşdirməli-

yik. O qanunun 1.1-ci maddəsini oxudum ki, əslində, o rü-

sum göstərilən xidmətlərə görə alınan vəsaitdir. Əgər 

hansısa xidmətə görə daha çox pul almaq lazımdırsa, gə-

lin, rüsumları qaldıraq. Amma dövlət orqanına səlahiyyət 

verə bilmərik ki, bu baş versin.  

Əli müəllim təsdiq edər. Bizim komitə iclaslarının bi-

rində mən  bu məsələni qaldırdım. Bu məsələ həm də 

Dövlət quruculuğu və hüquq siyasəti komitəsinin məsə-

ləsidir. Misal üçün deyirəm. Bizim “Dövlət rüsumu 

haqqında” Qanuna görə, kimsə mənzili üçün çıxarış alırsa, 

onun qiyməti 50 manatdır. Amma tutaq ki, kimsə çox-

mərtəbəli binada 14 kvadratmetrlik bir qaraj alırsa, artıq 

“ASAN xidmət” xidmət göstərmir. Həmin şəxs, məsələn, 

Nərimanova göndərilir. Nərimanovda ona deyirlər ki, biz 

xidmət göstərəcəyik. Xidmət də nədir? Gəlib qaraja 

baxırlar. Onun ölçüləri, onsuz da, var idi. Təzədən özləri 

üçün ölçü götürürlər və buna görə təqribən 500 manatdan 

artıq pul alırlar. Bir evin çıxarışını almaq təqribən 920 

manata başa gəlir. O çeklər də mənim əlimdə var idi. Mən 

bu barədə danışmışdım.  

Ona görə mən söyləyirəm ki, biz dövlət orqanlarına bu 

səlahiyyətləri verə bilmərik. Bu, Konstitusiyaya ziddir. 

Konstitusiyada qeyd olunur ki, bu, qanunla müəyyən-

ləşməlidir. Yəni biz qanunu qəbul eləməliyik və Prezident 

də onu imzalamalıdır. Amma biz belə səlahiyyətlər ver-

məklə həm “Normativ hüquqi aktlar haqqında” Konsti-

tusiya Qanununu pozuruq ki, dövlət orqanlarına belə geniş 

imkanlar veririk, həm də hesab edirəm, vətəndaşlarımızın 

vəziyyətini ağırlaşdırırıq. Dövlət orqanları indi xidmətə 

görə gedəcəklər... Tutaq ki, kimsə torpaq alır, orada 4 

dənə... Onun ölçüsünü götürmək üçün elə ağlasığmayan 

qiymətlər müəyyənləşəcək ki...  

Hörmətli Sahibə xanım, mən düşünürəm, həmin sənəd-

lərin alınması üçün bizim “Dövlət rüsumu haqqında” Qa-

nun var və qanunda da mən 1.1-ci maddəni oxudum ki, rü-

sum nəyə görə alınır. Rüsum məhz göstərilən xidmətə gö-

rə alınır. Amma əlavə dövlət orqanına bir də səlahiyyət 

verək ki, sən xidmətə görə get, vətəndaşlardan pul al. He-

sab edirəm, bu, Konstitusiyanın kobud şəkildə pozul-

masıdır. Diqqətinizə görə çox sağ olun. 

Sədrlik edən. Sağ olun,  Qüdrət müəllim. Hörmətli 

Qüdrət müəllim, mən düşünürəm ki, həm Tahir müəllim 

Mirkişili, həm də Tahir müəllim Rzayev iki qanun layihəsi 

haqqında danışdılar. Xahiş edirəm, işçi qaydada danışın və 

komitələrdə, komitə iclaslarında bu məsələlərə baxın.  

Hörmətli həmkarlar, daha çıxış etmək istəyən yoxdur 

və mən qanun layihələrini maddələr üzrə, sonra isə bütöv-

lükdə səsə qoyacam. 8-ci məsələ, yəni Torpaq Məcəlləsin-

də dəyişiklik edilməsi haqqında qanun layihəsi 1 maddə-

dən ibarətdir. Xahiş edirəm, həmin maddəyə münasibət 

bildirin. Buyurun.  

 
Səsvermənin nəticələri (saat 12.56 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Çox sağ olun, bu maddə qəbul edildi.  

İndi isə, hörmətli həmkarlar, bu qanun layihəsinə bü-

tövlükdə münasibət bildirin. Buyurun.  

 
Səsvermənin nəticələri (saat 12.56 dəq.) 

Lehinə 92 

Əleyhinə 2 

Bitərəf 0 

Səs vermədi 1 

İştirak edir 95 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, 9-cu məsələdə, yəni “Daşınmaz 

əmlakın dövlət reyestri haqqında” Qanunda dəyişiklik 

edilməsi barədə qanun layihəsində 2 maddə var. Ona görə 

də mən 1-ci maddəni səsə qoyuram. Buyurun, münasibət 

bildirin.  

 
Səsvermənin nəticələri (saat 12.57 dəq.) 

Lehinə 94 

Əleyhinə 2 

Bitərəf 0 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, bu maddə qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 12.57 dəq.) 

Lehinə 93 

Əleyhinə 2 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, 2-ci maddə də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 12.58 dəq.) 

Lehinə 91 

Əleyhinə 2 

Bitərəf 0 

Səs vermədi 3 

İştirak edir 96 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

10-cu məsələni...  

Yerdən. (Eşidilmir.) 

Sədrlik edən. Necə, Eldar müəllim?  

Yerdən. (Eşidilmir.) 

Sədrlik edən. Fasiləsiz. Əslində, düz deyirsiniz, fasilə 

vaxtıdır. Əgər etiraz edən yoxdursa...  

Yerdən. (Eşidilmir.) 

Sədrlik edən. Çox sağ olun. Hörmətli həmkarlar, indi 

isə 10-cu məsələnin səsverməsinə keçirik. Xatırladım ki,  

bu məsələ “Dövlət torpaq kadastrı, torpaqların monitorinqi 

və yer quruluşu haqqında” Qanuna dəyişiklik edilməsi ba-

rədə qanun layihəsidir. Bu qanun layihəsində cəmi 1 

maddə var.  Xahiş edirəm, bu maddəyə münasibət bildirə-

siniz. Buyurun. 

 



 474 

Səsvermənin nəticələri (saat 12.59 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, maddə qəbul edildi.  

İndi isə mən qanun layihəsinə bütövlükdə münasibət 

bildirməyinizi xahiş edirəm. Buyurun.  

 
Səsvermənin nəticələri (saat 12.59 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin 11-ci məsələsinə ke-

çirik. Bu məsələ “Qrant haqqında” Qanunda dəyişiklik 

edilməsi barədə qanun layihəsidir. Məsələyə dair məlumat 

vermək üçün, Tahir müəllim, mən yenə də Sizdən xahiş 

edirəm. Buyurun, məlumat verin. 

T.Mirkişili. Çox sağ olun, hörmətli sədr. Hörmətli 

həmkarlar,  “Qrant haqqında” Qanuna edilən dəyişiklik 

dövlət orqanları tərəfindən alınacaq qrantların, reyestrin  

yaradılmasını özündə ehtiva edir. Xatırladım ki, bizim 

belə bir təcrübəmiz var. Qeyri-dövlət orqanlarının aldığı 

qrantın reyestri fəaliyyət göstərir. Bu addım şəffaflığın və 

dövlət idarəsinin təkminləşməsi məqsədi ilə edilir. Birinci 

oxunuşda dəstəkləmişik, ikinci oxunuşda da dəstəkləmə-

yinizi xahiş edirəm. Çox sağ olun. 

Sədrlik edən. Tahir müəllim, çox sağ olun.  

Hörmətli həmkarlar, qanun layihəsini əsas kimi qəbul 

etməliyik. Xahiş edirəm, qanun layihəsinə əsas kimi mü-

nasibət bildirin. Buyurun.  

 
Səsvermənin nəticələri (saat 13.00 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Ona görə mən qanun layi-

həsini səsverməyə qoyacağam. Maddələr üzrə səs verəcə-

yik. Bu layihədə 1 maddə var. Xahiş edirəm, münasibət 

bildirin.  

 
Səsvermənin nəticələri (saat 13.01 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, maddə qəbul edildi.  

İndi isə qanun layihəsini bütövlükdə səsə qoyuram. 

Buyurun.   

Səsvermənin nəticələri (saat 13.01 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə:  Qəbul edildi 

 

Çox sağ olun,  qanun layihəsi ikinci oxunuşda qəbul 

edildi. 

12-ci məsələyə keçirik. Bu məsələ də Vergi Məcəlləsin-

də dəyişiklik edilməsi haqqında qanun layihəsidir. İkinci 

oxunuşa müzakirəyə təqdim edilir. Məsələyə dair məlumat 

vermək üçün mən İqtisadi siyasət, sənaye və sahibkarlıq 

komitəsinin üzvü hörmətli Mahir Abbaszadəyə söz ve-

rirəm.  

Mahir müəllim, buyurun.  

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü.  

Çox sağ olun, Sahibə xanım. Hörmətli xanım sədr, hör-

mətli millət vəkilləri. Qanun layihəsi aksizli və məcburi 

nişanlanmalı malların dövriyyəsinin tənzimlənməsi, bu 

malların idxalı, istehsalı, satışı və dövriyyəsinə vergi 

nəzarətinin təmin edilməsi məqsədi ilə hazırlanmışdır. 

Təqdim etdiyimiz dəyişiklik iqtisadi fəallığın və şəffaflı-

ğın təmin olunmasında əsas məqsəd kimi götürülür və nə-

ticədə istehlakçıların hüquqlarının qorunmasına təsir gös-

tərəcəkdir. 

Hörmətli xanım sədr, birinci oxunuşdan sonra hörmətli 

millət vəkillərimizdən qanunla bağlı heç bir təklif və irad 

daxil olmamışdır. Qanunu olduğu kimi səsə qoymağınızı 

sizdən xahiş edirik. Çox sağ olun.  

Sədrlik edən. Çox sağ olun, Mahir müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun, əsas kimi münasibət bildirin.  

 
Səsvermənin nəticələri (saat 13.03 dəq.) 

Lehinə 93 

Əleyhinə 0 

Bitərəf 1 

Səs vermədi 0 

İştirak edir 94 

Nəticə:  Qəbul edildi 

 

Çox sağ olun, əsas kimi qəbul edildi.  

Çıxış etmək istəyən yoxdur. Ona görə də biz qanun la-

yihəsinə maddələr üzrə münasibət bildirməliyik. Bu layi-

hədə 5 maddə var. Mən onların ikisini bir, üçünü isə bir 

səsə qoyacağam. Xahiş edirəm, 1-ci və 2-ci maddələrə mü-

nasibət bildirin. Buyurun.  

 
Səsvermənin nəticələri (saat 13.03 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Çox sağ olun, bu 2 maddə qəbul edildi.  

İndi isə mən 3-cü, 4-cü və 5-ci maddələri səsə qoyu-

ram. Buyurun. 

 
Səsvermənin nəticələri (saat 13.04 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə:  Qəbul edildi 

 

Çox sağ olun, maddələr qəbul edildi.  

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 13.04 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Çox sağ olun, qanun layihəsi ikinci oxunuşda  qəbul 

edildi. 

Hörmətli deputatlar, gündəliyin 13-cü və 14-cü məsə-

lələri də cənab Prezidentin   bir məktubu ilə Milli Məclisə 

daxil olub və mahiyyətcə bir-birinə yaxındırlar. Gündəli-

yin 13-cü məsələsi Mikro, kiçik və orta sahibkarlığın inki-

şafı haqqında qanun layihəsi, 14-cü məsələsi isə “Sahib-

karlıq fəaliyyəti haqqında” Qanunda dəyişiklik edilməsi 

barədə qanun layihəsidir. Onu da qeyd edim ki, 13-cü mə-

sələ ilə bağlı bu gün Milli Məclisə Orxan Məmmədov – 

Kiçik və Orta Biznesin İnkişafı Agentliyi İdarə Heyətinin 

sədri və Natiq Həsənov – Kiçik və Orta Biznesin İnkişafı 

Agentliyi İdarə Heyəti sədrinin birinci müavini dəvət 

olunublar. Biz onlara “xoş gəlmisiniz” deyirik.  

İndi isə, Tahir Mirkişili, mən Sizdən xahiş edirəm, hər 

iki layihə haqqında ümumi məlumat verin. Müzakirəni 

birgə aparaq, səsverməni isə ayrılıqda keçirərik. Buyurun.  

T.Mirkişili. Çox sağ olun, hörmətli sədr. Hörmətli 

həmkarlar, mən birinci oxunuş zamanı qanun layihəsi haq-

qında kifayət qədər geniş məlumat vermişdim. İstərdim ki, 

bəzi xüsusi məqamları qısa olaraq xatırladım. İlk öncə 

deyim ki, qanun layihəsinin hazırlanmasında beynəlxalq 

təcrübədən geniş istifadə olunmuşdur. Bu, qanun layihə-

sinin özünün, həm də əvvəlki praktikanın nəzərə alınması 

baxımından önəmli  əhəmiyyətini bir daha göstərir. Qanun 

layihəsinin hazırlanmasının əsas məqsədi də əlverişli 

ekosistemin yaradılması, investisiya və innovasiyaların 

stimullaşdırılması, bazarlara çıxışın dəstəklənməsi, ÜDM-

də, məşğulluqda, qeyri-neft sektorunda KOB-ların payının 

artırılması ilə bağlıdır. Xatırladım ki, ötən il cənab Prezi-

dent tərəfindən təsdiq olunmuş   “Azərbaycan Respublika-

sının 2022–2026-cı illərdə sosial-iqtisadi inkişaf Strategi-

yası”nda 2026-cı ilə qədər KOB-ların ÜDM-də payının 35 

faizə, məşğulluqda isə 60 faizə  çatdırılması hədəflənmişdir.  

Qeyd edim ki, qanun layihəsinin hazırlanmasından əldə 

olunacaq  nəticələr təxminən aşağıdakılardan ibarətdir ki, 

KOB-ların dəstəklənməsində vahid yanaşma tətbiq oluna-

caq, ünvanlılıq və səmərəlilik daha da artırılacaq, koordi-

nasiya və əlaqələndirmə təmin olunacaq, KOB-ların sağ-

lam mühitdə inkişafına zəmin yaranacaq və dəstək tədbir-

lərindən KOB-lar daha çox yararlanacaqlar.  

Hörmətli sədr, birinci oxunuş zamanı 7 deputat həm-

karım tərəfindən qanun layihəsi barədə çıxışlar edilmiş və 

birinci oxunuşun konseptuallığına uyğun olaraq, əsasən, 

vergilərdən azad olunma, ixracda dəstəklənmə, maliyyə 

əlçatanlığının artırılması, satınalmalarda KOB-ların artırıl-

ması ilə bağlı məsələlər gündəmə gətirilmişdir. Mən bir 

daha çıxış edən deputat həmkarlarıma təşəkkür edirəm. 

Amma eyni zamanda, xatırlatmaq istərdim ki, bütün bu 

qaldırılan məsələlərdə deputat  həmkarlarım haqlı olsalar 

da, bütün bunları yalnız bir qanunda göstərmək qeyri-

mümkündür. Çünki sahə kifayət qədər böyükdür. Misal 

üçün, bəzi faktları xatırlatmaq istərdim. Hazırda Azərbay-

canda startaplarla bağlı – startap şəhadətnaməsi alan hər 

bir sahibkar 3 il ərzində bütün vergilərdən azaddır. Yaxud 

mikro sahibkarlıq subyektlərinin əldə etdiyi mənfəətin 75 

faizi tamamilə vergidən azaddır. Ya da bütün kiçik və orta 

sahibkarlıq subyektləri KOB reyestrinə  klaster üzv ol-

duğu zaman 7 il müddətinə mənfəətdən azaddır. Yaxud bu 

gün qeyri-neft ixracında bütün sahibkarlıq subyektləri 

ixrac etdiyi bütün məhsulun 3 faizindən 6 faizinə qədər 

dövlət tərəfindən geri ödənişlə təmin olunurlar.    

Maliyyə əlçatanlığı ilə bağlı bir çox məsələlərdə haqlı 

olsalar da, mən düşünürəm ki, bu məsələ daim tərəfimiz-

dən və dövlət tərəfindən görülən tədbirlər nəticəsində 

problemin qəbul olunması və həlli istiqamətində atılan ad-

dımları  labüd edir. Bu istiqamətdə də xeyli işlər görülüb. 

Son olaraq qeyd etmək istərdim ki, satınalmalarla bağlı 

məsələlər həm komitədə, həm də Milli Məclisdə dəfələrlə 

qalxsa da, bu istiqamətdə atılan addımlar müsbət səmə-

rəsini verir. Eyni zamanda, Milli Məclisə “Dövlət satınal-

maları haqqında” Qanunun təkmilləşməsi ilə bağlı yeni 

layihənin daxil olması da gözlənilir. Düşünürəm ki, həm-

karlarım tərəfindən qaldırılan məsələlərin məhz o layihədə 

öz əksini tapacağı ilə bağlı biz daha geniş müzakirə apara 

biləcəyik.  

İqtisadi siyasət, sənaye və sahibkarlıq komitəsi  hesab edir 

ki, qanun layihəsi mikro, kiçik və orta sahibkarlığın dəs-

təklənməsində öz mühüm missiyasını yerinə yetirəcəkdir.    

Hörmətli xanım sədr, 14-cü məsələ “Sahibkarlıq fəaliy-

yəti haqqında” Qanunda edilən kiçik bir düzəlişdir. Məhz 

bu sahəni tənzimləyən  qanunların siyahısına Mikro, kiçik 

və orta sahibkarlığın inkişafı haqqında qanun layihəsi də 

əlavə olunur ki, bu da, əslində, məntiqi olaraq  layihənin 

bir-birini  tamamlaması deməkdir. 

Həmkarlarımdan bir daha qanun layihəsini dəstək-

ləməyi və səs vermələrini xahiş edirəm. Çox sağ olun.  

Sədrlik edən. Çox sağ olun, Tahir müəllim.  

Əvvəlcə qanun layihəsinə əsas kimi münasibət bildir-

məliyik. Mən qanun layihələrini bir-bir səsə qoyacağam. 

Xahiş edirəm, 13-cü məsələnin əsas kimi qəbul edilməsinə 

münasibət bildirin.   
 

Səsvermənin nəticələri (saat 13.09 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə:  Qəbul edildi 
 

Çox sağ olun, bu məsələ əsas kimi qəbul edildi.  

İndi mən 14-cü məsələni əsas kimi səsə qoyuram. Bu-

yurun.  
 

Səsvermənin nəticələri (saat 13.09 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə:  Qəbul edildi 

Çox sağ olun, bu qanun layihəsi də əsas kimi qəbul edildi.  

Çıxış etmək istəyən yoxdur. Ona görə də mən qanun 

layihələrini maddələr üzrə və sonra bütövlükdə səsə qo-

yacağam. Hörmətli həmkarlar, 13-cü məsələ, yəni Mikro, 

kiçik və orta sahibkarlığın inkişafı haqqında qanun layi-

həsi 5 fəsil, 15 maddədən ibarətdir. İcazənizlə, onları fəsil-

fəsil səsə qoyacağam. Xahiş edirəm, preambulaya və I fəs-

lə münasibət bildirin. Buyurun.   
 

Səsvermənin nəticələri (saat 13.10 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə:  Qəbul edildi 
 

Çox sağ olun, I fəsil qəbul edildi.  

İndi isə mən II fəsli səsə qoyuram. Buyurun.   
 

Səsvermənin nəticələri (saat 13.11 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə:  Qəbul edildi 
 

Çox sağ olun, II fəsil qəbul edildi.  

İndi isə III fəslə münasibət bildirin. Buyurun.  

 
Səsvermənin nəticələri (saat 13.11 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, III fəsil qəbul edildi.   

IV  fəsli səsə qoyuram. Buyurun.  

 
Səsvermənin nəticələri (saat 13.11 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə:  Qəbul edildi 
 

Çox sağ olun, qəbul edildi.  

Xahiş edirəm, V fəslə münasibət bildirin. Buyurun.  
 

Səsvermənin nəticələri (saat 13.11 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 
 

Çox sağ olun, qəbul edildi.  

Nəhayət, hörmətli həmkarlar, mən qanun layihəsini bü-

tövlükdə səsə qoyuram. Bu, 13-cü məsələdir, xatırladıram. 

Xahiş edirəm, münasibət bildirin.  
 

Səsvermənin nəticələri (saat 13.12 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun,  qanun layihəsi ikinci oxunuşda qəbul 

edildi. 

14-cü maddə, yəni “Sahibkarlıq fəaliyyəti haqqında” 

Qanunda dəyişiklik edilməsi barədə qanun layihəsi 1 mad-

dədən ibarətdir. Xahiş edirəm, maddələr üzrə münasibət 

bildirin. Buyurun.  

 
Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Qəbul edildi.  

İndi isə qanun layihəsinə bütövlükdə münasibət bildirin.  
 

Səsvermənin nəticələri (saat 13.13 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə:  Qəbul edildi 
 

Çox sağ olun, qanun layihəsi ikinci oxunuşda qəbul edildi.  

Hörmətli həmkarlar, biz gündəliyin 15-ci məsələsinə 

keçirik. Bu məsələ Vergi Məcəlləsində, “Sosial sığorta 

haqqında” Qanunda və digər 3 qanunda dəyişiklik edil-

məsi barədə qanun layihəsidir.  

Məsələyə dair məlumat vermək üçün, Mahir müəllim, 

mən yenə də Sizdən xahiş edəcəyəm, buyurun, bizə məlu-

mat verin.  

M.Abbaszadə. Çox sağ olun, xanım sədr. Hörmətli 

həmkarlar, xatırlatmaq istərdim ki, təklif olunan dəyişik-

liklər Vergi Məcəlləsində dəyişiklik edilməsi haqqında 

2021-ci il 3 dekabr tarixli Qanuna uyğun olaraq hazırlan-

mışdır. Qanun layihəsi ikinci oxunuşda bizim komitədə 

müzakirə edilmiş, dəyişiklik və tövsiyələr təklif edilmə-

mişdir.  

Hörmətli xanım sədr, birinci oxunuşdan sonra da 

hörmətli millət vəkillərimiz tərəfindən heç bir qanuna 

dəyişiklik təklif edilməmişdir. Qanunun olduğu kimi 

ikinci oxunuşda səsə qoyulmasını Sizdən xahiş edirəm.  

Sədrlik edən. Çox sağ olun, Mahir müəllim.  

Bu qanun layihəsinə 3 komitədə baxılıb. Birinci komitə 

sədrinə –hörmətli Musa Quliyevə söz vermək istəyirəm.  

Musa müəllim, sizin komitədə baxılıb. Buyurun, 

rəyinizi bildirin.  

M.Quliyev, Milli Məclisin Əmək və sosial siyasət 

komitəsinin sədri.  

Çox sağ olun. Hörmətli xanım sədr, hörmətli millət 

vəkilləri. Hörmətli həmkarım Mahir müəllimin söylədiyi 

kimi, dəyişikliklər uyğunlaşdırma xarakteri daşıyır. Ko-

mitəyə heç bir irad və təklif daxil olmayıb. Komitənin rəyi 

müsbətdir. Xahiş edirəm, millət vəkilləri ikinci oxunuşda 

qanun layihəsini dəstəkləsinlər. Sağ olun.  

Sədrlik edən. Musa müəllim, çox sağ olun.  

Regional məsələlər komitəsinin rəyi barəsində hörmətli 



 486 

Siyavuş Novruzov məlumat verəcək. Siyavuş müəllim, 

buyurun. 

S.Novruzov, Milli Məclisin Regional məsələlər komitə-

sinin sədri. 

Təşəkkür edirəm. Hörmətli xanım sədr, hörmətli depu-

tatlar.  Birinci oxunuşdan sonra ikinci oxunuş ərəfəsində 

komitəyə heç bir təklif daxil olmadığına görə xahiş edirik, 

səsə qoyasınız.  

Sədrlik edən. Çox sağ olun, Siyavuş müəllim.  

Səhiyyə komitəsinin sədri hörmətli Əhliman Əmirasla-

nova söz vermək istəyirəm. Əhliman müəllim, sizin komi-

tənin rəyi necədir? Buyurun. 

Ə.Əmiraslanov, Milli Məclisin Səhiyyə komitəsinin 

sədri.  

Sağ olun. Hörmətli Sahibə xanım, hörmətli millət vəkil-

ləri. Səhiyyə komitəsi də bu qanun layihəsini dəstəkləyir 

və səsə qoymağı xahiş edirəm. Təşəkkür edirəm.   

Sədrlik edən. Çox sağ olun, Əhliman müəllim.  

Hörmətli həmkarlar, xahiş edirəm, qanunun əsas kimi 

qəbul edilməsinə münasibət bildirin.  

 
Səsvermənin nəticələri (saat 13.15 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə və sonra bütövlükdə səsə qoyacağam. 5 

maddə var. Mən onların ikisini bir, üçünü bir səsə qo-

yacağam. Xahiş edirəm, 1-ci və 2-ci maddələrə münasibət 

bildirin. Buyurun.   

 
Səsvermənin nəticələri (saat 13.16 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə:  Qəbul edildi 

 

Çox sağ olun, bu 2 maddə qəbul edildi.  

İndi isə mən 3-cü, 4-cü və 5-ci maddələri səsə qoyu-

ram. Xahiş edirəm, münasibət bildirin.   

 
Səsvermənin nəticələri (saat 13.16 dəq.) 

Lehinə 89 

Əleyhinə 1 

Bitərəf 0 

Səs vermədi 1 

İştirak edir 91 

Nəticə:  Qəbul edildi 

 

Çox sağ olun,  bu maddələr də qəbul edildi.  

İndi isə qanun layihəsini bütövlükdə səsə qoyuram. Bu-

yurun, münasibət bildirin.   

 
Səsvermənin nəticələri (saat 13.17 dəq.) 

Lehinə 92 

Əleyhinə 0 

Bitərəf 0 

Səs vermədi 0 



 488 

İştirak edir 92 

Nəticə:  Qəbul edildi 

 

Çox sağ olun,  qanun layihəsi ikinci oxunuşda qəbul 

edildi. 

Hörmətli həmkarlar, növbəti 16-cı məsələ “Büdcə sis-

temi haqqında”, “İşsizlikdən sığorta haqqında” və “Hesab-

lama Palatası haqqında” qanunlarda dəyişiklik edilməsi 

barədə qanun layihəsidir.  

Qanun layihəsini təqdim etmək üçün, Tahir müəllim, 

mən yenə də Sizdən xahiş edəcəyəm. Tahir Mirkişili, bu-

yurun. 

T.Mirkişili. Hörmətli sədr, hörmətli həmkarlar, qanun 

layihəsi büdcədənkənar fondların büdcə layihəsinin müəy-

yən olunması və onun icrası ilə bağlı hesabatlılığın forma-

sını özündə müəyyən edir. Birinci oxunuş zamanı biz bu-

nu dəstəkləmişik. Qanun layihəsi sırf texniki xarakter da-

şıyır. Ona görə bir daha ikinci oxunuşda onu dəstəklə-

məyinizi  sizdən xahiş edirəm. Çox sağ olun.  

Sədrlik edən. Çox sağ olun, Tahir müəllim.  

Qanun layihəsinə Əmək və sosial siyasət komitəsində 

də baxılıb.  Musa müəllim, komitənin rəyini, buyurun, 

təqdim edin.  

M.Quliyev. Çox sağ olun, hörmətli xanım sədr. Bizim 

komitənin də rəyi müsbətdir, qanun layihəsini dəstək-

ləyirik. Səsə qoymağı xahiş edirəm. Sağ olun.  

Sədrlik edən. Çox sağ olun, Musa müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun, əsas kimi münasibət bildirin.  

 
Səsvermənin nəticələri (saat 13.18 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, əsas kimi qəbul edildi.  

Çıxış etmək istəyən yoxdur. Ona görə də səsverməyə 

keçirik. Hörmətli həmkarlar,  bu qanun layihəsində 3 mad-

də var. 1-ci maddəyə münasibət bildirməyinizi xahiş edi-

rəm. Buyurun.   

 
Səsvermənin nəticələri (saat 13.19 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, 1-ci maddə qəbul edildi.  

2-ci maddəni səsə qoyuram, buyurun.  

 
Səsvermənin nəticələri (saat 13.19 dəq.) 

Lehinə 87 

Əleyhinə 0 

Bitərəf 0 

Səs vermədi 2 

İştirak edir 89 

Nəticə:  Qəbul edildi 

 

Çox sağ olun, 2-ci maddə də qəbul edildi.  

İndi isə 3-cü maddəni səsə qoyuram. Buyurun.   

Səsvermənin nəticələri (saat 13.19 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə:  Qəbul edildi 

 

Çox sağ olun, bu maddə də qəbul edildi.  

İndi isə, hörmətli həmkarlar, qanun layihəsini bütövlük-

də səsə qoyuram. Xahiş edirəm, münasibət bildirin.  

 
Səsvermənin nəticələri (saat 13.20 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, gündəliyin 17-ci və 18-ci məsələ-

ləri cənab Prezidentin bir məktubu ilə Milli Məclisə daxil 

olub, bunlar mahiyyətcə də bir-birinə bağlıdır. Gündəliyin 

17-ci məsələsi “Dövlət rüsumu haqqında” Qanunda, 18-ci 

məsələsi isə “Baytarlıq haqqında” Qanunda dəyişiklik 

edilməsi barədə qanun layihələridir. Ona görə təklif edi-

rəm, layihələrin təqdimatları ayrılıqda edilsin, müzakirə-

sini isə birlikdə aparaq. 17-ci məsələyə dair məlumat ver-

mək üçün mən İqtisadi siyasət, sənaye və sahibkarlıq ko-

mitəsinin üzvü hörmətli Məşhur Məmmədova söz veri-

rəm. Məşhur müəllim, buyurun.   

M.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü.  

Hörmətli xanım sədr, hörmətli millət vəkilləri.  Qanun 

layihəsi birinci oxunuşda təqdim olunduqdan sonra 

komitəmizə əlavə təklif və iradlar daxil olmamışdır. Xahiş 

edirəm, qanun layihəsinə ikinci oxunuşda səs verəsiniz.  

Təşəkkür edirəm.  

Sədrlik edən. Çox sağ olun, Məşhur müəllim.  

Qanun layihəsinə Aqrar siyasət komitəsində də baxılıb. 

Tahir müəllim, xahiş edirəm, komitənin rəyini bildirin. 

T.Rzayev. Hörmətli sədr, komitənin rəyi müsbətdir, 

səsə qoyulmasını xahiş edirəm.  

Sədrlik edən. Çox sağ olun. Tahir müəllim, xahiş 

edirəm, Siz indi 18-ci məsələ haqqında da məlumat verin. 

Buyurun.  

T.Rzayev. Hörmətli sədr, dəyişikliyin əsas məqsədi 

baytarlıq yükünün daşınmasına görə arayışın alınması 

üçün rüsumun ləğv olunmasıdır. Ona görə də birinci 

oxunuşda heç bir əlavə təklif olmayıb. Səsə qoyulmasını 

xahiş edirəm.  

Sədrlik edən. Çox sağ olun, Tahir müəllim.  

Hörmətli həmkarlar,  biz qanun layihələrini əsas kimi 

qəbul etməliyik. İndi isə 17-ci məsələnin əsas kimi qəbul 

edilməsinə, xahiş edirəm, münasibət bildirin. Buyurun.   
 

Səsvermənin nəticələri (saat 13.22 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

Çox sağ olun, əsas kimi qəbul edildi.   

İndi isə mən 18-ci məsələni əsas kimi səsə qoyuram. 

Buyurun, münasibət bildirin.   

 
Səsvermənin nəticələri (saat 13.22 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə:  Qəbul edildi 

 

Çox sağ olun, bu məsələ də əsas kimi qəbul edildi.  

Çıxış etmək istəyən yoxdursa, mən qanun layihələrini 

maddələr üzrə və sonda bütövlükdə səsə qoyacağam. 17-ci 

məsələyə keçirik. Bu  qanun layihəsində 2 maddə var. 1-ci 

maddəyə münasibət bildirin. Buyurun.  

 
Səsvermənin nəticələri (saat 13.23 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, maddə qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 13.23 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Çox sağ olun, 2-ci maddə də  qəbul edildi.  

İndi isə qanun layihəsinə bütövlükdə münasibət bildi-

rin. Buyurun.  

 
Səsvermənin nəticələri (saat 13.24 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

18-ci məsələyə keçirik. Bu  qanun layihəsində 1 maddə 

var. Xahiş edirəm, bu maddəyə münasibət bildirin.  

 
Səsvermənin nəticələri (saat 13.24 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.   

Səsvermənin nəticələri (saat 13.24 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

İndi isə 19-cu məsələyə keçirik. Bu məsələ “Dövlət 

qulluğu haqqında” Qanunda dəyişiklik edilməsi barədə qa-

nun layihəsidir.  

Əli müəllim, xahiş edirəm, qanun layihəsinə dair məlu-

mat verin. Buyurun.  

 Ə.Hüseynli. Hörmətli xanım sədr, məsələ ilə bağlı 

çıxışlar və təkliflər olmamışdır. İkinci oxunuşda səsə qo-

yulmasını xahiş edirəm. Çox sağ olun. 

Sədrlik edən. Çox sağ olun, Əli müəllim.  

Hörmətli həmkarlar, qanun layihəsinin əsas kimi qəbul 

edilməsinə münasibət bildirin. Buyurun.  

 
Səsvermənin nəticələri (saat 13.25 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

Əgər çıxış etmək istəyən yoxdursa, mən qanun 

layihəsini maddələr üzrə səsə qoyacağam. Hörmətli 

həmkarlar, burada 1 maddə var. Ona görə xahiş edirəm, bu 

maddəyə səs verəsiniz.  

 
Səsvermənin nəticələri (saat 13.26 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə:  Qəbul edildi 

 

Çox sağ olun, maddə qəbul edildi.  

İndi isə mən qanun layihəsini bütövlükdə səsə qoyu-

ram. Xahiş edirəm, münasibət bildirin.  

 
Səsvermənin nəticələri (saat 13.26 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 

 

Qanun layihəsi ikinci oxunuşda qəbul edildi, çox sağ 

olun. 

Hörmətli həmkarlar, bizim gündəliyimizdə 2 məsələmiz 

qalır. Bu məsələlərin hər ikisi  üçüncü oxunuşda olan qa-

nun layihələridir. Onu da deyim ki, layihələr cənab Prezi-

dentin bir məktubu ilə Milli Məclisə daxil olub, mahiy-

yətcə də bir-birinə bağlıdırlar. Gündəliyin 20-ci məsələsi 

“İcbari sığortalar haqqında” Qanunda dəyişiklik edilməsi 

barədə, 21-ci məsələsi isə “Yol hərəkəti haqqında” Qa-

nunda və digər 2 qanunda dəyişiklik edilməsi barədə 

qanun layihələridir. Təklif edirəm, bu layihələrin də təqdi-

matları ayrılıqda edilsin, müzakirəsi isə birgə aparılsın. 

20-ci məsələyə dair məlumat vermək üçün mən İqtisadi si-

yasət, sənaye və sahibkarlıq komitəsinin sədr müavini hör-

mətli Əli Məsimliyə söz verirəm. Əli müəllim, buyurun. 

Ə.Məsimli, Milli Məclisin İqtisadi siyasət, sənaye və 

sahibkarlıq komitəsi sədrinin müavini.  

Çox sağ olun, hörmətli sədr. “İcbari sığortalar haq-

qında” Qanunda dəyişiklik edilməsi barədə qanun layihə-

sinə edilən dəyişikliklərin ikinci oxunuşu zamanı 3 depu-

tat həmkarımız çıxış etdi. Maraqlı çıxışlara görə təşəkkür 

edirəm. Eyni zamanda, mahiyyətə aid məqamlar komitədə 

müzakirə olundu və müzakirədən sonra belə qənaətə 

gəldik ki, qanun layihəsi kifayət qədər  mütərəqqi bir for-

mada hazırlanıb. Olduğu kimi səsə qoyulması məqsədə-

uyğun hesab edildi. Ona görə də qanun layihəsinin olduğu 

kimi səsə qoyulmasını xahiş edirəm.  

Sədrlik edən. Çox sağ olun, Əli müəllim.  

21-ci məsələ barəsində, Nurlan müəllim, xahiş edirəm, 

Siz məlumat verin. Buyurun.   

N.Həsənov. Çox sağ olun. Hörmətli Sahibə xanım, qa-

nun layihəsi ilə bağlı hər iki oxunuş zamanı ətraflı məlu-

mat verilmişdir. İkinci oxunuş zamanı hörmətli deputat 

həmkarım İltizam müəllimin bir sualı  olmuşdur. Bununla 

bağlı məsələni biz öz aramızda müzakirə etdik. Qanun la-

yihəsinin olduğu kimi səsə qoyulmasını xahiş edirəm. Çox 

sağ olun.  

Sədrlik edən. Çox sağ olun, Nurlan müəllim.  

Əli müəllim, xahiş edəcəyəm, bu qanun layihəsi haq-

qında komitənin rəyini bildirin.  

Ə.Məsimli. Çox sağ olun, hörmətli sədr. Bu qanun la-

yihəsi haqqında İqtisadi siyasət, sənaye və sahibkarlıq ko-

mitəsinin rəyi müsbətdir. Səsə qoyulmasını xahiş edirəm.   

Sədrlik edən. Çox sağ olun, Əli müəllim.  

Qanun layihələri haqqında çıxış etmək istəyən  yoxdur. 

Ona görə də mən onları bir-bir səsə qoyacağam. Xahiş 

edirəm, 21-ci məsələdə olan qanun layihəsinə münasibət 

bildirin. Buyurun.  

 
Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun,  qanun layihəsi üçüncü oxunuşda qəbul 

edildi.   

İndi isə mən 21-ci məsələni səsə qoyuram. Xahiş edi-

rəm, münasibət bildirin. Buyurun.  

 
Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, bu qanun layihəsi də üçüncü oxunuşda 

qəbul edildi.  

Hörmətli həmkarlar, bununla da iclasımız başa çatdı. 

Mən hamıya təşəkkür edirəm. Növbəti iclasımız oktyabrın 

21-də olacaq. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 104 
 

Milli Məclisin iclas salonu. 

21 oktyabr 2022-ci il. 

 

İclasa Azərbaycan Respublikası Milli Məclisinin 

sədri  Sahibə Qafarova sədrlik etmişdir. 
 

İclasda Milli Məclisin 99 deputatı iştirak etmişdir. 
  

Qeydiyyat (saat 11.16 dəq.) 

İştirak edir 95 

Yetərsay 83 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikası Hökuməti ilə Əlcəzair 

Xalq Demokratik Respublikası Hökuməti arasında diplo-

matik və xidməti pasportlara malik şəxslərin qarşılıqlı viza 

tələbindən azad edilməsi haqqında” Sazişin təsdiq edil-

məsi barədə Azərbaycan Respublikası qanununun layihəsi. 

2. “Azərbaycan Respublikası Hökuməti ilə Serbiya 

Respublikası Hökuməti arasında sosial təminat haqqında” 

Sazişin təsdiq edilməsi barədə Azərbaycan Respublikası 

qanununun layihəsi. 

3. “Beynəlxalq yük daşınması müqaviləsi (BYDM) 

haqqında” Konvensiyaya elektron əmtəə-nəqliyyat qaimə-

si ilə bağlı” Əlavə Protokola qoşulmaq barədə Azərbaycan 

Respublikası qanununun layihəsi. 

4. “Dini etiqad azadlığı haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

5. “Azərbaycan Respublikasında mənzil fondunun 

özəlləşdirilməsi haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

6. “Valyuta tənzimi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

7. “Maliyyə-sənaye qrupları haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

8. “Əmtəə nişanları və coğrafi göstəricilər haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(birinci oxunuş). 

9. Azərbaycan Respublikasının 1999-cu il 7 dekabr 

tarixli 768-IQ nömrəli Qanunu ilə təsdiq edilmiş “Gömrük 

orqanlarında xidmət haqqında Əsasnamə”də dəyişiklik 

edilməsi barədə Azərbaycan Respublikası qanununun layi-

həsi (birinci oxunuş). 

10. “Avtomobil yolları haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

11. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

12. “Banklar haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

13. “Lotereyalar haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

14. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

15. “İpoteka haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

16. “Əmanətlərin sığortalanması haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

17. “Dövlət borcu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

18. “Sığorta fəaliyyəti haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

19. “Bank olmayan kredit təşkilatları haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi (bi-

rinci oxunuş). 

20. “İnvestisiya fondları haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

21. “Qiymətli kağızlar bazarı haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

22. “Lisenziyalar və icazələr haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

23. “Azərbaycan Respublikası vətəndaşının şəxsiyyət 

vəsiqəsi haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

24. “Pasportlar haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

25. “Yaşayış yeri və olduğu yer üzrə qeydiyyat haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

26. “Azərbaycan Respublikası Milli Məclisi deputatının 

statusu haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

27. Azərbaycan Respublikasının 1997-ci il 30 dekabr 

tarixli 421-IQ nömrəli Qanunu ilə təsdiq edilmiş “Azər-

baycan Respublikasında daimi yaşayan vətəndaşlığı olma-

yan şəxslərin xüsusi sənədləri haqqında Əsasnamə”də də-

yişiklik edilməsi barədə Azərbaycan Respublikası qanunu-

nun layihəsi (birinci oxunuş). 

28. “Yol hərəkəti haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

29. “Məhkəmə və hüquq mühafizə orqanları işçilərinin 

dövlət icbari şəxsi sığortası haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

30. Azərbaycan Respublikasının 1999-cu il 8 dekabr 

tarixli 773-IQ nömrəli Qanunu ilə təsdiq edilmiş “Yaşayış 

yeri və olduğu yer üzrə qeydiyyat haqqında” Azərbaycan 

Respublikası Qanununun tətbiqi haqqında Əsasnamə”də 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

31. Azərbaycan Respublikasının 2001-ci il 29 iyun ta-

rixli 168-IIQ nömrəli Qanunu ilə təsdiq edilmiş “Azərbay-

can Respublikasının daxili işlər orqanlarında xidmət 

keçmə haqqında Əsasnamə”də dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

32. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

33. “İnzibati icraat haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

34. “Azərbaycan Respublikası Əhalisinin Dövlət Re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

35. Azərbaycan Respublikasının 2007-ci il 10 aprel 

tarixli 267-IIIQ nömrəli Qanunu ilə təsdiq edilmiş “Azər-

baycan Respublikasına qayıdış şəhadətnaməsinin veril-

məsi qaydası haqqında Əsasnamə”də dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

36. Azərbaycan Respublikasının Mənzil Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

37. Azərbaycan Respublikasının Şəhərsalma və Tikinti 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

38. Azərbaycan Respublikasının Miqrasiya Məcəlləsin-

də dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

39. “Seleksiya nailiyyətləri haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

40. “Torpaq icarəsi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

41. “Hərbi qulluqçuların dövlət icbari şəxsi sığortası 

haqqında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanunu-

nun layihəsi (birinci oxunuş). 

42. Azərbaycan Respublikasının 1997-ci il 3 oktyabr 

tarixli 377-IQ nömrəli Qanunu ilə təsdiq edilmiş “Hərbi 

xidmətkeçmə haqqında Əsasnamə”də dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

43. “Hərbi vəzifə və hərbi xidmət haqqında” Azərbay-

can Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (birinci 

oxunuş). 

44. “Ətraf mühitin mühafizəsi haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

45. Azərbaycan Respublikasının Ailə Məcəlləsində də-

yişiklik edilməsi haqqında Azərbaycan Respublikası qa-

nununun layihəsi (birinci oxunuş). 

46. “Elektron imza və elektron sənəd haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi (bi-

rinci oxunuş). 

47. “Azərbaycan Respublikasının diplomatik nümayən-

dəliklərində və konsulluqlarında xidmət keçən diplomatik 

xidmət əməkdaşlarının və inzibati-texniki xidməti həyata 

keçirən şəxslərin dövlət icbari şəxsi sığortası haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(birinci oxunuş). 

48. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

49. “Sosial müavinətlər haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

50. “Sosial xidmət haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Zahid Oruc, Fəzail 

Ağamalı, Rəşad Mahmudov, Azay Quliyev, Tural 

Gəncəliyev, Siyavuş Novruzov, Elşad Mirbəşir oğlu, Əli 

Məsimli, Razi Nurullayev, Jalə Əliyeva 

  
Təklif: Gündəlik qəbul edilsin 

Səsvermənin nəticələri (saat 11.19 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

1. “Azərbaycan Respublikası Hökuməti ilə Əlcəzair 

Xalq Demokratik Respublikası Hökuməti arasında 

diplomatik və xidməti pasportlara malik şəxslərin qar-

şılıqlı viza tələbindən azad edilməsi haqqında” Sazişin 

təsdiq edilməsi barədə Azərbaycan Respublikası qanu-

nunun layihəsi. 

 

Çıxış etmişlər: Sahibə Qafarova, Səməd Seyidov 

 
Təklif: Qanun qəbul edilsin 

Səsvermənin nəticələri (saat 11.50 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

2. “Azərbaycan Respublikası Hökuməti ilə Serbiya 

Respublikası Hökuməti arasında sosial təminat haq-

qında” Sazişin təsdiq edilməsi barədə Azərbaycan Res-

publikası qanununun layihəsi. 

 

Çıxış etmişlər: Sahibə Qafarova, Musa Quliyev, Sə-

məd Seyidov 

Təklif: Qanun qəbul edilsin 

Səsvermənin nəticələri (saat 11.54 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

3. “Beynəlxalq yük daşınması müqaviləsi (BYDM) 

haqqında” Konvensiyaya elektron əmtəə-nəqliyyat 

qaiməsi ilə bağlı” Əlavə Protokola qoşulmaq barədə 

Azərbaycan Respublikası qanununun layihəsi. 
 

Çıxış etmişlər: Sahibə Qafarova, Məzahir Əfəndiyev, 

Səməd Seyidov, Mahir Abbaszadə, Azay Quliyev 
  
Təklif: Qanun qəbul edilsin 

Səsvermənin nəticələri (saat 12.02 dəq.) 

Lehinə 92 

Əleyhinə 0 

Bitərəf 0 

Səs vermədi 2 

İştirak edir 94 

Nəticə: Qəbul edildi 
 

4. “Dini etiqad azadlığı haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişlər: Sahibə Qafarova, Azər Badamov, 

Siyavuş Novruzov, Etibar Əliyev, Arzu Nağıyev, Ceyhun 

Məmmədov, Aydın Hüseynov  

Təklif: Layihə birinci oxunuşda qəbul edilsin 

Səsvermənin nəticələri (saat 13.03 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

5. “Azərbaycan Respublikasında mənzil fondunun 

özəlləşdirilməsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Tahir Mirkişili 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.04 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

6. “Valyuta tənzimi haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.04 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

7. “Maliyyə-sənaye qrupları haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.05 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

8. “Əmtəə nişanları və coğrafi göstəricilər haqqın-

da” Azərbaycan Respublikasının Qanununda dəyişik-

lik edilməsi barədə Azərbaycan Respublikası qanunu-

nun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.05 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

9. Azərbaycan Respublikasının 1999-cu il 7 dekabr 

tarixli 768-IQ nömrəli Qanunu ilə təsdiq edilmiş 

“Gömrük orqanlarında xidmət haqqında Əsasna-

mə”də dəyişiklik edilməsi barədə Azərbaycan Respub-

likası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.06 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

10. “Avtomobil yolları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Emin Hacıyev, Elşən 

Musayev 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.06 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

11. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.07 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

12. “Banklar haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.07 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

13. “Lotereyalar haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.08 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

14. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.08 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

15. “İpoteka haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.08 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

16. “Əmanətlərin sığortalanması haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun la-

yihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.09 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

17. “Dövlət borcu haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.09 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 
 

18. “Sığorta fəaliyyəti haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.10 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

19. “Bank olmayan kredit təşkilatları haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.10 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

20. “İnvestisiya fondları haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

21. “Qiymətli kağızlar bazarı haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişdir: Sahibə Qafarova 

Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

22. “Lisenziyalar və icazələr haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

23. “Azərbaycan Respublikası vətəndaşının şəxsiy-

yət vəsiqəsi haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Kamal Cəfərov 
  

Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

24. “Pasportlar haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

25. “Yaşayış yeri və olduğu yer üzrə qeydiyyat 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

26. “Azərbaycan Respublikası Milli Məclisi depu-

tatının statusu haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

27. Azərbaycan Respublikasının 1997-ci il 30 dekabr 

tarixli 421-IQ nömrəli Qanunu ilə təsdiq edilmiş 

“Azərbaycan Respublikasında daimi yaşayan vətən-

daşlığı olmayan şəxslərin xüsusi sənədləri haqqında 

Əsasnamə”də dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

28. “Yol hərəkəti haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

29. “Məhkəmə və hüquq mühafizə orqanları işçiləri-

nin dövlət icbari şəxsi sığortası haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (bi-

rinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

30. Azərbaycan Respublikasının 1999-cu il 8 dekabr 

tarixli 773-IQ nömrəli Qanunu ilə təsdiq edilmiş “Ya-

şayış yeri və olduğu yer üzrə qeydiyyat haqqında” 

Azərbaycan Respublikası Qanununun tətbiqi haqqın-

da Əsasnamə”də dəyişiklik edilməsi barədə Azərbay-

can Respublikası qanununun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

31. Azərbaycan Respublikasının 2001-ci il 29 iyun 

tarixli 168-IIQ nömrəli Qanunu ilə təsdiq edilmiş 

“Azərbaycan Respublikasının daxili işlər orqanlarında 

xidmət keçmə haqqında Əsasnamə”də dəyişiklik edil-

məsi barədə Azərbaycan Respublikası qanununun 

layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.16 dəq.) 



 520 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

32. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.16 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

33. “İnzibati icraat haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

34. “Azərbaycan Respublikası Əhalisinin Dövlət Re-

yestri haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

35. Azərbaycan Respublikasının 2007-ci il 10 aprel 

tarixli 267-IIIQ nömrəli Qanunu ilə təsdiq edilmiş 

“Azərbaycan Respublikasına qayıdış şəhadətnaməsi-

nin verilməsi qaydası haqqında Əsasnamə”də dəyişik-

lik edilməsi barədə Azərbaycan Respublikası qanunu-

nun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

36. Azərbaycan Respublikasının Mənzil Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

37. Azərbaycan Respublikasının Şəhərsalma və Ti-

kinti Məcəlləsində dəyişiklik edilməsi haqqında Azər-

baycan Respublikası qanununun layihəsi (birinci oxu-

nuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

38. Azərbaycan Respublikasının Miqrasiya Məcəllə-

sində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

39. “Seleksiya nailiyyətləri haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (bi-

rinci oxunuş). 

 

Çıxış etmişlər: Sahibə Qafarova, Tahir Rzayev 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

40. “Torpaq icarəsi haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 
 

41. “Hərbi qulluqçuların dövlət icbari şəxsi sığortası 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 
 

Çıxış etmişlər: Sahibə Qafarova, Ziyafət Əsgərov  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

42. Azərbaycan Respublikasının 1997-ci il 3 oktyabr 

tarixli 377-IQ nömrəli Qanunu ilə təsdiq edilmiş “Hər-

bi xidmətkeçmə haqqında Əsasnamə”də dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

43. “Hərbi vəzifə və hərbi xidmət haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun la-

yihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

44. “Ətraf mühitin mühafizəsi haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişlər: Sahibə Qafarova, Fatma Yıldırım 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.22 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

45. Azərbaycan Respublikasının Ailə Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Hicran Hüseynova  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.22 dəq.) 

Lehinə 92 

Əleyhinə 0 

Bitərəf 0 

Səs vermədi 2 

İştirak edir 94 

Nəticə: Qəbul edildi 

 

46. “Elektron imza və elektron sənəd haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Çıxış etmişlər: Sahibə Qafarova, Kamran Bayramov, 

Bəxtiyar Əliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.23 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

47. “Azərbaycan Respublikasının diplomatik nüma-

yəndəliklərində və konsulluqlarında xidmət keçən dip-

lomatik xidmət əməkdaşlarının və inzibati-texniki xid-

məti həyata keçirən şəxslərin dövlət icbari şəxsi sığor-

tası haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 
 

Çıxış etmişlər: Sahibə Qafarova, Səməd Seyidov 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.23 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

48. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Vüqar Bayramov 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.24 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

49. “Sosial müavinətlər haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Razi Nurullayev 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.24 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

50. “Sosial xidmət haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.25 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

21 oktyabr 2022-ci il. Saat 11. 

 

Azərbaycan Respublikası  Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli media nümayəndələri! 

Hörmətli həmkarlar, xahiş edirəm, qeydiyyatdan keçin, 

buyurun.   

 
Qeydiyyat (saat 11.16 dəq.) 

İştirak edir 95 

Yetərsay 83 

 

Çox sağ olun, yetərsay var, iclasa başlaya bilərik.  

Hörmətli həmkarlar, dünən Azərbaycan Respublikası-

nın Prezidenti cənab İlham Əliyevin və Türkiyə Res-

publikasının Prezidenti cənab Rəcəb Tayyib Ərdoğanın 

Zəngilan Beynəlxalq Hava Limanını açmalarını bütün xal-

qımız böyük sevinc və qürurla izlədi. Zəngilanın erməni 

işğalından azad edildiyi gündə belə bir irimiqyaslı regio-

nal layihənin reallaşması iki qardaş ölkənin dünyaya ver-

diyi növbəti mesajı idi. Türkiyə 44 günlük Vətən mühari-

bəsində Azərbaycana necə siyasi və mənəvi dəstək göstər-

mişdisə, bu gün də quruculuq işlərində, digər bütün məsə-

lələrdə onun yanındadır. Dövlət başçıları bir sıra digər 

obyektlərin də təməlini qoydular, müəssisələrin açılışında 

iştirak etdilər.  

Bütün bunlar onu göstərir ki, Azərbaycanla Türkiyənin 

birgə səyləri ilə bölgənin geosiyasi mənzərəsini dəyişən və 

ona yeni məzmun gətirən layihələr planlı şəkildə və əzmlə 

həyata keçirilir. Xalqlarımızın və dövlətlərimizin dostluğu 

və qardaşlığı bizim ən böyük sərvətimiz və güc mən-

bəyimizdir. Zəngilandan dünyaya verilən bir mesaj da 

ondan ibarət idi ki, möhtərəm cənab Prezidentin dediyi 

kimi, “biz öz torpaqlarımıza əbədi qayıtmışıq, vandalların 

viran qoyduğu Qarabağı və Şərqi Zəngəzuru çiçəklənən 

diyarlara çevirəcəyik”. Zəngilan Beynəlxalq Hava Lima-

nının istifadəyə verilməsi və həyata keçirilən digər qu-

ruculuq işləri məhz bu məqsədə yönəlmişdir.  

Hörmətli həmkarlar, bildiyiniz kimi, möhtərəm cənab 

Prezident və Birinci vitse-prezident Mehriban xanım 

Əliyeva bölgəyə hər səfərlərində olduğu kimi, bu dəfə də 

Füzulidə, Cəbrayılda, Qubadlıda və Zəngilanda bir sıra 

infrastruktur obyektlərinin və yaşayış binalarının təməlini 

qoydular. Hesab edirəm ki, geniş vüsət alan bu bərpa-

quruculuq işləri Böyük Qayıdışın getdikcə daha yaxından 

eşidilən addım səsləridir. Biz əminik ki, bölgənin iqtisadi 

dirçəlişi ilə bağlı olan layihələrin hamısı uğurla başa çatdı-

rılacaq və 30 ilə yaxın köçkünlük həyatı yaşayan soydaş-

larımızın yurd həsrətinə son qoyulacağı gün uzaqda deyil.  

Hörmətli həmkarlar, xahiş edirəm, indi isə gündəliyə 

münasibət bildirin. Gündəlik sizin hamınızda var.   

Səsvermənin nəticələri (saat 11.19  dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, gündəlik qəbul edildi.  

Bizim 30 dəqiqəmiz var, kim yazılmaq istəyir, bu-

yursun, yazılsın. Axırıncı çıxış edən Jalə xanım olacaq. 

Zahid Oruc. Yenə də birinci Sizsiniz, Zahid müəllim.  

Z.Oruc. İlk növbədə Sizin dediklərinizə qoşuluruq. 

Azərbaycana qarşı diplomatik-siyasi təzyiq həlledici mər-

hələyə daxil olub. Belə bir vaxtda Rəcəb Tayyib Ərdo-

ğanın birbaşa Zəngilana, Cəbrayıla gəlməsi, azad torpaq-

lara köçürülən ən yüksək protokolla Prezident İlham 

Əliyevlə görüşməsi ölkəmizə edilən hücumlara zərbə 

vurdu. Ermənistan ərazilərinin ələ keçirilməsindən danışan 

Avropa Parlamenti, Avropa Şurası və onlarca dövlətin 

xarici işlər nazirləri, qlobal  medianın apardığı kampaniya-

nın üzərindən Avropa Birliyindən Ermənistana 40 nəfərlik 

hərbi taborun gəlməsi, dünən isə ATƏT-in kəşfiyyat mis-

siyasının İrəvanda mənzillənməsi, 18 oktyabrdan İran 

ordusunun başlatdığı hərbi təlimlər, bütövlükdə,  regionda 

silahlı toqquşmalara zəmin hazırlayır.  

Qərbin məqsədi başa düşüləndir. Rusiyaya qarşı ikinci 

cəbhə açmaq, Ağdamda yerləşən Rusiya–Türkiyə Birgə 

Monitorinq Mərkəzini bölgədən çıxarıb, NATO qüvvə-

lərini sərhəddə yerləşdirməkdir. Lakin Ali Baş Komandan 

İlham Əliyev Şuşa Bəyannaməsini Ermənistana deyil, öl-

kəmizə və Türkiyəyə təhlükə törədən dövlətlərə qarşı 



 533 

imzalayıb. Qərbin indiki mülki kontingenti İranın yanlış 

siyasətinə görə regiona gəldi. Son 30 ildə o bölgələrdə bir 

dəfə də olsun hərbi təlim keçirməyən bir dövlət Ermənis-

tanın ərazi bütövlüyünü qoruyanda bilməliydi ki, bir gün 

qarşısında NATO emissarlarını görəcək.  

Erməni mətbuatı hərbi təlimlərdə İran İnqilab Keşikçi-

lərinin Bakını ələ keçirməyi simulyasiya etdiklərini yazır. 

Halbuki baş örtüyü tələbinə qarşı ayağa qalxan milyon-

larca insanın etirazını söndürməmiş, Araz çayını keçməyi 

məşq etməyin hədəfi biz ola bilmərik. İran ordusu Zəngə-

zur dəhlizinin deyil, Araz dəhlizinin açılması təhlükəsini 

qabaqlamaq üçün İrəvanı tutmağa çalışır. Bizim İranla 

dövlətlərarası sərhədlər müəyyənləşib. Lakin kimsə Er-

mənistan kimi İranla da yeni sərhəd istəyirsə, tarixi geriyə 

çevirər. Qoşunlarını sərhədə yığıb oranı cəbhə xəttinə çe-

virmək Ermənistanı Qafqazın Ukraynasına, Yaxın Şərqin 

Suriyasına döndərər.  

Beləliklə, hadisələr düz 100 il əvvəlki ssenari ilə gedir, 

tarix təkrarlanır. Bir əsr qabaq da Osmanlıdan üz döndərən 

erməni liderləri əvvəlcə rus  çarına sığındılar, daha sonra 

Birinci Dünya müharibəsində məğlub olan Rusiya imperi-

yasının xeyirxahlığını və yardımını unudub, Vudro Vil-

sondan himayə, arbitraj qərarı və ordu istədilər. O vaxt da 

indiki kimi amerikalı general Harbord köməyə gəldi. 

Lakin Ermənistana ərazini və dövləti bolşeviklər verdi. 

Ona görə də Paşinyan birinci erməni respublikasının Baş 

naziri Amazasp Ohancanyanın yolunu gedir. Rusiyanın 

indiki müharibədə aqibətini gözləmədən, Lenin–Atatürk 

razılaşmasını qınayan xalqı ilə birlikdə 30 ildir  onu 

qoruyan hərbi bloku tərk edir, “5000 rus əsgərini çıxar, biz 

ordu göndərək” deyən dövlətlərə sığınır. Halbuki Ermə-

nistanın ən yaxşı təhlükəsizlik təminatını Azərbaycan və 

Türkiyə verə bilər. Əgər onlar avantüraya gedib sülh mü-

qaviləsini imzalamasalar, Ermənistan özü boyda dəhlizə 

çevriləcək. Biz İran, Rusiya, Amerika, İsrail və bütün 

dövlətləri Türkiyə lideri kimi gəlib azad torpaqlarda İlham 

Əliyevlə... 

Sədrlik edən. Sağ olun. 

Fəzail Ağamalı. Fəzail müəllim, buyurun. 

F.Ağamalı. Təşəkkür edirəm. Hörmətli xanım sədr, 

hörmətli millət vəkilləri, hörmətli  media! Dünən ölkə 

Prezidentinin cənab Rəcəb Tayyib Ərdoğanın iştirakı ilə 

birgə həyata keçirdikləri tədbirlər kifayət qədər zəngin 

proqramla özünü ifadə etməkdə idi. Zəngilan Beynəlxalq 

Hava Limanının açılış mərasimində iştirak edən, Zəngi-

landa, eyni zamanda, Cəbrayılda digər mühüm tədbirlərin 

iştirakçısı olan Rəcəb Tayyib Ərdoğan olduqca ciddi ma-

hiyyət kəsb edən açıqlamalar verdi. İlk növbədə Avropa 

Şurasının, ATƏT-in ikiüzlü siyasətinin mahiyyəti üzərində 

dayandı və 30 ildə olduğu kimi, işğaldan azad edilmiş tor-

paqlarımızın viran qaldığı bir zamanda ATƏT-in, Avropa 

Şurasının bura gəlməməsini qınadı, onların bu siyasətini, 

özlərinin dalana dirəndiklərini önə çəkdi və xüsusi olaraq, 

Türkiyənin Azərbaycanla hər zaman bir yerdə olduğunu 

vurğuladı. Bu göstərdi ki, Türkiyə dövləti, qardaş Türkiyə 

xalqı və onun Prezidenti Rəcəb Tayyib Ərdoğan hər za-

man Azərbaycanla bərabərdir, birlikdədir. Onun vermiş 

olduğu digər mesajlar, xüsusi olaraq, Zəngəzurla bağlı 

“burada qorxmağa, ehtiyat etməyə heç bir əsas yoxdur” 

deməklə, əslində, bu layihənin əleyhinə olanların qar-

şısında Türkiyənin, Türkiyə dövlətinin iradəsinin də ol-

duğunu birmənalı şəkildə ifadə etdi.  

Bu görüş, bu səfər bir daha sübut etdi ki, 44 günlük 

müharibədə olduğu kimi, bu gün də, sabah da, ən çətin 

anlarda belə Türkiyə, qardaş türk xalqı Azərbaycanla bə-

rabər olacaqdır. Rəcəb Tayyib Ərdoğanın və eyni za-

manda, cənab Prezident İlham Əliyevin birgə fəaliyyəti 

hər iki dövlətə, türk dünyasına da özünün son dərəcə 

əhəmiyyətli töhfələrini  verəcəkdir. Rəcəb Tayyib Ərdoğa-

nın bu tədbirdə iştirakı, görüntüsü həm Fransa, həm də 

İran üçün, düşünürəm ki, soyuq duş effekti yaratdı. 

Əminəm ki, bu əməkdaşlıq hər iki dövlətə böyük və ciddi 

uğurlar gətirəcəkdir. Təşəkkür edirəm.  

Sədrlik edən. Sağ olun, Fəzail müəllim.  

Rəşad Mahmudov, buyurun. 

R.Mahmudov. Çox hörmətli Sahibə xanım, çox dəyərli 

millət vəkilləri! Mən iki mövzu ilə əlaqədar fikirlərimi 

paylaşmaq istəyirəm. Əvvəla, seçilmiş olduğum Astara 

rayonu ilə əlaqədar, bəzi seçicilərimin fikirlərini burada 

səsləndirib, xüsusən hökumət nümayəndələrinə bu mesajı 

verməyi özümə borc bilirəm. Nədir mövzu? Hələ Astara 

şəhərində 2006-cı ildən bəri başlamış olan su və kanali-

zasiya sistemi, əfsuslar olsun ki, hələ də tamamlanmamış 

vəziyyətdədir. Nəzərə alsaq ki, Astara şəhərinin dəniz 

sahilində və dəniz səviyyəsindən aşağı olması qrunt sula-

rını üzə çıxararaq, ilin böyük bir hissəsində sanitar-epide-

mioloji vəziyyəti çox gərgin vəziyyətə gətirir. Bunu nəzə-

rə alaraq və eləcə də Səhiyyə Nazirliyinin keçənilki sta-

tistikasına baxdığımız zaman ölkəmizdə, xüsusən dəniz 

sahilində olan bölgələrdə suyun çirklənmə nisbəti günü-

gündən yüksəlir və bunun da insan sağlamlığına, əlbəttə 

ki, gələcəkdə eləcə də turizmin inkişafına çox ciddi mənfi 

təsirləri var. Bunları nəzərə alaraq, ən azından büdcə gö-

rüşmələri başlamadan əvvəl bu məsələnin bir daha hö-

kumət nümayəndələri tərəfindən diqqətdə saxlanılması və 

mümkün olan yardımın edilməsini xahiş etmək istəyirəm.  

İkinci məsələ. Fürsətdən istifadə edərək, bildirmək 

istəyirəm ki, bu gün Azərbaycanda orqan transplantasiyası 

üzrə böyük bir beynəlxalq konfrans öz işinə  başlayıb. 

Əsasən, hamıya məlumdur, bu gün orqan çatışmazlığından 

əziyyət çəkən insanların beyin ölümü sonrasında orqan 

tapmaqla əlaqədar ciddi problemləri var. Mən fürsətdən 

istifadə edərək, konfrans iştirakçılarının Milli Məclisə 

təşəkkürünü çatdırmaq istədim. Bunu özümə borc bildim. 

Həqiqətən, daha əvvəl Məclisimizdə qəbul olunmuş 

“İnsan orqan və toxumalarının donorluğu və transplanta-

siyası haqqında” Qanun təkmil bir şəkildə, dünya standart-

larına cavab verən bir səviyyədədir. Biz əminik ki, aidiy-

yəti qurumlar da bu işin koordinasiyasını ən yüksək səviy-

yədə təşkil edərək cənab Prezident tərəfindən ortaya 

qoyulmuş səhiyyə siyasətinin transplantasiya sahəsində də 

ən yüksək səviyyədə həyata keçirilməsinə nail olacaqlar. 

Fürsət yaratdığınıza görə təşəkkür edirəm. Sağ olun. 

Sədrlik edən. Sağ olun. 

Azay Quliyev. Azay müəllim, buyurun. 

A.Quliyev. Təşəkkür edirəm. Hörmətli xanım sədr, 

hörmətli həmkarlar. İcazənizlə, mən də bir neçə məsələyə 

toxunmaq istərdim. Əlbəttə, həftənin ən böyük hadisəsi 

dünən Zəngilanda baş verdi. Azərbaycan və Türkiyə lider-

lərinin iştirakı ilə Zəngilan Beynəlxalq Hava  Limanının 

açılışı həm də bir rəmzi məna daşıyır. Hörmətli xanım 

sədr, Siz də haqlı olaraq qeyd etdiniz ki, Zəngilanın işğal-

dan azad olunduğu gün məhz bu hava limanının açılması 

böyük bir tarixi əhəmiyyət daşıyır.  

Əlbəttə, burada çox danışmaq olar. Ancaq mən dü-

şünürəm ki, bu hadisənin iki mühüm mesajı oldu. Birinci 

odur ki, Azərbaycan və Türkiyə birlikdə Qarabağı, Şərqi 

Zəngəzuru yenidən dirçəltmək, inkişaf elətdirmək əzmin-

dədir və təsadüfi deyil ki, prezidentlər də verdikləri mesaj-

larda belə bir dirçəliş dastanının məhz Zəngilanda növbəti 

dəfə yazıldığını qeyd etdilər.  

İkinci mesaj ondan ibarət idi ki, Azərbaycan və Türkiyə 

birliyi regionda nəinki inkişafın, eyni zamanda, sülhün və 

təhlükəsizliyin qarantıdır. Mən hesab edirəm ki, bu gün 

Ermənistanı silahlandırmağa çalışan bəzi dövlətlər bu 

mesajı düzgün oxumalıdırlar.  

İkinci mühüm məsələ, daha doğrusu, bizi narahat edən 

məsələ, burada da qeyd olundu, ATƏT-in qeyri-qanuni 

olaraq, özbaşına Ermənistana missiya göndərilməsi ilə 

bağlıdır. Mən bunun siyasi tərəfini tamamilə bir tərəfə qo-

yuram. Amma sırf hüquqi baxımdan bu məsələyə yanaş-

saq, hesab edirəm ki, bunun heç bir əsası yoxdur. Çünki 

ATƏT-in ən böyük üstünlüyü odur ki, bütün qərarlar 

konsensus əsasında qəbul olunur. Ancaq Ermənistana belə 

bir missiyanın göndərilməsi nə müzakirə olunubdur, nə də 

bununla bağlı kollektiv qərar var. Ona görə də, hesab edi-

rəm ki, ATƏT-in göndərdiyi bu missiya bir neçə dövlətin 

şəxsi maraqlarını ifadə etməsindən başqa bir şey deyildir 

və ATƏT-i öz maraqları naminə istismar cəhdidir. Bu 

baxımdan da Xarici İşlər Nazirliyinin verdiyi bəyanatı 

mən də tamamilə haqlı hesab edirəm və  hesab edirəm ki, 

bu missiyanın hər hansı bir əsası yoxdur, yaxud da bir si-

yasi təsiri olmayacaq. Bütövlükdə, Minsk qrupunun ifla-

sından sonra ATƏT-in belə bir partizanlığa əl atması heç 

bir halda ATƏT-in təməl prinsiplərinə hörmət etmir və 

deməli, nüfuzuna əlavə bir dəyər gətirmir. Bu baxımdan, 

düşünürəm ki, nəinki Azərbaycan, bir çox ölkələr də bu 

missiyanın mənasız olduğunu və heç bir əhəmiyyət daşı-

madığını qeyd edəcəklər.  

Üçüncü bir məsələ Beynəlxalq Ədalət Məhkəməsinin 

Ermənistanın iddiasını rədd etməsi ilə bağlıdır. Bilirsiniz 

ki, Ermənistan 12–14 sentyabr tarixlərində həyata keçirdi-

yi təxribatın qarşısını alan Azərbaycan Ordusu tərəfindən 

əsir götürülən bir neçə şəxs haqqında qanunsuz iddia 

qaldırmışdır. Guya  ki, onlara qarşı hər hansı bir zorakılıq 

halı baş vermişdir. Sevindirici haldır ki, Beynəlxalq Əda-

lət Məhkəməsi bu iddianı rədd etmişdir. Məlumat üçün 

deyim, məhkəmənin üzvlərindən üç hakim Ermənistanın 

bu qanunsuz layihəsini dəstəkləsə də, 13 hakim  bunu rədd 

etmişdir. Hesab edirəm, biz hamımız bu hakimlərin ha-

mısına təşəkkür etməliyik. Diqqətinizə görə minnətdarlığı-

mı bildirirəm. 

Sədrlik edən. Çox sağ olun.  

Tural Gəncəliyev. Buyurun, Tural müəllim. 

T.Gəncəliyev. Hörmətli xanım sədr, hörmətli həmkar-

lar. Mən də həmkarlarımın fikirlərinə qoşularaq dünən 

Zəngilan şəhərində Azərbaycan və Türkiyə liderlərinin 

iştirakı ilə Zəngilan Beynəlxalq Hava Limanının açılması 

və onun əhəmiyyəti ilə bağlı fikirlərimi bölüşmək istəyi-

rəm. Əgər Füzuli Beynəlxalq Hava Limanı Qarabağa açı-

lan bir qapı, Qarabağın açarı idisə, Azərbaycanın Şərqi 

Zəngəzur bölgəsinin Zəngilan şəhərində belə bir bey-

nəlxalq hava limanının açılması irimiqyaslı regional layihə 

olmaqdan çıxıb, artıq regionun çərçivəsindən daha böyük 

bir layihə hesab olunmalıdır. Çünki hazırda dünyanın 

üzləşdiyi enerji, qida böhranı kontekstində Azərbaycanın 

həyata keçirdiyi belə layihələr əlaqələndirici, konnektor 

rolunu oynaması beynəlxalq daşımalar, enerji, qida 

təhlükəsizliyi baxımından da öz töhfəsini verməkdədir. 

Həqiqətən də, Şərqdən başlayan və Avropaya qədər 

uzanan minlərcə kilometr və hazırda əsas əhəmiyyətini 

yüksəldən Orta Dəhlizin ürəyində yerləşən Azərbaycan 

belə bir açar ölkə rolunu məhz bu cür logistik layihələrin 

həyata keçirilməsi ilə əldə edir. Təbii ki, bu layihənin 

əhəmiyyətini beynəlxalq ictimaiyyət də qiymətləndirməli-

dir, Azərbaycana təşəkkür etməlidir.  

Mən xatırlayıram, keçən yay Azərbaycana Avropa Par-

lamentinin deputatları səfər etmişdilər və onların arasında 

Polşadan olan deputatlarla biz bir yerdə Füzuli Beynəlxalq 

Hava Limanına getdik. Onlar söylədilər ki, Füzuli 

Beynəlxalq Hava Limanı və açılmaqda olacaq Zəngilan 

hava limanının istifadəyə verilməsi ilə Zəngəzur dəhlizi 

üzərindən Azərbaycanın Türkiyə üzərindən Avropaya çı-

xışı təmin olunacaq. Bu layihə, eyni zamanda, Avropada 

olan bəzi beynəlxalq tranzit nəqliyyat dəhlizlərinə qoşu-

laraq, Şərqi Avropanı, Cənubi Avropanı da Azərbaycanla 

birləşdirəcək bir layihə kimi çıxış eləyə bilər. Məsələn, 

Baltik regionundan başlayan və Adriatik dənizinə qədər 

uzanan Via Karpatiya yolu. Polşalı həmkarlarımız bunu 

xüsusi ilə vurğulayırdılar. 

Bu, bir daha göstərir ki, Azərbaycan bir logistika  ölkə-

sinə çevrilməkdədir və Azərbaycanın beynəlxalq imici, 

nüfuzu məhz bu layihələrlə, hətta mən deyərdim, artıq 

meqalayihələrlə ölçülür. Ona görə də burada xüsusi bir 

önəm kəsb edən, eyni zamanda, olmayan Zəngəzur dəhli-

zinin elementinin də ərsəyə gəlməsidir. Çindən Avropaya 

qədər uzanan minlərcə kilometr orta dəhlizin hazırda 

əhəmiyyətini nəzərə alaraq, 35–40 kilometrlik  olmayan 

Zəngəzur dəhlizinin açılması ilə bu layihənin əhəmiyyəti 

artacaq, bütövləşəcək və beynəlxalq logistika baxımından 

çox önəmli bir layihə kimi tarixə düşəcək. Sağ olun. 

Sədrlik edən. Sağ olun. 

Siyavuş Novruzov. Siyavuş müəllim, buyurun. 

S.Novruzov. Təşəkkür edirəm. Hörmətli xanım sədr, 

hörmətli deputatlar. Mən də həmkarlarımın dediklərinə 

qoşuluram. Dünən Azərbaycan atdığı addımlarla bir də 

sübut etdi ki, sülhə nə qədər sadiqdir və Azərbaycanın 

ərazisində işğaldan azad olunan ərazilərdə hər hansı hərbi 

bazalar, hərbi kontingentlər deyil, orada hava limanı, 

insanların yaşayışı, infrastruktur üçün layihələr  həyata 

keçirilir. Bu da ətrafımıza, qonşularımıza bir daha Azər-

baycanın sülhə nə qədər sadiq olduğunun bariz nümu-

nəsidir. Əfsuslar olsun ki, bundan fərqli olaraq, bizi əhatə 

edən ölkələr başqa addımlar atmaqla məşğuldur. Guya yer 

qəhətdir, İslam İnqilabı Keşikçiləri Korpusu gəlib 5 

metrlik Araz sahilində təlimlər keçirir. Təlim keçirirsiniz-

sə, İranın o qədər ərazisi var, get, Kiş adasında keçir, Hind 

okeanının sahillərində keçir. Arazın kənarında belə təlim-

lərin keçirilməsinə nə ehtiyac var? Yaxud orada nümayiş 

olunan texnika və yaxud da onların keçdiyi körpülərin sa-

lınması. Araz çayını velosipedlə də  keçmək olar. Orada 

körpü salıb tank keçirmək, nümayiş etdirməyin heç bir 

əsası yoxdur. Bu artistliyin heç bir yeri yoxdur və bu 

addımların atılması ilə heç kəsə də hər hansı bir hədə-

qorxu gəlmək olmaz.  

Əgər adını “Mehdi ordusu”, İran inqilabının müdafiəçi-

ləri qoyubsa, bəs, Azərbaycanda işğal altında olan ərazi-

lərdə islam dəyərləri darmadağın olunanda, 65 məscid, 

qəbiristanlıqlar və digər islama aid olan abidələr təhqir 

olunanda niyə bu islam ordusu hərəkətə gəlmirdi? Məgər 

orada islam yox idi, islam dəyəri yox idi? Hər hansı bir 

addım atmaq olmurdu? Əgər Mehdinin adından istifadə 

edirsə, elə Mehdi gələndə gərək ədalət yaratmaqdan ötrü 

birinci, İrandan başlasın. Bu ad altında, bu əməl altında 

əmələ sadiqlik yox, başqa-başqa təhdidlərin irəli sürülməsi 

gedirsə, artıq biz öz fəaliyyətimizdə də bunu dəfələrlə 

sübut etmişik ki, biz islama da sadiqik, dünyanın ən yaxşı 

dini forması Azərbaycandadır və Azərbaycan bu yolla da-

vam edir.  

Odur ki, mən hesab edirəm, dünənki hadisə, Türkiyə–

Azərbaycan qardaşlığı bir daha yeni bir mesaj verdi, Azər-

baycan tək deyil, Azərbaycanın qardaşları yanındadır, 

Azərbaycana olan hər hansı təhdidə qarşı müttəfiqləri 

Azərbaycanı dəstəkləyir və bundan sonra da dəstəklə-

yəcək. Təşəkkür edirəm.      

Sədrlik edən. Sağ olun.  

Elşad Mirbəşir oğlu, buyurun.  

E.Mirbəşir oğlu. Təşəkkür edirəm. Hörmətli xanım 

sədr, hörmətli deputatlar. Hörmətli xanım sədr, Sizin də 

qeyd etdiyiniz kimi, həqiqətən, dünən tarixi hadisə baş 

verdi. Artıq ikinci dəfə Türkiyə Prezidentinin Azərbayca-

nın işğaldan azad olunmuş ərazilərində hava limanının 

açılışında iştirakı çox böyük hadisədir. Azərbaycan Pre-

zidentinin qeyd etdiyi kimi, “Türkiyə–Azərbaycan qar-

daşlığı amili Azərbaycana qarşı ədalətsiz mövqe tutmaq 

istəyən dairələr tərəfindən mütləq nəzərə alınmalıdır”.    

Bu gün biz diqqətdən qaçırmamalıyıq ki, həqiqətən də, 

Azərbaycana  qarşı yenidən hansısa ədalətsiz mövqelərin 

formalaşdırılması istiqamətində cəhdlər mövcuddur. 

Avropa İttifaqının Ermənistana  göndərmiş olduğu missiya 

ətrafında gedən spekulyasiyalar, ayrıca olaraq Ermənis-

tanın Baş naziri olan Paşinyanın parlament iclasında mis-

siyanın müddətinin qeyri-müəyyən zamana qədər uzadıl-

ması ehtimallarından da bəhs etməsi, mən deyərdim ki, 

çox ciddi narahatlıqlar doğurur. Başlıca narahatlıq da on-

dan ibarətdir ki, bildiyimiz kimi, ATƏT-in Minsk qrupunu 

dirçəltməyə çalışdılar. Bu baş vermədi, Azərbaycan 

Prezidentinin iradəsi sayəsində baş vermədi. Amma başqa 



 542 

bir ad altında, praktiki olaraq ATƏT-in Minsk qrupunun 

bizim üçün heç də məqbul olmayan missiyasını davam 

etdirəcək yeni addımlar atıldı. Hesab edirəm ki, ATƏT-in 

növbəti qrupunun da Ermənistanın istəyi ilə regiona gön-

dərilməsi yenə də hansısa status-kvonun formalaşdırılması 

və davam etdirilməsi istiqamətində növbəti bir cəhddir.  

Yaxşı xatırlayırıq ki, bundan öncə Azərbaycan–

Ermənistan münasibətlərinin normallaşdırılması üçün bir 

platforma formalaşmışdı. Bu platforma çərçivəsində atılan 

addımların da müəyyən nəticələrini görməkdəydik. Lakin 

sonrakı mərhələdə münasibətlərin normallaşdırılması isti-

qamətində sanki yenidən imitasiyalara başladıldı. Hesab 

edirəm ki, Azərbaycan öz iradəsi ilə geosiyasi reallıqlara 

və yeni formalaşmaqda olan geosiyasi elementlərə, həmişə 

olduğu kimi, çox diqqətlə yanaşır. Amma bütün hallarda 

Azərbaycan regiondakı prosesləri öz iradəsi ilə haqlı ma-

raqlarına uyğun davam etdirməkdədir. Bu mənada Azər-

baycan–Türkiyə qardaşlığı, Azərbaycan–Türkiyə birliyi, 

sözün həqiqi mənasında, region üçün çox ciddi bir me-

sajdır. Amma nəzərə almaq lazımdır ki, biz yeni mü-

nasibətlərin normallaşdırılması məsələsində ehtiyatlı ol-

malıyıq. Bu məsələlərlə bağlı narahatlığımı bildirmək istə-

dim. Çox sağ olun.  

Sədrlik edən. Sağ olun.  

Əli Məsimli. Əli müəllim, buyurun.  

Ə.Məsimli. Çox sağ olun, hörmətli sədr. Azərbaycanın   

44 günlük İkinci Qarabağ müharibəsində qazandığı şanlı 

qələbə nəticəsində regionda tamamilə yeni bir reallıq 

yaranıb. Həmin reallıq şəraitində Azərbaycan bilavasitə öz 

gücü və müttəfiqlərin gücü ilə sülhə, əmin-amanlığa 

xidmət edən fəaliyyət göstərir. Makron, Makronkimilər və 

məlum qonşu bədxahlarımız istisna olmaqla bu proses 

beynəlxalq aləmdə çox yaxşı qarşılanır. Beynəlxalq 

ictimaiyyət işğaldan azad edilmiş ərazilərin bərpası və 

kommunikasiyaların açılışına yaşadığımız bölgədə sülh, 

sabitlik, region ölkələr üçün yeni formatda əməkdaşlığın 

bərqərar olması və davamlı xarakter almasının ən vacib 

amillərindən biri kimi baxır. Ona görə də iki qardaş ölkə-

nin dövlət başçıları Azərbaycan Prezidenti İlham Əliyev 

və Türkiyənin Prezidenti Rəcəb Tayyib Ərdoğan  tərəfin-

dən keçən il oktyabrın 26-da Füzuli Beynəlxalq Hava 

Limanının açılışı kimi, bu il də oktyabrın 20-də Zəngilan 

Beynəlxalq Hava Limanının açılışı da çox mühüm hərbi-

strateji layihə olmaqla yanaşı, yenə də sülhə və əmək-

daşlığa böyük bir mesajdır. Azərbaycan və Türkiyə pre-

zidentləri bir sıra digər mesajlar da veriblər. Onların 

bəzilərini diqqətə çatdırmaq istərdim. Azərbaycan Prezi-

denti bildirdi ki, İkinci Qarabağ savaşından sonra Tür-

kiyə–Azərbaycan qardaşlığı, birliyi daha da yüksək pilləyə 

qalxıb. İndiki gərgin vəziyyətdə bu yüksək pilləni daha 

yüksək pillələrə qaldırmaq və ona davamlı xarakter ver-

mək çox vacibdir. 

Digər vacib məqam ondan ibarətdir ki, Türkiyə–Azər-

baycan  birliyi bölgədə çox önəmli bir amildir. Bu, sülh, 

sabitlik amilidir. Ancaq eyni zamanda, əgər kimsə yenə də 

bizə qarşı ədalətsiz hərəkət etmək istəsə, əlbəttə ki, bu 

amili ciddi nəzərə almalıdır. İndiki, son vaxtlar gərginlə-

şən bir şəraitdə Azərbaycan Prezidentinin bu mesajı mə-

lum ünvanlara yönəldilmiş, çox gözəl, çox təsirli, ciddi bir 

mesajdır.  

Türkiyə Prezidenti Rəcəb Tayyib Ərdoğanın bildirdiyi 

məqamlara da xüsusi diqqət etmək lazımdır. Verdiyi me-

sajlardan biri ondan ibarətdir ki, “Naxçıvanı Azərbaycanın 

Qərb rayonları ilə birləşdirəcək Zəngəzur dəhlizi ilə bağlı 



 544 

digər dairələrin qorxu və narahatlıqları mənə görə reallıq-

dan uzaqdır. Doğrudan da, bu, əməkdaşlıq layihəsidir. Hə-

min layihənin reallaşdırılması regionda proseslərin daha 

da sürətlənməsinə və daha geniş dairədə əməkdaşlığa im-

kan yaradacaq”.    

Azərbaycan  30 ilə yaxın işğal altında olan torpaqlarını 

azad etməklə və işğaldan azad olunan ərazilərdə genişmiq-

yaslı bərpa işləri həyata keçirməklə dünyaya nümayiş et-

dirir ki, milli həmrəylik şəraitində xalq, dövlət, ordu, həm 

də iki qardaş ölkə – Azərbaycan və Türkiyə bir olanda... 

Sədrlik edən. Sağ olun.  

Razi Nurullayev. Buyurun, Razi müəllim.  

R.Nurullayev. Hörmətli xanım sədr, hörmətli depu-

tatlar. Hər gün həssas qrupların nümayəndələri ilə gö-

rüşürəm. Demək olar ki, əksər insanlar Heydər Əliyev 

Fonduna müraciət etmək istəyir, hörmətli Mehriban xanım 

Əliyevaya ümidini bağlayır. Səbəb budur ki, insanlar mü-

raciət edir, cavab alır və demək olar, əksər hallarda kö-

məklik edilir. Edilən müraciətlər də ölkədə müalicəsi 

mümkün olmayan xəstəliklər və sosial məsələlərlə bağlı-

dır. Müraciət edənlər də konkret ünvan  söyləyir ki, tanı-

dıqları şəxslər içərisində Heydər Əliyev Fondunun həyata 

qaytardığı, kömək etdiyi insanlar var. Bu o deməkdir ki, 

fond Azərbaycanın bütün yerlərində səmərəli fəaliyyət 

göstərir və insanlarımız üçün əlçatandır. Məhz Heydər 

Əliyev Fondu on minlərcə insana ikinci həyat bəxş edir, 

minlərcə insanı başının üstündə damla təmin edir. Xarici 

ölkələrdə göstərdiyi xeyriyyəçilik fəaliyyəti ilə Azərbay-

cana minlərcə dost qazandırır. Məhz onlar bu gün bizim 

ehtiyacımız olduğu zamanda ölkəmizi müdafiə edir.  

Mən bu məsələləri ona görə dedim, belə çıxmasın ki, 

Heydər Əliyev Fondunun prezidenti, Birinci vitse-prezi-

dent Mehriban xanım Əliyevanın gördüyü işləri müxalifət 

görmür və təqdir etmir. Hörmətli Mehriban xanım Əliyevaya 

ürəkdən təşəkkür edir, gözəlliklər və bütün işlərində nailiy-

yətlər arzulayıram.  

Hörmətli xanım sədr, 2-ci məsələ. Zəngilan Beynəlxalq 

Hava Limanının açılması  tariximizin ən zəngin səhi-

fəsidir. Cənab İlham Əliyevin və cənab Ərdoğanın təy-

yarəsinin ikinci dəfə Qarabağa eniş etməsi bizim sərhəd-

lərimizdə Arazdan tank keçirən, bizə barmaq silkələyən 

ölkələrə cavabdır. Məhz Zəngilan Beynəlxalq Hava Li-

manı Zəngəzur  dəhlizinin açılmasının  ilkin mərhələsidir. 

Bu hava limanı dəhlizə qarşı müqavimət göstərən ölkələri 

çıxılmaz vəziyyətdə qoyur. Artıq ortada bir reallıq var. 

Başqa dəhlizlərə ehtiyac yoxdur. Zəngəzur hər kəsin ma-

raqlarına cavab verir.  

Yadımdadır ki, daxildə radikal qüvvələr, xaricdə isə 

xainlər Qarabağda hava limanlarının tikintisinə maneçilik 

törətmək istəyirdi. Qoy indi reallığı görsünlər və hərə-

kətlərinə görə Azərbaycan xalqından üzr istəsinlər. Təşək-

kür edirəm.  

Sədrlik edən. Sağ olun, Razi müəllim.  

Sonuncu çıxış. Jalə Əliyeva, buyurun.  

J.Əliyeva. Çox sağ olun. Təşəkkür edirəm, Sahibə 

xanım. Bugünkü plenar iclas Azərbaycanın ən müasir 

tarixinin əhəmiyyətli səhifələrindən daha birinin yazıldığı 

günlərə təsadüf edir. Ötən 2 gündə hər kəs dünyanın başı 

üzərində Azərbaycan adlı yüksələn ulduzun bir daha 

şahidi oldu. Ölkə Prezidenti cənab İlham Əliyevin və 

Türkiyə Respublikasının Prezidenti cənab Ərdoğanın 

iştirakları ilə Zəngilan Beynəlxalq Hava Limanının açılışı 

oldu. Ondan bir gün öncə isə cənab Prezident və ölkənin 

birinci xanımı, Birinci vitse-prezident Mehriban xanımın 

Qubadlıya, Cəbrayıla, Zəngilana səfərləri baş tutdu və 

əhəmiyyətli obyektlər açıldı. Məndən əvvəl çıxış edən 

deputat həmkarlarımın əksəriyyəti bu tarixi hadisələr 

haqqında danışdılar. Bu da çox təbiidir. Çünki hər birimiz 

sevincliyik, qürurluyuq və bu sevinci, bu qüruru parlament 

tribunası vasitəsi ilə bölüşmək, daha geniş auditoriyaya, 

dünyaya çatdırmaq istəyirik. 

Dünənki hadisə iki qardaş ölkənin, iki qardaş liderin 

birgə addımladığını göstərən vacib amildir. Azərbaycanın 

işğaldan azad edilən ərazilərində artıq ikinci hava lima-

nının açılışında qardaş ölkə Prezidentinin iştirakı beynəl-

xalq ictimaiyyət üçün də bir mesajdır. Bu, Türkiyə və 

Azərbaycan birliyinin növbəti sarsılmaz təzahürüdür.   

Həmçinin Prezident İlham Əliyevin və birinci xanım 

Mehriban xanım Əliyevanın Zəngilanın Ağalı kəndinə 

səfəri, orada yaşayan sakinlərlə görüşü xoş məqamlarla 

yaddaşlara yazıldı. Ağalı kəndi artıq “ağıllı kənd” konsep-

siyasına uyğun olaraq, qısa zamanda tikilib istifadəyə 

verilib. Bu konsepsiyanın özü ilə də Azərbaycan bölgədə 

bir ilkə imza atıb. 

 Bizim ən başlıca məqsədlərimizdən biri bu gün iş-

ğaldan azad edilmiş regionlara Böyük Qayıdışın təmin 

edilməsidir. Qarabağda, Şərqi Zəngəzurda bu gün həyata 

keçirilən böyük quruculuq, abadlıq işləri keçmiş məcburi 

köçkünlərin ən qısa zamanda öz ata-baba yurdlarına, 

torpaqlarına əbədi qayıdışına hesablanıb. Bəli, biz artıq 

qarabağlı, Qarabağına sahib  çıxan Azərbaycanıq. Biz qa-

yıtmışıq. Biz qayıdırıq. Biz böyük Vətəni qururuq. Yeni-

dən cənnətə çeviririk. “Dəmir yumruq”lu, dəmir iradəli 

müzəffər Ali Baş Komandan, xilaskar Prezident  İlham 

Əliyevin öncüllüyü ilə istər iqtisadi, istər sosial, istər 

diplomatik və istərsə də hərbi sahədə durmadan əldə 

etdiyimiz uğurlarla şanlı zəfər tariximizə hər gün yeni 

qürurverici səhifə yazırıq. Atılan bütün uğurlu, uzaqgörən 

addımlar hələ yolun başlanğıcıdır. Qarşıda bizi dünyanın 

əsas güc mərkəzlərindən birinə çevrilməyin coşqusu və 

sevinci gözləyir. Təşəkkür edirəm.  

Sədrlik edən. Sağ olun.  

Beləliklə, bizim 30 dəqiqəmiz bitdi. Hamıya təşəkkür 

edirəm. 

Hörmətli həmkarlar, biz gündəliyin məsələlərinə 

keçirik. Bu gün biz 50 məsələni müzakirə etməliyik. Qeyd 

edim ki, gündəliyin ilk 3 məsələsi beynəlxalq sənədlərlə 

bağlı qanun layihələridir. “Normativ hüquqi aktlar haq-

qında” Konstitusiya Qanununa uyğun olaraq, bu layihələr 

bir oxunuşda baxılıb qəbul ediləcək.   

1-ci məsələ. Bu məsələ “Azərbaycan Respublikası 

Hökuməti ilə Əlcəzair Xalq Demokratik Respublikası Hö-

kuməti arasında diplomatik və xidməti pasportlara malik 

şəxslərin qarşılıqlı viza tələbindən azad edilməsi haq-

qında” Sazişin təsdiq edilməsi barədə qanun layihəsidir. 

Məsələyə dair məlumat vermək üçün mən Beynəlxalq  

münasibətlər və parlamentlərarası əlaqələr komitəsinin 

sədri hörmətli Səməd Seyidova söz verirəm. Səməd 

müəllim, buyurun.  

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri. 

Çox sağ olun, hörmətli xanım sədr. Bu kimi qanun 

layihələri və sənədlər bizim komitəmizdə tez-tez müzakirə 

olunur. Bu, çox xoş bir hadisədir. Ona görə ki, pasport-

larımızın coğrafiyası genişlənir. Deməli, Azərbaycanın 

nüfuzu da, təsiri də genişlənir. Əlcəzairlə bizim münasi-

bətlərimiz  inkişaf xətti yaşayır. Diplomatik və xidməti 

pasportlarla vizaların aradan qaldırılması üçün təqdim 

olunan bu sənəd həddindən artıq əhəmiyyətlidir. Biz bunu 

komitədə müzakirə etdik və yekdilliklə qəbul etdik. 

Tövsiyə olunur ki, hörmətli həmkarlar da buna öz müsbət 

rəylərini bildirsinlər. Sağ olun.   

Sədrlik edən. Çox sağ olun, Səməd müəllim.  

Görürəm, çıxış etmək istəyən yoxdur. Mən qanun 

layihəsini səsə qoyuram. Buyurun, münasibət bildirin.   

 
Səsvermənin nəticələri (saat 11.50 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, qəbul edildi. 

Hörmətli deputatlar, gündəliyin 2-ci məsələsinə keçirik. 

“Azərbaycan Respublikası Hökuməti ilə Serbiya Respub-

likası Hökuməti arasında sosial təminat haqqında” Sazişin 

təsdiq edilməsi barədə qanun layihəsidir. Qanun layihəsini 

təqdim etmək üçün mən Əmək və sosial siyasət komi-

təsinin sədri hörmətli Musa Quliyevə söz verirəm. Musa 

müəllim, buyurun, Sizə qulaq asırıq. 

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun. Hörmətli xanım sədr, hörmətli millət 

vəkilləri. “Azərbaycan Respublikası Hökuməti ilə Serbiya 

Respublikası Hökuməti arasında sosial təminat haqqında” 

Saziş olduqca vacib bir sənəddir. Hər iki ölkə vətəndaş-

larının pensiya və sığorta təminatında irəliyə atılan ol-

duqca mühüm bir addımdır. Onu da söyləyim ki, Azər-



 549 

baycanda pensiya islahatları konsepsiyası uğurla davam 

edir və bu konsepsiyanın mühüm tərkib hissələrindən biri 

pensiya təminatı sahəsində beynəlxalq əməkdaşlığın 

genişləndirilməsidir.  

İndiyə qədər Azərbaycan hökuməti tərəfindən 13 

dövlətlə pensiya təminatı ilə bağlı belə sazişlər imzalanıb 

və bizim parlamentdə ratifikasiya olunub. Bu sıradan 

Serbiya hökuməti ilə imzalanan saziş 14-cü saziş olacaq 

ki, ratifikasiya olunandan sonra qüvvəyə minəcək və hər 

iki ölkənin vətəndaşlarının pensiya təminatına yeni im-

kanlar yaradacaqdır.  

Sazişin şərtlərinə görə bir ölkənin vətəndaşı digər ölkə 

ərazisində işlədiyi müddətdə sosial sığorta haqlarını 

ödəyirsə, pensiya stajı yığırsa, o ölkənin də və yaxud öz 

ölkəsinin pensiya qanunvericiliyinə uyğun pensiya ala, 

pensiya hüququ əldə edə bilər və pensiya ödənişini də 

istədiyi ölkədən ala bilər.  

Saziş preambuladan, 5 bölmədən və 20 maddədən iba-

rətdir. Saziş qeyri-müəyyən müddətə, yəni müddətsiz 

bağlanır. Əgər tərəflərdən hər hansı biri sazişdən birtərəfli 

qaydada çıxmaq fikrində olarsa, ilin bitməsinə 6 ay qalmış 

digər tərəfi xəbərdarlıq edir və həmin ilin sonuncu 

günündə saziş qüvvədən düşmüş hesab olunur. Bu saziş 

bu il aprelin 7-də həm Bakıda, həm də Belqradda müvafiq 

qurumların rəhbərləri, nazirləri tərəfindən imzalanmışdır. 

Deputat həmkarlarımdan xahiş edirəm ki, sazişi dəstək-

ləsinlər.  Təşəkkür edirəm.  

Sədrlik edən. Sağ olun, Musa müəllim.  

Səməd müəllim, bu məsələyə sizin komitənizdə də 

baxılıb. Xahiş edirəm, komitənin rəyini bildirin.  

S.Seyidov. Çox sağ olun, xanım sədr. Musa müəllim 

ətraflı və geniş təqdim etdi. Tam dəstəkləyirik.  

Sədrlik edən. Çox sağ olun.  

Çıxış etmək istəyən yoxdur. Mən məsələni səsə qo-

yuram, buyurun, qanun layihəsinə münasibət bildirin.  

 
Səsvermənin nəticələri (saat 11.54 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, qanun layihəsi qəbul edildi.   

Hörmətli həmkarlar, biz gündəliyin 3-cü məsələsinə ke-

çirik. Bu məsələ “Beynəlxalq yük daşınması müqaviləsi 

(BYDM) haqqında” Konvensiyaya elektron əmtəə-nəqliy-

yat qaiməsi ilə bağlı” Əlavə Protokola qoşulmaq barədə 

qanun layihəsidir. Məsələyə dair məlumat vermək üçün 

mən İqtisadi siyasət, sənaye və sahibkarlıq komitəsinin 

üzvü hörmətli Məzahir Əfəndiyevə söz verirəm.   Məzahir 

müəllim, buyurun.  

M.Əfəndiyev, Milli Məclisin İqtisadi siyasət, sənaye və 

sahibkarlıq komitəsinin üzvü. 

Hörmətli Sahibə xanım, hörmətli millət vəkilləri. Bildi-

yiniz kimi, müstəqilliyimizi əldə etdikdən sonra Azərbay-

can bir sıra beynəlxalq konvensiyalara qoşulmuş, bu kon-

vensiyalardan irəli gələn vəzifələri rəhbər tutaraq ölkə qa-

nunvericiliyinin təkmilləşdirilməsi, davamlı hüquqi, iqti-

sadi münasibətlərin tənzimlənməsi işində ardıcıl və daya-

nıqlı fəaliyyət  göstərir.  

“Beynəlxalq yük daşınması müqaviləsi haqqında” Kon-

vensiya  1956-cı ilin mart ayının 19-da Cenevrə şəhərində 

imzalanmışdır. Azərbaycan Respublikası həmin konvensi-

yaya 2000-ci ildə qoşulmuşdur.  “Beynəlxalq yük daşın-

ması müqaviləsi haqqında” Konvensiyaya qoşulan dövlət-

lər 2008-ci il fevralın 20-də Cenevrə şəhərində elektron 

əmtəə-nəqliyyat qaiməsi ilə bağlı Əlavə Protokol imza-

lamışlar. 16 maddədən ibarət olan Əlavə Protokolun məq-

sədi əmtəə-nəqliyyat qaiməsinin istəyə görə hazırlanması 

qaydalarının sadələşdirilməsidir.  

Qanun layihəsində Azərbaycan Respublikasının Əlavə 

Protokola qeyd-şərtlə qoşulması nəzərdə tutulur. Belə ki, 

Əlavə Protokolun 12-ci maddəsinin birinci bəndinə uyğun 

olaraq, Azərbaycan Respublikası Protokolun şərtinə və  ya 

tətbiqinə dair yaranan münasibətlərin Beynəlxalq Ədalət 

Məhkəməsinə təqdim olunması barədə 11-ci maddənin 

müddəasını özünə münasibətdə məcburi hesab etmir. 

Qeyd edim ki, Protokolun 11-ci maddəsinə əsasən, iki və 

ya daha çox tərəf arasında yarana biləcək istənilən fikir 

ayrılığı həll olunması üçün tərəflərin birinin müraciəti əsa-

sında Beynəlxalq Ədalət Məhkəməsinə təqdim oluna bilər.  

Hörmətli Sahibə xanım, hörmətli millət vəkilləri, məsə-

ləyə İqtisadi siyasət, sənaye və sahibkarlıq komitəsinin 

bütün üzvləri müsbət yanaşmış və plenar iclasın gün-

dəliyinə daxil olunmasını tövsiyə etmişlər. Məsələyə  mü-

nasibət bildirməyinizi və dəstəkləməyinizi xahiş edirəm.  

Sədrlik edən. Çox sağ olun.  

Səməd müəllim, bu qanun layihəsinə də sizdə baxılıb, 

xahiş edirəm, məlumat verin.  

S.Seyidov. Çox sağ olun, Sahibə xanım. Baxmışıq, ətraflı 

müzakirə etmişik və tövsiyə edirik ki, qəbul olunsun. Çox 

vacib və dəyərli bir qanun layihəsidir. Çox sağ olun.  

Sədrlik edən. Çox sağ olun, Səməd müəllim.  

Mən baxıram, çıxış etmək istəyənlər var. Mahir Abbas-

zadə. Mahir müəllim, buyurun.  

M.Abbaszadə. Çox sağ olun, Sahibə xanım, söz verdi-

yinizə görə minnətdaram. Hörmətli xanım sədr, hörmətli 

millət vəkilləri. Azərbaycan müstəqillik əldə etdikdən 

sonra ölkəmizdə və beynəlxalq aləmdə nəqliyyat dəhliz-

lərinin açılması və nəqliyyat xətlərinin çəkilməsi ilə bağlı 

bir çox layihələrin təşəbbüskarı olub. Bunlar içərisində biz 

Bakı–Tbilisi–Ceyhan neft kəmərini, Bakı–Tbilisi–Qars 

dəmir yolu xəttini, Bakı–Tbilisi–Ərzurum qaz xəttini, eyni 

zamanda, TAP və TANAP layihələrini göstərə bilərik ki, 

Azərbaycanın müəllifi olduğu bu layihələr təkcə Azər-

baycanın inkişafı baxımından deyil, həm də bölgənin inki-

şafı nöqteyi-nəzərindən müsbət rol oynamaqdadır.  

Azərbaycanın beynəlxalq yükdaşımalara qoşulması da, 

təbii ki, qarşımızda duran əsas məqsədlərin həyata keçiril-

məsi xarakteri daşıyır. Çünki elə dünən möhtərəm cənab 

Prezidentin və Türkiyə Respublikasının Prezidentinin işti-

rakı ilə Zəngilan Beynəlxalq Hava Limanının açılması 

gələcəkdə bölgənin inkişafına müsbət təsirini göstərəcək. 

Xüsusi ilə əgər nəzərə alsaq ki, Zəngilan Beynəlxalq Hava 

Limanı planlaşdırılan Zəngəzur dəhlizinin Azərbaycan 

tərəfindən başlanğıc hissəsində yerləşir. Bu nöqteyi-

nəzərdən, hesab edirəm ki, gələcəkdə bu ərazilərin nəqliy-

yat, bölgənin iqtisadi inkişafını artırmaq, bölgədə nəqliy-

yat dəhlizlərindən istifadə edərək yükdaşımaları artırmaq 

baxımından mühüm bir hadisədir. Onu da qeyd etmək 

lazımdır ki, vaxtı ilə Azərbaycanın müəllifi olduğu layihə-

lərin, yəni TANAP və TAP layihələrinin həm perspektiv-

liyi, həm inkişafı, həm də maliyyələşdirilməsi nöqteyi-

nəzərindən bədbin proqnoz verən dövlətlər bu gün bu 

layihənin perspektivlərindən danışaraq, həm də bu layihə-

nin müsbət məqamlarından yararlanmaqdadır. Zəngəzur 

dəhlizi ilə bağlı da, ola bilsin, müəyyən mənada mənfi 

fikirlər ola bilər. Amma zaman gələcək, tarix sübut edəcək 

ki, möhtərəm cənab Prezidentin rəhbərliyi ilə və ideya 

müəllifi olduğu bu xətt də təkcə Azərbaycanın deyil, həm 

də bölgənin ümumi inkişafı üçün müsbət məqamları 

özündə daşıyır.  

Hörmətli xanım sədr, gələcəkdə bu layihələrin həyata 

keçirilməsi nöqteyi-nəzərindən də bu gün müzakirə etdiyi-

miz “Beynəlxalq yük daşınması müqaviləsi haqqında” 

Konvensiyaya qoşulmağımız da bu layihələrin həyata 

keçirilməsinin hüquqi bazasının formalaşmasında müsbət 

rol oynayacaq. Ona görə də hörmətli millət vəkillərimizi 

qanun layihəsini dəstəkləməyə və müsbət səs verməyə 

dəvət edirəm. Çox sağ olun.  

Sədrlik edən. Sağ olun.  

Azay Quliyev. Buyurun, Azay müəllim.  

A.Quliyev. Təşəkkür edirəm, hörmətli xanım sədr. 

Düşünürəm ki, bu yükdaşıma müqaviləsi haqqında Kon-

vensiyaya və onun müvafiq Protokoluna qoşulmamız çox 

mühüm bir məsələdir. O nöqteyi-nəzərdən ki, bu gün 

bilirsiniz, Azərbaycan orta dəhlizin inkişafı ilə bağlı çox 

mühüm işlər görür. Nəzərə alsaq ki, Ukraynada gedən 

hadisələr və baş verən müharibə nəticəsində bir çox istiqa-

mətdə gedən marşrutda, xüsusən Şimal-Cənub marşrut-

larında ciddi sıxıntılar yaşanmaqdadır və bu baxımdan 

Orta Dəhlizin yükü və məsuliyyəti və imkanlar daha da 

genişlənir. Təkcə bir faktı nəzərə alaq, cənab Prezident də 

keçən dəfə müsahibələrinin birində qeyd etdi ki, təkcə son 

9 ayda Azərbaycan üzərindən yükdaşıma 65 faiz artıbdır. 

Bu da o deməkdir ki, artıq Çindən, Mərkəzi Asiyadan, o 

cümlədən Azərbaycan–Gürcüstan–Türkiyə və oradan Avro-

paya gedən daşımalarda kifayət qədər artımlar gözlənilir və 

təbii ki, Azərbaycan da beynəlxalq konvensiyaya qoşul-

maqla bir çox istiqamətlərdə yeni imkanlar əldə edə bilər.  

Xüsusi ilə bu gün ən aktual məsələlərdən biri ondan 

ibarətdir ki, məhz Orta Dəhliz üzəridə yerləşən ölkələrin 

tranzit və daşınma siyasətində bir çox yeniliklər olmalıdır. 

Məsələn, vahid tarif sistemi tətbiq olunsa, bu işlərdə daha 

böyük nailiyyətlər əldə etmək olar. Vahid gömrük siyasəti, 

yaxud daşımalarda olan vahid standartlar. Əlbəttə ki, 

Azərbaycan tərəfindən bu məsələlərdə kifayət qədər bir-

mənalı yanaşma var. Azərbaycan bu istiqamətdə digər part-

nyor ölkələrlə yaxından əməkdaşlıq etmək istəyir. Güman 

edirik ki, məhz bu konvensiyaya qoşulduqdan, digər əlavə 

tədbirlər görüldükdən sonra digər ölkələr də məhz Azər-

baycanın yürütdüyü bu siyasətə dəstək verəcək və məhz 

Orta Dəhliz üzərində olan ölkələrə vahid yanaşmanı sər-

giləyərək bu yükdaşımasında, doğrudan da, tarixi nailiy-

yətə imza atacaqlar. Bu baxımdan da bu protokolun imza-

lanması, doğrudan da, bizə əlavə imkanlar verəcək. Təşək-

kür edirəm.  

Sədrlik edən. Çox sağ olun, Azay müəllim.  

Daha çıxış edən yoxdur.  

Hörmətli həmkarlar, mən məsələni səsə qoyuram. 

Buyurun, münasibət bildirin.  
 

Səsvermənin nəticələri (saat 12.02 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              2 

İştirak edir                            94 

Nəticə: Qəbul edildi 

Çox sağ olun, qəbul edildi.  

Biz gündəliyin növbəti məsələlərinə keçirik. Hörmətli 

həmkarlar, bildiyiniz kimi, ölkəmizdə açıq hökumətin təş-

viqinə dair milli fəaliyyət proqramı uğurla həyata keçiril-

məkdədir. Proqrama uyğun olaraq, əhaliyə göstərilən 

elektron xidmətlər də genişləndirilir və bu sahədə işin 

daha da təkmilləşdirilməsi üçün bir sıra qanunlarda dəyi-

şiklik edilməsi zərurəti yaranmışdır. Bununla əlaqədar ola-

raq Azərbaycan Respublikasının Prezidenti cənab İlham 

Əliyev Milli Məclisə bir məktubla 47 qanun layihəsi təq-

dim etmişdir. Göründüyü kimi, qanun layihələri mahiy-

yətcə bir-birinə yaxındır. Odur ki, mən təklif edirəm, 

layihələrə baxmış hər bir komitə öz təqdimatını etsin, biz 

hər təqdimatdan sonra müvafiq layihələrin müzakirəsini 

aparaq, axırda isə səsvermələri keçirək. Onu da qeyd edim 

ki, qanun layihələri birinci oxunuşda müzakirə ediləcək, 

ona görə də hamınızdan xahiş edirəm, çıxışlarınızda birin-

ci oxunuşun tələblərini nəzərə alasınız.  

Beləliklə, biz indi qanunlar paketinin müzakirəsinə gün-

dəliyin 4-cü məsələsi ilə başlayırıq. Bu məsələ “Dini etiqad 

azadlığı haqqında” Qanunda dəyişiklik edilməsi barədə 

qanun layihəsidir. Məsələyə dair məlumat vermək üçün mən 

İctimai birliklər və dini qurumlar komitəsinin üzvü hörmətli 

Azər Badamova söz verirəm. Azər müəllim, buyurun.  

A.Badamov, Milli Məclisin İctimai birliklər və dini 

qurumlar komitəsinin üzvü.  

Çox sağ olun. Hörmətli Sahibə xanım, hörmətli həm-

karlar, “Dini etiqad azadlığı haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi Azərbaycan Res-

publikası Prezidentinin 2020-ci il 27 fevral tarixli Sə-

rəncamı ilə təsdiq edilmiş “Açıq hökumətin təşviqinə dair 

2020–2022-ci illər üçün Milli Fəaliyyət Planı”nın 4.2-ci 

bəndinə əsasən hazırlanmışdır. Milli Fəaliyyət Planının 

4.2-ci bəndində təsbit olunmuşdur ki, dövlət xidmətinin 

göstərilməsi üçün zəruri olan sənəd və məlumat digər 

dövlət qurumunda mövcud olduğu halda həmin sənədin və 

məlumatın vətəndaşdan tələb edilmədən elektron informa-

siya sistemi vasitəsi ilə müvafiq dövlət qurumundan alın-

masının təmin edilməsi üçün bu prinsipin sahəvi, normativ 

hüquqi aktlarda tətbiq edilməsi, habelə bu prinsipə əsas-

lanan elektron xidmətlərin sayının artırılması təmin edil-

məlidir.  

Hörmətli həmkarlar, qanun layihəsində təqdim olunmuş 

dəyişiklik və Milli Fəaliyyət Planına uyğun olaraq, bu 

Qanunun 12-ci maddəsinin ikinci və üçüncü hissələrində 

nəzərdə tutulan sənədlərin və ya məlumatların Elektron 

Hökumət İnformasiya Sistemi vasitəsi ilə müvafiq dövlət 

orqanından əldə edilməsi mümkün olduqda, həmin sə-

nədlər və ya məlumatlar dini qurumdan tələb edilmir. Belə 

sənədlərin və ya məlumatların Elektron Hökumət İnforma-

siya Sistemi vasitəsi ilə əldə edilməsi mümkün olmadığı 

hallarda onların təqdim edilməsi dini qurumun razılığı ilə 

sorğu əsasında müvafiq dövlət orqanından tələb olunur və 

ya dini qurum tərəfindən təmin edilir.  

Qanun layihəsinin qəbulu vətəndaşların sənəd və ya 

məlumatın toplanması və ya təqdim edilməsi ilə bağlı 

problemlərinin aradan qaldırılmasına və vaxt itkisinin 

azaldılmasına, bu əsasda vətəndaş məmnunluğunun artırıl-

masına, habelə ölkədə elektron informasiya sisteminin 

funksionallığının daha da yüksəlməsinə və qurumlararası 

elektron inteqrasiyanın güclənməsinə xidmət edəcəkdir. 

Hörmətli həmkarlarımdan qanun layihəsindəki dəyişiklik-

ləri dəstəkləmələrini xahiş edirəm.  

Sədrlik edən. Azər müəllim, çox sağ olun.  

Hörmətli həmkarlar, 12 nəfər yazılıb. Bu məsələ ilə 

bağlı yazılmısınız?  

Yerdən. (Eşidilmir.)  

Sədrlik edən.Ümumi? Biz danışdıq ki, hər bir komitə 

öz çıxışını etsin, sonra isə ümumi müzakirəyə keçərik. 

Ona görə biz hələlik növbəti məsələyə keçirik.  

İndi Tahir müəllim, mən Sizə söz verəcəyəm. Tahir 

müəllim, xahiş edirəm, 5-ci məsələdən başlayaraq, 22-ci 

məsələ də daxil olmaqla, bunlar sizin komitənin 

məsələləridir. Xahiş edirəm, bu məsələlərlə bağlı ümumi 

bir məlumat verin. Ümumi deyəndə hər bir məsələ ilə 

bağlı, xahiş edirəm, bu məsələ, ya da digər məsələ olsun. 

Buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun. Hörmətli xanım sədr, hörmətli həm-

karlar. Hörmətli xanım sədr, Sizin də qeyd etdiyiniz kimi, 

5-ci məsələdən başlayaraq 22-ci məsələyə qədər, – bu, 18 

qanun layihəsi edir, – ümumi paket halında, demək olar ki, 

bir-birinə oxşar halda dəyişikliyin qanunlarda əks olun-

masını ehtiva edir. Məsələnin mahiyyəti barədə hörmətli 

həmkarım Azər Badamov xeyli informasiya verdi. Amma 

icazənizlə, mən məsələnin bir az digər aspektdən bəzi 

cəhətlərinə toxunmaq istəyərdim.  

İlk öncə qeyd edim ki, bu gün siyahıda olan qanun 

layihələrində 33-cü qanun layihəsi olan “İnzibati icraat 

haqqında” Qanunda bu məsələlərin icra olunması ilə bağlı 

əlavə məlumatlar öz əksini tapmışdır. Mən düşünürəm ki, 

33-cü məsələ barədə daha geniş informasiya veriləcəkdir. 

Amma iki mühüm məqamı diqqətinizə çatdırmaq istərdim.  

“İnzibati icraat haqqında” Qanuna görə elektron infor-

masiya sistemi vasitəsi ilə mübadilə edilən məlumatlara 

bir şərt qoyulub. Şərt də bundan ibarətdir ki, həmin sənəd-

lər elektron sənəd formatında olmalıdır. Yəni “Elektron 

imza və elektron sənəd haqqında” Qanuna görə elektron 

imza ilə imzalanmış sənədlərə elektron sənədlər deyilir. 

Məhz elektron imza ilə imzalanması ötürülən məlumatla-

rın mötəbərliyini və hüquqi cəhətdən əsaslı olmağını ehti-

va edir.  

İkinci mühüm məsələ ondan ibarətdir ki, qanunda, de-

mək olar, hər yerdə qanunla siyahısı müəyyən olunmuş sə-

nədlərdən söhbət gedir. Yəni ərizəçidən heç bir əlavə 

sənəd istənilə bilməz. Sahəvi qanunlarda müəyyən olun-

muş siyahı üzrə ərizəyə əlavə olunmalı olan sənədlərin 

siyahısının elektron informasiya sistemi vasitəsi ilə ötürül-

məsi nəzərdə tutulur.  

Hörmətli xanım sədr, bizim komitəmiz tərəfindən bu 

qanun layihəsinin icrası ilə bağlı geniş təhlillər aparıl-

mışdır. Mən fürsətdən istifadə edərək, bu təhlil zamanı 

bizə dəstək olmuş Milli Məclisin Aparatına, eyni zaman-

da, müvafiq icra orqanlarına təşəkkürümü bildirmək istə-

yirəm. Çünki bizi maraqlandıran əsas məsələlərdən biri bu 

dərəcədə böyük bir paket idi ki, bu münasibətlərdə yeni 

bir fəlsəfi dövrün başlanğıcı deməkdir. Elektron münasi-

bətlər, elektron hökumət bizim öyrəşdiyimiz və vərdiş 

etdiyimiz klassik hökumətin tamamilə başqa bir forması, 

yəni virtual formada qurulması deməkdir. Burada münasi-

bətlərin tənzimlənməsi, gələcəkdə yarana bilən hər hansı 

mübahisələrdə, məhkəmə işlərində hansı sənədlərə istinad 

edilməsi bizim əsas diqqət mərkəzimizdə olmuşdur. Tərə-

fimizdən bir neçə məsələ müəyyən edilmişdir. Mən dü-

şünürəm ki, bunu diqqətinizə çatdırmaq faydalı olardı.  

Birinci məsələ nədən ibarətdir? Birincisi, aparılan təh-

lillər göstərmişdir ki, daxil olmuş paketdən əlavə digər 

xeyli qanunlarda da dəyişiklik edilməsinə ehtiyac yarana-

caqdır. Çünki bu qanunlarda edilən dəyişiklik artıq sahəvi 

və bunun icrası ilə bağlı yeni digər qanunlarda da də-

yişikliyə böyük bir ehtiyac yaratmışdır. Mən sizə bir fakt 

deyim. Qanunda yazılır ki, ərizəyə əlavə edilməli olan 

qanunla müəyyən olunmuş sənədlər siyahısı Elektron 

Hökumət İnformasiya Sistemi vasitəsi ilə əldə edilməlidir. 

Amma biz sahəvi qanunlara baxdığımız zaman həmin 

sənədlərin siyahısında göstərilən sənədlər daha çox kağız 

sənədlərə uyğundur. Məsələn, qanuna görə ərizəyə əlavə 

olunan sənədlərin biri şəxsiyyət vəsiqəsinin surətidir. 

Şəxsiyyət vəsiqəsinin surəti, elektron sənəd anlamında 

belə bir anlayış mövcud deyildir. O istənilən halda Elek-

tron Hökumət İnformasiya Sistemi vasitəsi ilə əldə edilə 

bilməz. Ona görə biz düşünürük ki, bu paketdən sonra 

ikinci bir paket olaraq sahəvi qanunlarda tələb olunan 

sənədlərin siyahısında elektron sənəd formatı da hökmən 

əlavə olunmalıdır.  

İkinci mühüm məsələ ondan ibarətdir ki, möhtərəm 

cənab Prezidentin 2018-ci il tarixli Fərmanı ilə Azərbay-

canda “Dövlət informasiya ehtiyatları və sistemlərinin 

formalaşdırılması, aparılması, inteqrasiyası və arxivləş-

dirilməsi Qaydaları” müəyyən olunmuş və bu qaydalarda 

iki mühüm tapşırıq verilmişdir. Onlardan biri Elektron 

Hökumət İnformasiya Sisteminin Əsasnaməsinin təsdiq 

olunması, ikincisi isə dövlət informasiya sistemlərinin 

reyestrinin yaradılması. Məntiqə görə reyestrə daxil olan 

hər bir dövlət informasiya sistemi mötədil, eyni zamanda, 

hüquqi əhəmiyyət daşıyır. Bu barədə mən müvafiq icra 

hakimiyyəti orqanlarından da xahiş etmək istəyirəm ki, 

hər iki tapşırığın yerinə yetirilməsi üçün lazım olan 

prosedurları sürətləndirsinlər. Çünki qanunun icra olun-

ması üçün hökmən Elektron Hökumət İnformasiya Siste-

minin Əsasnaməsi təsdiq olunmalı və yaradılan reyestrdə 

də məlumatlar tam öz əksini tapmalıdır.  

Nəhayət, sonuncu məsələ. Hörmətli xanım sədr, bu 

məsələ ilə bağlı dünən bizim hörmətli Hüquq siyasəti və 

dövlət quruculuğu komitəsinin sədri Əli müəllimlə də 

geniş müzakirəmiz oldu. Mən fürsətdən istifadə edib, mü-

zakirənin ictimai olmasını əsas tutaraq bu gün, bütöv-

lükdə, həm Elm və Təhsil Nazirliyinə, həm də bizim 

universitetlərə müraciət etmək istəyirəm. Aparılan bütün 

təcrübələr və təhlillər göstərir ki, müvafiq sahənin tənzim-

lənməsi üçün Azərbaycanda İT sahəsini bilən hüquqşünas-

lara geniş ehtiyac vardır. Məhz münasibətlərin artıq elek-

tron hökumət formatına keçməsi bizim xüsusən də 

elektron sahədə münasibətləri tənzimləyə bilən, informasi-

ya texnologiyaları sahəsində daha çox təcrübəsi olan 

hüquqşünaslara həm qanunyaratma mexanizmlərində, həm 

qanun normalarında, həm münasibətlərin tənzimlənməsin-

də, həm də məhkəmə işlərində geniş ehtiyacımız olacaq. 

Mən çox istərdim ki, Azərbaycanda hüquq sahəsində ixti-

saslarda kurikulumun yazılmasında və yeni ixtisasların 

müəyyən olunmasında bu xahiş nəzərə alınsın. Nəzərə 

alsaq ki, Azərbaycan olaraq regionda texnologiyalardan 

istifadə edərək qalib gəlmiş bir ölkəyik, bizim müzəffər 

Ali Baş Komandan Azərbaycanın qarşısında yeni liderlik 

missiyası qoyub. Mən düşünürəm ki, bu missiyanın yerinə 

yetirilməsində biz texnologiyaları bütün qabaqcıl sahələr-

də tətbiq etməklə yanaşı, həm də bu sahədə ixtisaslı 

kadrların hazırlanmasına və münasibətlərin tənzimlənmə-

sinə geniş fikir verməliyik.  

Qanunun fəlsəfəsi kifayət qədər böyükdür. Azərbaycan 

bu sahədə çox böyük bir addım atır. Mən düşünürəm ki, 

bu qanunların qəbul edilməsi ilə Azərbaycanda elektron 

hökumət və dövlət–vətəndaş münasibətlərinin inkişafında 

çox böyük bir mərhələnin başlanmasının biz şahidi ola-

cağıq. Həmkarlarımdan bu layihələri dəstəkləməyi xahiş 

edirəm. Mən düşünürəm ki, bundan əlavə qəbul olunacaq 

qanunlar da bu münasibətlərin daha dəqiq yerinə yetiril-

məsinə böyük dəstək olacaq. Çox sağ olun.  

Sədrlik edən. Çox sağ olun, Tahir müəllim. Ətraflı mə-

lumat verdiniz və sonuncu verdiyiniz məlumat 22-ci mə-

sələyə aid idi.  

İndi isə biz gündəliyin 23-cü məsələsinə keçirik. Bu, 

“Azərbaycan Respublikası vətəndaşının şəxsiyyət vəsiqəsi 

haqqında” Qanunda dəyişiklik edilməsi barədə qanun 

layihəsidir. Hörmətli həmkarlar, bu layihəyə və sonrakı 15 

məsələyə, yəni 38-ci məsələ daxil olmaqla Hüquq siyasəti 

və dövlət quruculuğu komitəsində baxılmışdır. Qanun 

layihələrinə dair məlumat vermək üçün mən komitənin 

üzvü hörmətli Kamal Cəfərova söz verirəm. Kamal 

müəllim, xahiş edirəm, bu layihələr haqqında ümumi bir 

məlumat verin. Buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.   

Çox sağ olun, hörmətli xanım sədr. Əslində, həm Azər 

müəllim, həm də Tahir müəllim qeyd etdilər ki, bizə 

göndərilən bu qanun layihələri və qanunvericilik paketi 

cənab Prezidentin 2020-ci il 27 fevral tarixli Sərəncamı ilə 

təsdiq edilmiş “Açıq hökumətin təşviqinə dair 2020–2022-ci 

illər üçün Milli Fəaliyyət Planı”nın 4.2-ci bəndinin icrası 

məqsədi ilə hazırlanıb. Bu bəndin əsas mahiyyəti və cari 

vəziyyət ondan ibarətdir ki, vətəndaşlar dövlət xidmət-

lərini alarkən onlardan qanunvericiliklə müəyyən olunmuş 

sənədlər və ya məlumatlar tələb olunur. Ancaq həmin 

tələb olunan sənəd və məlumatların əksəriyyəti hazırda 

Elektron Hökumət İnformasiya Sistemində mövcuddur. 

Bu məlumatların Elektron Hökumət İnformasiya Siste-

mində mövcud olmasına baxmayaraq, həmin sənəd və 

məlumatlar kağız formasında vətəndaşlardan tələb olunur. 

Bu isə vaxt və resurs itkisinə səbəb olur.  

Bu problemin əsas səbəbi isə, – düzdür, Tahir müəllim 

qeyd etdi, hazırda “İnzibati icraat haqqında” Qanunda var, 

– ancaq bu məsələnin tam səmərəli icra olunmamasının 

səbəbi dövlət orqanları arasında elektron sənəd dövriyyə-

sinin mübadiləsinin sahəvi qanunvericilikdə, qanunlarda 

təsbit olunmaması idi. Məhz bununla da biz bu sənəd 

dövriyyəsinin, elektron sənəd mübadiləsinin sahəvi qanun-

vericilikdə, qanunlarda təsbit edilməsinə çalışacağıq. Bu-

nunla Azərbaycan Prezidenti cənab İlham Əliyev tərəfin-

dən bizim müzakirəmizə təqdim edilən qanun layihələri 

dövlət xidmətlərinin göstərilməsində səmərəliliyin artırıl-

ması, vaxt və resurs itkisinin qarşısının alınması, o cümlə-

dən vətəndaş məmnunluğunun artırılması məqsədi ilə 

təqdim edilibdir. Qanun layihələrinin əsas məqsədi barədə 

mən, sadəcə, bir neçəsini deyəcəyəm. Misal üçün, şəxsiy-

yət vəsiqəsi, ümumvətəndaşlıq pasportu, sürücülük vəsi-

qəsi, yaşayış yeri haqqında arayış, tikintiyə icazə, tikinti 

obyektinin istismarına icazə verilməsi və müxtəlif dövlət 

xidmətləri üçün tələb olunan sənədlər və ya məlumatlar 

müvafiq xidməti göstərən dövlət orqanının özü tərəfindən 

Elektron Hökumət İnformasiya Sistemindən əldə ediləcək. 

Yəni bir dövlət orqanı vətəndaşa xidmət göstərərkən tələb 

olunan sənədləri özü həmin informasiya sistemindən 

götürəcək. Əgər dövlət orqanının həmin məlumata və ya 

sənədə çıxışı yoxdursa, vətəndaşın razılığı əsasında, sorğu 

əsasında yenə də özü həmin məlumatları Elektron Höku-

mət İnformasiya Sistemindən əldə edəcəkdir.  

Əziz həmkarlar, bu qanun layihələri dövlət xidmətləri-

nin göstərilməsində həyata keçirilmiş islahatların davam-

lılığını və tamlığını təmin edəcək. Bu qanun layihələri 

elektron hökumət infrastrukturunun göstərilən xidmətləri-

nin Azərbaycan brendi olan “ASAN xidmət” modelinə 

uyğunlaşdırılmasıdır. “ASAN-2” konsepsiyasının mühüm 

komponentidir. Ona görə də qeyd edilənləri nəzərə alaraq, 

hər birinizi qanun layihələrinin lehinə səs verməyə dəvət 

edirəm. Çox sağ olun.  

Sədrlik edən. Çox sağ olun, Kamal müəllim.  

Hörmətli həmkarlar,  gündəliyin 39-cu və 40-cı məsələ-

lərinə keçirik. 39-cu məsələ “Seleksiya nailiyyətləri haq-

qında” Qanunda, gündəliyin 40-cı məsələsi isə “Torpaq 

icarəsi haqqında” Qanunda dəyişiklik edilməsi barədə qa-

nun layihələridir. Bu 2 məsələyə dair məlumat vermək 

üçün mən Aqrar siyasət komitəsinin sədri hörmətli Tahir 

müəllim Rzayevə söz verirəm.  Tahir müəllim, buyurun.  

T.Rzayev, Milli Məclisin  Aqrar siyasət komitəsinin 

sədri.  

Çox sağ olun, hörmətli sədr. Mən də burada çıxış edən 

deputat həmkarlarımın verdikləri arayışı müsbət hesab 

edirəm. Əlbəttə, çox yaxşı haldır ki, bu dəyişikliklər bila-

vasitə vətəndaşların rahatlığına, eləcə də o sənədlərin vax-

tında toplanmasına və bəzi sənədlərin, məlumatların əldə 

edilməsi ilə əlaqədar problemlərin aradan qaldırılmasına 

xidmət edir.   

Bu qanunlardakı dəyişikliyin də mahiyyəti əvvəlki qa-

nunlarla eynidir. İstər seleksiya, istərsə də torpaq icarəsi 

ilə bağlı patent almaq və ya torpaqların icarəyə verilməsi 

ilə əlaqədar zəruri olan sənədlərin Elektron Hökumət İn-



 564 

formasiya Sistemi vasitəsi ilə müvafiq dövlət orqanların-

dan əldə etmək mümkün olduqda, həmin sənəd ərizəçidən 

tələb edilməyəcək. Belə sənədlərin Elektron Hökumət 

İnformasiya Sistemi vasitəsi ilə əldə edilməsi mümkün 

olmadığı hallarda, onların təqdim edilməsi ərizəçinin 

razılığı ilə sorğu əsasında müvafiq dövlət orqanlarından 

tələb olunur və ya ərizəçi tərəfindən təmin edilir. Əlbəttə ki, 

bu müsbət qarşılanmalıdır. Mən deputat həmkarlarımdan bu 

dəyişikliklərə səs vermələrini xahiş edirəm.  Sağ olun.  

Sədrlik edən. Çox sağ olun, Tahir müəllim.  

Hörmətli həmkarlar,  növbəti 3 məsələyə, yəni 41-ci, 

42-ci və 43-cü məsələlərə Müdafiə, təhlükəsizlik və kor-

rupsiya ilə mübarizə komitəsində baxılmışdır. Ona görə də 

mən komitənin sədri hörmətli Ziyafət müəllim Əsgərova 

söz verirəm. Ziyafət müəllim, xahiş edirəm, 3 qanun layi-

həsi barədə ümumi bir məlumat verin. Buyurun. 

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun. Hörmətli xanım sədr, hörmətli həmkar-

lar. Hər 3 qanun layihəsində edilən dəyişikliklərin mahiy-

yəti, demək olar ki, eynidir. Hörmətli xanım sədr, Siz artıq 

qeyd etdiniz, cənab Prezidentin 2020-ci il 27 fevral tarixli 

Sərəncamı ilə təsdiq edilmiş “Açıq hökumətin təşviqinə 

dair 2020–2022-ci illər üçün Milli Fəaliyyət Planı” təsdiq 

olunub və həmin planın 4.2-ci bəndinə əsasən bu qanun 

layihələri, bu dəyişikliklər hazırlanmışdır. Hesab edirəm 

ki, hər 3 qanun layihəsinin qəbulu vətəndaşların sənəd və 

məlumatların toplanması, təqdim edilməsi ilə bağlı 

problemlərinin aradan qaldırılmasına və vaxt itkisinin 

azalmasına, bu əsasda vətəndaş məmnunluğunun artırıl-

masına, habelə ölkədə Elektron Hökumət İnformasiya Sis-

teminin funksionallığının daha da yüksəldilməsinə və 

qurumlararası elektron inteqrasiyanın gücləndirilməsinə 

xidmət edəcəkdir. Ona görə də bütün həmkarlarımdan 

qanun layihələrinə dəstək olmağı və səs vermələrini xahiş 

edirəm. Təşəkkür edirəm.  

Sədrlik edən. Çox sağ olun, Ziyafət müəllim.  

Hörmətli həmkarlar,  gündəliyin 44-cü məsələsi “Ətraf 

mühitin mühafizəsi haqqında” Qanunda dəyişiklik edil-

məsi barədə qanun layihəsidir. Məsələyə dair məlumat 

vermək üçün mən Təbii ehtiyatlar, energetika və ekologi-

ya komitəsinin üzvü hörmətli Fatma xanım Yıldırıma söz 

verirəm. Fatma xanım, buyurun.    

F.Yıldırım, Milli Məclisin Təbii ehtiyatlar, energetika 

və ekologiya komitəsinin üzvü. 

Təşəkkür edirəm, hörmətli Sahibə xanım. Hörmətli 

millət vəkilləri, bu qanun layihəsi də mahiyyətcə eynidir. 

Qeyd etmək istəyirəm ki, “Ətraf mühitin mühafizəsi 

haqqında” Azərbaycan Respublikasının Qanununun 52-ci 

maddəsində dövlət ekoloji ekspertizasına dair tələblər 

normasında nəzərdə tutulan dəyişikliklərlə bağlı sizə təq-

dim olunan qanun layihəsi Azərbaycan Respublikası Pre-

zidentinin 2020-ci ildə 1859 nömrəli Sərəncamı ilə təsdiq 

edilmiş “Açıq hökumətin təşviqinə dair 2020–2022-ci illər 

üçün Milli Fəaliyyət Planı”nın 4.2-ci bəndinə əsasən   ha-

zırlanmışdır.  

Milli Fəaliyyət Planının 4.2-ci bəndində təsdiq olunmuş 

dövlət xidmətinin göstərilməsi üçün zəruri olan sənəd və 

ya məlumat digər dövlət qurumunda mövcud olduğu 

halda, həmin sənədin və ya məlumatın vətəndaşdan tələb 

edilmədən Elektron Hökumət İnformasiya Sistemi vasitəsi 

ilə müvafiq dövlət qurumundan alınmasının təmin edil-

məsi üçün bu prinsipin sahəvi normativ hüquqi aktlarda 

təsbit edilməsi, habelə bu prinsipə əsaslanan elektron 

xidmətlərin sayının artırılması təmin edilməlidir.  

Qanun layihəsinin qəbulu vətəndaşların sənəd və ya 

məlumatların toplanması və təqdim edilməsi ilə bağlı 

problemlərinin aradan qaldırılmasına, çevikliyin təmin 

olunmasına, bu əsasda vətəndaş məmnunluğunun artırıl-

masına, habelə ölkədə Elektron Hökumət İnformasiya 

Sisteminin funksionallığının daha da yüksəldilməsinə və 

qurumlararası elektron inteqrasiyanın gücləndirilməsinə 

xidmət edəcəkdir. 

Qanun layihəsinin əhəmiyyətini nəzərə alaraq, hörmətli 

həmkarlarımdan lehinə səs vermələrini xahiş edirəm.  

Sədrlik edən. Çox sağ olun, Fatma xanım.  

İndi isə biz növbəti məsələyə keçirik. Bu, 45-ci 

məsələdir, Ailə Məcəlləsində dəyişiklik edilməsi haqqında 

qanun layihəsidir. Layihəni Ailə, qadın və uşaq məsələləri 

komitəsinin sədri hörmətli Hicran xanım Hüseynova 

təqdim edəcək. Hicran xanım, buyurun.  

H.Hüseynova, Milli Məclisin Ailə, qadın və uşaq 

məsələləri komitəsinin sədri. 

Hörmətli xanım sədr, hörmətli həmkarlar, media 

nümayəndələri. Gündəlikdə olan 45-ci məsələ – Azər-

baycan Respublikasının Ailə Məcəlləsində dəyişiklik edil-

məsi haqqında  Azərbaycan Respublikası qanununun layi-

həsi ilə bağlı qeyd etmək istərdim ki, qanun layihəsi Azər-

baycan Respublikası Prezidentinin 2020-ci il 27 fevral 

tarixli Sərəncamı ilə təsdiq edilmiş  “Açıq hökumətin 

təşviqinə dair 2020–2022-ci illər üçün Milli Fəaliyyət 

Planı”nın 4.2-ci bəndinə əsasən hazırlanmışdır. Ailə 

Məcəlləsinin  164-cü maddəsində təklif olunan əlavə və 

dəyişikliklərə görə sənədin Elektron Hökumət İnformasiya 

Sistemi vasitəsi ilə müvafiq dövlət orqanlarından və ya 

qurumdan əldə edilməsi mümkün olduqda, həmin sənədlər 

və ya məlumatlar ərizəçilərdən tələb edilmir. Beləliklə, 

təklif olunan qanun layihəsinin qəbulu vətəndaşların sənəd 

və ya məlumatın toplanması və təqdim edilməsi ilə bağlı 

problemlərinin aradan qaldırılmasına və vaxt itkisinin 

azaldılmasına, bu əsasda vətəndaş məmnunluğunun artırıl-

masına, habelə ölkədə Elektron Hökumət İnformasiya 

Sisteminin funksionallaşdırılmasının daha da yüksəlmə-

sinə və qurumlararası elektron inteqrasiyanın gücləndiril-

məsinə xidmət edəcəkdir. 

Cənab Prezident İlham Əliyevin fərman və sərən-

camlarının, bütün çıxışlarının, müsahibələrinin mahiy-

yətində dayanan əsas məsələlərdən biri şəffaflığın təmin 

olunması, korrupsiyaya qarşı mübarizə tədbirlərinin güc-

lənməsi ilə əldə olunan nəticələrdir. Hər bir ölkənin bütün 

sahələr üzrə inkişafında məmur–vətəndaş münasibətləri 

çox böyük rol oynayır. Həmin münasibətlərdə şəffaflıq, 

məmurların öz fəaliyyətlərində vətəndaş məmnunluğunu 

əsas hədəf kimi müəyyənləşdirməsi həm ölkəmizin da-

yanıqlı inkişafının təminatıdır, həm də sabitliyin güclən-

məsinə xidmət edən vacib amillərdən biridir. 

Ölkə Prezidenti vətəndaşlarla münasibətdə şəffaflığın 

artırılmasını, onlara daha keyfiyyətli, rahat,  müasir  şəkil-

də xidmət göstərilməsini və vətəndaş məmnunluğunun tə-

min olunmasını məmurlar qarşısında ən vacib vəzifələr 

kimi müəyyənləşdirib.  

Yeniliyə, təkmilləşməyə daha çox meyil olan ölkə-

mizdə asan idarəçiliyin tətbiqi sözlə əməl arasında olan 

vəhdətin bariz nümunəsidir. Bu baxımdan Azərbaycan 

Respublikasının Ailə Məcəlləsində dəyişiklik edilməsi 

haqqında qanun layihəsi Milli Məclisin Ailə, qadın və 

uşaq məsələləri komitəsinin sentyabrın 21-də keçirilən 

iclasında birinci oxunuş üçün müzakirə olunaraq qəbul 



 568 

edilmiş və baxılması üçün Milli Məclisin plenar iclasına 

tövsiyə edilmişdir. Ona görə də deputat həmkarlarımı hə-

min dəyişikliyə səs verməyə dəvət edirəm. Çox sağ olun.     

Sədrlik edən. Sağ olun, Hicran xanım.  

Hörmətli həmkarlar, gündəliyin 46-cı məsələsi “Elek-

tron imza və elektron sənəd haqqında” Qanunda dəyişiklik 

edilməsi barədə qanun layihəsidir. Məsələyə dair məlumat 

vermək üçün mən Elm və təhsil komitəsinin sədri hörmətli 

Bəxtiyar Əliyevə söz verirəm. Bəxtiyar müəllim, buyurun.   

B.Əliyev, Milli Məclisin Elm və təhsil komitəsinin 

sədri. 

Təşəkkür edirəm, xanım sədr. Hörmətli deputatlar,  

“Elektron imza, elektron sənəd haqqında” Azərbaycan 

Respublikasının Qanununda dəyişiklik edilməsi barədə 

qanun layihəsində yeni bir maddə, 9.2-1-ci maddə nəzərdə 

tutulur. Bu da mərkəzin qeydiyyata alınması üçün Elek-

tron Hökumət İnformasiya Sistemi vasitəsi ilə müvafiq 

sənədlərin əldə edilməsini nəzərdə tutulur. Bu da iddiaçı-

nın vəziyyətini yaxşılaşdırır. Ona görə də xahiş edirəm, bu 

qanun layihəsinə səs verəsiniz.  

Sədrlik edən. Çox sağ olun, Bəxtiyar müəllim.  

47-ci məsələ “Azərbaycan Respublikasının diplomatik 

nümayəndəliklərində və konsulluqlarında xidmət keçən 

diplomatik xidmət əməkdaşlarının və inzibati-texniki xid-

məti həyata keçirən şəxslərin dövlət icbari şəxsi sığortası 

haqqında” Qanunda dəyişiklik edilməsi barədə qanun la-

yihəsidir. Səməd müəllim, mən Sizdən xahiş edəcəyəm, 

məlumat verin, sizin komitənizdə baxılıb. Buyurun.  

S.Seyidov. Çox sağ olun, xanım sədr. Əslində, həm-

karlar hamısını qeyd etdilər və təkrar etməyə ehtiyac yox-

dur.  Elektron hökumət layihəsi vətəndaşlara ən yüksək 

səviyyədə xidmət edən bir qanun layihəsidir. Təbii, biz 

komitəmizdə bunun lehinə səs vermişik. Xahiş edirəm, 

həmkarlar da öz səslərini versinlər. Sağ olun.  

Sədrlik edən. Çox sağ olun, Səməd müəllim.  

Bizim 3 məsələmiz qalır. Bu, 48-ci, 49-cu və 50-ci 

məsələlərdir. Gündəliyin 48-ci məsələsi “Əmək pensiya-

ları haqqında” Qanunda dəyişiklik edilməsi barədə qanun 

layihəsidir. Həm bu layihəyə, həm də gündəliyin, dediyim 

kimi, 49-cu və 50-ci məsələlərinə, Vüqar müəllim, sizin 

komitənizdə baxılıb. Yəni sizin deyəndə, Əmək və sosial 

siyasət komitəsində baxılıb. Mən hörmətli Vüqar Bayra-

movdan xahiş edirəm, məlumat versin. Buyurun, Vüqar 

müəllim.  

V.Bayramov, Milli Məclisin Əmək və sosial siyasət 

komitəsinin üzvü. 

Çox təşəkkür edirəm, hörmətli xanım sədr. Hörmətli 

həmkarlarımız artıq qeyd edilən dəyişikliklərlə bağlı 

ətraflı məlumat verdilər. O baxımdan, təbii, mən xüsusi ilə 

qeyd etmək istərdim ki, bu dəyişikliklər sosial xidmətlərə 

əlçatanlığın artırılması baxımından çox vacibdir. Nəzərə 

alsaq ki, həm 48-ci, həm 49-cu, həm də 50-ci məsələlər, 

yəni “Əmək pensiyaları haqqında” Qanunda, “Sosial müavi-

nətlər haqqında” Qanunda və “Sosial xidmətlər haqqında” 

Qanunda dəyişikliklər daha çox həssas vətəndaş qrup-

larımızın sosial təminatının gücləndirilməsi məqsədi da-

şıyır. O baxımdan bu istiqamətdə elektron xidmətlərdən 

daha çox istifadə edilməsinə imkan verəcək ki, vətəndaş-

larımızın sosial xidmətlərinə əlçatanlığını artırmaqla ya-

naşı, həm də sosial təminatının daha  qısa zamanda güc-

ləndirilməsinə və bu istiqamətdə islahatların davam etdi-

rilməsinə nail olmaq mümkün olsun. O baxımdan hər 3 

məsələ həm açıq hökumətin təşviq edilməsi baxımdan, 

həm də sosial təminatın gücləndirilməsi və həssas qrup-

larımızın təminatı və onların sosial müdafiəsinin genişlən-

dirilməsi baxımından vacib olduğuna görə, hörmətli həm-

karlarımızdan sözügedən 3 məsələnin də təsdiq olun-

masını xahiş edərdim.  

Hörmətli xanım sədr, əgər etiraz etmirsinizsə, mən 

çıxışda birinciyəm, təqdim olunan məsələlərlə bağlı məlu-

matımı artıq çıxış formasında davam etdirim. Təklif edər-

dim ki, 5 dəqiqəyə keçək. Çünki xeyli sayda yazılanları-

mız var.  

Sədrlik edən. Etiraz edən yoxdursa, 5 dəqiqəyə keçək.  

Yerdən. (Eşidilmir.)  

Sədrlik edən. İndi isə çıxışınızı edin. Buyurun.  

V.Bayramov. Hörmətli xanım sədr, hörmətli millət 

vəkilləri.  Təqdim edilən dəyişikliklər həm açıq hökumətin 

təşviq edilməsi, həm də Milli Fəaliyyət Planının icrası 

baxımından çox vacibdir. Nəzərə alsaq ki, Azərbaycan  

açıq hökumətin təşviq edilməsi baxımından öz modelini 

təqdim edir. Söhbət xidmətlərin elektronlaşması, eyni za-

manda, dövlət qurumları arasında elektron inteqrasiya, 

informasiyanın elektron olaraq bölüşdürülməsi sisteminin  

formalaşmasından gedir. O baxımdan bu gün bizim müza-

kirə etdiyimiz 47 məsələ konseptual olaraq Azərbaycanda 

açıq hökumət fəaliyyətinin təşviq edilməsinə imkan verə-

cək. Bu baxımdan, təbii, nəzərə alsaq ki, açıq hökumətin  

təşviq edilməsi müasir çağırışlar baxımından çox vacibdir 

və eyni zamanda, açıq hökumətlə bağlı xüsusi beynəlxalq 

platformalar var. Azərbaycan da həmin platformalarla əmək-

daşlıq edir. Bu baxımdan bu, təbii ki,  ölkəmizdə açıq 

hökumətin daha geniş miqyasda   təşviqinə imkan verəcək.  

Digər konseptual məsələ məhz Milli Fəaliyyət Planının 

icrası ilə bağlıdır. Kifayət qədər çoxlu sayda qanun-

vericilik aktında dəyişikliyin edilməsi həm də bu sahədə 

siyasi iradəni bir daha nümayiş etdirir. Bir daha təsdiq edir 

ki, Azərbaycanda açıq hökumətlə bağlı Milli Fəaliyyət 

Planının icrası və icrasına uyğun olaraq, elektron xidmət-

lərdən daha çox istifadə edilməsi prioritetdir. Bu kontekst-

dən, təbii ki, dəyişikliklər, eyni zamanda, 2020–2022-ci 

illəri əhatə edən Milli Fəaliyyət Planının daha uğurla icra 

edilməsi, fərqli xidmətlər üzrə şəffaflığın və hesabatlılığın 

güclənməsinə imkan verəcək. Çünki nəticə etibarı ilə əgər 

xidmətlər elektronlaşırsa, vətəndaşlarımız elektron müra-

ciət imkanları qazanırsa, vətəndaşlarımızdan sənədlər, bir 

sıra hallarda, xüsusi ilə elektron sənədlər tələb olunmursa, 

bu, təbii, imkan verəcək ki, bir tərəfdən, vaxta qənaət 

etmək mümkün olsun, digər tərəfdən, prosedurların sayı-

nın azaldılması baxımından vacibdir. Bu da yalnız vətən-

daş məmnunluğunun artırılması deyil, həm də çox fərqli 

dövlət xidmətlərində şəffaflığın və hesabatlığın artmasına 

imkan verəcək. Çünki elektron xidmətlərin dairəsinin ge-

nişləndirilməsi həm dövlət qurumlarının daha da hesabatlı 

olmasına, həm də dövlət qurumları ilə vətəndaş arasındakı 

birbaşa münasibətlərin minimumlaşdırılmasına imkan verə-

cək. Təbii ki, bu, nəticədə Azərbaycan Prezidenti cənab 

İlham Əliyevin müəyyənləşdirdiyi siyasətə uyğun olaraq, 

şəffaflığın daha da gücləndirilməsinə şərait yaradacaq. 

Eyni zamanda, təbii ki, dəyişikliklər qurumlar arasında 

məlumat inteqrasiyasını gücləndirəcək. Çünki nəticə 

etibarı ilə bu, artıq məlumatların fərqli dövlət qurumları 

arasında bölüşdürülməsi və inteqrasiyası deməkdir. Dövlət 

qurumu artıq vətəndaş müraciət edən zaman hər hansı 

məlumatı əldə etmək üçün elektron hökumət portalına 

daxil olmaqla inteqrasiya olunmuş elektron məlumatı əldə 

edib, təbii ki, vətəndaşı məlumatlandırmaq, həmin məlu-

matdan istifadə etmək imkanı qazanacaq. 

Birinci oxunuşun tələblərinə uyğun olaraq, mən 2 

konseptual təklifi təqdim etmək istərdim. Təbii ki, öncə də 

qeyd etdiyimiz kimi, dəyişikliklər kifayət qədər aktualdır 

və müasir iqtisadi siyasətin istiqamətlərinə və müasir 

çağırışlara uyğun, prioritetləşmiş dəyişikliklərdir. Nəzərə 

alsaq ki, elektron xidmətlərdən istifadə Azərbaycan üçün 

prioritetdir, o baxımdan daha məqsədəuyğun olardı ki, 

ümumiyyətlə, məlumatların və sənədlərin elektronlaşması 

ilə bağlı da məhz Milli Fəaliyyət Planında konkret olaraq 

zamanların müəyyənləşdirilməsi və bütövlükdə, sənəd-

lərin, xüsusi ilə vətəndaşlar üçün vacib olan sənədlərin 

daha tez elektron hökumət portalına daxil edilməsinə nail 

olmaq mümkün olsun. Bu, təbii ki, bu gün bizim 

dəstəklədiyimiz dəyişikliklərin daha geniş miqyasda tətbiq 

edilməsinə və vətəndaşların məlumatlarının daha çox 

elektronlaşmasına gətirib çıxara bilər.    

İkinci mühüm məqam, bu gün “Elektron hökumət” 

fəaliyyəti çərçivəsində inkişaf etmiş ölkələrdə tətbiq 

edilən prinsiplərdən və meyarlardan biridir. Bu elektron 

məlumatı əldə edən, dövlət tərəfindən istifadə edilən za-

man elektron məlumat sahibinə, yəni vətəndaşa və ya şir-

kətə öncədən məlumatın verilməsi. Yəni vətəndaşa öncə-

dən məlumat verildikdən sonra onun elektron məlumatının 

dövlət qurumları arasında bölüşdürülməsi və təqdim 

edilməsi daha məqsədəuyğun olar. Bu həm də məlumatın 

özünün şəffaflığı, hesabatlığı baxımından çox vacibdir.  

Bütövlükdə, qeyd etdiyim kimi, dəyişikliklər həm 

şəffaflığın, həm də hesabatlığın gücləndirilməsinə imkan 

verəcək. Nəticə etibarı ilə bu, bir daha təsdiq edir ki, Azər-

baycan bu sahədə, xüsusi ilə elektron hökumətin inkişafı 

ilə bağlı yeni yanaşmaları tətbiq etməkdədir. Çox təşəkkür 

edirəm.  

Sədrlik edən. Sağ olun.  

Siyavuş Novruzov. Siyavuş müəllim, buyurun.  

S.Novruzov. Təşəkkür edirəm. Hörmətli xanım sədr, 

hörmətli deputatlar. Mən də bütün təqdim olunan layihə-

ləri dəstəkləyirəm. Hesab edirəm ki, vacib olan addım-

lardır. Bütün sahələr üzrə məruzəçilər məruzələrini etdilər. 

“Dini etiqad azadlığı haqqında” Qanunda dəyişikliklə 

bağlı təqdim olunan layihə də vacibdir. Mən hesab edirəm 

ki, bir şey yaddan çıxıb, gələcəkdə buraya bələdiyyələrin 

fəaliyyətinə aid qanunun da daxil edilməsi vacibdir. 

Gələcəkdə yerli özünüidarəetmə  sistemini də bura daxil 

etmək lazımdır. “Elektron hökumət” konsepsiyasına dini 

qurumlar və Azərbaycanda qeydiyyatdan keçmiş dini cə-

rəyanların qatılması da xüsusi haldır, şəffaflığın tam təmin 

olunması üçün atılan bir addımdır.  

Azərbaycan tolerant bir ölkədir. Azərbaycanda bütün 

dinlər üçün azad şərait yaradılıbdır. Qeydiyyatdan keçən 

dini qurumların fəaliyyət göstərmələri üçün dövlət tərəfin-

dən hərtərəfli dəstək var. Ölkə Prezidenti tərəfindən daim 

diqqət göstərilir, hər birinə bərabər şəkildə vəsait ayrılır, o 

cümlədən hörmətli Birinci vitse-prezident Mehriban 

xanım Əliyeva  tərəfindən mütəmadi olaraq bu strukturla-

ra diqqət göstərilir. Azərbaycanda çoxlu sayda dinlərarası, 

mədəniyyətlərarası konfranslar keçirilir. Dünya ölkələrin-

dən gələn din xadimləri iştirak edirlər, həmçinin Azərbay-

candan kənarda da Heydər Əliyev Fondu tərəfindən bu 

addımlar atılır. Azərbaycan nümunəsi dünyada ən yaxşı 

nümunə kimi təqdim olunur. Heç təsadüfi deyil, bilirsiniz, 

bir neçə gündür ki, Azərbaycanda türkdilli ölkələrin dini 

liderlərinin toplantısı keçirilir. Bu da çox vacib amildir və 

vacib bir yenilikdir. Mən hesab edirəm, dünən Şuşada belə 

bir tədbirin keçirilməsi, türkdilli ölkələrin din xadimləri-

nin, dini liderlərinin orada iştirakı, orada bəyanatın qəbul 

olunması yeni bir addımdır. Hesab edirəm ki, bu sahədə 

həmrəyliyin nümayiş olunması həddindən artıq vacib olan 

şərtlərdən biridir. Eyni zamanda, artıq bu prosesləri biz 

davam etdirməliyik. Mən qulaq asdım, Özbəkistanın din 

xadimi tərəfindən irəli sürülən təklif həddindən artıq vacib 

təkliflərdən biridir ki, xüsusi dini mərasimlərin, yəni 

Qurban bayramı günləridir, o cümlədən Ramazan ayıdır, 

Ramazan bayramlarının türkdilli ölkələrdə eyni günə 

salınması  həmrəyliyin göstəricisi olardı və bunu dəstəklə-

yirik. Hesab edirəm ki, bu sahədə addımların atılması 

vacib olardı ki, türkdilli xalqlar artıq birlikdə bütün sahə-

lərdə, bütün fəaliyyətlərdə olduğu kimi, dini sahədə də bu 

addımları həyata keçirsinlər. Təşəkkür edirəm.  

Sədrlik edən. Sağ olun.  

Etibar Əliyev. Buyurun, Etibar müəllim.  

E.Əliyev. Təşəkkür edirəm. Hörmətli xanım sədr, hör-

mətli deputatlar. Hörmətli Sahibə xanımın qeyd etdiyi ki-

mi, bir neçə qanundakı mühüm dəyişiklik ölkədə Elektron 

Hökumət İnformasiya Sisteminin funksionallığının daha 

da yüksəldilməsinə, qurumlararası elektron inteqrasiyanın 

güclənməsinə xidmət edir. Belə bir sual ortaya çıxır. Elek-

tron hökumətin inkişafında işlərimiz necə gedir? Etiraf 

edək ki, yaxşı qanunvericilik bazası formalaşır. Bəs kənar 

qiymətləndirmələr nə deyir? Açıq hökumətin təşviqindən 

danışırıqsa, bütün həqiqətləri bir sərf-nəzər etməliyik.  

Birləşmiş Millətlər Təşkilatı elektron hökumətin inki-

şafı indeksinə görə özünün növbəti reytinq cədvəlini açıq-

layıb. Düşüncəmə görə, bu hesabatla deputatların da tanış-

lığı olduqca vacibdir. Azərbaycan bu il 13 pillə gerilə-

yərək 193 ölkə arasında 83-cü pillədə yer alıb. Reytinq iki 

ildən bir açıqlanır. Ötən reytinqlərdə, 2020-ci və 2018-ci 

illərdə Azərbaycan eyni yerdə, 70-ci pillədə qərarlaşmışdı. 

Görəsən, 13 pillə geriləməyimizin səbəbi nədir? Hesabat 3 

istiqamət – elektron xidmətlər, telekommunikasiya infras-

trukturu və insan kapitalı üzrə dəyərləndirilmə aparılaraq 

hazırlanır. Yəni ölkənin bütün rəqəmsal və elektron mü-

hiti, elektron və mobil xidmətlər, onlara əlçatanlıq, portal-

lar və saytlar, telekommunikasiya və mobil şəbəkə, inter-

net istifadəçiləri, sosial mediadan istifadə, hüquqi baza, 

institusional vəziyyət, rəqəmsal savadlılıq, innovasiyalar 

və ağıllı həllər. Toplam olaraq 3 istiqamət üzrə dəyərlən-

dirilir. Onlar da çoxsaylı alt qruplara ayrılmaqla, çoxsaylı 

parametrlər üzrə qiymətləndirmə aparılır. Beləliklə, istiqa-

mətlər üzrə Azərbaycanın balları aşağıdakı kimi olub.  

Elektron xidmətlər, 100 mümkün baldan 61 bal, tele-

kommunikasiya infrastrukturu 67 bal, insan kapitalı 79 

bal. Hesabatdan görünür ki, bizdə ən zəif vəziyyət elek-

tron xidmətlər istiqaməti üzrə olub. Elektron xidmətlər 

özü də institusional çərçivə, informasiya açıqlığı, elektron 

xidmətlərin göstərilməsi, elektron iştirakçılıq və 

texnologiya alt bloklarına ayrılır. Bu istiqamət araşdırıl-

dıqda görünür ki, bizim ən bərbad vəziyyətimiz elektron 

xidmətlər istiqamətinin alt qrupu olan elektron iştirakçılıq 

indeksi olub. Bu indeks üzrə biz 25 pillə geriləyərək ötən 

ilki 73-cü yerdən 98-ci yerə düşmüşük. Elektron iştirak-

çılıq üzrə hətta elə bəndlər var ki, onların qiymətlən-

dirilməsində Azərbaycan sıfır bal alıb. Hesabatı incələyən-

də görmək olur ki, məhz bu indeks üzrə 2016-cı illə müqa-

yisədə nə az, nə çox, hətta 51 bal geriləmişik.  

Elektron iştirakçılıq deyildikdə, əsasən, vətəndaşların 

dövlət idarəetməsində,  qərarların qəbul edilməsində işti-

rakı, elektron xidmətlər üçün vətəndaş rəylərinin və təklif-

lərinin öyrənilməsi, elektron məsləhətləşmə və elektron 

iştirak üçün effektiv mexanizmlərin yaradılması, açıq mə-

lumat bazalarına əlçatanlıq, ictimai iştirakçılıq, ictimai 

nəzarət proseslərində səmərəli iştirak imkanları nəzərdə 

tutulur. Onlayn şəffaflıq, informasiya açıqlığı, xidmətlərə 

və ictimai informasiyalara əlçatanlıq, texnologiyalar üzrə, 

geniş zolaqlı mobil istifadəçilər üzrə də nəticələr qənaət-

bəxş deyil.  

Yenə sual yaranır. Bəs BMT-nin hesabatı reallığı əks 

etdirirmi və kimdir günahkar? Razılaşmaq olar ki, son za-

manlarda görülən bu işlər, xüsusən də mobil həllər, Ba-

kının rayonları xaric regional elektron xidmətlər, həqiqə-

tən, bu hesabatda nəzərə alınmayıb. Mütəxəssislərin də 

rəyi belədir. Bu gün gündəlikdə təklif olunan qanun layi-

hələrindəki dəyişikliklər də, düşünürəm ki, BMT-nin 

növbəti hesabatında nəzərə alınacaq. Etiraf olunmalıdır ki, 

bu cür qeyri-qənaətbəxş vəziyyətin səbəbi konseptual 

yanaşsaq, əsasən, qurumlararası koordinasiyanın hədsiz 

zəif olmasındadır. Təsəvvür edin ki, iki dövlət qurumun-

dan birində normal data var, amma onu digər dövlət 

qurumu ilə bölüşmək istəmir. Onlarla rəqəmsal arayış var, 

amma heç bir dövlət qurumu onu tanımaq istəmir. Prezi-

dent fərmanı ilə qəbulu nəzərdə tutulan çoxsaylı sənədlər 

nazirliklərdə yatır.  

Vaxtın azlığına görə mənim bu sənədlərin adını sada-

lamaq imkanım yoxdur. Nazirliklərdə rəqəmsallaşma və 

elektron xidmət sahəsində işlər hədsiz ləng gedir. Qurum-

larda ən yaxşı halda rəqəmsal transformasiyaya cavabdeh 

şəxs informasiya texnologiyaları şöbəsinin müdiridir. 

Halbuki o, qonşu şöbənin xidmətini elektrona çevirmək 

üçün razılaşdıra bilmir. Nazirliklərdə elektron xidmət, 

rəqəmsal transformasiya üzrə ən azı müavin səviyyəsində 

məsul şəxslər ayrılmalıdır. Ümumiyyətlə, düşünürəm ki, 

aidiyyəti qurumlar kifayət qədər mötəbər hesab olunan 

BMT-nin bu nəhəng hesabatını ciddi təhlil etməli və 

qiymət verməlidirlər. Cavabdehlərdən hesabat tələb olun-

malıdır. Bütün maraqlı tərəflərə...  

Sədrlik edən. Sağ olun.  

Razi Nurullayev. Buyurun.  

R.Nurullayev. Hörmətli xanım sədr, hörmətli depu-

tatlar. “Sosial müavinətlər haqqında” Qanunun 4-cü,  

“Müavinətlərin növləri” maddəsində “ağır sosial yaşayı-

şına görə” sözlərinin artırılmasını təklif edirəm. Məsələ 

bundadır ki, ünvanlı dövlət sosial yardımı ehtiyaclı kate-

qoriyanı əhatə edə bilmir.  

“Ünvanlı dövlət sosial yardımı haqqında” Qanunu da 

açıq hökumətin tələblərinə uyğunlaşdırmaq çox vacibdir. 

Ümumiyyətlə, “Ünvanlı dövlət sosial yardımı haqqında” 

Qanunun 7.1-ci “sosial yardım məbləği ailənin orta aylıq 

gəliri ilə hər bir ailə üzvü üçün ehtiyac meyarının 

məcmusu arasında yaranan fərq məbləğində hesablanır” 

bəndi birmənalı olaraq ehtiyacı olan ailələrin bu yardımı 

almasını əngəlləyir. Kəskin ehtiyacı olan vətəndaş, ailə 

qonum-qonşunun, qohum-əqrəbanın və icra hakimiyyət-

lərinin bayram günlərində verdiyi ərzaq zənbilləri ilə 

dolanmalı olur. Qalan günləri isə icra hakimiyyətlərinin, 

deputatların və digər dövlət orqanlarının ya qapısını 

döyür, ya da məktub ünvanlayır. O vətəndaşdan, o ailədən 

tələb olunur ki, özü və ailə üzvləri üçün iş yerlərindən al-

dığı əmək haqqı barədə arayış gətirsin. O adam, o ailə iş-

ləyirsə, yardımı nə edir? Bu bəndi antaqonist, humanizm-

dən kənar bir bənd kimi xarakterizə edərdim. Burada bir 

neçə məqam var ki, qanunun bu bəndi dolanışığı olanların 

yardım almasına kömək edir, kəskin ehtiyacı olanların  isə 

almasını heçə endirir. Az-çox ətrafı olan dost-tanışdan 

xahiş edir ki, onları işə götürsünlər. Yəqin ki, vergi fərqini 

ona ödəyir. Yazıq bəndə isə hər kəsə, o cümlədən deputata 

yalvarır ki, onun adını bir idarəyə, bir şirkətə yazdırsın və 

arayış almağına kömək etsin. O yazıq bəndəyə heç kim nə 

iş verir, nə də arayış. Bunu 100 faiz əminliklə deyirəm. 

Nəticə isə acınacaqlıdır. Kəskin kasıblıq həddində olan 

ailə yardım ala bilmir, ətrafı olanlar isə alır. Ona görə də 

vətəndaşlar deyəndə ki, ünvanlı sosial yardımı az-çox 

imkanlılar alır, düz deyirlər. Mən özüm buna əmin olmu-

şam, yardımı kasıblar yox, həqiqətən də, az-çox imkanı 

olanlar alır. Bax, dediyim bu fakta görə.  

Hörmətli deputat həmkarımız, komitə sədri Musa Quli-

yev bu cür məsələlərin ehtiyacı olanların xeyrinə dəyişil-

məsi üçün çalışır. Mən bunu təqdir edirəm. İnanıram, biz 

bu məsələni müzakirə edib aidiyyəti orqanlarla da 

razılaşdıra bilərik, ya bu bəndə düzəliş edək, ya da yeni 

maddə əlavə edək ki, müvafiq icra hakimiyyəti qurumu 

müraciət edən ailənin yaşayış və ehtiyacına uyğun istisna 

qərarlar versin. Yaxud “Sosial müavinətlər haqqında” Qa-

nunla tənzimlənsin. Hər rayonda və kəndlərində 3-4 min 

belə kəskin ehtiyacı olan şəxs var. Onlardan 25-30 faizi 

lap kritik vəziyyətdədir. Digər tərəfdən də, rayonlarda 

ödənişli sosial işlərin miqyası kəskin şəkildə azaldılır və 

onlarca, bəzən yüzlərcə insan xidmətdən azad olunur. 

Qanunda düzəlişlər edək ki, kritik vəziyyətdə olan kasıblar 

dövlətin məhz onlar üçün yaratdığı bu imkandan istifadə 

edə bilsinlər. Təşəkkür edirəm.  

Sədrlik edən. Sağ olun.  

Arzu Nağıyev. Arzu müəllim, buyurun.  

A.Nağıyev. Təşəkkür edirəm, xanım sədr. Mən 4-cü 

məsələ ilə bağlı kiçik bir arayış vermək istəyirəm. Hör-

mətli həmkarlar, hörmətli Sahibə xanım, media nümayən-

dələri. 4-cü məsələdə ən aktual problemlərdən biri məhz 

bu gün dini qurumların qeydiyyatı və müvafiq qanunlar 

çərçivəsində bu proseslərin tənzimlənməsidir. Çünki istər 

dövlət təhlükəsizliyinə, istərsə də ümumi əməliyyat şərai-

tinə təsir edən amillərdən biri məhz bu mövzu ilə bağlıdır. 

Azərbaycan dövləti bu sahədə apardığı siyasəti multikul-

tural, tolerant dəyərlər və əməliyyat şəraitinə nəzarət et-

məklə tam şəkildə həyata keçirə bilir.  

Burada qeyd olunduğu kimi, hazırda məhz Şuşada Türk 

Dövlətləri Təşkilatının dini qurumlarının rəhbərləri şura-

sının yaradılması istiqamətində də ciddi bir tədbir keçirilir. 

Lakin son vaxtlar baş verən bir sıra xoşagəlməz hadisələr 

və bunların arxasında maraqlı dövlətlərin və ya mərkəz-

lərin durması həm qeydiyyatda, həm fəaliyyətdə dövlət 

nəzarətinin həyata keçirilməsinə əsas verir və bunu zəruri 

edir. Yəni birmənalı şəkildə o dini qurumların kimə məx-

sus olması, haradan nəzarət edilməsi məsələsi çox aktual 

bir problemdir. Bu baxımdan istənilən dini əqidəyə, kon-

fessiyaya aid olan qurumlar müasir texnologiyalardan 

istifadə etməklə şəffaf şəkildə daha əlçatan olmalıdırlar. 

Qeyd etmək istərdim ki, fəaliyyət üçün lazım olan sənəd-

lərin də vaxtında və eyni zamanda, geniş auditoriyaya 

çatdırılması üçün Elektron Hökumət İnformasiya Sistemi 

vasitəsi ilə müvafiq dövlət orqanlarından əldə etmək 

mümkün olmalıdır. Təbii ki, müvafiq icra hakimiyyəti 

orqanının müəyyən etdiyi orqana müraciətdə təsis proto-

kolu, nizamnaməsi, habelə “Hüquqi şəxslərin dövlət qey-

diyyatı və dövlət reyestri haqqında” Azərbaycan Respubli-

kasının Qanununda nəzərdə tutulmuş digər sənədlər də öz 

əksini tapmalıdır. Bu, bütün dini icmalara, ziyarətgahlara 

və digərlərinə aiddir.  

Burada Azər müəllim də qeyd etdi, yəni təqdim olunan 

layihənin 12-ci maddəsinin ikinci və üçüncü bəndlərində 

elə sənədlər var, təbii ki, bunun üçün ikinci dəfə müraciət 

etmək və yaxud bunu haradansa tələb etmək lazımdır. 

Bundansa onu artıq Elektron Hökumət İnformasiya 

Sistemi vasitəsi ilə yerləşdiyi məkandan asılı olaraq əldə 

etmək mümkündür. Yəni qeyd etmək istəyirəm ki, bu 

layihədə göstərildiyi kimi, Elektron Hökumət İnformasiya 

Sistemi vasitəsi ilə. 

Ümumiyyətlə, bu layihənin qəbulu həm vətəndaşların, 

həm də dini icmanın qeydiyyatı üçün müraciət edənlərin 

sənəd və ya məlumat toplanması və təqdim edilməsi ilə 

bağlı problemlərini aradan qaldıra bilər və vaxt itkisini də 

azalda bilər. Bu gün tək Bakı şəhərində deyil, eyni 

zamanda, rayonlarda da bir arayışı almaq, təqdim etmək 

üçün çox vaxt gedir. Buna görə də, düşünürəm ki, bu, 

daha asan yolla həyata keçirilə bilər. Bu da, təbii, qeyd 

edildiyi kimi, bir məmnunluq yarada bilər. Həmkarlarımı 

səs verməyə dəvət edirəm.  

Sədrlik edən. Çox sağ olun, Arzu müəllim.  

Emin Hacıyev, buyurun.  

E.Hacıyev. Hörmətli xanım sədr, hörmətli deputatlar. 

Barəsində danışmaq istədiyim qanun layihəsi gündəliyimi-

zin 10-cu məsələsidir. “Avtomobil yolları haqqında” 

qanun layihəsi. Bu qanun layihəsində edilən dəyişikliklər, 

hesab edirəm ki, ölkəmizdə geniş vüsət almış islahatların 

davamıdır. Öncə qeyd edim ki, islahatların müsbət nəticəsi 

deputat seçildiyim Sumqayıt şəhərinin sosial-iqtisadi 

həyatında da özünü göstərir. Lakin yeni imkanların özü də 

yeni çağırışlar doğurur və bütün bunlar insanlarımızın 

daha rahat şəraitdə yaşamasını hədəfləyir.  

Məlum olduğu kimi, Abşeronda urbanizasiyanın yük-

sək səviyyəsi nəticəsində Sumqayıt şəhəri az qala Bakıya 

birləşib. Nəzərə alaq ki, Sumqayıtın məşğul sakinlərinin 

böyük bir hissəsi Bakıda çalışır. Bunun nəticəsidir ki, artıq 

nəinki gur saatlarda, hətta günün istənilən vaxtında Bakı–

Sumqayıt yolunda böyük tıxaclar müşahidə edilir. İnsanlar 

günün mühüm hissəsini yollarda qalır. Hesab edirəm, bu 

problemin səbəblərini təhlil etsək görərik ki, məsələ təkcə 

yol infrastrukturunun mövcud nəqliyyat yükünü götürə 

bilməməsindən, yəni nəqliyyat vasitələrinin çoxluğundan 

qaynaqlanmır. Bu baxımdan bizim ölkəmiz adambaşına 

düşən nəqliyyat vasitələrinə görə də ən öncül sıralarda 

deyil. Mənim fikrimcə, bu sıxlığı tənzimləmək üçün bir 

sıra məsələlərə diqqət yetirmək lazımdır. Təklifim nədən 

ibarətdir?  

Hesab edirəm ki, Abşeronda sərnişindaşımaya yanaş-

mada vahid prinsiplər tətbiq olunmalıdır. Məsələn, Sum-

qayıt–Bakı arasında ictimai nəqliyyatın avtovağzaldan-

avtovağzala prinsipi ilə işləməsindən imtina oluna bilər. 

Hazırkı halda kimsə Sumqayıtın bir mikrorayonunda 

qalırsa, o, Sumqayıt avtovağzalına, oradan avtobusla Bakı 

avtovağzalına gəlməli və əlavə olaraq daha iki marşrutla 

mənzil başına çatmalıdır. Nəticədə bu, vaxt və vəsait 

itkisidir. İctimai nəqliyyatın mövcud vəziyyəti şəxsi 

avtomobilə malik olmağı stimullaşdırır. Mən hesab edirəm 

ki, Sumqayıtın istənilən mikrorayonundan Bakının müx-

təlif nöqtələrinə, məsələn, Bakı Dövlət Universitetinin, 

UNEC-in  yaxınlığına, dəmir yolu vağzalına marşrutlar 

təşkil olunsa, bu, sıxlığın aradan qalxmasına nəinki böyük 

töhfə verər, həm də insanların rahatlığına səbəb olar. 

Bundan başqa, ictimai nəqliyyatdan istifadəni stimullaş-

dırmaq üçün güzəştli kartlar tətbiq edilə, xüsusi ilə bundan 

tələbələr yararlana bilər.   

Bakı–Sumqayıt elektrik qatarında vaqonların sayının 

artırılması və intervalın azaldılması həmin yoldakı sıxlığın 

aradan qalxmasına kömək edər. Daha bir təklifim ictimai 

nəqliyyatın dünya təcrübəsində, o cümlədən qardaş Türki-

yədə geniş tətbiq olunan növlərinin, ekspress avtobusların 

ölkəmizdə tətbiqi oluna bilər. Bu da taksi və şəxsi avto-

mobilə ehtiyacı azalda bilər. İnsanlar nisbətən daha artıq 

ödənişlə daha sürətli və keyfiyyətli xidmətlərdən yararlana 

bilərlər. Ümid edirəm ki, Nazirlər Kabinetinin yenidən 

təşkil olunmuş Yol hərəkətinin təşkili, təzimlənməsi və 

təhlükəsizliyi üzrə Komissiyası Bakı–Sumqayıt yolunda 

nəqliyyatın tənzimlənməsinə xüsusi diqqət ayıracaq.  

Hörmətli xanım sədr, icazənizlə Sumqayıt şəhəri üçün 

daha bir vacib məsələni səsləndirmək istərdim. Bunu mən 

cari məsələlərdə etmək istəyirdim, təəssüf ki, vaxt çat-

madı. Qarşıdan qış mövsümü gəlir, qaldırmaq istədiyim 

məsələ isə istilik təchizatı ilə bağlıdır. Təəssüf ki, bu mə-

sələ Sumqayıtda hələ də tam həllini tapmayıb. 2021–2022-ci 

illərin dövlət büdcəsinin müzakirəsi zamanı da Sumqayıt 

şəhərinin istilik təchizatı sisteminin yenidən qurulmasına 

maliyyə ayrılması ilə bağlı hökumətə müraciət ünvan-

lamışdım. Seçicilərimizdən bizə daxil olan çoxsaylı 

müraciətlərə əsasən bu gün də bu məsələ aktual olaraq 

qalır. Bunu buradan səsləndirmək üçün Sizdən icazə al-

dım. İnsanlar yenə də evlərini isitmək üçün yollar axtarır-

lar. Əlbəttə, burada problem təkcə o deyil ki, binanın 

istilik təchizatı sistemi yoxdur, eyni zamanda, ondan daha 

ciddi məsələ istiliyin normal və davamlı verilməməsidir, 

yəni keyfiyyət problemidir. Bunu da aradan qaldırmaq 

üçün bu sahədə dəyişikliklərə ehtiyac var. Bura rəqabətli 

xidmətin təmin edilməsi, özəl investorların cəlbi, gəlirlilik 

və rentabellik məsələsinin həlli aid edilə bilər. Belə olarsa, 

insanlarımızı daha keyfiyyətli istiliklə təchiz edə bilərik. 

Diqqətinizə görə təşəkkür edirəm.  

Sədrlik edən. Çox sağ olun.  

Elşən Musayev. Elşən müəllim, sualınız var, deyəsən, 

ya təklifiniz? Buyurun. 

E.Musayev. Təşəkkür edirəm, Sahibə xanım. Mən, 

əslində, çıxış etmək istəyirdim. Amma hörmətli həmkarım 

Emin müəllimin fikrindən sonra bu fikirlərim dəyişdi, 

təklif xarakteri aldı. Tıxaclardan danışdı Emin müəllim. 

Mənim bu tıxacla bağlı təklifim ondan ibarətdir ki, burada 

söhbət təkcə avtomobil yollarından getmir. Bizim dənizi-

miz boş qalıb, biz o dənizdən istifadə etməliyik. Ən opti-

mal yol odur. Mən bir dəfə də bu məsələni burada qaldır-

mışdım. Elə qonşu Türkiyəyə istinad etmək lazımdır. 

Orada vapur nəqliyyatı sistemi var, az qala onların 

dənizlərində tıxacdır. Bizdə, sadəcə, 3–4 dayanacaq qur-

maq lazımdır. Əgər elə olarsa, elə Emin müəllimin dediyi 

kimi, Sumqayıtla da Bakı birləşəcək, Bakı kəndləri ilə də 

mərkəz birləşəcək. Günəşli, Əhmədli, Sumqayıt, bütün 

məsələlər həll olunacaq. Eyni zamanda, düşünürəm ki, 

velosiped yollarının çəkilməsi işi gücləndirilməlidir və 

ictimai nəqliyyata təşviq olmalıdır. Diqqətinizə görə min-

nətdaram. 

Sədrlik edən. Çox sağ olun. Elşən müəllim, onda xahiş 

edirəm, Siz siyahıdan çıxın.  

Hörmətli həmkarlar, 3 nəfər qalıb, qulaq asaq.  

Kamran Bayramov. Kamran müəllim, buyurun. 

K.Bayramov. Çox sağ olun, hörmətli xanım sədr. Mən 

də vaxtınızı çox almayacağam. Qısaca olaraq bildirim ki, 

müzakirəmizə təqdim olunan qanun layihələri, həqiqətən 

də, dövlət xidmətlərinin təkmilləşdirilməsinə, həmin xid-

mətlərin vətəndaşların tələbatlarına uyğun həyata keçiril-

məsinə, bürokratik əngəllərin aradan qaldırılmasına və 

ümumiyyətlə, vətəndaşların dövlət orqanlarına inamının 

artırılmasına xidmət edəcəkdir. Bununla da bağlı mən həmin 

qanunlara öz dəstəyimi ifadə edəcəyəm, səs verəcəyəm.  

Sadəcə olaraq, bir məsələ, komitəmizin sədri hörmətli 

Siyavuş müəllim bələdiyyələrlə bağlı bir məsələyə toxun-

du ki, bu cür xidmətlərlə bələdiyyələrin də əhatə olunması 

məqsədəuyğun olardı. Mən, ümumiyyətlə, bildirim ki, bu 

gün bələdiyyələrin elektron xidmət göstərməsi üçün 

elektron məkan hazırkı günə qədər, demək olar ki, möv-

cud deyil. Amma onu da qeyd edim ki, dəyişiklik edilməsi 

nəzərdə tutulan “Açıq hökumətin təşviqinə dair 2020–

2022-ci illər üçün Milli Fəaliyyət Planı”nda bütün 

bələdiyyələrin internetə çıxışının təmin edilməsi, internet 

səhifələrinin, eyni zamanda, bələdiyyələrlə iş portalının 

yaradılması məsələsi ayrıca bəndlər kimi göstərilsə də, bu 

günə qədər biz həmin bəndlərin icrası ilə bağlı hələ heç bir 

irəliləyiş müşahidə etmirik. Mənim təklifim, hökumətdən, 

aidiyyəti dövlət qurumlarından xahişim ondan ibarətdir ki, 

bu məsələ ilə bağlı əgər hər hansı bir fəaliyyət varsa, hər 

hansı tədbirlər görülübsə, Milli Məclisin də məlumatlan-

dırılması çox yaxşı olardı. Həm millət vəkillərinin də bu 

sahədə məlumatı olsun və həm də bununla da bağlı öz 

dairələrində, belə deyək, müvafiq təbliğat işlərini apara 

bilsinlər. Diqqətinizə görə təşəkkür edirəm.  

Sədrlik edən. Sağ olun, Kamran müəllim.  

Ceyhun Məmmədov.  

Yerdən. (Eşidilmir.)  

Sədrlik edən. Bəli? Çox sağ olun. Fasiləsiz işləyirik, 

düşünürəm ki, heç kimin etirazı yoxdur.  

Ceyhun Məmmədov. Buyurun, Ceyhun müəllim. 

C.Məmmədov. Hörmətli xanım sədr, hörmətli depu-

tatlar. Mən də qanunlarda təklif edilən dəyişikliklərin 



 585 

lehinə səs verəcəyəm. Dördüncü məsələ ilə bağlı,  bu 

dəyişiklik “Dini etiqad azadlığı haqqında” Qanunla bağlı-

dır. Bu qanun xüsusi ilə də sənədləşmə prosesini daha da 

sürətləndirəcək və bu prosesin daha tez bir zamanda baş 

verməsinə gətirib çıxaracaq.  

Digər bir məsələyə toxunmaq istəyirəm. Dini liderlərin 

ölkəmizdə keçirilən sammiti ilə bağlı. Son illər ölkə 

rəhbərlərinin səyləri nəticəsində türk dövlətləri arasında 

əlaqələr daha da genişlənməkdədir. Heç şübhəsiz ki, ölkə 

rəhbərlərinin qarşılıqlı səfərləri və imzalanan sənədlər bu 

əlaqələri daha da gücləndirir. Tam əminliklə söyləyə 

bilərik ki, türk dövlətləri öz tarixlərində yeni inkişaf mər-

hələsinə qədəm qoyublar. Qarşıda bu əlaqələrin bütün 

sahələrdə, o cümlədən dini fəaliyyət sahəsində daha da 

gücləndirilməsi kimi mühüm vəzifələr durur. Onu da qeyd 

etmək lazımdır ki, müasir dövrdə ilk dəfə türk dövlətləri 

arasında qarşılıqlı əlaqələrin gücləndirilməsi və möhkəm-

ləndirilməsi üçün bu qədər imkan yaranıb. Eyni zamanda, 

tarixin heç bir dönəmində türk dövlətləri arasında əlaqə-

lərin gücləndirilməsi bu qədər önəm daşımamışdır. Re-

gionda və dünyada baş verən proseslər bu əlaqələrin güclən-

dirilməsinin nə qədər önəmli olduğunu bir daha göstərir.  

Bu gün türk dövlətləri arasında əlaqələr bir çox mühüm 

sahələri əhatə edir. Bu baxımdan türk dövlətləri din xa-

dimlərinin bir araya gəlməsi, müxtəlif məsələlər ətrafında 

müzakirələr aparması, dini fəaliyyət sahəsində əmək-

daşlığın gücləndirilməsi xüsusi önəm daşıyır. Xüsusi ilə 

də regionumuzda və dünyamızda müşahidə olunan gərgin-

liklər və yeni çağırışlar fonunda belə görüşlərin əhəmiy-

yəti özünü daha aydın göstərir. Onu da qeyd etmək lazım-

dır ki, hazırkı mərhələdə Türk Dövlətləri Təşkilatının, 

Müsəlman Dini İdarələrinin Rəhbərləri Şurasının yaradıl-

ması, Şuşaya səfərin həyata keçirilməsi və burada bəya-

natların səsləndirilməsi xüsusi əhəmiyyət daşıyır. Şuranın 

yaradılması türk dövlətləri arasında dini fəaliyyət sahə-

sində əlaqələrin və əməkdaşlığın daha da güclənməsinə, 

davamlı məsləhətləşmələrin aparılmasına töhfə verəcək.  

Tarixdən məlum olduğu kimi, türk dövlətləri islam  

mədəniyyətinin formalaşmasına mühüm töhfələr veriblər. 

Ərəb xilafətinin çöküşündən sonrakı dövrdə türk dövlətləri 

islam dəyərlərinin və mədəniyyətinin qorunması missiya-

sını böyük şərəf və ləyaqətlə icra ediblər. Tarix boyu  

Buxara, Səmərqənd, Rey, Tirmiz, Təbriz, Ərdəbil, Beylə-

qan, Bərdə və digər şəhərlər islam mədəniyyətinin pay-

taxtları olublar. Türk coğrafiyasında dünyaya gələn alim-

lər öz əsərləri ilə islam mədəniyyətinin zənginləşməsində 

fəal iştirak ediblər. Əl-Buxari, Əl-Tirmizi, Əl-Xarəzmi, 

İbn Sina, Əl-Fərabi və yüzlərcə islam alimlərinin adlarını 

qeyd edə bilərik.  

Bu gün qarşımızda duran mühüm vəzifələrdən biri bu 

ənənələrin qorunması və gələcək nəsillərə çatdırılmasıdır. 

İnanırıq ki, bu baxımdan Türk Dövlətləri Təşkilatı Mü-

səlman Dini İdarələrinin Rəhbərləri Şurasının yaradılması, 

davamlı görüşlərin keçirilməsi türk dövlətləri arasında 

birlik və həmrəyliyi daha da gücləndirəcək. Diqqətiniz 

üçün təşəkkür edirəm.  

Sədrlik edən. Çox sağ olun. Bugünkü mühüm sammit 

haqqında danışdınız, məlumat verdiniz, ona görə sözünüzü 

kəsmədim. Ancaq qanun layihəsi haqqında danışmırdınız.  

Aydın Hüseynov, buyurun. 

A.Hüseynov. Xanım sədr, hörmətli həmkarlarım, millət 

vəkilləri. Fasilə yaxınlaşır deyə istəməzdim, vaxtınızı 

alım. Sadəcə olaraq,   bir fikrimi bildirmək istəyirəm. 

Sadəcə olaraq, qanunun mahiyyəti, onun fəlsəfəsi barə-

sində çox geniş söhbət açıldı və mən də istəməzdim ki, 

həmin fikirləri təkrar edim, o fikirləri dəstəkləyərək qanun 

layihəsinə səs verəcəyəm. Sadəcə, bir fikrimi tez ifadə 

etmək istəyirəm. Bu da nə ilə bağlıdır? Bu mərkəzləşmiş 

informasiya sistemlərinin, yəni məlumat bazasının yaradıl-

ması və digər dövlət qurumlarının bunlara inteqrasiya et-

məsi, əlbəttə, vacibdir. Burada mən nəyin də əlavə olun-

masını istərdim? Yəni bu sahədə qanunvericiliklə və ya-

xud digər aktlarla bu kimi prosedurların tənzimlənməsi 

üçün. Məlumdur ki, bir çox vətəndaşlarımız öz yaşadıqları 

ünvan üzrə qeydiyyatda olmur və mən hesab edirəm ki, bu 

xüsusi ilə deyək, Bakı ətrafı və Qaradağ rayonuna xasdır. 

Yəni həm vaxtı ilə köçüb gəlib  məskunlaşıblar, yaşa-

yırlar. Bu əhalinin tam sayı bilinmədiyi  tərzdə, orada hər 

hansı layihələrin, deyək, meyar ortaya qoyulur, nə isə 

məktəbin, şagird sıxlığı olsun, tutaq ki, xəstəxana ilə, di-

gər bu kimi məsələlərlə bağlı hər hansı proqnozların veril-

məsində çətinlik yaranır. Yəni faktiki əhalinin sayı ilə ora-

da yaşayan əhalinin sayı arasında disbalans olduğu üçün 

proqnozlaşmanı da çətinləşdirir.  

Ona görə mən hesab edirəm ki, vətəndaşın, belə deyək, 

özünün gəlib o yaşadığı yerə qeydiyyata düşməsinə ehti-

yac yoxdur. Yəni mərkəzləşmiş formada bu prosedurları 

tənzimləmək olar. Mərkəzləşmiş formada artıq bilinir ki, 

bu vətəndaş qeydiyyatdadır və burada da yaşayır. Onun 

həmin yaşadığı ünvan üzrə qeydiyyata alınması prosedu-

runun sürətləndirilməsi, mən hesab edirəm ki, bax, bu 

görüləcək işlərin tərkib hissəsi olaraq vətəndaşlarımıza 

xidmət olunmasını, vaxt itkisinin azalmasını stimullaş-

dırmış olacaq. Sağ olun, təşəkkür edirəm.  Üzr istəyirəm 

ki, axıra yaxın çox vaxt aldım. 

Sədrlik edən. Niyə üzr istəyirsiniz, çox vaxt almadınız. 

Elə normal danışdınız.  

Hörmətli həmkarlar, çıxışlar bitdi, indi isə biz səsver-

məyə keçirik və xahiş edirəm, 4-cü məsələyə, yəni “Dini 

etiqad azadlığı haqqında” Qanunda dəyişiklik edilməsi 

barədə qanun layihəsinə münasibət bildirin. Buyurun.  

 
Səsvermənin nəticələri (saat 13.03 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Mən dediyim kimi, qanun layihələrini bir-bir səsə qo-

yacağıq. Çox sağ olun, qanun layihəsi birinci oxunuşda 

qəbul edildi.  

5-ci məsələni, yəni “Azərbaycan Respublikasında mən-

zil fondunun özəlləşdirilməsi haqqında” Qanunda dəyişik-

lik edilməsi barədə qanun layihəsini səsə qoyuram.  Xahiş 

edirəm,  münasibət bildirin. Buyurun.  

 
Səsvermənin nəticələri (saat 13.04 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, xahiş edirəm, indi 6-cı məsələyə – 

“Valyuta tənzimi haqqında” Qanunda dəyişiklik edilməsi 

barədə qanun layihəsinə münasibət bildirəsiniz. Buyurun.  
 

Səsvermənin nəticələri (saat 13.04 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

7-ci məsələni, “Maliyyə-sənaye qrupları haqqında” Qa-

nunda dəyişiklik edilməsi barədə qanun layihəsini səsə qo-

yuram. Buyurun, münasibət bildirin.  
 

Səsvermənin nəticələri (saat 13.05 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 
 

Çox sağ olun, birinci oxunuşda  qəbul edildi.  

Hörmətli həmkarlar, xahiş edirəm, indi 8-ci məsələyə, 

yəni “Əmtəə nişanları və coğrafi göstəricilər haqqında” 

Qanunda  dəyişiklik edilməsi barədə qanun layihəsinə mü-

nasibət bildirəsiniz. Buyurun.  
 

Səsvermənin nəticələri (saat 13.05 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

9-cu məsələni, yəni “Gömrük orqanlarında xidmət haq-

qında Əsasnamə”də dəyişiklik edilməsi barədə qanun layi-

həsini səsə qoyuram. Buyurun.  

 
Səsvermənin nəticələri (saat 13.06 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar, xahiş edirəm, 10-cu məsə-

ləyə, “Avtomobil yolları haqqında” Qanunda dəyişiklik 

edilməsi barədə  qanun layihəsinə münasibət bildirəsiniz.  
 

Səsvermənin nəticələri (saat 13.06 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi 

Çox sağ olun, qanun layihəsi birinci oxunuşda qəbul 

edildi.  

Biz 11-ci məsələyə keçirik. Mən indi Vergi Məcəl-

ləsində dəyişiklik edilməsi haqqında qanun layihəsini səsə 

qoyuram. Xahiş edirəm,  münasibət bildirin.   

 
Səsvermənin nəticələri (saat 13.07 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 

Qanun layihəsi birinci oxunuşda qəbul edildi.   

12-ci məsələyə keçirik. “Banklar haqqında” Qanunda 

dəyişiklik edilməsi barədə qanun layihəsidir. Münasibət 

bildirin, buyurun.  

 
Səsvermənin nəticələri (saat 13.07 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Qanun layihəsi birinci oxunuşda qəbul edildi.  

13-cü məsələyə keçirik. Bu, “Lotereyalar haqqında” 

Qanunda dəyişiklik edilməsi barədə qanun layihəsidir. Qa-

nun layihəsini mən səsə qoyuram. Xahiş edirəm, münasi-

bət bildirin.   

 



 592 

Səsvermənin nəticələri (saat 13.08 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 
 

Qəbul edildi, çox sağ olun. 

Hörmətli həmkarlar, xahiş edirəm, indi 14-cü məsələyə, 

“Daşınmaz əmlakın dövlət reyestri haqqında” Qanunda 

dəyişiklik edilməsi barədə qanun layihəsinə münasibət bil-

dirəsiniz. Buyurun.  
 

Səsvermənin nəticələri (saat 13.08 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul edildi.  

15-ci məsələni, “İpoteka haqqında” Qanunda dəyişiklik 

edilməsi barədə qanun layihəsini səsə qoyuram. Buyurun.  
 

Səsvermənin nəticələri (saat 13.08 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

Çox sağ olun, qanun layihəsi birinci oxunuşda qəbul 

edildi.  

İndi isə 16-cı məsələyə, “Əmanətlərin sığortalanması 

haqqında” Qanunda dəyişiklik edilməsi barədə qanun la-

yihəsinə münasibət bildirin. Buyurun.  

 
Səsvermənin nəticələri (saat 13.09 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, birinci oxunuşda qəbul edildi.  

17-ci məsələni səsə qoyacağam. Bu məsələ “Dövlət 

borcu haqqında” Qanunda dəyişiklik edilməsi barədə qa-

nun layihəsidir.  Xahiş edirəm, qanun layihəsinə münasi-

bət bildirin.  

 
Səsvermənin nəticələri (saat 13.09 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə 18-ci məsələyə, xahiş edirəm, münasibət bildi-

rin. Bu, “Sığorta fəaliyyəti haqqında” Qanunda dəyişiklik 

edilməsi barədə qanun layihəsidir. Buyurun.  

Səsvermənin nəticələri (saat 13.10 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              1 

İştirak edir                            97 

Nəticə: Qəbul edildi 
 

Çox sağ olun, qəbul edildi. 

Hörmətli həmkarlar, 19-cu məsələni, yəni “Bank olma-

yan kredit təşkilatları haqqında” Qanunda dəyişiklik edil-

məsi barədə qanun layihəsini mən səsə qoyuram. Buyu-

run, münasibət bildirin.  
 

Səsvermənin nəticələri (saat 13.10 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 
 

Çox sağ olun, birinci oxunuşda qəbul edildi.  

İndi isə 20-ci məsələni mən səsə qoyacağam. Bu mə-

sələ “İnvestisiya fondları haqqında” Qanunda dəyişiklik 

edilməsi barədə qanun layihəsidir. Buyurun.  
 

Səsvermənin nəticələri (saat 13.11 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

Çox sağ olun, qəbul edildi.  

21-ci məsələni “Qiymətli  kağızlar bazarı haqqında”  

Qanunda dəyişiklik edilməsi barədə qanun layihəsini mən 

səsə qoyuram. Buyurun, münasibət bildirin.  

 
Səsvermənin nəticələri (saat 13.11 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə 22-ci məsələni səsə qoyacağam. “Lisenziyalar 

və icazələr haqqında” Qanunda dəyişiklik edilməsi barədə 

qanun layihəsidir. Buyurun, münasibət bildirin.  

 
Səsvermənin nəticələri (saat 13.12 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, birinci oxunuşda qəbul edildi.  

Hörmətli həmkarlar, indi isə 23-cü məsələnin səs-

verməsinə keçirik. Bu, “Azərbaycan Respublikası  vətən-

daşının şəxsiyyət vəsiqəsi haqqında” Qanunda dəyişiklik 

edilməsi barədə qanun layihəsidir. Xahiş edirəm, münasi-

bət bildirin.  

Səsvermənin nəticələri (saat 13.12 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, qəbul edildi.  

Növbəti məsələ 24-cü məsələdir. “Pasportlar haqqında” 

Qanunda dəyişiklik edilməsi barədə qanun layihəsidir. 

Münasibət bildirin, səsə qoyuram.  

 
Səsvermənin nəticələri (saat 13.12 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir                            91 

Nəticə: Qəbul edildi 

 

Çox sağ olun, birinci oxunuşda qəbul edildi.  

25-ci məsələni, “Yaşayış yeri və olduğu yer üzrə qey-

diyyat haqqında” Qanunda dəyişiklik edilməsi barədə qa-

nun layihəsini səsə qoyuram. Buyurun.  
 

Səsvermənin nəticələri (saat 13.13 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 

Çox sağ olun, birinci oxunuşda qəbul edildi.  

26-cı məsələyə, “Azərbaycan Respublikası Milli Məclisi 

deputatının statusu haqqında” Qanunda dəyişiklik edilməsi 

barədə  qanun layihəsinə münasibət bildirin. Buyurun.   
 

Səsvermənin nəticələri (saat 13.13 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 
 

Çox sağ olun, qəbul edildi.  

27-ci məsələni, yəni “Azərbaycan Respublikasında dai-

mi yaşayan vətəndaşlığı olmayan şəxslərin xüsusi sənəd-

ləri haqqında Əsasnamə”də dəyişiklik edilməsi barədə qa-

nun layihəsini səsə qoyuram. Buyurun, münasibət bildirin.  
 

Səsvermənin nəticələri (saat 13.14 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 
 

Birinci oxunuşda qəbul edildi, çox sağ olun.   

28-ci məsələyə, “Yol hərəkəti haqqında” Qanunda də-

yişiklik edilməsi barədə qanun layihəsinə münasibət bildi-

rin. Buyurun. 
 

Səsvermənin nəticələri (saat 13.14 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, 29-cu məsələni, “Məhkəmə və 

hüquq mühafizə orqanları işçilərinin dövlət icbari şəxsi 

sığortası haqqında” Qanunda dəyişiklik edilməsi barədə 

qanun layihəsini səsə qoyuram.  Buyurun, münasibət 

bildirin.   

 
Səsvermənin nəticələri (saat 13.15 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              1 

İştirak edir                            97 

Nəticə: Qəbul edildi 
 

Çox sağ olun, qəbul edildi.  

Xahiş edirəm, indi isə  30-cu məsələyə, “Yaşayış yeri 

və olduğu  yer üzrə qeydiyyat haqqında” Qanunun tətbiqi 

haqqında Əsasnamə”də  dəyişiklik edilməsi barədə  qanun 

layihəsinə münasibət bildirin. Buyurun.   
 

Səsvermənin nəticələri (saat 13.15 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

Çox sağ olun, bu qanun layihəsi də birinci oxunuşda  

qəbul edildi.  

31-ci məsələyə keçirik. Azərbaycan Respublikasının 

2001-ci il 29 iyun tarixli 168-IIQ nömrəli Qanunu ilə təs-

diq edilmiş “Azərbaycan Respublikasının daxili işlər or-

qanlarında xidmət keçmə haqqında Əsasnamə”də dəyişik-

lik edilməsi barədə qanun layihəsini səsə qoyuram. Buyu-

run, səs verin.  
 

Səsvermənin nəticələri (saat 13.16 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

32-ci məsələyə keçirik. “Hüquqi şəxslərin dövlət qey-

diyyatı və dövlət reyestri haqqında” Qanunda dəyişiklik 

edilməsi barədə qanun layihəsidir. Xahiş edirəm, münasi-

bət bildirin.   
 

Səsvermənin nəticələri (saat 13.16 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

33-cü məsələyə keçirik. “İnzibati icraat haqqında” 

Qanunda dəyişiklik edilməsi barədə qanun layihəsini səsə 

qoyuram. Buyurun.  

 
Səsvermənin nəticələri (saat 13.17 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.   

Xahiş edirəm, 34-cü məsələyə, “Azərbaycan Respubli-

kası Əhalisinin Dövlət Reyestri haqqında” Qanunda də-

yişiklik edilməsi barədə qanun layihəsinə münasibət bil-

dirəsiniz.  

 
Səsvermənin nəticələri (saat 13.17 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              1 

İştirak edir                            92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

35-ci məsələ. Azərbaycan Respublikasının 2007-ci il 10 

aprel tarixli 267-IIIQ nömrəli Qanunu ilə təsdiq edilmiş 

“Azərbaycan Respublikasına qayıdış şəhadətnaməsinin 

verilməsi qaydası haqqında Əsasnamə”də dəyişiklik edil-

məsi barədə qanun layihəsini səsə qoyuram. Buyurun, mü-

nasibət bildirin.  

 
Səsvermənin nəticələri (saat 13.18 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

36-cı məsələnin səsverməsinə keçirik. Bu məsələ Mən-

zil Məcəlləsində dəyişiklik edilməsi haqqında  qanun layi-

həsidir. Buyurun. 

 
Səsvermənin nəticələri (saat 13.18 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, qəbul edildi. 

37-ci məsələ, yəni Şəhərsalma və Tikinti Məcəlləsində 

dəyişiklik edilməsi haqqında  qanun layihəsini səsə qo-

yuram. Buyurun, münasibət bildirin.  

 
Səsvermənin nəticələri (saat 13.19 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

İndi isə xahiş edirəm, 38-ci məsələyə, Miqrasiya Mə-

cəlləsində dəyişiklik edilməsi haqqında  qanun layihəsinə 

münasibət bildirəsiniz. Buyurun.  

 
Səsvermənin nəticələri (saat 13.19 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              2 

İştirak edir                            95 

Nəticə: Qəbul edildi 

 

Çox sağ olun, birinci oxunuşda qəbul edildi. 

Hörmətli həmkarlar, 39-cu məsələ. “Seleksiya nailiy-

yətləri haqqında”  Qanunda dəyişiklik edilməsi barədə qa-

nun layihəsini səsə qoyuram. Buyurun, münasibət bildirin.  
 

Səsvermənin nəticələri (saat 13.19 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul edildi. 

İndi isə 40-cı məsələ. “Torpaq icarəsi haqqında”  Qa-

nunda dəyişiklik edilməsi barədə qanun layihəsinə mü-

nasibət bildirin. Buyurun.  

 
Səsvermənin nəticələri (saat 13.20 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

41-ci məsələni, “Hərbi qulluqçuların dövlət icbari şəxsi 

sığortası haqqında” Qanunda dəyişiklik edilməsi barədə 

qanun layihəsini mən səsə qoyuram. Buyurun, münasibət 

bildirin.    

 
Səsvermənin nəticələri (saat 13.20 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              1 

İştirak edir                            92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

42-ci məsələyə keçirik. Azərbaycan Respublikasının 

1997-ci il 3 oktyabr tarixli 377-IQ nömrəli Qanunu ilə təs-

diq edilmiş “Hərbi xidmətkeçmə haqqında Əsasnamə”də 

dəyişiklik edilməsi barədə qanun layihəsidir. Xahiş edi-

rəm, münasibət bildirin.  

Səsvermənin nəticələri (saat 13.21 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              0 

İştirak edir                            92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

İndi isə 43-cü məsələni səsə qoyacağam. Bu, “Hərbi və-

zifə və hərbi xidmət haqqında” Qanunda dəyişiklik edilmə-

si barədə qanun layihəsidir. Buyurun, münasibət bildirin.  

 
Səsvermənin nəticələri (saat 13.21 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

İndi isə biz 44-cü məsələyə keçirik. “Ətraf mühitin 

mühafizəsi haqqında” Qanunda dəyişiklik edilməsi barədə 

qanun layihəsidir. Xahiş edirəm, münasibət bildirin, səsə 

qoyuram.   

 
Səsvermənin nəticələri (saat 13.22 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

45-ci məsələyə keçirik. Mən Ailə Məcəlləsində də-

yişiklik edilməsi haqqında qanun layihəsini səsə qoyuram. 

Buyurun, münasibət bildirin.  

 
Səsvermənin nəticələri (saat 13.22 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              2 

İştirak edir                            94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.    

İndi isə 46-cı məsələyə keçirik. “Elektron imza və elek-

tron sənəd haqqında” Qanunda dəyişiklik edilməsi barədə 

qanun layihəsinə münasibət bildirməyinizi xahiş edirəm. 

Buyurun.  

 
Səsvermənin nəticələri (saat 13.23 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

Çox sağ olun, qanun layihəsi birinci oxunuşda qəbul 

edildi. 

47-ci məsələyə keçirik. Bu məsələ “Azərbaycan Res-

publikasının diplomatik nümayəndəliklərində və konsul-

luqlarında xidmət keçən diplomatik xidmət əməkdaşla-

rının və inzibati-texniki xidməti həyata keçirən şəxslərin 

dövlət icbari şəxsi sığortası haqqında” Qanunda dəyişiklik 

edilməsi barədə qanun layihəsidir. Səsə qoyuram, buyurun.  

 
Səsvermənin nəticələri (saat 13.23 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

48-ci məsələyə keçirik. “Əmək pensiyaları haqqında”  

Qanunda dəyişiklik edilməsi barədə qanun layihəsinə, xa-

hiş edirəm, münasibət bildirin. Buyurun.  

 
Səsvermənin nəticələri (saat 13.24 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

İndi 49-cu məsələni səsə qoyacağam. Bu, “Sosial 

müavinətlər haqqında” Qanunda dəyişiklik edilməsi ba-

rədə qanun layihəsidir. Xahiş edirəm, buyurun, münasibət 

bildirin.  

 
Səsvermənin nəticələri (saat 13.24 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz, nəhayət, gündəliyin sonuncu, 

50-ci məsələsinə çatdıq. “Sosial xidmət haqqında”  Qa-

nunda dəyişiklik edilməsi barədə qanun layihəsinə, xahiş 

edirəm, münasibət bildirin. Buyurun.  

 
Səsvermənin nəticələri (saat 13.25 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul edildi. 

Hörmətli həmkarlar, bununla da bizim iclasımız başa 

çatdı. Hamıya təşəkkür edirəm. Növbəti iclasın vaxtı 

haqqında məlumat veriləcək. Sağ olun.   

EDİLMƏMİŞ ÇIXIŞLARIN MƏTNLƏRİ 
 

30 sentyabr 2022-ci il 

 

Arzu Nağıyev. Azərbaycan Respublikası Prezidentinin 

sərəncamlarında qeyd edilən tapşırıqların icrasını təmin 

etmək məqsədi ilə “Əmək pensiyaları haqqında” Azərbay-

can Respublikasının Qanununda dəyişiklik layihəsi hazır-

lanmışdır. Layihə ilə əlaqədar Milli Məclisin Əmək və 

sosial siyasət komitəsinin iclası keçirildi və Əmək və Əha-

linin Sosial Müdafiəsi Nazirliyinin rəhbərliyinin iştirakı 

ilə müzakirələr aparıldı. Komitə üzvləri öz təkliflərini irəli 

sürdülər və layihə plenar iclasa tövsiyə olundu. Layihə bu 

baxımdan 3 əsas ana istiqaməti özündə əks etdirir:  

1. Maddi yardımların pensiyaların tərkibinə daxil edil-

məsi.  

2. Qulluq əlavəsi alan şəxslərin pensiyasının növbəti ilin 1 

yanvarından indeksasiya metodu vasitəsi ilə artırılması.  

3. Əlavə alan şəxslərin pensiyasının topladıqları kapi-

tala əsasən yenidən hesablanması imkanının yaradılması.  

Diqqətinizə çatdırım ki, layihədə təklif edilən vahid 

indeksasiya metoduna keçid, əsasən, xüsusi şərtlərlə 

pensiya alan şəxslərə münasibətdə müsbət nəticələrin əldə 

edilməsinə imkan verəcəkdir:  

- Xüsusi şərtlərlə pensiya alan şəxslərin aylıq pen-

siyalarına 2022-ci il üzrə ödənilən 10 faiz maddi yardım 

onların pensiyalarının tərkibinə daxil edildikdən sonra 

pensiya məbləğləri artacaqdır. Məsələn, hərbçi kimi 1000 

manat pensiyasına əlavə alan şəxsin pensiyası 2023-cü il 

yanvarın 1-dən 1100 manatdan hesablanaraq artırılacaqdır.  

- Vahid indeksasiya tətbiq edilərsə, xüsusi şərtlərlə pen-

siyaya çıxan şəxslərin pensiyaları hər il mütləq artacaqdır. 

İndeksasiya bütün məbləğə – həm qulluq əlavəsinə, həm 

də sığorta hissəsinə şamil ediləcək. Hazırda isə bu me-

xanizmlə artım yalnız ümumi əsaslarla pensiyalarda baş 

verir. Məsələn, indeksasiya faizi 14 faiz olarsa, 2023-cü il 

yanvarın 1-dən yuxarıda qeyd olunan hərbçinin 1100 

manat pensiya məbləği 154 manat artaraq 1254 manat 

(1100 + 14 faiz) təşkil edəcək.  

- Dövlət qulluqçusu, hərbi qulluqçu və sair şəxslər pen-

siya təyin edildikdən sonra 6 il və daha çox işlədikdə və 

ya işdən çıxdıqda topladıqları kapitala əsasən pensiya-

larının ümumi məbləği yenidən hesablanaraq artırılacaq. 

Belə ki, hazırda bu şəxslərin pensiyalarının sığorta hissə-

sində artım olduqda həmin artım qədər qulluq əlavəsi azal-

dığından pensiyanın ümumi məbləği dəyişmir.  

Bu da pensiyaçıların maddi vəziyyətinin yaxşılaşması-

na səbəb olacaqdır. 

Ceyhun Məmmədov. Əsrlər boyu ermənilər öz hava-

darlarına güvənərək azərbaycanlılara qarşı bir çox vanda-

lizm aktları törədiblər. Sentyabrın 27-də Azərbaycan Or-

dusu Ermənistanın növbəti məkrli niyyətinin və təxriba-

tının qarşısını qətiyyətlə aldı, ordumuz hücuma keçdi, 

tarixdə ilk dəfə torpaq itirmədik, uzun illər işğal altında 

qalan torpaqlarımızı azad etdik.  

Ümummilli Lider Heydər Əliyev və Prezident İlham 

Əliyevin siyasətində Qarabağın azad olunması hər zaman 

prioritet məsələlərdən biri olub. Prezident İlham Əliyev 

hakimiyyətə gəldiyi ilk gündən erməni vəhşiliklərinə son 

qoymaq və Qarabağ məsələsinin həlli üçün səylə çalışdı. 

Prezident İlham Əliyevin uğurlu daxili və xarici siyasəti, 

xalqımızın birliyi, ordumuzun gücü sayəsində Azərbaycan 

xalqı bu məqsədinə çata bildi. 27 sentyabrla başlayan 

Zəfər yolumuz 8 noyabrda Şuşada üçrəngli Azərbaycan 

bayrağının dalğalanması ilə yekunlaşdı.  

Hələ daha öncədən Heydər Əliyevin idarəetməsi 

dövründə Azərbaycanda ordu quruculuğu məsələlərinə 

xüsusi diqqət ayrılırdı. Vətənə məhəbbət, Azərbaycan 

xalqına və dövlətinə bağlılıq Heydər Əliyevin əsas həyat 

fəlsəfəsi idi. Ulu Öndərin uzaqgörən siyasəti nəticəsində 

Birinci Qarabağ müharibəsindən sonra Azərbaycan Milli 

Ordusunun formalaşması prosesi daha da sürətləndirildi.  

Son 30 il ərzində ölkəmiz dünyada ən böyük ədalət-

sizliklə üzləşmiş ölkələrdən biri idi. İşğal edilmiş ərazilər-

də etnik təmizləmə aparılmasına, dini, tarixi, mədəni 

abidələrin dağıdılmasına, yaşayış məntəqələrinin viran 

edilməsinə qarşı beynəlxalq ictimaiyyət tərəfindən ciddi 

reaksiyalar göstərilməmişdi. Münaqişənin dinc həllinin 

yeganə yolu Ermənistana qarşı sanksiyaların tətbiq edil-

məsi ola bilərdi, lakin bu təzyiqlər reallaşmadı, ikili stan-

dartlar öz sözünü dedi. 

Bütün bunların nəticəsində 30 ilə yaxın bir müddətdə 

kağız üzərində qalmış BMT-nin qətnamələrini Azərbay-

can güc vasitəsi ilə həll etdi. Azərbaycan Qarabağ münaqi-

şəsinin həlli, eyni zamanda, BMT-nin üzərindən öz qətna-

mələrinin icra olunmaması ilə bağlı yükü götürmüş oldu. 

Təəssüflə qeyd etmək lazımdır ki, hələ də bir sıra döv-

lətlər Ermənistanın təcavüzkar siyasətinə dəstək nümayiş 

etdirirlər. Amerika Birləşmiş Ştatlarının Nümayəndələr 

Palatasının spikeri Nensi Pelosinin Ermənistana səfəri, 

burada verdiyi açıqlamalar, Fransanın böyük bacı kimi 

canfəşanlığı, Hindistanın Ermənistana silah satması bu 

ölkəni yeni cinayətlərə təşviq edir. Bu dövlətlər münaqi-

şənin həllinə töhfə verməsələr də, heç olmasa, prosesə xələl 

gətirməsinlər, təcavüzü və revanşizmi körükləməsinlər.  

27 sentyabr təkcə Anım Günü deyil, həm də qüruru-

muzun bərpa olunduğu, məğlub xalqdan qalib xalqa çev-

rildiyimiz gündür. 27 sentyabr həm də Azərbaycan tarixi-

nin dönüş nöqtəsidir, Azərbaycan tarixinə qızıl hərflərlə 

yazılan gündür.  

Bizə bu zəfəri bəxş edən şəhidlərimiz daim qəlbimizdə 

yaşayacaq, onlar heç zaman Azərbaycan xalqı tərəfindən 

unudulmayacaqlar. Allah bütün şəhidlərimizə rəhmət 

eləsin! 

Jalə Əliyeva. Bu gün Əmək pensiyaları haqqında qa-

nun layihəsi birinci oxunuşda müzakirə edilir. Birmənalı 

olaraq bu qanun layihəsi çox humanist, irəliyə atılan əhə-

miyyətli bir addımdır. Əmək pensiyaları haqqında qanun 

layihəsi bir çox müddəaları ilə yardıma, qorunmağa ehti-

yacı olan təbəqənin yaşayış səviyyəsinin yüksəldilməsinə 

xidmət edir. Ölkəmizdə son illərdə sosial sahədə aparı-

lan islahatların,  pensiya və müavinətlərlə bağlı həyata 

keçirilən dövlət siyasətinin arxasında, əlbəttə ki, insan 

kapitalı dayanır. Prezident İlham Əliyevin söylədiyi kimi, 

ölkəmizdə insan amili ən əhəmiyyətli meyarlardan biri 

kimi qiymətləndirilir.  

Son illərdə sosial sahədə həyata keçirdiyimiz islahatlar 

haqlı olaraq  inqilabi islahatlar olaraq dəyərləndirilir. Bu 

islahatların hər biri vətəndaşımızın sosial rifahının yüksəl-

dilməsinə xidmət edir. Qanun layihəsi qəbul edildikdən 

sonra pensiyaların məbləği hər il vahid qaydada indeks-

ləşdirilərək artırılacaq, qulluq əlavəsi alan şəxslərin pensi-

yası daha da artacaq, pensiya alan hərbi rütbəli şəxslərin 

əmək pensiyasının ümumi məbləği hər il yenidən hesab-

lanaraq artırılacaq. Bundan əlavə, həmçinin bütün pensi-

yaların indeksləşdirilməsi və tamamilə elektron qaydada 

aparılması təmin ediləcəkdir. Ümumiyyətlə, bu dəyişik-

liklərdən bütün ölkə üzrə və bütün təbəqələrdən olan 

təqaüdçülər tam faydalana biləcəklər. 

Fikrimizcə, bu qanun layihəsi birmənalı olaraq qəbul 

edilməlidir. Mən bütün deputat həmkarlarımı layihəyə səs 

verməyə çağırıram. 

Könül Nurullayeva. Təəssüf ki, son zamanlar 

boşanmaların sayı sürətlə artır. Demək olar ki, boşanma 

prosesi heç də həmişə sakitliklə ötüşmür. Tərəflər arasında 

çox vaxt boşanma zamanı bir çox problemlər və müba-

hisələr yaranır. Boşanmalar zamanı yaranan əsas müba-

hisə predmetlərindən biri də alimentlərdir. Qanunvericilik-

də qeyd olunur ki, valideynlər uşaqlarını saxlamağa borc-

ludurlar. Uşağı saxlamaq hər iki valideynin borcudur.  Hər 

iki valideynin hüquq və vəzifələri bərabərdir. Maddi 

vəziyyəti yaxşı olan tərəf digər tərəfə kömək etməlidir. 

Lakin valideyn işsiz olduqda boşandıqdan sonra 

alimentin ödənilməsində çətinliklər yaşanır. Qeyd edim ki, 

bu gün boşanmaların əksər hissəsi də məhz elə maddi 

imkansızlıqdan baş verir. Belə olan halda da boşanmadan 

sonra aliment ödənilməsi də mümkün olmur. Alimentlə 

bağlı məhkəmə qərarlarının icra edilməməsi, ya da icra-

sının ləngidilməsi isə ciddi fəsadlar törədir. Çünki uşağın 

gündəlik yaşamı, böyüməsi, inkişafı, tərbiyəsi, təhsili və 

sair üçün alimentin vaxtında verilməsi zəruridir. Təəssüf 

ki, sərt cəza tədbirlərinin tətbiq olunmasına baxmayaraq, 

alimentlə bağlı məhkəmə qərarlarının icra vəziyyətində 

ciddi problemlər var.  

Bu gün Azərbaycan məhkəmələrində alimentlərin veril-

məməsi ilə bağlı yüzlərcə iş var. Alimentin ödənilməməsi 

və ya vaxtında ödənilməməsi həmin uşağın həyatında 

problemlərin meydana çıxması deməkdir. Halbuki hər bir 

uşağın yaxşı yaşamaq, təhsil almaq hüququ var. Hazırda 

aliment ala bilməyən uşaqların sayının çoxluğu onların 

sosial təminatının yaxşılaşdırılması məsələsini aktuallaş-

dırır. Alimentlə bağlı Ailə Məcəlləsində müəyyən tələblər 

qeyd olunsa da, alimentin ödənilməsindən yayınmalara 

görə qanunvericilikdə məsuliyyət tədbirləri nəzərdə tutul-

sa da, bu problemin həll edilməsində dövlətlərarası əmək-

daşlığa zərurət var idi. Çünki alimentin ödənilməsində ən 

böyük çətinlik yaradan amillərdən biri də məhz aliment 

ödəməli olan valideynin ölkədən kənarda olması idi. 

Bu baxımdan “Uşaqlara görə alimentin tutulması və 

ailənin saxlanılmasının digər formalarının beynəlxalq qay-

dası haqqında” Konvensiyanın təsdiq olunması çox uğurlu 

addım hesab olunmalıdır. Konvensiya uşaqların maraqları-

nın ən yaxşı şəkildə təmin olunmasını, valideynlərin və 

uşaqlara görə məsul olan digər şəxslərin öz bacarıqları və 

maliyyə imkanları çərçivəsində uşağın inkişafı üçün zəruri 

olan şəraitin qurulmasını əsas götürür. Konvensiya uşağın 

yaşadığı dövlətdən kənar dövlətdə yaşayan valideynlər və 

uşaqlara görə məsuliyyət daşıyan şəxslər tərəfindən ali-

mentin ödənilməsinin təmin edilməsi üçün zəruri tədbir-

lərin görülməli olduğunu vurğulayır. Konvensiya uşaqlara 

görə alimentin tutulması və ailənin saxlanılmasının digər 

formalarının beynəlxalq qaydası üzrə dövlətlər arasında 

əməkdaşlığın təkmilləşdirilməsini nəzərdə tutur. Ona görə 

də konvensiyanın təsdiq olunması ilə alimentlə bağlı prob-

lemlərin sayında xeyli azalmaların müşahidə olunacağına, 

uşaqların sosial vəziyyətinin yaxşılaşacağına ümid edirik. 

Malik Həsənov. Hər birinizi 6-cı çağırışın növbəti 

payız sessiyasının işə başlaması münasibəti ilə təbrik 

edirəm və əminəm ki, əvvəlki sessiyalar dövründə olduğu 

kimi, bu sessiya dövründə də məhsuldar çalışacağıq və 

ölkəmizin siyasi-iqtisadi tərəqqisinə və vətəndaşlarımızın 

rifah halının yaxşılaşdırılmasına xidmət etməyə hədəflən-

miş yeni qanunlar qəbul edəcək, qüvvədə olan qanunverici 

sənədlərin təkmilləşməsi istiqamətində faydalı işlər 

görəcəyik. Milli Məclisin 2022-ci ilin payız sessiyası üzrə 

təqdim edilən qanunvericilik işləri planı  ilə tanışlıq 

zamanı aydın olur ki, sessiya çərçivəsində xeyli ciddi və 

mühüm əhəmiyyətli qanun lahiyələrinin qəbulu nəzərdə 

tutulmuşdur. Təqdim edilən qanunvericilik işləri planında 

ötən sessiyalarda qəbulu yubanmış bir sıra qanunverici 

aktların müzakirəsi nəzərdə tutulsa da, bir neçə il əvvəldən 

artıq Milli Məclisə qəbulu tövsiyə edilən və eyni zamanda, 

bir çox illər öncə Milli Məclisin qanunvericilik işləri 

planına daxil edilmiş Rəqabət Məcəlləsinin bu dəfəki 

sessiya çərçivəsində müzakirəsinin nəzərdə tutulmaması 

təəssüf doğurur. Bu qanunun ölkəmizdə dövlət və biznesin 

birgə koordinə edilmiş fəaliyyətinin qurulmasına, ölkədə 

inhisarçılığın aradan qaldırılmasına verə biləcəyi töhfələri 

nəzərə alsaq, onun qəbulu günün aktual məsələlərindən 

olmaqla, ölkəmizin Ümumdünya Ticarət Təşkilatına üzv-

lük proseduruna ayrılan zamanın qısaldılması baxımından 

da əhəmiyyətlidir.  

Burada toxunmaq istədiyim digər bir məsələ qanun-

vericiliyimizin məcəllələşdirilməsi ilə bağlıdır. Belə ki, 

qanunvericilik sistemimizi təsnifləndirən zaman bir çox 

sahəvi qanunların ayrı-ayrılıqda, səpələnmiş formada tət-

biq edildiyini görürük. Bu halı daha çox iqtisadi sektor, 

daha dəqiq ifadə etsək, büdcə proseduruna aid edə biləcə-

yimiz qanunvericilik aktlarında və onların tətbiqində görə 

bilərik. Təklif edərdim ki, ölkəmizdə vahid büdcə məcəl-

ləsi qəbul edilsin və bu məcəllənin qəbulu istiqamətində 

fəaliyyətə başlanılsın.  

Bu gün müzakirə etdiyimiz qanunvericilik işləri planın-

da sessiya çərçivəsində Ali təhsil haqqında qanunun mü-

zakirəsinin nəzərdə tutulması təqdirəlayiq hal olsa da, 

hesab edirəm ki, bu qanunun qəbulunda gecikirik və bu 

qanunun qəbulu prosedurunu sürətləndirməliyik. Çünki 

təhsil prosesi dinamik inkişaf edən və bütün pillələri bir-

biri üzərində qurularaq bütünləşən sistem olduğundan 

buradakı münasibətlər sistemində boşluqların olması sis-

tem xarakterli çətinliklərin, çatışmazlıqların meydana çıx-

masına səbəb olur ki, bunu da gündəlik həyatımızda gör-

məkdəyik. 

Hörmətli həmkarlar, bir daha hər birinizi yeni ses-

siyanın başlanması münasibəti ilə təbrik edir, fəaliyyəti-

nizdə uğurlar arzulayıram.  

 

* * * 

Bu gün müzakirəmizə təqdim edilən “Əmək pensiyaları 

haqqında” Azərbaycan Respublikasının Qanununda 

dəyişiklik edilməsi barədə qanun layihəsi aktual olmaqla 

pensiya sistemində səmərəliliyin artırılmasına xidmət edir. 

Bildiyimiz kimi, cənab Prezidentimiz qanunvericilik 

aktları üzrə təftiş aparmaq və qanunvericiliyin yeni 

çağırışlara müvafiq qaydada təkmilləşdirilməsini tövsiyə 

etmişdir. Bu gün müzakirəyə çıxarılan dəyişikliklər də 

Azərbaycan Respublikası Prezidentinin “Əmək pensiyaçı-

larının sosial müdafiəsi sahəsində əlavə tədbirlər haq-

qında” 2022-ci il 8 fevral tarixli 3135 nömrəli Sərəncamı 

ilə  Azərbaycan Respublikasının Nazirlər Kabinetinə ver-

diyi tapşırıqların qanunvericilik sahəsində hüquqi baza-

sının yaradılmasına xidmət edir. Təklif olunan layihə bu 

baxımdan maddi yardımların pensiyaların tərkibinə daxil 

edilməsini və qulluq əlavəsi alan şəxslərin pensiyasının 

növbəti ilin 1 yanvarından indeksasiya metodu vasitəsi ilə 

artırılması kimi iki istiqaməti nəzərdə tutur.  

Hesab edirəm ki, bu təkliflər içərisində qulluq əlavəsi 

alan şəxslərə münasibətdə irəli sürülən təklif edilən dəyi-

şikliklər bu qəbildən olan şəxslərin sosial müdafiəsini 

gücləndirməyə kömək etməklə ədalətlidir. Belə ki, ölkə-

mizdə bu kateqoriyadan olan şəxslərin əmək haqları müx-

təlif fasilələrlə  2-5 ildən bir artırılırdı. Bunun nəticəsində 

də qulluq əlavəsi alan şəxslərin pensiyasında da bir neçə 

ilə heç bir artım olmurdu. Pensiya artımlarında vahid 

indeksasiya metoduna keçilməsi dünyada qəbul edilmiş 

mexanizm olmaqla, təklif edilən vahid indeksasiya meto-

duna keçid ölkəmizdə qulluq stajına görə əlavə almaq 

hüququ olan şəxslərin pensiyasını əvvəlki metoda nisbətən 

indi daha çox artırmağa, bunun nəticəsində də onların so-

sial rifahını xeyli dərəcədə yaxşılaşdırmağa imkan verə-

cəkdir. 

 Təqdim edilən layihənin bütün qeyd edilən məziyyət-

lərini nəzərə alaraq, onun lehinə səs verəcəyəm. 

Soltan Məmmədov. İlk növbədə onu qeyd etmək istər-

dim ki, “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə qanun 

layihəsi ölkəmizdə həyata keçirilən sosial siyasətin təkmil-

ləşdirilməsinə xidmət edir.  

Təklif olunan qanun layihəsində dörd mühüm prinsip əsas 

götürülüb. Birincisi, layihənin hazırlanmasında beynəlxalq 

təcrübə nəzərə alınıb. Düşünürəm ki, bu, əmək pensiyala-

rının indeksləşdirilməsi prosedurlarının təkmilləşdirilməsi 

baxımından çox vacibdir. Dünya təcrübəsində pensiyaların 

indeksləşdirilməsi ilə bağlı müxtəlif metodologiyalar tətbiq 

olunur. Beynəlxalq Əmək Təşkilatının tövsiyələri, eyni 

zamanda, bir sıra inkişaf etmiş ölkələrin təcrübəsi göstərir ki, 

əmək pensiyalarının real dəyərinin saxlanılması insanların 

sosial rifahının mövcud imkanlar çərçivəsində maksimum 

dərəcədə yaxşılaşdırılmasını hədəfləyir.  

Layihənin hazırlanmasında nəzərə alınan ikinci mühüm 

prinsip bundan ibarətdir ki, əmək pensiyalarının indeks-

ləşdirilməsi zamanı mövcud ayrı-seçkilik aradan qaldırıl-

sın. Bu, pensiyaçılara münasibətdə bərabərlik və ədalətli 

yanaşmanın qorunması məqsədi daşıyır. Çünki  indiyədək 

qulluq əlavəsi alan şəxslərin pensiyası həmin şəxslərin 

əvvəllər tutmuş olduqları vəzifələr üzrə aylıq əməkhaqqı 

artımları nəzərə alınmaqla, qulluq stajına görə əmək 

pensiyasına əlavələr yenidən hesablanır və artırılırdı. Yəni 

bu kateqoriyadan olan şəxslərin əməkhaqları 3-5 ildən bir 

artırıldığından  qulluq əlavəsi alan şəxslərin pensiyasında 

da bu müddət ərzində artım qeydə alınmırdı. Təklif olunan 

layihənin üstün cəhətlərindən biri budur ki, pensiyaları, 

bütövlükdə, dəyər itkisindən qorumaq imkanı yaradacaq. 

Qeyd edim ki, son 10 ilin göstəricilərini müqayisə etsək,  

qanun dəyişikliyi 20.1-ci maddədə qeyd olunan əhali qru-

pu, xüsusi ilə də ən böyük kontingent sayılan hərbi rütbəli 

şəxslərin əmək pensiyasında yalnız artıma səbəb olacaqdır. 

Üçüncü prinsip odur ki, vahid indeksasiya metodunun 

maddi yardımların pensiyaların tərkibinə daxil edilməsin-

dən sonra tətbiqi nəzərdə tutulur. Hesab edirəm ki, bu da 

maddi yardım alan vətəndaşların pensiyalarında ciddi 

artıma səbəb olacaq.  

Dördüncü vacib prinsip, təklif olunan dəyişikliklər 

pensiyaların indeksləşdirilərək artırılmasının tamamilə 

elektronlaşdırılmasını nəzərdə tutur. Bu, həm prosesin 

daha dəqiq aparılması, texniki yanlışlıq ehtimalının aradan 

qaldırılması, həm də şəffaflığın təmin olunması baxımın-

dan müsbət dəyişiklikdir.  

Ümumilikdə qanun layihəsi vətəndaşların rifahına, 

sosial ədalətin daha güclü qorunmasına xidmət edir. Ona 

görə də bütün həmkarlarımı təklif olunan layihəyə səs 

verməyə çağırıram.  

11 oktyabr 2022-ci il 

 

Sədaqət Vəliyeva. Oktyabrın 6-da Praqada Azərbaycan 

Respublikasının Prezidenti cənab İlham Əliyev, Fransa 

Prezidenti Emmanuel Makron, Avropa İttifaqı Şurasının 

Prezidenti Şarl Mişel və Ermənistanın Baş naziri Nikol 

Paşinyan arasında dördtərəfli formatda keçirilən görüş 

Azərbaycanın növbəti siyasi-diplomatik qələbəsi kimi 

tarixə həkk olundu. Ümumilikdə, Praqa görüşünün nəticə-

ləri ölkəmizin milli maraqlarının təmin olunması baxımın-

dan böyük rol oynayacaq. Dünya növbəti dəfə dövlət 

başçımız, cənab Prezidentimiz İlham Əliyevin yüksək 

liderliyinə və siyasi bacarığına, müdrikliyinə, uzaqgörənli-

yinə, qətiyyətinə şahidlik etdi. Eyni zamanda, bütün dünya 

növbəti dəfə Azərbaycan–Türkiyə qardaşlığına, birliyinə 

şahid oldu.  

Praqa görüşündə  həyəcanlı, təlaşlı görünən Nikol Pa-

şinyan İlham Əliyev qətiyyətinin və “dəmir yumruğ”unun 

qarşısında mat qalmışdı. Qurduğu bütün planları puç olan 

Paşinyanın bütün ümidləri də suya düşmüşdü. 5 saatdan 

çox davam edən və gərgin müzakirələr şəraitində keçən 

danışıqların nəticəsi olaraq Azərbaycan və Ermənistan 

BMT Nizamnaməsinə və 1991-ci il Alma-Ata Bəyanna-

məsinə sadiq olduqlarını, bu bəyannamə vasitəsi ilə bir-biri-

nin ərazi bütövlüyünü və suverenliyini tanıdığını elan etdilər.  

Görüşdə əldə olunan növbəti müsbət nəticələrdən biri 

də sərhədlərin delimitasiyası və demarkasiyası komissiya-

sının və sülh müqaviləsinin hazırlanması üçün işçi qrup-

larının fəaliyyət göstərməsi vaxtlarının və müddətlərinin 

müəyyən olunması oldu. Bütün bunlar bir daha sübut edir 

ki, Praqa görüşü Azərbaycanın tam siyasi-diplomatik qə-

ləbəsi ilə başa çatdı və görüş zamanı əldə olunmuş nəticə-

lər ölkəmizin milli maraqlarına tam uyğundur.           

Praqa görüşü həmçinin bütün azərbaycanlılara böyük 

qürur hissi yaşatdı. Hər bir azərbaycanlı bir daha İlham 

Əliyev kimi Prezidenti və qalib Azərbaycan Respublikası-

nın vətəndaşı olduğu üçün fəxr etdi. Bizlərə bu qüruru və 

fəxr hissini yaşatdığınız üçün Sizə dərin təşəkkür edirik, 

cənab Prezidentimiz İlham Əliyev! Hər bir azərbay-

canlının dünya qarşısında fəxrisiniz! Məhz Sizin həyata 

keçirdiyiniz müdrik və uzaqgörən siyasət nəticəsində 

Azərbaycan dünya miqyasında qüdrətli, güclü və qalib 

xalqa çevrildi. Sizin həyata keçirdiyiniz ordu quruculuğu 

və hərb siyasətinin nəticəsidir ki, şanlı Azərbaycan Ordusu 

XXI əsrin müharibəsini apararaq öz adını dünya hərb 

tarixinə qızıl hərflərlə yazdırdı. Sizin həyata keçirdiyiniz 

düzgün gənclər siyasətinin nəticəsidir ki, heç zaman 

Qarabağı görməyən gənclər torpaqlarımızı işğaldan azad 

etdilər. Sizin həyata keçirdiyiniz müdrik xarici siyasətin 

nəticəsidir ki, bu gün Azərbaycan beynəlxalq aləmdə öz 

gücü və mövqeyi ilə seçilən etibarlı tərəfdaşa çevrilib. 

Azərbaycanın haqq səsi dünyanın aparıcı arenalarından 

eşidilir. Sizin həyata keçirdiyiniz sosial-iqtisadi siyasətin 

nəticəsidir ki, Azərbaycan dünyanın ən dinamik inkşaf edən 

ölkələrindən birinə çevrilmişdir. Sizin həyata keçirdiyiniz 

siyasətin nəticəsidir ki, bu gün Azərbaycan dünyada baş 

verən qeyri-sabit proseslərdən tam kənardadır və sabitlik 

adasına çevrilmişdir. Hər şey üçün sonsuz təşəkkürlər! 

Bu gün Ermənistan silahlı qüvvələri tərəfindən Gəncə 

şəhərinə növbəti terror hücumundan 2 il ötür. Döyüş mey-

danında ağır məğlubiyyətə uğradığını görən Ermənistan 

dövləti mülki vətəndaşlarımızı hədəfə almağa başladı. 

2020-ci il oktyabr ayının 11-də gecə saatlarında erməni 

silahlı qüvvələri yenə də öz terror xislətlərinə sadiq 

qalaraq Gəncə şəhərinə növbəti raket hücumunu həyata 

keçirmişdir. Dəhşətli və insanlıqdan uzaq olan bu hücüm 

nəticəsində dinc sakinlərin yaşadığı bina yerlə-yeksan 

olmuş, 10 mülki şəxs həyatını itirmiş, 40 nəfər yaralan-

mışdır. Bu qanlı terror aksiyası Ermənistanın İkinci Qara-

bağ müharibəsində acı məğlubiyyətinin göstəricisi olmaq-

la yanaşı, bir daha sübut etdi ki, Ermənistanda terror döv-

lət səviyyəsində himayə edilir.  Beynəlxalq hüququn 

kobud şəkildə pozulduğu, insanlığa sığmayan terror 

hadisəsindən 2 il keçsə də, çox təəssüflər olsun ki, beynəl-

xalq təşkilatlar və dünya dövlətləri bütün bu olanlara sus-

maqda davam edirlər. Dünya ictimaiyyəti ikili standart-

lar mövqeyi sərgiləməkdə davam edir. Ermənistan tərəfi-

nin mülki əhalimizi raket atəşinə tutumasına və min cür 

təxribatlara əl atmasına baxmayaraq, Azərbaycan tərəfi əsl 

humanistlik nümunəsi nümayiş etdirdi. Ölkəmiz Vətən 

müharibəsində XXI əsrin müharibəsini apardı. İkinci 

Qarabağ müharibəsi zamanı bir nəfər belə olsun, sivil 

erməni vətəndaşının burnu qanamadı. Şanlı Azərbaycan 

Ordusu İkinci Qarabağ müharibəsində öz qüdrəti və gücü 

ilə yanaşı, humanistliyini də sübut etdi.  

 

14 oktyabr 2022-ci il 

 

Ceyhun Məmmədov. 2003-cü il oktyabrın 15-də 

Prezident İlham Əliyev ilk dəfə xalqın mütləq əksəriy-

yətinin səsini qazanaraq Azərbaycan Respublikasının 

Prezidenti seçildi. Həmin dövrdən başlayaraq Azərbaycan 

bütün sahələrdə yeni inkişaf mərhələsinə qədəm qoydu, 

Ümummilli Lider Heydər Əliyevin əsasını qoyduğu dövlət 

siyasəti bütün sahələrdə uğurla davam etdirildi.  

Ulu Öndər Heydər Əliyevin başlatdığı ordu quruculuğu 

işini Prezident İlham Əliyev uğurla davam etdirərək 2020-ci 

ildə bölgədə yeni reallıq yaratdı, BMT-nin Təhlükəsizlik 

Şurasının 4 qətnaməsinin icrasını həyata keçirdi, Azərbay-

can xalqını məğlub xalqdan qalib xalqa çevirdi, adını 

dünya tarixinə Qarabağın Fatehi kimi yazdırdı.     

Bu gün Azərbaycan dünyada azsaylı ölkələrdəndir ki, 

həssas və mürəkkəb bölgədə yerləşməsinə baxmayaraq, 

həm region, həm də dünya ölkələri ilə yüksək səviyyəli 

əlaqələrə malikdir. Bu gün Prezident İlham Əliyev dünya-

nın ən arzuolunan və rəğbət bəslənilən liderlərindən biridir.  

Müasir dövrdə Prezident İlham Əliyev bütün platfor-

malarda Azərbaycanın haqq mövqeyini uğurla müdafiə 

edir. Prezident İlham Əliyevin həyata keçirdiyi uzaqgörən 

və müdrik siyasət nəticəsində hazırda Azərbaycan Şərqlə 

Qərb arasında körpüyə, dünyanın enerji təhlükəsizliyinə 

mühüm töhfələr verən dövlətə çevrilib.  

Bu gün Prezident İlham Əliyevin rəhbərliyi ilə respubli-

kanın hər yerində olduğu kimi, Qarabağda və Şərqi Zəngə-

zurda da böyük quruculuq və abadlıq işləri həyata keçirilir. 

Bütün bu addımlar tezliklə Qarabağı və Şərqi Zəngəzuru 

dünyanın ən abad və gözəl bölgələrindən birinə çevirəcək.  

Sonda tam əminliklə söyləyə bilərik ki, Prezident İlham 

Əliyevin həyata keçirdiyi uğurlu xarici siyasət nəticəsində 

bu gün Azərbaycan regionun ən güclü və suveren aktoruna 

çevrilib. Onun praqmatik xarici siyasət strategiyası 

ölkəmizə beynəlxalq münasibətlər sistemində müstəqil 

xarici siyasət həyata keçirən milli dövlət kimi etibarlı 

strateji tərəfdaş imici qazandırıb.  

Jalə Əliyeva. Bugünkü plenar iclas Azərbaycanın ən 

müasir tarixinin əhəmiyyətli səhifəsi ərəfəsinə təsadüf 

edir. Bundan tam 19 il əvvəl Azərbaycan xalqı növbəti də-

fə müdrik və düzgün qərar verərək Ulu Öndər Heydər 

Əliyevin layiqli siyasi, mənəvi və fiziki davamçısı İlham 

Əliyevi özünə Prezident seçdi. 

Elə həmin gündən Azərbaycan Respublikasının inkişa-

fında yeni bir mərhələnin təməli atıldı. XX əsrin son-

larından başlanan Heydər Əliyev imzalı inkişaf salnaməsi 

XXI əsrin əvvəllərindən etibarən daha dolğun kontekstdə 

formalaşmağa başladı. Bu siyasətin özəyini davamlı 

inkişaf konsepsiyası təşkil edir desək yanılmarıq. Ötən 

müddət ərzində Azərbaycan inklüziv və sosial cəmiyyət 

quruculuğu istiqamətində çox ciddi, ölçüyəgəlməz nailiy-

yətlər əldə edib. Bu nailiyyətlərin hər biri haqqında danış-

maq belə qısa bir vaxt kəsiyində, əlbəttə ki, mümkün de-

yil. Amma xüsusi olaraq bunu qeyd etməliyik ki, hətta 

2020-ci ildə baş vermiş qlobal pandemiya böhranı və 44 

günlük Vətən müharibəsindən sonra belə Azərbaycanın 

durmadan inkişaf etməsi cənab Prezidentin hələ illər əvvəl 

tətbiqinə başladığı güclü inkişaf strategiyasının danılmaz 

bəhrəsidir.  

Vətən müharibəmiz Ali Baş Komandan İlham Əliyevin 

rəhbərliyi ilə əsrarəngiz bir zəfərlə nəticələndi. Tarixə 

“Dəmir yumruq” əməliyyatı kimi həkk olan müharibə 

nəticəsində Azərbaycanımızın erməni vandalları tərəfin-

dən işğala məruz qalan əzəli torpaqları azad edildi. Xalq 

tərəfindən coşğuyla qarşılanan qələbə xəbərini də məhz 

Ali Baş Komandanımız elan etdi. Bu dövr ərzində İlham 

Əliyev mətbuat müharibəsində də qalib gəldi desək, 

yanılmarıq. Məhz onun beynəlxalq tamaşaçı və oxucu 

auditoriyasına xitabən verdiyi müsahibələr nəticəsində 

Azərbaycanın haqq səsi dünyaya duyuruldu. 

Hazırda isə dövlət strategiyasının başlıca məqsədlərin-

dən biri işğaldan azad edilmiş regionlara Böyük Qayıdışın 

təmin edilməsidir. Bəli, biz artıq Qarabağlı, Qarabağına 

sahib çıxan Azərbaycanıq. Biz qayıtmışıq. Biz qayıdırıq! 

Biz böyük Vətəni qururuq! Yenidən cənnətə çeviririk. 

Dəmir yumruqlu, dəmir iradəli müzəffər Ali Baş Koman-

dan, xilaskar Prezident İlham Əliyevin öncüllüyü ilə istər 

iqtisadi, istər sosial, istər diplomatik və istərsə də hərbi 

sahədə durmadan əldə etdiyimiz uğurlarla şanlı Zəfər 

tariximizə hər gün yeni qürurverici səhifə yazırıq. Atılan 

bütün uğurlu, uzaqgörən addımlar hələ yolun başlanğıcı-

dır. Qarşıda bizi dünyanın əsas güc mərkəzlərindən birinə 

çevrilməyin coşqusu və sevinci gözləyir. 

Malik Həsənov. Son günlər dünyada cərəyan edən 

geosiyasi proseslər səbəbli ciddi çağırışlar ortaya qoymaq-

dadır. Təbiidir ki, möhtərəm cənab Prezidentimizin bu 

çağırışlara uyğun siyasi kursu vardır və bu kursun hər 

məqamı siyasi-diplomatik yöndən əsaslandırılmışdır. Bu 

baxımdan son iki həftə ərzində siyasi dəhlizlərdə aparılan 

danışıqlar və fikir mübadiləsi ölkəmizin nüfuzunun ger-

çəkdən artırılmasına xidmət edir. Burada üstün mövqe 

cənab Prezidentimizin iradəsi və təbii ki, Vətən mühari-

bəsində qazandığımız zəfərdir. Bu baxımdan cənab Prezi-

dentimiz İlham Əliyevin son günlər Çexiya, Rusiya, 

Qırğızıstan və Qazaxıstana işgüzar səfərləri yüksək qiy-

mətləndirilir və bu da Azərbaycanın dünya siyasətində 

artan nüfuzunun göstəricisidir.  

Bu gün dövlət olaraq qarşımıza qoyduğumuz əsas məq-

səd Zəngəzur dəhlizinin reallaşmasıdır. Burada əsas hə-

dəfimiz coğrafi cəhətdən pozulmuş türk dünyasının coğ-

rafi-iqtisadi bütünlüyünə nail olmaqdır. Hesab edirəm ki, 

bu baxımdan möhtərəm Prezidentimizin Bişkek səfəri ol-

duqca böyük önəm daşıyır. Bura Qırğız Respublikasının 

prezidentinin “Əməkdaşlığımız babalarımızın vəsiyyəti-

dir” kəlamını da əlavə etsək, böyük bir coğrafiyada yeni 

bir dirçəlişin, özqayıdışın iştirakçılarıyıq. Bu mənada hör-

mətli həmkarlarımı təbrik edirəm, eyni zamanda, Azər-

baycan parlamentinə vahid bir xətt üzrə türk iqtisadi 

birliyinin möhkəmlənməsi istiqamətində yeni mexanizm-

lərin işlənib hazırlanmasında uğurlar arzu edirəm. Bütün 

digər sahələrdə olduğu kimi, möhtərəm Prezidentimizin 

son diplomatik demarşları dövlətimizin xarici siyasət kur-

sunun əsas istiqamətlərini müəyyənləşdirmişdir. Biz də 

qanunvericilər olaraq bu istiqamətlərə uyğun şəkildə 

fəaliyyətimizi qurmalıyıq. Əminəm ki, qarşıdakı dövr 

üçün hazır sistemli, ardıcıl proqramımız formalaşacaqdır. 

 

18 oktyabr 2022-ci il 
 

Aqiyə Naxçıvanlı. Bir il bundan öncə, parlamentin 

2021-ci il oktyabrın 15-də keçirilmiş plenar iclasında 

Müstəqillik Günü haqqında qanun layihəsi qəbul edildi. 

Bu qanunun qəbulu müstəqilliyimizin bərpasının 30 illiyi 

ərəfəsində Milli Məclis tərəfindən xalqımıza verilmiş ən 

böyük töhfələrdən biri oldu. 

1918-ci il mayın 28-də Azərbaycan Xalq Cümhuriy-

yətinin Milli Şurası İstiqlal Bəyannaməsini imzalamaqla 

faktiki olaraq Azərbaycan müstəqilliyini dünyaya bəyan 

edib, xalqımızın çoxəsrlik dövlətçilik ənənələrini davam 

etdirib. Qısa dövr ərzində Azərbaycanın ilk parlamenti, 

hökuməti yaradılıb, dövlət atributları təsis olunub, sərhəd-

ləri müəyyən edilib, dövlət quruculuğu sahəsində mühüm 

tədbirlər həyata keçirilib. Cümhuriyyətin beynəlxalq mü-

nasibətlər sisteminin subyekti kimi tanınması, diplomatik 

müstəvidə milli maraqların qorunması istiqamətində mü-

hüm addımlar atılıb. Yeni fəaliyyətə başlamış parlamentin 

qəbul etdiyi qanunlar milli müstəqilliyin möhkəmləndiril-

məsində, ölkədə siyasi, iqtisadi və mədəni inkişafın təmin 

olunmasında, demokratiyanın təsbit edilməsində əsaslı rol 

oynayıb. Beləliklə də, 1918-ci il mayın 28-də Azərbayca-

nın öz müstəqilliyini əldə etməsi tarixi faktdır. 

1991-ci il oktyabrın 18-də isə Azərbaycan Respublikası 

faktiki olaraq öz müstəqilliyini bərpa edib. 

Ölkə Prezidenti, Silahlı Qüvvələrin Ali Baş Komandanı 

cənab İlham Əliyevin rəhbərliyi ilə Azərbaycanın Vətən 

müharibəsində əldə etdiyi tarixi qələbə yeni reallıqların 

yaranmasını şərtləndirdi. Bu reallıqlar yalnız Cənubi Qafqaz 

regionunda formalaşan yeni geosiyasi və geostrateji mü-

nasibətlər formatından ibarət deyil. Azərbaycan Respubli-

kasının öz ərazi bütövlüyünü bərpa etməsi və bu səbəbdən 

ölkəmizin dünya birliyində nüfuzunun daha da artması, 

mövqelərinin bir qədər də güclənməsi ölkəmizin suverenliyi, 

dövlət müstəqilliyi və milli kimliyi ilə bağlı rəmzi hadisələrə 

sistemli şəkildə yenidən baxılmasını zəruri etdi. 

28 may tarixinin Müstəqillik Günü, 18 oktyabr tarixinin 

isə Müstəqilliyin Bərpası Günü kimi təsbit olunması Azər-

baycanın dövlət suverenliyinin məhz 1918-ci ildə bərqərar 

olunması faktına əsaslanır. Bu, ərazi bütövlüyünü bərpa 

etmiş müasir müstəqil Azərbaycanın 1918-ci ildə qurul-

muş Azərbaycan Xalq Cümhuriyyətinin tamhüquqlu varisi 

olduğunu göstərir. Uzunmüddətli perspektivdə isə bu, 

azərbaycanlıların həm də tarixi torpaqlarına, o cümlədən 

Zəngəzura dinc yolla qayıdışı perspektivi üçün əsasları 

daha da gücləndirir. 

Birmənalı olaraq demək lazımdır ki, 1991-ci ildə bərpa 

olunmuş müstəqilliyimizin qorunub saxlanılması, Azər-

baycanın müstəqil dövlət olaraq dünya dövlətləri arasında 

nüfuzunun möhkəmləndirilməsi məhz Ümummilli Lider 

Heydər Əliyevin adı ilə bağlıdır. Ulu Öndər 1991-ci ildə 

Azərbaycan Respublikası Ali Sovetinin birinci sessiyasın-

da torpaq məsələsinin xalqımızın tarixində əsas amal oldu-

ğunu vurğulayaraq demişdi: “Əsrlər boyu vətən, torpaq 

anlayışı xalqımızın ləyaqətini, mənliyini, şərəfini əks 

etdirmişdir. Xalq öz torpağının müqəddəsliyini qorumaq 

üçün onun uğrunda ölüm-dirim mübarizəsi aparmışdır, ulu 

babalarımız vətən torpağının hər bir qarışını namus 

simvolu kimi qorumuş, onun yolunda canlarını, övladla-

rını qurban verməkdən çəkinməmişdir”. 

Bu gün Ümummilli Liderimizin siyasi kursu və ideya-

ları möhtərəm Prezidentimiz cənab İlham Əliyev tərəfin-

dən böyük uğurla davam etdirilir. Biz bu uğurları davamlı 

olaraq ölkənin ictimai-siyasi həyatının bütün sahələrində 

görürük. 44 günlük Vətən müharibəsinin nəticələri isə bu 

uğurların ən uca zirvəsidir.  

Eldar Quliyev. Ölkəmiz müstəqillik əldə etdikdən 

sonra öz iqtisadiyyatını bazar münasibətləri əsasında for-

malaşdırmağa başlamışdır. Bazar iqtisadiyyatında isə əsas 

tərəflərdən biri məhsul təklif edən sahibkarlardır. Ona 

görə də müstəqilliyin ilk dövrlərində –1992-ci ilin dekabr 

ayında “Sahibkarlıq fəaliyyəti haqqında” Azərbaycan Res-

publikasının Qanunu qəbul edilmişdir. Bu qanuna son-

radan edilmiş dəyişikliyə əsasən müvafiq icra hakimiyyəti 

orqanının təsdiq etdiyi meyarlara əsasən respublikamızda 

mikro, kiçik, orta və iri sahibkarlıq subyektləri müəyyən 

edilmişdir. 1999-cu ildə isə “Kiçik sahibkarlığa dövlət 

köməyi haqqında” Qanun qəbul edilmişdir. Keçən dövr 

ərzində sahibkarlığın inkişafı ilə bağlı hökumət bir sıra 

ardıcıl və əhatəli tədbirlər həyata keçirmiş və sahibkarlara 

göstərilən bu dövlət dəstəyi hazırda da davam edir. Eyni 

zamanda, ölkəmizdə mövcud olan mikro, kiçik və orta 

sahibkarlığın inkişafı sahəsində münasibətləri tənzimlə-

mək, bu sahibkarlıq subyektlərinə göstərilən dövlət dəstə-

yinin təşviqinin forma və metodlarını müəyyən etmək 

üçün yeni qanuna ehtiyac yaranmışdır. Müzakirə etdiyi-

miz bu qanun layihəsində yuxarıda qeyd etdiyimiz bütün 

məsələlər əhatəli və anlaşılan formada əks olunmuşdur. 

Mən layihə barədə bəzi fikirlərimi də diqqətinizə çat-

dırmaq istəyirəm. Layihənin 1.1.2-ci maddəsində “səlahiy-

yətli qurum” anlayışına verilən tərifin sonunda onu orqan 

kimi təqdim etmək düzgün deyil. Sonda “orqan” sözü 

çıxarılmalıdır.  

1.1.5-ci maddədə “mülkiyyətində, yaxud istifadəsində” 

sözləri çıxarılmalıdır. Çünki Mülki Məcəllənin 43.1-ci 

maddəsinə əsasən “hüquqi şəxs” anlayışına aydınlıq 

gətirilərkən onun mülkiyyətində ayrıca əmlakının olması 

əsas şərtlərdən biridir. Əgər “biznes inkubatoru” hüquqi 

şəxs hesab olunursa, deməli, onun mülkiyyətində mütləq 

qaydada ayrıca əmlakı olmalıdır və burada bunu yazmağa 

ehtiyac yoxdur. Əgər istifadəsinə əmlak verilməsi nəzərdə 

tutulursa, “yaxud” sözünü “və” sözü ilə əvəz etməklə də 

bu nöqsanı aradan qaldırmaq olar. Həmin maddədə fikir 

aydınlığı üçün “sahələri” sözünün əvvəlinə “torpaq” sözü, 

“sahibkarlıq” sözünün əvvəlinə isə “mikro, kiçik və orta” 

sözləri əlavə edilməlidir. Hesab edirəm ki, 3-cü maddənin 

başlığı ilə mətni arasında uyğunluğu təmin etmək üçün 

3.1-ci maddədə “əsas” sözünü ləğv etmək lazımdır. 

Bir cümlədən ibarət olan 3.3.1-ci maddədə üç dəfə tək-

rarlanan “mikro, kiçik və orta sahibkarlıq subyektlərinin” 

sözləri yaxşı olar ki, ikinci halda “onların” sözü, üçüncü hal-

da isə  “bu” sözü və belə olduqda ondan sonra gələn “sub-

yektlərinin” sözü “subyektlərin” sözü ilə əvəz edilsin.  

Layihənin 3.3.7-ci maddəsində “dəstək” sözünün “döv-

lət dəstəyi” sözləri ilə, 3.3.11-ci maddədə “xidmətinin for-

malaşdırılması” sözlərinin “və informasiya dəstəyinin gös-

tərilməsi” sözləri ilə əvəz edilməsi layihənin müvafiq ola-

raq 10-cu və 9-cu maddələri ilə uyğunluğunu təmin edər.  

Eyni sözlərin təkrarına çox yol verməmək üçün yaxşı olar 

ki, 5.1-ci maddənin ikinci cümləsinin başlanğıcında “Mikro, 

kiçik və orta sahibkarlıq subyektlərinin vahid reyestrinin” 

sözləri “bu reyestrin” sözləri ilə əvəz edilsin, 5.2-ci maddədə 

isə “müəyyən” sözü əvəzinə “mikro, kiçik və orta sahib-

karlıq subyektlərinin vahid reyestrinə daxil” sözləri yazılsın.  

Yaxşı olar ki, 8-ci maddədə qeyri-müəyyənliyi aradan 

qaldırmaq üçün “aidiyyəti dövlət orqanları (qurumları)” 

sözləri “müvafiq icra hakimiyyəti orqanının müəyyən 

etdiyi orqanlar (qurumlar)” sözləri ilə əvəz edilsin. 

Layihənin 9-cu maddəsinin də daha anlaşılan olması üçün 

9.1-ci maddədə “dəstəyi” sözündən sonra “rezidenti olduq-

ları biznes inkubatorları tərəfindən” sözləri və 9.2.-ci maddə-

də “aşağıdakı məlumatları” sözlərinin əvəzinə “aşağıdakılar 

barədə məlumatlar” sözləri yazılsın. Sonrakı yarımbəndlər-

dən isə “barədə məlumatlar” və “barədə” sözləri çıxarılsın.  

11.1-ci maddədə “sayılır” əvəzinə “sayılırlar” sözünün, 

11.2-ci maddədə isə “inkubatorun rezidentinə” sözlərinin 

əvəzinə “öz rezidentlərinə” sözlərinin yazılmasını məslə-

hət bilirəm. 

Malik Həsənov. Təqdim olunan layihədə Azərbaycan 

Respublikasının Torpaq Məcəlləsində dəyişikliklər nə-

zərdə tutulur. Dəyişikliklər torpaq sahələrinin planının və 

ölçüsünün hazırlanması ilə bağlı xidmətlərə görə xidmət 

haqlarının tutulmasının hüquqi əsaslarını müəyyən edir. 

Təklif edilən dəyişiklik bu sahə üzrə münasibətlər siste-

mində müəyyən maliyyə-ödəmə yeniliklərini özündə ehti-

va edir və əhəmiyyətlidir. Lakin hörmətli həmkarlarım da, 

yəqin, mənimlə razılaşarlar ki, mülkiyyət, xüsusən də tor-

paqlar üzərində sərəncamvermə və istifadəyə dair müxtəlif 

notarial hərəkətlər, eləcə də  digər xidmətlərin göstərilmə-

si zamanı alınan xidmət haqlarının miqdarı kifayət qədər 

yüksəkdir. Bildiyimiz kimi, bu xidmətlərdən daha çox 

kənd əhalisi istifadə edir. Çünki bu kimi əməliyyatlarda 

əsas obyektlər bir çox hallarda əkin-pay torpaqlarıdır.  

Hamınıza yaxşı məlumdur ki, kənd əhalisinin gəliri bu 

gün digər əhali qrupuna nisbətdə xeyli aşağıdır. Xidmət 

haqlarının yüksəkliyi bir çox hallarda kəndliyə torpağı 

üzərində mülkiyyət hüququnun rəsmiləşdirilməsində əngəl 

yaradır. Bu da son nəticədə insanlar arasında narazılığa, 

uzun illər davam edən məhkəmə çəkişmələrinə səbəb olur.  

Bu gün hamınıza məlumdur ki, pay torpaqlarının 

əksəriyyəti kəndlilər tərəfindən istifadə edilmir, onlar daha 

çox maliyyə imkanı olan şəxslərə icarəyə verilir. İcarə 

müqavilələrini rəsmiləşdirmək üçün tutulan xidmət haqları 

yüksək olduğundan həm  icarəyə verən, həm də icarəyə 

götürən tərəf münasibətlərini hüquqi müstəvidən kənarda 

və qeyri-rəsmi formada reallaşdırmağa çalışırlar ki, bu da 

sonralar ciddi fəsadlara yol açmaqla yanaşı, kənd təsərü-

fatının real statistikasını aparmağa mane olur. Nəticədə 

hüquqi baxımdan ciddi çəkişmələr meydana çıxır. Son 

dövrlərdə deputat ofisimizə daxil olan müraciətlər sırasın-

da bu qəbildən olan müraciətlərin sayı xeyli artmaqdadır. 

Bu baxımdan hesab edirəm ki, bu məsələyə yenidən ciddi 

şəkildə baxmalıyıq və xidmət haqqı tutulan xidmətlərin 

həm sayında, həm də xidmət haqlarının miqdarında hiss 

olunacaq dərəcədə azalmalara getməliyik.  

Sədaqət Vəliyeva. Fransa prezidenti Emmanuel Mak-

ronun Azərbaycana qarşı riyakar, haqsız və yalanlarla dolu 

son açıqlaması böyük təəssüf doğurur. Müsahibə zamanı 

Makronun Ermənistanın hər zaman regionda sülh və 

tolerantlıq uğrunda mübarizə apardığını deməsi isə biabır-

çılığın ən yuxarı həddidir. Maraqlıdır, Makron hansı mən-

tiqlə və ağılla separatizmi və terroru dövlət səviyyəsində 

dəstəkləyən, regionda sülhə qarşı təhdid olan təxribatçı 

Ermənistan dövlətinin sülh və tolerantlıq uğrunda mübari-

zə apardığını deyə bilər?! Bu gün Ermənistan dünya miq-

yasında işğalçı və terroru dəstəkləyən ölkə kimi tanınır. 

Yalanları sərhəd tanımayan Makron müsahibəsi zamanı 

hətta 2 il əvvəl beynəlxalq səviyyədə tanınmayan və mü-

bahisəli ərazi olan Dağlıq Qarabağda müharibə baş ver-

məsinə görə də Azərbaycanı qınamaqdan çəkinmir. Şanlı 

Azərbaycan Ordusu müzəffər Ali Baş Komandanımız 

İlham Əliyevin rəhbərliyi altında İkinci Qarabağ mühari-

bəsində parlaq qələbə qazanaraq, 21-ci əsrin müharibəsini 

apararaq öz ərazi bütövlüyünü bərpa etdi və bu ərazilər 

beynəlxalq səviyyədə Azərbaycan ərazisi kimi tanınır.  

Ümumi olaraq Makronun biabırçı və qərəzli müsahibə-

sinin iki əsas səbəbi var. Birincisi, danışıqlar prosesindən 

kənarda qalan Fransa yenidən danışıqlar prosesinə 

qoşulmaq, vasitəçilik missiyasını icra etmək istəyir, ikinci-

si, Azərbaycanın sürətli inkişafı, gündən-günə dünya miq-

yasında nüfuzunun artması Ermənistanla yanaşı, Fransanı 

da narahat etməyə başlayıb.                                              

ATƏT-in Minsk qrupunun həmsədri olduğu müddət 

ərzində ədalətsiz və yarıtmaz fəaliyyəti ilə yadda qalan 

Fransanın yenidən vasitəçilik etməsi mümkün deyildir. 

Birmənalı şəkildə hər kəs anlamalıdır ki, tarixi ədaləti özü 

təkbaşına bərpa edən və İlham Əliyev kimi müdrik, uzaq-

görən,  ölkəmizin milli maraqları və inkşafı üçün gecə-

gündüz yorulmadan çalışan bir lideri olan Azərbaycanın 

heç bir vasitəçiyə ehtiyacı yoxdur. Ali Baş Komandanımız 

nəyi, necə və nə zaman etməli olduğunu çox gözəl bilir.   

21 oktyabr 2022-ci il 
 

Soltan Məmmədov. Bu gün yaşayış yeri və olduğu yer 

üzrə qeydiyyat vətəndaşların ən çox müraciət etdiyi 

məsələlərdən biridir. Azərbaycanda ötən müddətdə bu 

sahədə qanunvericiliyin təkmilləşdirilməsi istiqamətində 

çox mühüm addımlar atılıb. Hesab edirəm ki, təqdim 

olunan “Yaşayış yeri və olduğu yer üzrə qeydiyyat 

haqqında” Qanunda dəyişiklik edilməsi barədə layihə bu 

islahatların davamı kimi ilk növbədə vətəndaşların 

mənafelərinə xidmət edir.  

Layihədən də göründüyü kimi,  təklif olunan dəyişiklik 

“Açıq hökumətin təşviqinə dair 2020–2022-ci illər üçün 

Milli Fəaliyyət Planı”nın 4.2-ci bəndinə uyğun olaraq 

hazırlanıb. Əsas məqsəd  Elektron Hökumət İnformasiya 

Sisteminin funksionallığının daha da yüksəldilməsi və 

qurumlararası elektron inteqrasiyanın gücləndirilməsini 

təmin etməkdir. Eyni zamanda, təbii ki, qeydiyyatla bağlı 

prosedurları asanlaşdırmaq, vaxt itkisini minimuma endir-

məkdir. Bu dəyişiklik əlavə sənədlərin toplanması ilə bağlı 

vətəndaşların qarşılaşdığı çətinlikləri də aradan qaldır-

mağa imkan verəcək. Ölkəmizdə dövlət xidmətlərinin tam 

elektronlaşdırılması, dövlət informasiya ehtiyatlarının ida-

rə olunması prosesinin təkmilləşdirilməsi istiqamətində ar-

dıcıl addımların atıldığı bir vaxtda qanunvericilikdə bu cür 

zəruri dəyişikliklərin edilməsi tamamilə təbiidir.  

Biz indi elə bir tarixi mərhələyə gəlib çatmışıq ki, 

“Elektron hökumət” anlayışı cəmiyyətin və dövlətin həya-

tının bütün sferalarına sirayət edib. Azərbaycan ərazisində 

yaşayan bütün vətəndaşlara, hüquqi və fiziki şəxslərə 

elektron xidmətlərin göstərilməsi dövlət qurumları ilə tə-

masları minimuma endirməklə yanaşı, daha şəffaf və 

ədalətli idarəçiliyin qurulmasını nəzərdə tutur.  

Bu gün artıq birmənalı olaraq qeyd edə bilərik ki, elektron 

xidmətlərin geniş tətbiqi, sayının artırılması, keyfiyyətinin 

yüksəldilməsi vətəndaş məmnunluğunu təmin etməyin ən 

səmərəli vasitələrindən biri kimi qəbul olunur. Eyni 

zamanda, burada vacib məsələlərdən biri də resursların daha 

səmərəli istifadəsində elektron xidmətlərin çox müsbət 

təsiridir. Ona görə də, düşünürəm ki, təklif olunan dəyişik-

liklər həm dövlətin, həm də vətəndaşların mənafelərinə ta-

mamilə uyğundur və günümüzün tələblərinə də cavab verir.  

“Əmək pensiyaları haqqında”, “Sosial müavinətlər 

haqqında” və “Sosial xidmət haqqında” qanunlarda təklif 

olunan dəyişikliklər də “Elektron hökumət”in tətbiqi 

prosesinin genişləndirilməsi baxımından əhəmiyyətlidir. 

Cənab Prezidentin rəhbərliyi altında Azərbaycanda sosial 

sahədə çox böyük islahatlar həyata keçirilib və islahatlar indi 

də davam edir. Azərbaycanda artıq əmək pensiyası hüququ 

yarandığı gün müvafiq kompüter proqram təminatı vasitəsi 

ilə əmək pensiyası elektron qaydada təyin edilir. Əmək və 

Əhalinin Sosial Müdafiəsi Nazirliyinin 173 xidmətindən 

105-i elektron platforma üzərindən göstərilir. Gələcəkdə 

onların sayının daha da artırılması planlaşdırılır.  

Bu islahatların əsas məqsədi ondan ibarətdir ki, Azər-

baycan vətəndaşları dövlətin təqdim etdiyi xidmətlərdən 

daha asan faydalana bilsinlər. Bürokratik əngəllər, süni 

maneə ehtimalları tamamilə aradan qaldırılsın. Təklif 

olunan qanun layihələri də məhz bu prosesin daha da 

təkmilləşdirilməsi baxımından əhəmiyyətlidir.  

Mən bütün həmkarlarımı təqdim olunan layihələrə 

dəstək olmağa dəvət edirəm.  

